
ᐂᖀ⅔ᐸ 
ᐊᖓᔪᖅᑳᖅ ᔫ ᐃᓄᒃ 

(ᑐᓄᓂᖅ) 
 

ᐄᐂᓖᑑᐸᓵᑑ 
ᐊᓪᓚᑦᑎ 
ᔮᓐ ᑯᐊᒃ 

 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᒪᐃᑯᓪ ᓵᓐᑐᓗ 

ᐃᖅᓱᖅᑎ 
ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᑑᓂ ᐋᖁᐊᖅ 
(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐸᑎᑯᓗᒃ ᐊᕐᓇᒃᑲᖅ 
(ᐃᖃᓗᐃᑦ-ᓂᐊᖁᓐᖒ) 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 
ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  
 

ᐊᖓᔪᖅᑳᖅ ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᖦᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

 
ᔪᐃᓕ ᖃᐃᕐᓂᖅ 

(ᐊᒥᑦᑐᖅ)  

ᒦᓚ ᖃᒥᓐᖑᐊᖅ 
(ᖁᕐᓗᖅᑑᖅ) 

 
ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 
ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ 

 
ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 
ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 
 

ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

 
ᐊᖓᔪᖅᑳᖅ ᐸᑎᖅ ᓇᑦᓯᖅ 

(ᐊᐃᕕᓕᒃ) 
ᒥᓂᔅᑕ ᑲᒪᒋᔭᓕᒃ ᓄᓇᕗᑦ 
ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᓐᓂᑦ 

ᐃᒥᓕᐊᓄ ᕿᓐᖑᖅ 
(ᓇᑦᓯᓕᒃ) 

 
ᐹᓪ ᖁᐊᓴ 
(ᐊᒡᒍ) 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᓕᕐᓂᕐᒥᒃ; ᒥᓂᔅᑕ ᑲᒪᒋᔭᓕᒃ 
ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ   
 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 
(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 
ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 
ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 
 

ᖄᑕᓂ ᑕᐅᑐᓐᖏ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 
 

 
 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᐱᖓᑦᓯᖅ, ᒫᑦᓯ 6, 2019 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 
ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 
ᐅᖃᖅᑎ ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 
ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, 
ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᓯᒥᐅᓐ ᒥᑭᓐᖑᐊᖅ, 
ᐊᖓᔪᖅᑳᖅ ᐸᑎᖅ ᓇᑦᓯᖅ, ᐃᒥᓕᐊᓐᓄ ᕿᓐᖑᖅ, 
ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᖄᑕᓂ 
ᑕᐅᑐᓐᖏ. 
 
>>ᑲᑎᒪᓯᒋᐊᖅᑐᑦ 10:00ᒥ 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᒥᔅ ᑕᐅᑐᓐᖏ, 
ᑐᒃᓯᐊᕐᓂᒃᑯᑦ ᐱᒋᐊᖅᑎᓚᐅᖅᑎᒍᑦ. 
 
>>ᑐᒃᓯᐊᖅᑐᑦ 
 
ᖁᔭᓐᓇᒦᒃ, ᒥᔅ ᑕᐅᑐᓐᖏ. ᓯᕗᓕᖅᑎ, 
ᒪᓕᒐᓕᐅᖅᑎᐅᖃᑎᒃᑲᓗ ᐅᓪᓚᒃᑯᑦ. ᓄᓇᕗᒻᒥᐅᑦ 
ᐅᓪᓛᒃᑯᑦ ᓇᓂᑐᐃᓐᓈᖅᑐᑦ. 
 

ᐅᖃᖅᑎᐅᑉ ᐅᖃᐅᓯᖓ 
 
ᑲᑎᒪᔾᔪᑎᒃᓴᒃᑎᓐᓄᐊᖏᓐᓂᑦᑎᓐᓂ ᐅᖃᕈᒪᓪᓗᖓ 
ᐅᑉᐸᒃᓴᖅ ᓄᓇᕗᒻᒥᐅᓄᑦ ᐊᒃᓱᕈᕐᓇᕐᒪᑦ, ᓄᓇᓕᖕᓂᑦ 
ᐊᔾᔨᒌᖏᑦᑐᓂᒃ ᐃᓚᓐᖓᕋᑦᑖᓯᑦ ᓄᓇᓕᖕᓂᒃ 
ᐊᔾᔨᒌᖏᑦᑐᓂᒃ. 
 
ᑕᐃᒃᑯᐊ, ᐅᕙᖓᓕ ᓇᖕᒥᓂᖅ ᓄᓇᖅᑲᑎᒃᑲ, 
ᐊᖑᑎᖁᑎᒃᑲ ᐃᓚᒃᑲ ᐃᓱᒪᒋᕙᔅᓯ ᐊᒻᒪᓗ  

ᐃᓱᒪᒋᔭᐅᓂᐊᖅᐳᓯ. 
 
ᐊᒻᒪᑦᑕᐅᖅ ᑕᐃᒃᑯᐊ ᓄᓇᖅᑲᑎᒋᓐᖏᑕᕋᓗᐊᒃᑲ 
ᓄᓇᕗᒻᒥᐆᑕᐅᖃᑎᒃᑲ ᐃᓱᒪᒋᔭᐅᓂᐊᖅᑐᓯ 
ᑕᒪᑐᒥᖓ ᖁᓚᖅᑕᐃᓕᑕ ᓄᓇᕗᒻᒥᐅᑕᐅᒐᑦᑕ 
ᐃᑲᔪᖅᑎᒌᖃᑦᑕᕋᑦᑕ ᓇᐅᒃᑯᑐᐃᓐᓇᖅ. 
 
ᑲᑎᒪᔾᔪᑎᒃᓴᑦᑎᓐᓄᑦ. ᒥᓂᔅᑕᐃᑦ ᐅᖃᐅᓯᖏᑦ. 
ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᐃᒡᓗᓕᕆᔨᔾᔪᐊᒃᑯᑦ 
ᑯᐊᐳᕇᓴᖓᓂᒃ, ᒥᓂᔅᑐ ᓇᑦᓯᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 189 - 5(2): ᓇᖕᒥᓂᖅ 

ᐃᒡᓗᖃᕈᑎᓄᑦ ᕿᒥᕐᕈᐃᓂᖅ (ᓇᑦᓯᖅ) 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ.  
ᐅᖃᖅᑏᓪᓗ ᑕᐃᒃᑯᐊ ᐅᓪᓛᒃᑰᖅᐸᕗᑦ, 
ᓇᓪᓕᒋᕙᑦᑎᒋᑦ ᑕᕝᕘᓈᖅᑐᑦ. ᐊᓈᓇᒐ 
ᐅᖃᖅᐸᓚᐅᖅᓯᒪᒻᒪᑦ ᑕᒪᓐᓇᒎᖅ ᓄᓇᒦᓐᓂᑦᑎᓐᓂ 
ᐊᓂᒍᓲᖑᒻᒪᑦ ᐊᓂᒍᕈᔾᔭᐅᓂᐊᕐᒥᔪᒍᑦ 
ᑲᔪᓯᓚᖓᔪᒍᑦ, ᐅᖃᖅᑏ. 
 
(ᑐᓵᔨᑎᒍᑦ) ᐅᖃᖅᑏ, ᐱᕚᓪᓕᕈᑎᒃᓴᖏᑦ ᓇᖕᒥᓂᖅ 
ᐃᒡᓗᖃᕐᓂᕐᒧᑦ ᑐᑭᓯᓇᑦᑎᐊᖅᑐᑦ. ᑕᐃᒪᐃᓐᓂᖓᓄᑦ 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᖃᖅᑐᑦ 
ᑖᓐᓇ ᐊᑐᓕᖁᓪᓗᒍ ᓄᓇᕗᒻᒥ ᐅᓄᓐᖏᑦᑐᓂᒃ 
ᐃᒡᓗᒥᒃ ᓇᖕᒥᓂᖃᕐᒪᑕ.  
 
ᐃᒡᓗᓕᕆᔨᕐᔪᐊᒃᑯᑦ ᐱᓇᓱᐊᕈᒪᖕᒪᑕ ᑕᒪᒃᑯᐊ 
ᑐᓗᖅᑕᕈᑕᐅᖃᑦᑕᖅᑐᑦ ᓇᖕᒥᓂᖅ ᐃᒡᓗᖃᕐᓂᕐᒧᑦ 
ᐊᒻᒪ ᖁᔭᓐᓇᒦᕈᒪᓪᓗᒍ ᑲᑎᒪᔩᑦ ᑕᒪᑐᒥᖓ 
ᑐᓴᕈᒪᖕᒪᑕ ᓄᓇᕗᒻᒥᑦ ᐃᒡᓗᓕᕆᔨᕐᔪᐊᒃᑯᑦ 
ᓇᖕᒥᓂᖅ ᐃᒡᓗᖃᕐᓂᕐᒧᑦ ᐱᓕᕆᐊᒃᓴᖓᓐᓂᒃ ᐊᒻᒪ 
ᑲᑎᒪᔨᐅᑉ ᐊᐱᖅᑯᑎᖏᓐᓂᒃ.  

ᐃᓗᖏᓐᓂᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑕ 
ᐅᓄᖅᑐᓂᒃ ᐊᑐᖅᑐᐊᖅᑎᑕᖃᖅᑐᖅ 
ᓇᖕᒥᓄᖅᓱᕐᓂᕐᒥᑦ ᐱᔪᒪᔪᓂᑦ, ᐃᒡᓗᒧᑦ ᐊᑭᓕᒐᒃᓴᑦ 
ᐊᑭᓕᖅᓱᖅᑕᖏᑦ ᐊᑭᓕᖅᓲᑎᖔᕐᓗᑎᒃ 
ᓇᖕᒥᓂᖁᑎᑖᕆᕙᓪᓕᐊᔾᔪᑎᒋᖔᕐᓗᓂᒋᑦ. 
ᑭᓯᐊᓂᓕ, ᑕᒪᒃᑯᐊ ᐱᔪᒪᓪᓚᕆᑦᑑᒐᓗᐊᑦ 
ᐱᔪᓐᓇᖅᑎᑕᐅᓐᖏᑦᑐᖅ ᐊᑭᑐᓗᐊᕐᓂᖏᓐᓄᑦ 
ᓴᓇᔭᐅᔾᔪᑎᒃᓴᖏᑦ ᓱᕋᒃᓯᒪᔪᓄᑦ. ᑕᒪᓐᓇ 
ᐱᔾᔪᑎᒋᓪᓗᒍ ᐃᓪᓗᓕᕆᔨᒃᑯᑦ ᖃᐅᔨᓴᕐᓂᖃᖅᓯᒪᔪᑦ 
ᕿᒥᕐᕈᓂᒃᑯᑦ ᓇᖕᒥᓂᖃᕐᓂᕐᒧᑦ ᐃᒡᓗᒥᒃ 
ᐱᓕᕆᐊᒃᓴᖓᓐᓂᒃ ᐊᒻᒪ ᓇᖕᒥᓂᖅ 
ᐃᓪᓗᖃᕈᓐᓇᕐᓂᖅ ᐊᔪᖏᑦᑎᐊᕋᔭᕐᓂᖓᓄᑦ 
ᖃᐅᔨᓴᖅᑕᐅᔾᔪᑎᖓᑕ ᐅᓂᒃᑳᖅ. ᖃᐅᔨᔭᐅᔪᑦ 
ᑖᒃᑯᓇᓐᖓ ᐅᓂᒃᑳᓂᑦ ᐱᓯᒪᔪᑦ ᐃᓪᓗᖏᓐᓂᑦ 
ᓇᖕᒥᓂᖅ ᐃᓪᓗᖃᖅᑎᐅᔪᑦ 
ᐃᑲᔪᕆᐊᓪᓚᒃᑲᓐᓂᕈᑎᒋᔪᓐᓇᕐᓂᐊᖅᑕᕗᑦ ᓄᓇᕗᑦ 
ᒐᕙᒪᒃᑯᑦ ᐱᕙᓪᓕᐊᖏᓐᓇᑎᓪᓗᒋᑦ ᐊᑐᐊᒐᐅᔪᖅ 
ᖃᓄᐃᓕᐅᕆᐊᕐᓂᕐᒧᑦ ᐃᒡᓗᓕᕆᓂᕐᒧᑦ 
 
ᐅᖃᖅᑏ, ᒫᓐᓇ ᐱᕕᖃᕈᒪᕗᖓ ᒪᓕᒐᓕᐅᖅᑏᑦ 
ᑐᓴᖅᑎᑦᑐᒪᓪᓗᒋᑦ ᓄᑖᓂᑦ ᐱᕙᓪᓕᐊᓯᒪᔪᓂᒃ, 
ᑭᐅᔾᔪᑎᒋᓗᒋᑦ ᑎᑎᕋᖅᓯᒪᔪᑦ ᐊᐱᖅᑯᑏᑦ 
ᐊᐱᖅᑯᑕᐅᓚᐅᖅᑐᑦ ᓇᖕᒥᓂᖅ ᐃᒡᓗᖃᕐᓂᕐᒧᑦ, 
ᓄᓇᕗᒻᒥᑦ ᐃᒡᓗᓕᕆᔨᕐᔪᐊᒃᑯᑦ 
ᓴᖅᑭᑎᑦᑎᓂᐊᕐᕕᒋᓯᒪᔭᖓᓐᓂᒃ ᐅᓪᓗᖓᓐᓂᒃ 
ᐊᓯᐊᒍᖔᖅ ᐊᓯᔾᔩᔪᑦ ᓇᖕᒥᓂᖅ ᐃᒡᓗᖃᕐᓂᕐᒧᑦ 
ᐱᓕᕆᐊᒃᓴᖓ ᕿᒥᕐᕈᔭᐅᔾᔪᑎᒋᓯᒪᔭᖏᓐᓂᒃ ᐊᒻᒪ 
ᓇᖕᒥᓂᖅ ᐃᒡᓗᖃᕈᓐᓇᕐᓂᖅ 
ᐊᔪᖏᑦᑎᐊᕋᔭᕐᓂᖓᓄᑦ ᖃᐅᔨᓴᖅᑕᐅᔾᔪᑎ. 
ᑕᐃᒪᐃᑉᐸᑦ ᑕᒪᒃᑮᒃ ᐅᓂᒃᑳᓕᐊᖑᔫᒃ 
ᑭᐅᔾᔪᑕᐅᔪᓐᓇᑦᑎᐊᕐᓂᐊᖅᑑᒃ ᒪᓕᒐᓕᐅᖅᑎᐅᑉ 
ᐊᐱᖅᑯᑎᒋᓯᒪᔭᖏᓐᓂᑦ ᐊᒻᒪ 
ᐅᑎᖅᑕᕐᕕᒋᑐᐃᓐᓇᕐᓂᐊᖏᓇᑦᑎᒍ ᑖᓐᓇ.  
 
ᐱᓕᕆᔾᔪᑎᔅᓴᓂᑦ ᐱᖃᑦᑎᐊᑎᓐᓇᒋᑦ ᐊᒻᒪ 
ᐊᑯᓂᐅᓲᖑᓂᖓᓄᑦ ᐱᓕᕆᐊᒃᓴᒥᒃ 
ᖃᐅᔨᓴᕐᓂᖃᖅᑎᓪᓗᒋᑦ. ᓲᕐᓗ ᑖᓐᓇᑐᑦ ᓇᖕᒥᓂᖅ 
ᐃᒡᓗᖃᕐᓂᖅ ᕿᒥᕐᕈᔭᐅᑎᓪᓗᒍ ᐊᒻᒪ 
ᐊᔪᖏᑦᑎᐊᕋᔭᕐᓂᖓᓄᑦ ᖃᐅᔨᓴᖅᑕᐅᔾᔪᑎ, 
ᐃᓪᓗᓕᕆᔨᕐᔪᐊᒃᑯᑦ ᓴᖅᑭᑎᑦᑎᓛᖅᑐᑦ 
ᐅᓂᒃᑳᓕᐊᖑᓯᒪᔪᒥᑦ ᐊᑕᖐᓯᒪᑦᑎᐊᖅᑐᒥᑦ ᐅᑭᐊᖅ 
ᑲᑎᒪᓂᖃᓕᕐᒥᖕᐸᑕ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 
ᐋᓐᓂᐊᖃᕐᓇᖏᑦᑐᓕᕆᓂᒻᒧᑦ, ᒥᓂᔅᑐ ᕼᐃᒃᔅ. 

ᓄᓇᓕᑦ ᐋᓐᓂᐊᓯᐅᑎᒃᓴᑦ 
ᐃᓕᓐᓂᐊᖅᑎᑕᐅᓂᖏᑦ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐊᖏᕈᑎᒋᓯᒪᔭᖓᓐᓂᒃ ᐱᓕᕇᓐᓇᖅᐳᑦ 
ᐃᓕᓐᓂᐊᖅᑕᐅᔪᓄᑦ ᐱᐅᔪᓂᒃ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᔨᑦᑎᕋᐅᑎᓂᒃ. 
ᐅᑯᓂᖓ ᐃᓚᖃᖅᐳᖅ ᐱᑕᖃᓕᖅᑎᓪᓗᒍ 
ᐊᑦᑕᕐᓇᓐᖏᑦᑐᒥᒃ ᐋᖅᑭᒃᓱᖅᓯᒪᑦᑎᐊᖅᑐᑦ ᐱᓕᕆᔾᔪᓰᑦ 
ᐃᑲᔪᖅᑐᐃᔾᔪᑎᒃᓴᑦ ᑲᑎᓯᒪᔪᑦ ᐊᔪᓐᖏᑦᑎᐊᖅᑐᓄᑦ, 
ᐃᓕᖅᑯᓯᕐᒨᖓᔪᑦ ᐊᔪᓐᖏᑦᑎᐊᖅᑐᓂᒃ 
ᐃᓗᐊᖅᓴᐃᔨᓂᒃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 
ᐃᖅᑲᓇᐃᔭᖅᑎᓄᑦ. 
 

ᓄᓇᓕᖕᓂ ᐃᓗᐊᖅᓴᐃᔨᑦ ᓯᕗᓪᓕᖅᐸᐅᒐᔪᒃᐳᑦ 
ᖃᐅᔨᒋᐊᕐᕕᐅᖅᑳᖅᖢᑎᒃ ᓄᓇᕗᒥᐅᓄᑦ 
ᐋᓐᓂᐊᖃᕐᓇᓐᖏᑦᑐᓕᕆᔾᔪᓯᕐᒥᒃ. ᐊᓕᐊᓇᐃᒍᓱᒃᐳᖓ 
ᑐᓴᖅᑎᑦᑎᓂᐊᕋᒪ ᐊᑐᓕᖅᑎᑦᑎᓯᒪᓕᕐᓂᑦᑎᓐᓂ ᓄᑖᒥᒃ 
ᓄᓇᕘᒥ ᐃᓗᐊᖅᓴᑕᐃᔨᓄᑦ ᑐᑭᓯᑎᑕᐅᕚᓪᓕᕐᓂᕐᒧᑦ 
ᐱᓕᕆᐊᒥᒃ. 
 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐱᓕᕆᖃᑎᖃᓕᓚᐅᖅᐳᑦ ᐅᑭᐅᖅᑕᖅᑐᒥ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ, ᐃᑲᔪᖅᑎᖃᖅᖢᑎᒃ 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᓂᒃ, ᐋᖅᑭᒃᓯᖁᓪᓗᒋᑦ 
ᐃᓕᓐᓂᐊᕈᑎᒃᓴᓂᒃ ᓄᓇᕗᒥᐅᓄᑦ 
ᐊᔾᔨᐅᓐᖏᑐᐃᓐᓇᓐᖏᖦᖢᓂ, ᑭᓯᐊᓂ 
ᐅᑭᐅᖅᑕᖅᑐᕐᒥᐅᓅᖓᓪᓗᓂ. ᑐᕌᒐᕆᔭᐅᔪᖅ 
ᓇᓕᐊᖕᓄᑐᐃᓐᓇᖅ ᑐᑭᓯᑎᑕᐅᕚᓪᓕᕐᓂᕐᒧᑦ 
ᐃᓕᓐᓂᐊᖅᑕᐅᔪᒃᓴᓄᑦ ᐃᓚᐅᑎᓪᓗᒋᑦ 
ᐃᓕᓐᓂᐊᖃᑕᐅᔪᑦ ᑲᑎᖅᓱᕐᓗᒋᑦ ᐊᔪᓐᖏᑕᖏᑦ 
ᖃᐅᔨᒪᔭᖏᓪᓗ, ᐱᓕᕆᔪᓐᓇᖅᓯᑦᑎᐊᕐᓗᑎᒃ, 
ᐱᕚᓪᓕᖅᑎᓪᓗᒋᓪᓗ ᐱᓕᕆᔪᓐᓇᕐᓂᖏᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓂᒃ 
ᐊᔾᔨᒌᓐᖏᑦᑐᒃᑯᑦ ᐋᓐᓂᐊᕐᕕᖕᒥ ᐋᖅᑭᒃᓯᒪᓂᕆᔭᐅᓲᓄᑦ. 
 

ᐃᓕᓐᓂᐊᕈᑎᒃᓴᑦ ᑖᒃᑯᓄᖓ ᓴᖅᑭᑕᐅᓚᐅᖅᐳᑦ 
ᓄᓇᕗᑦ ᑕᐅᑐᓐᖑᐊᖅᑕᐅᓪᓗᓂ, ᐃᓄᐃᑦ 
ᐃᓕᖅᑯᓯᓕᕆᔨᒃᑯᓐᓂ ᐅᖃᐅᔾᔨᒋᐊᖅᑎᑦ 
ᐅᖃᐅᓯᕆᓯᒪᔭᖏᑦ ᐅᑭᐅᖅᑕᖅᑐᒥ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ, ᑐᓐᖓᕕᒋᓪᓗᒋᑦ 
ᓄᓇᕗᒻᒥ ᐃᓗᐊᖅᓴᐃᔨᑦ ᐊᔪᓐᖏᑦᑎᐊᖅᑐᑦ. 
ᐃᓕᓐᓂᐊᖅᑕᐅᔪᒃᓴᑦ ᐃᔾᔪᐊᖅᓯᔪᑦ ᐱᓕᒻᒪᒃᓴᕈᑕᐅᓲᓂᒃ, 
ᐱᕕᖃᕈᑕᐅᓪᓗᑎᒃ ᐃᓗᐊᖅᓴᐃᔨᓄᑦ 
ᐱᓕᕆᔪᓐᓇᖅᑎᑕᐅᓪᓗᑎᒃ ᐱᓪᓚᑦᑖᖅᑐᓂᒃ 
ᐱᕙᓪᓕᐊᑎᑦᑎᕙᒃᖢᑎᒡᓗ ᐊᔪᓐᖏᓐᓂᕆᔭᖏᓐᓂᒃ 
ᕿᓚᒻᒥᐅᓂᖅᓴᒃᑯᑦ. 

ᐅᖃᖅᑎᑦᑎᔩ, ᐃᓕᓐᓂᐊᖅᑕᐅᔪᒃᓴᑦ 
ᐃᓕᓐᓂᐊᕌᓂᒃᑕᐅᑦᑎᐊᓚᐅᖅᐳᑦ 
ᓯᕗᓪᓕᖅᐹᖑᓪᓗᓂ ᓄᓇᕘᒥ ᓄᓇᓕᖕᓂ 
ᐃᓗᐊᖅᓴᐃᔨᑦ ᑐᑭᓯᑎᑕᐅᕚᓪᓕᖅᑐᑦ ᐃᖃᓗᖕᓂ 
12-ᖑᓪᓗᑎᒃ ᐃᓗᐊᖅᓴᐃᔨᑦ ᓄᓇᕘᒥᓐᖔᕈᓘᔭᖅᑐᑦ 
ᐅᑐᐱᕆ 2018-ᒥ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓕᓐᓂᐊᖅᑎᑦᑎᒃᑲᓐᓂᓚᐅᖅᐳᑦ ᐊᐃᑉᐸᖓᓂ 
ᑐᑭᓯᑎᑕᐅᕚᓪᓕᕐᓂᕐᒧᑦ ᐃᓕᓐᓂᐊᖅᑕᐅᔪᒃᓴᓂᒃ 9-
ᖑᓪᓗᑎᒃ ᐃᓗᐊᖅᓴᐃᔨᑦ ᔭᓄᐊᕆ 2019-ᒥ. 
 
ᐊᓕᐃᓇᐃᒋᑦᑎᐊᓚᐅᖅᐸᕋᓗ ᒥᓂᔅᑕᐅᑎᓪᓗᖓ 
ᐅᐸᒍᓐᓇᓚᐅᕋᒃᑭᑦ. ᐃᓕᑕᖅᓯᖃᑎᒋᔪᒪᕙᔅᓯ 
ᐱᓇᔪᒃᑕᐅᑦᑎᐊᖅᑐᓂᒃ ᐃᓗᐊᖅᓴᐃᔨᓄᑦ 
ᐊᓕᐊᓇᐃᒍᓱᖃᑎᒋᕙᒃᑲᓗ ᐃᓚᐅᓚᐅᕐᓂᖏᓐᓄᑦ 
ᓄᓇᓕᖕᓂ ᐃᓗᐊᖅᓴᐃᔨᑦ ᑐᑭᓯᑎᑕᐅᕚᓪᓕᕐᓂᕐᒧᑦ 
ᐃᓕᓐᓂᐊᒐᒃᓴᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 
ᐊᕙᑎᓕᕆᓂᒻᒧᑦ, ᒥᓂᔅᑐ ᓴᕕᑲᑖᖅ. 

ᐆᒻᒪᖅᑯᑎᒥᒃ ᐊᑐᓗᐊᖅᑕᐃᓕᓇᓱᖕᓂᖅ 
(ᓴᕕᑲᑖᖅ) 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ, 
ᐊᕐᕕᐊᕐᒥᐅᑦ ᐅᑉᓚᒃᑰᑦᓯᐊᖅᐸᑉᕼᐃ, 
ᐃᒃᑮᓐᓇᓗᐊᓐᖏᐅᔭᒻᒫᖅᖢᓂ ᑕᐃᑲᓂ. 
 
(ᑐᓵᔨᑎᒍᑦ) ᐅᖃᖅᑏ, ᖁᕕᐊᑦᑐᖓ ᐅᓪᓗᒥ 
ᐅᖃᕈᓐᓇᕋᒪ, ᐊᕙᑎᓕᕆᔨᒃᑯᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᐱᓕᕆᕕᖓᑦ 
ᑲᔪᓯᒍᑎᖃᕐᖓᑕ ᐆᒻᒪᖅᑯᑎᑐᓗᐊᑦᑕᐃᓕᒪᓂᕐᒧᑦ 
ᑐᓴᐅᒪᑎᑦᓯᒋᐊᕐᓂᕐᒥᒃ ᐃᓚᒋᔭᐅᓪᓗᓂ 
ᑲᑐᔾᔨᖃᑎᒌᒍᑎᑦᑎᓐᓄᑦ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᓐᓂᒃ ᓄᓇᕗᒻᒥᓗ 
ᐃᒡᓗᓕᕆᔨᕐᔪᐊᒃᑯᓐᓂᒃ. 
 
ᐅᖃᖅᑏ, ᓇᐅᒃᑯᑐᐃᓐᓇᖅ 
ᑐᓴᐅᒪᑎᑦᓯᒋᐊᕋᓱᐊᖅᓯᒪᔪᒍᑦ, ᐃᓚᒋᔭᐅᓪᓗᑎᒃ 
ᑕᓚᕖᓴᒃᑯᑦ APTN-ᑯᑎᒍᑦ ᓰᐲᓰᒃᑯᓪᓗ, ᐃᖃᓗᖕᓂ 
ᑕᕐᕆᔭᕐᕕᖓᓂ, ᐃᓅᖃᑎᒌᓐᓂᕐᒧᑦ ᑲᓲᒪᒍᑎᒃᑯᑦ 
ᖃᕆᓴᐅᔭᒃᑯᑦ ᐊᒻᒪᓗ ᖃᕆᓴᐅᔭᒃᑯᑦ ᑕᕐᕆᔭᐅᑎᒃᑯᑦ 
YouTube, ᐊᑭᓐᓇᕐᒥᐅᑕᑎᒍᓪᓗ 
ᑐᓂᐅᖅᑲᖅᑕᐅᓯᒪᔪᑦ ᓄᓇᕗᒻᒥ ᓄᓇᓕᓕᒫᖏᓐᓄᑦ. 
 

ᐆᒻᒪᖅᑯᑎᑐᓗᐊᑦᑕᐃᓕᒪᓂᕐᒧᑦ ᑐᓴᐅᒪᑎᑦᓯᒋᐊᕐᓂᖅ  
ᑐᕌᖓᖃᖅᑐᖅ ᐊᔭᐅᖅᑐᐃᒍᑕᐅᓪᓗᓂ ᓄᓇᕗᒻᒥᐅᓂᒃ 
ᖃᐅᔨᒪᓕᖅᐹᓪᓕᒃᑲᓐᓂᖁᓪᓗᒋᑦ 
ᐆᒻᒪᖅᑯᑎᑐᖃᑦᑕᕐᓂᕐᒥᒃ, ᐊᒃᑐᐃᓂᖃᕈᓐᓇᕐᓂᖓᓂᓪᓗ 
ᐊᕙᑎᑦᑎᓐᓂ. ᐆᒻᒪᖅᑯᑎᑐᓗᐊᓐᖏᓂᖅᓴᐅᓂᒃᑯᑦ, 
ᐱᔪᓐᓃᖅᐹᓪᓕᖅᑎᒍᓐᓇᖅᑕᕗᑦ ᓄᓇᕗᒻᒥ 
ᑕᑎᖃᓗᐊᕐᓂᕗᑦ ᐅᖅᓱᐊᓗᑐᐃᓐᓇᕐᓂᒃ ᐊᒻᒪᓗ 
ᐱᔪᓐᓃᖅᐹᓪᓕᕈᑕᐅᓗᓂ ᓯᓚᕐᔪᐊᑉ 
ᐅᔅᓯᒃᓯᕙᓪᓕᐊᔾᔪᑎᖏᓐᓂᒃ ᐊᒻᒪᓗ, 
ᒥᑭᓪᓕᕚᓪᓕᕈᑕᐅᓗᓂ ᐊᕙᑎᑦᑎᓐᓄᑦ 
ᐊᑦᑐᐃᓂᕐᓗᓐᓂᕆᔭᑦᑎᓐᓂᒃ ᐱᕚᓪᓕᖅᑎᑦᓯᓂᑦᑎᓂᓪᓗ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ.  
 
ᖄᒃᑲᓐᓂᖓᒍᑦ ᐃᑲᔪᕐᓂᖓᑕ ᐊᕙᑎᑦᑎᓐᓄᑦ, 
ᐅᖃᖅᑎᑦᑎᔩ, ᐆᒻᒪᖅᑯᑎᑐᓗᐊᑦᑕᐃᓕᒪᓂᖅ 
ᐊᖏᕐᕋᑎᓐᓂ ᐊᒡᓚᕝᕕᑦᑎᓐᓂᓗ ᑮᓇᐅᔭᓂᒃ 
ᐊᑐᓐᖏᓂᖅᓴᐅᒍᑎᐅᒍᓐᓇᕐᒥᔪᖅ. 
ᖃᐅᔨᒪᑦᓯᐊᕋᓱᐊᕐᓂᖅ ᖃᓄᐃᓕᐅᕈᑎᒋᕙᑦᑕᑎᓐᓂᒃ 
ᑮᓇᐅᔭᖅᑐᓐᖏᑉᐹᓪᓕᕈᑕᐅᒍᓐᓇᖅᑐᒻᒪᕆᒃ ᓄᓇᕗᒻᒥ. 
 
ᐅᖃᖅᑏ, ᖃᐅᔨᒐᓱᐊᓐᖏᓐᓇᖅᑐᒍᑦ ᖃᓄᖅ 
ᐃᑲᔪᕐᓂᖃᕈᓐᓇᕐᒪᖔᑦᑕ ᖃᓄᐃᑦᑕᐃᓕᖁᓪᓗᒋᑦ 
ᓂᕐᔪᑎᕗᑦ, ᓄᓇᒋᔭᕗᑦ ᐊᕙᑎᕗᓪᓗ. 
ᐆᒻᒪᖅᑯᑎᑐᓗᐊᑦᑕᐃᓕᒪᓂᖅ ᐃᓚᒋᔭᐅᔪᖅ 
ᐊᑕᖏᖅᑐᑕ ᐃᓚᐅᖃᑕᐅᕕᒋᒍᓐᓇᖅᑕᕗᑦ. 
 
ᐅᖃᖅᑏ, ᐃᓇᑦᑕᒃᑲ ᓄᓇᕗᒻᒥᐅᑦ ᑕᑯᒋᐊᖁᓪᓗᒋᑦ 
ᐆᒻᒪᖅᑯᑎᑐᓗᐊᑦᑕᐃᓂᕐᒥᒃ ᐃᓅᖃᑎᒌᓐᓂᕐᒧᑦ 
ᑲᓱᖃᑎᒌᒡᕕᖕᓂ ᖃᕆᓴᐅᔭᒃᑯᑦ ᐊᒻᒪᓗ ᖃᕆᓴᐅᔭᒃᑯᑦ 
ᑐᑭᓯᒋᐊᕐᕕᑎᓐᓂ ᖃᐅᔨᒃᑲᓐᓂᕐᕕᐅᒍᓐᓇᖅᑐᑦ ᖃᓄᖅ 
ᐆᒻᒪᖅᑯᑎᑐᓗᐊᑦᑕᐃᓕᒍᓐᓇᕐᒪᖔᑦᑕ, ᑮᓇᐅᔭᓂᒃ 
ᐊᑐᓐᖏᓂᖅᓴᐅᒍᓐᓇᕐᒪᖔᑦᑕ ᐃᑲᔪᕈᑎᒋᓯᓐᓈᕐᓗᒍᓗ 
ᓄᓇᕗᒻᒥ ᐊᕙᑎᑦᑎᓐᓄᑦ.  
ᐃᖅᑲᐅᒪᖃᑦᑕᕆᑦᓯ ᐆᒻᒪᖅᑯᑐᖅᑐᑦ ᖃᒥᖃᑦᑕᕐᓗᒋᑦ, 
ᐊᓃᖅᑐᐊᖃᑦᑕᕐᓗᓯ ᑲᔾᔮᕆᓗᓯᐅᓪᓗ ᓄᓇᕗᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 
ᐃᓄᓕᕆᔨᒃᑯᓐᓄᑦ, ᒥᓂᔅᑐ ᓯᐅᑎᐊᐱᒃ. 
 
ᐊᖓᔪᖅᑳᑉ ᐅᖃᐅᓯᖓ 192 - 5(2): 

ᐊᖓᔪᖅᑳᕆᔭᐅᔪᓂᒃ ᐃᑲᔪᖅᓱᐃᓇᓱᖕᓂᖅ 
(ᓯᐅᑎᐊᐱᒃ) 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐅᓪᓛᒃᑯᑦ ᓄᓇᕗᒻᒥᐅᑦ 
ᐃᓘᓐᓇᓯᓕᒫᖅ.  

ᐅᖃᖅᑎᑦᓯᔩ, (ᑐᓵᔨᒃᑰᓕᖅᑐᖅ) ᐃᓄᓕᕆᔨᒃᑯᑦ  
ᐃᓕᓴᖅᓯᔪᑦ ᐊᖓᔪᖅᑳᖁᑎᕗᑦ ᑲᒪᔨᐅᖃᑦᑕᕐᑐᓪᓗ 
ᓄᑕᕋᑦᓴᑦ ᓯᕗᓪᓕᐅᓪᓗᑎᒃ ᐱᒻᒪᕿᐅᓛᖑᓪᓗᑎᒃᓗ 
ᐃᓕᓴᐃᔨᖏᑦ.  ᑕᐃᒪᓐᓇ, ᓯᕗᓕᖅᑕᐅᖏᓐᓇᖅᑐᒍᑦ 
ᐃᓅᓯᕗᑦ, ᐱᓕᕆᑎᓪᓗᑕ ᓴᓐᖏᒃᑎᒋᐊᖅᑎᓪᓗᒍ 
ᖃᓄᐃᓐᖏᑦᑎᐊᕐᓂᖅ ᖃᑕᓐᖑᑎᒌᓂ ᓄᓇᕗᓕᒫᒥ. 
 
ᑕᐃᒪᓐᖓᑦ 2016, ᐃᓄᓕᕆᔨᒃᑯᑦ ᐱᑎᑦᑎᕙᒃᖢᑎᒃ 
ᑮᓇᐅᔭᖃᖅᑎᑦᑎᔾᔪᑎᓂᒃ ᐃᑲᔪᕐᓗᒋᑦ 
ᐊᑐᖅᑎᑦᑎᓂᖅ ᖃᐅᔨᒋᐊᖅᑏᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᖃᐅᔨᓴᕐᕕᒃ 
ᐃᓄᓐᖑᐃᓂᖅ ᐊᖓᔪᖅᑳᖑᓂᕐᓂ ᐱᓕᕆᔨᖓ 
ᐱᓕᒻᒪᒃᓴᐃᓂᕐᒧᑦ ᐱᓕᕆᐊᒃᓴᒥ. 
ᑖᓐᓇ ᐊᖓᔪᖅᑳᖑᓂᕐᒧᑦ ᐱᓕᕆᐊᒃᓴᖅ ᐱᖓᓱᓂᒃ 
ᑐᕌᒐᓕᒃ: 
 

• ᐆᒻᒪᖅᑎᑦᑎᒃᑲᓐᓂᕐᓂᖅ ᓯᓚᑐᓂᕐᓂᒃ 
ᐊᑐᕋᓲᑎᓂᒃᓗ ᐃᓄᓐᖑᐃᓂᖅ 
ᐃᓅᓯᑦᑎᓐᓂ;  
 

• ᐃᑲᔪᖅᓱᐃᓂᖅ ᒪᒥᑉᐸᓪᓕᐊᓂᕐᒧᑦ 
ᐃᓚᐅᖃᑕᐅᔪᓄᑦ ᖃᑕᓐᖑᑎᖏᓐᓄᓪᓗ; 
ᐊᒻᒪᓗ  
 

• ᓴᓐᖏᒃᑎᒋᐊᖅᑎᑦᑎᓂᖅ 
ᐱᓕᕆᐊᕆᔭᕆᐊᖃᖅᑕᖏᓐᓂᒃ 
ᐅᖓᓯᖕᓂᖅᓴᒃᑯᑦ ᖃᑕᓐᖑᑎᒌᓄᑦ 
ᓄᓇᓕᖕᓂᓗ ᓄᑕᖅᑲᓂᒃ ᐱᕈᖅᓴᐃᓂᕐᒥᒃ. 

 
ᐃᓄᓐᖑᐃᓂᖅ ᓴᖅᑭᑎᑕᐅᓐᖏᓐᓇᖅᖢᓂ 
ᑲᑎᒪᕕᒃᔪᐊᕐᓇᓄᑦ ᑲᑎᔾᔪᑎᓂᒃ 
ᐊᖅᑯᑕᐅᓪᓗᐊᕐᓂᖓᓂᒃ ᒥᒃᖠᒋᐊᖅᑎᓪᓗᒍ 
ᐊᔪᖅᓴᕐᓂᖅ ᓄᓇᕗᒻᒥ.  ᑲᑎᒪᕕᒃᔪᐊᕐᓇᒥ ᐃᓚᒋᔭᐅᔪᑦ 
ᐊᖏᖃᑎᒌᒃᖢᑎᒃ ᓴᓐᖏᒃᑎᑦᑎᒋᐊᕐᓂᖅ ᐃᓄᓐᖑᐃᓂᖅ 
ᐱᕈᖅᐸᓪᓕᐊᓕᓵᖅᑐᓄᓪᓗ ᐱᕙᓪᓕᐊᑎᑦᑎᓂᖅ 
ᐃᓚᒋᔭᖓ ᐱᒻᒪᕆᐅᓛᖑᓪᓗᓂ ᐊᓪᓗᕆᐊᕈᑎ 
ᐊᑐᕈᓐᓇᖅᑕᕗᑦ ᒥᒃᖠᒋᐊᖅᑎᓪᓗᒍ ᐊᔪᖅᓴᕐᓂᖅ 
ᑭᖑᓕᕆᓂᐊᖅᑕᑦᑎᓐᓄᑦ. 
 

ᐅᖃᖅᑏ, ᐊᓕᐊᓇᐃᒍᓱᒃᑐᖓ ᐅᖃᐅᓯᕆᔭᕆᐊᒃᓴᖅ 
ᐅᓪᓗᒥᒧᑦ, ᐃᕗᓐᖑᐃᓂᖅ ᐊᖓᔪᖅᑳᖑᓂᕐᒧᑦ 
ᐱᓕᕆᔨᖓ ᐱᓕᒻᒪᒃᓴᐃᓂᕐᒧᑦ ᐱᑎᑕᐅᓯᒪᔪᖅ 169 
ᓄᓇᓕᐅᔪᓄᑦ ᐃᖅᑲᓇᐃᔭᕐᕕᖕᓂᒃᓗ 
ᐊᕕᒃᑐᖅᓯᒪᓂᐅᔪᓂ ᐃᖅᑲᓇᐃᔭᖅᑎᑦ (20) ᓄᓇᓕᖕᓂ 
ᓄᓇᕗᓕᒫᒥ, ᐊᒻᒪ ᐋᑐᕚᒥ ᐃᓄᐃᑦ ᓄᑕᖅᑲᓄᑦ 
ᐅᐸᒐᖅ. 
 

ᑐᓐᖓᕕᒋᓗᒍ ᑖᔅᓱᒥᖓ ᐱᓕᕆᐊᒥᒃ, ᐃᖅᑲᓇᐃᔭᕐᕕᒐ  

ᐱᒋᐊᖅᑎᑦᑎᒋᓪᓗᓂ  
ᑮᓇᐅᔭᖃᖅᑎᑦᑎᓂᕐᒥᒃ ᓄᓇᓕᖕᓃᑦᑐᓂᒃ 
ᐊᖓᔪᖅᑳᖑᓂᕐᒧᑦ ᐃᓕᓐᓂᐊᒐᒃᓴᓂᒃ ᐊᕐᕌᒍᖏᓐᓄᑦ 
2017-18. ᐅᓪᓗᒥᒧᑦ, ᐃᓕᓐᓂᐊᓚᐅᑲᖕᓇᑦ 
ᑮᓇᐅᔭᖃᖅᑎᑕᐅᓪᓗᑎᒃ ᐊᕐᕕᐊᓂ, ᓇᐅᔮᑦ, ᑕᓗᕐᔪᐊᖅ 
ᐊᒻᒪ ᐅᖅᓱᖅᑑᖅ. ᐃᓄᓕᕆᔨᒃᑯᑦ ᐱᓕᕆᐊᖃᖅᑐᑦ 
ᐊᖏᒃᓕᒋᐊᕐᓗᒍ ᑖᓐᓇ ᐱᓕᕆᐊᒃᓴᖅ 
ᐱᓕᕆᖃᑎᒋᓗᒋᓪᓗ ᓄᓇᓕᐅᔪᑦ 
ᐃᓕᓐᓂᐊᓚᐅᑲᒃᑲᓐᓂᕈᑎᒃᓴᓄᑦ. 
 
ᐅᖃᖅᑏᑦᑎᔩ, ᐋᓐᓂᐊᖃᕐᓇᓐᖏᑦᑐᓕᕆᓂᖅ, ᓴᓐᖏᔪᖅ 
ᖁᓚᓕᖅᓴᕋᐃᓐᖏᓐᓂᕐᓗ ᐊᖓᔪᖅᑳᓄᑦ 
ᑐᓐᖓᕕᒋᔭᐅᓪᓗᐊᑕᖅᑐᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᖅ, ᓴᓐᖏᔪᖅ 
ᖁᓚᓕᖅᓴᕋᐃᓐᖏᑦᑐᓪᓗ ᖃᑕᓐᖑᑎᒌᑦ 
ᓄᓇᓕᐅᔪᓪᓗ.   ᑎᓕᐅᕇᓐᓇᕐᓂᒃᑯᑦ 
ᐃᑲᔪᖅᓱᐃᓂᒃᑯᓪᓗ ᐊᖓᔪᖅᑳᑎᓐᓂᒃ, ᐱᕈᖅᓴᐃᔪᒍᑦ 
ᓴᓐᖏᔪᒥᒃ ᓯᕗᓂᒃᓴᒥᒃ ᓄᑕᕋᑦᑎᓐᓄᑦ 
ᖃᑕᓐᖑᑎᒌᓄᓪᓗ ᓄᓇᕗᒻᒥ. (ᑐᓵᔨᒃᑰᖏᑦᑐᖅ) 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 
ᐅᖃᐅᓯᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᑉ ᐅᖃᐅᓯᖓ 193 - 5(2): 

ᖁᕕᐊᓲᑎᖃᕐᓂᖅ ᐅᐃᕖᑦ ᐅᖃᐅᓯᖓᓂᒃ 
ᐱᖅᑯᓯᖓᓂᒡᓗ ᓄᓇᕘᒥᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): ᐅᓪᓗᒃᑯᑦ 
ᓯᕗᓕᖅᑎᒋᔭᐅᔪᖅ. ᐅᑉᓗᒥ ᐱᐅᔪᒻᒪᕆᐊᓗᒃ 
ᐅᖃᐅᓯᖃᕆᐊᖓᓂ  
(ᑐᓵᔨᑎᒍᑦ) ᐅᖃᖅᑎᑦᓯᔩ, ᐅᓪᓗᒥ ᓇᖏᖅᓯᕗᖓ 
ᖁᕕᐊᓱᒍᑎᒋᔪᒪᓪᓗᒍ 21-ᒋᓕᖅᑕᖓᑦ 
ᐱᓕᕆᐊᖑᓂᖓᑕ ᐆᒪ, ᐅᐃᕖᑦ ᖁᕕᐊᓲᑎᖃᕐᓂᖏᑦ) 
ᑖᓐᓇᓗ ᑲᔪᓯᑎᑕᐅᕙᒃᖢᓂ ᐊᕐᕌᒍ ᑕᒫᑦ ᒫᑦᓯᐅᓕᕌᖓᑦ. 
 

(ᑐᓵᔨᒃᑰᖏᑦᑐᖅ) ᐅᖃᖅᑏ, ᐊᔪᕈᓐᓃᖅᓴᒐᒃᓴᐃᑦ 
ᐃᓕᑕᐅᓯᒪᔪᑦ ᐅᐃᕖᓂᑦ ᐱᔾᔪᑎᖃᖅᖢᑎᒃ ᐅᖃᐅᓯᕐᒧᑦ 
ᐱᔪᓐᓇᐅᑎᒋᔭᐅᔪᓂᒃ ᐱᔪᒃᓯᑎᑦᑎᔾᔪᑕᐅᖃᑦᑕᖅᓯᒪᕗᑦ 
ᓄᓇᕗᒻᒧᑦ. ᒐᕙᒪᒋᔭᕗᑦ ᑕᒪᑐᒥᖓ ᐃᓕᓴᖅᓯᓚᐅᖅᐳᑦ 
ᐊᑐᓕᖅᑎᑦᑎᓕᖅᑎᓪᓗᒋᑦ ᓯᕗᓪᓕᖅᐹᒥᒃ 
ᐱᓕᕆᐊᒃᓴᕆᔭᒥᓂᒃ 1999-ᒥ 
ᐅᔾᔨᕐᓇᖅᓯᑎᑦᑎᔪᒪᓪᓗᑎᒃ ᒪᕐᕉᖕᓂᒃ 
ᐅᖃᐅᓯᖃᓪᓚᑦᑖᖅᑐᓂᒃ ᐃᓅᖃᑎᒌᓂᒃ ᐃᓄᒃᑐᑦ 
ᐊᒻᒪᓗ ᖃᓪᓗᓈᑎᑐᑦ ᐅᕝᕙᓘᓐᓃᑦ 
ᐅᐃᕖᑎᑐᑦ.  ᑕᒪᓐᓇ ᐅᓪᓗᒥ 
ᓯᕗᓪᓕᖅᐸᐅᑦᑎᐅᑎᓯᒪᐃᓐᓇᖅᐸᕗᑦ ᐅᑯᑎᒎᓇᖅ,  
ᑐᕌᖅᑕᕗᑦ.  

(ᑐᓵᔨᑎᒍᑦ) ᐅᖃᖅᑏ, ᐱᒃᑯᓕᕗᖓ  
ᐱᓕᕆᖃᑎᒋᕙᕐᑕᒃᑲ ᑐᓴᖅᑎᑦᑐᓐᓇᕋᒃᑭᑦ 270 ᐃᓄᐃᑦ 
ᐅᖃᐅᓯᖃᓚᐅᕐᓂᖏᓐᓂᒃ ᐊᔪᓐᖏᓐᓂᖃᖅᖢᑎᒃ 
ᐅᖃᓪᓚᒋᐊᒃᓴᖅ ᐅᐃᕖᑎᑐᑦ 2016-ᖑᑎᓪᓗᒍ, 
ᑭᒡᒐᖅᑐᐃᓪᓗᑎᒃ ᐃᒪᓐᓇᑲᓴᑦᑎᐊᒥᒃ, ᐊᑕᐅᓯᖅ 
ᑕᓪᓕᒪᓂ ᐃᓄᖕᓂ, 1525-ᓂᒃ ᐃᓄᖕᓂ 
ᐅᖃᐅᓯᖃᓚᐅᖅᐳᑦ ᐅᖃᕈᓐᓇᕐᓂᕋᖅᖢᑎᒃ ᐅᐃᕖᑎᑐᑦ 
ᑕᒫᓂ ᓄᓇᒋᔭᑦᑎᓐᓂ. ᐅᑭᐅᖅᑕᖅᑐᒥ 
ᐊᕕᒃᓯᒪᓂᑦᑎᓐᓂ ᓄᓇᓕᐸᐅᔭᒋᔭᑦᑎᓐᓂ, 13 ᐳᓴᖏᑦ 
ᐃᓄᖏᑕ ᐅᐃᕖᑎᑐᑦ-ᐅᖃᓪᓚᒃᐸᒃᐳᑦ. 
 
ᐅᖃᖅᑏ, ᓄᓇᕗᒻᒥ ᐅᐃᕕᖑᖃᑎᒌᑦ ᐃᑲᔪᖅᐸᒃᐳᑦ 
ᐊᔾᔨᒌᓐᖏᑐᕈᓘᔭᐅᓂᖏᓐᓂᒃ ᓄᓇᓕᐸᐅᔭᕗᑦ ᐊᒻᒪᓗ 
ᐅᑭᐅᖅᑕᖅᑐᒥ ᐊᕕᒃᓯᒪᓂᖅᐳᑦ. ᑕᒪᓐᓇ 
ᑕᑯᒃᓴᐅᑎᑕᐅᕙᒃᐳᖅ ᐊᒥᓱᓂ ᐱᓕᕆᐊᒃᓴᓂ 
ᐋᖅᑭᒃᓱᖅᑕᐅᓯᒪᔪᓂ ᓄᓇᓕᖕᓂ ᐅᐃᕖᖑᖃᑎᒌᓂᑦ 
ᑲᑐᔾᔨᖃᑎᒌᓂᑦ. ᓲᕐᓗ ᐃᒪᓐᓇ, ᑲᔪᓯᑎᑦᑎᓂᐊᖅᐳᑦ 
ᖃᔅᓯᑲᓪᓚᖕᓂᒃ ᐃᓕᖅᑯᓯᕆᔭᐅᔪᑎᒍᑦ ᓄᓇᓕᖕᓂᓗ 
ᐱᓕᕆᐊᖑᓂᐊᖅᑐᓂᒃ ᑕᒪᑐᒪᓂ ᑕᖅᑭᒥ, ᑕᒪᓐᓇᓗ 
ᒪᑐᐃᓐᖔᖅᑎᑕᐅᓂᐊᖅᖢᓂ ᐅᐃᕖᖑᖃᑎᒌᓄᑦ 
ᐅᐃᕖᑎᑐᓪᓗ ᐅᖃᓪᓚᒃᐸᒃᑐᓄᑦ ᓇᑭᓐᖔᕈᓘᔭᖅᑐᓄᑦ. 
 
ᐅᖃᖅᑏ, ᐱᒃᑯᒍᓱᒃᑲᓐᓂᕈᒪᕗᖓ Association des 
francophones du Nunavut-ᑯᓐᓂᒃ 
ᓄᑖᓐᖑᕆᐊᖅᑎᑦᑎᓚᐅᕐᓂᖏᓐᓄᑦ ᐃᓚᓕᐅᔾᔨᓪᓗᑎᒡᓗ 
ᐃᓄᒃᑎᑑᖓᔪᓂᒃ ᓇᓗᓇᐃᒃᑯᑕᖁᑎᒥᓂ ᑕᒪᑐᒪᓂ 
ᐊᕐᕌᒍᒥ. ᑕᒪᓐᓇ ᑕᑯᒃᓴᐅᑎᑦᑎᕗᖅ 
ᐃᒃᐱᒋᔭᖃᑦᑎᐊᕐᓂᕐᒥᒃ ᓄᓇᓕᑦᑎᓐᓂᒃ, ᐃᑲᔪᖅᖢᓂᓗ 
ᓴᖅᑭᑎᑦᑎᓂᕐᒥᒃ ᑐᓐᖓᓇᖅᑐᒥᒃ ᐃᓂᒋᐅᕙᒃᑐᒥᒃ 
ᑭᒃᑯᓕᒫᓄᑦ. 
 
(ᑐᓵᔨᒃᑰᖏᑦᑐᖅ) ᐃᓱᓕᑦᑎᓕᑦᑎᓪᓗᖓ, ᐅᖃᖅᑎᑦᓯᔩ, 
ᐱᒃᑯᓕᒻᒪᕆᒃᐳᖓ ᑐᓴᖅᑎᑦᑐᓐᓇᕋᒃᑭᑦ 
ᐱᓕᕆᖃᑎᒋᕙᒃᑕᒃᑲ ᑲᔪᓯᑎᑦᑎᖃᑕᐅᓂᐊᕐᒃᓂᓐᓂᒃ 
ᒥᓂᔅᑕᐃᑦ ᑲᑎᒪᕐᔪᐊᕐᓂᕆᔭᖓᓂᒃ ᑲᓇᑕᒥᐅᓄᑦ 
ᐅᐃᕕᖑᖃᑎᒌᓄᑦ ᒐᕙᒪᑐᖃᒃᑯᓐᓂ 
ᑕᐃᒪᐃᓕᐅᖃᑎᒋᕙᒃᑕᕐᓄᑦ ᔫᓂᐅᓕᖅᐸᑦ. 25 
ᐊᕐᕌᒍᐃᑦ ᐊᓂᒍᖅᓯᒪᓕᖅᑎᓪᓗᒋ, 
ᓯᕗᓪᓕᖅᐹᑦᑎᐊᖑᓂᐊᖅᐳᖅ ᑕᒪᓐᓇ ᑲᑎᒪᕐᔪᐊᕐᓂᖅ 
ᑲᔪᓯᑎᑕᐅᓗᓂ ᓄᓇᕗᒻᒥ. 
ᐱᕕᒃᓴᑦᑎᐊᕙᒻᒪᕆᐅᓂᐊᖅᐳᖅ ᑖᓐᓇ 
ᑕᑯᒃᓴᐅᑎᑦᑎᔪᓇᕐᕕᒋᓗᑎᒍ ᐊᔾᔨᖃᓐᖏᓐᓂᑦᑎᓐᓂᒃ 
ᑖᒃᑯᓄᖓᑐᐊᕐᓗ  ᐅᖃᐅᓯᕐᓄᑦ 
ᖃᓄᐃᓕᖓᓂᕆᓪᓚᕆᖕᓂᕗᑦ ᑕᒪᐃᓐᓄᑦᑎᐊᖅ 
ᑲᓇᑕᒥᐅᓂ ᐃᓂᒋᔭᐅᔪᓄᑦ. ᖁᔭᓐᓇᒦᒃ, merci 
monsieur le président. 
 
>>ᐃᓪᓚᖅᑐᑦ 
 
>>ᐸᑦᑕᑐᖅᑐᑦ 

ᐅᖃᖅᑎ: ᒥᐊᖅᓰ.  
 
>>ᐃᒡᓚᖅᑐᑦ 
 
(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. ᒥᓂᔅᑕᑦ ᐅᖃᐅᓯᖏᑦ, 
ᐱᕙᓪᓕᐊᔪᓕᕆᓂᒃᒧᑦ ᐃᖏᕐᕋᔾᔪᑎᓕᕆᓂᒻᒧᓪᓗ, 
ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᑉ ᐅᖃᐅᓯᖓ 194 - 5(2): 

ᐱᐅᓯᒋᐊᕆᑎᑦᑎᓂᖅ ᓄᓇᒃᑰᕈᑎᓄᑦ 
ᐱᔨᑦᑎᕈᑎᖏᑦ ᓄᓇᕘᒥ (ᐊᕿᐊᕈᖅ) 

 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᓄᓇᖅᑲᑎᓐᓃᕕᑦ 
ᓄᓇᖅᑲᑎᑦᑎᓐᓃᓐᖓᖅᑐᓂ ᐊᒃᓱᐋᓗᒃ 
ᐃᖅᑲᐅᒪᑦᑎᐊᖅᐳᖓ ᐱᓗᐊᓐᖑᐊᖅᑐᒥ 
ᐃᓪᓗᑯᓗᓐᓂᑦ ᑕᑉᐹᓃᑦᑐᒥᓐ, ᑐᒃᓯᐊᓐᓂᒃᑯᑦ 
ᐅᐳᒃᓯᓯᒪᒐᓗᐊᖅᑐᒍᓐ. 
 
(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 
ᓵᔅᓯᓐᓂ ᐅᓂᒃᑲᐅᓯᕆᔪᒪᓪᓗᒋᑦ ᑕᐃᒃᑯᐊ 
ᓄᓇᓯᐅᑎᓕᕆᓂᕐᒧᑦ ᐱᔨᑦᑎᕈᑏᑦ ᐱᔾᔪᑎᒋᓪᓗᒋ 
ᓄᓇᕗᒻᒥᐅᑦ. 
 
ᖃᐅᔨᒪᕗᑎᑦ ᑕᒪᒃᑯᐊ ᐊᖏᔫᑎᑦ ᐱᓕᕆᐋᕆᓯᒪᔭᕗᑦ 
ᐊᖁᔾᔪᑎᓄᑦ ᐊᖁᔾᔪᑎᑖᕈᒪᔪᑦ 
ᖃᐅᔨᓴᖅᑕᐅᓂᖏᓐᓄᑦ 
ᓚᐄᓴᓐᓯᑖᖅᑎᑕᐅᖃᑦᑕᕐᓂᖏᓪᓗ ᐊᒻᒪᓗ 
ᓄᓇᕘᒥᐅᑕᐅᓂᕐᒧᑦ ᓇᓗᓇᐃᒃᑯᑕᐃᑦ. ᐊᒻᒪᓗ 
ᐅᓄᖅᑐᓯᒍᑦ ᐃᑲᔪᖅᓯᒪᓪᓚᕆᒃᑐᓯ ᑕᒪᓐᓇ 
ᐱᔾᔪᑎᒋᓪᓗᒍ ᐊᒻᒪᓗ ᐱᐅᓯᕚᓪᓕᖁᓪᓗᒋᑦ. 
 
ᐅᖃᖅᑏ, ᖁᕕᐊᓱᒃᑐᖓ ᐅᓂᒃᑲᐅᓯᖃᕈᓐᓇᕋᒪ 
ᐱᕙᓪᓕᐊᓂᑦᑎᓐᓂᒃ ᐊᒻᒪᓗ ᒫᓐᓇᕈᓘᓚᐅᖅᑐᖅ 
ᐸᓖᓯᒃᑯᑦ ᑎᑎᕋᖅᓯᒪᔪᒃᑯᑦ ᐊᖁᓕᒻᒪᒃᓴᓇᓱᒃᑐᓂ 
ᐃᓕᓐᓂᐊᖅᑎᑦᑎᖃᑦᑕᔮᕈᓐᓂᕐᒪᑕ ᓇᓗᓇᐃᒃᑯᑕᓕᒃ 
7-ᓂᒃ, 5-ᓂᒡᓗ ᐱᓇᓱᒃᑐᑦ ᐊᖁᑦᑐᓐᓇᐅᑎᒥᒃ 
ᑕᐃᒪᐃᑦᑑᖕᒪᑦ ᓄᓇᓕᖕᓂ 
ᐃᓕᓐᓂᐊᖅᑎᑦᑎᓯᒪᓕᖅᑐᒍᑦ ᐊᖁᔾᔪᑎᑖᕈᒪᔪᓂᒃ  
ᐃᓕᓐᓂᐊᖅᑎᑦᑎᖃᑦᑕᕐᓂᐊᖅᑐᓂᒃ  

ᖃᐅᔨᓴᖃᑦᑕᕐᓂᐊᖅᑐᓂᒡᓗ. 
 
ᑕᒪᓐᓇ ᐱᒋᐊᓕᓵᖅᑲᐅᑎᒡᓗᒍ 
ᐱᒋᐊᕈᑎᒋᓚᐅᖅᑕᕗᑦ ᐊᕐᕕᐊᓂ ᕼᐋᒻᒪᓚᒃᑯᓐᓂ 
ᐊᕐᕕᐊᕐᒥᐅᑕᐃᑦ ᐃᓕᓐᓂᐊᖅᑎᑕᐅᓪᓗᑎᒃ 2018 
ᐊᐅᔭᖓᓂ. ᐊᒻᒪᓗ ᐃᓕᔅᓯᓐᓄᑦ ᐅᖃᕈᓐᓇᖅᓯᕗᖓ 
ᐃᖅᑲᓇᐃᔭᖃᑎᒋᓪᓗᑎᒃᑯ ᐊᕐᕕᐊᑦ ᕼᐋᒻᒪᓚᒃᑯᖏᑦ 
ᑕᒪᓐᓇ ᐃᓕᓐᓂᐊᕐᓂᖅ ᑲᔪᓯᑦᑎᐊᓚᐅᖅᑐᖅ ᐊᒻᒪᓗ 
ᖃᐅᔨᓴᖅᑏᑦ ᖃᐅᔨᓴᖃᑦᑕᖅᓯᒪᓕᖅᖢᑎᒃ 6-ᓄᑦ 
ᑕᖅᑭᓄᑦ. 
 
ᑕᒪᓐᓇ ᑲᔪᓯᑦᑎᐊᓚᐅᖅᑎᓪᓗᒍ ᓄᓇᓕᖕᓄᑦ 
ᐊᓯᖏᓐᓄᑦ ᖃᐅᔨᓴᐃᖃᑦᑕᕐᓂᐊᓕᕐᒥᔪᒍᑦ 
ᐃᓕᓐᓂᐊᖅᑎᑦᑎᓯᒪᔪᒍᑦ ᖁᓪᓗᖅᑑᕐᒥ, ᐊᒻᒪ 
ᑲᔾᔮᓐᓇᖅᑐᐊᓗᖕᒥ ᒥᑦᑎᒪᑕᓕᖕᒥ... 
 
ᐃᓚᖓᑦ ᒪᓕᒐᓕᐅᖅᑎ: ᖁᔭᓐᓇᒦᒃ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ:... ᐊᒻᒪᓗ 
ᒫᓐᓇᕈᓘᓂᐊᖅᑐᖅ ᓴᓂᑭᓗᐊᕐᒥ. 
ᐃᓕᓐᓂᐊᖅᑎᑦᑎᔭᖅᑐᕐᓂᐊᕐᒥᔪᒍᑦ. 
 
ᐊᒻᒪᓗ ᑕᒪᓐᓇ ᐱᔾᔪᐊᖑᑎᓪᓗᒍ, 
ᓄᓇᓯᐅᑎᓕᕆᓂᒻᒧᑦ ᖃᕆᓴᐅᔭᒃᑰᖅᑐᑦ ᑖᒃᑯᐊ 
ᓄᑖᓐᖑᕆᐊᖅᑎᑕᐅᓚᐅᖅᑐᓐ 
ᐊᒥᖅᑳᖃᑦᑕᕈᓐᓇᕐᓂᐊᕐᒪᑕ ᑕᒃᑯᑎᒎᓇᖅᑐᑦ 
ᓄᓇᓕᖕᓂ ᒐᕙᒪᒃᑯᓐᓂ ᐃᖅᑲᓇᐃᔭᑎᓄᑦ ᐊᒻᒪᓗ 
ᑕᒪᒃᑯᐊ ᐱᔪᓐᓇᐅᑏᑦ ᓄᓇᕗᒻᒥᐅᑕᐅᓂᕐᒧᓪᓗ 
ᓇᓗᓇᐃᒃᑯᑕᑦ ᐱᔭᕇᖅᑕᐅᓴᕋᐃᓐᓇᐃᖅᖢᑎᒃ. 
 
(ᑐᓵᔨᒃᑰᕈᓐᓃᖅᑐᖅ) ᐅᖃᖅᑎᑦᑎᔨ, ᖁᕕᐊᓱᒃᐳᖓ 
ᑖᓐᓇ ᐱᕙᓪᓕᐊᒻᒪᑦ ᐊᒻᒪᓗ ᐃᓕᓴᕆᔪᒪᓪᓗᒋᑦ 
ᑖᒃᑯᐊ ᐊᒃᓱᕈᓱᑎᒃ ᐱᓕᕆᓚᐅᕐᒪᑕ ᕼᐋᒻᒪᓚᒃᑯᑦ 
ᐊᕐᕕᐊᓂ, ᖁᓪᓗᖅᑐᕐᒥ ᐊᒻᒪᓗ ᒥᑦᑎᒪᑕᓕᖕᒥᑦ. 
ᑖᒃᑯᐊᑦ ᐃᑲᔪᑦᑎᐊᕐᒪᑕ ᑖᔅᓱᒥᖓ 
ᐋᖅᑭᒋᐊᖅᑎᐊᒃᑲᓐᓂᕐᓂᕐᒧᑦ ᒫᓐᓇ 
ᑎᑎᕋᖅᓯᒪᓕᖅᑐᖓ ᕼᐋᒻᒪᓚᓕᒫᓄᑦ ᑕᐃᒪᓐᓇ 
ᐱᓕᕆᔪᒪᔪᖃᕈᓂ ᐅᕙᑦᑎᓄᑦ 
ᐱᓕᕆᖃᑎᖃᕈᒪᑉᓗᖓ ᑖᒃᑯᓂᖓ ᕼᐋᒻᒪᓚᒃᑯᓐᓂᑦ 
ᑖᒃᑯᓄᖓ ᐃᑲᔪᖅᑐᕐᓂᐊᕐᒪᑕ ᓄᓇᕗᑦᒥᐅᑕᓕᒫᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ.  

ᒥᓂᔅᑕ ᐃᖃᓪᓗᐊᖅ. ᒪᒥᐊᓇᖅ. ᒥᓂᔅᑕᐃᑦ 
ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑐ ᕿᓐᖑᖅ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐊᐅᓚᑎᒧᑦ ᐅᖅᑰᓴᐅᑎᒋᔭᐅᔪᖅ ᓄᓇᓕᖕᒥ 
(ᕿᓐᖑᖅ)  

 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᐃᒃᑯᐊ 
ᕼᐃᕗᓪᓕᖅᐹᒥᒃ ᐃᓚᓐᖓᕼᐋᖅᑐᑦ ᐃᕼᐅᒪᒋᕙᕗᑦ 
ᑐᒃᕼᐄᐊᓐᓂᒃᑯᑦ ᕼᐋᐃᒪᓂᖃᖅᑎᑕᐅᓕᑦ 
ᐊᑖᑕᑉᑎᓐᓂ. 
 
ᐅᖃᖅᑎᑦᑎᔩ, ᐅᑉᓛᖅ ᓂᑯᕕᔾᔪᑎᖃᖅᑐᖓ ᐆᒥᖓ 
ᐱᔾᔪᑎᖃᖅᖢᖓ ᐃᑉᐱᒃᕼᐊᖅ ᐊᐱᖅᑯᑎᖃᕝᕕᒋᔭᒻᓂ 
ᓈᒻᒪᓈᖅᕼᐃᓐᖏᑉᓗᖓ ᐅᖃᕋᒪ 
ᐃᓪᓗᐊᖅᕼᐃᓐᓂᒍᒪᓪᓗᖓ Qulliq Energy 
Corporation ᐊᐱᖅᑯᑎᖃᕝᕕᒋᔭᖓᑕ ᐃᓗᐊᓂ. 
 
ᑖᓐᓇ ᑕᒻᒪᓐᓂᕆᔭᖓ ᐅᖃᓕᒫᓐᓂᐊᖅᐸᕋ 
(ᑐᓵᔨᑎᒍᑦ) ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᑕᒻᒪᓚᐅᕋᒪ 
ᑮᓇᐅᔭᐃᑦ ᑕᐃᒃᑯᐊ ᓴᑉᑕᒻᐸᒥ ᐅᖅᑰᓴᐅᑎᓄᑦ 
ᑐᕌᖓᔪᓂ. ᒪᒥᐊᕝᕕᒋᕙᕋᓗ ᑖᓐᓇ ᒥᓂᔅᑕᕆᔭᐅᔪᖅ 
ᐆᒻᒪᖅᑯᑎᓕᕆᔨᐅᔪᓄᑦ. (ᑐᓵᔨᒃᑰᕈᓐᓃᖅᑐᖅ) 
ᒪᒥᐊᕝᕕᒋᔪᒪᕙᕋ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᒥᓂᔅᑕᖓᓄᑦ, ᐅᖃᖅᑎᑦᓯᔩ ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ, 
ᑎᑭᕌᔾᔪᐊᕐᒧᓪᓗ, ᒥᔅᑐ ᒪᐃᓐ. 

ᒋᐅᕋᓐ ᕗᐊᓯ ᕼᐋᑭᓕᒻᒪᒃᓴᕆᐊᖅᕼᐃᒪᔪᖅ 
(ᒪᐃᓐ)  

ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᐅᑉᓛᑦᓯᐊᖅ. 
ᑲᑎᒪᖃᑦᑖᓚᐅᑦᓈᕋᑉᑕ ᐅᓐᓄᐊᖅ ᑕᒡᕙᓂ  

ᕼᐃᓂᒃᑕᒥᐊᕋᔭᕐᓂᕋᑉᑕ. 
 
>>ᐃᒡᓚᖅᑐᑦ 
 
ᐃᓛᒃ, ᑕᐃᒃᑯᐊ ᐊᒃᕼᐅᕈᖅᑐᑦ 
ᓄᓇᕘᒻᒥᐅᑕᐅᖃᑎᕗᑦ ᐃᒃᐱᒋᕙᒃᑲ.  
 
ᐊᒃᕼᐅᕈᓐᓇᖅᑐᖅ ᑕᐃᒪᐃᑦᑕᕋᓗᐊᖅᑎᓪᓗᒋᑦ 
ᖁᕕᐋᓇᖅᑐᑦ  ᕼᐊᖅᑭᐅᒪᑦᑕᕐᒪᑕ ᓄᓇᕘᑉ ᐃᓗᐊᓂ 
ᑕᒪᒃᑯᐊᑦᑕᐅᖅ ᐅᖃᐅᕼᐃᒋᒋᐊᒃᕼᐊᖅ ᖁᕕᐊᓇᕐᒪᑕ. 
 
>>ᐸᑦᑕᑐᖅᑐᑦ 
 
ᐅᓇ ᐃᓕᑕᕆᕼᐆᐊᖅᖢᒍ ᑎᑭᕌᔾᔪᐊᕐᒥᐅᑕᖅ 
ᒪᒃᑯᒃᑐᖅ 15-ᓂᒃ ᐅᑭᐅᓕᒃ, ᒋᐅᕋᒃ ᕗᐊᓯ. 
ᑎᒃᑖᓛᖕᒥ ᐊᑎᓕᒃ ᐃᓄᒃᑐᑦ, ᒫᓐᓇ ᑕᐃᒪ ᑕᐅᕗᖓ 
ᐋᓐᑎᐅᕆᔪ ᖃᑉᓗᓈᑦ ᓄᓈᓄᑦ 
ᐃᓕᓐᓂᐊᕆᐊᖅᑐᖅᕼᐃᒪᖕᒪᑦ ᐃᓛᒃ 
ᑖᕙᓂᕐᒥᐅᑕᐅᑦᒪᑦ ᒫᓐᓇ. (ᑐᓵᔨᒃᑰᓕᖅᑐᖅ) ᒋᐅᕆᓐ 
ᕗᐊᓯ ᑖᓐᓇ ᐋᓐᑎᐅᕆᔪᒥ ᕼᐋᑭᕐᓂᒻᒥ 
ᐃᓕᓐᓂᐊᕐᒪᑦ ᑯᐊᓐᕚᓪ, ᐋᓐᑎᐅᕆᔪᒥᑦ.  
 
ᐊᒻᒪᓗ ᐱᔾᔪᐊᖑᔪᖅ, ᐅᖃᖅᑏ ᐊᒻᒪᓗ ᑖᓐᓇ 
ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ ᑕᕝᕙᓃᒻᒪᑦ. 
ᕼᐋᕿᕐᒥ ᐃᓕᓐᓂᐊᕆᐊᖃᕋᓗᐊᖅᑎᓪᓗᒍ ᓱᓖᓚᒃ 
ᐃᓕᓐᓂᐊᓪᓚᕆᒃᑐᖅ ᐃᑲᔫᑎᒃᓴᖏᓪᓗ 
ᑕᒪᒃᑯᐊᑦᑎᐊᓪᓗᑎᒃ ᐊᒻᒪᓗ ᐱᓕᒻᒪᒃᓴᖅᑕᐅᓪᓗᓂ 
ᕼᐋᑭᕐᓂᕐᒥ.  
 
ᒋᐅᕋᓐ ᐊᐅᓪᓚᖅᓯᒪᓕᖅᑐᖅ 13-ᓂ ᐊᕐᕌᒍᖃᕐᓂᒥᓂ, 
ᐊᒻᒪᓗ ᐊᔪᓐᖏᑦᑐᕐᔪᐊᒻᒪᕆᐊᓘᓂᐊᕈᓇᖅᑐᖅ 
ᓄᓇᕗᒻᒥ ᐃᓚᒋᔭᐅᖃᑕᐅᓪᓗᓂ ᑲᓇᑕᒥ ᐅᑭᐅᒃᑯᑦ 
ᐱᓐᖑᐊᕕᒡᔪᐊᓐᓂᕐᒥ. ᐊᔪᕈᓐᓃᕌᖓᒥᒃ 
ᐱᔪᓐᓇᒃᓯᒑᖓᒥ ᑎᑭᕌᔾᔪᐊᕐᒧᑦ ᐊᖏᕐᕋᖃᑦᑕᖅᑐᖅ  
ᐊᒻᒪᓗ ᐊᔾᔪᒥᓇᑦᑎᐊᖅᖢᓂ ᐅᑭᐅᖃᑎᒥᖕᓄᑦ. 
 
ᐃᔪᖅᓵᕉᓘᔭᖃᑦᑕᖅᑐᖅ ᐊᒻᒪᓗ ᐃᓅᖃᑎᒥᓄᑦ   
ᒪᖓᑕᐃᓪᓗᓂ (ᑐᓵᔨᒃᑰᕈᓐᓃᖅᑐᖅ) 
ᐅᐱᒋᕼᐆᐊᖅᖢᒍ ᑖᓐᓇ ᑎᐅᕋᓐ ᐊᒻᒪ  

ᐊᖓᔪᖅᑳᖏᑦ ᐊᑖᑕᑦᓯᐊᒃᑯᖏᑦ 
ᐊᓈᓇᑦᓯᐊᒃᑯᖏᓪᓗ ᐃᑲᔪᖅᑐᐄᓪᓚᕆᖕᒪᑕ 
ᐊᔭᐅᕆᓪᓚᕆᖕᒪᑕ ᑖᒻᓇ ᒪᒃᑯᒃᑑᔪᒥᒃ. ᐊᑏ, 
ᐅᐱᒋᓚᐅᕐᓚᕗᑦ. 
 
ᑖᓐᓇ ᕼᐃᕗᓂᒃᕼᐊᖓ ᐃᒻᒪᖄ ᖃᑯᒍᑭᐊᖅ 
ᕼᐋᑭᖅᑎᓐᖑᖅᕼᐃᓐᓇᕆᐊᖃᕈᒫᖅᑐᖅ ᓇᓂᑭᐊᖅ 
ᓂᕆᐅᓇᖅᖢᓂ. ᒪ’ᓇ, ᐃᒃᕼᐅᕙᐅᑖᖅ ᐃᓛᒃ 
ᐅᖃᖅᑎᑦᓯᔨ, ᐅᑉᓛᑦᓯᐊᖅ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ 
ᐃᒡᓗᓕᒑᔾᔪᖕᒧᓪᓗ, ᒥᔅ ᑕᐅᑐᓐᖏ.  

ᐃᓐᓇᑐᖃᕗᑦ ᐃᑲᔪᖅᑕᐅᒃᑲᓐᓂᕆᐊᓖᑦ 
(ᑕᐅᑐᓐᖏ)  

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑲᖏᖅᓯᓂᕐᒥᐅᑕᐅᖃᑎᒃᑲ ᐃᖅᑲᐅᒪᕙᒃᑲ 
ᐃᒃᐱᒋᕙᒃᑲᓗ ᐊᒻᒪ ᐃᒡᓗᓕᒑᔾᔪᒻᒥᐅᑦ ᐅᑉᓛᒃᑯᑦ. 
 
ᐅᑉᓗᒥ, ᐅᖃᖅᑎᑦᑎᔩ, ᓇᖏᖅᓯᔾᔪᑎᖃᖅᑐᖓ 
ᐃᓐᓇᕆᔭᑦᑎᓐᓂ, ᐃᓐᓇᕆᔭᖅᐳᑦ 
ᐊᒥᓱᐃᓐᓇᐅᓂᖅᓴᐅᒐᓗᐊᑦ ᐃᓛᓐᓂᒃᑯᑦ ᐃᓚᖏᑦ 
ᐱᑦᑎᐊᖅᑕᐅᖃᑦᑕᖏᒻᒪᑕ ᑕᒪᓐᓇ 
ᓂᐸᐃᑦᑐᒻᒪᕆᐊᓘᖕᒪᑦ ᓄᓇᕗᑦᒥ 
ᑕᑯᒃᓴᐅᓗᐊᓐᖏᓱᓂᓗ. ᐃᓚᖏᓪᓗ ᐃᓐᓇᕆᔭᖅᐳᑦ 
ᑮᓇᐅᔭᖅᑕᕌᖓᑕ ᒪᒃᑯᒃᑐᖏᓄᑦ ᑮᓇᐅᔭᕐᒥᒃ 
ᐊᖅᓵᖅᑕᐅᖃᑦᑕᖅᓱᑎᒃ.  
 
ᐃᓐᓇᕆᔭᖅᐳᑦ ᖃᑉᓗᓈᑎᑐᑦ ᐅᖃᓕᒫᕈᓐᓇᖏᒻᒪᑕ, 
ᐅᖃᓪᓚᒍᓐᓇᖏᔅᓱᑎᒡᓗ ᑕᒪᒃᑯᐊ ᑕᑯᒃᓴᐅᔪᑦ 
ᐃᑲᔪᕐᕕᒃᓴᖏᑦ ᓴᖅᑯᒥᑎᑉᓗᒋᑦ 
ᓵᕝᕕᒃᓴᖃᖃᑦᑕᕈᓐᓃᕐᒪᑕ. ᑖᓐᓇ ᓄᓇᕗᑦᒦᑦᑐᖅ 
ᓄᑕᕋᓂᒃ ᐅᖃᐅᓯᖃᖃᑦᑕᕋᑦᑕ ᐱᐅᔪᖅ, 
ᖁᓄᔪᕐᓂᐊᖅᑕᐅᖅᓯᒪᔪᓂ. ᑭᓯᐊᓂᑦᑕᐅᖅ  

ᐃᓐᓇᕆᔭᖅᐳᑦ ᑮᓇᐅᔭᕐᒧᓪᓗ ᐃᓕᕋᓵᖅᑕᐅᔪᓪᓗ 
ᒪᒃᑯᒃᑐᕆᔭᕐᒥᓄᑦ ᐃᒃᐱᒋᔭᕆᐊᖃᕋᑦᑎᒍᑦ 
ᒐᕙᒪᐅᓪᓗᑕ. 
 
ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 
 
ᑕᐃᒪᓕ (ᑐᓵᔨᑎᒍᑦ) ᑖᒃᑯᐊᖑᑎᓪᓗᒋᑦ ᐃᓐᓇᐃᑦ 
ᐃᑲᔫᓯᐊᕆᖃᑦᑕᖅᑕᖏᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ  
ᑮᓇᐅᔭᑦ ᐃᓚᒋᐊᕈᑎᖏᑦ. ᑮᓇᐅᔭᓕᐅᓐᖏᑦᑐᑦ 
ᑮᓇᐅᔭᓕᐅᓗᐊᓐᖏᑦᑐᓪᓗ ᐃᓐᓇᐃᑦ 
ᐃᑲᔫᓯᐊᖅᑖᕆᖃᑦᑕᒻᒪᔾᔪᒃ ᐊᒻᒪᓗ ᑲᓇᑕᐅᑉ 
ᒐᕙᒪᒃᒃᑯᖏᓐᓂᓐᖔᖅᑐᑦ ᑖᒃᑯᐊ 
ᕿᒥᕐᕈᓇᒃᑕᐅᔭᕆᐊᓖᑦ ᐊᒻᒪ ᖃᐅᔨᓴᖅᑕᐅᓗᑎᒃ 
ᑕᖅᑭ ᐃᓱᓕᑦᑎᔪᓐᓇᖃᑦᑕᕐᒪᖔᑦ ᑮᓇᐅᔭᖏᑦ 
ᓈᒪᓗᑎᒃ ᓈᒻᒪᒡᓗᑎᒡᓗ. 
 
ᑕᐃᒪᐃᑦᑑᖕᒪᑦ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ 
ᑲᓇᑕᐅᑉ ᒐᕙᒪᒃᑯᖏᑦ ᑕᒪᒃᑯᓂᖓ ᕿᒥᕐᕈᓇᖁᔭᒃᑲ 
ᑕᐃᒃᑯᐊ ᑕᖅᑭᑕᒫᖅᓯᐅᑎᖏᑦ ᖃᐃᖃᑦᑕᕐᒪᑕ ᐃᓛᒃ, 
ᑎᑭᖃᑦᑕᕐᒪᑕ ᐃᓱᓕᓕᖅᑎᑉᓗᒍ ᑕᖅᑭᖅ. 
ᓄᓇᕗᒻᒥᓗ ᐊᑭᑐᔪᕐᔪᐋᖑᑎᓪᓗᒍ ᓈᒻᒪᒃᑲᓗᐊᕐᒪᖔᑦ 
ᑐᑭᓯᒋᐊᕆᐊᖃᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ. 

ᐃᒡᓗᓕᖕᒥ ᕼᐋᑭᖅᑎᑦ ᑲᖏᖅᖠᓂᒻᒨᕈᑖ 
(ᖁᐊᓴ)  

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᓪᓛᒃᑯᑦ, 
ᐅᓪᓛᒃᑯᑦ ᓄᓇᖅᑲᑎᒃᑲ. ᐱᓇᓱᐊᕈᓯᒃᑯᑦ ᕿᑎᐊᓂ 
ᐅᓪᓛᒃᑰᓗᐊᖃᑦᑕᖅᑰᖏᒃᑲᓗᐊᖅᑎᓪᓗᑕ ᖁᔭᓐᓇᒦᒃ, 
ᐅᓪᓚᒃᑰᖅᑐᒍᑦ. ᐃᓛᒃ ᓯᕗᓪᓕᖅᐹᕆᖅᑰᕋᑦᑎᒍᑦ  
ᑕᒫᓂ. ᐄ, ᐃᓛᒃ ᐅᓪᓛᖑᔪᖅ 
ᒪᑭᒃᑐᖓ...ᒪᑭᖦᖢᖓᓗ ᓂᑯᕕᖦᖢᖓᓗ... 

 
>>ᐃᒡᓚᖅᑐᑦ 
 
ᑕᐃᒪᐃᓛᒃ ᕼᐋᑭᓐᓂᕐᒥᒃ 
ᐅᖃᓪᓚᓗᐊᓲᖑᖏᒃᑲᓗᐊᖅᖢᖓ ᑭᓯᐊᓂ 
ᐅᐱᒍᓱᑦᑎᐊᕋᒪ ᑕᐅᕙᓂ ᑲᖏᖅᖠᓂᕐᒥ ᑕᐃᒪ 
ᕼᐋᑭᕐᔪᐊᓐᓂᐊᓕᕐᒥᖕᒪᑕ ᐊᒡᓛᑦ ᐃᒡᓗᓕᖕᒥᐅᑦ 
ᐃᓚᐅᒋᐅᕐᒪᑕ. 
 
>>ᐸᑦᑕᑐᖅᑐᑦ 
 
ᐅᐱᒋᑦᑎᐊᖅᑕᒃᑲ ᑕᐅᕗᓐᖓᐅᖃᑕᐅᓪᓗᑎᒃ ᑖᓐᓇ 
ᑎᐅᕋᓐᔅ ᑑᑐ Memorial Tournament, ᑖᓐᓇ 
ᐊᕐᕌᒍᑕᒫᑦ ᑕᐃᒪᓐᓇᐃᑦᑐᒥᒃ 
ᓴᖅᑭᑎᑦᑎᖃᑦᑕᖅᑰᒻᒪᑕ ᑕᐅᕙᓂ ᑭᕙᓪᓕᕐᒥ, 
ᑲᖏᖅᖠᓂᕐᒥ. ᑖᓐᓇᑦᑕᐅᖅ 
ᐅᔪᕈᑯᓗᒋᓚᐅᖅᓯᒪᖕᒥᒐᒃᑯᑦ ᑖᓐᓇ ᑎᐅᕋᓐᔅ 
ᐃᖅᑲᐅᒪᑦᑎᐊᖃᑦᑕᕐᒥᔭᒃᑲ ᐅᐱᒋᑦᑎᐊᖅᖢᒍᓗ.  
 
ᑕᐃᒪ ᐃᒡᓗᓕᖕᒥᐅᑦ 
ᑕᐅᕗᓐᖓᐅᔪᐊᓗᑕᐃᓐᓇᐅᓚᐅᕐᒪᑕ 
ᑲᔪᓯᑦᑎᐊᖅᑯᑦᑎᐊᖅᐸᒃᑲ ᐊᒻᒪᓗ ᐊᑏ 
ᓵᓚᒃᓴᕋᓱᑦᑎᐊᕐᓂᐊᖅᐳᑦ ᐃᒡᓗᓕᖕᒥᐅᑦ ᑕᐅᕙᓂ 
ᓯᕗᓪᓕᖅᐹᒥ ᑕᐅᕙᓃᑎᓪᓗᒋᑦ ᓄᓇᓖᓪᓗ ᐊᒥᓱᑦ 
ᑕᐃᑯᓐᖓᓐᓂᐊᕐᒪᑕ ᑕᐃᒪ, ᑕᒪᓐᓇ 
ᐱᕚᓪᓕᕈᑎᓪᓚᕆᐋᓘᖃᑦᑕᕐᒪ ᒪᒃᑯᒃᑐᖁᑎᑦᑎᓐᓄᑦ 
ᐊᒻᒪᓗ ᐅᐱᓐᓇᖅᖢᓂ, ᐅᐱᓐᓇᑦᑎᐊᖃᑦᑕᕐᒪᑦ 
ᑕᒪᒃᑯᓂᖓ ᓴᖅᑭᑎᑦᑎᒑᖓᑕ.  
 
ᑲᖏᖅᖠᓂᕐᒥᐅᑦ ᖁᔭᓐᓇᒦᑦᑎᐊᖅᑕᒃᑲ ᑕᒪᑐᒥᖓ 
ᓴᖅᑭᑎᑦᑎᖃᑦᑕᕐᒪᑕ ᐱᕚᓪᓕᕈᑎᓪᓚᕆᐅᑎᓪᓗᒍ 
ᒪᒃᑯᒃᑐᖁᑎᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᒃᑐᖅᑐ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖑᒧᑦ, ᒥᔅ 
ᐊᕐᓇᒃᑲᖅ.  

ᓄᓇᕘᒥ ᐃᑲᔪᖅᑕᐅᕝᕕᒋᔭᑦ(ᐊᕐᓇᒃᑲᖅ)  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ 
ᐅᓪᓛᒃᑯᑦ.  

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 
ᐅᖃᐅᓯᕆᔭᐅᕈᓘᔭᖅᓯᒪᔪᑦ ᑕᖅᑲᒃᑯᓄᖓ ᑕᖅᑭᓄᑦ 
ᐊᒥᓱᒐᓴᖕᓄᑦ.  
 
ᐅᖃᖅᑏ, ᑕᖅᑭᓂ ᐊᓂᒍᖅᓯᒪᔪᓂᒃ ᐊᑕᐅᓯᐅᓐᖏᑦᑐᑦ 
ᒪᓕᒐᓕᐅᖅᑏᑦ ᐅᕙᖓᓗ 
ᑎᑎᕋᖃᑎᖃᕈᓘᔭᖃᑦᑕᖅᓯᒪᒐᑦᑕ ᒪᓕᒐᓕᕆᔨᒃᑯᑦ 
ᒥᓂᔅᑕᖓᓐᓄᑦ ᐊᒻᒪᓗ ᐊᑕᐅᓯᐅᓐᖏᑦᑐᓄᑦ ᑲᓇᑕᒥ 
ᑎᒥᓐᖑᖅᑎᑕᐅᓯᒪᔪᓂᒃ  
ᐃᓱᒪᓕᐅᕈᑎᖃᓚᐅᖅᑎᓪᓗᒍ ᐊᒻᒪᓗ ᑎᑎᕋᖅᑎᒥ 
ᐳᓛᕆᐊᖁᔨᓚᐅᖅᓯᒪᓐᖏᒻᒪᑦ 
ᐊᐱᖅᓱᖁᔨᓐᖏᖦᖢᓂᓗ ᐊᓄᓪᓚᒃᓯᐊᕆᔭᐅᔪᓂᒃ 
ᑕᒫᓂ ᐃᑲᔪᖅᑕᐅᕕᖕᓂ.  
 
ᐅᓪᓗᒥ ᓈᒻᒪᒃᓯᒃᐸᑦ ᑖᒃᑯᐊ ᑎᑎᕋᖃᑦᑕᖅᓯᒪᔭᕗᑦ 
ᐊᔾᔨᓐᖏᓐᓂᒃ ᓴᖅᑭᑦᑎᓂᐊᖅᑐᖓ 
ᑕᑯᔭᐅᔪᓐᓇᕐᓂᐊᕐᒪᑕ ᒪᓕᒐᓕᐅᖅᑎᓕᒫᓄᑦ.  
 
ᐅᖃᖅᑏ, ᑎᒃᑯᐊᖅᑐᖅᑕᐅᓯᒪᕗᖓ ᐊᒥᓱᐊᓗᑉᓂᒃ 
ᐱᓕᕆᐊᖃᕐᓂᕋᖅᖢᖓ ᑭᓯᐊᓂ ᓇᒡᓕᖕᓂᖅ ᑕᒪᓐᓇ 
ᑕᒪᔾᔭᐅᕗᖅ. 
 
ᑕᒪᓐᓇ ᑐᓴᕋᒃᑯ ᐃᒪᐃᓕᑲᐅᑎᒋᓚᐅᖅᓯᒪᔪᖓ 
ᖃᓄᐊᓗᒃ ᑕᐃᒪᐃᑎᑦᑎᕕᑕ, 
ᐊᐱᖅᓱᖅᑕᐅᖁᓐᖏᖦᖢᒋᑦ ᐊᓄᓪᓚᒃᓯᐊᕆᔭᑦ?  
 
ᐅᖃᖅᑏ, ᐅᒃᐱᕈᓱᑦᑎᐊᖅᑐᖓ ᒐᕙᒪᒃᑯᑦ 
ᒪᑐᐃᖓᔭᕆᐊᖃᕐᓂᖏᓐᓂᒃ 
ᓴᖅᑭᔮᑦᑎᐊᕆᐊᖃᕐᓂᖏᓪᓗ ᐊᒻᒪᓗ 
ᑕᐃᒪᐃᑦᑐᖃᕋᔭᖅᑐᖅ ᕕᓂᓱᐃᓚᒥ, ᕌᓴᐃᓪᓘᓐᓃᑦ 
ᓄᓇᖏᓐᓂ, ᑲᓇᑕᒥᐅᓐᖏᑦᑐᖅ ᐊᒻᒪᓗ ᓲᕐᓗᓕ 
ᐃᔭᕋᖅᑐᐊᖃᕆᐊᖃᖅᑐᒍᑦ.  
 
ᐅᖃᖅᑏ, ᐃᖃᓗᖕᓂ ᒪᓕᒐᓕᐅᖅᑎᐅᓪᓗᖓ  
ᐊᒥᓱᓂᒃ ᐃᖅᑲᓇᐃᔭᖃᑎᖃᖅᓯᒪᔪᖓ 
ᐃᖅᑲᓇᐃᔭᖅᓯᒪᔪᓪᓘᓐᓃᑦ ᐊᓄᓪᓚᒃᓰᕕᖕᓂ. ᑕᒪᒃᑯᐊ 
ᐱᕐᔪᐊᖑᔪᖅ ᐱᔭᕐᓂᖏᑦᑐᖅ ᐅᖁᒪᐃᓐᓇᖅᑐᐊᓗᒡᓗ 
ᑕᐃᒪᐃᑦᑐᒥᒃ ᐃᖅᑲᓇᐃᔮᖃᖅᖢᖓ ᐊᒻᒪᓗ 
ᖁᔭᓐᓇᒦᖅᐸᒃᑲ ᑕᐃᒃᑯᐊ ᖃᐅᑕᒫᑦᑎᐊᖅ 
ᑕᒪᒃᑯᓂᖓ ᐱᓕᕆᐊᖃᖃᑦᑕᖅᑐᑦ.  
 
ᐊᒻᒪᓗ ᐅᖃᕈᒪᖕᒥᔪᖓ ᐃᓘᓐᓇᑕ ᐅᕙᓂ 
ᒪᓕᒐᓕᐅᕐᕕᖕᒦᑦᑐᒍᑦ ᐃᖅᑲᖅᑐᐃᕕᒃᑰᖅᑐᕕᓂᕐᓂᒃ 
ᑕᑯᓯᒪᔪᒍᑦ ᐱᓂᕐᓗᒃᑕᕕᓃᑦ ᐱᕋᔭᒃᑐᕕᓃᓪᓘᓐᓃᑦ  

ᑕᒪᓐᓇ ᐱᑐᐃᓐᓇᐅᓐᖏᑦᑐᓪᓚᕆᐊᓘᖕᒪᑦ.  
 
ᐅᖃᖅᑏ, ᐃᖅᑲᐅᒪᔪᒃᓴᐅᕗᓯ ᐱᖓᓱᓄᑦ ᐅᓪᓗᓄᑦ  
ᑕᓚᕖᓴᒃᑯᑦ ᐃᕐᖐᓐᓇᖅ ᓈᓚᒃᑕᐅᓪᓗᑕ 
ᑲᑎᒪᓂᖃᓚᐅᖅᓯᒪᔪᒍᑦ 2015-ᒥ ᑲᓇᑕᒥ 
ᑕᒻᒪᖅᓯᒪᔪᖅᓯᐅᑏᑦ ᐅᓂᒃᑳᓂ ᒪᓕᒐᓕᐅᕐᕕᖕᒧᑦ  
ᑐᓐᓂᖅᑯᑎᒋᖕᒪᒍ ᐊᓄᓪᓚᒃᓰᕖᑦ ᐱᔾᔪᑎᒋᓪᓗᒋᑦ.  
 
ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ ᐅᖃᐅᓯᒃᓴᒃᑲ 
ᐃᓱᓕᓐᓂᐊᕋᒃᑭᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐃᓕᔅᓯᓐᓄᓕᒫᖅ 
ᐊᖏᖅᑕᐅᓇᓱᐊᕐᒪᑦ ᑖᒃᑯᐊ ᐅᖃᐅᓯᕆᔭᓂ ᐅᓪᓗᒥ 
ᐱᔭᕇᕈᓐᓇᕈᒪᓪᓗᓂᒋᑦ. ᐋᒡᒑᖅᑐᖃᖅᐸ? 
ᑐᓴᓐᖏᓐᓇᒪ, ᒥᔅ ᐊᕐᓇᒃᑲᖅ, ᑲᔪᓯᓚᐅᕆᑦ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ 
ᖁᔭᓐᓇᒦᖅᖢᒋᑦ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ.  
 
ᑖᒃᑯᐊ ᐅᓂᒃᑳᑦ ᐊᒃᓱᐊᓗᒃ ᐅᔾᔨᐊᓪᓚᖕᓇᓚᐅᖅᑐᑦ 
ᐊᒻᒪᓗ ᐊᓄᓪᓚᒃᓰᕕᖁᑎᕗᑦ 
ᐱᐅᓯᒋᐊᒃᑲᓐᓂᕆᐊᖃᖅᖢᑎᒃ.  
 
ᐅᖃᖅᑏ, ᓴᓐᖏᓂᖃᖅᐳᒍᑦ ᑕᒫᓂ ᓄᓇᑦᑎᓐᓂ 
ᐃᓱᒪᖅᓱᕐᓂᕐᒥᒃ ᑐᓐᖓᕕᖃᕋᑦᑕ ᐊᒻᒪᓗ ᑕᒪᒃᑯᐊ 
ᐊᐱᖅᑯᑎᒋᖃᑦᑕᕐᓗᒋᑦ ᐱᔭᕐᓂᖏᑦᑑᒐᓗᐊᑦ 
ᐃᖢᕐᕆᔮᕐᓇᖏᑦᑑᒐᓗᐊᓪᓗ. 
 
ᐊᒻᒪᓗ ᐅᒃᐱᕆᔭᖃᖅᑐᖓ ᑕᐃᒪᓐᓇ ᓱᓕᓂᐊᕐᓂᕋ  
ᐃᒡᓗᖔᖓᓅᖅᓯᒪᓐᖏᑉᐸᑦ ᐊᐅᓚᔾᔭᓚᐅᖅᓯᒪᔪᑦ 
ᓲᕐᓗᓕ ᓂᒍᕈᓐᓇᓚᐅᖅᓯᒪᒐᓗᐊᖅᑕᕗᑦ.  

ᑕᐃᒪᐃᒃᑲᓗᐊᖅᑎᓪᓗᒍ ᑐᑭᓯᔭᐅᑦᑎᐊᕈᒪᔪᖓ 
ᐱᔪᓐᓇᐅᑎᕗᑦ ᑕᒪᒃᑯᐊ ᐊᑐᖃᑦᑕᕐᓗᑎᒃᑯᑦ 
ᐃᓯᕈᓐᓇᕐᓂᐊᕋᑦᑕ ᓲᕐᓗ ᐊᓄᓪᓚᒃᓰᕕᖕᓄᑦ 
ᖃᖓᑐᐃᓐᓇᖅ ᐊᒻᒪᓗ ᑐᑭᓯᔭᐅᔪᒪᔪᖓ ᒪᓕᒐᐃᑦ 
ᑕᒪᒃᑯᐊ ᐊᑐᖅᑕᐅᑦᑎᐊᕆᐊᖃᕐᓂᖏᓐᓂ.  
 
ᐅᖃᖅᑏ, ᖁᕕᐊᓚᐅᖅᐳᖓ ᑖᓐᓇ ᒥᓂᔅᑕ 
ᐅᖃᖅᓯᒪᖕᒪᑦ ᑎᑎᖅᑲᖏᑕ ᐃᓚᖓᓐᓂᒃ 
“ᑕᒪᓐᓇᒎᖅ ᐊᓂᒍ ᐋᖅᑭᑦᑕᐅᓂᐊᖅᑐ 
ᓯᕗᓂᒃᓴᑦᑎᓐᓂ  
ᒫᓐᓇᕈᓘᓂᐊᖅᑐ.” 
 
ᑕᐃᒪ ᓂᕆᐅᒃᐳᒍᑦ ᑕᒪᓐᓇ ᑕᐃᒪᐃᑦᑐᒥᒃ 
ᑕᑯᒃᑲᓐᓂᕈᒪᓐᖏᑦᑐᒍᑦ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐅᖃᐅᓯᖏᑦ. ᒪᓕᒐᓕᐅᖅᑎ 
ᐃᖃᓗᐃᑦ/ᓯᓈ, ᒥᔅ ᓯᐅᑎᐊᐱᒃ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 294 - 5(2): 

ᓇᒡᓕᒃᑐᕐᓂᖅ ᐃᓚᓐᖓᕈᔾᔨᔪᓂᒃ 
ᖃᑕᓐᖑᑎᒌᓂᒃ(ᓯᐅᑎᐊᐱᒃ)  

 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᓄᓇᕗᒻᒥᐅᑕᐃᑦ ᐃᓱᒪᒋᓪᓗᒋᑦ 
ᐱᓗᐊᓐᖑᐊᖅᑐ ᐃᖃᓗᒻᒥᐅᑦ 
ᐊᑕᐅᓯᑐᐃᓐᓇᐅᓐᖏᑦᑐᒥ ᑕᒫᓂ ᐃᓕᓯᓚᖓᒻᒪᑕ 
ᐊᒻᒪ ᑕᐃᒃᑯᐊ ᐋᑯᓘᖅᑕᒃᑲ ᐃᑉᐸᔅᓴᖅ 
ᐃᓚᐃᖅᑐᐊᐱᐅᓚᐅᖅᑐᐃᑦ.  
 
(ᑐᓵᔨᑎᒎᓕᖅᑐᖅ) ᐊᒻᒪ ᑖᒃᑯᐊ ᐆᕼᐊ ᐃᕐᓂᕋ 
ᑕᐃᑲᓂ ᕼᐋᑭᖃᑕᐅᖃᑦᑕᓚᐅᕐᒪᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᐊᕿᐊᕈᖅ. 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 295 - 5(2): 

ᓴᐃᒻᒪᑎᒥᒃ ᑎᒍᒥᐊᖅᑎᑕᖅ ᑲᓇᑕᐅᑉ 
ᐱᓐᖑᐊᕕᒡᔪᐊᕈᑖᓂ(ᐊᕿᐊᕈᖅ)  

 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᓯᕙᑖᕐᕕᒻᒥᐅᓚᐅᖅᑐᖅ ᐊᒃᓱᐊᓗᒃ 
ᑕᑉᐹᓂ ᐊᐅᓱᑉᑐᕐᒥᐅᑕᖅ ᖃᖏᐊᕋ ᐅᐱᒋᓚᐅᕋᒃᑯᑦ, 
ᐅᐱᑦᑐᐃᓐᓇᐅᓚᐅᖅᑐᒍᑦ ᑕᐃᑲᓂ ᓄᓇᕘᓕᒫᒧᑦ 
ᐱᓐᖑᐊᕕᔾᒧᐊᖅᑐᓪᓗᒋᑦ ᑲᓇᑕᒥ ᐅᑭᐅᒃᑯᑦ  
ᐱᓐᖑᐊᕕᔾᔪᐊᖅᑐᓪᓗᒋᑦ ᑕᐃᓐᓇ 
ᓂᕈᐊᖅᑕᐅᓚᐅᕐᒪᑦ ᓴᐃᒻᒪᖁᑎᒥᒃ 
ᑎᒍᒥᐊᖁᔭᐅᓪᓗᓐᓂ ᒪᑐᓯᓕᖅᑎᓪᓗᒋᑦ 
ᐱᓐᖑᐊᕕᔾᔪᐊᖅᑎᓪᓗᒋᑦ.  
 
ᑕᐅᑐᓚᐅᕋᑦᑎᒍᑦ ᐊᒃᓱᐊᓗᒃ ᐊᖓᔪᖅᑳᕗᑦ 
ᐃᖅᑲᐅᒪᓇᑦᑕᓚᐅᖅᐳᑦ ᐅᐱᓐᓇᑦᑎᐊᖅᓱᓂ 
ᑖᔅᓱᒥᖓ ᓴᐃᒻᒪᖅᑯᑎᒥᒃ 
ᑎᒍᒥᐊᖅᑎᐊᔪᐊᓐᓅᓚᐅᕐᒪᑦ. ᑖᒃᑯᐊ 
ᖁᔭᓐᓇᒦᕈᒪᑦᑎᐊᖅᑕᒃᑲ ᑖᒃᑯᐊ 
ᐱᓐᖑᐊᕆᐊᑐᖅᑎᑦᑎᖃᑦᑕᖅᑐᐃᑦ ᒪᒃᑯᑦᑐᖁᑎᕗᑦ. 
 
ᑕᒪᒃᑯᓂᐊ ᐱᓕᕆᓕᕋᐃᒻᒪᑕ ᖁᕕᐊᑦᑎᐊᖅᓱᑎᒃ 
ᒪᑭᑉᐹᓪᓕᖃᑦᑕᕐᖓᑕ.  
ᒪᑭᑉᐹᓪᓕᑦᑐᐃᓐᓇᐅᖃᑦᑕᕋᑦᑕ ᐊᒃᓱᐊᓗᒃ 
ᖁᔭᓐᓇᒦᖅᐸᒃᑲ ᑕᐃᒃᑯᐊ ᐱᓕᕆᖃᑦᑕᖅᓯᒪᔪᐃᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᐊᑎᖁᑎᖃᕈᓐᓃᕋᒪ. ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ 
ᑭᐅᔾᔪᑎᑦ, ᒪᓕᒐᓕᕆᓂᕐᒧᑦ, ᒥᓂᔅᑐ ᐃᖃᓪᓗᐊᖅ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 340 - 

5(2): ᐱᖁᑎᓂᒃ ᑕᐃᒫᒍᓐᖏᑦᑐᖅ 
ᑎᒍᓯᓯᒪᔪᓄᑦ ᒪᓕᒐᖅ (ᐃᖃᓪᓗᐊᖅ) 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒎᓕᖅᑐᖅ) ᐅᑉᓛᒃᑯᑦ, ᐅᑉᓛᑦᓯᐊᖅ 
ᐅᑉᓛᒃᑰᖅᐸᕗᑦ ᐃᕐᖑᑕᕋ ᕗᕆᔾᔨᑦ ᑕᕐᕆᔭᖅᑐᖅ 
ᐊᐅᓪᓚᕐᓂᐅᔭᕐᒪᑦ.  
 
ᐅᖃᖅᑏ, ᕖᕝᕗᐊᕆ 26, 2019 
ᐊᐱᖅᑯᑎᖃᓚᐅᕐᒪᑦ ᐃᒥᐊᓕᐊᓄ ᕿᓐᖑᖅ  
ᐊᐱᕆᓚᐅᕐᒪᑦ ᓇᑦᓯᕐᒧᑦ. ᑖᑦᓱᒥᖓ ᒪᓕᒐᓕᕆᔨᒥᑦ 
ᐊᐱᕆᓚᐅᕐᒪᑦ ᒥᓂᔅᑕᒥ:  
 
“ᑕᒪᓐᓇ ᐸᕐᓇᒃᓯᒪᔭᕗᑦ ᐃᖅᑲᖅᑐᐃᔪᓕᕆᔨᒃᑯᑦ 
ᑕᒪᒃᑯᐊ ᐱᓕᖃᑎᖃᕐᓗᑎᒃ ᓄᓇᕗᒻᒥ 
ᐊᐱᑦᑐᖅᓯᒪᔪᐃᑦ ᑕᒪᒃᑯᐊ ᑮᓇᐅᔭᑎᑦᓯᖃᕐᓂᖅ 
ᓄᑖᒧᑦ ᑎᑎᕋᕐᕕᖕᒧᑦ.” 
 
ᐊᐱᖅᑯᑕᐅᓚᐅᖅᑐᖅ: 
 
ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᕐᒪᖔ ᑮᓇᐅᔭᖅ 
ᑕᕝᕗᖓ 2019-2020 ᑮᓇᐅᔭᖃᕐᓂᐅᑉ ᐊᕐᕌᒍᓄᑦ. 
 
ᑭᐅᔾᔪᑎᐊ ᑖᒃᓱᒪ:  
 
ᑮᓇᐅᔭᖅᑐᕈᑎᒃᕐᓴᐃᑦ ᑕᐃᒫᒍᓐᖏᑦᑐᖅ 
ᐱᖁᑎᑖᕈᑕᓂᑦ ᐊᖅᓵᖅᓯᓂᕐᒧᑦ ᒪᓕᒐᖅ 
$254,000-ᕗᑦ 2019-2020-ᒧᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. ᐳᓛᕆᐊᖅᓯᒪᔪᓂ 
ᐃᓕᓴᖅᓯᓂᖅ.  
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᓯᕗᓪᓕᖅᐸᐅᑯᓗᓚᐅᕐᒥᓚᖓᐃ. ᖁᔭᓐᓇᒦᒃ,  

ᖁᕕᐊᓱᒃᑐᖓ ᑖᓐᓇᓗ ᑐᓐᖓᓱᒃᑎᑕᐅᖁᓪᓗᒍ 
ᓄᓇᖅᑲᑎᒐ, ᐊᕐᓇᐅᔭᖅ ᕿᓗᖅᑭᓵᖅ 
ᒪᓕᒐᓕᐅᕐᕕᖕᒧᑦ ᑐᓐᖓᓱᒋᑦ.  
 
>>ᐸᑦᑕᑐᖅᑐᑦ 
 
ᑖᓐᓇ ᑲᒪᔨᒋᔭᐅᔪᑦ ᒪᕐᕉᖕᓂᒃ ᒫᓐᓇ 
ᐃᓕᓐᓂᐊᖅᑏᖕᓂᒃ ᒥᑦᑎᒪᓕᖕᒦᓐᖔᖅᓯᒪᔫᖕᓂᒃ 
ᐱᔨᑲᑖᖃᕋᑦᑕ ᑖᒃᑯᓄᖓ ᑲᒪᔨᐅᔭᖅᑐᖅᓯᒪᔪᑦ 
ᖁᔭᓐᓇᒦᒃ ᐊᒻᒪᓗ ᑐᓐᖓᓱᒋᑦ ᐊᕐᓇᐅᔮᖅ. 
 
>>ᐸᑦᑕᑐᖅᑐᑦ 
 
ᖁᔭᓐᓇᒦᒃ. ᐳᓛᕆᐊᖅᓯᒪᔪᓂ ᐃᓕᓴᖅᓯᓂᖅ, 
ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ 
ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 
 
>>ᐃᓪᓚᖅᑐᑦ 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐃᓕᑕᖅᓯᔪᒪᒐᒪ ᑖᓐᓇ ᐊᑯᓂ ᓄᓇᕗᓕᒫᒥ 
ᑐᓴᐅᒪᑎᑦᑎᔨᐅᖃᑦᑕᖅᑐᖅ ᐃᓛᓐᓂᒃᑯᑦ 
ᑐᓴᐅᒪᑎᑦᑎᕙᒃᓱᓂ ᓈᒻᒪᓗᐊᖏᑦᑐᓂᒃ ᑕᒫᓂ 
ᓄᓇᕗᑦᒥᓗ ᐊᒻᒪ ᓄᓇᕕᖕᒥ. ᐃᓕᑕᕆᕙᕋ 
ᑐᓄᑦᑎᐊᕋᓂ ᔭᐃᓐ ᔪᐊᔾ, ᑐᓐᖓᓱᒡᓕ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑐᓐᖓᓱᒋᑦ ᒪᓕᒐᓕᐅᕐᕕᖕᒧᑦ. 
ᐳᓛᕆᐊᖅᓯᒪᔪᓂ ᐃᓕᓴᖅᓯᓂᖅ. ᐅᖃᐅᓯᒃᑯᑦ 
ᐊᐱᖅᑯᑎ, ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ 
ᒥᑭᓐᖑᐊᖅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 402 - 5(2): ᖃᒪᓂᑦᑐᐊᑉ 

ᐱᕙᓪᓕᐊᑎᑕᐅᓂᕆᔭᖓ(ᒥᑭᓐᖑᐊᖅ) 
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 
ᐅᖃᖅᑎᑦᓯᔩ, ᐊᐱᖅᑯᑎᒃᑲ ᑐᕌᕐᓂᐊᖅᑐᑦ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓄᑦ.  
 
(ᑐᓵᔨᑎᒎᓕᑐᖅ) ᑖᓐᓇ ᒥᓂᔅᑕ ᖃᐅᔨᒪᔪᒃᓴᐅᕗᑦ  

ᑖᒃᑯᐊ ᐊᖑᓇᓱᒃᑏᑦ ᑲᑎᒪᔨᖏᑦ ᖃᒪᓂᑦᑐᐊᕐᒥ. 
ᑖᒃᑯᐊ ᐱᔪᒪᓯᒪᖕᒪᑕ ᓂᕿᓕᕆᕕᑖᕈᒪᓪᓗᑎᒃ 
ᑐᒃᑐᖃᑦᓯᐊᕐᓂᖓᓄᑦ ᐊᒻᒪ ᐅᒥᖕᒪᖃᑦᓯᐊᕐᓂᖓ 
ᖃᒪᓂᑦᑐᐊᖅ ᖃᓂᒋᔮᓂ. ᑕᒪᓐᓇ ᓂᕿᖃᕐᓂᖅ 
ᓂᕿᖃᖅᑎᑦᓯᓂᖅ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᓐᓄᑦ. 
 
ᑮᓇᐅᔭᖅᑎᑦᓯᔪᐃᑦ ᑐᕌᖓᔪᒥᑦ ᑮᓇᐅᔭᒥᒃ $3.4 
ᒥᓕᐊᓐ-ᖃᕐᒪᑕ ᐊᕐᕌᒍᑕᒫᑦ, ᒥᓂᔅᑕ 
ᓇᓗᓇᐃᖅᓯᔪᓐᓇᖅᐸ ᑖᒃᑯᐊ ᐃᓚᐅᔪᓐᓇᕐᒪᖔᑖ 
ᑖᒃᓱᒪ ᐊᑖᓂ ᐃᓗᐊᓂ? ᖁᔭᓐᓇᒦᒃ, ᐅᖃᖅᑏᑦ. 
 
ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔾᔪᑎᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᑖᓐᓇ 
ᓂᕿᓕᕆᕝᕕᐅᑉ ᒥᒃᓵᓄᑦ ᓂᕿᓕᕆᕝᕕᖃᕋᑦᑕ 
ᓄᓇᕗᑦ ᐱᕙᓪᓕᐊᑎᑦᑎᔩ ᑯᐊᐳᕇᓴᒃᑯᓐᓄᑦ 
ᐊᐅᓚᑕᐅᖃᑦᑕᕐᒪᑦ. ᑲᒪᒋᔭᕐᒪᑦ ᐃᓗᐊᓃᖃᑕᐅᖕᒪ 
ᐱᓕᕆᐊᒪ ᐃᓗᐊᓂ, ᑕᒪᓐᓇ ᑯᐊᐳᕇᓴᖁᑎᒋᔭᕗᑦ 
ᑖᒃᑯᐊ ᓂᕿᓕᕆᓂᕐᒧᑦ ᑕᐃᒪᓐᓇᑦᑑᔪᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒥᓂᔅᑕ ᑕᑯᓐᓂᖅᑰᕐᒪᑦ ᐊᐱᖅᑯᑎᒋᓂᐊᖅᑕᕋᓂᒃ. 
 
>>ᐃᓪᓚᖅᑐᑦ 
 
ᑖᓐᓇ ᐱᕙᓪᓕᐊᔪᓕᕆᓂᕐᒧᑦ ᐊᐅᓪᓛᖅᑐᓕᕆᓂᕐᒧᑦ 
ᒥᓂᔅᑕᐅᖕᒪ, ᓇᓗᓇᐃᖅᓯᖅᑲᐅᖕᒪᑦ ᑖᒃᑯᐊ  

ᐱᕙᓪᓕᐊᑎᑦᑎᔩ ᑯᐊᐳᕇᓴᒃᑯᓐᓄᑦ ᐊᒻᒪᓗ ᓄᓇᕗᑦ 
ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᖑᔪᑦ. 
ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑖᒃᑯᐊ 
ᐊᐱᖅᑯᑎᒋᖅᑲᐅᔭᕋ ᐃᓚᐅᔪᓐᓇᕐᒪᖔᑖ 
ᐃᑲᔪᖅᑐᖅᑕᐅᓗᑎᒃ ᑖᒃᑯᓇᓐᖓᑦ 
ᑮᓇᐅᔭᖃᖅᑎᐅᔪᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑕᐃᒪᓐᓇ ᑐᒃᓯᕋᖅᑐᒥ 
ᑕᐃᒪᓐᓇ ᓄᓇᓕᒃ ᑐᒃᓯᕋᐅᒻᒥᒃ ᐊᒻᒪ ᐸᕐᓇᒃᓯᒪᔪᒥᒃ 
ᑮᓇᐅᔭᓕᐅᕐᓂᕐᒧᑦ ᑐᕌᖓᔪᒥᒃ ᐋᖅᑭᒃᓯᒪᔪᒥᒃ ᑖᓐᓇ 
ᓇᓕᐊᓐᓄᑦ ᐃᑲᔪᖅᑕᐅᓇᔭᕐᒪᖔᑦ ᐊᔾᔨᒌᖏᑦᑐᑦ 
ᑕᕝᕙᖓᑦ ᑮᓇᐅᔭᖃᖅᑎᑦᑎᔨᐅᖃᑦᑕᖅᑐᑦ. ᑕᐃᓐᓇ 
ᐊᒻᒪᓗ ᑕᐃᖅᑲᐅᔭᑎᑦ ᑕᒪᒃᑯᐊ ᐸᕐᓇᐸᓪᓕᐊᓂᖅ  
ᐱᕈᖅᐸᓪᓕᐊᔪᑦ ᐱᓕᕆᐊᑦ ᑕᐃᖅᑲᐅᔭᐃᑦ. ᑖᓐᓇ 
ᑖᒃᑯᐊ ᑐᑭᒃᓯᕋᕐᕕᒋᓯᒪᔪᒥ ᓂᕆᐅᓐᓂᐊᖅᐳᒍᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ. 
ᒥᔅᑐ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. 
ᑖᒃᑯᐊ ᓄᑖᒥᒃ ᓄᑖᓐᖑᖅᑎᕆᕙᓪᓕᐊᖕᒪᑕ 
ᐱᕙᓪᓕᐊᔪᓕᕆᓂᕐᒧᑦ ᓄᓇᕗᒻᒧᑦ, ᑖᓐᓇ ᒥᓂᔅᑕ 
ᓇᓗᓇᐃᖅᓯᔪᓐᓇᖅᐸ ᑖᒃᑯᐊ ᐸᕐᓇᒃᑕᖏᑦ ᖃᓄᖅ 
ᓂᕿᓕᕆᓂᕐᒧᑦ ᑐᕌᖓᔪᓂᒃ ᐊᒻᒪ 
ᐊᐅᓪᓚᖅᑎᑦᑎᖃᑦᑕᖅᑐᓂᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. (ᑐᓵᔨᑎᒎᓕᑐᖅ) ᒫᓐᓇ  

ᐋᖅᑭᒃᑕᐅᕙᓪᓕᐊᒻᒪ ᑖᓐᓇ ᑎᑎᕋᖅᑕᐅᕙᓪᓕᐊᓪᓗᓂ 
ᓇᒧᓐᖓᕙᓪᓕᐊᖕᒪᖔᑦ ᒫᓐᓇ ᓱᓕ ᐊᐱᖅᑯᑎᒋᔭᐃᑦ, 
ᑖᓐᓇ ᕿᓂᕐᓗᒍ ᓇᓂᓗᒍ ᐅᕗᖓ ᑲᑎᒪᔪᓄᑦ 
ᐅᓂᒃᑳᓛᖅᐳᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ, 
ᒪᓕᒐᓕᐅᖅᑎ ᐃᖃᓗᐃᑦ - ᓂᐊᖁᓐᖒᒧᑦ, ᒥᔅ 
ᐊᕐᓇᒃᑲᖅ. 
 
ᐊᐱᖅᑯᑦ 403 - 5(2): ᐃᓕᓐᓂᐊᕝᕕᑦ 

ᓂᕆᑎᑦᑎᖃᑦᑕᓐᓂᕆᔭᖏᑦ ᐃᓕᓐᓂᐊᖅᑐᓂᒃ 
(ᐊᕐᓇᒃᑲᖅ) 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᑖᓐᓇ ᒥᓂᔅᑕᒧᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐊᐱᕆᔪᒪᔪᖓ.  
 
ᑖᒃᑯᐊ ᑐᓴᖅᖢᒋᑦ ᑕᒪᒃᑯᐊ ᑳᒃᑐᐃᑦ ᐱᔾᔪᑎᒋᓪᓗᒋᑦ 
ᓂᕿᖃᑦᑎᐊᖏᑦᑐᐃᑦ. ᑕᒪᒃᑯᐊ ᒪᒃᑯᒃᑐᓄᑦ ᓱᕈᓯᕐᓄᑦ 
ᐱᔾᔪᑎᖃᓗᐊᖅᖢᓂ.  
 
ᑖᓐᓇ ᑲᑎᒪᔨᕋᓛᓄᑦ  
ᓵᓚᐅᖅᑎᓪᓗᒍ ᐃᓅᓯᓕᕆᓂᕐᒧᑦ ᑮᓇᐅᔭᖏᑦ 
ᑐᒃᓯᕋᓚᐅᕐᒪᑦ ᐅᓂᒃᑳᓚᐅᖅᖢᓂ 
ᐅᓂᒃᑳᑎᐊᖅᓯᒪᔪᒥᒃ ᑲᑎᒪᔨᓄᑦ. ᑖᓐᓇᓗ 
ᐅᑉᓛᕈᕐᒥᑕᖃᖅᑎᑦᑎᓂᖅ ᓄᓇᓕᖕᓂ 44 
ᐃᓕᓐᓂᐊᕐᕖᑦ ᑕᐃᔭᐅᔪᐃᑦ ᓄᓇᕗᒻᒥ ᐊᒻᒪ 
ᐃᖃᓗᒃᑑᑦᑎᐊᖅ ᐋᓐᓂᐊᕕᖓ. 
 
ᖃᓄᖅ ᑖᓐᓇ ᐋᓐᓂᐊᕕᐅᔪᖅ ᖃᓄᖅ ᑕᕝᕗᖓ 
ᐃᓚᐅᔪᓐᓇᕐᒪᖔᑦ ᓲᕐᓗ ᐃᖃᓗᐃᑦ ᖃᔪᖅᑐᕐᕕᐊ. 
ᑖᒃᑯᐊ ᐃᓚᐅᔪᓐᓇᕐᒪᖔᑕ ᐅᑉᓛᕈᕐᒥᑕᑦᑎᓐᓂᕐᒧᑦ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ.  
 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᒃᑯᐊ ᑭᓇᑐᐃᓐᓇᕐᒧᑦ ᐊᑐᐃᓐᓇᐅᔪᑦ 
ᑐᕌᕈᒪᔪᑦ ᓄᓇᓕᖕᓂ ᐃᑲᔪᕈᒪᔪᐃᑦ ᑐᒃᓯᕋᐅᒻᒥᒃ 
ᐱᖃᑦᑕᕐᒪᑕ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅ 
ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓈᓚᒃᑐᑦ ᑕᐃᒪ ᑕᖅᑳᓂ ᖃᓄᐃᓕᐅᕆᐊᖃᕐᒪᖔᑕ 
ᐅᑉᓛᕈᕐᒥᑎᑦᑎᔪᒪᔪᐃᑦ.  
 
ᑕᒪᓐᓇᑦᑕᐅᖅ ᐅᓪᓗᕈᕐᒥᑕᕆᐊᖃᕐᓂᑦᑕᐅᖅ 
ᐃᓕᓐᓂᐊᕐᕕᖕᓂ ᑕᒫᓂ ᐃᖃᓗᖕᓂ ᑕᒪᓐᓇ 
ᐅᑉᓗᕈᕐᒥᑕᖅᑎᑦᑎᓂᖅ ᐱᐅᓯᕚᓪᓕᕈᑕᐅᓇᔭᖅᑐᖅ 
ᓂᕿᖃᑦᑎᐊᖏᓐᓂᐅᔪᒧᑦ. ᑕᒪᒃᑯᐊᓗ ᐹᓯᒥ  
ᐊᐅᓪᓛᕐᓂᖓ ᐅᓪᓗᒃᑯᑦ ᐅᑎᒧᑦ 
ᐅᓪᓗᕈᕐᒥᑕᓇᒃᑰᓕᖃᑦᑕᕐᒪᑕ. 
 
ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑕᒪᓐᓇ 
ᑮᓇᐅᔭᖃᖅᑎᑦᑎᓂᖅ ᐅᓪᓗᕈᕐᒥᑕᑎᑦᑎᖃᑦᑕᕐᓂᖅ 
ᓄᓇᓕᖕᓂ ᖃᓄᐃᓐᖏᑎᐊᕐᓂᕐᒧᑦ ᐸᕐᓇᑦᑕᖏᓐᓄᑦ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᐅᕙᓃᑎᓪᓗᖓ ᐅᖃᐅᓯᕆᓚᐅᕋᒃᑯ 
ᓴᖅᑭᓚᐅᕐᒪᑦ ᑖᓐᓇ ᐃᓕᓐᓂᐊᕐᕕᖕᓄᑦ 
ᑮᓇᐅᔭᖃᑎᖃᑦᑕᕋᑦᑎᒍ. ᐅᓪᓛᕈᕐᒥᑕᓂᒃ ᑭᓯᐊᓂ 
ᐃᓚᖏᑦ ᐅᓪᓗᕈᒥᑕᕐᓇᒥᑦᑕᐅᖅ ᐱᖃᑦᑕᕐᒪᑕ.  

ᓇᓕᐊᑐᐃᓐᓇᖅ ᐃᓕᓐᓂᐊᕐᕕᒃ 
ᐅᓪᓗᕈᕐᒥᑕᕐᕕᖕᒧᖔᖅ ᐱᔪᒪᒃᐸᑕ ᐃᓱᒪᖅᓱᖅᑐᐃᑦ. 
ᑖᒃᑯᐊ ᐊᐅᓪᓛᕈᑎᖏᓐᓄᑦ ᑐᓂᓯᖃᑦᑕᕋᑦᑕ. ᐊᓯᖏᑦ 
ᑮᓇᐅᔭᖃᕐᕕᐅᔪᓐᓇᖅᑐᐃᑦ ᐃᓕᓐᓂᐊᕐᕕᐅᑉ 
ᑮᓇᐅᔭᓕᐅᕈᓐᓇᕐᒥᔪᐃᑦ. ᑕᒪᓐᓇᓗ 
ᐃᓱᒪᒋᔭᐅᔭᕆᐊᖃᖅᑐᖅ ᓴᖅᑭᒃᑳᖓᑦ ᑕᐃᒪᓐᓇ ᑭᐊ 
ᐊᐅᓚᓂᐊᕐᒪᒍ?  
 
ᑕᕝᕙ ᑕᒪᒃᑯᐊ ᐃᓕᓐᓂᐊᑎᑦᑎᔩᑦ 
ᐃᓕᓐᓂᐊᑎᑦᑎᔨᐅᒻᒪᑕ ᓄᓇᓖᑦ ᑕᒪᒃᑯᐊ ᓄᓇᓖᑦ 
ᑎᒍᓯᔭᕆᐊᖃᕐᒪᑕ. ᑖᒃᑯᐊ ᑕᐃᒪᓐᓇᐃᑦᑐᓕᐅᕈᒪᔪᐃᑦ 
ᓴᖅᑭᓗᑎᑦ ᑕᕝᕙᓂ ᐃᖃᓗᖕᓂ ᐅᓪᓗᕈᕐᒥᑕᖃᕐᓂᐊᑦ. 
ᑕᒪᓐᓇ ᐅᓪᓗᕈᕐᒥᑕᑎᑦᑎᓂᕐᒥᒃ 
ᐃᓕᓐᓂᐊᖅᑎᑦᑎᓂᕐᒧᑦᑕᐅᖅ ᑕᒪᓐᓇᑦᑕᐅᖅ 
ᓂᖅᑎᐅᓂᕐᒥᒃ ᐃᓕᓐᓂᐊᖅᑎᑕᐅᕙᒻᒪᑦ. ᑖᓐᓇ  
ᑕᑯᓚᐅᕐᒥᒐᒃᑯ ᐃᓕᓐᓂᐊᖅᑐᐃᑦ ᓂᖅᖠᐅᕐᓂᕐᒥᒃ 
ᑖᒃᑯᐊ ᒪᒃᑯᑦᑐᑦ ᐃᓕᓐᓂᐊᓚᐅᖅᑐᖅ 
ᐊᖏᕐᕋᒥᓘᓐᓃᑦ ᓂᕆᑦᑎᐊᕐᓂᕐᒥᒃ 
ᖃᐅᔨᒪᓂᖅᓴᐅᓕᓚᐅᖅᑐᖅ ᓂᐅᕕᕆᐊᖃᑕᐅᓪᓗᓂ.  
 
ᑕᒪᓐᓇ ᐊᔾᔨᒌᓐᖏᑦᑐᓂᒃ ᑲᒪᒋᔭᐅᔪᓐᓇᕐᒪᑕ 
ᑮᓇᐅᔭᖃᖅᑎᑦᑎᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᒃ, ᒥᓂᔅᑕ ᑭᐅᖕᒪᑦ. 
 
ᖃᐅᔨᒪᒻᒥᒐᒪᑦᑕᐅᖅ ᐃᓕᓴᐃᔩᑦ 
ᐊᑐᐃᓐᓇᕈᖅᓴᐃᒋᐊᓕᕕᔾᔪᐊᕌᓗᖃᑦᑕᕐᖓᑕ. ᓇᓄᖅ 
ᐃᓕᓴᕕᒻᒥᑦᑕᐅᖅ ᑕᑯᔭᖅᑐᖅᑐᖓ ᑕᐃᒪᐃᔪᒻᒥᒻᒪᑦ 
ᐊᔾᔨᒌᓐᖏᑦᑐᕈᓘᔭᕐᓂᑦ ᓇᓖᕌᕋᔅᓴᓂᒃ ᑕᐃᒪ  

ᐃᓱᒪᔅᓴᖅᓯᐅᕈᑎᖃᕈᓐᓇᖅᑐᑦ 
ᐃᖅᑲᓇᐃᔭᕆᐊᖅᑎᑦᑎᓂᐊᖅᑲᑕᓘᓐᓃᑦ 
ᓂᖅᑎᐅᕆᐊᖅᑐᖅᑐᓂᒃ.  
 
ᑖᓐᓇ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓂᓛᒃ 
ᑕᒪᒃᑯᓂᖓ ᐃᓕᓐᓂᐊᑎᑦᑎᓂᕆᕙᑦᑕᑎᓐᓂ 
ᐃᑲᔪᕐᓂᖃᖅᐸᒻᒪᑦ ᐱᐅᔪᒃᑯᑦ. 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᓪᓗ ᐱᐅᔪᒥᒃ 
ᐊᑦᑐᐃᖃᑦᑕᖅᑐᓂ.  
 
ᒥᓂᔅᑕ ᐊᖏᕈᓐᓇᖅᑳ ᐃᓕᓐᓂᐊᖅᑐᓕᕆᔨᒃᑯᑦ 
ᒥᓂᔅᑕᖓᓂᒃ ᐱᓕᕆᖃᑎᖃᕐᓂᐊᕐᓂᕋᕐᓗᓂ 
ᐱᐅᓯᒋᐊᕐᓗᒋᑦ ᑕᒪᒃᑯᐊ ᓂᕆᑎᑦᑎᓂᐅᖃᑦᑕᖅᑐᐃᑦ 
ᐃᓕᓴᕕᒻᒥ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᔅᑐ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ,  
ᐅᖃᖅᑏ. ᐅᖃᖅᑏ, ᑕᒪᒃᑯᐊ ᐃᓱᒫᓗᓇᖅᑐᐃᓂᓛᒃ 
ᓴᖅᑭᕋᐃᒻᒪᑕ ᐊᖏᔪᖅᑳᕆᔭᐅᒻᒥᒐᒪᑦᑕᐅᖅ 
ᒪᓕᒐᓕᐅᖅᑏᑦ ᑕᐃᒪ ᖃᐅᔨᒪᒻᒪᑕ 
ᐅᖃᖃᑎᒌᖃᑦᑕᕐᖓᑕ ᑭᒃᑯᕈᓘᔭᐃᑦ 
ᒥᓂᔅᑕᑐᐃᓐᓇᐅᓐᖏᑦᑐᑦ ᒪᓕᒐᓕᐅᖅᑏᓪᓗ 
ᓄᓇᓕᑦᑕ ᐱᒋᐊᓕᖏᓐᓂ 
ᓴᖅᑮᒐᓱᐊᖏᓐᓇᖃᑦᑕᓲᖑᒐᑦᑕ ᐱᓕᕆᔾᔪᑎᔅᓴᕗᑦ 
ᐊᑐᓐᓇᐅᔪᖅ ᒪᓕᑦᑐᒋᑦ ᐱᓕᕆᖃᑎᒌᓐᓇᓂᐊᖅᑕᒃᑲ 
ᒥᓂᔅᑕᐅᖃᑎᒃᑲ ᐃᓕᓐᓂᐊᖅᑐᓕᕆᔨᒃᑯᓪᓗ 
ᒥᓂᔅᑐᖓ ᑕᒪᒃᑯᐊ ᐊᑑᑎᖃᑦᑎᐊᓂᖅᓴᐅᖁᓪᓗᒋᑦ 
ᐊᐅᓚᑉᐸᑦᑕᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯ ᐊᐱᖅᑯᑎᑦ. ᒪᓕᒐᓕᐅᖅᑎ 
ᐅᖅᓱᖅᑑᒧ, ᒥᔅᑐ ᐋᕐᑯᐊᖅ. 
 
ᐊᐱᖅᑯᑦ 404 - 5(2): ᐅᖅᓱᖅᑑᒥ 

ᐱᕙᓪᓕᐊᑎᑕᐅᓂᕆᔭᖓ (ᐋᖁᐊᖅ) 
 
ᐋᕐᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᐅᓪᓚᒃᑯ ᕿᑎᕐᒥᐅᑦ ᐊᒻᒪ ᐅᖅᓱᑑᒥᐅᑦ ᐅᓪᓛᑯᑉᐸᒃᑲ. 
ᐅᓪᓛᒃᑯᑉᐸᑉᓯ ᐊᒻᒪᓗ ᐃᓚᐃᔭ ᕼᐋᓐ 
ᒥᑦᑎᒪᑕᓕᒻᒥᓗ ᑕᒫᓂᓗ ᐃᖅᑲᐅᒪᕙᒃᑯ.  
 
(ᑐᓵᔨᑎᒍ) ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᓐᓄ 
ᐊᐱᖅᑯᑎᔅᓴᖃᑦᑐᖓ. ᑕᑯᐊ ᐱᔾᔪᑎᖃᑦᑐᐃ 
ᐱᕙᓪᓕᐊᔪᓕᕆᓂᕐᒥ ᐅᖅᓱᖅᑑᒥ. 
 
ᐅᖃᖅᑏ, ᒥᓂᔅᑕ ᑕᓐᓇ ᖃᐅᔨᒪᑦᑎᐊᖓ ᑕᐃᑯᐊ 
ᐅᒥᐊᕐᔪᐊᒥᓂᕈᓗᐃ ᓇᓂᔭᐅᓚᐅᖅᓯᒪᔪᐃ 
ᕗᕋᐃᒃᓚᓐᑯᑦ ᐅᒥᐊᕐᔪᐊᒥᓂᖏ ᑕᕝᕙᓂ 
ᐊᐅᓚᔾᔭᐃᓯᒪᔪᕕᔾᔪᐊᕌᓗᒻᒪᑕ ᓄᓇᓕᓐᓂ. 
ᑕᐃᒫᓪᓗᑕᐅᖅ ᓯᕗᓂᑐᖃᑦᑎᓐᓄᑦ 
ᐱᕙᓪᓕᐊᔪᓕᕆᓂᒃᑯᑦ ᐃᖅᑲᓇᐃᔮᓂᓪᓗ 
ᓴᖅᑮᓂᒃᑯᑦ, ᐳᓚᕋᖅᑐᓕᕆᓂᒃᑯᓂᓛᒃ 
ᓴᖅᑮᖁᓇᖅᑑᒐᓗᐊᖅ.  
 
ᒥᓂᔅᑕ ᓇᓗᓇᐃᖅᓯᒍᓐᓇᖄ ᐱᓕᕆᕕᖓ ᖃᓄ 
ᐃᑲᔪᖅᓰᒪᖓ ᑕᐃᒃᑯᓄᖓ ᕗᕋᐃᒃᑲᓚᓐ 
ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᓐᓄᑦ? ᑕᒃᑯᐊᖏᓛ 
ᑐᑭᒧᐊᖅᑎᑎᓯᒪᒻᒪᑕ ᐊᑕᐅᓯᐅᖏᒻᒪᕆᑦᑐᓂᒃ 
ᓄᓇᓕᓐᓂ ᐱᒋᐊᕐᑎᑕᐅᓯᒪᔪᓂᒃ ᑕᕝᕙᖔᖅᓯᒪᔪᓂᒃ 
ᓇᓂᔭᐅᓂᒥᓂᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᕙᓪᓕᐊᔪᓕᕆᓂᕐᒧ 
ᐃᖏᕐᕋᔾᔪᑎᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐅᖃᖅᑎᑦᑎᔩ 
ᒫᓐᓇ ᐱᓯᒪᖏᑦᑐᖓᐃᓛᒃ ᖃᓄᓪᓚᑦᑖᖅ ᒐᕙᒪᕗᑦ 
ᐃᑲᔪᖅᓰᓲᖑᒻᒪᖔᑕ ᑕᐃᒃᑯᓇᖓ ᑲᑎᒪᔨᕋᓛᖑᔪᓂᒃ 
ᑭᓯᐊᓂᓕ ᕼᐋᒻᓚᑦ ᑲᑎᒪᔨᖏᑦ ᒪᐃᔭᖓᓪᓗ 
ᑲᑎᖃᑎᒋᒍᓐᓇᕈᓘᔭᔪᒻᒥᒐᒃᑭᑦ ᐃᕝᕕᓪᓗ 
ᖃᐅᔨᒐᓱᑦᑐᑕ ᖃᓄᒃᑲᓂᖅ ᓴᖅᑮᔪᖃᕈᓐᓇᕐᒪᖔᑦ.  
ᑖᓐᓇ ᐅᒥᐊᕐᔪᐊᒥᓂ ᓇᓂᔭᐅᓚᐅᖅᑎᓪᓗᒋᑦ. ᐄ,  

ᐱᒋᐊᖅᑎᑕᐅᔪᓐᓇᖅᑐᐃᑦ ᐱᐅᔪᖅ 
ᖃᑦᑎᒻᒪᕆᐅᒻᒪᑕᑭᐊᖅ. 
 
ᑕᐃᒃᑯᓄᖓᓗ ᐳᓛᕆᐊᖅᓯᒪᓂᕆᕋᑖᓚᐅᖅᑕᓂᒃ 
ᐅᖃᖃᑎᖃᕈᓐᓇᔪᒐᒪ ᐊᖏᔪᖅᑳᖓᓂᒃ ᕿᑎᕐᒥᐅᑦ 
ᐃᓄᐃᑦ ᑲᑐᔾᔨᖃᑎᒌᖏᓐᓂ. ᑕᐃᒃᑯᐊ ᐃᓄᐃᑦ 
ᐊᑦᑐᖅᑕᐅᓂᕆᒐᔭᖅᑕᖏᓐᓂᒃ 
ᐱᓕᕆᒐᔭᖅᑕᖏᓐᓂᓪᓗ. 
ᐊᖏᖃᑎᒌᒍᑎᖃᕋᓱᐊᕐᖓᑕ ᐊᒻᒪᓗᑕᐅᖅ 
ᑕᐃᒪᐃᓐᓂᐊᖅᑐᒋᑦᑎᔪᒍᑦ ᐱᐅᔪᓂᒃ 
ᐱᕙᓪᓕᐊᔪᓕᕆᔾᔪᑎᒃ. (ᑐᓵᔨᑎᒍᑦ) 
ᓴᖅᑭᕋᔅᓴᑦᑎᐊᕚᓗᑕᖃᕐᓂᐊᕐᖓ ᓄᓇᓕᓐᓂ ᑕᕝᕙᓂ 
ᑕᐃᑲᖓᑦᑐᓂ ᓇᓂᔭᒥᓂᕐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᐋᕐᑯᐊᖅ. 
 
ᐋᕐᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ 
ᐱᕙᓪᓕᐊᔪᓕᕆᔨᒃᑯ ᐃᖏᕐᕋᔪᓕᕆᔨᒃᑯᓪᓗ 2019-
2020ᒧᑦ ᑮᓇᐅᔭᔅᓴᖏᑦ ᐃᓚᖃᖓᑕ 
ᐅᖓᑎᑦᑎᐊᖓᓃᑦᑐᖅ $̀1.3 ᒥᓕᐊᓂᒃ 
ᐃᑲᔫᑎᔅᓴᓂᒃ ᑐᔅᓯᕌᔅᓴᓂᒃ ᑕᕝᕙᓂ ᓄᓇᓕᓐᓂ 
ᐳᓚᕋᖅᑐᓕᓂᕐᒧ ᐱᖅᑯᓯᓕᕆᓂᕐᒧᓪᓗ 
ᐱᓕᕆᔾᔪᑎᒋᖃᑦᑕᖅᑕᖓᓂᒃ. 
 
ᑖᓐᓇ ᓯᓚᕐᔪᐊᕐᒥᐅᓕᒫᓄᑦ ᖃᐅᔨᒪᔭᐅᒻᒪᑦ 
ᓇᓂᔭᐅᓯᒪᓂᖏᑦ ᑖᒃᑯᐊ ᐅᒥᐊᕐᔪᐊᒥᓃᑦ ᕗᕋᐃᒃᓚᓐ 
ᐅᒥᐊᕐᔪᐊᒥᓂᖁᑎᖏᑦ. ᑕᐃᒫᒃ 
ᑐᑭᓯᓇᑐᐃᓐᓇᕋᔭᖅᐸᓪᓚᐃᔪᖅ ᑖᒃᑯᐊ 
ᐱᕙᓪᓕᐊᔪᓕᕆᔨᒃᑯᑦ ᓄᓇᓕᓐᓂ 
ᐱᓕᕆᖃᑎᖃᑦᑎᐊᖅᑲᑕ ᑕᒪᓐᓇ ᐱᓪᓗᒍ.  
 
ᒥᓂᔅᑕ ᐅᖃᕈᓐᓇᖅᑳ ᖃᑦᑎᓂᒃ ᑮᓇᐅᔭᓂᒃ ᑕᕝᕗᖓ 
ᓴᓂᕐᕙᐃᓯᒪᔪᖃᕐᒪᖔᑦ ᐅᖅᓱᖅᑑᒥ 
ᐱᓕᕆᓂᐅᓂᐊᖅᑐᓄᑦ ᑕᕝᕙᓂ 2018-19 ᐊᕐᕌᒍᒥ 
ᑮᓇᐅᔭᓕᕆᔾᔪᑎᑦ ᐊᕐᕌᒍᒋᓚᐅᖅᑕᖏᓐᓂᒃ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ 
ᓇᓗᓇᐃᖅᑐᕈᑎᖏᑦ ᐱᓯᒪᓐᖏᓇᒃᑭᑦ ᓇᓕᐊᒃ 
ᐱᓕᕆᓂᐅᔪᒪᔪᖅ ᑕᕝᕙᓂ ᐊᖏᖅᑕᐅᓯᒪᒻᒪᖔᖅ 
ᑐᔅᓯᕌᔅᓴᖁᑎᑦᑎᓐᓂ. ᐃᑲᔫᑎᔅᓴᑎᓐᓂᒃ ᑮᓇᐅᔭᓂᒃ  

ᑭᓯᐊᓂ ᐊᖏᕈᓐᓇᖅᑐᖓ ᐅᑎᕐᕕᒋᓛᕐᓂᐊᕐᓂᕋᕐᓗᒍ 
ᑖᓐᓇ ᒪᓕᒐᓕᐅᖅᑎ. ᑐᔅᓯᕋᐅᑎᓂᒃ ᑐᓂᓯᓯᒪᑉᐸᑕ 
ᑖᓐᓇᓗ ᖃᐃᒍᓐᓇᖅᑲᒍ ᑐᔅᓯᕋᐅᑎᓕᐊᖑᓯᒪᔪᖅ 
ᒪᓕᒐᓕᐅᖅᑎᐅᑉ. ᖃᐅᔨᒋᐊᕈᓐᓇᑦᑎᐊᕐᓂᐊᕋᒃᑯ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᑦᑕᐅᖅ ᒥᓂᔅᑕᐅᑉ ᑭᐅᔾᔪᑎᖓᓄᑦ. 
ᖃᐅᔨᒪᒐᒪ ᐅᖅᓱᖅᑑᕐᒥᐅᑕᑕᖃᕐᖓᑦ 
ᐃᖅᑲᓇᐃᔮᖅᑖᕈᒪᔪᓂᑦ ᐳᓚᕋᖅᑐᓕᕆᓂᕐᒥᒃ. ᒥᓂᔅᑕ 
ᓇᓗᓇᐃᖅᓯᔪᓐᓇᖅᑳ ᖃᓄᖅ ᐱᓕᕆᕕᖓ 
ᐱᓕᕆᖃᑎᖃᖅᐸᒻᒪᖔᑦ ᓄᓇᕗᒻᒥ 
ᓯᓚᑦᑐᓴᕐᕕᒃᑯᓐᓂᑦ ᓇᓗᓇᐃᖅᓯᒐᓱᑦᑐᑎᑦ ᖃᓄᖅ 
ᐃᓕᓐᓂᐊᖅᑐᖃᕆᐊᖃᕐᒪᖔᖅ ᐳᓚᕋᖅᑐᓕᕆᓂᕐᒥᒃ 
ᑕᐃᒫᒃ ᐊᐅᓪᓚᐅᔾᔨᖃᑦᑕᓂᕐᒥ ᐊᒻᒪᓗᑦᑕᐅᖅ 
ᑐᔪᕐᒥᕕᓕᕆᓂᕐᒥᒃ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᕙᒍᑦ 
ᐱᕙᓪᓕᐊᔪᓕᕆᔨᒃᑯᓃᓐᖔᖅᓱᑕ ᑕᒪᒃᑯᐊ 
ᐳᓚᕋᑦᑎᓄᑦ ᐃᓕᓴᐅᑎᒋᔭᐅᖃᑦᑕᖅᑐᐃᑦ 
ᐃᓕᓴᖃᑦᑕᖅᑕᕗᑦ ᐃᓛᓐᓂᒃᑯᑦ ᓄᓇᕗᑦ 
ᓯᓚᑦᑐᓴᕐᕕᒃᑰᖅᑐᑎᑦ ᐅᕝᕙᓘᓐᓃᑦ ᓇᒻᒥᓂᖅ 
ᓇᒻᒥᓂᖅᓱᖅᓱᑕ. ᑕᐃᒪᓐᓇᐃᑎᓪᓗᒍ ᑕᒪᒃᑯᐊ 
ᐃᓕᓐᓂᐊᕈᒪᔪᐃᑦ ᐊᑐᐃᓐᓇᖃᕐᕕᐅᖃᑦᑕᖅᑐᑦ 
ᐊᒻᒪᓗ ᐊᑐᐃᓐᓇᖃᖅᑎᒐᓱᖃᑦᑕᕐᓂᐊᖅᓱᑎᒍᑦ 
ᑕᕝᕙᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᕿᔪᒃᑑᖅ. 
 
ᐊᐱᖅᑯᑦ 405 - 5(2): ᐃᖃᓗᒐᓱᓲᑦ 

ᐱᕙᓪᓕᐊᑎᑕᐅᓂᕆᔭᖓ (ᕿᔪᒃᑖᖅ) 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ 
ᕿᑭᖅᑕᔪᐊᕐᒥᐅᑦ ᑕᑯᓐᓇᖅᑐᑦ ᑲᖏᖅᑐᒑᐱᒻᒥᐅᓪᓗ  

ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. 
 
ᐅᖃᖅᑎᑦᑎᔩ, ᐊᐱᖅᑯᑎᒋᓂᐊᖅᑕᕋ 
ᑐᕌᖅᑎᓐᓂᐊᖅᑕᕋ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᐅᔪᒧᑦ. ᒥᓂᔅᑕ 
ᐃᖅᑲᐅᒪᔪᒃᓴᐅᕗᖅ ᒪᐃ 2018-ᖑᑎᓪᓗᒍ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᑐᓂᓯᓚᐅᖅᓯᒪᔪᑦ $369,720-ᓂᒃ ᕿᑭᖅᑕᕐᔪᐊᒥ 
ᖃᓕᕋᓕᓐᓂᐊᕈᑕᐅᒍᓐᓇᕐᓂᐊᖅᑐᓂᒃ. ᑲᓇᑕᒥ 
ᑲᓇᐅᑉ ᒐᕙᒪᒃᑯᖏᑦᑕ ᑲᓇᑕᒥ 
ᐱᕙᓪᓕᐊᔪᓕᕆᓂᕐᒧᑦ ᑎᒥᖁᑖ ᑐᓂᓯᓚᐅᖅᓯᒪᒻᒥᔪᖅ 
$526,130-ᓂᒃ ᐊᒻᒪ ᕿᑭᖅᑕᔪᐊᕐᒥᐅᑦ 
ᕼᐋᒻᓚᒃᑯᖏᑦ $23,300-ᓂᒃ. 
 
ᐅᖃᖅᑏ, ᒪᕐᕉᓐᓂᒃ ᓯᐊᒻᒪᕐᕕᐅᓯᒪᓐᖏᑦᑑᓐᓂᒃ 
ᓄᓇᖁᑎᖃᖅᑐᖓ. ᐊᒻᒪ ᑮᓇᐅᔭᓂᒃ ᑐᓂᔭᐅᓂᖅ 
ᑮᓇᐅᔭᓕᐅᕋᓱᖃᑦᑕᓂᕐᓗ ᐃᖅᑲᓇᐃᔮᓂᓪᓗ 
ᓄᐃᑦᑎᓇᓱᐊᖅᑐᓂᒃ ᐱᕐᔪᐊᖑᔪᖅ.  ᒥᓂᔅᑕ 
ᐅᖃᐅᓯᒃᓴᖃᕈᓐᓇᖅᐹ ᑕᒪᓐᓇ ᐱᓕᕆᐊᖑᓚᐅᖅᑐᖅ 
ᖃᓄᐃᓕᖓᓕᕐᒪᖔᑦ ᐅᓪᓗᒥᒧᑦ ᑎᑭᑦᑐᒍ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔾᔪᑎᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ 
ᐊᐱᖅᓱᖅᑕᐅᔪᐊᓐᓅᒐᒪ ᐊᒻᒪᓗ ᑖᒃᑯᐊ ᑭᐅᔾᔪᑎᒃᑲ 
ᑭᐅᑦᑎᐊᕈᒪᖃᑦᑕᕋᓗᐊᖅᐸᒃᑲ ᐊᔪᕐᓇᓐᖏᒐᐃᒻᒪᑦ 
ᑕᐃᒪᓐᓇᐃᑎᓪᓗᒍ.  
 
ᑕᐃᓐᓇ ᐅᖃᐅᓯᕆᔭᐃᑦ ᑖᓐᓇ ᐃᓗᓕᖏᑦ 
ᐱᓯᒪᓇᒋᑦ ᑭᓯᐊᓂ ᑕᒪᒃᑯᐊ ᖃᓄᖅ 
ᐱᕚᓪᓕᕈᑎᔅᓴᓂᒃ ᓴᖅᑭᑎᑦᑎᖃᑦᑕᐃᓐᓇᐅᔭᕋᑦᑕ 
ᐊᒻᒪᓗ ᐃᑲᔪᖅᑎᒌᒐᓱᖃᑦᑕᖅᓱᑕ. 
ᑕᐃᒪᓐᓇᐃᑎᓪᓗᒍ, ᑖᓐᓇ ᐃᓗᓕᑯᓗᖏᑦ 
ᕿᓂᕆᐊᕐᓂᐊᖅᐸᒃᑲ ᖃᓄᐃᓕᐅᓚᐅᖅᓯᒪᒻᒪᑕᑭᐊᖅ 
ᑐᑭᓯᑎᑕᐅᓗᖓᓗ. ᑕᐃᒪᓐᓇᐃᓚᐅᖅᑎᓪᓗᒍ 
ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 
ᓴᖅᑭᑎᑦᑎᕕᒋᔪᒪᑦᑎᐊᕐᓂᐊᖅᐸᕋ.  
 



ᐱᖓᑦᓯᖅ, ᒫᑦᓯ 6, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2741 
 

 

ᐊᒻᒪᓗ ᐅᖃᕆᐊᒃᑲᓐᓂᐊᕐᔪᒍᒪᓪᓗᖓ ᑕᒪᒃᑯᐊ 
ᓯᐊᒻᒪᖅᑎᑕᐅᓯᒪᓐᖏᑦᑐᐃᑦ ᓄᓇᓖᑦ ᐊᒃᓱᐊᓗᒃ 
ᐱᕕᒃᓴᖃᖅᑎᓐᓇᓱᖃᑦᑕᕋᑦᑎᒍᑦ ᐊᔾᔨᒌᑎᑦᑐᓂᒃ 
ᑮᓇᐅᔭᓂᒃ ᐊᑐᐃᓐᓇᖃᕐᕕᖃᖅᓱᑕ. ᑖᒃᑯᐊ 
ᓄᓇᓕᓕᒫᑦ ᐱᕙᓪᓕᐊᔪᓕᕆᔨᓂᑦ 
ᐃᖅᑲᓇᐃᔭᖅᑎᖃᐅᕐᒪᑕ. ᑕᐃᒃᑯᓄᖓ 
ᐅᐸᒍᑎᖁᑦᑎᐊᖁᒥᓇᖃᑦᑕᖅᑐᐃᑦ ᓄᓇᓕᖁᑎᕗᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ 
ᓇᓗᓇᐃᖅᓯᔪᓐᓇᖅᐳᖃᐃ ᑕᐃᒪᐃᑦᑐᐸᓗᓐᓂᒃ 
ᐱᓕᕆᐊᒃᓴᓂᑦ ᓴᖅᑮᑎᑦᑎᔪᓐᓇᕐᒪᖔᖅ 
ᑲᖏᖅᑐᒑᐱᖕᒥ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐄ, ᐊᑏ ᑕᒪᒃᑯᓂᖓ ᓄᑖᕐᓂᒃ 
ᓴᖅᑮᑎᑦᑎᔪᒪᔪᐃᑦ ᐊᑏ ᐱᓕᕆᓇᓱᖃᑦᑕᕆᔅᓯ. 
ᐊᒻᒪᓗ ᑐᓴᐅᒪᖃᑎᒌᑦᑎᐊᖅᑕ ᑕᒪᒃᑯᐊ  
ᐊᔾᔨᒌᑎᑦᑐᐃᑦ ᑮᓇᐅᔭᐃᑦ ᐃᓛᓐᓂᒃᑯᑦ 
ᐊᑐᖅᑕᐅᒍᓐᓂᖃᑦᑕᕐᒪᑕ. ᐱᓕᕆᐊᔅᓴᐃᑦ 
ᐱᓕᕆᔭᐅᔪᒪᔪᐃᑦ ᐊᒥᓲᖃᑦᑕᕐᒪᑕ. ᑕᒫᓐᖓᑦ 
ᑐᓴᖅᐸᓪᓕᐊᓪᓗᓂ ᖃᓄᖅ ᒪᑭᑉᐸᓪᓕᐊᔪᐃᑦ ᐊᒻᒪᓗ 
ᓄᑖᕐᓂᒃ ᓴᖅᑭᑎᑦᑎᔪᐃᑦ ᐊᒻᒪᓗ 
ᐅᖃᐅᓯᕆᕋᑖᖅᑕᑎᑦ ᒪᒪᖅᑐᕐᔪᐊᕌᓗᖕᓂᒃ ᓂᕿᓂᒃ 
ᐊᑐᐃᓐᓇᕈᐃᔪᓐᓇᕐᒪᑕ ᓄᓇᕘᒧᑦ, ᓄᓇᕐᔪᐊᓕᒫᒧᑦ. 
ᐊᑏ ᑕᒪᒃᑯᓂᖓ ᐱᓇᓱᖃᑦᑕᕆᔅᓯ 
ᓄᓇᕗᒥᐅᑕᐅᖃᑎᒃᑳ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 
ᒥᓂᔅᑕ ᑖᔅᓱᒥᖓ ᑭᐅᑦᑎᐊᕐᖓᑦ. ᕿᑭᖅᑕᕐᔪᐊᕐᒥ 
ᐱᓕᕆᐊᑦ ᑮᓇᐅᔭᓕᐅᕋᓱᓐᓂᐅᔪᖅ  

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 
ᐱᓕᕆᕕᐊᓄᑦ ᑕᐃᒪᐃᒃᑲᓗᐊᖅᑎᓪᓗᒍ 
ᐊᕙᑎᓕᕆᔨᒃᑯᑦ ᐱᓕᕆᕕᐊ ᐃᖃᓗᓕᕆᓂᕐᒧᑦ 
ᓇᑦᑎᓕᕆᓂᕐᒧᓪᓗ ᑐᕌᖓᔪᓂᒃ ᐱᓕᕆᕕᖃᖅᑐᖅ.  
ᒥᓂᔅᑕ ᑐᑭᓯᑎᑦᑎᔪᓐᓇᖅᐹ ᖃᓄᐃᒻᒪᑦ 
ᐊᕙᑎᓕᕆᔨᒃᑯᑦ ᐃᖃᓗᓕᕆᓂᕐᒧᓪᓗ 
ᓇᑦᑎᓕᕆᓂᕐᒧᓪᓗ ᑐᕌᖓᔪᓂᒃ ᐱᓕᕆᕕᔭᖏᑦ ᐊᒻᒪ 
ᓱᒻᒪᑦ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 
ᑕᕝᕙᓃᓐᖏᒻᒪᖔᑕ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᕿᔪᒃᑖᖅ. ᒥᓂᔅᑐ 
ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᓇᓪᓕᐊᓐᓃᑐᐃᓐᓇᕈᓂ 
ᐊᕙᑎᓕᕆᔨᒃᑯᓐᓂᑦ ᐅᕝᕙᓘᓐᓃᑦ 
ᐱᕙᓪᓕᐊᔪᓕᕆᔨᒃᑯᓐᓂᑦ ᑖᒃᑯᐊ  
ᐱᓕᕆᖃᑎᒌᑦᑎᐊᖃᑦᑕᓲᖑᖕᒪᑕ ᑖᒃᑯᓂᖓ 
ᓇᓪᓕᐊᓃᓐᓂᖓᓂᒃ ᒫᓐᓇ ᐋᖅᑭᒃᓯᒪᔭᕗᑦ 
ᑕᐃᒪᓐᓇᐃᓕᖓᖕᒪᑦ.  
 
ᑭᓯᐊᓂ ᐱᓕᕆᖃᑎᒌᓐᓂᖅᐳᑦ 
ᓴᖅᑭᑎᒋᐊᒃᑲᓐᓂᕈᒪᓪᓗᒍ ᑕᒪᒃᑯᐊ 
ᐃᖃᓗᓕᕆᓂᕈᔪᖕᒧᑦ ᐊᒃᓱᕉᑎᒋᖃᑦᑕᕋᑦᑎᒍᑦ 
ᐱᕙᓪᓕᐊᔪᓕᕆᔨᒃᑯᓐᓃᓐᖔᖅᓱᑕ ᐊᒻᒪᓗ 
ᐊᕙᑎᓕᕆᔨᒃᑯᓐᓃᓐᖔᖅᑐᑦ 
ᑕᐃᒪᓐᓇᐃᑦᑐᐃᓐᓇᐅᖃᑦᑕᖅᑐᑦ. 
 
ᐃᓛᓐᓂᒃᑯᑦ ᐱᓕᕆᐊᕗᑦ ᐊᔾᔨᒌᕈᔪᒐᐃᒻᒪᑕ 
ᐱᓕᕆᖃᑎᒌᑦᑎᐊᓕᖃᑦᑕᖅᓱᑕ. 
ᓇᓪᓕᐊᓐᓃᓐᖔᖅᑐᐃᓐᓇᖅᑎᓪᓗᒍ 
ᐃᓱᒫᓘᑎᒋᖃᑦᑕᓐᖏᑕᕗᑦ ᐱᕚᓪᓕᕈᑕᐅᓂᐊᕈᓂ 
ᓄᓇᕗᒻᒧᑦ ᓄᓇᕗᑦ ᒐᕙᒪᒃᑯᓐᓃᓐᖔᖅᓱᕋᒐᐃᒻᒪᑦ 
ᐊᓕᐊᓇᐃᖑᖃᑦᑕᖅᑐᖅ ᑕᐃᒪᓐᓇᐃᑎᓪᓗᒍ. 
ᑕᒪᒃᑯᐊ ᐱᓕᕆᕕᕗᑦ ᐊᔾᔨᒌᓂᒃ ᐃᓛᓐᓂᒃᑯᑦ 
ᐱᓕᕆᔪᐃᓐᓇᐅᓕᖃᑦᑕᕋᑦᑕ ᑭᓯᐊᓂ 
ᑲᑐᔾᔨᖃᑎᒌᑦᑎᐊᖅᓱᑕ ᑕᐃᒪᓐᓇ 
ᐱᓇᓱᐊᖃᑦᑕᖅᑐᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-
ᑎᑭᕌᕐᔪᐊᕐᒧᓪᓗ, ᒥᔅᑐ ᒪᐃᓐ. 
 
ᐊᐱᖅᑯᑦ 406 - 5(2): ᑐᓴᐅᒪᑎᑦᑎᓂᖅ 

ᑭᒃᑯᓕᒫᓂᒃ ᐃᒥᐊᓘᑉ ᓱᐴᖅᑐᓪᓗᒐᐅᓪᓗ 
ᐱᐅᖏᑦᑑᓂᖏᓂᒃ (ᒪᐃᓐ) 

 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐃᒥᐊᓗᓕᕆᓂᕐᒧᑦ 
ᐅᔭᕋᓕᕆᓂᕐᒧᓪᓗ ᑲᑎᒪᔨᐅᔪᓄᑦ ᒥᓂᔅᑕᒋᔭᐅᔪᖅ 
ᐊᐱᖅᑯᕈᐊᖅᖢᒍ, ᐅᖃᖅᑎᑦᓯᔩ, ᓂᑯᕕᑦᑐᖓ. 
 
ᑕᐃᒪ ᑐᓴᖅᑎᑦᑎᓯᔾᔪ’ᒥ ᐊᐅᓪᓚᐃᓚᐅ’ᒪᑕ ᑖᒃᑯᐊ 
ᒐᕙᒪᒃᑯᑦ ᐃᒥᐊᓗᓕᕆᓂᐅᑉ ᒥᒃᓵᓄᑦ 
ᑐᕼᐊᖅᑎᑦᓯᑉᓗᑎᒃ ᓄᓇᕗᒻᒥᐅᓄᑦ. 
ᓇᓗᓇᐃᔭᐃᓪᓗᑎᒃ ᑖᒃᑯᐊ ᓄᓇᓖᒃ 6, ᐊᕐᕕᓂᓖᑦ,  
ᐃᒥᐊᓗᖃᖅᑕᐃᓕᒻᒪᑕ.  
 
ᐊᕐᕕᐊᑦ ᐃᓚᒋᔭᐅᑉᓗᓂ. 
ᐃᒥᐊᓗᖃᑦᑕᐃᓖᓐᓇᖅᕼᐃᒪᑉᓗᓂ ᐊᕐᕕᐊᓂᒃ 
ᐱᕈᖅᕼᐊᓂᓐᓂᓗᑉᑖᖅ ᐃᒻᒪᖄ 1970’s-ᓂᐅᖅᑰᖅ 
ᑕᒪᓐᓇ ᐱᒋᐊᓚᐅᖅᕼᐃᒪᔪᖅ.  
 
ᑕᒪᒃᑯᐊ ᓄᓇᓖᑦ ᐊᕐᕕᓂᓖᑦ ᑕᑯᑉᓗᒋᑦ ᐃᒥᐊᓗᒃ 
ᓇᓗᓇᓐᖏᑐᖅ ᑕᐃᒃᑯᓇᓂ ᐊᑐᒐᐅᔫᒐᓗᐊᖅ. 
ᓇᓗᓐᖏᑦᑐᒍᑦ. ᐃᒥᐊᓗᖃᖅᑕᐃᓕᒐᓗᐊᖅᖢᓂ 
ᒪᓕᒐᕐᓂᒃ ᕼᐃᖁᒥᒃᑎᖅᖢᑎᒃ ᐃᒥᐊᓗᖕᓂᒃ 
ᐊᑐᖅᑕᖅᑐᐃᓐᓇᕐᒪᑕ. 
 
ᑭᕼᐃᐊᓂ ᑕᒪᓐᓇ ᐅᔾᔨᕐᓇᖅᑕᕼᐅᕐᒪᑦ ᐃᒥᐊᓘᑉ 
ᒥᒃᕼᐋᓄᑦ ᐅᖃᖃᑎᒌᖕᓂᖅ ᐅᕝᕙᓘᓐᓃᑦ 
ᑐᕼᐊᐅᒪᑎᑦᓯᓂᖅ ᖃᓄᖅ ᐃᒥᐊᓗᒃ 
ᐊᑐᖅᑕᐅᓇᔭᕐᒪᖔᖅ, ᐊᒻᒪ ᖃᓄᖅ ᐅᐃᕆᓐᓇᕐᒪᖔᑦ 
ᖃᓄᖅ ᑎᒥᒧᑦ ᕼᐅᕋᐃᕼᐅᕐᒪᖔᑦ. 
 
ᕼᐆᕐᓗ ᑕᒪᓐᓇ ᐅᖃᑎᑎᒌᖕᓂᐅᓇᔭᖅᑑᒐᓗᐊᖅ 
ᓄᖅᑲᖓᑎᑕᐅᔫᔭᕼᐅᕐᒪᑦ. ᑲᓐᖑᓇᖅᑐᖅᑎᑐᑦ  

ᐃᒥᐊᓗᒃ ᑕᐅᑐᑦᑕᐅᖅᑰᕐᒪᑦ ᑕᐃᒃᑯᓇᓂ ᓄᓇᓕᖕᓂ.  
 
(ᑐᓵᔨᑎᒍᑦ) ᑕᒪᓐᓇ ᐱᐅᓐᖏᑦᑐᒻᒪᕆᐅᖕᒪᑦ 
ᐃᓕᖅᑯᓯᒃᑯᑦ ᐃᒥᐊᓗᒃ ᓄᓇᓕᖕᓂ 
ᐃᒥᐊᓗᖃᕆᐊᖃᓐᖏᑦᑐᑦ ᐊᕐᕕᐊᑦ, ᐊᒻᒪ 
ᑐᓂᓯᖃᑦᑕᕐᒪᑦ ᐃᓅᓯᓕᕆᓂᕐᒧᑦ ᓱᕋᐃᖃᑦᑕᕐᒪᑦ 
ᐃᓅᓯᕐᒧᑦ. ᐊᒻᒪᓗ ᒥᓂᔅᑕᐃᑦ 
ᐃᒥᐊᓗᖃᕆᐊᖃᓐᖏᑦᑐᓂᒃ ᓄᓇᕗᒥ ᓄᓇᓕᖕᓂ 
ᑭᓇ ᑐᓂᓯᖃᑦᑕᖅᐸ ᑐᑭᓯᒍᑎᒃᓴᓂᑦ 
ᖃᐅᔨᕚᓪᓕᖁᑎᒃᓴᓂᑦ ᓄᓇᓕᖕᓄᑦ? ᒪ’ᓇ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᒋᔭᖃᖅᑐᖅ 
ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓄᑦ  
ᑲᒥᓴᓐᖓᓄᑦ, ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓴᔨᑎᒍᑦ): ᖁᔭᓐᓇᒦᒃ, 
ᓴᖅᑭᑦᑎᒃᑲᕕᐅᒃ. ᐊᔪᕐᓇᑲᓴᑦᑐᖅ ᑕᒪᓐᓇ 
ᐅᖃᕋᑖᕋᕕᑦ ᑖᒃᑯᐊ ᐸᓂᖅᓱᑦ 
ᐃᒥᐊᓗᖃᕆᐊᖃᓐᖏᑦᑐᑦ ᐃᓅᓯᕐᒧᑦ 
ᐃᓕᓐᓂᐊᖅᑎᑦᑎᔾᔪᑎᒃᓴᐃᑦ ᑐᑭᓯᒍᑎᒃᓴᐃᑦ. 
ᓈᒻᒪᒋᔭᕆᐊᖃᓐᖏᓐᓇᑦᑎᒍ 
ᐃᒥᐊᓗᖃᕆᐊᖃᓐᖏᓐᓂᐅᔪᖅ. 
 
ᐱᓕᕆᖃᑎᒋᖃᑦᑕᖅᑕᕗᑦ ᑖᒃᑯᐊ ᐱᔫᒥᓵᕆᓪᓗᑕ 
ᑐᑭᓯᒍᑎᒃᓴᒃᑲᓐᓂᖕᓂᑦ ᓄᓇᓕᖕᓂ 
ᖃᓄᐃᓐᖏᑦᑐᓕᕆᔩᑦ ᓄᓇᓕᖕᓂ. ᐆᒃᑑᑎᒋᓗᒍ 
ᐊᕐᕕᐊᓂ ᐊᒃᑑᕙᐅᓚᐅᖅᑐᓂ ᑕᖅᑮᑦ 17-18-19 
ᐃᓛᒃ ᕿᑎᐊᓂ ᓄᓇᓕᖕᓅᖅᑐᖃᓚᐅᕐᒪᑦ 
ᐃᓕᓐᓂᐊᕐᕕᓄᑦ ᐳᓛᕆᐊᖅᑐᑎᑦ ᐊᒻᒪᓗ 
ᕼᐋᒻᓚᒃᑯᓐᓄᑦ ᓈᓚᐅᑎᒃᑰᖅᖢᑎᒡᓗ ᑖᒃᑯᐊ 
ᐱᔫᒥᓵᕆᓪᓗᑎᑦ ᑕᒪᒃᑯᐊ ᐊᒥᐊᓗᑦ ᐱᔾᔪᑎᒋᓪᓗᒍ. 
ᐃᓕᑦᑎᔾᔪᑎᒃᓴᓂᒃ ᐊᔪᕐᓇᖃᑦᑕᖅᑐᖅ ᑕᒪᓐᓇ.  
 
ᐃᒥᖃᑦᑕᕐᒪᑕ ᐃᓄᐃᑦ 
ᐃᒥᐊᓗᖃᕆᐊᖃᓐᖏᑦᑑᒐᓗᐊᓂᑦ, ᐅᖃᕋᑖᕋᕕᑦ 
ᑕᐃᒪ ᖃᐅᔨᒪᑦᑎᐊᖁᓪᓗᒋᑦ ᐃᓄᐃᑦ ᐊᒻᒪ  

ᐃᓕᓐᓂᐊᖅᑎᓯᒪᔭᕗᑦ ᐃᖅᑲᓇᐃᔭᖅᑎᕗᑦ 
ᑲᑎᒪᔪᓂᑦ ᐃᑲᔪᖁᓪᓗᒋᑦ ᑕᒪᒃᑯᓂᖓ 
ᐊᐃᕆᓯᒪᔪᓂᒃ. ᐊᒻᒪ ᐅᐸᓗᖓᐃᔭᐃᔾᔪᑏᑦ 
ᐅᑭᐊᒃᓵᕐᓗ ᓇᓗᓇᐃᖅᓯᒪᑦᑎᐊᖅᑐᑦ 
ᐊᑐᐃᓐᓇᐅᖕᒪᑕ ᐃᓕᑦᑎᔾᔪᑎᒃᓴᐃᑦ 
ᖃᐅᔨᒪᔾᔪᑎᒃᓴᐃᑦ ᐱᔾᔪᑎᒃᓴᒃᑲᓐᓃᓪᓗ 
ᐊᑐᖅᑕᐅᔪᓄᑦ. ᓄᓇᓕᖕᓂ ᖃᓄᐃᓐᖏᑦᑎᐊᕐᓂᕐᒧᑦ. 
ᐊᒻᒪ ᓄᓇᓕᖕᓂ ᐱᖁᓗᒃᑖᖅᑕᕗᑦ ᑕᒪᒃᑯᓄᖓ 
ᐃᒥᐊᓘᑉ ᒥᒃᓵᓄᑦ ᐃᓕᓴᑦᑎᐊᕐᓂᕐᒥᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᒪᐃᓐ. 
 
ᒪᐃᓐ: ᒪᓐᓇ, ᐅᖃᖅᑎᑦᓯᔩ. ᒪ’ᓇ ᒥᓂᔅᑕ. 
(ᑐᓵᔨᑎᒍᑦ) ᐊᔪᕐᓇᖅᑐᐊᓘᖕᒪᑦ ᑕᒪᓐᓇ ᐱᓕᕆᓪᓗᒍ 
ᓴᖅᑭᑎᑐᐃᓐᓇᖅᖢᒍᓗ ᑕᒪᓂ. 
ᑕᑯᔭᐅᑐᐃᓐᓇᕆᐊᖅᑐᖓ ᐊᓯᔾᔩᓇᓱᖕᓂᕋᓂᒃ 
ᑕᒪᒃᑯᓂᖓ ᐊᔪᓕᖅᑎᑦᑎᓂᕐᒥᒃ ᐃᒥᐊᓗᖃᕐᓂᕐᒧᑦ 
ᓄᓗᒃ. ᑖᓐᓇ ᐱᓇᓱᓐᖏᑕᕋ ᑕᐃᒪᓐᓇ. ᑕᒪᓐᓇ 
ᑭᓯᐊᓂ ᓄᓇᓖᑦ ᐃᓱᒪᓕᐅᖃᑦᑕᕐᒪᑕ ᓂᕈᐊᖅᖢᑎᒃ 
ᐃᒥᐊᓗᖃᕈᒪᒻᒪᖔᑕ ᐋᒃᑲᓘᓐᓃᒃ. 
 
ᑐᑭᓯᐊᔭᒃᑯᓪᓕ ᐅᕙᓂ ᐃᓱᓕᕝᕕᖃᖅᑐᓂᒃ 
ᓄᓇᓕᖕᓂ ᐃᒥᐊᓗᖃᕆᐊᖃᓐᖏᑦᑐᑦ ᐃᒥᐊᓗᒃ 
ᒥᒃᓵᓄᑦ ᐃᓕᓐᓂᐊᑎᑦᑎᓂᖅ. ᒫᓐᓇ ᐅᖃᐅᓯᕆᓪᓗᒍ 
ᑐᑭᓯᕚᓪᓕᖅᑎᑦᑎᓂᖅ ᖃᐅᔨᒪᕚᓪᓕᖅᑎᑦᑎᓂᖅ 
ᐃᒥᐊᓗᒃ ᐱᓪᓗᒋᑦ ᖃᓄᖅ ᐱᒃᑯᓇᒃᑎᒋᒻᒪᖔᑦ 
ᐊᒻᒪᓗ ᓄᓇᓕᖕᓂ ᒪᒃᑯᒃᑐᑦ ᐊᖑᒻᒪᑎᓐᓇᓱᒃᖢᒋᑦ 
ᒪᑯᓂᖓ ᓱᐴᖅᑐᕐᓗᒐᓂᒃ ᐋᓐᖓᔮᕐᓇᖅᑐᓂᒃ. 
ᐃᒥᐊᓗᖕᓂᒃ ᐃᓕᓐᓂᐊᖅᑎᑦᑎᔾᔪᑏᑦ ᓄᓇᓕᖕᓂ 
ᐃᒥᐊᓗᖃᕆᐊᖃᓐᖏᑦᑐᓂᑦ ᐱᔪᓐᓇᖅᑑᑦ? ᒪ’ᓇ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓴᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᓱᓕᑦᑎᐊᖅᑐᑎᑦ ᐃᒥᐊᓗᖕᒥ ᐃᓕᓴᐃᓂᖅ  

ᑐᑭᓯᕚᓪᓕᖅᑎᑦᑎᓂᖅ ᐃᒥᐊᓗᖃᕆᐊᖃᖅᑐᓂ 
ᐃᒥᐊᓗᖃᖅᑐᓂ ᐊᒻᒪ ᐊᒻᒪ 
ᐅᖃᖃᑎᒌᒃᑲᓐᓂᕈᑎᒋᔪᓐᓇᖅᑕᕗᑦ ᐊᒻᒪ 
ᑖᒃᑯᓄᖓᓗ ᐃᒥᐊᓗᖃᕆᐊᖃᓐᖏᑦᑐᓄᑦ 
ᑐᑭᓯᕚᓪᓕᖅᑎᑦᑎᖃᑦᑕᕐᓂᕐᒥᒃ.  
 
ᖃᓄᐃᓐᖏᑦᑎᐊᕐᓂᕐᒧᑦ ᑲᒪᔩᑦ ᐱᓕᕆᐊᕆᒐᑦᑎᒍᑦ 
ᐃᓂᑖᖅᑎᑦᑎᓂᕐᒥᒃ ᑲᑎᒪᔨᕋᓛᓂᑦ. ᐱᓇᓱᒃᑐᒍᑦ 
ᐱᓕᕆᖃᑎᒋᓪᓗᒋᑦ ᕼᐊᕐᓚᒃᑯᑦ ᐊᕐᕕᐊᓂ 
ᓴᖅᑭᑎᑦᑎᓗᑕ ᐊᕐᕕᐊᓂᑦ ᐊᒻᒪ ᓄᓇᕗᓕᒫᒥ 
ᓄᓇᓖᑦ ᐃᖅᑲᓇᐃᔭᖅᑎᕗᑦ ᖃᓄᐃᓐᖏᑦᑎᐊᕐᓂᒃᑯᑦ  
ᑲᑎᒪᔨᖃᓛᑦ ᐱᓕᕆᐊᕆᔭᕗᑦ ᐃᑲᔪᕐᓗᒋᑦ 
ᑲᖏᖅᖠᓂᕐᒥ ᐱᔪᓐᓇᖅᑐᑦ ᐃᓕᓴᐃᔨᖃᕐᒪᑕ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᒪᐃᓐ. 
 
ᒪᐃᓐ: ᒪᓐᓇ, ᐅᖃᖅᑎᑦᓯᔩ. ᑕᒪᓐᓇ ᑐᕼᐊᖅᖢᒍ 
ᑐᕼᐊᕐᓇᖅᐳᖅ.  
 
ᑐᑭᕼᐃᐅᒪᔭᑉᑯᑦ ᐅᑯᐊ ᐅᔭᕋᐃᑦ 
ᓂᐅᕕᐊᒃᕼᐊᐅᑦᑕᓕᕐᒪᑕ ᒐᕙᒪᒃᑯᑦ 
ᓂᐅᕕᐊᒃᕼᐊᖃᕐᓂᖏᑦᑕ ᒥᒃᕼᐋᓄᑦ 
ᐱᖁᔭᖃᓕᖅᖢᑕ. ᑖᒃᑯᐊᓗ 
ᐃᒥᐊᓗᓕᕆᓂᕐᒧᐃᓐᓇᖅ ᑐᕌᖓᓐᖏᓕᖅᖢᑎᒃ 
ᐅᔭᕋᖕᓂᖅᑕᐅᖅ ᓂᐅᕕᐊᒃᕼᐊᖃᕐᓂᕐᒧᑦ 
ᐱᓕᕆᓕᕐᒪᑕ. ᑐᑭᕼᐃᐅᒪᑉᓗᖓᓗ 
ᓄᖅᑲᖓᑎᑦᓯᓂᖅ ᐊᔪᖅᑐᑦ ᓄᓇᓖᑦ. 
 
(ᑐᓵᔨᑎᒍᑦ) ᐊᔪᓕᖅᑎᑦᑎᓂᖅ ᐊᔪᕐᓇᖅᑐᖅ 
ᑕᒪᒃᑯᓂᖓ ᓱᕐᕋᖕᓇᖅᑐᓂᒃ. ᐊᒻᒪ ᐃᓱᒪᒋᓪᓗᒋᑦ 
ᑕᒪᓐᓇ ᐱᔪᓐᓇᖅᑐᐃᓐᓇᐅᓕᕐᒪᑕ ᓄᓇᓕᖕᓂ. 
ᒥᓂᔅᑕ ᐱᒋᐊᖅᑎᑦᑎᔪᓐᓇᖅᐹ 
ᐅᖃᖃᑎᒌᖕᓂᐊᕐᓂᕐᒥᒃ ᑕᒪᒃᑯᓂᖓ 
ᐱᑕᖃᕆᐊᖃᓐᖏᑦᑐᓂᑦ ᐃᒥᐊᓗᖕᓂᒃ ᐋᖅᑭᒃᓯᓗᑎᒃ 
ᐃᒥᐊᓗᖕᒥᒃ ᐊᒻᒪᓗ ᓱᕐᕋᖕᓇᖅᑐᓄᑦ  

ᐃᓕᓐᓂᐊᑦᑎᑦᑎᔾᔪᑎᒃᓴᓂᑦ ᑲᑎᒪᔨᕋᓛᓂᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ. ᐃᓗᐃᑦᑑᓗᒍ ᓲᕐᓗᒃ 
ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᑦ ᐱᒋᓯᒪᒃ ᐊᑐᖅᑕᕗᑦ 
ᐊᑐᓕᖅᑎᑦᑎᓂᖅ ᒪᑯᓂᖓ ᓱᕐᕋᖕᓇᖅᑐᓂᒃ 
ᓱᐴᖅᑐᕐᓗᒐᓂᒃ ᐊᒻᒪ ᑕᐃᒪᓐᓇ ᑕᐃᒍᑦᑕᐅᖅ ᒪᕐᕉᒃ 
ᑖᒃᑯᐊ ᑲᑎᓪᓗᒋᒃ ᐅᖃᐅᓯᐅᔫᒃ ᐊᒻᒪ ᐱᔾᔪᑎᐅᔪᖅ  
ᑕᒪᒃᑯᐊ ᓱᕐᕋᖕᓇᖅᑐᑦ ᐊᑐᖅᑕᐅᖃᑦᑕᓕᕐᒪᑕ 
ᓱᖃᐃᒐᑎᑦ ᒪᓕᒐᓂᒃ ᐊᒻᒪ ᑖᓐᓇ 
ᐊᔪᕐᓇᕐᓂᖅᓴᐅᖃᑦᑕᖅᑐᖅ ᐱᓕᕆᖕᒪᖔᑦᑕ 
ᖃᐅᔨᒪᓪᓚᕆᓐᖏᑦᑐᖓᐅᒐᓗᐊᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᓇᑦᓯᓕᖕᒧᑦ ᒥᔅᑐ ᕿᓐᖑᖅ. 
 
ᐊᐱᖅᑯᑦ 407 - 5(2): ᓱᐴᖅᑐᕐᓗᒐᐅᑉ ᒥᒃᓵᓄᑦ 

(ᕿᓐᖑᖅ) 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑉᓛᒃᑰᖅᐸᒃᑲ 
ᒪᓕᒐᓕᐅᕐᕕᐅᖃᑎᒃᑲ, ᑰᒑᕐᔪᖕᒥᐅᑕᐅᖃᑎᒃᑲᓗ 
ᑕᓗᕐᔪᐊᕐᒥᐅᑕᓪᓗ.  
 
ᐅᖃᖅᑎᑦᑎᔩ, ᑖᓐᓇ ᐊᐱᖅᑯᑎᒋᓂᐊᖅᑕᕋ 
ᒪᓕᒐᓕᐅᖅᑎᐅᖃᑎᒪ ᐊᕐᕕᐊᓄᑦ ᐅᐊᑦᑎᐊᖅ 
ᐅᖃᐅᓯᕆᓛᑕ ᒥᒃᓯᒋᒻᒪᕆᒻᒪᒍ  ᐃᓚᒋᓪᓗᓂᐅᒃᓗ.   
 
ᑕᐃᒻᓇ ᐱᔪᒪᓂᖃᒃᖤᓕᕐᓂᖅᑯᖅ ᐅᑯᐊ 
ᒪᓕᒐᓕᐅᖅᑎᑦ ᑕᐃᒃᑯᓐᖓ 
ᐃᓱᒪᒋᔭᐅᓂᐊᖅᑐᒃᓴᐅᕗᒍᑦ ᑕᐃᒪᓐᓇᐅᖏᑦᑐᖅ 
ᐃᓱᒪᒋᔭᐅᔪᒪᓐᖏᑦᑐᒍᑦ. ᐃᓗᐊᖅᓯᕚᓪᓕᕈᑎᒃᓴᒥᒃ 
ᓄᓇᑦᑕ ᐃᓗᐊᓂ ᐊᑐᒐᐅᔪᒃᓴᓂᑦ  

ᐅᖃᐅᓯᖃᕋᓱᐊᑉᐸᒃᑲᑦᑕ ᖃᓄᖅᑑᕈᑎᒃᓴᓂᑦ 
ᐊᐱᖅᑯᑎᖃᖅᐸᑉᐳᒍᑦ, ᐅᖃᖅᑎᑦᑎᔩ. 
 
(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔪᖓ 
ᐅᓪᓗᒥ ᒥᓂᔅᑕᒧᑦ ᑲᒪᒋᔭᓕᒃ ᐃᒥᐊᓗᓕᕆᓂᕐᒧᑦ 
ᓯᕘᖅᑐᕐᓗᒐᓕᕆᓂᕐᒧᓪᓗ ᑲᒥᓴᓇᒃᑯᓐᓂᒃ. 
 
ᓯᕘᖅᑐᕐᓗᒐᖅ ᒪᓕᒐᑎᒍᑦ ᐊᔪᕐᓇᕈᓐᓃᖅᑎᑕᐅᓯᒪᕗᑦ 
ᑲᓇᑕᒥ ᐅᑐᐱᕆᐅᓚᐅᖅᑐᒥ ᐊᕐᕌᓂ. ᐅᑉᐱᕈᓱᑉᐳᖓ 
ᐱᒻᒪᕆᐅᒻᒪᑦ ᐃᖅᑲᐃᑎᑕᐅᔭᕆᐊᓖᑦ ᓄᓇᕗᒻᒥᐅᑦ  
ᑕᒪᓐᓇ ᐋᖅᑭᑦᑕᐅᓚᐅᖅᓯᒪᒻᒪᑦ ᒐᕙᒪᑐᖃᒃᑯᓐᓄᑦ.  
ᑐᓴᒐᒃᓴᐃᑦ ᓕᒥᓂᔅᑕᐅᑉ ᑮᓇᐅᔭᖅᑑᑎᒃᓴᓕᐊᖓᓂ 
ᐃᒪᐃᓕᖓᕗᖅ “ᓂᐅᕕᐊᖑᓯᒪᔪᓂ ᓈᓴᐅᑎᑦ 
ᒪᓕᓪᓗᒋᑦ ᒐᕙᒪᒃᑯᑦ ᑮᓇᐅᔭᓕᐊᖏᑦ 
ᐊᖏᔫᓗᐊᔾᔮᖏᒻᒪᑐ.” 
 
ᐅᖃᖅᑏ, ᐱᔾᔪᑎᒐ ᑖᓐᓇ ᓱᕐᕋᖕᓇᖅᑐᖅ 
ᓱᕋᐃᔪᓐᓃᖅᑎᓪᓗᒍ ᒪᓕᒐᓂᒃ ᓂᐅᕕᐊᒃᓴᐅᓂᖏᑦ 
ᐊᒻᒪᓗ ᒪᑯᓄᖓ ᐱᕋᔭᒃᑎᐅᔪᓄᑦ ᑲᒪᒋᔭᐅᓕᕐᒪᑕ 
ᓄᑖᓂᒃ ᑮᓇᐅᔭᓕᐅᕈᑎᒃᓴᓂᑦ ᑲᓇᑕᐅᑉ 
ᒐᕙᒪᒃᑯᖏᓐᓄᓪᓗ ᐊᕕᒃᑐᖅᓯᒪᔪᖏᓐᓂᒃ ᑲᓇᑕᒥ 
ᐊᒻᒪᓗ ᐅᑭᐅᖅᑕᖅᑐᒥ. ᒥᓂᔅᑕ ᐅᓂᒃᑳᕈᓐᓇᖅᐸ 
ᑮᓇᐅᔭᐃᑦ ᐊᑦᑎᖕᓂᖅᓴᐅᕚᑦ 
ᓂᕆᐅᒋᔭᐅᓚᐅᖅᑐᓂᒃ ᓂᐅᕐᕈᑕᐅᖃᑦᑕᖅᑐᓄᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ 
ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᐊᒻᒪᓗ ᓱᕐᕋᖕᓇᖅᑐᒧᑦ 
ᑲᒥᓴᓐᖓᓄᑦ, ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᑦᑎᐊᒻᒪᕆᓪᓗᖓᐃ, ᑮᓇᐅᔭᐃᑦ 
ᐊᑦᑎᖕᓂᖅᓴᐃᑦ ᐊᑦᑎᖕᓂᖅᓴᐃᑦ ᓂᐅᕕᐊᒃᓴᖃᕐᓂᖅ 
ᐱᔾᔪᑕᐅᓪᓗᓂ. 
 
ᑭᒃᑯᑐᐃᓐᓇᐃᑦ ᑳᓐᑐᕌᒃᑦ-ᒋᔭᕗᓪᓗ ᓄᓇᕗᒻᒥ 
ᐱᓪᓗᒋᑦ ᐊᖑᒻᒪᑎᓐᖏᒻᒪᑕ ᐱᔪᒪᔭᐅᔪᓂᒃ 
ᓇᓪᓕᐊᓂᒃ ᓂᐅᕕᕈᑕᐅᔪᓂᒃ. ᐱᔪᒪᔭᖏᓐᓂᓪᓗ 
ᕿᒥᕐᕈᔪᒍᑦ ᐊᓯᐊᒍᑦ ᐊᑐᕈᓐᓇᕐᒪᖔᑕ ᓄᓇᓕᖕᓂ. 

ᐊᒻᒪᓗ ᑕᒪᓐᓇ ᐱᓕᕆᔾᔪᑎᒋᔭᕗᑦ ᑕᒪᓐᓇ 
ᑎᑭᐅᑎᑦᑎᐊᕈᓐᓇᖁᓪᓗᒋᑦ ᐱᔪᒪᔭᐅᔪᑦ ᐊᒻᒪᓗ 
ᓂᐅᕕᖃᑦᑕᖅᑐᑦ ᒪᓕᒐᓂᒃ ᓱᕋᐃᒐᑎᒃ. ᑖᒃᑯᐊ 
ᑖᒃᓯᖏᑦ ᑲᑎᑕᐅᒐᔭᖅᑐᑦ ᓄᓇᕗᒻᒨᓐᖓᐅᔪᑦ. 
 
ᓇᓗᓇᐃᑦᑎᐊᕈᒪᓪᓗᑎᒍᑦ ᑕᐃᒃᑯᐊ ᓂᐅᕕᖃᑦᑕᖅᑐᑦ 
ᓱᕋᐃᒐᑎᑦ ᒪᓕᒐᓂᒃ ᖃᐅᔨᒪᔪᑦ ᐃᓗᓕᖏᓐᓂ 
ᓱᓇᐅᖕᒪᖔᑦ ᑖᓐᓇ ᓱᕐᕋᖕᓇᖅᑐᖅ 
ᐅᖃᕈᓐᓇᓐᖏᑦᑐᖓ ᐱᐅᓪᓚᕆᒃᑲᓗᐊᕐᒪᖓᖅ ᑎᒥᒧᑦ 
ᑭᓯᐊᓂ ᑕᒪᓐᓇ ᑕᐃᒪᐃᑦᑑᖕᒪᑦ ᐃᒪᓐᓇ ᐱᔪᒪᓪᓗᑕ  
ᐱᐅᓐᖏᑦᑐᓂ ᐃᓗᓕᖃᖁᓇᒍ ᓱᕈᕐᓇᖅᑐᓂᒃ. 
ᐅᖃᖅᑏ, ᑕᐃᒃᑯᓂᖓ ᐊᑐᖃᑦᑕᖅᑐᑦ 
ᓱᕐᕋᖕᓇᖅᑐᓂᒃ ᑕᖅᑳᓐᖓᑦ ᓂᐅᕕᖅᖢᑎᒃ 
ᓱᕋᐃᓪᓗᑎᒃ ᓲᕐᓗ ᑕᒪᓐᓇ ᓇᓗᓇᐃᑦᑎᐊᕈᒪᔭᕗᑦ 
ᑎᒍᒻᒥᑦᑎᐊᕐᓗᒍ ᑖᒃᑯᐊ ᓂᐅᕕᐊᒃᓴᐅᖃᑦᑕᖅᑐᑦ. 
 
ᑮᓇᐅᔭᓕᐅᕐᓃᑦ ᑕᒪᒃᑯᐊ ᐊᑐᐃᓐᓇᐅᓐᖏᑦᑎᓪᓗᒋᑦ 
ᓂᐅᕕᐊᒃᓴᐃᑦ. ᖁᔭᓐᓇᒦᒃ. ᑕᒪᓐᓇ 
ᐃᓱᓕᓚᐅᖅᑎᓐᓇᒍ ᐊᒻᒪᓗ ᓴᖅᑭᖅᐸᓪᓕᐊᔪᑦ 
ᓱᒃᑲᐃᑦᑐᒥᒃ ᐅᕙᒍᑑᓐᖏᑦᑐᖅ ᓄᓇᕗᒻᒥ 
ᑕᐃᒪᐃᑦᑐᒍᑦ. ᑭᓯᐊᓂ ᐊᑐᔪᓐᓇᖅᑕᕗᑦ 
ᐊᑦᑐᖅᓯᓂᖏᑦ ᑭᒃᑯᓕᒫᓂᑦ ᓱᕐᕋᕐᓇᖅᑐᖅ ᑕᒪᓐᓇ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 
ᒥᓂᔅᑕ. ᑖᓐᓇ ᑐᒡᓕᐊ ᐊᐱᖅᑯᑎᒋᓂᐊᖅᑕᕋ 
ᐊᑦᑐᒐᓚᑦᑕᕋᓗᐊᖓ ᑐᑭᓯᓇᖅᑎᑦᑎᐊᕈᒪᓪᓗᒍ 
ᐊᐱᖅᑯᑎᒋᕚᓪᓕᕐᓂᐊᖅᐸᕋ.  
 
ᑕᐃᑉᑯᐊ ᑐᑭᓯᔪᒪᕙᑉᐸᒃᑯᑦ ᐃᒡᓘᑉ ᐃᓕᐊᓂ  

ᓄᓇᑦᑎᓐᓂ ᑐᓴᒐᐅᔪᒪᖃᑦᑕᒻᒪᑕ 
ᐊᐱᖅᑯᑕᐅᖁᔭᐅᓪᓗᑎᒃ ᑎᓕᔭᐅᓯᒪᓂᒃᑯᑦ ᒪᓕᒃᖢᒍ. 
 
(ᑐᓵᔨᑎᒍᑦ) ᒫᓐᓇ ᑖᒃᑯᐊ ᓱᕐᕋᖕᓇᖅᑐᓂᒃ 
ᓄᓇᓕᖕᓄᑦ ᓂᐅᕕᐊᖑᖃᑦᑕᖅᑐᑦ ᑖᒃᑯᐊ 
ᓄᕖᕝᕙᐅᑎᓪᓗᒍ ᐊᕐᕌᓂ ᒐᕙᒪᒃᑯᑦ 
ᓴᖅᑭᑎᑦᑎᓚᐅᕐᒪᑕ ᑐᒃᓯᕋᐅᖕᒥᑦ ᐊᒻᒪ ᐃᓱᒪᒋᔭᐅᔪᑦ 
ᓇᖕᒥᓂᕆᔭᐅᔪᑦ ᐃᓱᒪᒋᔭᐅᓪᓗᑎᒃ ᓱᕐᕋᖕᓇᖅᑐᓂᑦ  
ᓂᐅᕕᐊᒃᓴᖃᕈᒪᓪᓗᑎᑦ ᓄᓇᕗᒻᒥᐅᓄᑦ. 
 
ᒥᓂᔅᑕ ᑐᑭᓯᓇᖅᑎᑦᑎᔪᓐᓇᖅᐹ ᖃᓄᖅ 
ᓂᐅᕕᐊᒃᓴᐅᖃᑦᑕᖅᑐᑦ ᓱᕐᕋᖕᓇᖅᑐᑦ 
ᐱᔪᓐᓇᖅᑎᑕᐅᓂᐊᖅᐸ ᓂᐅᕕᕐᕕᓂ ᓄᓇᕗᒥ 
ᓄᓇᓕᖕᓂ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᕕᐊᒋᔭᕋ ᐃᓚᒋᔭᐅᔪᖅ ᐊᐱᖅᑯᑎᖃᕐᒪᑦ. 
ᒫᓐᓇᓵᖅ ᐊᑎᓕᐅᕆᓚᐅᖅᑐᒍᑦ ᐱᔨᑦᑎᕋᖅᑎᐅᔪᓂᒃ 
ᓴᖅᑭᓐᓂᐊᖅᑐᑦ ᐃᒪᓐᓇ ᓱᓕ ᖃᐅᔨᒋᐊᓚᐅᓐᖏᑕᕋ 
ᓴᖅᑭᓐᓂᐊᖅᑐᑦ ᐱᓇᓱᐊᕈᓰᓐᓂᒃ ᒪᕐᕉᓐᓂᒃ 
ᐅᖃᖅᑎᓪᓗᖓ. 
 
ᑕᐃᒪᓐᓇ ᐱᓪᓗᒋᑦ ᑖᒃᑯᐊ ᓂᐅᕕᕐᕕᖕᒥ 
ᓂᐅᕕᐊᒃᓴᖃᖃᑦᑕᖅᑐᑦ ᐊᐱᖅᑯᑎᖓ ᑖᓐᓇ 
ᐊᓯᐊᒍᑦ ᐱᔾᔪᑎᐅᖕᒥᔪᖅ. ᑕᑯᓕᕐᒪᖔᑦᑕ 
ᐊᒻᒧᒃᐸᓪᓕᐊᓂᖏᑦ ᓂᐅᕕᐊᒃᓴᐃᑦ. 
ᓂᐅᕕᖅᑐᖃᑐᐃᓐᓇᕈᓐᓇᓐᖏᒻᒪᑦ ᐃᑎᕐᓗᑎᒃ 
ᓂᐅᕕᐊᒃᓴᓕᖕᓄᑦ ᐊᒻᒪᓗ ᑎᑎᖅᑲᓕᕆᔨᒃᑯᑦ 
ᐅᑕᖅᑭᓪᓗᑎᑦ ᑎᑭᓐᓂᐊᖅᑐᓂᑦ.  

ᑕᒪᓐᓇ ᐱᓕᕆᐊᕆᔭᕗᑦ ᒪᓕᒐᒃᓴᐃᑦ ᐱᓪᓗᒋᑦ 
ᑕᒪᑦᓱᒧᖓ ᐊᒻᒪ ᖄᖏᓚᐅᕋᑦᑎᒍ ᐊᖏᖅᖢᒍ 
ᒪᓕᒐᖅ ᐊᒻᒪ ᐱᓕᕆᐊᕆᒋᐊᑲᐅᑎᒋᓚᐅᖅᑕᕗᑦ. 
ᐅᓪᓗᒥ ᐋᖅᑭᒃᓯᒪᔪᒥᒃ ᑐᓂᔪᓐᓇᓐᖏᑕᒋᑦ ᑭᓯᐊᓂ 
ᐱᓇᓱᐊᕈᓯᖅ ᖁᑉᐹᓂᓪᓗ ᐱᓚᐅᖅᑐᖅ. 
ᐅᖃᕐᕕᐅᓯᒪᔪᖓ ᑕᒪᑦᓱᒧᖓ ᐱᔨᑦᑎᕋᕐᓂᐊᖅᑐᓂᒃ 
ᓂᐅᕕᕐᓂᒃ. ᑕᐃᒪ ᒫᓐᓇᓵᖃᐃ ᐱᔪᒪᔭᕋᓗᐊᒃᑲ 
ᑭᓯᐊᓂ ᓄᖅᑲᑐᐃᓐᓇᕆᐊᓕᒃ ᑕᖅᑳᓐᖓᑦ 
ᓱᕋᐃᓗᑎᒃ ᓂᐅᕕᑐᐃᓐᓇᕆᐊᖃᕐᒪᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 
ᒥᓂᔅᑕ ᑖᒻᓇ ᑭᐅᔪᓐᓇᕋᕕᑦ. ᑖᒻᓇ, ᐅᖃᖅᑎᑦᑎᔩ, 
(ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑎᐅᖃᑎᒪ 
ᐅᖃᐅᓯᕆᒐᒃᑯ ᐃᒥᐊᓗᖕᒧᓪᓗ ᐊᒻᒪᓗ 
ᓱᕐᕋᖕᓇᖅᑐᓄᑦ ᑐᕌᖓᔪᑦ. ᐋᓐᓂᐊᓕᕈᑕᐅᔪᓐᓇᕐᒪᑦ 
ᖃᐅᔨᒪᓐᖏᑦᑐᖓ ᑕᐃᒪᐃᓕᖓᖕᒪᖔᑦ 
ᐅᖃᑐᐃᓐᓇᖅᑐᖓ. 
 
(ᑐᓵᔨᑎᒍᑦ( ᐱᓇᓱᐊᕈᓯᐅᓚᐅᖅᑐᒥ ᐃᒥᐊᓗᒃᑖᕐᕕᖕᒥ 
ᐱᑕᖃᓚᐅᕐᒪᑦ ᐊᒻᒪᓗ ᐱᔭᕆᐊᑭᓪᓕᑎᑦᑎᔩᑦ 
ᑲᑎᒪᔨᖏᑦ ᑕᕝᕙᐅᓚᐅᖅᖢᑎᒃ. ᖃᓄᖅ ᑕᒪᒃᑯᐊ 
ᖃᐅᔨᓴᖅᑕᐅᕙᑦ ᐊᒃᑐᐃᓂᐊᕐᒪᖔᖏᑦ 
ᓄᓇᕗᒻᒥᐅᓂᒃ ᐊᒻᒪᓗ ᓄᓇᓕᖕᓂ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐅᖃᖅᑏ. ᐅᖃᖅᑏ, ᑖᒃᑯᐊᓴᐃᓐᓇᐃᑦ ᒪᓕᒐᕐᓂᒃ 
ᐋᖅᑭᒃᓱᐃᔪᑦ ᐊᒻᒪᓗ ᒪᓕᒃᓯᒪᓪᓗᑎᒃᑯᑦ ᑕᐃᒃᑯᐊ 
ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᒪᓕᒐᐃᑦ ᐃᓗᓕᖏᑦ 
ᒪᓕᒡᓗᒋᑦ. ᐱᕙᓪᓕᐊᓯᒪᓪᓚᕆᒃᑐᖅ 
ᖃᖓᐅᓂᐊᕐᒪᖔᑦ 
ᓇᓗᓇᐃᖅᓯᓪᓚᕆᒍᓐᓇᓐᖏᑦᑐᖓ. 
 
ᑭᓯᐊᓂ ᐅᖃᕈᓐᓇᖅᑐᖓ ᐱᐅᓯ ᓇᓗᒐᑦᑕ ᑕᐃᒃᑯᐊ 
ᓱᐴᖅᑐᖃᑦᑕᓚᐅᖅᓯᒪᓐᖏᑦᑑᒐᓗᐊᑦ 
ᓱᐴᖅᑐᖃᑦᑕᓕᕐᒪᖔᖏᑦ. ᑭᓯᐊᓂ ᑕᐃᒪᐃᑦᑐᓂᒃ  
ᐱᕙᒃᑐᑦ ᐊᑐᖅᑐᑦ ᓂᐅᕐᕈᑎᒋᔭᐅᔪᑦ ᑕᒫᓂ 
ᓄᓇᕗᒻᒥ ᖃᓄᐃᓕᖓᒻᒪᖔᑦ ᒫᓐᓇ 
ᑎᑎᕋᖅᐸᓪᓕᐊᓐᖏᑦᑐᒍᑦ. ᑭᓯᐊᓂ 
ᑮᓇᐅᔭᓕᐅᒃᑲᓐᓂᕐᓂᐊᕋᓱᒋᓚᐅᖅᑕᕗᑦ 
ᑮᓇᐅᔭᖅᑐᓐᖏᑦᑐᑦ. ᒪᓕᒐᕐᓂᒃ ᓯᖁᒥᒃᑎᓐᖏᒃᖢᑎᑦ 
ᐱᔪᓐᓇᖅᑐᑦ.  
 
ᐋᖅᑭᒋᐊᖅᑕᐅᔭᕆᐊᖃᕐᓂᐊᖅᖢᓂᓗ ᑕᒪᓐᓇ 
ᐊᑐᑯᑖᖕᓂᖅᓴᐅᕙᓪᓕᐊᓂᖓ ᒪᓕᒡᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒥᔅᑐ ᓚᐃᑦᓯᑑᓐ. 
 
ᐊᐱᖅᑯᑦ 408 - 5(2): ᐃᒥᐋᓗᖕᒧᑦ ᐊᒃᑐᐊᔪᓄᑦ 

ᐱᐅᓐᖏᓕᕈᑕᐅᓲᑦ ᓄᖅᑲᐅᒪᔾᔪᑎᖏᑦ 
(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓄᓪᓗ 
ᑲᑎᒪᔩᑦ ᒥᓂᔅᑕᖓᑦ ᐊᐱᕆᔪᒪᒐᒃᑯ.  
 
ᐅᓇ ᐃᓚᒋᐊᒃᑲᓐᓂᕈᒪᓪᓗᒍ 2016-ᖑᑎᓪᓗᒍ 
ᐃᒥᐊᓗᖕᒧᑦ ᑐᕌᖓᔪᑦ ᐃᒥᐊᓗᒃᓯᒪᓪᓗᓂ ᑕᐃᒃᑯᐊ 
ᐋᓐᓂᖃᑦᑕᖅᑐᑦ. 

ᐊᐅᓚᔾᔭᐃᔾᔪᑏᑦ ᐸᕐᓇᐅᑎᖏᑦ ᐅᖃᖅᓯᒪᖕᒪᑕ 
ᐋᓐᓂᕋᔪᓐᖏᓐᓂᖅᓴᐅᖁᓪᓗᒋᑦ 
ᐃᖅᑲᓇᐃᔭᖃᑎᒌᒡᓗᑎᒡᓗ ᐃᓄᓕᕆᔨᒃᑯᑎᒍᑦ 
ᐊᒻᒪᓗ ᒪᓕᒐᓕᕆᔨᒃᑯᑎᒍᑦ. 
 
ᐅᖃᖅᑏ, ᑕᐃᒃᑯᐊ ᐊᑕᐅᓯᐅᓐᖏᑦᑐᑦ 
ᐊᐱᖅᑯᑎᒋᔪᒪᔭᒃᑲ ᖃᓄᖅ ᒐᕙᒪᒃᑯᑦ  
ᐃᖅᑲᓇᐃᔭᕐᓂᐊᕐᒪᖔᖏᑦ.  
 
ᐊᒻᒪᓗ ᐃᖅᑲᖅᑐᐃᕕᑦᑎᒍᑦ ᑎᓕᐅᖅᑕᐅᓯᒪᔪᑦ. 
ᑖᒃᑯᐊ ᒐᕙᒪᒃᑯᑦ ᐅᖃᖅᓯᒪᔪᑦ 
ᐃᑲᔪᖅᓱᒃᑲᓐᓂᕐᓂᐊᖅᑐᒡᒎᖅ ᑐᓴᐅᒪᔾᔪᑎᓂᒃ 
ᐊᑐᐃᓐᓇᖃᕐᓗᑎᒃ ᐊᒻᒪᓗ ᐅᖃᖃᑎᒌᓪᓗᑎᑦ 
ᒐᕙᒪᒃᑯᑦ ᐊᒻᒪᓗ ᐸᓖᓯᒃᑯᑦ. ᐊᒻᒪᓗ 
ᐊᑐᕆᐊᖃᓐᖏᑦᑐᑦ ᑕᒪᒃᑯᐊ ᑎᓕᐅᕈᑎᑎᒍᑦ 
ᑲᒪᒋᓗᓂᒋᑦ ᐊᒻᒪ ᖃᓄᖅᑑᕈᑎᒋᔭᐅᓗᑎᑦ 
ᐃᖅᑲᖅᑐᐃᕖᑦ ᐱᔪᓐᓇᕐᓂᖏᓪᓗ ᐱᔾᔪᑎᒋᓪᓗᒋᑦ, 
ᓄᖅᑲᖓᐅᑏᓪᓗ ᓄᓇᕗᒻᒥ. 
 
ᐅᖃᖅᑏ, ᑕᐃᒪ 2016-ᒥᓂᑦ ᖃᓄᖅ ᑕᒪᓐᓇ 
ᐱᕚᓪᓕᖅᑎᑕᐅᒃᑲᓐᓂᖅᓯᒪᕚ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᒋᔭᖃᖅᑐᖅ 
ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᐊᒻᒪᓗ ᓱᕐᕋᖕᓇᖅᑐᓄᑦ 
ᑲᒥᓴᓐᖓᓄᑦ, ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑖᓐᓇ ᓇᖕᒥᓂᖅ ᐊᐱᖅᑯᑎᒥᓂᒃ  

ᑭᐅᔪᖅ. ᑕᒪᒃᑯᐊ ᐱᕙᓪᓕᐊᕈᓘᔭᖅᓯᒪᖕᒪᑕ 
ᐱᓗᐊᕐᓗᒋᑦ ᐸᓖᓯᒃᑯᓐᓄᑦ ᐅᖃᐅᓯᖃᕐᓂᕐᓂᖅ. 
ᐅᖃᑦᑎᐊᓐᖏᓚᖓ.  
 
ᑕᐃᒃᑯᐊ ᓂᐅᕕᖅᑐᑦ ᐅᖓᑕᐅᑎᓯᒪᓗᐊᖅᑐᓂᒃ 
ᒪᓕᒐᖃᖅᑐᒍᑦ ᒪᓕᒐᓕᐅᖅᓯᒪᔪᒍᑦ 
ᐅᖓᑕᐅᔾᔨᓗᐊᕐᓂᖓᓐᖏᒻᒪᑕ. 1,800 ᐃᒃᑯᐊ  
ᐱᔪᓐᓇᐅᑏᑦ ᐱᔭᐅᓚᐅᖅᓯᒪᖕᒪᑕ, ᐄ, ᑕᒪᒃᑯᐊ 
ᐸᓖᓯᒃᑯᓐᓄᑦ ᐅᖃᐅᓯᕆᔭᐅᖃᑦᑕᖅᑐᑦ. 
 
ᐊᒻᒪᓗ ᐱᔭᕐᓂᓐᖏᔾᔪᑎᓖᑦ ᑕᐃᒃᑯᐊ ᐱᔪᓐᓇᐅᑏᑦ 
ᑐᓂᔭᐅᖤᕐᒪᑕ ᑕᒪᔾᔭ ᐃᓚᖓᑦ ᐸᓖᓯᒃᑯᑎᒍᑦ 
ᐱᓕᕆᐊᕆᓯᒪᔭᕗᑦ ᖃᓄᖅᑑᕈᑎᒋᔭᐅᓗᑎᓪᓗ 
ᒪᓕᒐᓂᒃ ᓯᖁᒥᑦᑎᓗᑎᒃ ᓂᐅᕐᕈᑎᖃᖅᐸᑦᑐᑦ 
ᐅᓄᓐᖏᓐᓂᖅᓴᐅᖁᓪᓗᒋᑦ. 
 
ᐃᓗᓕᑯᓘᔭᖏᓐᓂᒃ ᐅᖃᕈᓐᓇᓐᖏᑦᑐᖓ ᑕᐃᒃᑯᐊ 
ᑕᐃᒪᐃᑦᑐᓕᕆᔨᒃᑯᑦ ᐃᒃᓯᕚᖃᑎᒋᓐᖏᓐᓇᒃᑭᑦ. 
ᐅᖃᓪᓚᖃᑎᒋᔭᕆᐊᖃᕐᓂᐊᖅᑕᒃᑲᐃᒃᑯᐊ 
ᐃᖅᑲᓇᐃᔭᖅᑎᒃᑲ ᓱᑯᑦᑎᐊᓃᓕᕐᒪᖔᑦ 
ᑐᑭᓯᓂᐊᕋᑦᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᒥᓂᔅᑕ 1,800-ᒎᖅ ᐱᔪᓐᓇᐅᑏᑦ ᐊᕐᕌᓂ 
ᐊᑐᖅᑕᐅᓚᐅᖅᓯᒪᖕᒪᑕ ᐃᒥᐊᓗᒃᑖᕈᑏᑦ. ᑖᓐᓇ  

ᐊᐱᖅᑯᑎᒋᒃᑲᓐᓂᕐᓗᒍ. 
 
ᓄᓇᕗᑦ ᒐᕙᒪᒃᑯᑦ ᓇᓗᓇᐃᖅᓯᒪᖕᒪᒋᑦ ᐊᒻᒪ 
ᐃᑲᔪᖅᓱᖅᑕᐅᔭᕆᐊᖃᖅᖢᑎᒃ 
ᐃᒥᐊᓗᒃᑕᐃᓕᒪᑎᑕᐅᔪᑦ ᐱᔾᔪᑎᒋᓪᓗᒋᑦ. 
ᐊᐱᕆᒃᑲᓐᓂᕐᓂᐊᖅᐳᖓ ᓄᓇᕗᑦ 
ᐃᖅᑲᖅᑐᐃᕕᓕᕆᔨᒃᑯᑦ ᐊᒻᒪᓗ ᑖᒃᑯᐊ ᒐᕙᒪᒃᑯᑦ 
ᑲᑎᒪᔨᖏᑦ ᐃᖅᑲᓇᐃᔭᖃᑎᒌᒃᐹᑦ ᐱᔾᔪᑎᒋᓪᓗᒋᑦ 
ᑕᐃᒃᑯᐊ ᐃᒥᐊᓗᑦᑖᕈᑎᑖᖅᑎᑕᐅᔪᓐᓇᓐᖏᑦᑐᑦ?  
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᓂᒃᑲᐅᔾᔭᐅᓯᒪᓐᖏᑦᑐᖓ ᑭᓯᐊᓂ 
ᑕᒪᓐᓇ ᖃᓄᖅᑑᕈᑎᒋᔭᐅᓂᖓ ᖃᐅᔨᒪᔪᖓ. 
ᒪᑯᐊᓗ ᐃᒻᒥᒧᑦ ᑐᕌᖓᓗᐊᖅᑐᑦ 
ᓴᖅᑭᑕᐅᕆᐊᖃᓐᖏᓪᓕᖏᑦ ᐅᓕᒃᑳᓪᓗ 
ᖃᓄᐃᓕᖓᓂᐊᕐᒪᖔᑦ ᑭᓱᓂᓪᓗ 
ᐃᓗᓕᖃᕐᓂᐊᕐᒪᖔᑦ. ᓱᑯᑦᑎᐊᓃᒻᒪᖔᑦ ᒫᓐᓇ 
ᐅᖃᕈᓐᓇᓐᖏᑦᑐᖓ ᑭᒡᒍᑎᒃᓴᖃᓕᕈᒪ 
ᒪᓕᒐᓕᐅᖅᑎᒧᑦ ᑖᒃᑯᐊ ᐅᖃᐅᕆᓂᐊᖅᐸᒃᑲ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 
ᖁᔭᓐᓇᒦᖅᖢᖓ ᑖᓐᓇ ᑭᐅᖕᒪᑦ 
ᑐᓴᐅᒪᔾᔪᑎᒃᑲᓐᓂᕐᓂᒃ ᖃᐃᑦᑎᓛᕐᒪᑦ 
ᒫᓐᓇᐅᓐᖏᑦᑑᒐᓗᐊᖅ. ᐊᒻᒪᓗ 
ᑭᐅᑲᐅᑎᒋᔪᓐᓇᔾᔮᖅᑐᒃᓴᐅᖏᒻᒥᔪᕐᖑᓇ ᑕᐃᒃᑯᐊ 
ᑭᓯᐊᓂ ᐅᓂᒃᑳᓕᐊᕆᔭᐅᔪᑦ ᐱᓯᒪᓕᖅᐸᖓᑦ 
ᒫᓐᓇᒧᑦ.  
 
ᑕᐃᒃᑯᐊ ᐃᖅᑲᖅᑐᐃᕕᑦᑎᒍᑦ  

ᐸᓯᔭᒃᓴᓐᖑᖅᑎᑕᐅᓯᒪᔪᑦ ᐊᓂᔪᓐᓇᖅᑐᑦ ᐊᒻᒪᓗ 
ᐱᔪᓐᓇᐅᑎᑖᕆᐊᖅᑐᓕᕐᓗᓂ ᐃᒥᐊᓗᒃᑖᕐᓂᐊᕋᒥᒃ, 
ᑎᑭᓴᐃᔪᓐᓇᕐᓂᐊᕋᒥᒃ. 
 
ᑖᓐᓇ ᐊᐱᕆᔪᒪᔭᕋ ᑖᓐᓇ ᕕᐊᑖᕐᕕᒃ ᕙᐃᓂᑖᕐᕕᓪᓗ 
ᑕᐃᒃᑯᓂᖓ ᒪᓕᒐᖅᑎᒍᑦ ᐃᓛᒃ ᐃᖅᑲᖅᑐᐃᕕᑦᑎᒍᑦ 
ᐱᔭᕆᐊᖃᓐᖏᑦᑐᑦ ᐊᑎᖁᑎᒋᔭᐅᒐᓗᐊᕐᒪᖔᑦ 
ᓂᐅᕕᕈᓐᓇᖅᑐᒃᓴᐅᔪᑦ ᕕᐊᓂᒃ ᕙᐃᓂᓂᓪᓗ 
ᐃᖅᑲᖅᑐᐃᕕᒃᑎᒍᑦ 
ᐱᔪᓐᓇᖅᑎᑕᐅᓐᖏᒃᑲᓗᐊᖅᖢᑎᒃ, ᖁᔭᓐᓇᒦᒃ,  
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᓱᓕᔪᖅ ᓯᕗᕐᖓᓂᐅᓇ ᐅᖃᖅᑲᐅᖕᒪᑦ 
ᑐᓴᐅᒪᓕᕈᒪ ᑕᕝᕗᓐᖓᓛᖅᐸᒃᑲ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ 
ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ. 
 
ᐊᐱᖅᑯᑦ 409 - 5(2): ᑎᑎᕋᖁᔨᓂᖅ ᑲᓇᑕᒧᑦ 

ᐱᔾᔪᑎᒋᓪᓗᒍ ᖁᓄᔪᓐᓂᐊᖅᑎ ᔪᕼᐋᓇᔅ 
ᕆᕗᐋ (ᖁᐊᓴ) 

 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᖑᔪᖅ 
ᐊᐱᕆᔾᔪᑎᖃᕐᓂᐊᖅᑐᖓ ᓯᕗᓕᖅᑎᒧᑦ 
ᓯᕗᓕᖅᑎᑦᑎᓐᓄᑦ.  
 
ᑕᐃᒪ ᐃᖅᑲᐅᒪᖕᒪᑦ ᑲᑎᒪᒋᐊᓕᓵᐸᓗᒃᑎᓪᓗᑕ 
ᐊᐱᕆᓚᐅᖅᓯᒪᒐᒪ ᑕᐃᓐᓇ ᐃᒃᓯᕋᕐᔪᐊᖑᓚᖅᑐᖅ 
ᔪᕼᐊᓇᔅ ᕆᕗᐊᕐ ᐱᔾᔪᑎᒋᓪᓗᒍ 
ᑎᑎᕋᕐᓂᐊᕐᓂᕋᓚᐅᖅᓯᒪᖕᒪᑦ. ᑖᑦᓱᒧᖓ 
ᓇᓃᓕᕋᓗᐊᕐᒪᖔᓪᓕ ᑖᓐᓇ ᐊᐱᖅᑯᑎᒋᔭᕋ 
ᐅᓪᓛᖑᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᓄᓇᕗᑦ ᓯᕗᓕᖅᑎᖓᑦ 
ᓴᕕᑲᑖᖅ. 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᒪ’ᓇ 
ᐊᐱᖅᕼᐅᖅᑑᓪᓗᐊᕐᒪᑦ ᑕᐃᓐᓇ ᒪᓕᒐᓕᐅᖅᑎ. 
ᑖᓐᓇ ᑎᑎᕋᕐᓂᐊᕐᓂᕋᐅᕋᒪ ᑎᑎᕌᓂᓚᐅᖅᑐᖓ. 
ᐅᑉᓗᒥ ᕼᐊᖅᑭᑎᓐᓂᐊᖅᑕᕋ ᐅᑉᓛᖑᔪᖅ. ᒪ’ᓇ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ 
ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓂᖅᓴᓗ 
ᐊᐱᕆᖅᑲᐅᕙᕋ ᖃᐅᔨᕗᒍᑦ. ᐃᓛᒃ ᖁᔭᓐᓇᒦᒃ. 
ᑕᒪᓐᓇᐃᓛᒃ ᓂᕆᐅᒋᔭᐅᓯᒪᖕᒪᑦ  
ᓇᓗᓇᓐᖏᑦᑐᖅ ᓄᓇᕗᒻᒥᐅᓂᒃ ᐊᒻᒪᓗ 
ᐊᒃᑑᑎᖃᕐᔪᐊᕐᒪᑦ ᑕᐃᒃᑯᓄᖓ ᑕᑯᓯᒪᔭᒃᓴᕆᔭᖓ 
ᑏᕖᒃᑯᓪᓗ ᓈᓚᐅᑎᒃᑯᓪᓗ ᓈᓚᖃᑦᑕᓚᐅᕋᑦᑕ. 
ᑕᐃᒃᑯᐊ ᑭᒡᒐᖅᑐᖅᖢᒋᑦ, ᐃᓛᒃ ᓄᓇᕗᒻᒥᐅᑕᐃᑦ, 
ᑕᒪᑐᒥᖓ ᐊᒃᑐᖅᑕᐅᓯᒪᔪᐃᑦ ᖁᔭᓕᔪᑦ. ᐊᒻᒪᓗ 
ᓂᕆᐅᑦᓯᐊᕐᓂᐊᖅᐳᖓ ᑖᑦᓱᒥᖓ ᑎᑎᖅᑲᒥᒃ 
ᑕᑯᔪᒪᓐᓇᕐᓂᐊᕐᒪᑦ. ᓄᓇᕗᒻᒥᐅᑕᐃᑦ 
ᑭᒡᒐᖅᑐᖅᐸᒃᑐᑎᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑐᓴᖅᑰᔨᓐᖏᓐᓇᒪ ᐊᐱᖅᑯᒻᒥᒃ. 
ᐅᖃᐅᓯᑐᐃᓐᓇᐅᖅᑰᕐᒪᑦ. ᐅᖃᐅᓯᒃᑯᑦ ᐊᐱᖅᑯᑎ. 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-
ᑎᑭᕌᕐᔪᐊᕐᒧᓪᓗ, ᒥᔅᑐ ᒪᐃᓐ. 
 
ᐊᐱᖅᑯᑦ 410 - 5(2): ᐅᔭᕋᖕᓂᐊᖅᑐᓕᕆᓂᒻᒧᑦ 

ᐃᓕᓐᓂᐊᕝᕕᓄᑦ ᐸᕐᓈᕆᔭᑦ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐃᓕᑕᕆᒃᑲᓐᓂᕋᑉᒪ ᒪ’ᓇ. 
ᕼᐃᓚᑦᑐᖅᕼᐊᕝᕕᓕᕆᔨᒃᑯᓐᓄᑦ ᒥᓂᔅᑐ 
ᐊᐱᖅᕼᐅᕈᐊᖅᖢᒍ. 
 
ᐃᑉᐸᒃᕼᐊᖅ ᒪᓕᒐᓕᐅᖅᑎᐅᖃᑎᒐ ᐅᔭᕋᒃᑕᕆᐊᑦ 
ᒥᒃᕼᐋᓄᑦ ᐃᓕᓐᓂᐊᖅᑐᓕᕆᓂᒻᒥᒃ 
ᐊᐱᖅᕼᐅᓚᐅᕐᒪᑦ, ᐊᒻᒪ ᐊᐅᓚᔨᑦᓯᐊᕐᓂᕈᒪ, ᒥᓂᔅᑐ 
ᐊᐱᖅᕼᐆᑎᒋᓚᐅᕐᒪᒍ ᑕᒪᓐᓇ ᐸᕐᓇᐅᒐᖃᕐᓂᖅ. 
ᓄᓇᐃᑦ ᐊᕕᒃᑐᖅᕼᐃᒪᔪᓂᒃ ᓄᓇᕘᑉ ᐃᓗᐊᓂ 
ᕿᑎᕐᒥᐅᑦ, ᑭᕙᓪᓕᖅ, ᕿᑭᖅᑖᓗᒃ 
ᐅᔭᕋᒃᑕᕆᐊᖃᓗᒃᑖᓕᕋᑉᑕ. ᑕᐃᒪ 
ᓂᕈᐅᓇᕋᓗᐊᖅᐳᖅ ᐸᕐᓇᐅᒐᕐᒥᒃ 
ᐱᑕᖃᕋᔭᕐᓂᖓᓂᒃ ᐅᔭᕋᒃᑕᕆᐊᓕᕆᓂᐅᑉ 
ᒥᒃᕼᐋᓄᑦ ᐃᓕᓐᓂᐊᕈᑕᐅᓇᔭᖅᑐᓂᒃ 
ᐱᓕᕆᐋᒃᕼᐊᖅᑖᕈᑕᐅᒐᔭᖅᑐᓂᒃ. ᐋᖅᑭᐅᒪᔪᒥᒃ  

ᐸᕐᓇᐅᒐᖅᑕᖃᖅᐹ ᕼᐃᓚᑦᑐᖅᕼᐊᕐᕕᓕᕆᔨᒃᑯᑦ? 
ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐᑲᒪᒋᔭᖃᖅᑐᖅ ᓄᓇᕗᑦ 
ᓯᓚᑦᑐᖅᓴᕐᕕᖕᒥᒃ, ᒥᓂᔅᑐ ᕼᐃᒃᔅ, ᐋᒃᑲ, ᒥᓂᔅᑐ 
ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
 
>>ᐃᒡᓚᖅᑐᑦ 
 
ᑕᒪᒃᑯᐊ ᐅᔭᕋᒃᑕᕆᐊᑦ ᐱᓕᕆᖃᑎᒋᕙᓪᓕᐊᔭᕗᑦ  
ᖃᓄᖅ ᑕᒪᒃᑯᐊ ᐃᖅᑲᓇᐃᔭᖅᑏᑦ 
ᐱᕚᓪᓕᕈᓐᓇᕋᔭᕐᒪᖔᑦᑕ ᐅᔭᕋᒃᑕᕆᐊᑦ ᒥᒃᓵᓄᑦ. 
ᖃᓄᕐᖏᓐᓇ, ᑮᓇᐅᔭᖅᑖᖃᑦᑕᕋᑉᑕ third party 
funding. ᑕᐃᒃᑯᐊ ᖃᐃᒑᖓᑕ, ᐃᓛᒃ 
ᐱᓕᕆᖃᑎᒋᔭᕗᑦ ᑕᒪᒃᑯᐊ ᐃᓕᓐᓂᐊᕐᓂᐅᑉ 
ᒥᒃᓵᓄᑦ third party funding-ᑎᒍᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑕᐃᒪ ᑐᑭᕼᐃᑦᓯᐊᕐᓂᕈᒪ 
ᐸᕐᓇᐅᒐᖅᑕᖃᓐᖏᑦᑐᖅ ᒫᓐᓇ. ᑭᕼᐃᐋᓂ 
ᐱᓕᕆᔭᐅᔫᒐᓗᐊᖅ, ᐊᐅᓚᔨᑦᓯᐊᕐᓂᕈᒪᓗ 
ᕼᐃᓚᑦᑐᖅᕼᐊᕐᕕᓕᕆᔨᒃᑯᑦ ᐊᑕᐅᕼᐃᑐᐊᕐᒥᒃ 
ᐱᓕᕆᔨᓖᑦ ᑕᒪᑦᓱᒪ ᒥᒃᕼᐋᓄᑦ ᐱᓕᕆᕼᐅᖅᑐᒥᒃ. 
ᐊᖏᔫᒐᓗᐊᖅᖢᓂ ᐅᔭᕋᒃᑕᕆᐊᓕᕆᓂᖅ ᓄᓇᕘᑉ 
ᐃᓗᐊᓂ ᑕᐅᑐᖅᑰᕐᓇᕐᕋᓗᐊᖅᒪᑦ. 
 
ᕼᐆᕐᓗ ᐅᑯᐊ ᐅᒥᐊᕐᔪᐊᓕᕆᔩᑦ 
ᖃᓕᕋᓕᖕᓂᐊᖅᑎᓂᒃ ᑲᑎᒪᔨᐊᓛᖅᑕᖅᑲᕐᒪᑦ ᑕᒫᓂ 
ᐃᓕᓐᓂᐊᖅᑎᑦᓯᓂᕐᒧᑦ ᑐᕌᖓᔪᑦ ᑖᒃᑯᐊ 
ᐃᖃᓗᓕᕆᓂᕐᒥᒃ ᐃᒪᕐᒥᐅᑕᓕᕆᓂᕐᒥᓪᓗ 
ᐃᓕᓐᓂᐊᖅᑎᑦᓯᓂᕐᒧᑦ ᑲᑐᔾᔨᖃᑎᒌᒃᑯᑦ 
ᑕᐃᑦᓱᑦᑕᐃᓐᓇᕐᒥᒃ ᑕᐅᑐᖅᑰᕐᓇᕋᓗᐊᕐᒪᑦ 
ᐅᔭᕋᒃᑕᕆᐊᓕᕆᓂᐅᑉ ᒥᕐᕼᐋᓄᑦ. 
ᑐᕼᐊᕐᓇᓚᐅᖅᖢᓂᓗ ᐱᕙᓪᓕᐊᑎᑦᓯᔨᒃᑯᑦ 
ᑕᒪᑐᒥᖓ ᐱᓕᕆᔫᒐᓗᐃᑦ. ᑭᕼᐃᐊᓂ 
ᑐᑭᕼᐃᕼᐅᐊᓕᖅᖢᖓ ᒫᓐᓇ ᓄᓇᕗᑦ 
ᕼᐃᓚᑦᑐᖅᕼᐊᕐᕕᓕᕆᔨᒃᑯᑦ ᑕᒪᑦᑐᒥᖓ 
ᑕᐅᑐᖅᑰᒐᕆᔭᐅᔪᒥᒃ ᐃᑲᔪᖅᑐᐃᕙᑦ? ᐊᒻᒪ ᖃᓄᖅ? 
ᒪ’ᓇ, ᐃᒃᕼᐃᕙᐅᑖᖅ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᑖᒃᑯᐊ ᓯᓚᑦᑐᖅᓴᕐᕕᒃᑯᑦ ᐱᕙᓪᓕᐊᔪᓕᕆᔨᒃᑯᓐᓂᓪᓗ 
ᐊᒻᒪ ᐃᓄᓕᕆᔨᒃᑯᓐᓂ ᐱᓕᕆᖃᑎᖃᖅᑐᒍᑦ 
ᑕᒪᒃᑯᐊ ᐃᓕᓐᓂᐊᖅᑐᖁᑎᕗᑦ ᑕᒪᒃᑯᓂᖓᐄᓛᒃ 
ᑕᑯᔪᒪᒐᑦᑕ ᒪᒃᑯᒃᑐᓂᒃ ᓄᓇᕘᒥᐅᑕᓂᒃ ᐱᓕᕆᔪᓂᒃ. 
ᐊᖏᔪᐊᓘᖕᒪᑦ ᑕᒪᓐᓇ ᐅᔭᕋᖅᑕᕆᐊᕐᓂᖅ 
ᓄᓘᔮᖕᓂᓪᓗ, ᑲᖏᖅᖠᓂᕐᒥᓪᓗ ᖃᒪᓂᑦᑐᐊᕐᒥᓪᓗ 
ᐊᒻᒪ ᕿᑎᕐᒥᐅᓂ ᐱᓕᕆᕙᓗᖕᒪᑕ. ᑕᒪᓐᓇ 
ᐊᒃᓱᐊᓗᒃ ᐱᓕᕆᐊᕆᓚᖓᔭᕗᑦ ᑕᐅᓇᓐᖓᑐᐃᓐᓇᖅ 
ᑎᑭᑕᐅᖃᑦᑕᕐᓂᕆᔭᕗᑦ ᐃᖅᑲᓇᐃᔭᖅᑎᓂᒃ 
ᒥᑭᒡᓕᔾᔫᒥᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᒪ’ᓇ ᒥᓂᔅᑐ 
ᖁᕕᐊᓇᑯᓂ ᐱᓕᕆᐊᕆᔭᐅᑦᒪᑦ ᐅᔾᔨᕆᔭᐅᑦᑕᕐᒪᑦ. 
ᑖᓐᓇ ᑕᐅᑐᒃᖢᒍ ᓄᓇᕗᒥ ᐃᖃᓗᓕᕆᓂᕐᒥᒃ 
ᐃᒪᕐᒥᐅᑕᓕᕆᓂᕐᒥᓪᓗ ᐃᓕᓐᓂᐊᖅᑎᑦᓯᓂᕐᒧᑦ 
ᑲᑐᔾᔨᖃᑎᒌᑦ ᐃᒻᒥᒎᕐᒪᑦ. 
 
ᕼᐃᓚᑦᑐᖅᕼᐊᕐᕕᓕᕆᔨᒃᑯᓐᓂᒃ 
ᐱᓕᕆᖃᑎᖃᖅᑕᖅᑑᒐᓗᐃᑦ ᑭᕼᐃᐊᓂ ᐃᖕᒥᓂᒃ 
ᐃᓛᒃ, ᐅᐊᑦᓯᖢᑎᒃ ᕼᐅᓇᓂᒡᓗ ᐃᓕᓐᓂᐊᒐᒃᕼᐊᓂᒃ 
ᐋᖅᑭᒃᕼᐅᐃᕙᒃᑐᑎᒃ, ᑭᕼᐃᐊᓂ 
ᐅᔾᔨᕆᑦᑕᖅᕼᐃᒪᒐᒃᑯ ᖃᓄᖅ, ᖃᑉᓗᓈᑐᑉᓘᓐᓃᑦ 
ᓇᓗᓇᖅᑐᖅ. ᐊᖅᕼᐅᑎᒋᔭᖁᕼᐆᕐᒪᑦ ᑕᒪᓐᓇ 
ᐃᓕᓐᓂᐊᖅᑐᓕᕆᓂᖅ.  
 
ᓇᐅᒃ, ᐅᕙᒍᑦ ᕼᐃᓚᖅᑐᖅᕼᐊᕐᕕᓕᕆᔨᒃᑰᓗᑕ 
ᐃᓕᓐᓂᐊᑦᑎᑦᓯᓂᐊᖅᑐᒍᑦ 
ᐱᓕᕆᓚᖏᑦᑐᕼᐃ...ᑎᐊᑦᓇᐃᓕᐅᖅᑐᕋᐅᑦᑐᓂᒃ 
ᖃᐅᔨᑦᑕᖅᕼᐃᒪᒐᒪ ᐅᑭᐅᓂᒃ ᖄᖏᖅᑐᓂ. ᑖᓐᓇ 
ᒥᓂᔅᑑᓐᖏᓚᐅᖅᑎᓪᓗᒎᒐᓗᐊᖅ ᒫᓐᓇ 
ᒥᓂᔅᑑᓕᖅᑐᖅ. ᒥᓂᔅᑕ ᒫᓐᓇ ᑕᐃᒪ 
ᑐᕼᐊᖅᑎᑦᓯᔫᓗᐊᖅᐹ ᐅᒃᑯᐊᖔᓂᖓᓂᒃ?  
 
ᐃᓛᒃ, ᑐᓐᖓᕼᐅᒃᑎᑦᓯᓂᖓᓂᒃ ᐊᔾᔨᒌᖏᑦᑐᓂᒃ 
ᑎᒥᐅᔪᓂᒃ ᐃᓕᓐᓂᐊᖅᑎᑦᑎᓂᐅᑉ ᒥᒃᕼᐋᓄᑦ 
ᐅᔭᕋᒃᑕᕆᐊᕐᓂᐅᑉ ᒥᒃᕼᐋᓄᑦ  

ᐱᓕᕆᕼᐆᐊᖅᑐᖃᓕᕋᔭᕐᓂᖅᐸᑦ, ᓄᓇᕗᒻᒥᐅᓄᑦ 
ᐱᕚᓪᓕᕈᑕᐅᓂᐊᕐᓂᖅᐸᑦ, ᑐᓐᖓᕼᐅᒃᑎᑕᐅᕚᓐ 
ᑕᒪᒃᑯᐊ ᑎᒥᐅᔪᑦ ᐊᔾᔨᒌᖏᑦᑐᑦ ᐱᓕᕆᕼᐆᐊᖅᑐᑦ 
ᑕᒪᑦᑐᒪ ᒥᒃᕼᐋᓄᑦ? ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᐄ, ᖁᔭᓐᓇᒦᒃ, 
ᐅᖃᖅᑏ. (ᑐᓵᔨᑎᒍᑦ) ᑕᒪᓐᓇ ᓄᓇᕗᑦ 
ᐃᖃᓪᓕᐊᖅᑐᓕᕆᓂᕐᒧᑦ ᐃᓕᓐᓂᐊᖅᑎᑦᓯᔨᐅᔪᑦ  
ᑖᒃᑯᐊ ᐱᓕᕆᑦᓯᐊᖅᑐᑦ ᑕᒪᒃᑯᐊ ᑭᒡᒐᖅᑐᖅᑕᒃᑲ 
ᖃᒪᓂᑦᑐᐊᕐᒥᐅᑕᐅᔪᖅ ᖃᖏᐊᕋ 
ᐃᓚᐅᖃᑕᐅᓚᐅᕐᒪᑦ ᐅᒥᐊᔾᔪᐊᒃᑯᑦ 
ᐃᖃᓗᒐᓱᒃᑎᐅᓂᕐᒧᑦ. ᑖᒃᑯᐊ ᐃᓕᓐᓂᐊᕌᓂᒃᑳᖓᑕ 
ᐃᖅᑲᓇᐃᔮᒃᓴᒥᒃ ᐅᒥᐊᕐᔪᐊᓕᕆᔨᓂᒃ ᑕᒪᓐᓇ 
ᑲᒪᒋᔭᐅᓲᖅ ᐱᕙᓪᓕᐊᔪᓕᕆᔨᒃᑯᑦ ᐱᓕᕆᖃᑦᑕᕐᒪᑕ 
ᐃᑲᔪᖅᑐᕐᓂᐊᕐᒥᔭᕗᑦ ᓯᓚᑦᑐᖅᓴᕐᕕᒃᑯᓐᓂ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ. 
 
ᐊᐱᖅᑯᑦ 411 - 5(2): ᐅᔭᕋᖕᓂᐊᖅᑐᓕᕆᔪᑦ 

ᐃᓕᓐᓂᐊᕕᖓ (ᖁᐊᓴ) 
 
ᖁᐅᓴ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᒃ, 
ᐃᓕᑕᕆᒃᑲᓐᓂᕋᕕᖓ. ᑖᑦᓱᒧᖓᑦᓴᐃᓐᓇᖅ 
ᓯᓚᑦᑐᖅᓴᕐᕕᓕᕆᓂᕐᒧᑦ ᑐᕌᖓᔪᖅ. ᑖᓐᓇ 
ᒪᓕᒐᓕᐅᖅᑎᐅᖃᑎᒪ ᐊᐱᕆᖅᑲᐅᔭᖓ 
ᐃᓚᒋᐊᒃᑲᓐᓂᖅᑕᕋ.  
 
ᐅᖃᓚᐅᖅᑎᓪᓗᖓ ᑕᒪᐅᓐᖓᓵᖅᑎᓪᓗᖓ 
ᖁᔭᓐᓇᒦᖅᑕᕋ ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ  

ᖃᐃᖁᓚᐅᖅᓯᒪᖕᒪᖓ ᑕᑯᓄᖓ 
ᐅᔭᕋᖕᓂᐊᖅᑎᐊᓗᐃᑦ ᑲᑎᑎᓪᓗᒋᑦ. ᑕᑲᓇᓂ 
ᑕᑯᓚᐅᕋᑦᑕ ᐊᒥᓱᓂᒃ ᐅᔭᕋᖕᓂᐊᖅᑎᓂᒃ, 
ᐅᖃᓪᓚᒻᒪᕆᖃᑦᑕᓚᐅᕐᒪᑕ ᐃᓄᖕᓂᒃ 
ᓴᓇᔨᑖᕈᒪᓪᓗᑎᒃ.  
 
ᑭᓯᐊᓂ ᐃᓕᓐᓂᐊᖅᑎᑕᐅᓐᖏᓗᐊᕐᒪᑕᒎᖅ 
ᐊᔾᔨᒌᖏᑦᑐᓂᒃ ᒪᑯᓄᖓ ᓴᓇᔨᒻᒪᕆᐅᓂᕐᒥᒃ 
ᐊᓯᖏᓐᓄᓪᓗ ᒪᑯᓂᖓ. ᑕᑯᔪᒪᑦᑎᐊᕋᓗᐊᕐᒪᑕᒎᖅ 
ᐅᖃᓚᐅᕆᓪᓗᖓᓗ ᑕᐃᒪ  
ᒥᑦᑎᒪᑕᓕᖕᒥ, ᐃᓛᒃ, ᓄᓘᔮᖕᓂᑦ ᑕᐃᒪ 
ᑐᓴᓵᓚᐅᕐᒥᒐᑦᑕ 800-ᓂᒃ ᐃᓄᖃᕈᓐᓇᖅᑐᒥᒃ 
ᓴᓇᓵᓚᐅᕐᒪᑕ ᐊᒻᒪ ᐅᖃᑦᑎᐊᓚᐅᕆᓪᓗᑕ ᑕᐃᒪ 
ᐃᓄᖕᓂᑦᑐᖅᑕᕝᕙ ᐃᓂᒃᓴᖏᑦ 
ᐱᓕᕆᔾᔪᑎᒃᓴᖅᑖᕐᕕᐅᓂᐊᖅᐳᑦ. 
 
ᑕᐃᒪ ᐊᐱᕆᒃᑲᓐᓂᖅᐳᖓ ᑕᐃᔅᓱᒪᓂ ᒫᓐᓇᓵᖅ 
ᐃᓛᒃ, ᒫᓐᓇᓵᖑᖏᑦᑐᖅ ᐅᔭᕋᖕᓂᐊᕐᓂᕐᒧᑦ 
ᐃᓕᓐᓂᐊᕐᕕᒃᑕᖃᓚᐅᕐᒪᑦ ᕿᑎᕐᒥᐅᓃᓚᐅᖅᖢᓂ, 
ᐃᒻᒪᖄ ᑲᖏᖅᖠᓂᕐᒧᑦ ᓅᖅᑰᓕᓚᐅᖅᑐᖅ 
ᖃᓄᑭᐊᖅ ᑕᒪᓐᓇ ᑐᑭᓯᑦᑎᐊᓐᖏᑕᕋ. 
ᑕᐃᒪᓐᓇᐃᑦᑐᒥᒃ ᐅᔭᕋᖕᓂᐊᖅᑎᒧᑦ ᑐᕌᖓᔾᔫᒥᔪᓂᒃ 
ᓴᖅᑭᑦᑐᖃᓛᖅᐹ? Mine Training Center-ᓲᕐᓗ 
ᑕᐃᒪᓐᓇᐃᑦᑐᒥᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ 
ᓄᓇᕗᑦ ᓯᓚᑦᑐᖅᓴᕐᕕᖕᒥᒃ, ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐄ, ᐅᖃᕋᑖᕋᒪᐃᓛᒃ ᑕᒪᒃᑯᐊ ᐅᔭᕋᒃᑕᕆᐊᑦ 
ᐱᓪᓚᕆᐅᖕᒪᑕ ᐊᒻᒪ ᑕᑯᔪᒪᓪᓗᑕ ᐅᖃᒃᑲᓐᓂᕐᓚᖓ. 
ᑕᑯᔪᒪᓪᓗᑕ ᑕᒪᒃᑯᐊ ᓄᓇᕗᒻᒥᐅᑕᐃᑦ 
ᐃᖅᑲᓇᐃᔭᓕᖅᑐᓂᒃ ᐊᐅᓚᑦᑎᓕᕐᓗᑎᒡᓘᓐᓃᑦ 
ᑕᒪᒃᑯᓂᖓ ᐅᔭᕋᒃᑕᕆᐊᓂᒃ. ᑕᒪᓐᓇ 
ᐸᕐᓇᒃᐸᓪᓕᐊᔭᕗᑦ ᐱᐊᓚᐃᒃᑲᓗᐊᖅᑐᒍᑦ ᑭᓯᐊᓂ  

ᐅᖃᖅᑏ, ᑕᒪᓐᓇ ᑕᑯᔪᒪᔭᕗᑦᑕᐅᖅ ᑕᒫᓂ ᓄᓇᕗᒻᒥ 
ᐅᔭᕋᒃᑕᕆᐊᕐᓂᕐᒧᑦ ᐃᓕᓐᓂᐊᕐᕕᖃᓪᓚᕆᓕᕐᓗᑎᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᓚᒃ, ᑕᒪᓐᓇ  
ᑕᑯᔪᒪᓐᓇᕐᒪᑦ, ᐅᕙᒍᑦ ᐃᓛᒃ, ᒐᕙᒪᒋᔭᕗᑦ 
ᐅᑕᖅᑭᑐᐃᓐᓇᕆᐊᖃᓐᖏᒻᒪᑦ ᑕᒪᒃᑯᐊ 
ᐱᕙᓪᓕᐊᔪᒪᔾᔪᐊᖅᑎᓪᓗᒋᑦ ᓴᖅᑭᔮᕌᓂᖕᒪᑕ 
ᐅᔭᕋᖕᓂᐊᖅᑏᑦ, ᐃᓄᖕᓂᒡᓗ ᐱᔪᒪᑦᑎᐊᖅᖢᑎᒃ 
ᐊᖏᖃᑎᖃᖃᑦᑕᖅᓯᒪᖕᒪᑕ ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ ᑕᒪᒃᑯᓂᖓ ᖃᑦᓯᓂ ᐃᓄᖕᓂᒃ 
ᓴᓇᔨᑖᕈᒪᓂᕐᒥᓂᒃ ᓇᓗᓇᐃᔭᖃᑦᑕᕐᒪᑕ. 
 
ᐅᕙᒍᑦ ᓯᓚᑦᑐᖅᓴᕐᕕᒃᐳᑦ ᑖᓐᓇ 
ᐊᑐᒃᑲᓐᓂᕆᐊᖃᓪᓚᕆᒃᑲᑦᑎᒍ ᒪᔾᔭᒪᑯᐊ 
ᒪᒃᑯᒃᑐᖁᑎᕗᑦ ᐃᓄᖁᑎᕗᑦ ᐊᒥᓱᐄᑦ ᓴᓇᓐᖏᑦᑐᑦ 
ᐃᓕᓐᓂᐊᕈᑎᖃᐃ ᓴᓇᒃᑲᓐᓂᕈᓐᓇᓪᓚᕆᒃᑲᓗᐊᕐᒪᑕ. 
ᑖᔅᓱᒧᖓ ᑕᒡᕙ ᐊᐱᖅᑯᑎᒋᓗᐊᖅᑲᐅᕙᕋ ᖃᑯᒍ 
ᑖᓐᓇ Mine Training Centre-ᒥᒃ 
ᓴᖅᑭᑎᑦᑎᓛᕐᓂᐊᕐᓂᕐᒥᓂᒃ ᐃᓱᒪᒃᓴᖅᓯᐅᖅᓯᒪᕚ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᐄ, ᖁᔭᓐᓇᒦᒃ, 
ᐅᖃᖅᑏ ᐊᒻᒪ ᖁᔭᓐᓇᒦᒃ ᑕᒪᓐᓇ ᓴᖅᑭᒻᒪᒍ, ᐃᓛᒃ 
ᐊᐱᖅᓱᕋᔅᓯ. ᑕᐃᒪ ᖃᖓᓪᓚᕆᒃ 
ᓴᖅᑭᑦᑐᖃᓛᑉᒪᖔᑦ ᑕᐃᒪᐃᑦᑐᒥᒃ Mine Training  

Centre-ᒥᒃ, ᑭᓯᐊᓂ ᑕᐃᑲᓂ ᑲᖏᖠᓂᕐᒥ. 
ᐃᓕᓐᓂᐊᖃᑦᑕᓕᖅᑐᑦ ᓱᓇᑯᓗᐃᓂᒃᑯᐊ 
simulators-ᖃᖅᑐᒍᑦ ᑕᐃᑲᓂ. ᐅᔭᕋᒃᑕᕆᐅᑉ 
ᐃᓗᐊᓃᑦᑑᔭᕆᒃᖢᓂ ᑕᐃᓐᓇ ᐊᑐᖅᑕᐅᖃᑦᑕᖅᑐᖅ.  
 
ᒫᓐᓇᐅᖅᑲᐅᔪᖅ ᖁᕕᐊᓱᒡᕕᐅᑉ ᑕᖅᑭᖓᓂ 12-
ᖑᖅᑲᐅᖕᒪᑕ ᐃᓕᓐᓂᐊᖅᑎᑕᐅᔪᑦ ᑲᖏᖅᖠᓂᑉᒥ 
ᑕᐃᑲᓂ ᐅᔭᕋᒃᑕᕆᐊᖓᓂ ᑕᐃᒃᑯᐊᒎᖅ 12-
ᖑᖅᑲᐅᔪᑦ, ᓴᕆᒪᓇᖅᐳᖅ ᐅᖃᖅᑏ, 
ᐱᐅᓂᒃᑎᐊᖅᑲᐅᓪᓗᑎᒃ ᐊᒻᒪ 
ᓴᓇᓕᖅᑎᑕᐅᓚᖓᓕᖅᓱᑎᒃ ᑕᐃᑲᓂᖃᐃ 
ᐅᔭᕋᒃᑕᕆᐊᓂᒃ. ᐃᓛᒃ, ᓯᑕᒪ ᓴᓇᓚᐅᖅᑐᑦ 
ᑐᑭᓯᔭᒃᑯᑦ. ᑕᐃᒃᑯᐊ ᓯᑕᒪᔅᓱᓕ ᐅᑕᖅᑭᔪᑦ 
ᓴᓇᓕᕈᒫᓐᓂᐊᕐᓂᕋᖅᑕᐅᓪᓗᑎᒃ 
ᐅᖃᐅᔾᔭᐅᓚᐅᖅᑐᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᐃᓛᒃ 
ᐱᒃᑯᓇᖃᑦᑕᕐᒪᑕ ᑐᓴᖅᖢᒋᑦ ᑕᐃᒃᑯᐊ 
ᒎᓗᖅᓯᐅᖅᑏᑦ ᐊᒡᓃᒍ-ᐄᒍ ᐅᔭᕋᖕᓂᐊᖅᑏᑦ ᑕᐃᒪ 
ᐅᖃᖃᑦᑕᕐᒪᑕ ᓴᓇᔨᓕᒫᖏᒡᒎᖅ ᐃᓄᖕᓂᒃ 
ᓴᓇᔨᑖᕈᒪᖕᒪᑕ ᖃᑯᒍ ᐊᕗᖓ ᓯᕗᓂᒃᓴᑦᑎᓐᓄᑦ 
ᑕᐅᑐᒃᖢᑎᒃ, ᐃᓄᓕᒫᖑᖁᑐᐃᓐᓇᑦᑎᐊᕋᓗᐊᖅᑕᖏᑦ 
ᑕᑉᐱᒃᑯᐊ. 
 
ᑕᒪᓐᓇ ᐱᔾᔪᑎᒋᓪᓗ ᑕᐃᒪ ᐅᖃᓚᐅᕐᒥᒐᒪ ᑕᒪᒃᑯᐊ 
ᓂᖃᐃᓱᖃᑦᑕᖅᑐᑦ ᑐᑭᓯᐅᒪᒍᕕᐅᒃ ᓂᖃᐃᓱᖅᑏᑦ 
ᐊᒥᓲᖃᑦᑕᕐᒪᑕ. ᑕᐃᒪ ᐊᐱᖅᑯᑎᒋᓕᖅᑕᕋ, ᑖᒃᑯᐊ 
ᓯᓚᑦᑐᖅᓴᕐᕕᒃᑯᑦ ᐃᓕᓐᓂᐊᕈᑎᒃᓴᓂᒃ ᑮᓇᐅᔭᓂᒃ 
ᓇᓗᓇᐃᔭᕈᓐᓇᕐᓂᐊᖅᐹᑦ ᑕᒪᒃᑯᐊ ᑕᐅᑐᓗᐊᖅᖢᒋᑦ 
ᓄᓇᓖᑦ ᓂᖃᐃᓱᕐᓂᕐᒥᒃ ᑮᓇᐅᔭᓂᒃ ᐊᒥᓱᓂᒃ 
ᐊᑐᖅᐸᒃᑐᓂᒃ. ᑕᒪᒃᑯᓄᖓ ᑐᕌᖓᔾᔫᒥᔪᒥᒃ ᓲᕐᓗ 
ᑮᓇᐅᔭᓂᒃ ᓴᓂᕝᕙᐃᓯᒪᔪᓐᓇᕐᓂᕐᒥᒃ 
ᐃᓱᒪᒃᓴᖅᓯᐅᕈᑎᖃᕈᓐᓇᖅᐲᑦ ᑕᒪᒃᑯᐊ  
ᐅᔭᕋᖕᓂᐊᕐᓂᕐᒧᑦ ᐃᓕᓐᓂᐊᖁᓪᓗᒋᑦ. 
ᓱᓇᑐᐃᓐᓇᕐᒥᒃ ᓴᓇᔭᒃᓴᒥᒃ? ᖁᔭᓐᓇᒦᒃ, 
ᐅᖃᖅᑎᑦᑎᔨ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅg ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯ: ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒍᑦ) ᐄ, ᐃᖃᓗᖕᒥ ᐃᓄᖕᒧᑦ ᑐᓂᓯᒍᕕᑦ 
ᐅᓪᓗᒧᑦ ᓂᕆᒐᔭᖅᑐᖅ, ᑭᓯᐊᓂᓕ 
ᐃᓕᓐᓂᐊᖅᑎᒃᑯᕕᐅᑉ ᐃᖃᓗᒐᓱᒍᓐᓇᕐᓂᒻᒥᒃ, 
ᐃᓅᓯᖓᓄᑦ ᐃᒻᒥᓂᒃ ᓂᕿᖃᕈᓐᓇᖅᑐᖅ. ᓄᓇᕗᒻᒧᑦ 
ᑐᓂᐅᖅᑲᓚᐅᑐᐃᓐᓇᖏᑦᑐᑦ ᓂᖃᐃᑐᕐᓂᕐᒧᑦ. 
 
ᑕᒪᑯᐊ ᐸᕐᓇᒃᑕᕗᑦ ᐃᓱᒪᖅᓱᓕᖅᐹᓪᓕᕐᓂᒻᒧᑦ 
ᑐᕌᖓᖕᒪᑕ ᑖᒃᑯᐊ ᒐᕙᒪᒃᑯᓐᓂ ᑕᐃᒪᓐᓇ 
ᑐᓂᐅᖅᑲᖅᑕᐅᔪᒪᓐᓇᖏᑦᑐᖅ. ᑕᒪᒃᑯᐊ 
ᓂᖃᐃᑐᖃᑦᑕᖅᑐᐃᑦ ᓄᓇᓖᑦ ᒥᑭᓐᓂᖅᓴᐅᔪᓂ 
ᐅᔭᕋᒃᑕᕆᐊᑦ ᐃᖅᑲᓇᐃᔭᖅᑎᑦᓯᓕᖅᑎᓪᓗᒋᑦ 
ᑕᒪᓐᓇ ᑕᑯᕋᓐᓂᓪᓚᕆᒃᑐᖅ. ᒪᒃᑯᒃᑐᐃᑦ ᐅᑎᕌᖓᑕ 
ᓴᓇᔭᖅᑐᖅᑐᐃᓪᓗ ᐅᑎᖅᖢᑎᒡᓗ ᐃᓚᒥᖕᓂ 
ᐃᑲᔪᖃᑦᑕᕐᒪᑕ. 
 
ᑕᒪᓐᓇ ᐊᑐᖅᑕᕗᑦ ᐱᕙᓪᓕᐊᔭᕗᑦ. 
ᑕᐃᑯᓐᖓᐅᕙᓪᓕᐊᔪᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᒃᑲ, 
ᐅᔾᔨᕈᓱᓚᐅᕆᑦᑎ ᑖᓐᓇ ᐅᖃᐅᓯᒃᑯᑦ 
ᐊᐱᖅᓱᕈᓐᓇᕐᓂᖅ ᐱᕕᖃᕈᓐᓃᕐᒪᑦ, ᑕᐃᒪᐃᒻᒪᓪᓗ 
ᑲᔪᓯᓂᐊᖅᑐᒍᑦ ᑲᑎᒪᔾᔪᑎᑦᑎᓐᓄᑦ. ᑎᑎᖅᑲᑎᒍᑦ 
ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. ᑭᐅᔾᔪᑎᑦ ᑲᒥᓴᓇᐅᑉ 
ᐅᖃᐅᓯᕐᖓᐅᑎᖏᓐᓄᑦ. ᐊᑎᓕᐅᖅᓯᒪᔪᑎᒍᑦ 
ᑐᒃᓯᕋᐅᑎᑦ. ᑭᐅᔾᔪᑎᑦ ᐊᑎᓕᐅᖅᓯᒪᔪᑎᒍᑦ 
ᑐᒃᓯᕋᐅᑎᓄᑦ. ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 
ᕿᒥᕐᕈᓚᐅᖅᑎᓪᓗᒍ ᐱᖁᔭᒃᓴᓂᒃ ᐊᓯᖏᓐᓂᒡᓗ. 
ᓴᖅᑭᑕᐅᓂᖏᑦ ᑎᑎᖅᑲᑦ. ᒪᓕᒐᓕᕆᓂᕐᒧᑦ, ᒥᓂᔅᑐ 
ᐃᖃᓪᓗᐊᖅ. 
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

ᐃᖅᑲᖅᑐᐃᕕᓕᕆᔨᒃᑯᑦ ᐱᓕᕆᕝᕕᖓᑕ 
ᑭᐅᔾᔪᑎᖏᑦ ᑲᑎᒪᔨᕋᓛᖑᔪᓄᑦ 
ᕿᒥᕐᕈᐃᓂᕆᔮᑕ ᒐᕙᒪᐅᑉ ᐊᐅᓚᑕᖏᓄᑦ 
ᑭᒃᑯᓕᒫᖑᔪᓄᓪᓗ ᐅᓂᒃᑳᕆᔭᖏᑦ ᐊᕐᕌᒍᒧᑦ 
2016-17 ᒪᓕᒐᓕᕆᔨᑦ ᑲᑎᒪᔨᖏᓐᓄᑦ 
(ᐃᖃᓪᓗᐊᖅ) 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᐃᖅᑲᖅᑐᐃᔪᓕᕆᔨᒃᑯᑦ 
ᕿᒥᕐᕈᖃᑦᑕᖅᑐᐃᑦ ᑲᑎᒪᔨᕋᓛᑦ ᒐᕙᒪᒃᑯᓐᓄᑦ 
ᐊᐅᓪᓛᓐᓂᐅᖃᑦᑕᖅᑐ ᕿᒥᕐᕈᔭᐅᓯᒪᑎᑉᓗᒋᑦ 2016-
17 ᐊᕐᕌᒍᑕᒫᑦ ᑖᒃᑯᐊ ᒪᓕᒐᓕᕆᓂᕐᒧᑦ ᐱᓕᕆᕝᕖᑦ 
ᑲᑎᒪᔨᖏᑦ ᓄᓇᕗᒻᒥ, ᑖᒃᑯᐊ ᐅᓂᒃᑳᕆᔭᖏᑦ 
ᑎᒥᖓᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 
ᓄᓇᕗᑦ ᓯᕗᓕᖅᑎᖓ, ᓯᕗᓕᖅᑎ ᓴᕕᑲᑖᖅ. 
 
ᓴᖅᑭᑕᐅᔪᖅ ᑎᑎᖅᑲᒃ 138 - 5(2): ᑎᑎᖅᑲᖅ 

ᑲᓇᑕᐅᑉ ᐊᖓᔪᖅᑳᖓᓄᑦ ᐱᔾᔪᑎᒋᓪᓗᒍ 
ᐊᑖᑕᒻᒪᕆᒃ ᔪᕼᐋᓇᔅ ᕆᕗᐋ(ᓴᕕᑲᑖᖅ) 

 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ, ᑎᑎᕋᕐᓂᐊᕐᓂᕋᓚᐅᕋᒪ ᑲᓇᑕᐅᑉ 
ᓯᕗᓕᖅᑎᕐᔪᐊᖓᓄᑦ ᐱᔾᔪᑎᒋᓪᓗ ᔪᕼᐋᓇᔅ ᕆᕗᐊ 
ᐅᖃᐅᓯᖃᖅᑐᖅ ᖃᓄᐃᒻᒪᓪᓗ ᑲᓇᑕᐅᑉ 
ᐃᖅᑲᖅᑐᒐᒃᓴᐅᓂᖓ ᓄᖅᑲᑎᑕᐅᓂᖓ ᐊᒻᒪᓗ 
ᑐᑭᓯᔪᒪᓂᕆᔭᑦᑕ ᖃᓄᐃᑦᑐᒥᒃ 
ᐱᔾᔪᑎᖃᓚᐅᕐᓂᖏᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 
ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᒧᑦ, ᒥᔅ 
ᐊᕐᓇᒃᑲᖅ. 
 
ᓴᖅᑭᑕᐅᔪᖅ ᑎᑎᖅᑲᒃ 139 - 5(2): ᑎᑎᖅᑲᑦ 

ᐱᔾᔪᑎᖃᖅᑐᑦ ᐃᑲᔪᖅᑕᐅᕝᕕᑦ 
ᒥᒃᓵᓄᑦ(ᐊᕐᓇᒃᑲᖅ) 

 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᐅᑉᓗᒥ ᓴᖅᑭᑎᑦᓯᔪᒪᔪᖓ ᑎᑎᕋᖅᑕᐅᓯᒪᔪᐃᑦ 
ᐅᕙᑦᓯᐊ ᐅᖃᐅᓯᕆᖅᑲᐅᔭᕋ ᑲᑎᒪᔩᑦ 
ᓂᑉᓕᕈᓐᓇᖅᑎᑉᓗᒋᑦ ᑕᒪᒃᑯᐊ ᐊᓄᓪᓚᒃᓯᕖᑦ 
ᓄᓇᕘᒻᒥ ᐱᔾᔪᑎᒋᓪᓗᒋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ 
ᑎᑭᕌᕐᔪᐊᕐᒧᓪᓗ, ᒥᔅᑐ ᒪᐃᓐ. 
 
ᓴᖅᑭᑕᐅᔪᖅ ᑎᑎᖅᑲᒃ 140 - 5(2): 

ᐊᔾᔨᓕᐅᒐᖅ ᓄᓇᓕᖕᓄᑦ ᒐᕙᒪᒃᑯᓪᓗ 
ᐱᔨᑦᑎᖅᑎᖏᑕ ᑎᑎᕋᕝᕕᖓ ᑎᑭᕌᕐᔪᐊᕐᒥ 
(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐅᖃᖅᑏ, 
ᐊᔾᔨ ᐅᓂᒃᑳᖓ ᐊᖏᔪᐊᓘᔪᓐᓇᕐᒪᑦ ᐊᔾᔩᑦ 
ᑕᑯᔪᓐᓇᕈᑉᑎᒍᑦ ᓂᐸᐃᖃᑉᑕᕋᔭᕋᑉᑕ. 
 
>>ᐃᓪᓚᖅᑐᑦ 
 
ᐅᖃᖅᑏ, ᑖᓐᓇ ᐊᔾᔨ ᒐᕙᒪᒃᑯᓐᓄ ᐱᔨᑦᓯᕋᖅᑏᑦ 
ᓄᓇᓕᖕᓄᑦ ᐱᔨᑦᓯᕋᖅᑏᑦ ᑎᑎᕋᕐᕕᖓ ᑕᐃᑲᓂ 
ᑎᑭᕌᕐᔪᐊᕐᒥ ᐊᔾᔨᓕᐅᓚᐅᖅᑕᕋ, 
ᐋᖅᑭᒋᐊᕆᐊᖃᓪᓚᕆᖕᒪᑦ, ᐊᓯᔾᔨᕆᐊᖃᖅᑑᔭᕐᒪᑦ 
1950s ᓴᓇᔭᐅᓯᒪᔪᖅ, ᐋᖅᑭᒃᓱᕐᓗᒍ ᓈᒻᒪᖅᑰᖏᒻᒪᑦ 
ᐊᓯᔾᔨᕆᐊᓕᒃ ᒪᓕᒡᓗᒍ ᑖᔅᓱᒥᖓ ᐊᔾᔨᒥᒃ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ, 
ᐱᖁᔨᕗᖔᕐᓂᐊᕐᓂᒧᑦ ᖃᐅᔨᒃᑲᐃᔾᔪᑎᑦ. ᐊᕐᕕᐊᑦ 
ᐅᐊᖕᓇᖓᓄᑦ ᑎᑭᕌᕐᔪᐊᕐᒧᓪᓗ, ᒥᔅᑐ ᒪᐃᓐ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ 

 
ᐱᒋᐊᖅᑎᑕᖅ 031 - 5(2): ᓄᖅᑲᖓᑯᑖᕐᓂᖅ - 

ᖃᐅᔨᒃᑲᐃᒍᑦ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑎᑦᓯᔨ. (ᑐᓵᔨᑎᒍᑦ) ᑕᒡᕙᓂ  

ᑕᓪᓕᒫᖑᓕᖅᐸᑦ, ᒪᔾᔨ 8, ᓅᑦᓯᓛᕋᒪ. 
 
ᓅᑦᓯᕗᖓ ᑐᒡᓕᖅᑕᐅᑉᓗᖓ ᓂᕈᐊᖅᑕᐅᓯᒪᔪᖅ 
ᐃᖃᓗᐃᑦ-ᓯᓈ, ᑖᓐᓇ ᒪᓕᒐᖅ 3 ᒪᓕᒡᓗᒍ, ᑖᒃᑯᐊ 
ᑲᑎᒫᓂᒃᐸᑕ ᓄᖅᑲᖔᓚᖅᑐᑦ ᒪᐃ 28, 2019-ᒧᑦ. 
 
ᐅᖃᖅᑏ, ᓈᒻᒪᒃᓯᒍᓂ ᓇᓗᓇᐃᖅᓯᓂᐊᖅᐳᖓ ᑖᓐᓇ 
ᐅᑉᓗᒥ ᓅᑕᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕐᓂᐊᕐᓂᒻᒧᑦ 
ᖃᐅᔨᒃᑲᐃᔾᔪᑎᑦ. ᐱᖁᔨᕗᖔᕐᓂᐊᕐᓂᕐᒧᑦ 
ᖃᐅᔨᑲᐃᔾᔪᑎᑦ. ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. ᐱᖁᔨᕗᖔᕈᑎᑦ. 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ 
ᑎᑭᕌᕐᔪᐊᕐᒧᓪᓗ, ᒥᔅᑐ ᒪᐃᓐ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒫᓐᓇ 
ᐊᖏᖅᑕᐅᕼᐆᐊᕋᓗᐊᖅᐳᖓ ᐅᖃᖅᑎᑦᓯᔨ, ᑖᓐᓇ 
ᐱᖁᔨᕗᖔᕈᑎᒐ ᐅᑉᓗᒥ ᐱᓕᕆᐊᕆᕼᐅᐊᖅᖢᒍ. 
ᒪ’ᓇ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 
ᐃᓕᔅᓯᓐᓄᓕᒫᖅ ᐊᖏᖅᑕᐅᓇᓱᐊᕐᒪᑦ ᑖᓐᓇ 
ᐱᖁᔨᕗᖔᕈᑎᓂ ᐅᓪᓗᒥ ᐱᓕᕆᐊᕆᔪᒪᓪᓗᓂᐅᒃ. 
ᐊᒃᑳᖅᑐᖃᖅᐸ? ᑐᓴᖏᓐᓇᒪ, ᑲᔪᓯᓚᐅᕆᑦ, ᒥᔅᑕ 
ᒪᐃᓐ. 
 
ᐱᒋᐊᖅᑎᑕᖅ 031 - 5(2): ᓄᖅᑲᖓᑯᑖᕐᓂᖅ 

(ᒪᐃᓐ)  
ᒪᐃᓐ: ᒪ’ᓇ, ᐅᖃᖅᑎᑦᓯᔩ.  
 
(ᑐᓵᔨᑎᒍᑦ) ᓅᑦᓯᕗᖓ ᑐᒡᓕᖅᑕᐅᕗᖓ ᐃᖃᓗᐃᑦ-
ᓯᓈᑉ ᒪᓕᒐᓕᐅᖅᑎᖓᓄᑦ ᑖᓐᓇ ᒪᓕᒐᖅ 3,  
ᑲᑎᒫᓂᒃᐸᑕ ᑖᒃᑯᐊ ᓄᖅᑲᖓᓛᖅᑐᐃᑦ ᒪᐃ 28-ᒧᑦ, 
2019.  
 

(ᑐᓵᔨᒃᑰᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. 
ᐱᖁᔨᕗᖔᕈᒻᒧᑦ? ᓈᒻᒪᒃᓴᖅᑐᑦ. ᖁᔭᓐᓇᒦᒃ.  
ᓈᒻᒪᒃᓴᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᖁᔭᓐᓇᒦᒃ. 
ᐱᖁᔨᕗᖔᕈᑎᑦ.  
 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 
ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 
ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᓪᓗᑎᒃ 
ᐱᖁᔭᒃᓴᓂᒃ ᐊᓯᖏᓐᓂᒡᓗ. ᒪᓕᒐᒃᓴᐃᑦ 
ᓇᐄᓴᐅᑎᓖᑦ 13, 15, 16, 17, 18 ᐊᒻᒪᓗ 21. 
ᐃᒃᓯᕙᐅᑕᐅᓂᐊᖅᑐᖅ ᒥᔅᑕ ᕋᒻᐴᑦ. 
 
ᐊᒻᒪᓗ ᐱᖁᔨᕗᖔᕈᑎᒧᑦ ᓇᐄᓴᐅᑎᓕᖕᒧᑦ 17 – 
5(2), ᐱᔪᓐᓇᖅᓯᑎᑕᐅᓯᒪᓂᕋ ᒪᓕᒡᓗᒍ, 
ᑲᑎᒪᓂᖃᖅᑐᓯ ᓄᖅᑲᕈᒪᓕᓚᐅᖏᓐᓂᓕᒫᔅᓯᓐᓂ. 
 
>>ᐸᑦᑕᑐᖅᑐᑦ 
 
>>ᐃᓪᓚᖅᑐᑦ 
 
ᑲᑎᒪᑐᐃᓐᓇᕐᓂᕐᒧᑦ ᑲᔪᓯᒋᐊᓚᐅᖏᓐᓂᑦᑎᓐ, ᒫᓐᓇ 
ᓂᕆᓐᓇᕐᒧᑦ ᓄᖅᑲᖓᓂᐊᖅᑐᒍᑦ ᐅᑎᕐᓂᐊᖅᑐᒍᑦ 
1:30-ᒥᒃ, ᑲᑎᒪᑐᐃᓐᓇᓯᒋᐊᕐᓂᐊᖅᖢᑕ.  
 
ᐃᖅᓱᖅᑏ. 
 
>>ᑲᑎᒪᓂᖅ ᓄᖅᑲᑲᐃᓐᓇᖅᑐᖅ 11:50ᒥ 
ᑲᔪᓯᓪᓗᑎᓪᓗ ᑲᑎᒪᑐᐃᓐᓇᓂᕐᒧᑦ 13:30ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᐅᓐᓄᓴᒃᑯᑦ 
ᒪᓕᒐᓕᐅᖅᑏᑦ ᑲᑎᒪᓂᖅ ᐱᒋᐊᖁᓕᖅᑕᕋ. 
ᑲᑎᒪᑐᐃᓐᓇᓂᕐᒥᒃ ᐅᑯᓂᖓ ᐱᓕᕆᐊᔅᓴᖃᖅᑐᒍᑦ 
ᒪᓕᒐᔅᓴᖅ 13, 15, 16, 17, 18 ᐊᒻᒪ 21. 
ᑲᑎᒪᔨᕋᓛᑦ ᖃᓄᐃᖁᔨᕙᑦ? ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᑲᔪᕼᐃᕼᐅᐊᖅᑐᒍᑦ  

ᑖᓐᓇ ᐱᖁᔭᒃᕼᐊᖅ 15 ᕿᒥᕐᕈᓗᑎᒍᑦ 2019-2020 
ᑮᓇᐅᔭᑦ ᐊᑐᖅᑐᒃᕼᐊᐃᑦ ᖃᐅᔨᕼᐊᕐᓗᒋᑦ 
ᐃᖅᑲᖅᑐᐃᔪᓕᕆᔨᒃᑯᑦ ᕼᐃᕗᓪᓕᐅᑎᓗᒋᑦ ᐊᒻᒪ 
ᑭᖑᓂᐊᒍᑦ ᐱᕙᓪᓕᐊᑎᑦᓯᔩᑦ ᑮᓇᐅᔭᓕᕆᔨᒃᑯᑦ 
ᕼᐃᓚᑦᑐᖅᕼᐊᕐᕕᓕᕆᔨᒃᑯᓪᓗ. ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᐊᖏᖃᑎᒌᑉᐱᑖ ᒪᓕᒐᔅᓴᖅ 15 
ᐱᓕᕆᐊᕆᖅᑳᕐᓂᐊᕐᓗᒍ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 15 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2019-2020 - ᒪᓕᒐᓕᕆᔨᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ 
ᐊᐱᕆᒍᒪᔭᕋ ᒥᓂᔅᑕ ᐃᖃᓪᓗᐊᖅ 
ᐃᖅᑲᓇᐃᔭᖅᑎᓂᑦ ᓴᓂᓕᖃᕈᒪᓂᐊᖅᑮᑦ 
ᐅᖃᕆᐊᖅᑐᕕᒻᒥ? ᒥᓂᔅᑕ ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᐄᖑᓂᐊᖅᑐᖅ. 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑲᑎᒪᔩᑦ 
ᐊᖏᖅᑳᑦ ᐱᓕᕆᔨᖏᑦ 
ᐅᖃᕆᐊᖅᑐᕐᕕᒻᒨᕈᓐᓇᖁᓗᒋᑦ? 
 
ᐃᓚᖏᑦ ᑲᑎᒪᔩ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ 
ᑖᒃᑯᐊ ᐅᖃᕆᐊᖅᑐᕕᒻᒨᖅᑎᓚᐅᕐᒥᒃᑭᑦ. ᖁᔭᓐᓇᒦᒃ.  
 
ᐃᑉᐸᔅᓴᖅ ᒪᑐᐃᖅᓯᒍᑎᓂᑦ ᐅᖃᐅᓯᓂᑦ 
ᐱᔭᕇᓚᐅᖅᑐᒍᑦ ᒪᓕᒐᓕᕆᔨᒃᑯᓐᓂᒃ ᐱᓕᕆᕕᖓᓂ. 
ᐱᒋᐊᓚᐅᓐᖏᓂᑦᑎᓐᓂ ᐃᖅᑲᐃᑎᒋᐊᕈᒪᒋᔅᓯ ᑕᐃᒫᒃ 
ᓱᓕ. ᐱᔪᓐᓇᐅᑎᒐ ᐊᑐᕐᓂᐊᕐᒥᒐᒃᑯ 
ᐃᔅᓯᕙᐅᑕᐅᓪᓗᖓ ᒪᓕᒐᓕᐅᖅᑏᑦ 
ᐊᑕᐅᓯᐊᑐᐃᓐᓇᕐᓗᑎᒃ ᐅᖃᕐᕕᖃᕈᓐᓇᕐᓂᐊᕋᔅᓯ 
ᒪᑉᐱᒐᕐᒥ ᒪᑉᐱᒐᕐᓂᒃ ᐃᓛᒃᑯᑦ. 
 

ᐱᒋᐊᓚᐅᓐᖏᓂᑦᑎᓐᓂ, ᒥᓂᔅᑕ ᐃᖃᓪᓗᐊᖅ 
ᓇᓗᓇᐃᖅᑐᐃᖁᔭᕋᓗᐊᕋ ᑭᒃᑯᓐᓂᒃ 
ᐅᖃᕆᐊᖅᑐᖃᑎᖃᖅᓯᒪᓂᐊᕐᒪᖔᖅ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ ᑕᓕᖅᐱᓐᓂ 
ᒥᓂᑕᐅᑉ ᑐᖏᓕᖓ ᕕᐅᓪ ᒪᑲᐃ ᐊᒻᒪ ᓴᐅᒥᓐᓂ 
ᒨᕗ ᓯᐅᕐᒫᒃᒨᑦ ᐊᖓᔪᖅᑳᖑᔪᖅ 
ᑮᓇᐅᔭᓕᕆᔨᖏᓐᓄᑦ ᒪᓕᒐᓕᕆᔨᒃᑯᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᐅᖃᕋᑖᕋᒪ ᑕᐃᒪ ᐱᔭᕇᓚᐅᕋᑦᑕ 
ᒪᑐᐃᖅᓯᒍᑎᓂᑦ ᐅᖃᐅᓯᓂᑦ ᐱᔭᕇᖅᑎᓪᓗᓯ.  
 
ᐊᒻᒪ ᒪᓕᒐᓕᐅᖅᑏᑦ ᑮᓇᐅᔭᖅᑐᕈᑎᔅᓴᓂᒃ 
ᐊᐱᖅᑯᑎᖃᖃᑦᑕᓂᐊᖅᑯᓯ. ᐃᓗᓕᓕᒫᕌᓗᖏᓐᓂᒃ 
ᐅᖃᐅᓯᖃᖃᑦᑕᓐᖏᓪᓗᓯ 
ᓇᓗᓇᐃᖅᑐᐃᖁᔨᒍᓐᓇᕋᔅᓯ ᐊᓯᐊᒍᑦᑕᐅᖅ 
ᑎᑎᕋᖅᓯᒪᔪᒃᑯᑦ ᐊᐱᖅᑯᑎᑦᑎᒍᓪᓗ ᐅᕝᕙᓘᓐᓃᑦ 
ᐅᖃᐅᓯᒃᑯᑦ ᐊᐱᖅᑯᓯᑎᒍᑦ.  
 
ᒫᓐᓇ ᒪᑐᐃᒍᓱᓕᖅᑲᕋ 
ᐅᖃᐅᓯᔅᓴᑐᐃᓐᓇᓕᑦᑕᖃᕐᒪᖔᖅ ᐊᐱᕆᓗᖓ. 
ᐅᖃᐅᓯᔅᓴᑐᐃᓐᓇᖃᓐᖏᒃᑯᔅᓯ ᑕᕝᕗᓐᖓᓕᖅᑕ 
ᒪᑉᐱᒐᖓ E-4 ᒪᓕᒐᓕᕆᔨᒃᑯᑦ ᐊᖏᔪᖅᑳᖃᕐᕕᖓᑦ 
ᒥᔅ ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑖᒃᑯᐊ ᒪᓕᒐᓕᕆᔨᒃᑯᑦ ᑎᑎᕋᕆᐊᓐᖓᐅᑎᖏᑦ 
2019-2020 ᑕᕝᕙᓂ ᐊᕐᕌᒍᒥ ᓇᓗᓇᐃᖅᓯᓯᒪᒻᒪᑕ 
ᑮᓇᐅᔭᖅᑐᕈᑎᔅᓴᖏᑦ ᓇᓗᓇᐃᖅᓯᓯᒪᒻᒪᑕ 
ᑖᒃᑯᐊᒎᖅ ᐃᖅᑲᓇᐃᔮᖁᑎᖏᑦ ᑕᕝᕙᓂ 
ᐊᖏᔪᖅᑳᖃᕐᕕᖓᓂᒃ ᐊᒥᓱᕈᕆᐊᕐᓂᐅᓴᒻᒪᑕ 4.0-ᒥ 
ᐊᕐᕌᓂ ᑕᕝᕗᖓ 49.0-ᒧᑦ 2019-2020-ᒥ. ᑖᓐᓇ 
ᐊᒥᓱᕈᕆᐊᖅᑐᖅ 10 ᐳᓴᐸᓗᓐᓂᒃ. ᓱᒻᒪᓄᑯᐊ ᓄᑖᑦ 
ᐃᖅᑲᓇᐃᔮᑦ ᓴᖅᑭᖅᑕᐅᓂᐅᓴᕙᑦ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑕᐅᑐᓐᖏ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪ ᒪᓕᒐᓕᐅᖅᑎ 
ᖁᔭᓐᓇᒦᒃ ᐊᐱᕆᒐᕕᑦ ᑕᐃᒫᒃ. ᑖᒃᑯᐊ ᐃᓚᖏᑦ  

ᐃᖅᑲᓇᐃᔮᑦ ᓴᖅᑭᖅᑕᐅᓂᐅᓴᔪᑦ ᒪᓕᒐᓕᕆᔨᒃᑯᓐᓂ 
ᓄᓇᓕᓐᓂ ᐃᖅᑲᖅᑐᐃᔪᓕᕆᔨᒃᑯᓐᓄᑦ ᑳᓐᑐᕌᒃᑦ-ᑯᑦ  
ᐃᖅᑲᓇᐃᔭᖅᑎᑕᐅᖃᑦᑕᓂᐊᖅᑐᐃᑦ ᕼᐊᒻᓚᒃᑯᑎᒍᑦ 
ᓄᓇᕗᑦ ᒐᕙᒃᑯᖏᓐᓄᑦ 
ᐃᖅᑲᓇᐃᔭᖅᑎᕈᖅᑎᑕᐅᓗᑎᒃ. ᐊᒻᒪᑦᑕᐅᖅ ᑕᐃᓐᓇ 
ᐱᕋᔭᔅᓯᒪᔪᓄᑦ ᐊᖅᓵᖅᑕᐅᑎᑦᑎᔨ ᐊᓪᓚᕝᕕᒃ 
ᑕᐃᑯᖓᑦᑕᐅᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᖃᑦᑎᑦ ᑕᐃᒪ ᐃᖅᑲᓇᐃᔮᑦ ᑕᕝᕙᓂ ᒪᓕᒐᓕᕆᔨᒃᑯᑦ 
ᐊᖏᔪᖅᑳᖃᕐᕕᖓᓂ ᐅᓪᓗᒥ ᐃᓐᓄᑦᑕᐅᓯᒪᓐᖏᓚᑦ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᑕᐅᑐᓐᖏ. ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᕝᕙᓂ 
ᐊᖏᔪᖅᑳᖃᕐᕕᑦᑎᓐᓂ ᐱᖓᓱᓂᒃ 
ᐃᓐᓄᑦᑕᐅᓯᒪᓐᖏᑦᑐᓂᒃ ᐃᖅᑲᓇᐃᔮᖁᑎᖃᖅᑐᒍᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ 
ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑕᕝᕙᓂ ᐱᓕᕆᐊᔅᓴᓂᒃ ᐸᕐᓇᐅᑎᔅᓯᖕᓂ ᒪᑉᐱᒐᖓ 
54 ᐅᖃᐅᓯᖃᕐᖓᑦ ᑮᓇᐅᔭᓂᒃ ᐊᖏᖃᑎᒌᒍᑎᑎᒍᑦ 
ᐱᒐᓱᓐᓂᐊᕐᓗᑎᒃ ᒐᕙᒪᒃᑯᑦ ᓯᓚᑖᓃᓐᖔᖅᑐᓂᒃ 
ᐊᒻᒪᑦᑕᐅᖅ ᒐᕙᒪᑐᖃᒃᑯᑦ ᒐᕙᒪᑐᖃᒃᑯᓐᓂ 
ᑮᓇᐅᔭᖅᑖᖑᓲᓂᒃ ᐊᖏᖃᑎᒌᒍᑎᑎᒍᑦ. 
 
ᐆᑦᑑᑎᓂᒃ ᑐᓴᕈᒪᒐᓗᐊᖅᑐᖓ ᖃᓄᐃᑦᑑᒻᒪᖔᑕ 
ᑕᒪᒃᑯᐊ ᐊᖏᖃᑎᒌᒍᑏᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᑕᐅᑐᓐᖏ. ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᑉᐱᒐᖓ 
ᖃᑦᑎᐅᕋᑖᕐᖓᓂᓐᓇ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ 
ᑕᐅᑐᓐᖏ, ᓇᓗᓇᐃᑲᐃᓐᓇᕈᑦ ᒪᑉᐱᒐᖓ 
ᖃᑦᑎᒦᕋᑖᕐᒪᖔᖅ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᒪᑉᐱᒐᖓ 54 ᐊᒻᒪ ᓯᕗᓪᓕᐅᑎᑕᓂᐊᖅᑐᒥᓃᑦ 
2019-ᒥ. ᒐᕙᒪᑐᖃᒃᑯᓐᓂ ᐱᓕᕆᖃᑎᖃᕐᓗᑎᒃ 
ᓇᓗᓇᐃᖅᑐᐃᓗᑎᒃ ᑮᓇᐅᔭᓂᒃ 
ᓴᖑᑎᑦᑎᒋᐊᕈᑎᔅᓴᓂᒃ ᑲᒪᒋᔭᐅᔾᔪᑎᔅᓴᓂᒃ ᐃᓄᐃᑦ 
ᐃᓕᖅᑯᓯᖏᑎᒍᓪᓗ ᐃᓱᒪᓕᕆᓂᕐᒥᒃ ᑕᐃᒃᑯᓄᖓ 
ᑎᒍᔭᐅᓯᒪᔪᓄᑦ. 
 
ᐊᐱᕆᕗᖓᓕ ᖃᓄᐃᑦᑐᓂᒃ ᐊᖏᖃᑎᒌᒍᑎᓂᑦ 
ᐅᕝᕙᓘᓐᓃᑦ ᖃᓄᖅ ᐊᖏᖃᑎᒌᒍᑎᒐᓱᓐᓂᖃᖅᑭᓯ 
ᒐᕙᒪᒃᑯᑦ ᓯᓚᑖᓂᒥᐅᓂᒃ ᐅᓪᓗᒥ, ᑕᕝᕙᓂ 
ᐊᕐᕌᒍᑦᑎᓐᓂ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᑕᐅᑐᓐᖏ. ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᒐᕙᒪᒃᑯᑦ ᓯᓚᑖᓂ 
ᑮᓇᐅᔭᑦ ᐱᔭᐅᒐᓱᑦᑐᑦ ᐅᖃᐅᓯᖏᑦ ᑕᕝᕙᓃᑦᑐᑦ 
ᓄᓇᓕᓐᓂ ᐃᖅᑲᖅᑐᐃᔨᕋᓛᓕᕆᔾᔪᑎᔅᓴᓂᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐊᒥᓱᓂᒃ ᐊᐱᖅᑯᑎᔅᓴᖃᔾᔮᓐᖏᑦᑐᖓ ᑕᕝᕙᓂ 
ᒪᑉᐱᒐᕐᒥᒃ. ᑭᓯᐊᓂ ᐊᐱᕆᒍᒪᔪᖓ ᑖᒃᑯᓂᖓ 
ᐅᖃᐅᔾᔨᒍᓐᓇᕐᒪᖔᑕ ᖃᑦᑎᑦ ᐃᖅᑲᓇᐃᔮᖑᒻᒪᖔᑕ 
ᖁᑦᑎᒃᑐᓂ ᐊᖓᔪᖅᑳᖃᕐᕕᐅᔪᓂᒃ ᐊᐅᓚᑦᑎᔨᐅᔪᓂᒃ 
ᐊᑕᑲᐃᓐᓇᑐᐃᓐᓇᖅᑐᓂᒃ ᐃᖅᑲᓇᐃᔮᓕᓐᓂᒃ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᑕᐅᑐᓐᖏ. ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᑕᐅᓯᑐᐊᖅ 
ᐃᖅᑲᓇᐃᔮᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ.  



ᐱᖓᑦᓯᖅ, ᒫᑦᓯ 6, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2757 
 

 

ᐊᓄᓪᓚᔅᓰᕕᓕᕆᓂᕐᒥ ᑕᐃᒪᐃᒃᑭᕙᑦᑕᐅᖅ? ᖃᑦᑎᑦ 
ᐊᑕᑲᐃᓐᓇᖅᑐᑎᒃ ᐊᐅᓚᑦᑎᔨᐅᑎᔨᒻᒪᕆᐅᑎᑕᐅᕙᑦ 
ᐊᓄᓪᓚᔅᓰᕕᓕᒫᕐᒥ ᓄᓇᕗᒻᒥ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦᓱ: ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᒥᓂᒡᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᑕᖃᓐᖏᑦᑐᖅ ᒫᓐᓇ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᒥᔅᑕ ᐅᖃᐅᔾᔨᒍᓐᓇᖅᑳ ᖃᑦᑎᑦ ᐃᖅᑲᓇᐃᔮᖃᖅᑲᑦ 
ᐃᓅᓪᓗᑎᑦ ᐃᓱᒪᓕᕆᔨᐅᓪᓗᑎᒃ ᐃᑲᔪᖅᑕᐅᕕᒻᒥ 
ᒫᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᒥᔅ ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᕐᕉᓐᓂᒃ 
ᐃᖅᑲᓇᐃᔮᖁᑎᖃᖅᑐᒍᑦ ᑕᐃᒫᒃ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦᑎ. 
ᑖᓐᓇ ᐊᐱᖅᑯᑎᒋᔪᒪᓗᐊᖅᑕᕋᓖᓛᒃ ᐃᓚᒌᑦ 
ᐋᓐᓂᑎᖅᑕᐅᑦᑕᐃᓕᒪᓂᖏᓐᓄᑦ ᐱᖁᔭᖅ. ᒪᑯᐊ 
ᑐᓴᐅᒪᕙᓚᐅᕋᑦᑕ ᐃᓐᓇᐃᑦ 
ᑲᒪᒋᔭᐅᑦᓯᐊᖃᑦᑕᓐᖏᓐᓂᕐᒪᑕ ᑖᓐᓇ 
ᓴᖅᑭᔾᔪᑎᒋᓗᐊᖅᑰᓚᐅᖅᓯᒪᖕᒪᒍ ᑕᒫᓂ 
ᒪᓕᒐᓕᐅᕐᕕᑦᑎᓐᓂ. ᓯᕗᓪᓕᖅᐹᒥᖃᐃ 
ᐊᐱᕆᔪᒪᔪᖓ ᑖᓐᓇ ᐱᖁᔭᐅᔪᖅ ᒪᓕᒐᐅᔪᖅ 
ᓱᕋᑦᑕᐅᖃᑦᑕᖅᓯᒪᓂᖏᓐᓂᒃ ᓇᓗᓇᐃᔭᖅᓯᒪᕕᓰ 
ᑕᒫᓂ ᓄᓇᕗᒻᒥ? ᑖᓐᓇ ᒪᓕᒐᓐᖑᕐᒪᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᐃᖃᓪᓗᐊᖅ. 
 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᖃᐅᔨᒪᔪᒍᑦ. 
ᑎᑎᕋᖅᓯᒪᔭᒃᑲ ᑕᕝᕙ ᐊᑖᓃᑦᑐᑦ ᑐᓂᒍᓐᓇᑕᒃᑲ 
ᒪᓕᒐᓕᐅᖅᑎᓄᑦ ᐱᔭᐅᒍᒪᑉᐸᑕ.   
 
ᐃᔅᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒋᖅᑲᐅᔭᕋᐃᓛᒃ ᐊᒥᓲᔪᒃᓴᐅᖕᒪᑕ 
ᑕᑭᔫᔪᒃᓴᐅᖕᒪᑕ ᑕᐃᔪᓐᓇᓐᖏᑕᑎᑦ. 
ᖃᑦᓯᐸᓘᖅᑰᖅᐸᑦ? ᐃᓛᒃ ᑐᓴᕈᒪᑐᐃᓐᓇᓪᓚᕆᒃᑐᖓ 
ᑕᒪᓐᓇ ᓲᕐᓗᒃ ᐃᓚᒌᑦ 
ᐋᓐᓂᑎᖅᑕᐅᖃᑦᑕᕐᓂᖏᓐᓄᑦ ᐃᓐᓇᕐᓄᑦ 
ᑐᕌᖓᓗᐊᕐᓂᖅᓴᐅᖅᑰᕐᒪᑦ ᑖᓐᓇ. ᖃᑦᓯᐸᓘᕙᑦ? 
ᐃᓛᒃ ᑐᓂᓯᔪᓐᓇᖅᐲᑦ ᑖᒃᑯᐊ 
ᐱᓂᐊᑐᐃᓐᓇᕋᓗᐊᖅᑎᓪᓗᑎᒍᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᑲᑎᓪᓗᒋᑦ ᓄᓇᕘᓕᒫᒥ, 
ᑖᒃᑯᐊ ᑕᐃᖃᑦᑕᖅᑕᕗᑦ ᑐᐊᕕᕐᓇᖅᑐᑎᑦ 
ᓴᐳᔾᔭᐅᒋᐊᓕᒥᓃᑦ, ᑖᒃᑯᐊ ᑐᔅᓯᕋᐅᑏᑦ ᐱᔪᔭᕗᑦ 
63, ᐊᒻᒪ ᐊᖏᖅᑕᐅᔪᔪᑦ 60. ᐊᒻᒪ ᑐᔅᓯᕋᐅᑏᑦ 
ᐅᑎᖅᑎᑕᐃᑦ ᐱᖓᓱᑦ, ᐋᒡᒑᖅᑕᐃᑦ ᐱᖓᓱᑦ. 
ᐊᒻᒪᑦᑕᐅᖅ ᓴᓂᕐᕋᖅᑎᑕᐅᓚᐅᖅᑐᑦ ᑎᓴᒪᑦ. ᑖᒃᑯᐊ 
ᐊᒡᒍᖅᓯᒪᒻᒥᒐᑦᑎᒍᑦ ᓄᓇᕗᑦ ᐊᕕᑦᑐᖅᓯᒪᓂᖏᑎᒍᑦ 
ᑕᐃᒫᒃ ᑐᓂᒍᓐᓇᕐᒥᔭᕗᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐃᖃᓪᓗᐊᖅ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑖᒃᑯᓇᓂ 
ᐃᓄᓕᕆᔨᒃᑯᓐᓂᒃ ᓴᓇᖃᑎᖃᖃᑦᑕᖅᐹᑦ?  
ᑐᓴᐅᒪᓇᖅᐸᖕᒪᑦ ᐃᓛᒃ ᐃᒡᓗᓕᖕᒥᓖ 
ᑐᓴᖅᓯᒪᓵᕐᒥᒐᒪ ᐃᓛᒃ ᑐᓴᓚᐅᕐᒥᒐᒪ 
ᑲᒪᒋᔭᐅᖅᑰᖅᑐᒥᒃ ᐃᓄᓕᕆᔨᒃᑯᓐᓂ. 

ᐊᑲᐅᓐᖏᓕᐅᖃᑦᑕᓕᕐᒪᑦ ᑖᒃᑯᓄᖓ ᐃᓛᒃ 
ᐃᓐᓇᕐᒧᑦ. ᖃᓄᕐᓕ ᑖᒃᑯᐊ ᐃᓄᓕᕆᔨᒃᑯᓐᓂᑦ 
ᑲᒪᒋᔭᐅᕙᑦᑐᐃᑦ ᑖᑦᓱᒨᓇ ᒪᓕᒐᒃᑯᑦ ᓱᕋᐃᖕᓂᖅᐸᑕ 
ᑲᒪᒋᖃᑦᑕᖅᐱᓯᐅᒃ ᐃᓕᔅᓯ 
ᒪᓕᒐᓕᕆᔨᒃᑯᑎᒎᖅᑐᑎᒍᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᓕᒐᓕᕆᔨᒃᑯᑦ 
ᖃᓂᔅᓴᖅᑐᑎᑦ ᐃᓄᓕᕆᔨᒃᑯᓐᓂ 
ᐱᓕᕆᖃᑎᖃᖅᐸᑦᑐᑦ, 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᓪᓗ. ᑕᐃᒪᐃᑦᑐᓂᒃ 
ᐊᓐᓂᖅᑕᐅᓯᒪᔪᓂᒃ ᐱᔾᔪᑎᖃᖅᑐᑎᑦ. ᑕᕝᕙᓂ 
ᐃᓚᒌᓂᒃ ᐋᓐᓂᑎᖅᑕᐅᔪᓂᒃ ᓄᖅᑲᑎᑦᑎᒍᑎᓂᑦ 
ᑲᒪᒋᔭᐅᒋᐊᖃᖅᓯᒪᔪᓂᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐃᖃᓪᓗᐊᖅ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 
ᑖᓐᓇ ᑐᑭᓯᑦᑎᐊᖅᑰᒐᑦᑎᒍᓂᓛᒃ. ᑕᐃᒪ 
ᓂᕆᐅᓇᑦᑎᐊᕐᓂᐊᖅᐳᑦ ᑕᐃᒃᑯᐊ 
ᓴᓇᖃᑎᒋᔭᐅᖃᑦᑕᖅᑐᐃᑦ ᐃᓄᓕᕆᔨᒃᑯᓪᓗ 
ᑐᓴᐅᒪᑦᑎᐊᖃᑦᑕᖅᑐᒃᓴᐅᖕᒪᑕ ᑕᒪᑐᒥᖓ ᑖᒃᑯᐊ 
ᓴᓇᖃᑎᒌᑦᓯᐊᖅᑐᒃᓴᐅᕗᑦ. 
ᖃᓪᓗᓇᐅᔭᓚᐅᓪᓚᕐᓂᐊᕐᒥᒐᒪ. 
 
(ᑐᓵᔨᑎᒍᑦ) ᐱᓕᕆᕕᓯ ᑎᑎᕋᕆᐊᓐᖓᐅᑎᖏᑦ 
2019-2022-ᒧᑦ ᐱᓕᕆᐊᔅᓴᓄᑦ ᐸᕐᓇᐅᑎᖓ 
ᓇᓗᓇᐃᖅᓯᓯᒪᖕᒪᑦ ᐃᓚᖓᒡᒎᖅ 
ᓯᕗᓪᓕᐅᑎᓐᓂᐊᖅᑕᖏᑦ 2019-2020 ᐊᕐᕋᒍᖓᓂ 
ᑕᒪᓐᓇᐅᒻᒪᑦ. ᕿᒥᕐᕈᓂᐊᕐᓗᓯ ᐃᓚᒌᓂᒃ 
ᐋᓐᓂᖅᑎᕆᖃᑦᑕᖅᑐᓂᑦ ᓄᖅᑲᑎᑦᑎᓂᕐᒧᑦ ᐱᖁᔭᖅ. 
ᓄᓇᕗᒻᒥᓗ ᓄᓇᕘᒥᓗ ᒪᓕᒐᖏᑦ 
ᓄᑖᕈᕆᐊᖅᑕᐅᓐᖏᒃᑲᓗᐊᕐᒪᖔᑕ. ᑭᓱᓂᑦ 
ᐃᓱᒫᓘᑎᖃᕐᓂᕋᔅᓯ ᑖᒃᑯᐊ ᒪᓕᒐᐃᑦ ᐱᓪᓗᒋᑦ 
ᓇᓗᓇᐃᖅᓯᒪᕕᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᓕᒐᓕᕆᔨᒃᑯᓄᑯᐊ 

ᑖᒃᑯᓂᖓ ᐱᓕᕆᐊᔅᓴᑎᓐᓂ 
ᐸᕐᓇᐅᑎᑦᑎᓐᓃᑎᑦᑎᔪᑦ ᑖᒃᑯᓂᖓ 
ᒪᓕᒐᓕᐊᕆᔭᔅᓴᑎᓐᓂᒃ ᑕᕝᕙᓂ 
ᐱᓕᕆᐊᕆᒍᒫᖅᑐᒋᑦ ᐋᖅᑭᔅᓯᒪᔭᕗᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᐃᓐᓇᖏᓐᓂᒃ 
ᑭᐅᖅᑰᔨᖕᒪᑦ. ᓇᓕᐊᓪᓚᕆᓪᓕᑭᐊᖅ ᑕᐃᒪ 
ᓇᓗᓇᐃᖅᔭᖅᓯᒪᓕᖅᐸᑦ ᑖᓐᓇ 
ᕿᒥᕐᕈᐊᖅᑕᐅᒃᑲᓐᓂᕐᓂᐊᖅᑎᓪᓗᒍ ᓱᓇᓗᐊᖑᕚᑦ? 
ᑕᒪᒃᑯᐊ ᓇᓗᓇᐃᖅᑕᐅᓯᒪᓕᖅᑐᑦ 
ᐊᓯᔾᔨᕈᑎᒋᓂᐊᖅᑕᖓᓂᒃ. ᑐᑭᓇᕐᓂᖅᐸᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᕝᕙᓂ ᐃᓚᒌᓂᑦ 
ᐱᑦᑎᐊᖃᑦᑕᐅᑎᓐᖏᑦᑐᓂᑦ ᓄᖅᑲᑎᑦᑎᒍᑎᓂᑦ 
ᐱᖁᔭᕐᒥ ᒪᓕᒐᓕᕆᔨᒃᑯᑦ ᕿᒥᕐᕈᒍᒪᔪᑦ ᓄᓇᓕᓐᓂ 
ᓄᖅᑲᑎᑦᑎᔾᔪᑎᑕᐅᖃᑦᑕᖅᑐᖅ 
ᐊᑐᖅᑕᐅᓐᖏᓗᐊᖃᑦᑕᕐᖓᑕᒎᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓄᓇᓕᖕᓂ 
ᓄᓇᓕᓐᓃᓐᖔᖅᑐᓂᑦ 
ᑕᐃᒪᐃᓐᓇᐃᓕᐅᕐᓂᐊᕐᓂᕋᕐᒪᑦ. ᓄᓇᓕᓕᒫᑦ 
ᑕᐃᒪᓐᓇᐃᑦᑐᖅᑕᖃᐅᖅᐹᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᓕᒐᓕᕆᔨᒃᑯᑦ 
ᐱᓕᕆᖃᑎᖃᓲᑦ ᓄᓇᓕᓐᓂ 
ᐃᖅᑲᖅᑐᐃᔨᕋᓛᖑᔪᒧᓂᑦ ᑕᐃᒪᐃᑦᑐᓕᕆᓪᓗᑎᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐃᖃᓪᓗᐊᖅ. ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 
ᐸᕐᓇᐅᑎᒋᔭᐃᓂᒃ ᑕᕝᕙᓂ ᒪᒃᐱᒐᖓᓂᒃ 54, ᑖᓐᓇ 
ᐊᒡᓕᖅᐹᑦᓯᐊᒥᐊᖅ ᐊᐱᖅᑯᑎᒋᓂᐊᕋᑉᑯ. ᑕᐃᒪ 
ᒪᓕᒐᓕᕆᔨᒃᑯᓐᖒᖅ ᐃᖅᑲᓇᐃᔭᖅᑎᑦᓯᔪᒪᖕᒪᑕ 
ᐃᓄᖕᓂᒃ ᐃᖅᑲᓇᐃᔭᖅᑎᑦᓯᕈᐊᕐᒪᑕ. ᓇᒻᒥᓂᕐᓕ 
ᒪᓕᒐᓕᐅᖅᑎᐅᑉᓗᑕ ᐃᓄᐃᑦ ᐃᓄᒃᑐᑉᓗ 
ᖃᑉᓗᓈᑐᓪᓗ ᐅᖃᓗᓐᓂᒃ ᐊᔪᓐᖏᑦᓯᐊᖅᐸᑕ 
ᐃᖅᑲᓇᐃᔮᓂᒃ ᐃᓕᓴᕕᒻᒥ ᑎᒍᕼᐃᔫᑉᓗᐊᕈᑉᓗᒋᑦ.  
 
ᑖᓐᓇ ᕼᐃᕗᓪᓕᖅᐹᖅ ᐊᐱᖅᑯᑎᒋᕙᕋᓕ, ᑕᐃᒪ 
ᒪᓕᒐᓕᕆᔨᒃᑯᑦ ᖃᐅᔨᒪᑦᓯᐊᕋᑉᓯ ᑕᒪᒃᑭᖅᖢᒋᑦ 
ᓄᓇᕘᑖᖅᕼᐃᒪᔪᑦ ᐊᒻᒪ ᑕᒪᒃᑯᐊ ᐃᓅᓐᖏᑦᑐᑦ. 
ᑕᒡᕙᓂ ᐊᓪᕌᒎᔪᒥ ᑮᓇᐅᔭᖅᑑᑎᓂ ᐃᖏᕐᕋᓪᔪᑎᓂᒃ 
ᐊᐱᕆᕗᖓᓕ ᖃᑉᓯᓂᒃ ᐃᓄᖕᓂᒃ ᐃᓕᒪᕼᐅᒃᐱᕼᐃ 
ᐃᖅᑲᓇᐃᔮᖅᑖᖅᑎᑦᓯᓪᓗᐊᕕᖕᓂᖅ? ᒪ’ᓇ, 
ᐃᒃᓯᕙᐅᑕᖃᖅᑑᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᓯᕗᓂᑦᑎᐊᑎᓐᓄᑦ 
ᑐᕌᒐᕗᑦ ᑕᕝᕙᓂ 2019-2020 ᐊᕐᕌᒍᖓᓂ ᑖᒃᑯᐊ 
ᐃᖅᑲᓇᐃᔭᖅᑏᑦ, 121-ᕈᓛᕐᓂᐊᖅᑐᒋᔭᐅᒻᒪᑕ 
ᐃᖅᑲᓇᐃᔮᓪᓚᕆᐅᓗᑎᑦ ᑖᒃᑯᐊᓗ 40%-
ᖑᒐᔭᖅᑐᑎᒃ 47% -ᖑᒐᔭᖅᑐᐃᑦ ᐃᓄᐃᑦ 
ᐃᖅᑲᓇᐃᔭᖅᑐᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐃᖃᓪᓗᐊᖅ. ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. 
ᑕᐃᒪ ᐊᐱᕆᒋᐊᒃᑲᓐᓂᐊᖅᐳᖓ 
ᓇᓗᓇᐃᑦᓯᐊᕐᓂᐊᕐᒪᑦ. ᑖᒃᑯᐊ ᓇᓗᓇᐃᔭᕋᓗᐊᒐᐃᑦ 
121-ᓂᑦ ᐃᖅᑲᓇᐃᔭᖅᑎᖃᕐᓂᖅ. ᖃᑉᓯᓂᒃ 
ᐃᓄᖕᓃᓐᓇᖅ ᓄᓇᕗᑖᖅᓯᒪᔪᓄᑦ ᖃᑉᓯᓪᓚᕆᖕᓂᒃ 
ᐃᖅᑲᓇᐃᔭᖅᑎᑖᕈᐊᕐᓂᓗᖕᓂᐊᖅᐱᓯ? ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐃᖅᑲᓇᐃᔮᖅᑖᑎᑦᑎᒐᓱᓛᖅᑐᒍᑦ 2019-2020 
ᐱᖓᓱᓂᑦ ᓄᑖᓂᑦ ᐃᓄᖕᓂᒃ ᐃᖅᑲᓇᐃᔭᖅᑎᔅᓴᓂᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐃᖃᓪᓗᐊᖅ. ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ: ᐄ, ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᐅᓇᓕ 
ᐊᐱᖅᑯᑎᒋᓂᐊᓕᖅᐸᕋ. ᑕᐃᒪ ᑖᒃᑯᐊ ᓄᑖᑦ 
ᐱᖓᕼᐅᑦ ᐃᖅᑲᓇᐃᔭᖅᑎᐅᓂᐊᖅᑐᑦ ᕼᐃᑕᒪᒋᔮ’ᓂ 
ᒪᓕᒐᓕᐅᖅᑎᐅᖃᑕᐅᒻᒫᓚᐅᖅᖢᒐ ᑭᕼᐃᐊᓂ ᐅᓇ 
ᐱᓐᖑᖅᑎᓚᐅᖅᕼᐃᒪᒐᑉᑎᒍᑦ ᐱᖁᔭᓂᒃ 
ᕼᐃᖁᒥᑦᓯᔪᓂᒃ ᐱᖁᑎᑖᕐᓂᑯᑦ 
ᐊᖅᓵᖅᑕᐅᔭᕆᐊᖃᕐᓂᖏᑦ ᒪᓕᒐᖓᑦ. ᑖᒻᓇᓕ 
ᑕᒡᕙᓕ ᐊᓪᕌᒎᔪᒥ ᐃᖏᓪᕋᔾᔪᑎᒃᓴᓂᒃ, ᖃᓄᖅ 
ᑭᓇᐅᔭᓂᒃ ᕼᐊᓂᕐᕙᐃᕼᐃᒪᕕᕼᐃ ᑕᒪᑦᓱᒧᖓ 
ᑐᕌᖓᔪᒧᑦ? ᒪ’ᓇ, ᐃᒃᓯᕙᐅᑕᖃᖅᑑᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᖃᖅᑲᐅᒐᒪ ᒥᓂᔅᑕᐃᑦ 
ᑭᒡᒍᑎᖏᑦᑎᒍᑦ ᐊᒻᒪᓗ ᐊᐱᖅᑯᑎᒋᔭᐅᓚᐅᕐᒪᑦ 
ᑖᓐᓇ ᓇᓕᐊᖕᓄᒃᑭᐊᖅ 2019-2020, $245,000-
ᓂᒃ ᓴᓂᕐᕙᐃᓯᒪᔪᒍᑦ ᐱᕋᔭᖕᓂᒃᑯᑦ ᐱᖁᑎᑖᕕᓃᑦ 
ᐊᖅᓵᖅᑕᐅᕝᕕᖓᓄᑦ ᑎᑎᕋᕐᕕᖓᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ  
ᐃᖃᓪᓗᐊᖅ. ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. ᐄ, 
ᑕᐃᒪ ᑖᒻᓇ ᑎᑎᕋᓪᕕᒃ ᐱᕙᓪᓕᐊᓂᐊᕐᒪᑦ. 
$245,000 ᑮᓇᐅᔭᑲᓪᓚᐅᒻᒫᖅᖢᓂ. ᖃᑉᓯᓂᓪᓕ 
ᐃᓄᖕᓂᒃ ᐃᖅᑲᓇᐃᔭᖅᑎᖃᕐᓂᐊᖅᐱᕼᐃ ᑕᒡᕙᓂ 
ᑎᑎᕋᕐᕕᖕᒥ? ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. ᒥᓂᔅᑕ ᐃᖃᓪᓗᐊᖅ. 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᖓᓱᓂᒃ 
ᐃᖅᑲᓇᐃᔭᕐᕕᖃᕐᓂᐊᖅᑐᖅ ᐃᓚᖓᑦ ᐃᓅᓗᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. 
ᒥᓂᔅᑕ ᑭᐅᔫᓪᓗᐊᖅᐸᖅ ᕼᐆᖅ ᐊᑕᐅᕼᐃᒐᔮᕐᒥᒃ 
ᐃᓄᖕᒥᒃ ᐃᖅᑲᓇᐃᔭᖅᑎᖃᕐᓂᐊᖅᐸ ᑖᒻᓇ 
ᑎᑎᕋᓪᕕᒃ? ᒪ’ᓇ, ᐃᒃᓯᕙᐅᑕᖃᖅᑑᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᕐᒥᒃ ᐃᓄᖕᒥᒃ 
ᐃᖅᑲᓇᐃᔭᖅᑎᖃᕐᓂᐊᖅᑐᒍᑦ ᑖᓐᓇ ᑎᑎᕋᕐᕕᒃ 
ᓄᑖᖑᖕᒪᑦ. ᐊᒻᒪᓗ 2019-2020, 2019 ᐱᖓᓱᓂᑦ 
ᐃᖅᑲᓇᐃᔭᖅᑎᖃᕐᓂᐊᖅᑐᒍᑦ ᑭᓯᐊᓂ 
ᓯᕗᓂᒃᓴᑦᑎᓐᓂ ᐅᓄᒃᑲᓐᓂᖅᑐᓂᒃ 
ᐃᖅᑲᓇᐃᔭᖅᑎᑖᕈᒪᓂᐊᖅᑐᒍᑦ ᐊᒻᒪ ᐃᓄᖕᓂᒃ 
ᐅᓄᖅᓯᒃᑲᓐᓂᕐᓂᐊᖅᑐᒃᓴᐅᕗᑦ ᓯᕗᓪᓕᖅᐹᒥᒃ. 
ᑕᐃᒃᑯᐊ ᐱᖓᓱᑦ ᒫᓐᓇ ᐃᖅᑲᓇᐃᔭᖅᑎᑕᐅᒐᔭᖅᑐᖅ 
ᑎᑎᕋᕐᕕᖕᒥ ᒪᑭᑦᑎᕙᓪᓕᐊᔪᓐᓇᕐᓂᐊᕐᒪᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. ᑖᒻᓇ 
ᒥᓂᔅᑕ ᑭᐅᔾᔪᑎᒋᔮ ᐊᖏᖃᑎᒋᓐᖏᑉᐸᕋ. 
ᐃᓂᓪᓚᒃᕼᐊᕙᓪᓕᐊᓕᕼᐋᖅᑎᓪᓗᒍ ᑖᒻᓇ ᑎᑎᕋᓪᕕᒃ 
ᓄᓇᕘᓗᒃᑖᒧᓪᓗ ᐊᒃᑐᐊᓂᖅᑎᓪᓗᒍ 
ᓄᓇᕗᒻᒥᐅᑕᐃᑦ ᐃᓄᐃᑦ ᐊᒥᕼᐆᓂᒃᕼᐊᐅᑎᓪᓗᒋᑦ 
ᐊᒻᒪ ᐃᓄᐃᑦ ᓄᓇᓕᖕᓂᐊᒥ 25-ᖑᖕᒪᑕ ᓄᓇᓖᑦ, 
ᐃᓄᒃᑐᑦ ᑐᑭᕼᐃᐊᓂᖅᕼᐊᐃᑦ 
ᐊᒥᕼᐆᓂᖅᕼᐊᐅ’ᒫᖅᖢᑎᒃ. ᐃᕼᐅᒪᓇᕋᔭᖅᑑᒐᓗᐊᖅ 
ᒪᓪᕉᒃ ᐃᓅᒃ ᐃᓅᓇᔭᖅᐸᑕ ᐃᖅᑲᓇᐃᔭᖅᑏᑦ. 
ᖃᓄᕐᓕ ᑕᒪᓐᓇ ᐃᕼᐅᒪᕼᐃᒪᒻᒪᖔᒎ. 

ᓄᓇᕘᓗᒃᑖᒧᑦ ᐊᑦᑐᐊᑎᓪᓗᒍ ᑖᒻᓇ ᑎᑎᕋᓪᕕᒃ. 
ᒪ’ᓇ, ᐃᒃᓯᕙᐅᑕᖃᖅᑑᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᐊᖏᖃᑎᒋᑦᑎᐊᖅᐸᒋᑦ ᐅᓄᒃᑲᓐᓂᖅᑐᓂᒃ ᐃᓄᖕᓂᒃ 
ᐃᖅᑲᓇᐃᔭᖅᑎᑖᕆᐊᖃᖅᑐᒍᑦ ᑭᓯᐊᓂ 
ᐋᖅᑭᒃᓱᖅᑕᐅᑐᐃᓐᓇᕐᒪᑦ ᑖᓐᓇ ᑎᑎᕋᕐᕕᒃ. ᐃᓄᖕᒥ 
ᐊᑕᐅᓯᕐᒥᒃ ᐃᖅᑲᓇᐃᔭᖅᑎᖃᕐᓂᐊᖅᑐᒍᑦ 
ᓯᕗᓂᒃᓴᑦᑎᓐᓂ ᐅᓄᖅᓯᒃᑲᓐᓂᓛᖅᑐᑦ. ᖁᔭᓐᓇᒦᒃ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓐᓄᓴᒃᑯᓪᓗ. ᐊᒻᒪᓗ ᑐᓐᖓᓱᒋᑦ ᒪᒨᑦ, 
ᓵᑦᑎᓐᓃᕆᐅᕐᒪᑦ.  
 
ᐱᒋᐊᕈᑎᒋᔪᒪᔭᒃᑲ ᐅᑯᐊ ᒪᒥᐊᓇᖅᑑᒐᓗᐊᖅ ᑖᒃᑯᐊ 
ᐱᓕᕆᕝᕕᒃᑯᑦ ᐊᑐᕈᒫᕐᓂᐊᖅᑐᖁᑎᖏᑦ ᐊᓯᔾᔨᖅ 
ᐊᔾᔨᑐᐃᓐᓇᖏᑦ ᑭᖑᒻᒧᖔᖅ ᑕᑯᓐᓇᕈᑦᑎᒃᑯᑦ 
ᑖᒃᑯᓄᓐᖓᖅᑕᐅᖃᑦᑕᖅᓯᒪᔪᑦ. ᐃᒃᑯᐊ ᐱᓕᕆᐊᖑᑎ 
ᐅᑯᓂᖓ ᖃᓄᖅ ᓇᓪᓕᐊᒃ ᐅᑯᓂᖓ 
ᐊᑐᕈᒫᕐᓂᐊᖅᑐᓂᒃ ᐋᖅᑭᒃᓱᐃᓚᐅᖅᐹᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᓕᕆᔨᒃᑯᑦ 
ᐃᖅᑲᓇᐃᔭᖃᑎᖃᖃᑦᑕᖅᑐᒍᑦ ᑮᓇᐅᔭᓕᕆᔨᒃᑯᓐᓂᑦ 
ᐊᓯᖏᓐᓂᓪᓗ ᐊᒡᒍᖅᑐᖅᑕᐅᓯᒪᔪᓂᒃ. 
ᐊᖓᔪᖅᑲᐅᑏᑦ ᑕᐃᒃᑯᐊ 
ᐃᖅᑲᓇᐃᔭᖃᑎᒋᖃᑦᑕᓐᖏᑦᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᑖᓐᓇ ᑐᑦᑕᕐᕕᖓ ᐱᔾᔪᑎᒋᓪᓗᒍ 
ᑕᒪᕐᒥᑦᑎᐊᖅ ᐊᔾᔨᒌᑐᐃᓐᓇᖅᑐᑦ ᓈᓴᐅᑎᖏᑦ 
ᑮᓇᐅᔾᔭᒃᓵᑦ ᐅᓄᖅᓯᒋᐊᖅᑕᐅᓂᖏᑦ ᑖᓐᓇ 
ᐊᔾᔨᐅᓐᖏᑦᑐᑐᐊᖑᓪᓗᓂ. ᑮᓇᐅᔭᖅᑐᕈᑎᒃᓴᖏᑦ 
ᑕᒪᑐᒪᓂ ᐊᕐᕌᒍᒥ ᓱᕐᕋᔾᔮᓐᖏᑦᑐᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᓱᕐᕋᔾᔮᓐᖏᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓯᐊᓄᑦ ᓄᑦᑎᕈᒪᓕᖅᖢᖓ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑏᑦ 
ᐱᓕᕆᕝᕕᓯᓐᓂ. ᐊᕐᕌᓂ ᑎᑎᖅᑲᑎᒍᑦ 
ᐊᐱᖅᓱᓚᐅᖅᓯᒪᒐᒪ ᐃᓕᓐᓂᐊᕆᐊᖅᑐᑦ 
ᓄᖅᑲᖓᑎᑕᐅᓚᐅᑲᖃᑦᑕᕐᓂᖏᑦ ᑲᑎᓕᒫᖅᖢᒋᑦ 
ᐱᖓᓱᒡᒎᖅ ᐃᓕᓐᓂᐊᕆᐊᖅᑐᑦ ᐃᓚᖓᑦ ᐊᑕᐅᓯᖅ 
ᐃᓅᓪᓗᓂ.  
 
ᐱᓕᕆᕝᕕᓯ ᐊᒃᓱᕉᑎᖓᑦ ᑖᒃᑯᓂᖓ 
ᐃᓕᓐᓂᐊᕆᐊᕈᓐᓇᖅᑎᑕᐅᖕᒪᑕ 
ᐅᓄᖅᓯᑎᒃᑲᓐᓂᕋᓱᑉᐱᓯᐅᒃ ᑕᐃᒃᑯᐊ 
ᐃᓕᓐᓂᐊᕆᐊᖁᔾᔫᒥᖃᑦᑕᖅᐱᓯᐅᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. 2019-2020-ᒥ ᒪᕐᕉᒃ 
ᐱᖓᓱᓪᓘᓐᓃᑦ ᐃᖅᑲᓇᐃᔭᖅᑏᑦ 
ᐃᓕᓐᓂᐊᕆᐊᕐᓂᐊᖅᑐᑦ ᐃᓕᓐᓂᐊᕆᐊᕈᒪᓯᒪᔪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᓚᐃᑦᓯᑑᓐ. 
 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᑐᖅ ᐅᑯᐊ ᐱᖓᓲᖕᒪᑕ ᐱᖓᓱᒃᑲᓂᕐᓂᒃ 6-
ᖑᓪᓗᑎᐅᔪᒥᓇᖅᑐᖅ. ᖃᓄᑎᒋ 
ᐊᔭᐅᖅᑐᐃᖃᑦᑕᖅᐱᓯ ᐃᖅᑲᓇᐃᔭᖅᑎᓂᒃ 
ᐃᓕᓐᓂᐊᕆᐊᖁᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒎᓕᖅᑐᖅ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᕆᔨᒃᑯᑦ 
ᐱᓕᕆᕝᕕᐊ ᐃᖅᑲᓇᐃᔭᖃᑎᖃᖃᑦᑕᖅᑐᑦ 
ᐃᖅᑲᓇᐃᔭᖅᑎᓂᒃ ᐊᒻᒪᓗ ᐊᔭᐅᖅᑐᖃᑦᑕᖅᖢᑎᒃᑯᑦ 
ᐃᓕᓐᓂᐊᕆᐊᖁᓪᓗᑎᒃᑯᑦ ᐊᒻᒪᓗ 
ᐃᑲᔪᖅᓱᐃᑦᑎᐊᕋᒪ ᐃᖅᑲᓇᐃᔭᖅᑎᑦᑎᓐᓂ 
ᐃᓕᓐᓂᐊᕆᐊᖁᔨᓪᓗᑕ 
ᖁᕝᕙᖅᐸᓪᓕᐊᓕᕈᓐᓇᓂᐊᕐᒪᑕ ᐃᖅᑲᓇᐃᔮᒥᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 
ᐊᒻᒪᓗ ᖁᔭᓐᓇᒦᖅᖢᒍ ᑕᒪᓐᓇᓗ ᖁᕕᐊᒋᓪᓗᒍ 
ᐊᒃᓱᕉᑎᒋᔭᓐᓂ.  
 
ᐊᕐᕌᓂ ᒥᓂᔅᑕ ᑲᑎᒪᑐᐃᓐᓇᓂᒃᑯᑦ ᓵᑦᑎᓐᓃᑎᓪᓗᒍ 
ᓇᓗᓇᐃᖅᓯᓚᐅᖅᓯᒪᔪᖅ ᕿᑭᖅᑖᓗᖕᒥ 
ᐃᑲᔪᖅᑕᐅᕕᒃ ᐃᓄᖃᑦᑎᐊᓚᐅᓐᖏᒻᒪᑦ 
ᐃᖅᑲᓇᐃᔭᖅᑎᒥ. ᖃᓄᐃᓕᐅᖅᓯᒪᓕᖅᐱᑦ ᐅᓪᓗᒥᒧᑦ 
ᑎᑭᖦᖢᒍ ᑕᐃᒪᓐᖓᓂᑦ ᑭᖑᓪᓕᕐᒥ 
ᓵᑦᑎᓐᓃᓚᐅᖅᓯᒪᒻᒪᑦ ᐃᓄᐃᑦ ᐃᑲᔪᖅᑕᐅᕕᒻᒥ 
ᐃᖅᑲᓇᐃᔭᖅᑐᑦ ᐅᓄᖅᓯᑲᓐᓂᖁᓪᓗᒋᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᓯᒪᒐᒪ 
ᐊᑕᐅᓯᐊᕐᓇᖓ ᐊᓄᓪᓚᒃᓰᕕᓐᓂ ᐃᖅᑲᓇᐃᔭᖢᓂ 
ᐊᒃᓱᐊᓗᒃ ᐅᖁᒪᐃᒃᓴᓇᕐᒪᑦ. ᑭᓯᐊᓂ ᓯᓚᑦᑐᓴᕐᕕᒻᒥ 
ᐃᖅᑲᓇᐃᔭᖃᑎᖃᖅᑐᒍᑦ ᐊᑦᑕᕐᓇᔾᔭᐃᖅᓯᒪᓂᕐᒧᑦ 
ᐊᑦᑕᓇᐃᔾᔭᐃᓯᒪᓗᓂ ᐃᖅᑲᓇᐃᔭᖅᑏᑦ ᑕᒪᒃᑯᐊ 
ᐃᓕᓐᓂᐊᖅᑕᐅᖁᓪᓗᒋᑦ ᐊᒻᒪᓗ ᐅᐊᑦᑎᔨᔅᓴᓂᒃ 
ᐃᓕᓐᓂᐊᖅᑎᑦᑎᖃᑦᑕᕐᒥᔪᒍᑦ ᓯᓚᑦᑐᖅᓴᕐᕕᒃᑯᑦ 
ᐊᖅᑯᑎᒋᓪᓗᑎᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 
ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. 
ᐃᓗᓕᑯᓘᔭᖃᕐᓂᖅᓴᐅᔪᓂᒃ ᑐᓴᖅᑎᑕᐅᔪᒪᔪᖓ 
ᖃᓄᖅ ᐃᖅᑲᓇᐃᔭᖃᑎᖃᖃᑦᑕᕐᒪᖔᔅᓯ 
ᓯᓚᑦᑐᖅᓴᕐᕕᖕᒥ ᐊᒻᒪᓗ ᖃᓄᐃᓕᐅᖅᓯᒪᖕᒪᖅᓯᐅᒡᓗ 
ᐅᓪᓗᒥᒧᑦ ᑎᑭᖦᖢᒍ ᐅᓄᖅᓯᒃᑲᓐᓂᖁᓪᓗᒋᑦ ᐃᓄᐃᑦ 
ᐊᒻᒪᓗ ᐃᓕᓐᓂᐊᖅᑎᑕᐅᓗᑎᒃ ᑕᐃᑲᓂ 
ᐃᖅᑲᓇᐃᔭᕈᓐᓇᕐᓂᐊᕐᒪᑕ ᐃᓛᒃ ᐊᓄᓪᓚᒃᓰᕕᖕᓂ 
ᐃᖅᑲᓇᐃᔭᕈᓐᓇᓂᐊᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ, 
ᐃᒃᓯᕙᐅᑖᖅ, ᑐᖏᓕᕋ ᑭᐅᖁᒐᑦᑕ ᒥᔅᑕ ᓚᐃᑦᓯᑑᓐ 
ᐊᐱᖅᑯᑎᐊᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᔅᑕ ᒪᑲᐃ.  
 
ᒪᑲᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 
ᖁᔭᓐᓇᒦᖅᐸᕆ ᐊᐱᖅᓱᕋᕕᑦ. ᐃᓗᑯᓘᔭᒃᑲᓂᕐᓂᒃ 
ᐅᖃᐅᓯᖃᕈᒪᔪᖓ. ᐸᐃᑉᐹᑖᕋᓱᑦᑐᓂᒃ 
ᐃᓕᓐᓂᐊᖅᑎᑦᑎᔪᒪᔪᒍᑦ ᒪᕐᕉᖕᓄᖅᑲᐃ 

ᐊᕐᕌᒎᓐᓄᒃ ᐃᓕᓐᓂᐊᕐᓗᑎᒃ ᒪᓕᒐᓕᕆᓂᐅᑉ 
ᒥᒃᓵᓄᑦ ᐃᓕᓐᓂᐊᖅᑎᑕᐅᖦᖤᖅᐳᑦ ᒪᑯᐊᓗ 
ᐃᖅᑲᓇᐃᔮᑦ ᒪᓕᒐᕐᓂᐊᖅᑎᓂᒃ ᐃᑲᔪᖅᑏᑦ ᐊᒻᒪ 
ᐃᖅᑲᖅᑐᐃᕕᖕᓂ ᐊᒻᒪᓗ ᐊᓄᓪᓚᒃᓰᕕᖕᓂ. ᑖᒃᑯᐊ 
ᐱᖓᓱᐃᓕᖓᔪᑦ ᐃᖅᑲᓇᐃᔮᑦ ᑐᕌᖓᓂᐊᖅᑕᕗᑦ 
ᒪᕐᕉᖕᓄᒃ ᐊᕐᕌᒎᓐᓄᒃ.  
 
ᑕᒪᓐᓇ ᑲᔪᓯᓐᓂᖅᐸᑦ ᓯᑎᕝᕙᒥᖃᐃ 2020-ᒥ 
ᓯᓚᑦᑐᓴᕐᕕᓐᓂ ᐊᑐᐃᓐᓇᕈᖅᑎᑕᐅᓂᐊᖅᑐ ᐊᒻᒪᓗ 
ᒪᑭᒋᐊᖅᑕ ᑕᐃᒃᑯᐊ ᑕᑯᓐᓇᕐᒥᔭᕗᑦ ᓄᓇᕗᒻᒥᓗ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑲᑎᒪᔩᑦ ᐊᒻᒪᓗ 
ᑮᓇᐅᔭᓂᒃ ᕿᓂᖅᐸᓪᓕᐊᔪᒍᑦ ᑕᐃᒃᑯᐊ 
ᐃᓕᓐᓂᐊᕈᑎᒃᓴᐃᑦ ᓴᖅᑭᑕᐅᔪᓐᓇᓂᐊᕐᒪᑕ 
ᐃᓄᖕᓄᑦ ᑐᕌᖓᔪᑦ. ᓇᓕᐊᑐᐃᓐᓇᕐᒥᒃ ᐱᓇᓱᒃᑐᒍᑦ 
ᑮᓇᐅᔭᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑲᐃ. 
ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 
ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᒥᔅᑕ ᒪᑲᐃ 
ᖁᕕᐊᓈᓗᒃ ᑕᐃᒪᐃᑦᑐᒥ ᑐᓴᕋᒪ 
ᐱᕙᓪᓕᐊᓂᖃᓪᓚᕆᓕᕐᒪᑦ ᐊᒻᒪᓗ ᓴᖅᑭᑉᐸᑦ 
ᑕᐃᓐᓇ ᐃᓕᓐᓂᐊᕈᑦ ᑕᐃᒪᓐᓇ 
ᐅᓄᖅᓯᑲᓐᓂᕈᓐᓇᖅᓯᓂᐊᖅᑐᑦ ᐃᓄᐃᑦ 
ᐃᖅᑲᓇᐃᔭᖅᑐᑦ ᒪᓕᒐᓕᕆᓂᐅᑉ ᐃᓗᐊᓂ.  
 
ᒪᓕᒐᓕᐅᖅᑎᐅᖃᑎᒪ ᓴᖅᑭᖅᑲᐅᔭᖓ ᐃᓚᔮᕇᓐᓄᑦ 
ᐃᓛ ᐱᑦᑎᐊᖃᑦᑕᓐᖏᓐᓂᕐᒧᑦ ᑖᓐᓇ ᐱᖁᔭᖅᔪᐊ 
ᖃᐅᔨᒪᔭᐅᓐᖏᓗᐊᕐᒪᑦ ᑕᖅᑳᓂ ᐊᒻᒪ ᑭᓇ 
ᑭᒃᑯᓪᓘᓐᓃᑦ ᑕᒪᒃᑯᓂᖓ ᑐᓴᐅᒪᑎᑦᑎᔨᐅᖃᑦᑕᖅᐸᑦ 
ᑕᐃᒃᑯᐊ ᖃᐅᔨᒪᓕᕐᓂᐊᕐᒪᑕ 
ᓴᐳᒻᒥᓯᖅᑕᐅᓯᒪᖃᑦᑕᓂᐊᕐᒪᑕ ᑕᐃᒃᑯᐊ 
ᓴᐳᒻᒥᐅᓯᖅᑕᐅᓯᒪᔭᕆᐊᓖᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᖃᕋᑦᑕ 
ᓄᓇᓕᖕᓂ ᑕᐃᒃᑯᐊ ᐊᖅᑯᑎᒋᖃᑦᑕᖅᑕᕗᑦ ᐊᒻᒪ 
ᐃᓕᓐᓂᐊᖅᑎᖃᑦᑕᖅᑕᕗᑦ ᑖᒃᑯᐊ ᐱᖁᔭᖅᔪᐊᑦ 
ᒥᒃᓵᓄᑦ ᐊᒻᒪᓗ ᓄᓇᓕᖕᓂ ᑕᖅᑲᒃᑯᓂᖓ 
ᐃᓕᓐᓂᐊᑎᑦᑎᖃᑦᑕᖅᑐᑦ ᑭᓱᓂᒃ 
ᐃᓗᓕᖃᕐᒪᖔᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪ ᐃᓗᓕᑯᓘᔭᖏᓐᓂᒃ ᑐᑭᓯᒃᑲᓐᓂᕈᒪᓪᓗᖓ 
ᑖᔅᓱᒪ ᐱᖁᔭᖅᔪᐊᑉ ᒥᒃᓵᓄᑦ. ᑭᒃᑯᓐᓄᑦ 
ᓵᓐᖓᓂᖅᓴᐅᕕᓯ ᐃᑲᔪᖅᑕᐅᓪᓚᕆᒋᐊᓕᖕᓂᒃ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᖁᔭᖅᔪᐊᖅ 
ᓴᖅᑭᓚᐅᖅᓯᒪᔪᖅ ᐱᓂᕐᓗᒃᑕᐅᖃᑦᑕᖅᑐᑦ 
ᐱᑦᑎᐊᖅᑕᐅᖃᑦᑕᓐᖏᑦᑐᓪᓘᓐᓃᑦ 
ᓴᐳᒻᒥᐅᓯᖅᑕᐅᓯᒪᓂᐊᕐᒪᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᒪᐃᓐ, ᒪᒥᐊᓇᖅ 
ᓯᕗᒃᑲᑕᖅᑎᓕᕋᒪ, ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕ ᓯᕗᓂᑦᑎᓐᓂ ᐅᖃᓚᐅᖅᓯᒪᒻᒪᑦ ᑖᓐᓇ 
ᐱᖁᔭᖅᔪᐊ ᐊᖅᑯᑕᐅᓪᓗᓂ ᓴᓐᖏᓂᖅᑖᑎᑦᑎᓲᖅ, 
ᐅᖃᐅᓯᖅᑕᕐᖏᓐᓇ ᐳᐃᒍᕋᒃᑯ, ᐃᒃᑯᐊ 
ᓴᐳᒻᒥᐅᓯᖅᑕᐅᓯᒪᓂᖅ ᐋᓐᓂᓱᖅᑕᕕᓂᕐᒥᓂᒃ 
ᐱᑦᑎᐊᒥᑕᒥᓂᓪᓘᓐᓃᑦ ᐅᐸᒋᐊᖃᓐᖏᓂᕐᒧᑦ 
ᑎᓕᐅᕈᑎᑖᖅᑎᑕᐅᕙᒻᒪᑕ ᐅᑯᑎᒎᓇᖅ ᐱᖁᔭᖅᔪᐊ 
ᓲᕐᓗ ᐊᕐᓇᐃᑦ ᓱᕈᓯᓪᓗ ᓂᖓᖅᑕᐅᖃᑦᑕᖅᑐᑦ.  
 

ᑕᐃᒪ ᑖᓐᓇ ᐃᓱᒪᒋᓪᓗᒍ 
ᐊᐱᖅᑯᑎᒋᓗᐊᓐᖑᐊᓵᖅᑕᕋ. ᑕᐃᒪᐃᒻᒪᑦ 
ᐊᐱᕆᔪᒪᓕᖅᑐᖓ ᖃᓄᖅ ᑖᔅᓱᒪ ᐱᖁᔭᕐᔪᐊᑉ 
ᓴᐳᒻᒥᐅᓯᖅᑕᐅᓯᒪᓂᕐᒧᑦ ᑐᕌᖓᔪᖅ 
ᑐᓴᖅᑕᐅᑲᓐᓂᕈᓐᓇᖅᐸ ᑕᖅᑲᒃᑯᓄᖓ ᐃᓄᓐᓄᑦ 
ᐱᑦᑎᐊᖅᑕᐅᖃᑦᑕᓐᖏᑦᑐᓄᑦ 
ᐱᓂᕐᓗᒃᑕᐅᖃᑦᑕᖅᑐᓄᓪᓘᓐᓃᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᖁᔭᖅ ᒪᓕᒃᖢᒍ 
ᐳᑭᖅᑕᓖᑦ ᐱᓕᕆᖃᑎᒋᖃᑦᑕᖅᑕᕗᑦ ᐃᓄᓕᕆᔩᑦ 
ᐊᒻᒪ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ.  
 
ᑖᒃᑯᐊ ᐃᓚᒋᔭᐅᔪᑦ ᑭᓇᒃᑯᑐᐃᓐᓇᐅᔪᓐᓇᖅᑐᖅ 
ᐊᖑᑕᐅᔪᓐᓇᖅᑐᖅ ᐊᕐᓇᐅᔪᓐᓇᖅᑐ ᑖᒃᑯᐊ 
ᐱᑦᑎᐊᖅᑕᐅᓐᖏᑦᑐᑦ ᐃᑲᔪᖅᑕᐅᒋᐊᖃᖅᑎᓪᓗᒋᑦ. 
ᑕᐃᒪ ᓴᖅᑭᖃᑦᑕᖅᑕᑉᑎᒍᑦ ᑖᒃᑯᐊ ᐱᖁᔭᑎᒍᑦ 
ᐃᑲᔪᖃᑦᑕᕋᑉᑎᒍ ᑖᒃᑯᐊ 
ᐅᓗᕆᐊᓇᓐᖏᑦᑐᒦᖁᓪᓗᒋᑦ ᐊᒻᒪ ᑭᓇᑐᐃᓐᓇᖅ 
ᐅᕙᑉᑎᓐᓄᑦ ᓵᓐᖓᔪᓐᓇᖅᑐᐃᑦ ᑕᐃᒪᓐᓇ 
ᑕᐃᒪᐃᓐᓇᐃᓕᐅᕈᒪᑉᐸᑕ ᐃᑲᔪᕈᓐᓇᖅᑐᑦ ᑖᒃᑯᐊ 
ᐃᖅᑲᖅᑐᐃᔪᓕᕆᔨᒃᑯᑦ.  
 
ᐃᖅᑲᓇᐃᔭᖅᑏᑦ ᓄᓇᓕᓐᓂ ᖃᐅᔨᒪᔪᐃᑦ ᑖᒃᑯᐊ 
ᖃᓄᐃᓐᖏᑦᑎᐊᖁᓪᓗᒋᑦ ᑖᒃᑯᐊ ᑕᐃᒪᓐᓇ 
ᑐᒃᓯᕋᖅᑐᒍᑦ ᐃᑲᔪᖅᑕᐅᔪᒪᔪᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᖃᓪᓗᐊᖅ. ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᓐᖑᓪᓕᖅᐹᖅ ᑖᔅᓱᒧᖓ ᐱᖁᔭᕐᒧᑦ. ᐳᑭᖅᑕᓖᑦ 
ᑖᒃᑯᐊ ᓄᓇᓕᓐᓄᑦ ᐳᓛᕋᖓᑕ 
ᐃᓕᓐᓂᐊᕐᕕᓐᓄᓪᓘᓐᓃᑦ ᑕᒪᒃᑯᐊ ᐃᓕᓐᓂᐊᖅᑐᐃᑦ 
ᑖᔅᓱᒥᖓ ᐃᓕᓐᓂᐊᖅᑎᑕᐅᖃᑦᑕᖅᐸᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ ᑭᐅᒐᕕᑦ. ᐊᓯᐊᓄᑦ. ᑕᒪᒃᑯᐊ 
ᐱᓕᕆᓂᕆᕙᓪᓕᐊᔭᓯ ᖃᐅᔨᒋᐊᒃᑲᓐᓂᕈᒪᒐᒃᑭᑦ. 
ᑐᒃᓯᕋᓚᐅᕋᑉᓯ $1.9 ᒥᓕᐊᓂᒃ ᐳᑭᖅᑕᓖᑦ 
ᐅᖄᓚᐅᑎᖏᓐᓄᑦ ᓄᑖᓐᖑᖅᑎᒋᐊᕐᓂᐊᕈᑦ. ᑖᓐᓇ 
ᖃᓄᐃᓕᖓᓕᖅᐸ? ᑖᓐᓇ ᓱᓕᑉᐸᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓱᓕ 
ᓂᐅᕕᕐᓂᓗᓐᓂᒃᑯᑦ ᓱᓕ ᐱᓕᕆᐊᕆᔭᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᓴᕈᒪᒻᒥᔪᖓ ᐊᕐᕌᓂ ᐱᖓᓱᓂᒃ ᐃᖅᑲᓇᐃᔮᔅᓴᓂᒃ 
ᑕᒪᒃᑯᐊ ᖃᓄᖓᓴᖅᑕᐅᖃᑦᑕᖅᑐᐃᑦ 
ᖁᓄᔪᕐᓂᐊᓂᕐᒧᑦ ᖃᐅᔨᓴᕐᓂᐅᕙᑦᑐᒧᑦ 
ᐃᑲᔪᖃᑦᑕᖅᑐᐃᑦ. ᑖᓐᓇ ᖃᓄᐃᓕᖓᓕᖅᐸ, 
ᐃᒃᓯᕙᐅᑖᖅ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᐃᖃᓪᓗᐊᖅ.  
 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᖓᓱᓂᒃ 
ᐃᓐᓄᔅᓯᒪᔪᑦ ᑖᒃᑯᐊ ᐃᑲᔪᖅᑎᐅᔪᑦ 
ᐳᑭᖅᑕᓕᒃᑯᓐᓄᑦ. ᐊᑕᐅᓯᖅ ᑯᐊᐳᕈᓪ, 
ᖃᐅᔨᓴᖅᑎᐅᓂᐊᖅᑐ ᐊᒻᒪ ᒪᕐᕉᒃ ᑳᓐᓯᑕᐳᓪ, 
ᖃᐅᔨᓴᖅᑎᐅᓂᐊᖅᑐᑦ. ᑖᒃᑯᐊ 
ᐃᖃᓗᓐᓃᓂᐊᖅᑐᐃᑦ ᐊᒻᒪ ᐃᑲᔪᖅᑐᐃᓂᐊᖅᑐᐃᑦ 
ᓄᓇᕗᒧᓗᒃᑖᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕᑦᑕᐅᖅ ᑐᒃᓯᕋᓚᐅᖅᓯᒪᒻᒪᑦ ᑖᓐᓇ 
ᐋᖅᑭᑦᑕᐅᖁᓪᓗᒍ ᐊᐃᐳᕈᓪ 1, 2019-ᖑᑎᓪᓗᒍ 
ᑕᕝᕙᓂ ᐊᕐᕌᒎᔪᒥ ᐃᓱᓕᓕᕐᒪᑦ. ᓲᖅ ᑖᒃᑯᐊ 
ᐃᓐᓄᔅᓯᒪᓐᖏᓚᑦ? ᓲᖅ ᐊᐅᓪᓛᓕᓐᖏᓚᑦ 
ᐊᕐᕌᒍᓪᓗᐊᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓐᓄᔅᓯᒪᔪᐃᑦ 
ᐊᑕᐅᓯᖅ ᑭᓯᐊᓂ ᐃᓐᓄᔅᓯᒪᓐᖏᑦᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᕕᐊᓇᑦᑐᖅ ᑖᒃᑯᐊ ᐃᓐᓄᔅᓯᒪᔪᑦ ᑖᒃᑯᐊ  
ᐱᓕᕆᐊᒃᓴᖃᓪᓗᐊᓂᐊᖅᑐᐃᑦ. ᑖᓐᓇ ᑐᒃᓯᕋᕆᕙᕋ 
ᒥᓂᔅᑕ ᖃᐅᔨᑎᖃᑦᑕᕐᓗᓂᑎᒍ ᖃᓄᖅ ᑖᓐᓇ 
ᐋᖅᑭᐸᓪᓕᐊᓕᕐᒪᖔᖅ, ᐊᓯᐊᓄᑦ.  
 
ᐊᕐᕌᓂᑦᑕᐅᖅ ᐃᓄᑦᑎᑑᕈᓐᓇᖅᑐᓂᒃ ᐊᕐᕕᓂᓕᓐᓂ 
ᓄᓇᓕᓐᓂ ᑖᓐᓇ ᐱᔭᐅᒻᒪᖔᖅ ᖃᑉᓯᑦ ᓄᓇᓖᑦ 
ᑕᕝᕙ ᐃᓄᑦᑎᑑᕈᓐᓇᖅᑐᓂᒃ 

ᐃᖅᑲᓇᐃᔭᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓂᒃᑳᕈᒪᔪᖓ ᖁᔭᓐᓇᒦᒃ. 
ᑖᒃᑯᐊ ᐊᕐᕕᓂᓕᓐᓂ ᐃᖅᑲᓇᐃᔭᓕᖅᑐᑦ 
ᐳᑭᖅᑕᓕᒃᑯᓐᓂ ᑖᒃᑯᐊ ᑭᐅᖃᑦᑕᖅᑐᐃᑦ ᐊᕐᕕᐊᓂ, 
ᑭᓐᖓᕐᓂ, ᓴᓪᓕᕐᒥ, ᖁᕐᓗᖅᑐ, ᐸᓐᓂᖅᑑᒥ, ᐊᒻᒪ 
ᒥᑦᑎᒪᑕᓕᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑐᓐᖓᕼᐅᒋᑦ 
ᐱᓕᕆᔨᑎᓪᓗ ᑐᓐᖓᕼᐅᒋᑦᑎ.  
 
ᐃᓄᐃᑦ ᐊᒥᕼᐅᓂᖅᕼᐊᒃ ᐱᓕᕆᔭᖅᑭᓂᐊᕐᒪᑕ ᑖᓐᓇ 
ᐅᖃᓕᒫᖅᖢᒍ ᑖᓐᓇ (ᑐᓵᔨᑎᒎᓕᖅᑐᖅ) ᐃᓄᓐᓂ 
ᓴᓇᑎᑦᑎᔪᒪᓂᖅ 81 ᒪᒃᐱᖅᑐᒐᖓᓂ. ᑖᓐᓇ 
ᐅᐱᓐᓇᖅᑐ ᐋᖅᑭᓯᒪᓂᕆᔭᓯ ᑖᒃᑯᐊ ᐃᓕᑉᓯᑐᐊᑦ 
ᐱᔾᔨᒋᔾᔨᖃᖅᑐᑦ ᓄᓇᓖᑦ. ᑕᒪᒃᑯᐊ ᑐᑦᑕᕐᕕᐅᔪᐃᑦ 
ᑕᒪᒃᑯᐊ ᐃᓄᐃᑦ ᐊᒥᓲᓂᖅᓴᐅᑎᓪᓗᒋᑦ ᑕᐃᒪᓐᓇ.  
 
ᐊᒻᒪ ᐋᖅᑭᒋᐊᓂᖓ 81-ᒥ ᓇᓗᓇᐃᕐᒥᔪᖅ 
ᐊᔾᔨᒌᓐᖏᑦᑐᓂᒃ ᐅᓂᒃᑳᓕᕆᓪᓗᓂ ᐱᔾᔪᑎᖃᖅᑐ 
ᐃᖅᑲᖅᑐᐃᔪᓕᕆᔨᒃᑯᑦ ᒪᓕᒐᓕᕆᔨᒃᑯᑦ ᐃᓄᐃᑦ  
ᐃᖅᑲᓇᐃᔭᖅᑎᖃᕐᓂᖅᓴᐅᓂᖏᑦ 83-ᒥᓗ ᐅᕗᖓ 
ᐊᕐᕌᒎᔪᒧᑦ ᑐᕌᕐᒥᔪᐃᑦ ᐊᒻᒪ ᐊᕐᕌᒍᒧᑦᑕᐅᖅ ᑕᒪᒃᑯᐊ.  
 
ᓴᖅᑭᑎᑦᑎᓂᖅ ᐃᖅᑲᓇᐃᔮᔅᓴᓂᑦ ᑖᒃᑯᐊ ᒥᓂᔅᑕ 

ᓄᓇᓕᓐᓄᑦ ᐳᑭᖅᑕᓕᒃᑯᓄᓪᓗ ᐃᓄᓐᓂᒃ 
ᐃᖅᑲᓇᐃᔭᖅᑎᑦᑎᓂᖅ ᑕᒪᓐᓇ ᐊᕐᕌᒎᔪᒥ ᑕᕝᕙᓂ. 
ᓇᓕᐊ ᓄᓇᓕᓐᓂ ᐃᓱᒪᒋᓇᔭᖅᐱᓯ ᐃᓄᓐᓂᒃ 
ᓴᓇᑎᑦᑎᓂᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᓇᓕᓐᓄᑦ 
ᑕᐃᖅᑲᐅᔭᕋ ᑕᒪᒃᑯᐊ ᐃᖅᑲᖅᑐᐃᔪᓕᕆᔨᒃᑯᓐᓄᑦ 
ᕼᐊᒻᒪᓚᒃᑯᓐᓄᑦ ᐊᖅᑯᑎᒋᕙᑦᑕᕗᑦ ᑖᒃᑯᐊ 
ᐃᖅᑲᓇᐃᔭᖅᑎᓕᕆᓕᕐᓂᐊᕐᒥᔭᕗᑦ. ᓄᓇᓕᓐᓂ 
ᑕᐃᒪᓐᓇᑦᑕᐅᖅ ᐃᖃᓗᒃᑑᑦᑎᐊᕐᒥ 
ᑕᐃᒪᓐᓇᐃᓕᐅᕐᒥᒐᑦᑕ ᐃᓅᓂᐊᕐᒥᔪᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᑐᓴᕈᒪᔾᔪᑎᒋᒃᑲᓂᕐᓂᐊᕐᒥᔭᒃᑲ ᐃᖅᑲᖅᑐᐃᔪᓕᕆᔨᒃᑯᑦ 
ᑐᕌᖅᐸᑦ ᑕᐃᒃᑯᐊ. 
 
ᑕᐃᑲᓂ ᐃᖃᓗᒃᑑᑦᑎᐊᕐᒥ 54-ᒥ ᓇᓗᓇᐃᖅᓯᒪᔪᑦ 
ᐱᖓᓱᓄᑦ ᐊᕐᕌᒎᓄᑦ ᒪᓕᒐᓕᕆᔨᒃᑯᑦ ᐆᑦᑐᖅᑕᖓᑦ 
ᐱᖓᓱᓄᑦ ᐊᕐᕌᒎᓄᑦ ᐱᒋᐊᖅᑐ ᑕᕝᕗᖓ ᐊᕐᕌᒍ.  
ᐱᖓᓱᓂᒃ ᐊᕐᕌᒍᓂᒃ ᑖᓐᓇ ᑕᐃᒪᓐᓇ ᐱᖓᓱᓂ 
ᐊᕐᕌᒍᓂ ᐋᖅᑭᓯᒪᑎᓪᓗᒍ ᐅᑕᖅᑭᒋᐊᖃᖅᐱᑎᒎ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐃᖃᓪᓗᐊᖅ. 
 



ᐱᖓᑦᓯᖅ, ᒫᑦᓯ 6, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2766 
 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ. 
ᑕᒪᓐᓇ ᑮᓇᐅᔭᖅ ᑲᓇᑕᐅᑉ ᒐᕙᒪᒃᑯᖏᓐᓂ 
ᑮᓇᐅᔭᖃᖅᑎᑦᑎᓚᐅᕐᒪᑕ ᑖᒃᓱᒧᖓ. ᑖᓐᓇ 
ᐊᐅᓪᓛᑦᑎᐊᕐᓂᖓ ᓂᕆᐅᒋᔭᕗᑦ. ᑕᐃᒪᓐᓇ ᓱᓕ 
ᑲᓇᑕᐅᑉ ᒐᕙᒪᒃᑯᖏᑦ ᑐᒃᓯᕋᕐᕕᒋᔪᒪᒐᑉᑎᒍᑦ 
ᑮᓇᐅᔭᓂᒃ ᑖᓐᓇ ᐊᖏᓂᖅᓴᒥ ᑕᑭᓂᖅᓴᒥ 
ᐱᔪᒪᓂᐊᕋᑦᑕ ᑖᔅᓱᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕗᖓ 
ᑐᕌᑲᐅᑎᒋᓂᐊᕋᒪ. ᓲᖅ ᐃᖃᓗᒃᑑᑦᑎᐊᖅ 
ᓂᕈᐊᖅᑕᐅᓚᐅᖅᐸ? ᓲᖅ ᑮᓇᐅᔭᓂᒃ 
ᑕᐃᒪᓐᓇᐃᓕᐅᕋᑦᑎᒍ ᑭᓐᖓᐃᑦ ᑖᓐᓇ 
ᖃᓄᖓᓴᕐᓂᕐᒧᑦ ᖁᑦᑎᓛᖑᖕᒪᑦ ᓈᓴᐅᑎᑎᒍᑦ 
ᐱᔮᕆᓐᖏᑎᐊᖅᑕᒃᑲ ᓄᓇᓖᑦ ᑖᓐᓇ ᓈᓴᐅᑎᑎᒍᑦ 
ᒪᓕᒃᖢᒍ ᐃᓱᒪᓐᓇᕋᔭᖅᑐᖅ ᑮᓇᐅᔭᖅᑖᕈᑦᑕ ᓇᓕᐊᒃ 
ᐱᓛᖑᔭᕆᐊᖃᖅᐸ? ᑕᐃᒪᓐᓇ ᓈᓴᐅᑎᑎᒍᑦ 
ᒪᓕᒃᑯᑦᑕ ᖁᑦᑎᓂᖅᓴᒧᑦ ᓈᓴᐅᑎᒥᒃ 
ᐃᓱᒪᓐᓇᕋᔭᖅᑐ. ᖃᓄᕐᖑᓇ ᓂᕈᐊᖅᑕᐅᔪᕕᓂᖅ  
ᑕᐃᒃᑯᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᖃᓗᒃᑑᑦᑎᐊᖅ 
ᓂᕈᐊᖅᑕᐅᓚᐅᕐᒪᑦ ᑖᒃᑯᐊ ᓄᓇᓖᑦ 
ᐃᖅᑲᖅᑐᐃᔨᕋᓛᒃᑯᓐᓂ ᑲᑎᒪᔨᖏᑦ. ᑖᒃᑯᐊᓗ 
ᐃᖅᑲᓇᐃᔭᖅᑎᖓ ᓄᓇᓕᖕᒧᑦ 
ᐃᖅᑲᓇᐃᔭᖅᑐᓕᕆᔩᑦ ᐃᖅᑲᖅᑐᐃᔪᓕᕆᓂᕐᒥ ᐊᒻᒪ  

ᖃᓄᐃᓐᖏᑎᐊᕐᓂᕐᒧᑦ ᐊᐅᓪᓛᖅᑎᑕᐅᔪᑦ 
ᕼᐋᒻᓚᒃᑯᓐᓄᑦ. ᑖᒃᑯᐊ ᐱᖓᓱᑦ ᑕᒪᓐᓇ 
ᑕᑯᔭᐅᓚᐅᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑕᐃᒪ 
ᑐᑭᓯᓐᖏᑕᕋ ᐄ ᐱᑕᓕᒃ ᐃᖃᓗᒃᑑᑦᓯᐊᕐᒥ 
ᓴᓐᖏᔪᐃᑦ ᑕᐃᑲᓂ ᐱᓕᕆᓂᖓ ᐱᐅᔪᖅ 
ᐊᐅᓪᓛᑦᓯᐊᖅᑐᖅ. ᑕᐃᒪᓐᓇ ᑕᒡᕗᖓ 
ᑕᐃᑐᐃᓐᓇᓕᖅᐸᕋ ᑖᓐᓇ. ᑐᑭᓯᓐᖏᓐᓇᒃᑯ ᓲᖅ 
ᖃᓄᖅ ᑖᓐᓇ ᐃᓱᒪᓕᐅᖅᑕᐅᓐᓂᕐᒪᖔᑦ. 
 
ᐊᐱᖅᑯᑦ ᑕᒡᕗᖓ 55 ᑖᒃᑯᐊ ᐳᑭᖅᑕᓕᒃᑯᑦ 
ᐱᓕᕆᖃᑎᒋᓗᒋᑦ ᓄᓇᓕᖕᓂ ᐳᑭᖅᑕᓕᖃᕐᓂᖅ 
ᐃᓱᒪᒋᓗᒍ. ᒐᕙᒪᒃᑯᓐᓄᑦ ᐅᖃᐅᓯᓪᓚᕆᒃ. ᑕᒪᒃᑯᐊ 
ᓄᓇᓕᖕᒧᑦ ᐳᑭᖅᑕᓕᓕᕆᓂᖅ ᖃᓄᖅ 
ᐱᒻᒪᕆᐅᑎᑕᐅᖕᒪᑦ ᓱᓇᒥᒃ ᑕᐅᑐᕉᖅᐱᓯ ᑕᒪᓐᓇ 
ᐳᑭᖅᑕᓕᖕᒧᑦ ᓇᓗᓇᐃᖅᑕᐅᓯᒪᖅᑰᓐᖏᒻᒪᑕ 
ᐃᑲᔫᑎᒃᓴᐃᑦ ᓄᓇᓕᖕᒧᑦ ᐊᒻᒪ ᐊᕐᕌᒍᔪᒧᑦ ᑖᒃᑯᐊ 
ᐃᓂᓪᓚᒃᑎᖅᑎᑕᐅᓂᐊᕐᒪᑕ. (ᑐᓵᔨᑎᒎᕈᓐᓃᖅᑐᖅ)  
ᑐᑭᓯᕼᐃᒍᒪᖅᑰᕋᒪ. ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑕᖅᑭᐊᓪᓚᒋᑦ.  
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ V-
ᐊᕕᒃᑐᖅᓯᒪᓂᖏᑦ ᐳᑭᖅᑕᓕᒃ ᑖᒃᑯᐊ ᓄᓕᖕᓂ 
ᐳᑭᖅᑕᓕᓕᕆᓂᕐᒥ ᐊᒪ ᓄᓇᓕᖕᓂ 
ᖃᓄᖓᓴᖅᑕᐃᓕᒪᓂᕐᒧᑦ. 

ᑖᒃᐊ ᐳᑭᖅᑕᓖᑦ ᐊᔾᔨᒌᓐᖏᑐᓂᒃ 
ᑲᑎᖃᑎᖃᖅᑕᖅᓯᒪᔪᐃᑦ. ᐱᓕᕆᔪᒪᔪᓂᑦ 
ᐱᓕᕆᖃᑎᖃᖅᖢᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑕᒪᒃᑯᐊ 
ᓄᓇᓕᖕᓂ ᖃᓄᖅ ᐳᑭᖅᑕᓖᑦ ᓄᓇᓕᖕᓂ 
ᐃᑲᔪᕐᓂᐊᖅᐸᑦ ᓄᓇᓕᖕᓂ ᐳᓖᓰᑦ ᒥᒃᓵᓄᑦ? 
ᓇᓗᓇᐃᖅᑕᐅᓯᒪᔪᒥᒃ ᑐᓴᕈᒪᔪᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᓐᓇᕈᒪ, 
ᐃᒃᓯᕙᐅᑖᖅ, ᑖᓐᓇ ᑐᒡᓕᕋ ᑭᐅᔪᓐᓇᖅᐹ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᒪᑲᐃ. 
 
ᒪᑲᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ ᐊᐱᕆᒐᕕᑦ. ᑖᒃᑯᐊ ᑕᐅᑐᒃᑕᕗᑦ 
ᓄᓇᓕᖕᓂ ᑕᐅᑐᒃᑕᕗᑦ ᐳᑭᖅᑕᓖᑦ ᓄᓇᓖᓪᓗ 
ᐅᖃᖃᑎᒋᑉᓗᒋᑦ. ᐃᖅᑲᖅᑐᐃᔨᕋᓛᑦ ᓄᓇᓕᖕᓂ 
ᑕᒪᒃᑯᐊ ᖃᓄᖅ ᓄᓇᓕᒃ ᐃᓚᐅᔪᓐᓇᒃᑲᓐᓂᕐᒪᖔᑦ 
ᑕᒪᒃᑯᐊ ᖃᓄᖓᓴᖅᑕᐃᓕᒪᓂᕐᒧᑦ ᓄᓇᓕᐅᑉ 
ᐃᓗᐊᓂ. 
 
ᐊᕐᕌᒍᑕᒫᑦ ᑐᕌᒐᕇᓐᓇᕐᓂᐊᖅᑕᕗᑦ ᑖᓐᓇ 
ᓄᖅᑲᖃᑦᑕᓐᖏᓪᓗᓂ ᑲᔪᓯᖃᑦᑕᕐᓂᐊᕐᒪ ᓄᓇᓖᑦ 
ᐱᓕᕆᖃᑎᒌᓐᓇᕋᑉᑎᒍ. ᑕᒪᓐᓇ 

ᐳᑭᖅᑕᓖᑦ ᓇᓗᓇᐃᖅᑕᐅᔾᔪᑎᒋᖃᑦᑕᖅᑖ.  
 
ᓄᓇᓕᓄᓐᖓᐅᓂᖅ ᑕᒪᓐᓇ ᐆᑦᑑᑎᒋᓗᒍ 
ᐊᐱᖅᑯᑎᒋᔭᐃᑦ ᐃᒪᐃᓕᐅᖅᑐᒍᑦ, ᐳᑭᖅᑕᓖᑦ 
ᓄᓇᖕᓕ ᐃᓚᐅᖃᑕᐅᑎᓪᓗᒋᑦ ᓱᓇᑐᐃᓐᓇᕐᓂᒃ 
ᓄᓇᓕᒃ ᑖᒃᑯᐊ ᐃᓐᓇᕐᓂᒃ ᓂᕆᑎᑦᓯᖃᑦᑕᖅᑐᐃᑦ 
ᑐᓂᖅ ᑕᐃᒻᒥᓗ ᐃᓚᐅᑉᓗᑎᑦ. ᒥᑭᓐᓂᖅᓴᒥᓪᓗ 
ᐃᓚᐅᓂᖏᑦ ᐳᑭᖅᑕᓖᑦ ᓄᓇᓕᖕᒥ ᕼᐊᑭᖅᑐᓂᒃ 
ᐃᑲᔪᖅᖢᑎᒃ. ᑕᒪᓐᓇ ᐊᔭᐅᕈᑎᕙᑦᑕᕗᑦ.  
 
ᐊᒻᒪ ᑕᑯᔪᒪᒻᒥᔪᒍᑦ ᖃᓄᖅ ᐊᓯᐊᓂᒃ ᓄᓇᓕᖕᓂ 
ᐱᓕᕆᔪᒪᒻᒪᖔᑕ ᐳᑭᖅᑕᓕᒃᑯᑦ ᒥᒃᓵᓄᑦ ᓄᓇᓖ 
ᐱᓕᕆᔪᒪᓂᕆᔭᖓ ᑕᒪᓐᓇ ᐳᑭᖅᑕᓖᑦ 
ᐱᓕᕆᖃᑎᒋᓗᒋᑦ ᓄᓇᓕᖕᒥ ᑕᒪᓐᓇ ᖃᓄᖓᓴ 
ᐳᑭᖅᑕᓖᑦ ᐃᒻᒪᖄᑦ ᓄᓇᓕᖕᓄᑦ 
ᑲᒪᒋᔭᐅᔪᓐᓇᖅᑐᒥᒃ ᑖᓐᓇ ᑕᓪᓕᒪᐃᑦ ᐳᑭᖅᑕᓖᑦ 
ᒫᓐᓇ ᑕᐃᒪᓐᓇ ᑎᒍᓯᕙᓪᓕᐊᔪᒪᑎᓪᓗᒋᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑲᐃ. 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ  
ᑐᑭᓯᒍᓐᓇᕋᒪ. ᐊᒻᒪ ᐃᓱᒪᒋᖅᑲᐅᒐᒃᑯ ᒪᓕᒐᓕᕆᔨ 
ᑕᐃᒃᑯᐊ ᒪᓕᒐᓕᕆᔨᕋᓛᖑᓂᕋᖅᑕᐅᓲᑦ. 
ᑕᐃᒪᓐᖓᓂᑦ ᐱᓯᒪᖃᑦᑕᓚᐅᕋᑦᑎᒍᑦ 
ᐱᓯᒪᔫᔭᕈᓐᓃᕋᑦᑎᒍ ᓄᓇᓕᖕᓂ ᑕᐃᒃᑯᐊ ᐸᓖᓰᑦ 
ᐃᓄᐃᑦ. ᐅᖃᐅᓯᐅᖏᓐᓇᖅᐹ ᑕᒪᓐᓇ? 
ᐊᐱᖅᑯᑎᐅᓐᖏᑦᑐᖅ ᐅᖃᐅᓯᑐᐃᓐᓇᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᔅᑕ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓐᓄᒃᓴᒃᑯᑦ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ.  
 
ᐅᑎᕈᒪᔪᖓ ᒥᔅᑕ ᓚᐃᑦᓯᑑᓐ 
ᐊᐱᖅᑯᑎᒋᖅᑲᐅᔭᖓᓄᑦ. ᓄᓇᓕᖕᓂ ᑖᒃᑯᐊ 
ᐃᖅᑲᖅᑐᐃᔨᐊᓛᑦ ᐱᓕᕆᔨᖏᑦ ᑲᑎᒪᔨᕋᓛᖏᑦ. 
ᒥᓂᔅᑕ ᖃᑕᓐᖑᑎᒌᖕᓄᑦ ᐱᓪᓗᒋᑦ ᐊᐱᕆᓚᐅᕋᒪ 
ᐃᒡᓗᓕᕆᓂᕐᒧᑦ ᑕᐃᒃᑯᐊ ᐊᖏᕐᕋᖃᓐᖏᑦᑐᑦ 
ᐊᑦᑕᓇᓐᖏᑦᑐᒥᒃ ᐅᓗᕆᐊᓇᓐᖏᑦᑐᒥᒃ 
ᕿᒫᕕᖃᕆᐊᖃᕐᒪᑕ ᐃᓂᖃᕆᐊᖃᕐᒪᑕ 
ᐱᓕᕆᖃᑎᒋᓪᓗᒋᑦ ᒪᓕᒐᓕᕆᔨᒃᑯᑦ ᐱᓕᕆᕕᐊᑦ. 
 
ᐅᖃᐅᓯᕐᓂᒃ ᑐᓂᓯᔪᑦ ᓴᐳᑦᑎᓯᒪᓗᒋᑦ ᑖᒃᑯᐊ 
ᑎᓕᓯᔾᔪᑏᑦ ᓄᓇᓕᖕᓂ ᐃᖅᑲᖅᑐᐃᔨᐊᓛᑦ 
ᑲᑎᒪᕈᓯᖓ ᐋᖅᑭᒃᓯᒪᔭᖏᑦ ᓇᓂᓯᒐᔭᖅᐸᑕ 
ᐊᖏᕐᕋᒃᓴᒥᒃ ᑕᐃᒃᑯᐊ ᐊᑲᐃᓪᓕᐅᖃᑦᑕᖅᑐᑦ 
ᐱᕋᔭᒃᓯᒪᔪᑦ ᕿᒫᕕᖃᓐᖏᑦᑐᑦ ᓄᓇᓕᐊᓛᓂᑦ-
ᖑᓂᖅᓴᓂᑦ. ᓇᓂᓯᖃᑦᑕᖅᐹ ᐊᖏᕐᕋᓂᒃ 
ᕿᒫᕕᒃᓴᖏᓐᓂᒃ ᐃᓂᒃᓴᖏᓐᓂᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐋᖁᐊᖅ. ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ 
ᐱᑦᑎᐊᓐᖏᑦᑐᓄᑦ ᓄᖅᑲᖅᑎᑦᑎᓇᓱᖃᑦᑕᖅ 
ᑕᐃᒃᑯᐊᓗ ᐱᑦᑎᐊᓐᖏᑦᑐᑦ ᐃᓚᖏᓐᓂᒃ ᑖᒃᑯᐊ  
ᐱᒋᐊᕈᑎᐅᖃᑦᑕᖅᑐᑦ ᓄᖅᑲᖅᑎᑦᑎᓂᕐᒧᑦ 
ᖃᐅᔨᒪᔪᖓ ᐊᓈᓇ ᓄᑕᕋᖓᓗ ᕿᒫᔭᕆᐊᖃᖅᐸᑕ 
ᐊᖏᕐᕋᒥᖕᓂᒃ ᐊᑯᓂ, ᖃᐅᔨᒪᔪᖓ ᕿᑎᕐᒥᐅᓂ 
ᐃᖃᓗᒃᑑᑦᑎᐊᕐᒥ ᐊᕐᓇᓄᑦ ᕿᒫᕕᒃ 
ᑎᒍᓯᖃᑦᑕᖅᓯᒪᔪᖅ ᑕᐃᒃᑯᓂᖓ ᐊᓯᖏᓐᓂᒃ 
ᓄᓇᓕᖕᓃᓐᖔᖅᑐᓂᑦ ᐅᓗᕆᐊᓇᖅᑐᒦᔾᔮᓐᖏᒻᒪᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᐋᖁᐊᖅ. 
 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᕈᒪ ᑖᒃᑯᐊ ᐅᖅᓱᖅᑑᒥ ᐊᒻᒪᓗ ᐃᖃᓗᒃᑑᑦᓯᐊᕐᒥ 
ᐊᖅᑯᑎᖓ ᐱᐅᓐᖏᒻᒪᑦ ᖃᖓᑕᓂᒃᑯᑦ. ᑕᒪᒃᑯᐊᓗ 
ᐱᑦᑎᐊᖅᑕᐅᓐᖏᑦᑐᑦ ᐊᖏᕐᕋᓂᒃ ᓇᓂᓯᓐᖏᑉᐸᑕ 
ᕿᒫᕕᒃᓴᖓᓂᒃ ᐅᓪᓗᑦ ᐱᖓᓱᑦ ᒪᕐᕉᒡᓘᖕᓃᒃ 
ᐃᖃᓗᒃᑑᑦᑎᐊᕐᒨᓐᖓᐅᓇᓱᒐᔭᖅᑐᑦ. ᑭᓇᒃᑯᑦ 
ᑲᒪᒋᖃᑦᑕᖅᐸᖏᑦ ᑖᒃᑯᐊ ᐅᑕᖅᑭᔪᑦ ᖃᖓᑕᓲᒥᒃ 
ᐊᐅᓪᓚᕐᓂᐊᕐᓗᑎᒃ ᕿᒫᓗᑎᒃ ᐊᑦᕐᑕᓇᓐᖏᑦᑐᒧᑦ? 
ᓇᓂ ᐃᓂᖃᖅᑎᑕᐅᒐᔭᖅᐸᑦ 
ᐊᐅᓪᓚᓚᐅᓐᖏᓐᓂᖏᓐᓂᒃ?  
 
ᕿᓂᖃᑦᑕᖅᓯᒪᓂᕋᖅᓯᒪᖕᒪᑕ ᐃᖅᑲᓇᐃᔭᖅᑏᑦ 
ᐃᓂᒃᓴᖏᓐᓂᒃ ᓯᕗᓂᒥ. ᑖᒃᑯᐊ ᐃᓄᓕᕆᔨᒃᑯᑦ 
ᑲᒪᖃᑦᑕᖅᐹᑦ ᑖᒃᑯᐊ ᐱᒪᑐᒃᖢᒋᑦ ᕿᒫᔪᑦ? 
ᐱᔾᔪᑎᒃᓴᓂᒃ ᐊᑐᕐᓂᐊᖅᑐᓂᑦ ᑕᒪᒃᑯᓄᖓ 
ᐋᓐᓂᖅᑎᖅᑕᐅᖃᑦᑕᖅᑐᓄᑦ ᕿᒫᔪᓂᒃ 
ᖃᑕᓐᖑᑎᒌᓄᑦ ᓄᑕᕋᕇᔪᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐋᖁᐊᖅ. ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑲᔪᖅᑕᐅᓪᓗᑕ 
ᐳᑭᖅᑕᓕᒃᑯᓐᓄᑦ ᑖᒃᑯᐊ ᐃᓄᓕᕆᔨᒃᑯᑦ 
ᒪᓕᒐᓕᕆᔨᒃᑯᓪᓗ ᕿᓂᖃᑦᑕᖅᑐᑦ ᓄᓇᓕᖕᓂ 
ᐃᓂᒃᓴᐅᓂᐊᖅᑐᒥᒃ ᓇᖕᒥᓂᖅ ᖃᐅᔨᒪᔭᐅᓐᖏᒃᖢᑎᑦ 
ᐋᓐᓂᖅᑎᕆᔪᒧᑦ ᑕᐃᒪᓐᓇ ᐅᓪᓗᓂᑲᓴᒃ 
ᐊᑦᑕᕐᓇᓐᖏᑦᑐᒦᑲᐃᓐᓇᕐᓗᑎᑦ 
ᐊᐅᓪᓚᓚᐅᓐᖏᓐᓂᖏᓐᓂᒃ ᐃᖃᓗᒃᑑᑦᑎᐊᕐᒧᑦ 
ᐊᕐᓇᓄᑦ ᕿᒫᕕᒻᒧᑦ. ᐊᑦᑕᓇᓐᖏᑦᑐᒥ 
ᐊᖏᕐᕋᖅᑕᖃᖅᑐᖅ ᐃᑲᔪᕈᓐᓇᖅᑐᑦ ᑖᒃᑯᐊ 
ᐊᐅᓪᓚᓚᐅᓐᖏᓐᓂᖏᓐᓂ ᕿᒫᕕᖕᒧᑦ ᐊᕐᓇᓄᑦ.  
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᓗᓇᐃᑦᑎᐊᖅᑐᖅ ᐊᑦᑕᕐᓇᓐᖏᑦᑐᒥᒃ ᐃᓛᒃ 
ᐅᓗᕆᐊᓇᓐᖏᑦᑐᒥᒃ ᐊᖏᕐᕋᖅᑕᓕᒃ ᐅᖅᓱᖅᑑᒥ. ᐄ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐱᑕᓕᒃ, ᐄ, ᐱᑕᓕᒃ 
ᑕᐃᑲᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ, ᒥᓂᔅᑕ ᑭᐅᒐᕕᑦ. ᐊᐱᖅᑯᑏᒃᑲᒃ ᒪᕐᕉᒃ 
ᐱᓕᕆᕕᓯ ᐋᖅᑭᒃᓯᓚᐅᕐᒪᑕ 2019-2020 
ᓇᓚᐅᑦᑕᖅᓯᒪᔪᑦ ᑖᒃᑯᐊ ᑮᓇᐅᔭᕆᓂᐊᖅᑐᑦ 
ᑐᒃᓯᕋᐅᑎᐅᓪᓗᑎᑦ ᒪᓕᒐᓕᕆᔨ ᐅᑯᓄᖓ 
ᒪᓕᒐᓕᕆᓂᕐᒧᑦ ᐱᓕᕆᕖᑦ $8 ᒥᓕᐊᓐᓂᒃ $11.8 
ᒥᓕᐊᓐ. 2018-ᒥ 2019 ᐅᑭᐅᖓᓂ. ᖃᐅᔨᔪᒪᔪᖓ 
ᑖᒃᑯᐊ ᒪᓕᒐᓕᕆᓂᕐᒧᑦ ᐱᓕᕆᕖᑦ ᑲᑎᒪᔨᖏᑦ ᓱᓕ 
ᑕᐃᒪᐃᔅᓴᐃᓐᓇᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒋᓪᓗᒍ 
ᐅᓄᖅᓯᒋᐊᓚᐅᓐᖏᓐᓂᖏᓐᓂᒃ ᐅᑯᓄᖓ 
ᒪᓕᒐᓕᕆᓂᕐᒧᑦ ᐱᓕᕆᕕᒃ ᓄᓇᕗᒻᒥ ᑲᓇᑕᐅᑉ 
ᒐᕙᒪᒃᑯᖏᓐᓄᑦ $500,000-ᓂ ᐱᖃᑦᑕᕐᒪᑕ 
ᐅᑭᐅᖑᔪᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 
ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒐ ᑭᖑᓪᓕᖅᐹᖅ. ᐱᓕᕆᕕᓯ 2018-2021 
ᑖᒃᑯᓄᖓ ᐱᓕᕆᐊᕆᓂᐊᖅᑕᖏᓐᓂᒃ ᐸᕐᓇᐅᑎ 
ᐅᖃᖅᓯᒪᖕᒪᑕ ᑐᕌᕐᓂᐊᖅᑕᖏᓐᓂᒃ 2018-2019 
ᐅᑭᐅᖓᓄᑦ. ᐃᒪᓐᓇ ᐱᓕᕆᐊᖃᕐᓂᐊᖅᑐᑦ 
ᖃᐅᔨᓴᕐᓗᑎᒃ ᑎᒥᐅᔪᓂᒃ. ᑐᓂᕐᕈᓯᐊᖃᑦᑕᖅᑐᑦ 
ᐱᓕᕆᕕᑦᓯᖕᓂᑦ ᐊᒻᒪᓗ ᓇᓗᓇᐃᕈᑕᐅᓂᐊᖅᑐᑦ 
ᐱᐅᓂᖅᐹᓂᒃ ᐊᑲᐅᓂᖅᐹᓂᒃ ᐱᔨᑦᑎᕋᕈᑎᖃᕐᓂᕐᒧᑦ.  
ᑮᓇᐅᔭᐃᑦ ᐃᒪᓐᓇᐃᑦᑐᑦ ᐅᖃᖅᐳᖓ. 
 

ᓱᓇᐅᓚᐅᖅᐸᑦ ᓴᖅᑭᑕᓯ ᑖᒃᑯᓂᖓ ᒪᓕᒐᓕᕆᓂᕐᒧᑦ 
ᐱᓕᕆᕕᖕᒥ ᓄᓇᒥ ᖃᓄᐃᓕᐅᓚᐅᖅᐸᑦ ᐊᒻᒪ 
ᑲᓇᑕᐅᑉ ᒐᕙᒪᒃᑯᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. 
ᕿᒥᕐᕈᑐᐃᓐᓇᓪᓚᕆᓚᐅᖅᑕᕗᑦ ᑮᓇᐅᔭᑦ ᓇᖕᒥᓂᖅ 
ᑖᐃᒃᑯᓄᖓ ᑖᒃᑯᐊ ᒪᓕᒐᓕᕆᓂᕐᒧᑦ ᐱᓕᕆᕖᑦ 
ᓄᓇᕗᒻᒥ ᐊᒻᒪᓗ ᑖᒃᑯᐊ ᐋᖅᑭᒋᐊᒃᑲᐃᔩᑦ ᑕᒫᓂ 
ᓄᓇᕗᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕ 
ᓇᓚᐅᓪᓗᒍ ᑲᑎᓪᓗᒍ ᓂᕈᐊᕈᑕᐅᓂᐊᖅᑐᑦ 
$18,285,000-ᓂᒃ ᐊᖏᖅᐱᐅᓯᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅ E-
5. ᒪᓕᒐᓕᕆᓂᖅ. ᒪᓕᒐᓂᒃ ᐋᖅᑭᒃᓯᓂᖅ. ᒥᔅᑕ 
ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 
ᑐᑭᓯᐊᔪᖓ ᑐᑭᓯᐊᓂᒃᑯᑦ ᑳᓐᑐᕌᒃᑦ-ᒪᑕ 
ᐳᑭᖅᑕᓕᖕᓂ ᐸᓖᓯᓂᒃ ᑕᑯᓇᒍᒪᒐᓗᐊᕋᒪ 
ᐱᓕᕆᕕᑦᓯᖕᓂ. ᐃᓄᐃᑦ ᐳᑭᖅᑕᓕᐅᔪᑦ ᐸᓖᓯᐅᔪᑦ 
ᒥᓂᔅᑕ ᓈᒻᒪᒃᓴᖅᐹ ᒫᓐᓇ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᓐᓂᒃ ᐸᓖᓯᒃᑯᓐᓂ 
ᐳᑭᖅᑕᓕᖕᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᒪᐃᓐ 
ᐊᐱᕆᒐᕕᑦ. ᐃᓱᒫᓘᑎᒋᔭᖅ ᖁᕕᐊᒋᓐᖏᓐᓇᒃᑭᑦ 
ᐃᓄᐃᑦ ᒫᓐᓇ ᐊᒥᓲᓂᖏᑦ ᐳᑭᖅᑕᓕᑦ ᓄᓇᕗᒥ 
ᐱᓕᕆᔪᑦ, ᖁᔭᓐᓇᒦᒃ. ᐃᖅᑲᓇᐃᔭᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᒥᓂᔅᑕ 
ᖁᔭᓐᓇᒦᒃ. ᑐᑭᓯᐊᓂᒃᑯᑦ ᐅᓄᕐᓂᖏᑦ ᐃᓄᐃᑦ 
ᓄᓇᕗᒻᒥ ᐳᑭᖅᑕᓕᒃ ᐊᑦᑎᒃᑐᑯᓘᖕᒪᑦ. 
ᐊᑕᐅᓯᑯᓗᒃᒥᒃ ᓈᓴᐅᑎᒥᒃ ᐃᓕᖓᔪᖃᖅᑐᖅ. 
ᑲᑎᒪᓂᕆᓚᐅᖅᑕᕗᑦ ᐱᓇᓱᒃᑎᓪᓗᑕ 
ᐅᓄᖅᓯᒋᐊᕈᒪᓪᓗᒋᑦ ᐊᒥᓲᓂᖏᑦ ᐊᔭᐅᖅ ᐃᓛᒃ 
ᐃᑲᔪᖅᓯᕐᓇᖅᑐᖅ ᑖᓐᓇ. 
 
ᑕᐃᒪᓕ ᐱᓪᓗᒍ ᐱᔾᔪᑎᐅᔪᑦ ᐱᓕᕆᕕᓯ 
ᑐᓂᓯᔾᔪᑎᒋᔪᓐᓇᖅᑕᓯ ᐱᔾᔪᑎᒧᑦ ᐊᑏ ᐊᑭᓕᖅᑑᑏᑦ 
ᑮᓇᐅᔭᓕᐊᑦ ᐳᑭᖅᑕᓕᖕᓄᑦ ᐃᒪᓐᓇ ᐊᔾᔨᒌᒃ 
ᐃᓚᖏᑦ ᖁᑦᑎᓐᓂᖅᓴᐅᓲᖑᖕᒪᑕ ᑕᐃᒪᐃᓐᖏᒻᒪᑕ 
ᓄᓇᕗᒥ. ᑕᐃᒪᓕ ᒐᕙᒪᒃᑯᑦ ᕿᒥᕐᕈᕚᑦ ᖄᖓᒍᑦ 
ᑐᓂᕐᕈᑎᒃᓴᓂᑦ ᐃᑲᔫᑎᒃᓴᓂᒃ ᑕᒪᓐᓇ 
ᑲᒪᒋᔭᐅᔪᓐᓇᖅᐸᑕ?  
 
ᑭᓯᐊᓂ ᐊᔪᕐᓇᖅᑐᖅ ᐳᑭᖅᑕᓕᖕᓄᑦ 
ᐊᓯᔾᔨᖅᑕᐅᓂᖏᑦ ᐊᑭᓕᖅᑑᓯᐊᕆᖃᑦᑕᖅᑕᖏᑦ 
ᑮᓇᐅᔭᓕᐊᖏᓐᓄᑦ ᑲᓇᑕᐅᑉ ᒐᕙᒪᒃᑯᓐᓄᑦ 
ᐊᐅᓚᑕᐅᑎᓪᓗᒋᑦ. 
ᕿᒥᕐᕈᔪᓐᓇᖅᐱᑖ ᑮᓇᐅᔭᓂᓗᒃ ᐃᓕᓯᓗᑕ 
ᐃᒃᐱᐊᕐᔪᖏᓐᓄᑦ ᓲᕐᓗᒃ ᑖᒃᑯᐊ ᐸᓖᓰᑦ ᒪᕐᕉᖕᓂᒃ 
ᐅᖃᐅᓯᓕᖕᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑭᓕᐅᓯᐊᕆᖃᑦᑕᖅᑕᖏᑦ  
ᑮᓇᐅᔭᓕᐊᖏᑦ ᐸᓖᓯᓄᑦ ᐳᑭᖅᑕᓕᖕᓄᑦ ᑖᒃᑯᓄᖓ 
ᐊᐅᓚᑕᐅᖕᒪᑕ ᐸᓖᓯᓕᕆᔨᒃᑯᑦ 
ᐃᓱᒪᒃᓴᖅᓯᐅᕈᓐᓇᖅᑐᒍᑦ ᐱᒻᒪᕆᒃᑯᑦ ᑖᓐᓇ 
ᕿᒥᕐᕈᓗᒍ ᐱᔪᓐᓇᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, 

ᐃᒃᕼᐃᕙᐅᑖᖅ (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ 
ᐅᖃᐅᓯᖃᕋᑦᑕ ᑮᓇᐅᔭᓂᒃ. ᐃᑲᔫᑕᐅᔪᓐᓇᕋᔭᖅᐸᑦ 
ᓇᓂᓯᑕ ᕿᒥᕐᕈᓗᒍᓗ ᐱᕕᐅᔪᓐᓇᖅᑐᒥᓪᓗ 
ᓴᖅᑭᑦᑎᓗᑕ ᐊᒃᓱᕈᕐᓗᑎᑦ. 
 
ᐱᓪᓗᒋᓪᓕ ᑕᐃᒃᑯᐊ ᐸᓖᓰᑦ ᐳᑭᖅᑕᓖᑦ ᐊᒃᓱᐊᓗᒃ 
ᐃᓱᒪᒃᑯᑦ ᐊᒃᓱᕈᖃᑦᑕᕐᒪᑕ. ᐃᓱᒪᒃᑯᑦ ᐃᒃᐱᖕᓂᒃᑯᑦ 
ᑕᐃᒪᐃᑦᑐᑦ ᐱᓕᕆᐊᑦ. ᖃᓄᐃᑦᑐᓂᑦ 
ᐃᓕᓐᓂᐊᖅᑎᑕᐅᖃᑦᑕᖅᐸᑦ ᐳᑭᖅᑕᓖᑦ 
ᐊᑐᐃᓐᓇᐅᕝᕕᐅᕚᑦ ᖃᓄᖅ ᑕᒪᑦᓱᒧᖓ 
ᐃᓱᒪᓕᕆᓂᕐᒧᑦ ᐊᒃᑐᐊᔪᓂᒃ? ᐊᑐᓂ ᑕᐃᒃᑯᐊ 
ᐃᓱᒫᓘᑎᖃᖃᑦᑕᖅᑐᓄᑦ ᐱᓕᕆᐊᖅ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᓖᓰᑦ ᐳᑭᖅᑕᓖᑦ 
ᐃᓕᓐᓂᐊᖅᑎᑕᐅᖃᑦᑕᖅᑐᑦ ᑕᐃᒪᓐᓇ 
ᐊᒃᓱᕈᓕᕌᖓᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ (ᑐᓵᔨᑎᒍᑦ) ᑖᒃᑯᐊ 
ᖁᑦᑎᓗᐊᖃᑦᑕᕐᓂᖓ ᐊᒃᓱᕈᕐᓂᖏᓐᓄᑦ 
ᐃᓕᓐᓂᐊᕐᓂᖅ ᐃᒫᒃ ᓄᒫᓱᒃᑐᓄᑦ ᐱᑎᓪᓗᒋᑦ 
ᐃᓱᒫᓗᓐᓂᒃᑯᑦ ᐊᒃᓱᕈᕐᓂᒃᑯᑦ ᑕᐃᒃᑯᐊᓗ 
ᖁᑦᑎᖕᓂᖅᐹᖑᓲᖑᖕᒪᑕ ᐃᒻᒥᓃᖃᑦᑕᕐᓂᕐᒧᑦ. 
ᐃᒃᓯᕙᐅᑖᖅ ᖁᔭᓐᓇᒦᒃ. ᑖᒃᑯᐊ ᖃᓄᖅ 
ᐱᔭᐅᖃᑦᑕᖅᐹᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐳᑭᖅᑕᓖᑦ ᐃᓚᒋᔭᐅᔪᑦ 
ᐃᓕᓐᓂᐊᖅᑎᑕᐅᖃᑦᑕᖅᑐᑦ ᑕᒪᒃᑯᓄᖓ 
ᐅᓗᕆᐊᓇᖅᑐᓕᕆᑎᓪᓗᒋᑦ ᖃᓄᕐᓗ 
ᐅᓗᕆᐊᓇᖅᑐᒦᓕᕐᓂᖅᐸᑕ ᖃᓄᖅᑑᕈᑎᒃᓴᖏᓐᓂᒃ 
ᐃᓕᓐᓂᐊᖅᑎᑕᐅᖃᑦᑕᖅᑐᑦ ᐊᒻᒪᓗ 
ᐃᓱᒪᒋᓪᓗᒍᑦᑕᐅᖅ ᐱᓕᕆᐊᖑᓪᓗᓂ ᐃᓱᒪᖓ 

ᓄᓇᓕᖕᓂ ᐱᑕᖃᖃᑦᑕᖅᑐᑦ. ᒪᑯᐊ 
ᖃᐅᔨᒪᕚᓪᓕᖅᑎᑦᑎᓂᖅ ᐃᓚᖓᓂ ᓯᕗᓪᓕᖅᐹᒥᒃ 
ᐱᒋᐊᕌᖓᑕ ᑭᐅᒋᐊᕌᖓᑕ ᑕᒪᒃᑯᐊᓗ 
ᐱᓪᓗᐊᖅᑐᐊᓗᓐᓄᑦ ᐱᒋᐊᕌᖓᑕ ᐊᒥᓱᐊᓗᐃᑦ 
ᐃᓱᒪᓕᕆᓂᕐᒧᑦ ᑲᓴᒃᑕᐅᖃᑦᑕᕐᒪᑕ. ᐊᒻᒪ ᑕᒪᓐᓇ 
ᑕᖅᑲᐅᖓ ᖃᓄᖅ ᐅᓗᕆᐊᓇᖅᑕᐃᓕᒪᑎᑦᑎᓂᕐᒧᑦ 
ᐃᓄᖕᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ (ᑐᓵᔨᑎᒍᑦ) 
ᐃᒪᓐᓇᐃᑎᓪᓗᒍ ᐃᖅᑲᓇᐃᔭᖅᑐᑦ ᐱᓪᓗᒋᑦ 
ᐅᖃᐅᓯᐅᓚᐅᕐᒪᑦ ᓇᓂᓯᔪᓐᓇᕈᑦᑕ ᐊᔭᐅᖅᑐᕐᓗᒋᑦ 
ᐃᑲᔪᖅᓯᕐᓗᒋᑦ ᐸᓖᓰᑦ ᐳᑭᖅᑕᓖᑦ ᓄᓇᓕᖕᓂ 
ᑕᐃᑲᓃᓐᓂᖅᓴᐅᔪᓐᓇᖁᓪᓗᒋᑦ ᑐᑭᓯᐊᒐᒪ ᑖᓐᓇ 
ᐊᓪᓚᒡᕕᑦ ᐃᓂᖃᖅᐸᑦ ᐃᓛᓐᓂᒃᑯᑦ ᑭᓯᐊᓂ 
ᐊᑐᖅᑕᐅᒐᔪᓐᖏᑦᑐᖅ ᑕᒪᓐᓇ. ᑕᐃᒪ 
ᐊᔾᔨᒌᓐᖏᓐᓂᖏᑦ ᑕᑯᓇᓪᓗᒋᑦ ᐸᓖᓰᑦ ᓄᓇᓕᓐᓂ 
ᐊᕐᕌᒍᓂ ᐊᕙᑎᓂᑦ ᑕᐃᑲᓃᓯᒪᔪᑦ ᑭᒃᑯᓕᒫᓂᑦ 
ᖃᐅᔨᒪᔪᖅ ᑕᐃᑲᓃᓪᓗᓂ ᐊᕐᕌᒎᖕᓂᒃ ᒪᕐᕉᖕᓂᒃ 
ᑕᐃᒪᓗ ᐊᐅᓪᓚᖅᓵᓕᕐᓂᐊᓕᖅᖢᓂᓗ ᑕᐃᒪ 
ᐸᓖᓯᑖᕋᔭᕐᓂᕐᒥᒃ ᐊᑯᓂᐊᓗᒃ 
ᐃᓂᓪᓚᐃᓇᓱᖃᑦᑕᕐᒪᑕ ᑎᑭᓐᓂᐊᖅᑐᓄᑦ. ᑖᓐᓇ 
ᐃᑲᔫᑎᐅᒐᔭᖅᑐᖅ ᐊᑑᑎᖃᕐᓂᖅᓴᐅᓕᕐᓗᓂ 
ᐸᓖᓯᓕᕆᓂᕐᒧᑦ. 
 
ᐊᐱᖅᑯᑎᒐ ᑭᖑᓪᓕᖅᐹᖅ ᒪᑯᐊ ᑕᕐᕆᔭᐅᑎᕋᓛᑦ 
ᑎᒥᒥ ᐊᑕᓲᑦ ᑕᑯᒃᓴᐅᓗᐊᕋᑎᒃ ᑖᓐᓇ ᐃᓚᑦᑕ 
ᒪᓕᒐᓕᐅᖅᑎ ᐃᓚᖓ ᐅᖃᐅᓯᕆᓚᐅᖅᑕᖓ ᐱᔾᔪᑎ 
ᑖᑦᓱᒧᖓ ᐅᖃᐅᓯᖅᑕᖅ. ᒥᓂᔅᑕ ᑭᐅᓚᐅᕐᒪᑦ  
ᒪᓕᒐᓕᕆᔨᒃᑯᓐᓂ ᐊᑐᖅᑕᐅᖃᑦᑕᕐᓂᖏᑦ ᑖᒃᑯᐊ 
ᐊᔾᔨᓕᐅᕈᑎᒐᓛᑦ ᒥᑭᔪᕈᓗᐃᑦ ᑎᒥᒦᑦᑐᑦ 
ᐆᒃᑐᖅᑕᐅᓯᒪᕚᑦ ᑕᒫᓂ ᓄᓇᕗᒻᒥ? ᐸᕐᓇᒃᓯᒪᕕᓰ 
ᑖᒃᑯᐊ ᐆᒃᑐᖅᑕᐅᒐᔭᕐᓂᖏᓐᓂᒃ ᑕᒪᒃᑯᐊ ᑎᒥᒥ 
ᐊᔾᔨᓕᐅᕈᑎᕋᓛᕈᓗᐃᑦ ᐊᑐᖅᑕᐅᒐᔭᕐᓂᖏᓐᓂᒃ?  
 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖃᑎᒋᓪᓗᒋᑦ 
ᐅᖃᖃᑎᒋᓪᓗᒍ ᐸᓖᓯᒃᑯᑦ ᐊᖏᔪᖅᑳᖓ ᒫᓂ, 
ᑖᓐᓇ ᕿᒥᕐᕈᐊᖏᓐᓇᓂᐊᖅᑕᕗᑦ ᓱᓕ ᓇᓖᕌᕋᒃᓴᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ (ᑐᓵᔨᑎᒍᑦ) ᑕᐃᒪᓕ 
ᐊᓯᒃᑲᓐᓂᖏᓐᓂᒃ ᓇᓗᓇᐃᖅᑐᕈᑎᒃᓴᖃᒃᑲᓐᓂᖅᑮᑦ? 
ᐆᑦᑐᕋᖅᑐᖃᓛᖅᑲᓘᓐᓃᑦ ᓄᓇᓕᒻᒥ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐋᒡᒐ ᒫᓐᓇ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 
ᐃᑲᔫᑎᒐᔭᖅᑐᖅ ᑕᐃᒪᐃᓕᑦᑕᐅᑎᒋᖅᑲᐅᑉᐸᑦ 
ᐱᔭᕆᐊᑭᓐᓂᖅᓴᐅᒐᔭᕐᓂᐊᖅᑲᐅᔫᒐᓗᐊᖅ 
ᓯᕗᓪᓕᖅᐹᒥᒃ ᐊᐱᕆᒐᒃᑯ. ᐱᔭᕆᐊᑐᖃᑦᑕᕐᖓᑦ 
ᐅᑕᖅᑭᑐᐃᓐᓇᖅᑎᑕᐅᖃᑦᑕᑎᓪᓗᑕ 
ᐆᑦᑐᕋᐅᑎᖃᕐᓂᐊᖅᑭᓰ? ᐆᑦᑐᕋᕐᓂᐊᕆᐊᔅᓴᖅ 
ᐸᕐᓇᐅᑎᖃᖅᑭᓰ? ᐄ, ᐅᕝᕙᓘᓐᓃᑦ ᐋᒡᒐ? 
ᐅᖃᐅᓯᑐᐃᓐᓇᐅᓕᕐᓕ. ᖁᓅᕐᒥᕐᓇᕈᔪᑦᑑᖅ 
ᑐᓴᕆᐊᔅᓴᖅ ᑕᐃᒫᒃ.  
 
ᑕᐃᒪ ᐸᓖᓯᒃᑯᓕᕆᓂᖅ ᐊᕐᕕᐊᕐᒥ ᑎᑭᕌᕐᔪᐊᕐᒥᓗ 
ᓄᓇᓕᓐᓂ ᑖᒃᑯᐊ ᐃᖅᑲᓇᐃᔭᓪᓚᕆᑦᑐᐊᓘᕙᑦᑐᐃᑦ 
ᑕᑯᖃᑦᑕᕋᒃᑭᓪᓗ ᓄᓇᓕᓐᓂ ᑲᑎᓐᖓᐅᖅᑎᓪᓗᒋᑦ 
ᐸᓖᓯᒃᑯᑦ ᐊᔅᓱᕈᖃᑦᑕᕐᖓᑕ ᖁᔭᓕᔭᒃᑲ. ᐃᓚᖏᓪᓗ  

ᐱᖃᑕᐅᕕᒋᖃᑦᑕᖅᑕᖏᑦ ᒪᒃᑯᒃᑐᓂᑦ ᐃᓅᓱᑦᑐᓂᑦ 
ᐱᖃᑕᐅᕙᒃᑐᑎᑦ, ᐱᓱᕋᔭᑦᑐᑎᓪᓗ 
ᐅᐊᑦᑎᖃᑦᑕᓕᖅᑐᑎᑦ ᓄᓇᓕᒻᒥ. ᑖᓐᓇ 
ᐃᑲᔫᑎᖃᓪᓚᕆᒻᒪᑦ ᐅᖃᐅᓯᕆᒍᒪᑐᐃᓐᓇᖅᑕᕋ. 
ᑕᐃᒃᑯᐊ ᖁᔭᓕᒍᒪᓪᓗᒋᑦ ᐃᖅᑲᓇᐃᔭᖅᑎᖏᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃ. 
ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᑕᒡᕙᓂᑦᑕᐅᖅ ᐊᕐᕌᒍᑕᒫᐸᓗᒃ ᐅᖃᖅᓯᒪᖕᒪᑦ 
ᐊᒃᓱᕉᑎᒋᒃᑲᓐᓂᕐᓂᐊᕐᓂᕋᖅᑐᓯᐅᒃ ᐃᓄᒃᑎᑐᑦ 
ᑕᒪᓐᓇ ᐅᖃᐅᓯᖅ ᑐᑭᓯᔭᐅᑦᓯᐊᒃᑲᓐᓂᖃᑦᑕᖁᓪᓗᒍ 
ᐸᓖᓯᒃᑯᓐᓂ ᐃᓛᒃ ᐃᓄᒃᑎᑐᑦ ᐅᖃᐅᓯᖅ ᑕᒪᓐᓇ 
ᐊᑐᖅᑕᐅᑦᓯᐊᒃᑲᓐᓂᖃᑦᑕᕐᓂᐊᕐᓂᖏᓐᓂᒃ. 
 
ᐅᖃᖅᓯᒪᒐᓗᐊᖅᖢᑎᒡᓗ ᓄᓇᓕᖕᓂ 
ᐃᓄᒃᑎᑑᕈᓐᓇᖅᑐᓂᒃ ᐱᑕᖃᐅᓕᕐᒪᑦ. ᐃᒻᒪᖄ 
ᓯᕗᓪᓕᖅᐹᒥᒃ ᑖᒃᑯᐊ ᐃᓄᒃᑎᑐᑦ ᐅᖃᓪᓚᒍᓐᓇᖅᑐᑦ 
ᓱᓕᕆᔨᓪᓚᕆᐅᕚᑦ? ᑎᑎᕋᖅᑎᑐᐃᓐᓇᐃᑦ, ᑐᓵᔩᑦ? 
ᓱᓇᐅᒍᓗᐊᖅᐸᒃᑭᐊᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ ᐆᑦᑐᑎᖃᕐᓗᖓᐃ. 
ᐸᓖᓯᒃᑯᓐᓄᑦ ᐅᖄᓚᒍᕕᑦ ᐃᓐᓇᑐᖃᐅᒍᕕᑦ ᑕᐃᓐᓇ 
ᑭᐅᔪᖅ ᐃᓄᒃᑎᑐᑦ ᐅᖃᕈᓐᓇᕋᔭᖅᑐᖅ 
ᐃᖅᑲᓇᐃᔭᖅᑎᐅᓗᓂ ᐃᓐᓇᑐᖃᕐᒥᒃ 
ᐃᑲᔪᕈᓐᓇᖅᑐᖅ. ᐊᒻᒪ ᑐᓵᔨᐅᒍᓐᓇᖅᑐᓂ ᐸᓖᓯᒥᒃ 
ᐅᖃᖃᑎᖃᕆᐊᖃᖅᑲᑦ ᐸᓖᓯᒃᑯᓐᓄᑦᓄ 
ᐃᑲᔪᖅᑕᐅᒋᐊᖃᖅᑲᓘᓐᓃᑦ. ᑕᐃᒪ ᐸᓖᓯ 
ᐃᓐᓇᑐᖃᓕᕆᔭᕆᐊᖃᖅᑲᑦ ᖃᓪᓗᓇᐅᔭᕈᓐᓇᑦᑐᒥᒃ  
ᑕᐃᓐᓇ ᐃᖅᑲᓇᐃᔭᖅᑎ ᑐᓵᔨᐅᒍᓐᓇᕋᔭᖅᑐᖅ 
ᐃᓐᓇᑐᖃᕐᒧᑦ ᐃᓐᓇᑐᖃᖅ ᑐᑭᓯᔭᐅᒍᓐᓇᓂᐊᕐᖓᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᖁᐊᓴ. 
 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᓄᓇᓕᓕᒫᖅ 
ᑕᒪᕐᒥᒃ ᐃᓐᓇᖅᑕᖃᐅᕐᒪᑕ 25-ᖑᔪᐃᑦ ᓄᓇᓖᑦ. 
ᓄᓇᓕᓕᒫᓂᑦ ᑕᐃᒪᓐᓇᐃᑦᑐᒥᒃ ᑐᓵᔨᑕᖃᐅᖅᐸᑦ? 
ᑕᐃᒪ ᐃᓐᓇᐃᑦ ᐃᓐᓇᖅᑕᖃᐅᒻᒪᓂᓛᒃ 
ᓄᓇᓕᓕᒫᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ ᐅᖃᖅᑲᐅᒐᒪᐃᓛᒃ 6 
ᐱᖓᓲᔪᖅᑐᑦ ᓄᓇᓖᑦ ᐃᖅᑲᓇᐃᔭᖅᑎᖃᖅᑐᐃᑦ 
ᐊᓪᓚᕝᕕᖏᓐᓂ. ᑕᐃᒪᓕ ᐸᓖᓯᒃᑯᑦ 
ᐃᑲᔪᖅᑕᐅᒋᐊᖃᕐᓂᖅᑲᑕ 
ᖃᓪᓗᓇᐅᔭᕈᓐᓇᓐᖏᑦᑐᒥᒃ, ᓄᓇᓕᓐᓄᑦ 
ᑕᐃᒃᑯᓄᖓ ᑕᐃᒪᐃᑦᑐᓕᓐᓄᑦ ᑐᓵᔨᖃᕋᔭᖅᑐᖅ 
ᓄᓇᓕᓐᓃᓐᖔᖅᑐᓂ. ᖁᔭᓐᓇᒦᒃ, ᐃᔅᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕗᖓ, ᑕᒪᒃᑯᐊ 
ᐸᓖᓰᑦ ᐃᓄᒃᑎᑐᑦ ᐅᖃᓪᓚᒍᓐᓇᓐᖏᑦᑐᑦ ᐃᓄᒃᑎᑐᑦ 
ᐃᓕᓐᓂᐊᓐᖏᒃᑲᓗᐊᖅᐸᑕ ᐅᕝᕙᓘᓐᓃᑦ 
ᐊᔪᕈᓐᓃᖅᓴᓐᖏᒃᑲᓗᐊᖅᐸᑕ ᓱᖁᑕᐅᓐᖏᑦᑑᖅ? 
ᑕᐃᒪᓐᓇ ᑐᑭᓯᖅᑰᔨᕗᖓ? 
ᑐᓵᔨᖃᐃᓐᓇᐅᔭᕐᓂᐊᖅᑐᑦ ᑕᐅᕗᖓ ᑕᐅᕗᖓ? 
ᑕᒪᓐᓇ ᐃᓄᒃᑎᑐᑦ ᐅᖃᐅᓯᖅ ᐱᒻᒪᕆᐅᑎᓪᓗᒍ 
ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ):  
ᖁᔭᓐᓇᒦᒃ, ᐃᔅᓯᕙᐅᑖᖅ ᑲᔪᖏᖅᓴᐃᕙᑦᑐᒍᑦ 
ᐸᓖᓯᒃᑯᓐᓂᑦ ᐸᓖᓯᒋᔭᑦᑎᓐᓂ ᓄᓇᑦᑎᓐᓂ 
ᐃᓄᒃᑎᑐᑦ ᐱᓕᒻᒪᔅᓴᕐᔫᒥᖁᓪᓗᒋᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ. 

ᐃᓛᒃ ᑕᒪᑐᒥᖓ ᐊᔭᐅᖅᑐᑦᓯᐊᒃᑲᓐᓂᖅᐳᖓ 
ᑕᐃᒪᓐᓇᐃᓕᐅᖃᑦᑕᕆᐊᖃᕐᓂᖅ ᓲᖃᐃᒻᒪ ᐸᓖᓰᑦ 
ᑖᒃᑯᐊ ᐳᑭᖅᑕᓖᑦ ᐃᓄᐃᓐᓇᐸᓗᖕᓂᒃ 
ᐱᓕᕆᔾᔪᑎᖃᖃᑦᑕᕐᒪᑕ. 90 ᐳᓴᖑᖃᑦᑕᕐᒪᑕ 
ᐃᓛᓐᓂᑦ ᓄᓇᓕᖕᓂ ᐃᓄᐃᑦ ᖃᐅᔨᒪᓂᐊᖅᐳᒍᑦ. 
 
ᐊᓯᐊᓄᑦ ᓅᓚᐅᐱᓪᓚᒡᓗᖓ, ᑕᐃᒪ 
ᐅᖃᖅᓯᒪᖕᒥᒐᕕᑦ ᑖᒃᑯᐊ ᐃᓕᓐᓂᐊᖅᑐᑦ 
ᐸᓖᓯᓕᕆᓂᕐᒧᑦ ᒥᒃᓵᓄᑦ ᑕᐃᑰᓇᒎᖅ 
ᓯᓚᑦᑐᖅᓴᕐᕕᒃᑯᑦ, ᑖᓐᓇ ᖃᐅᔨᒋᐊᒃᑲᕐᓂᕈᒪᕋ, 
ᒥᓂᔅᑕᖏᑦᑑᒐᓗᐊᖅ ᓯᓚᑦᑐᖅᓴᕐᕕᖕᒧᑦ ᑖᓐᓇ 
ᐅᖃᓪᓚᖃᑎᒋᔭᕗᑦ, ᑭᓯᐊᓂ ᑕᒪᓐᓇ 
ᐱᕙᓪᓕᐊᓪᓚᕆᒃᐹ ᐃᓕᓐᓂᐊᖃᑦᑕᖅᑐᐃᑦ 
ᖃᐅᔨᓯᒪᕕᓯᐅᒃ ᒪᓕᒐᓕᕆᔨᐅᑎᓪᓗᓯ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᕆᔨᒃᑯᑦ 
ᐱᓕᕆᖃᑎᖃᕐᓂᐊᖅᑐᐃᑦ ᓄᓇᕗᑦ ᓯᓚᑦᑐᓴᕐᕕᑯᓐᓂ 
ᑖᔅᓱᒥᖓ ᐃᓕᓐᓂᐊᕋᔅᓴᒥ ᐊᑐᐃᓐᓇᕈᖅᓴᐃᓗᑎᑦ. 
ᑕᐃᒃᑯᐊ ᐱᓕᕆᖃᑎᒋᖃᑦᑕᓂᐊᖅᑕᕗᑦ ᑕᒪᒃᑯᐊ 
ᐸᓖᓯᓂᒃ ᐃᓕᓴᑎᑦᑎᓃᑦ ᐃᓄᐃᑦ 
ᑕᐃᒪᐃᑦᑐᕈᕈᒪᔪᐃᑦ ᒪᓕᒐᓕᕆᔨᒃᑯᓐᓄᑦ 
ᐃᖅᑲᓇᐃᔭᖅᑎᕈᕈᒪᔪᐃᑦ ᐊᔾᔨᒌᓐᖏᑦᑐᕈᓘᔭᕐᓂ 
ᐊᓪᓚᕝᕕᖏᓐᓄᑦ. ᐃᑲᔪᖃᑦᑕᓂᐊᖅᑐᒍᑦ 
ᓯᓚᑦᑐᓴᕐᕕᑯᓐᓂ ᑕᐃᒪᐃᑦᑐᓂ ᓴᖅᑮᓗᑕ 
ᓄᓇᕗᒻᒥᐅᓄᑦ ᑐᕌᖓᓂᐊᖅᑐᓂᒃ. ᑕᐃᒪᓕ 
ᓇᓗᓇᐃᖅᑐᕈᑎᖏᑦ ᐱᓯᒪᑦᑎᐊᓕᕈᑦᑎᒍ ᖃᓄᖅ 
ᐊᐅᓚᓂᐊᕐᒪᖔᖅ ᖃᖓᓗ ᐱᒋᐊᓛᕐᒪᖔᖅ. 
ᒪᓕᒐᓕᐅᖅᑎ ᐅᖃᐅᑎᑦᑎᐊᒻᒪᕆᒍᓐᓇᖅᑕᕋ  
ᒪᓕᒐᓕᐅᕐᕕᒃ ᖃᐅᔨᒃᑲᓛᕋᑦᑎᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓂᕆᐅᒋᑦᑎᐊᕐᓂᐊᖅᐸᕗᑦ ᑖᓐᓇ ᐱᒻᒪᕆᐅᖕᒪᑦ. 
ᓲᖃᐃᒻᒪ ᑮᓇᐅᔭᕐᔪᐊᕌᓗᖕᓂᒃ 

ᐊᕐᕌᒍᑕᒫᑦ ᒐᕙᒪᒋᔭᕗᑦ ᑖᒃᑯᓂᖓ ᐸᓖᓯᒃᑯᓐᓂᑦ 
ᑳᓐᑐᕌᓯᒪᖃᑦᑕᕐᒪᑕ. ᑕᐃᒪᐃᓛᒃ ᑖᒃᑯᐊ ᐱᓕᕆᕕᓯ 
ᑕᐃᒪ 2019-2020-ᒧᑦ ᓇᓗᓇᐃᔭᖅᓯᒪᖕᒪᑕ 
ᐅᖃᖅᓯᒪᓪᓗᑎ $45,844,000-ᒥᒃ ᐸᓖᓯᒃᑯᑦ 
ᑮᓇᐅᔭᒃᑯᑦ ᐊᑐᖅᑎᑕᐅᓂᐊᕐᒪᑕ ᑖᒃᑯᐊ ᐸᓖᓯᒃᑯᑦ. 
ᑖᓐᓇ ᐊᖏᓪᓕᒋᐊᖅᓯᒪᖕᒪᑦ 6.6%-ᒥ ᑕᐃᑲᖓᑦ 
2018-19-ᒧᑦ. ᓱᓇᒧᑦ ᑖᓐᓇ ᐱᔾᔪᑎᖃᓗᐊᖅᐸ 
ᐊᖏᒡᓕᒋᐊᕈᑖᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓ ᑖᔅᓱᒪ 
ᐊᑭᑦᑐᕆᐊᕐᓂᐅᑉ ᑕᕝᕙᖔᖅᑐᑦ ᑮᓇᐅᔭᓂᒃ 
ᑐᔅᓯᕌᕆᓂᐊᖅᑕᑎᓐᓂ 8-ᓂᒃ ᐃᖅᑲᓇᐃᔭᖅᑎᓄᑦ 
ᐃᓪᓗᓂᒃ ᐊᓯᓃᒍᑕᐅᓂᐊᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᐃᓛᒃ 6.6 
ᐳᓴᖑᖕᒪᑦ ᐊᖏᐸᓗᐊᓗᒃᑐᖅ 
ᐃᒡᓗᖁᑎᖃᐅᑦᑎᐊᖅᑐᒃᓴᐅᖕᒪᑕᓕ ᑕᐃᒃᑯᐊ.  
 
ᑕᐃᒪᑦᑕᐅᖅ ᑕᕝᕙᓂ 2019-2022-ᒧᑦ 
ᐸᕐᓇᐅᑎᐅᔪᖅ ᑖᓐᓇ ᓇᓗᓇᐃᔭᖅᓯᒪᖕᒪᑦ 162-
ᖑᖕᒪᑕᒎᖅ ᑖᒃᑯᐊ ᐸᓖᓯᑦ ᐳᑭᖅᑕᓖᑦ ᓄᓇᕗᒻᒥ. 
ᑕᒪᒃᑯᐊᓕ ᑐᑭᓯᑦᑎᐊᓐᖏᑕᕋᓗᐊᕋ. ᑖᓐᓇ 
ᐅᖃᐃᓐᓇᕐᒪᑦ  (ᑐᓵᔨᑎᒎᓕᖅᑐᖅ) ᐸᓖᓯᑐᐃᓐᓇᐃᑦ, 
ᐸᓖᓯᐅᖃᑎᖏᓪᓗ, ᐃᓄᐃᑦ ᑕᖅᑲᒃᑯᐊ ᐊᒻᒪᓗ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᑦ. 
(ᑐᓵᔨᑎᒎᕈᓐᓃᖅᑐᖅ) ᑭᓯᐊᓂ ᑖᓐᓇ 
ᓇᓗᓇᐃᔭᖅᓯᒪᖕᒪᑦ ᐃᓚᖓᓂᒃ ᓄᑖᓂᒃ  
ᐃᓂᓕᐅᖅᓯᒪᒻᒪᑕ ᑕᕝᕙᓂ ᑕᐃᑲᓐᖓᑦ 2018-19. 
ᓱᓇᒧᑦ ᑖᓐᓇ ᐊᖏᒡᓕᒋᐊᕈᑎᖃᕆᕙ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᔅᑕ ᖁᐊᓴ, ᐅᖄᓚᐅᑏᓄᓇ 
ᖃᓂᔅᓴᓗᐊᖅᐸᓚᐃᒻᒪᑦ ᓂᐱᖅᑯᖅᑐᓯᒋᐊᕈᑎᓂᒃ 
ᓯᕌᒐᓛᖃᑦᑕᕐᖓᑦ. ᒥᓂᔅᑕ ᐃᖃᓪᓗᐊᖅ. 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᑯᐊ ᐸᓖᓰᑦ 
ᐃᑲᔪᖅᑎᖏᑦ ᑳᓐᓯᑕᐳᓪ? 
 
ᒪᒥᐊᓇᖅ, ᑖᒃᑯᐊ ᐊᖏᓪᓕᒋᐊᖅᑐᐃᑦ ᐸᓖᓯᓂᒃ 
ᐃᑲᔪᖅᑏᑦ ᑕᓪᓕᒪᑦ ᐊᒻᒪᓗ ᐱᖓᓱᑦ 
ᐸᓖᓯᑐᐃᓐᓇᐃᑦ ᓄᓇᕗᒻᒥ 
ᖁᓄᔪᓐᓂᐊᖅᑐᒥᓂᓕᕆᔨᖏᓐᓄᑦ, ᒪᕐᕉᒃ 
ᖃᕋᓴᐅᔭᓕᕆᔩᑦ ᐊᒻᒪ 6 ᐊᓪᓚᕕᒻᒥ ᐃᖅᑲᓇᐃᔭᖅᑏ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᑉᐳᖓ ᑖᓐᓇ 
ᑕᓚᐴ ᐊᑲᐅᓐᖏᓕᐅᕈᑎᖃᖅᑲᐅᖕᒪᑦ.  
 
ᑐᓴᕐᓂᕆᑦᑎᐊᖅᐸᕋᐃᓛᒃ ᑕᒪᒃᑯᐊ 
ᐸᓖᓯᓐᖑᐊᖑᓂᕋᖅᑕᐅᔪᑦ, 
ᑕᐃᒪᓐᓇᐃᑦᑐᖅᑕᖃᐅᖅᐸᓚᐅᖅᓯᒪᖕᒪᑦ ᑕᐃᔅᓱᒪᓂ 
ᐃᓄᐃᑦ ᐊᒥᓱᐃᑦ ᑕᐃᒪᓐᓇᐃᑦᑑᕙᓚᐅᕐᒪᑕ ᐊᒻᒪ 
ᑕᐃᒪᐃᓐᓇᐃᑦᑐᒧᑦ 
ᐊᔭᐅᖅᑐᒃᑲᓐᓂᖃᑦᑕᖁᕋᓗᐊᖅᐸᒃᑲ. ᑖᒃᑯᐊ ᓄᓇᕗᑦ 
ᒐᕙᒪᐅᔪᐃᑦ ᐃᓕᔅᓯ ᐱᓗᐊᖅᖢᒋᑦ ᑕᐃᒪᓐᓇᐃᑦᑐᓂᒃ 
ᐃᓄᖕᓂᒃ ᐊᒥᓲᓂᖅᓴᓂᒃ ᓴᓇᔨᑖᕈᒪᒍᑦᑕ 
ᑕᐃᒪᓐᓇᐃᑦᑐᓐᖑᕈᓐᓇᕐᒪᑕ ᐊᒥᓲᓂᖅᓴᐃᑦ 
ᓄᓇᓕᖕᓂ ᐊᒻᒪᓗ ᑕᕝᕙᓂ 
ᓄᓇᓕᖕᒥᐅᑕᓪᓚᕆᐅᓗᓂ. ᑕᐃᒪᓐᓇᐃᑉᐸᓚᐅᕐᒪᑕ.  
 
ᐊᑕᐅᓯᒃᑲᓐᓂᕐᒥᖅᑲᐃ, ᐃᒃᓯᕙᐅᑖᖅ, ᐊᐱᕆᓂᐊᕋᒪ. 
ᑕᐃᒪ ᓄᓇᓖᑦᑕᐅᖅ ᑕᒪᒃᑯᐊ ᑭᓲᓂᕋᖅᑕᐅᕙᑦᑐᒃᑲᐃ 
ᐸᓖᓯᓐᖑᐊᑦ By-Law Officers-ᖑᓂᕋᖅᑕᐅᕙᑦᑐᑦ 
ᖃᓪᓗᓈᑎᑐᑦ. ᑕᐃᒪᓐᓇᐃᑦᑐᖅᑕᖃᐅᕐᒪᑕ ᐃᓚᖏᑦ  
ᓄᓇᓖᑦ ᐊᒻᒪᓗ ᑖᒃᑯᐊ ᐳᑭᖅᑕᓖᑦ 
ᐸᓖᓯᓪᓚᕆᐅᑎᓪᓗᒋᑦ. 
ᐊᔭᐅᖅᑐᖃᑦᑕᕋᓗᐊᖅᐱᓯᑦᑕᐅᖃᐃ ᑕᒪᒃᑯᓂᖓ 
ᐸᓖᓯᓐᖑᐊᓂᒃ ᓄᓇᓕᖕᓂ ᐃᑲᔪᖅᑐᖁᓪᓗᒋᑦ ᑖᒃᑯᐊ 
ᐳᑭᖅᑕᓖᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᐃᖃᓪᓗᐊᖅ.  
 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᕼᐊᒻᒪᓚᐃᑦ 
ᐊᖅᑯᑎᒋᓪᓗᑎᒍ ᑕᒪᒃᑯᐊ ᒪᓕᒐᕋᓛᓕᕆᔨᖏᑦ 
ᐸᓖᓯᒃᑯᓐᓂ ᐃᑲᔪᖃᑦᑕᖅᑐᐃᑦ ᐊᒻᒪᑦᑕᐅᖅ 
ᐸᓖᓯᒃᑯᑦ ᐃᑲᔪᖃᑦᑕᕐᒥᔪᑦ ᑕᒪᒃᑯᓂᖓ 
ᐸᓖᓯᓐᖑᐊᖑᓂᕋᖅᑕᐅᓲᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᑭᖑᓪᓕᐅᓕᕐᒥᔪᖅ, ᒥᔅᑕ ᕿᓐᖑᖅ.  
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᒥᓂᔅᑕ 
ᑐᓐᖓᓱᒋᔅᓯ ᐃᖅᑲᓇᐃᔭᖅᑎᑎᓪᓗ.  
 
ᑖᓐᓇ ᐊᐱᖅᑯᑎᖃᐅᓐᖐᓐᓇᖅᑕᕋᓗᐊᒃᑲ 
ᓄᖑᑕᐅᓐᖏᒃᑲᓗᐊᖅᑎᓪᓗᒋᑦ ᒥᑭᔫᒐᓗᐊᒥᒃ 
ᐊᐱᕆᓂᐊᕋᒪ. ᓄᓇᕗᑦᑕᓕ ᐃᓗᐊᓂ ᖃᑉᓯᓂᒃ 
ᐳᑭᖅᑕᓕᖃᖅᐱᑕ ᓄᓇᓕᕋᓛᑦ ᒥᑭᓂᖅᓴᑦ 
ᐊᖏᓂᖅᓴᐅᔪᓪᓗ ᑲᑎᓪᓗᒋᑦ. ᑐᑭᓯᒍᒪᓪᓗᖓ 
ᐊᐱᕆᕗᖓ, ᐃᔅᓯᕙᐅᑕᓖᑦ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕿᓐᖑᖅ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᑦᑎᐅᓂᖏᑦ ᐸᓖᓯᒃᑯᑦ 
ᓄᓇᓕᓐᓂ, ᑲᖏᖅᑐᒑᐱᒃ ᒪᕐᕉᒃ, ᓴᓂᑭᓗᐊᖅ ᒪᕐᕉᒃ, 
ᓴᓂᕋᔭᒃ ᒪᕐᕉᒃ, ᑭᒻᒥᕈᑦ ᒪᕐᕉᒃ, ᐅᖅᓱᖅᑑᖅ ᐱᖓᓱᑦ, 
ᑕᓗᖅᔪᐊ ᐱᖓᓱᑦ, ᑰᒑᕐᔪᒃ ᒪᕐᕉᒃ, ᓴᓪᓕᖅ ᒪᕐᕉᒃ, 
ᐊᐅᓱᐃᑦᑐᖅ ᒪᕐᕉᒃ, ᖃᐅᓱᐃᑦᑐᖅ ᒪᕐᕉᒃ, ᐃᒃᐱᐊᖅᔪᒃ 
ᒪᕐᕉᒃ, ᐸᓐᓂᖅᑑᖅ ᐱᖓᓱᑦ, ᕿᑭᖅᑕᕐᔪᐊᖅ ᒪᕐᕉᒃ, 
ᓇᐅᔮᑦ ᒪᕐᕉᒃ, ᑎᑭᕌᕐᔪᐊᖅ ᒪᕐᕉᒃ, ᐊᒻᒪᓗ 
ᐃᒡᓗᓕᒑᕐᔪᒃ ᒪᕐᕉᑦᑕᐅᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᑉᑯᐊ 
ᐅᐊᑦᑎᐊᖅ ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᔮ 
ᐃᓚᒋᐊᖅᓯᓐᓇᕐᓗᒍ. ᐃᓄᒻᒪᕆᓐᓂᒃ 
ᐳᑭᖅᑕᓕᒃᑕᖃᖅᑰᖏᒻᒪᑕ. ᐄ, 

ᐅᕙᖓᓕ ᖃᐅᔨᒪᔭᒃᑯᑦ ᑕᐃᑲᓂ ᓄᓇᑉᑎᓐᓂ 
ᐃᓄᒻᒪᕆᓐᓂᒃ ᐳᑭᖅᑕᓕᖃᓐᖏᓇᑦᑕ. ᑕᐃᒻᓇ 
ᑕᐃᑦᓱᒪᓂ ᐊᑐᖅᑕᐅᔪᕕᓂᖅ ᐅᖃᐅᓯᐅᔪᖅ 
ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᔮ ᑕᐃᑉᑯᐊ 
ᐃᓛᒃᑰᖅᑐᒥᒃ ᐸᓖᓰᑦ. ᑕᐃᑉᑯᐊ ᖃᓄᕐᓕ 
ᐃᓱᒪᒋᔭᐅᓯᒪᒐᓗᐊᖅᐸᑦ, ᓱᓕᓗ 
ᐃᓱᒪᒋᔭᐅᓯᒪᓐᖏᒃᑯᓂ ᓲᖃᐃᒻᒪ ᐳᑭᖅᑕᓖᑦ 
ᐃᓕᓐᓂᐊᖅᓯᒪᒋᐊᖃᒻᒪᑕ ᖁᑦᑎᑦᑐᒧᑦ. ᑕᐃᒻᓇ 
ᑐᑭᓯᔪᒪᓪᓗᖓ ᐊᐱᖅᑯᑎᒋᕙᕋ. ᖁᔭᓐᓇᒦᒃ, 
ᐃᒃᓯᕙᐅᑕᓖᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕿᓐᖑᖅ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᓪᓚᖃᑎᒋᓪᓗᒍ 
ᑐᖏᓕᕋ ᐸᓖᓯᒃᑯᓐᓂ ᐊᖅᑯᑎᖃᖃᑦᑕᖅᑐᑦ ᐊᒻᒪᓗ 
ᕼᐊᒻᒪᓚᒃᑯᓐᓄᑦ ᐃᑲᔪᖅᓱᑕᐅᓪᓗᑎᑦ 
ᑎᒃᑯᐊᖅᓯᖃᑦᑕᖅᑐᑦ ᐸᓖᓯᒃᑯᓐᓄᑦ 
ᐃᑲᔪᖅᑎᒋᔭᐅᓂᐊᖅᑐᓂ ᐸᓖᓯᓐᖑᐊᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᕿᓐᖑᖅ.  
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐄ, ᑕᐃᒻᓇ 
ᑐᓗᒃᓯᑦᑎᐊᒻᒪᑦ ᖁᕕᐊᓇᖅ. ᑕᐃᑉᑯᐊ ᐳᑭᖅᑕᓕᒻᒧᑦ 
ᐃᓕᓂᐊᕈᓐᓇᖅᑐᐹ ᐊᑐᐊᕈᓐᓇᖁᓪᓗᒍ. 
ᐅᖃᐅᓯᖅᑕᐅᖅ ᑕᑭᔫᓗᒋᑦᑐᐃᓐᓇᕐᓂᐊᖅᑐᒃᓴᐅᕗᖅ. 
 
ᖃᓄᕐᓕ ᐊᔭᐅᖅᑐᐃᑐᒃᓴᒥᒃ ᐱᔪᒥᓴᐅᑎᔅᓴᒥᒃ 
ᑕᐅᑐᓐᓇᖅᑐᖃᖃᑦᑕᖅᐸ ᓄᓇᓕᕋᓛᔪᑎᒍᑦ. 
ᖃᓄᕐᓘᓐᓃᑦ ᑕᑯᔪᓐᓇᖃᑦᑕᓐᖏᓇᑦᑕ ᐃᓛᒃ 

ᐃᓄᐃᓐᓇᐅᓐᓂᓐᖏᑉᐸᑦ ᑕᒪᐃᓐᓄᒋᐊᖅ 
ᖃᓄᐃᓘᖅᑕᖃᓕᕋᓗᐊᕌᖓᑦ.  
 
ᑖᑉᓱᒧᓐᖓ ᐳᑭᖅᑕᓕᒃᓴᒧᑦ ᐱᔪᒥᔭᐅᑎᔅᓴᒥᒃ 
ᐃᓕᓐᓂᐊᖅᑖᖅᐸᓪᓕᐊᔪᓄᑦ ᑲᔪᖏᖅᓴᐅᑎᒃᓴᒥᒃ 
ᑕᐅᑐᓐᓇᖅᑐᖃᖃᑦᑕᖅᐸ. ᓇᓕᐊᒃᑯᑐᐃᓐᓇᖅ 
ᖃᕆᑕᐅᔭᒃᑯᑦ ᐅᕝᕙᓘᓐᓃᑦ ᐊᓕᔪᑎᒍᑦ? ᖁᔭᓐᓇᒦᒃ, 
ᐃᒃᓯᕙᐅᑕᓖᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕿᓐᖑᖅ. 
ᒥᓂᔅᑕ ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕝᕕᒃᐳᑦ 
ᐃᖅᑲᓇᐃᔭᖅᑎᒃᓴᖅᓯᐅᖃᑦᑕᕐᒪᑕ ᐊᒻᒪᓗ ᐃᓄᐃᑦ 
ᐅᓄᖅᓯᒋᐊᖅᑎᑕᐅᓇᓱᒃᑐᑦ ᐊᒻᒪᓗ ᐸᓖᓯᓄᑦ 
ᐃᑲᔪᖅᑎᓂᒃ ᑕᐃᒃᑯᓄᖓ 
ᐃᑲᔪᖅᑎᒋᔭᐅᖃᑦᑕᕐᓂᐊᖅᖢᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᕿᓐᖑᖅ. 
 
ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒃᓴᖃᒃᑲᓐᓂᓕᕈᓪᓗᖓ. ᑕᐃᒃᑯᐊ ᐸᓖᓯᒃᑯᑦ 
ᓄᓇᑦᑎᓐᓄᐊᖃᑦᑕᖅᑐᑦ, 
ᑳᓐᑐᕌᑕᐅᖃᑦᑕᖅᑰᕐᒪᑕᐃᒃᑯᐊ 
ᓄᓇᓕᖕᓄᐊᕐᓂᐊᖅᑎᓪᓗᒋᑦ.  
 
ᐃᒻᒪᖃ ᓄᓇᑦᑎᓐᓄᑦ ᑎᑭᓚᐅᓐᖏᓐᓂᖏᓐᓂᒃ 
ᐸᓖᓯᒃᑯᑦ. ᒪᓕᒐᓂᑦ ᒪᓕᒋᐊᖃᕐᒥᖕᒪᑕ, 
ᓄᓇᑦᑎᓐᓄᐊᓚᐅᓐᖏᓐᓂᑦᑎᓐᓂ 

ᖃᓅᖃᑦᑕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕿᓐᖑᖅ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᒍ ᑖᓐᓇ 
ᑐᖏᓕᕋ ᑭᐅᖁᔭᕋ ᒥᔅᑕ ᕿᓐᖑᖅ ᐊᐱᖅᑯᑖᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᒪᑲᐃ, ᐊᑏ.  
 
ᒪᑲᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓱᐃᓪᓛᒃ ᐸᓖᓯᒃᑯᑦ ᐸᓖᓯᒃᑯᓐᓂ ᐱᓇᔪᒍᓐᓇᖅᑐᑦ 
ᓄᓇᕗᒻᒧᐊᕈᒪᔪᐃᑦ ᑕᐃᒃᑯᐊ ᑎᑎᕋᖦᖤᖅᐳᑦ ᐊᒻᒪᓗ 
ᖃᐅᔨᓴᖅᑕᐅᖦᖤᖅᐳᑦ ᒫᓐᖓᑦ. ᑕᒪᐅᓐᖓᖅᐸᑕ 
ᖃᓄᐃᓐᓇᔭᕐᒪᖔᑦ. ᐊᒻᒪᓗ ᐊᐱᖅᓱᑕᐅᖦᖤᖅᐳᑦ 
ᐃᓕᓐᓂᐊᖅᑎᑕᐅᓪᓗᑎᒡᓗ ᓄᓇᓖᑦ 
ᖃᓄᐃᑦᑑᖕᒪᖔᑦ. ᐃᓕᖅᑭᑎᐊᕐᓂᐊᕐᒫᑦ.  
 
ᐊᒻᒪᓗ ᒪᐅᓐᖓᕋᒥᒃ ᐃᓕᓐᓂᐊᖅᑎᑕᐅᖃᑦᑕᕐᒥᔪᑦ 
ᓄᓇᕗᑦ ᖃᓄᖅ ᐱᒋᐊᓚᐅᖅᓯᒪᖕᒪᖔᑦ ᐊᒻᒪᓗ 
ᐃᓄᐃᑦ ᐱᖅᑯᓯᑐᖃᖓᓂᒃ ᐅᖃᐅᓯᓕᕆᓂᕐᒥᒡᓗ 
ᐃᓕᓐᓂᐊᖅᑎᑕᐅᓪᓗᑎᒃ 
ᓄᓇᓕᕋᓛᖑᓂᖅᓴᐅᔪᓄᐊᓚᐅᓐᖏᓐᓂᖏᓐᓂᒃ. 
 
ᐊᒻᒪᓗ ᑳᓐᑐᕌᖃᕆᓪᓗᑕ ᐸᓖᓯᒃᑯᓐᓄᑦ 
ᒪᓕᒐᖅᑕᖃᖅᖢᓂᓗ ᐸᓖᓯᓕᒫᓄᑦ 
ᐊᑐᖅᑕᐅᔭᕆᐊᓕᖕᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑲᐃ. 
ᒥᔅᑕ ᕿᓐᖑᖅ.  
 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 
ᐊᒻᒪᓗ ᖁᔭᓐᓇᒦᕌᓗᒃ ᑭᐅᒐᕕᑦ. ᒥᓂᔅᑕᐅᑉ 
ᑐᖏᓕᐊ ᖁᔭᓐᓇᒦᒃ ᑭᐅᒐᕕᑦ. ᐊᒻᒪᓗ 
ᑖᓐᓇᐅᖅᑲᐅᑎᓪᓗᒍ ᓄᓇᑦᑎᓐᓂ, ᑕᐃᒃᑯᐊ 
ᐸᓖᓯᒃᑯᑦ ᐊᒃᓱᕈᒃᑲᓐᓂᕆᐊᓖᑦ ᓄᓇᓕᖕᓂ 
ᐃᑲᔪᕐᓂᖅᓴᐅᖁᓪᓗᒋᑦ ᐱᔾᔪᑕᐅᑎᓪᓗᒋᑦ ᓲᕐᓗ 
ᐱᕋᔭᒃᑕᐃᓕᒪᓂᕐᒥᒃ ᐃᓕᓐᓂᐊᖅᑎᑦᑎᓗᑎᒃ. ᑕᒪᓐᓇ 
ᐱᔾᔪᑎᒋᓗᒍ ᑖᔅᓱᒥᖓ ᐊᐱᖅᑯᑎᖃᖅᐳᖓ. 
ᐸᓖᓯᒃᑯᓂᒃᑯᐊ ᐊᒃᓱᕈᒃᑲᓐᓂᕆᐊᓖᑦ 
ᐱᕋᔭᑦᑕᐃᓕᒪᓂᕐᒥᒃ ᐃᓕᓐᓂᐊᖅᑎᑦᑎᖃᑦᑕᕐᓗᑎᒃ 
ᑕᖅᑲᒃᑯᓂᖓ. ᑖᓐᓇ ᐅᖃᐅᓯᒃᓴᑐᐃᓐᓇᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᐅᓯᕆᔭᕐᓄᑦ. ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. (ᑐᓵᔨᑎᒍᑦ) 
ᐅᓇ ᐊᐱᖅᑯᑎᒋᓂᐊᖅᑕᕋ ᐊᕙᑎᓄᑦ ᐊᕐᕌᒍᓄᑦ 
ᑲᓇᑕ-ᓄᓇᕗᑦ ᐸᓖᓯᓕᕆᓂᕐᒧᑦ ᐊᖏᕈᑎᖏᑦ 
ᐊᑎᓕᐅᖅᑕᐅᓚᐅᖅᓯᒪᖕᒪᑕ 2012-ᒥ. ᑖᒃᑯᐊ 
ᐊᖏᕈᑏᑦ ᐅᖃᖅᓯᒪᕗᑦ ᑳᓐᑐᕌᒃ 
ᐊᐅᓚᑕᐅᓂᐊᕐᓂᖏᓐᓄᑦ ᑲᑎᒪᔨᕋᓛᑯᓗᑦᑖᕐᓗᑎᑦ. 
ᖃᔅᓯᐊᖅᑎᓄᑯᐊ ᑲᑎᒪᔨᕋᓛᑦ ᑲᑎᖃᑦᑕᖅᑐᑦ ᐊᒻᒪᓗ  
ᖃᓄᖅ ᐃᓱᒪᒋᔭᐅᖃᓯᐅᔾᔭᐅᖃᑦᑕᖅᐸᑦ 
ᐃᓱᒫᓘᑎᒋᔭᐅᔪᑦ ᕼᐋᒻᓚᒃᑯᓐᓄᑦ, ᓲᕐᓗ ᖃᔅᓯᓂᑦ 
ᐸᓖᓯᖃᕐᒪᖔᖅ ᓄᓇᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᑲᑎᒪᔨᕋᓛᑯᓗᐃᑦᐃᒃᓯᕚᕐᕕᐅᔪᖅ ᒪᕐᕉᒃ ᒥᓂᔅᑕᐃᑦ 
ᑐᖏᓕᖏᑦ ᐊᒻᒪᓗ ᒪᕐᕉᒃ ᒐᕙᒪᒃᑯᓐᓂ 
ᐃᖅᑲᓇᐃᔭᖅᑐᑦ. ᐊᕐᕉᒎᒃ ᒪᕐᕈᐊᖅᑎᑦᑎᒍ ᑖᒃᑯᐊ 
ᑲᑎᖃᑦᑕᖅᑐᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
2016-18-ᒧᑦ ᑎᑭᓪᓗᒍ ᓄᓇᕗᑦ ᒐᕙᒪᒃᑯᑦ ᐊᒻᒪᓗ 
ᐸᓖᓯᒃᑯᑦ ᑎᓕᐅᕈᑎᓂᑦ ᐅᖃᐅᓯᖅᑕᓕᓐᖓᑦ  

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᖅ ᓄᕕᐱᕆ 8, 
2016-ᖑᑎᓪᓗᒍ. ᑕᐃᒃᑯᐊ 2019-2021 ᑎᓕᐅᕈᑏᑦ 
ᐅᖃᐅᓯᖅᑕᖏᑦ ᒪᓕᒐᓕᐅᕐᕕᖕᒧᑦ 
ᓴᖅᑭᑕᐅᓚᐅᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᖅᑭᑕᐅᓛᖅᑐᖅ 
ᐅᑭᐊᒃᓵᖅ 2019 ᑲᑎᒪᓂᖓᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᕐᕌᓂ ᑖᓐᓇ ᒪᓕᒐᓕᕆᔨᒃᑯᑦ ᒥᓂᔅᑕᐅᑉ 
ᒪᑐᐃᖅᓯᔾᔪᑎᖏᑦ ᐅᖃᖅᓯᒪᓚᐅᖅᓯᒪᔪᑦ ᐱᓕᕆᕕᐊ 
2018-2019 ᑮᓇᐅᔭᐃᑦ ᐊᑐᕈᒫᓐᓂᐊᖅᑐᖁᑎᖏᑦ 
ᓄᓇᕗᒻᒥ ᐱᕋᔭᑕᐅᕙᒃᑐᓄᑦ ᐱᓕᕆᕕᖕᒥᒃ 
ᓴᖅᑭᑦᑎᓂᐊᖅᑐᑎᒃ ᐸᓖᓯᒃᑯᑦ 
ᖃᐅᔨᓴᐃᖃᑦᑕᕈᓐᓇᕐᓂᐊᕐᒪᑕ ᓄᓕᐊᕐᓂᒃᑯᑦ 
ᐱᓂᕐᓗᖅᑕᒥᓂᕐᓂᒃ. ᐅᓪᓗᒥᒧᑦ ᑎᑭᑦᑐᒍ ᑖᒃᑯᐊ 
ᓴᖅᑭᑕᐅᓵᓚᐅᖅᑐᑦ ᐱᓕᕆᕖᑦ ᖃᓄᐃᓕᖓᓕᕐᒪᑦ?  
 
ᐊᒻᒪᓗ ᐊᕐᕕᐊᑦ ᐅᐊᖕᓇᖓᓄᑦ ᐅᖃᖅᑲᐅᖕᒪᑦ 
ᑕᐃᒃᑯᐊ ᒪᒃᑯᒃᑐᑦ 
ᖃᕆᓴᐅᔭᓕᕆᔪᕐᔪᐊᒻᒪᕆᐊᓘᓕᕐᒪᑕ Facebook 
ᐳᓐᖓᑐᐃᓐᓇᓕᕐᒪᑕᒎᖅ. ᑖᒃᑯᐊ 
ᐱᓂᕐᓗᖅᑕᐅᓯᒪᔪᓂ ᑲᑎᒪᔨᐅᔪᑦ ᒪᑯᐊ 
ᖃᕆᓴᐅᔭᒃᑯᑦ ᐊᓐᓄᕋᐃᓐᖔᓐᖑᐊᖅᑐᓂᒃ 
ᑕᑯᓐᓇᖃᑦᑕᖅᑐᑦ ᓱᕈᓯᕐᓂᒃ, 
ᑕᐃᒪᐃᑦᑐᓕᕆᔨᐅᖃᑦᑕᕆᕙᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ, ᐄ, ᑕᒪᒃᑯᓂᖓ 
ᐱᓕᕆᐊᖃᖃᑦᑕᖅᑐᖅ ᖃᐅᔨᓴᐃᖃᑦᑕᖅᑐᑦ 
ᐊᓐᓄᕋᐃᓐᖔᓐᖑᐊᖅᑐᓂᒃ 

ᑕᑯᓐᓇᖃᑦᑕᖅᑐᑦ. ᐃᖏᕐᕋᑦᑎᐊᖅᑐᑦ ᐊᒻᒪᓗ 
ᐱᖓᓱᓂᒃ ᐃᖅᑲᓇᐃᔭᖅᑎᖃᖅᑐᑎᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃᑐᒍ ᑖᓐᓇ ᒥᓂᔅᑕ ᑭᐅᒻᒪᑦ. ᐅᓇ 
ᑭᖑᓪᓕᖅᐹᕋ. ᐃᖅᑲᓇᐃᔭᖅᑎᖃᑦᑎᐊᖅᑐᐊᓘᖕᒪᑦ 
ᒥᓂᔅᑕᓗ ᐃᖅᑲᓇᐃᔭᑎᖃᑦᑎᐊᖅᑐᑎᑦ 
ᐃᒡᓗᓕᒑᕐᔪᖕᒥ. ᖁᕕᐊᓱᒃᑐᑦ, ᑭᓯᐊᓂ 
ᐊᔾᔨᒋᓐᖏᐅᔭᕐᒥᖕᒪᒍ ᑲᖏᖅᖠᓂᕐᒥ.  
 
2019-2022 ᓯᕗᓪᓕᖅᐹᖅᓯᐅᑏᑦ ᐅᖃᖅᓯᒪᖕᒪᑕ, 
ᐸᓖᓯᒃᑯᓐᓂᒃ ᐅᓄᖅᓯᒃᑲᓐᓂᕋᓱᑦᑐᑦ ᐃᓄᒃᑎᑐᑦ 
ᐅᖃᕈᓐᓇᖅᑐᑦ. ᖃᓄᕐᓕᑭᐊᖅ ᑕᐃᒃᑯᐊ 
ᐅᖄᓚᐅᑎᓂᑦ ᑭᐅᔩᑦ. ᐃᒡᓗᓕᕌᕐᔪᒦᒃᑯᐊ 
ᐅᖄᓚᐅᓯᕆᔨᑖᕈᒪᓚᐅᖅᓯᒪᒻᒪᑕ ᐃᓄᒃᑎᑐᑦ 
ᖃᓪᓗᓈᑎᑐᓪᓗ ᐅᖃᓪᓚᒍᓐᓇᖅᑐᒥᒃ. ᑕᐃᑲᓂ 
ᑲᖏᖅᖠᓂᕐᒥ ᑕᐃᒪᐃᑦᑐᖃᓐᖏᑦᑐᒍᑦ  
ᐃᓄᑦᑎᐊᕚᓘᒐᓗᐊᖅᑐᓂᒃ.  
 
ᑐᕌᒐᖃᖅᐱᓰ ᐸᓖᓰᑦ ᐊᓯᖏᑦ ᓲᕐᓗ ᐅᖄᓚᐅᑎᓂᒃ 
ᑭᐅᔩᑦ ᑖᒃᑯᐊ ᐃᓄᒃᑎᑑᕈᓐᓇᖁᓪᓗᒋᑦ? 
ᑭᖑᓪᓕᖅᐹᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑐᒍ ᑖᓐᓇ 
ᐊᐱᖅᑯᑎᒋᒻᒪᒍ. ᑮᓇᐅᔭᐃᑦ ᕿᓗᖅᑭᑖᓗᐊᕐᓂᖏᑦ 
ᐱᔾᔪᑎᒋᓪᓗᒋᑦ ᒐᕙᒪᑐᖃᒃᑯᓐᓃᖔᖃᑦᑕᖅᑐᑦ 
ᐃᖅᑲᓇᐃᔭᖅᑎᒃᓴᖅᓯᐅᕈᓐᓇᐃᓪᓕᐅᖅᑲᖃᑦᑕᖅᑐᒍᑦ 
ᐃᓄᒃᑎᑑᕈᓐᓇᖅᑐᓂᒃ ᐅᖄᓚᐅᓯᕆᔨᓂᑦ. ᑭᓯᐊᓂ 
ᒐᕙᒪᑐᖃᒃᑯᑦ ᒥᓂᔅᑕᖓᑦ ᑲᑎᒪᖃᑎᒋᓪᓗᒍ. 

ᑮᓇᐅᔭᓂᒡᒎᖅ ᐊᑐᐃᓐᓇᓖᑦ. ᐆᑦᑐᖅᑕᐅᒐᔭᖅᑐᑦ 
ᐃᖅᑭᓖᑦ ᐸᓖᓯᖏᓐᓄᑦ ᑐᕌᖓᔪᑦ. 
ᐃᓚᒋᔭᐅᖃᑕᐅᓐᖏᓇᑦᑕ ᒪᒥᐊᓇᖅᑐᖅ 
ᑕᐃᒪᐃᑦᑑᖕᒪᑦ. ᑕᐃᓐᓇ ᒥᓂᔅᑕ 
ᐅᖃᓪᓚᖃᑎᒋᖃᑦᑕᖅᓯᒪᔭᕗᑦ ᓄᓇᕗᒧᑦ ᑐᕌᖓᔪᓂᒃ 
ᑮᓇᐅᔭᓂᒃ ᐱᑕᖃᖁᓪᓗᒍ ᐃᓄᐃᑦ 
ᐃᓄᒃᑎᑑᕈᓐᓇᖅᑐᓂᒃ 
ᐅᖄᓚᐅᓯᕆᔨᑖᕈᓐᓇᕐᓂᐊᕋᑦᑕ ᐊᒻᒪᓗ ᐊᓯᖏᓐᓂᒃ 
ᐃᓄᖕᓅᖓᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᓯᐊᓅᓚᐅᓐᖏᓂᕐᓂ 10 ᒥᓇᓂᒃ 
ᓄᖅᑲᖓᑲᐃᓐᓇᕐᓂᐊᖅᑐᒍᑦ. ᖁᔭᓐᓇᒦᒃ. 
 
>>ᓄᖅᑲᑲᐃᓐᓇᖅᑐᑦ 15:01ᒥ ᑲᔪᓯᒃᑲᓂᖅᑐᑎᓪᓗ 
15:16ᒥ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᑎᕋᔅᓯ. 
ᑲᑎᒪᓂᖅ ᐱᒋᐊᒃᑲᓐᓂᖁᓕᕐᒥᔭᕋ. ᑲᔪᓯᓂᐊᖅᑐᒍᑦ 
ᒪᒃᐱᒐᖅ E-5 ᒪᓕᒐᕐᓂᒃ ᐊᑐᖅᑕᐅᓕᖅᑎᑦᑎᓂᕐᒧᑦ 
ᐱᔾᔪᑎᓕᒃ. ᐊᑎᖁᑎᓐᓂ ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 
ᒪᓕᒐᓕᐅᖅᑎᐅᖃᑎᒋᔭᕐᒪ ᐊᐱᕆᓚᐅᒐᒑ, ᑭᓯᐊᓂ 
ᖃᒪᓂᑦᑐᐊᕐᒥ ᖃᑉᓯᓂᒃ ᐳᑭᖅᑕᓕᑦᑕᖃᕐᒪᖔᖅ 
ᐊᒻᒪᓗ ᖃᑉᓯᓂᒃ ᐳᑭᖅᑕᓕᑦᑕᖃᕆᐊᖃᕋᓗᐊᕐᒪᖔᑦ 
ᑐᓴᓐᖏᑕᐃᓐᓇᕋᒪ. ᓇᓗᓇᐃᔭᐃᔫᓪᓗᐊᖅᐸᑦ. ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᖃᒪᓂᑦᑐᐊᕐᒧᑦ 
ᐱᓯᒪᓐᖏᑕᕋ ᒫᓐᓇ. ᐱᒍᒃᑯ ᑲᑎᒪᔨᒧᐊᕐᓂᐊᖅᐸᕋᔭ 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᒥᑯᓐᖓᐊᖅ. 
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ. ᐸᕐᓇᐅᑎᒋᓯᒪᔭᓐᓂ 
ᒪᒃᐱᖓᓂ 58, 2019-2020 ,ᑖᓐᓇ ᑎᑎᖅᓯᒪᔪᖅ 
ᐱᖓᔪᖓᑦ ᐱᕋᔭᓐᖏᑉᐹᓪᓕᕐᓂᕐᒥᒃ 
ᖃᐅᔨᓴᖅᑕᕐᓂᑯᖏᓐᓄᑦ ᐳᑭᖅᑕᓕᖕᓂᒃ 
ᐊᐅᓚᑕᐅᓪᓗᓂ ᐊᒻᒪ ᐱᕋᔭᓐᖏᑉᐹᓪᓕᕐᓂᕐᒧᑦ. 
ᑕᒪᓐᓇᓕ ᖃᓄᖅ ᐱᓕᕆᐊᖑᕙ,  
 
ᐆᑦᑑᑎᒋᓗᒍ ᖃᒪᓂᑦᑐᐊᕐᒥ ᐃᒥᐊᓗᖕᓄᑦ 
ᐅᒃᑯᐃᑦᑑᓕᖅᑎᓪᓗᒍ ᐊᒻᒪᓗ ᑕᒪᓐᓇ ᐅᔭᕋᖕᓄᑦ 
ᒐᕙᒪᑐᖃᒃᑯᓐᓂᒃ ᐅᒃᑯᐃᑦᑑᓕᖅᑎᓪᓗᒍ. ᐊᕐᕌᓂ 
ᑕᕝᕙᓂ ᐅᑭᐅᕐᒥᓗ ᐊᑐᓕᓵᖅᑐᒥ ᖃᒪᓂᑦᑐᐊᖅ 
ᑕᒪᑦᓱᒨᓇ ᐊᒃᑐᖅᑕᐅᓯᒪᕐᔪᐊᖅᓯᐊᒥᐊᕐᒪᑦ. ᖃᓄᕐᓗ 
ᓄᓇᓖᑦ ᑎᐊ’ᓇᐃᑦᑐᒃᑰᖅᓯᒪᔪᑦ ᑕᕝᕘᓇ 
ᐃᑲᔪᖅᑕᐅᒋᐊᖅᑐᓪᓚᕆᒐᔭᕐᒪᖔᑕ ᑐᑭᓯᕈᐊᖅᑐᖓ. 
ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᓇᓕᖕᓂ 
ᐱᓕᕆᖃᑎᖃᕐᓂᐊᖅᑐᑦ ᑲᑎᒪᔨᕋᓛᖑᔪᓂᒃ ᑕᒪᒃᑯᐊ  
ᖃᓄᖓᓴᖅᑕᐃᓕᒪᓂᐅᑉ ᒥᒃᓵᓄᑦ ᓄᓇᓕᒃ 
ᑕᐅᑐᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᒥᑯᓐᖓᐊᖅ. 
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 
ᖃᒪᓂᑦᑐᐊᕐᒥ ᒪᓕᒐᓕᐅᖅᑎᐅᓪᓗᖓ ᑕᑯᑦᑕᒻᒫᕋᒪ 
ᐳᑭᖅᑕᓖᑦ ᒫᓐᓇ 
ᐊᖑᒪᓐᖏᑦᑎᐊᕐᓗᐊᕕᒻᒥᐊᖅᑕᕐᒪᑕ, ᐃᓛᓐᓂᓘᓐᓃᑦ 
ᐃᓚᓯᓂᖅ ᓯᕗᓂᖅᑐᖃᕋᓗᐊᕌᖓᑦ ᑖᓂᓘᓐᓃᑦ 
ᐃᓚᖏᑦ ᓯᕙᓂᖅᑐᑦ ᐃᓚᓯᔭᐅᑦᑕᓐᖏᒻᒪᑕ. ᒫᓐᓇ 
ᐊᖑᒪᓐᖏᑦᑎᐊᕐᓗᐊᕕᒻᒥᐊᕐᒪᑕ. ᑖᒃᑯᐊ 
ᒪᓕᒐᓕᕆᔨᒃᑯᑦ ᑕᕝᕘᓇ 
ᐊᒃᓱᕉᑎᖃᒃᑲᓐᓂᕆᐊᖃᖅᑐᑦ ᓇᓗᓇᓐᖏᑦᑐᖅ 
ᓄᓇᓕᕆᔭᑉᑎᓐᓂ ᖃᒪᓂᑦᑐᐊᕐᒥ. ᐃᓅᓯᑦᑎᐊᕐᒧᑦ 

ᐃᓅᖁᓐᓇᕋᓗᐊᕐᒪᑕ ᐃᑲᔪᖅᑐᕐᓇᕋᓗᐊᕐᒪᑕ 
ᖃᒪᓂᑦᑐᐊᕐᒥᐅᑕᐅᖃᑎᒃᑲ.  
 
ᐅᓇᓕ ᐊᐱᖅᑯᑎᒋᓕᖅᐸᕋ, ᑕᐃᒪ ᐅᐊᑦᑎᐊᖅ 
ᒥᓂᔅᑐ ᓇᓗᓇᐃᔭᐃᒻᒪᑦ 
ᐃᓱᒪᒃᓴᖅᓯᐅᕈᑎᖃᕐᓂᐊᖅᖢᑎᒃ, ᖃᖓᓪᓚᕆᒃᑯᓪᓕ 
ᑕᒪᓐᓇ ᓴᖅᑭᓐᓂᐊᖅᐸ ᖃᒪᓂᑦᑐᐊᕐᒥ? ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐳᑭᖅᑕᓕᒃᑯᑦ 
ᐃᖃᓗᖕᓂ ᕿᒥᕐᕈᓯᒪᖕᒪᑕ ᖃᒪᓂᑦᑐᐊᖅ 
ᐳᑭᖅᑕᓕᑦᑖᒃᑲᓐᓂᕐᓂᐊᖅᑐᑦ ᐊᑕᐅᓯᕐᒥᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᒥᑭᓐᖑᐊᖅ. 
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᑦᓯᕙᐅᑖᖅ. ᑕᒪᓐᓇ  
ᐱᕋᔭᓐᓂᖅ ᖁᑦᓯᑦᓯᓯᒪᑦᑎᐊᕐᒥᐊᖅᑎᓪᓗᒍ 
ᖃᒪᓂᑦᑐᐊᕐᒥ ᑕᐃᒪ ᐃᓚᖏᑦ ᖃᑉᓗᓈᑐᑦ 
ᐅᖃᓗᓐᓂᖅ ᐊᔪᒻᒫᖅᖢᑎᒃ ᐃᓚᖏᓪᓗ 
ᐃᓄᒃᑐᐃᓐᓇᖅ ᐅᖃᓗᒍᓐᓇᖅᑐᑎᒃ. ᑕᒪᓐᓇᑦᑕᐅᖅ 
ᐃᓱᒪᒃᓴᖅᓯᐅᕈᑎᒋᔭᐅᓂᐊᖅᐹ? ᒪ’ᓇ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕᐅᑉ 
ᒪᓕᒐᓕᕆᓂᕐᒧᑦ ᓯᕗᓪᓕᐅᑎᓂᖅᐹᖑᖃᑎᒋᔭᖓ 
ᑕᒪᒃᑯᐊ ᐃᖅᑲᓇᐃᔭᖅᑎᕗᑦ ᐃᓄᒃᑎᑑᕈᓐᓇᖁᓪᓗᒋᑦ 
ᑕᒪᒃᑯᓄᖓ ᐃᓄᖁᑎᑦᑎᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᒥᑭᓐᖑᐊᖅ. 
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᑦᓯᕙᐅᑖᖅ. 

ᑭᖑᓪᓕᖅᐹᖅ ᐊᐱᖅᑯᑎᒐ. ᖃᒪᓂᑦᑐᐊᕐᒥ ᐃᓄᐃᑦ 
ᓴᐳᓐᓂᐊᖅᑎᑕᖃᕐᒪᑦ ᖃᒪᓂᑦᑐᐊᕐᒥ ᐃᓐᓇᕐᓂᒃ 
ᐃᓄᖕᓂᒃ ᐃᓚᐅᔪᖃᖅᖢᓂ. ᑕᐃᒪ ᑕᐅᑑᖕᒪᑕ  
ᖃᐅᔨᒪᒻᒫᖅᖢᑎᒡᓗ ᓄᓇᓕᖕᓂ. 
 
ᑖᒃᑯᐊ ᒪᓕᒐᓕᕆᔨᒃᑯᑦ ᐃᑲᔪᖅᑐᐃᓂᐊᕐᓇᕋᖅᓯᒪᒐᑉᓯ 
2019-2020-ᒥ. ᑕᕝᕙᓂ ᓱᓕ ᒪᒃᐱᐊᓂ 
ᐃᑲᔪᖅᑐᐃᓂᐊᕐᓂᕋᖅᖢᓯ ᐊᒻᒪᓗ 
ᐱᑦᑯᖅᑎᒋᐊᒃᑲᓐᓂᕐᓗᒋᑦ ᑕᒪᑯᐊ ᑲᑎᒪᔨᕋᓛᖑᔪᑦ. 
ᑕᕝᕘᓇᓕ ᑮᓇᐅᔭᖅᑑᑎᑦᓯᓐᓂᒃ 
ᐸᕐᓇᐅᑎᒋᖃᑕᐅᓯᒪᕕᓯᐅᒃ ᑕᒪᒃᑯᐊ ᓄᓇᓖᑦ 
ᐊᑦᑐᖅᑕᐅᓯᒪᓛᖑᓕᖅᑐᑦ ᐅᓪᓗᒥᒧᑦ ᖃᐅᔨᒪᒐᑉᓯ 
ᓈᓴᐅᑎᖏᓐᓂᒃ.  
 
ᖃᓄᖅ ᐃᓄᖕᓄᑐᖅ ᑐᓴᐅᒪᔭᐅᒃᑲᓐᓂᕐᓂᖅ 
ᐋᖅᑮᓯᒪᕕᓯ? ᒪ’ᓇᓪᓗᐊᕕᒃ, ᐃᑦᓯᕙᐅᑕᖃᖅᑑᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᓇᓕᖕᓂ 
ᐃᖅᑲᖅᑐᐃᔪᓕᕆᔨᒃᑯᑦ ᐱᓕᕆᖃᑎᒋᖃᑦᑕᖅᑕᕗᑦ 
ᐊᒻᒪᓗ ᓄᓇᓖᒃ ᕼᐋᒻᓚᖏᓪᓗ ᑖᒃᑯᐊᓗ 
ᐃᖅᑲᓇᐃᔭᖅᑎᒋᔭᕗᑦ ᑕᒪᒃᑯᐊ ᖃᐅᔨᒪᑎᑦᑎᓂᕐᒥᒃ 
ᑐᓴᐅᒪᑎᑦᑎᓂᕐᒥᒃ ᑖᒃᑯᓄᖓ 
ᐃᖅᑲᖅᑐᐃᔪᓕᕆᔨᒃᑯᓐᓂᑦ ᓄᓇᓕᖕᓂ 
ᑲᑎᒪᔨᕋᓛᖑᔪᐃᑦ ᐃᖅᑲᖅᑐᐃᔪᓕᕆᓂᕐᒧᑦ 
ᐃᖃᓗᖕᓂ ᑐᓴᐅᒪᑎᑦᑎᖃᑦᑕᖅᑐᐃᑦ ᐊᒻᒪ ᑕᒪᒃᑯᐊ 
ᐃᓕᓐᓂᐊᖅᑎᖃᑦᑕᕐᒫᖅᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 
ᓯᕗᓪᓕᖅ, ᒥᓂᔅᑕ ᑐᒃᕋᕐᒪᑦ ᑮᓇᐅᔭᒃᑲᓐᓂᕐᓂᒃ 

ᑖᒃᑯᓄᖓ ᐳᑭᖅᑕᓕᒃᑯᓐᓄᑦ ᓄᑕᐅᓐᖏᓕᖅᑎᓪᓗᒋᑦ 
ᖃᓄᖅ ᐃᒡᓗᐃᑦ ᓱᕈᖅᑐᐃᑦ ᖃᓄᖅ ᐱᓂᐊᕐᒪᑕ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᒡᓗᐃᑦ 
ᐋᖅᑭᒐᒃᓴᐅᔪᓐᓃᕐᒪᑕ ᓱᕋᑦᑎᖅᑕᐅᓛᖅᑐᐃᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 
ᒥᓂᔅᑕ ᐅᖃᕐᒪᑦ ᐋᖅᑭᒃᑕᐅᓂᖅ ᐊᔪᓕᖅᑐᐃᑦ. 
ᑖᒃᑯᐊᖃᐃ ᐊᒥᐊᒃᑯᒥᓂᐅᒍᓐᓇᖅᑎᑕᐅᔪᐃᑦ 
ᐊᓯᖔᖓᓄᓪᓗ ᐊᑐᕋᔅᓴᓐᖑᕐᓗᑎᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᒡᓗᐃᑦ 
ᓄᑕᐅᓐᖏᓪᓚᕆᓕᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓯᐊᓄᑦ. ᑖᒃᑯᐊ ᐃᖅᑲᖅᑐᐃᔪᓕᕆᔨᒃᑯᓐᓂ ᑕᒪᒃᑯᐊ 
ᐅᓪᓗᒥ ᖁᓄᔪᕐᓂᐊᖅᑏᑦ ᑭᐊ ᑲᒪᒋᖃᑦᑕᖅᑕᖏᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐳᑭᖅᑕᓖᑦ 
ᐱᓕᕆᖃᑎᖃᖅᑐᑎᒃ 

ᒐᕙᒪᑐᖃᒃᑯᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᖃᖓ ᐳᑭᖅᑕᓖᑦ ᑖᒃᑯᓇᓂ 
ᓇᓗᓇᐃᖅᓯᒪᔪᓂ ᐋᖅᑭᒃᓯᒋᐊᕋᔭᖅᐸᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᖅᑲᖅᑐᐃᕕᒃᑯᑦ 
ᑕᐃᒪᐃᓕᑕᐅᔪᑦ ᑕᐃᔭᐅᓕᖃᑦᑕᕐᒪᑕ ᑖᒃᑯᐊ 
ᖁᓄᔪᓐᓂᐊᖅᓯᒪᔪᐃᑦ ᑕᐃᔭᐅᓂᖏᓐᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᒃᑯᐊ ᐆᒃᑑᑎᒋᔪᓐᓇᖅᐱᐅᖅ ᖃᓄᖅ  
ᐃᖅᑲᖅᑐᐃᕖᑦ ᖃᓄᐃᓕᖃᑦᑕᕐᒪᖔᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᓪᓕᕋ 
ᑭᐅᑎᒍᓐᓇᕈᒃᑯ ᐊᐱᖅᑯᑎᖓᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᑲᐃ. 
 
ᒪᑲᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐃᖅᑲᖅᑐᐃᕕᖕᒥ ᖃᓄᐃᓕᔾᔪᑕᐅᓕᕌᖓᑕ 
ᓇᓗᓇᐃᖅᓯᔪᖃᖅᐸᑦ  ᑖᒃᑯᐊ ᖁᓄᔪᓐᓂᐊᕐᓂᕐᒥᒃ 

ᐊᔾᔨᒌᓐᖏᓐᓂᖃᕐᒪᑕ. ᐃᓕᓐᓂᐊᕐᕕᖕᒥ ᓴᓇᓂᖅ 
ᐊᔪᖅᑐᐃᑦ ᐅᕝᕙᓘᓐᓃᑦ ᐃᓕᓐᓂᐊᕐᕕᐅᑉ ᖃᓂᒋᔮᓂ 
ᐊᔪᖅᑐᐃᑦ. ᑕᒪᓐᓇ ᓇᓗᓇᐃᖅᓯᒪᔪᖅ ᐊᑐᓂ 
ᑕᐃᒪᓐᓇᐃᑦᑑᖃᑦᑕᖅᑐᐃᑦ.  
 
ᐊᓯᖓ ᐃᓚᖓ ᐊᒻᒪ ᑕᐃᔭᐅᔾᔪᑎᖏᑦ 
ᓇᓗᓇᐃᖅᑕᐅᔭᕌᖓᑕ ᑖᒃᑯᐊ ᓄᖅᑲᖅᑎᓐᓂᖅ 
ᐊᕐᕌᒍᑦ ᐅᑭᐅᑦ ᖄᖏᕌᖓᑕ ᑕᒪᒃᑯ 
ᐲᖅᑎᑕᐅᔪᓐᓇᖃᑦᑕᕐᒪᑕ. ᑭᓯᐊᓂ ᑖᒃᑯᐊ 
ᖁᓄᔪᓐᓂᐊᖅᓯᒪᔪᑦ ᑕᐃᒪᓐᓇ ᓄᐃᑎᖃᑦᑕᖅᑐᐃᑦ. 
ᑖᒃᑯᐊ ᖃᐅᔨᓴᒃᑲᓐᓂᕆᐊᖃᓕᒃᑲᓐᓂᖃᖅᑕᖅᑐᐃᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᑕᐃᔭᐅᓯᒪᔪᐃᑦ ᑖᒃᑯᓇᓂ ᖃᔅᓯᐅᕙᑦ ᐊᒻᒪ 
ᒥᓂᔅᑕ ᓇᓗᓇᐃᖅᓯᓚᐅᕐᒪᑦ ᑖᒃᑯᐊ ᐃᓅᓯᖏᓐᓂ 
ᑕᐃᑲᓃᓕᖃᑦᑕᕐᒪᑕ. ᖃᓄᖅ ᑖᕗᖓᓪᓗᐊᖅ 
ᐃᓕᓯᒪᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐃᑦᑖᖑᒐᓗᐊᖅ 
ᑕᒪᔅᓱᒥᖓ ᐱᓯᒪᓐᖏᓐᓇᑦᑕ ᒫᓐᓇᐅᔪᖅ, ᑭᓯᐊᓂ 
ᕿᓂᕋᓱᒍᓐᓇᕐᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᑕᐃᒪᓐᓇᒃ ᐃᖅᑲᖅᑐᐃᕕᒃᑯᑦ ᑕᕝᕗᖓ 
ᐃᓕᔭᐅᔭᕌᖓᑕ ᓄᓇᓕᖕᒨᕌᖓᑕ ᑭᓇᒃᑯᑦ 
ᐃᖅᑲᖅᑐᐃᔪᓕᕆᔨᒃᑯᓐᓂ ᐳᑭᖅᑕᓕᒃᑯᓪᓘᓐᓃᑦ 
ᖃᐅᔨᒪᑎᑦᑎᒋᐊᖃᖃᑦᑕᖅᐸᑦ ᐃᓕᓐᓂᐊᕐᕕᐅᑉ 
ᖃᓂᒋᔮᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇᒃ ᑕᐃᔭᐅᔭᕌᖓᑕ 
ᐊᓄᓪᓚᑦᑎᐊᓂᒃᑳᖓᑦ ᐊᖏᕐᕋᕈᓐᓇᖅᓯᓗᓂ 
ᐊᓂᑕᐅᓗᓂ. 
 
ᑕᒪᒃᑯᐊ ᓴᒃᑯᑕᐅᓕᕌᖓᑕ ᐊᓄᓪᓚᒃᓰᕕᖕᒥᒃ ᑖᒃᑯᐊ 
ᐊᓄᓪᓚᒃᓰᕕᓕᕆᔩᑦ ᐳᑭᖅᑕᓖᑦ 
ᓇᓗᓇᐃᖅᓯᖃᑦᑕᖅᑐᐃᑦ ᑖᒃᑯᐊ ᐱᓂᕐᓗᓚᐅᖅᑕᖓ  
ᐅᕝᕙᓘᓐᓃᑦ ᐃᓕᓐᓂᐊᕐᕖᑦ ᐃᓱᒪᒋᔭᐅᔭᕌᖓᑕ 
ᐳᑭᖅᑕᓕᖕᓄᑦ.  
 
ᑖᒃᑯᐊ ᐳᑭᖅᑕᓖᑦ ᐅᓗᕆᐊᓇᓐᖏᓐᓂᖓᓂ 
ᓇᓗᓇᐃᖅᓯᑉᐸᑕ ᑖᓐᓇ 
ᑕᐃᒪᓐᓇᐃᓕᒃᑲᓐᓂᕆᐊᒃᓴᖓᓂᒃ 
ᓇᓗᓇᐃᖅᓯᖃᑦᑕᕐᒥᔪᐃᑦ ᑖᒃᑯᐊ ᑐᓵᕆᐊᖃᖅᑐᐃᑦ 
ᒪᓕᑦᑕᐅᖃᑦᑕᕐᒪᑕ ᓇᓗᓇᐃᖅᑕᐅᓂᕆᔮ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᖃᐅᔨᒪᑎᑦᑎᖃᑦᑕᖅᑐᐃᑦ 
ᐱᓂᕐᓗᖅᑕᐅᓚᐅᖅᑐᑦ ᐊᒻᒪ ᐳᑭᖅᑕᓕᒃᑯᑦ 
ᐃᓱᒪᓕᐅᖃᑦᑕᖅᑐᐃᑦ ᑭᓇᒃᑯᑦ  

ᑐᓴᖅᑎᑕᐅᓂᐊᕐᒪᖔᑕ ᖃᑯᒍ ᐊᒻᒪ ᖃᓄᖅ 
ᐃᓄᖕᓂᒃ ᓇᓗᓇᐃᖅᓯᖃᑦᑕᖅᑲᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒐᔪᓐᖏᓪᓚᕆᑦᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕙ ᐃᓱᒫᓘᑎᒋᖅᑲᐅᔭᕋ ᑕᐃᒪᓐᓇᒃ ᐅᒃᐱᕈᓱᒃᑲᒪ 
ᑕᒪᒃᑯᐊ ᖁᓄᔪᕐᓂᐊᖅᓯᒪᔪᑦ ᓄᓇᓕᖕᓅᕌᖓᑕ 
ᑖᒃᑯᐊ ᐃᓄᓗᒃᑖᑦ ᖃᐅᔨᒪᒋᐊᓖᑦ. 
ᑕᐃᒪᓐᓇᐃᓐᓂᖓᓄᑦ ᒥᓂᔅᑕ ᑐᒃᓯᕋᕐᕕᒋᕙᕋ 
ᕿᓂᖁᓪᓗᒍ ᑖᒃᑯᐊᓗ ᐳᑭᖅᑕᓖᑦ 
ᐱᓕᕆᒃᑲᓐᓂᕈᓇᕐᓗᒋᑦ ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᕗᑦ 
ᕿᒥᕐᕈᓂᐊᖅᑐᑦ ᑕᒪᔅᓱᒥᖓ ᒪᓕᒐᓕᕆᔩᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᓯᕆᓪᓗᒍ ᒪᓕᒐᐃᑦ ᒪᑯᐊ ᑲᓇᑕᓕᒫᒥ 
ᓇᓗᓇᐃᔭᕐᕕᒃ ᖁᓄᔪᕐᓂᐊᖅᓯᒪᔪᓂᒃ 
ᐊᒥᖅᑳᕈᑎᒋᓗᒋᑦ ᐊᑎᖏᑦ ᑭᓇᒃᑰᒻᒪᖔᑕ 
ᐊᐱᕆᔪᒪᔭᕋ ᒥᓂᔅᑕ ᐅᒃᐱᕈᓱᒃᐹ ᐳᑭᖅᑕᓖᑦ 
ᑕᒪᑐᒥᖓ ᑕᑯᑎᑦᑎᔪᓐᓇᕐᓗᑎᒃ 

ᐃᓕᓐᓂᐊᕐᕕᖏᓐᓂᒃ. ᑕᐃᒃᑯᐊ 
ᖁᓄᔪᓐᓂᐊᖃᑦᑕᖅᓯᒪᔪᑦ ᖃᓂᒋᔮᓃᒋᐊᖃᓐᖏᒻᒪᑕ 
ᐃᓕᓐᓂᐊᕐᕕᖕᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᖅᑲᐅᖕᒪᑦ, ᐄ, 
ᑕᐃᒃᑯᐊ ᑐᓂᐅᖅᑲᐅᑎᒋᔪᓐᓇᖅᑕᕗᑦ 
ᓇᓗᓇᐃᑦᑎᐊᕐᓗᒋᑦ ᐃᓕᓐᓂᐊᕐᕖᑦ ᐸᐃᕆᕖᓪᓗ 
ᓄᑕᖅᑲᓂᒃ ᐱᒻᒪᑐᕐᕕᐅᖃᑦᑕᖅᑐᑦ ᖃᐅᔨᑎᑕᐅᓗᑎᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᖅᑕᓪᓛᓗᒋᔭᒋᑦ ᑕᐃᒪᓐᓇᒃ ᑐᓵᔭᕆᐊᖅ. 
ᑕᒪᓐᓇ ᐅᓇᑖᕈᑎᒋᓯᒪᓪᓚᕆᓚᐅᕋᒃᑯ ᐊᕐᕌᓂ 
ᐱᓇᓱᓪᓗᒋᑦ ᑐᑭᓯᒍᑏᑦ ᑐᓴᕈᑏᑦ. ᐅᒃᐱᕈᓱᓪᓚᕆᒃᑲᒪ 
ᓯᕗᒧᑦᑎᐊᕋᑦᑎ ᑕᒪᑐᒧᖓ.  
 
ᐅᐊᑦᑎᐊᖅ ᐅᓪᓛᖅ ᓴᖅᑭᑎᑦᑎᖅᑲᐅᒐᒪ ᑖᒃᑯᓄᖓ 
ᐃᒥᐊᓗᓕᕆᓂᕐᒧᑦ ᐱᓕᕆᔩᑦ ᓴᓇᖃᑦᑕᕐᓂᖏᑦ 
ᐅᐸᓗᖓᐃᔭᖅᑏᑦ 
ᑐᓴᐅᒪᖃᑦᑕᐅᑎᑦᑎᐊᓂᖅᓴᐅᓪᓗᑎᒃ ᐃᖅᑲᖅᑐᐃᕖᑦ 
ᐱᔨᑦᑎᕋᕐᕕᖏᑦ ᐊᒻᒪᓗ ᐃᑲᔪᖅᑐᐃᔪᓐᓇᕐᓗᑎᑦ 
ᐃᖅᑲᖅᑐᐃᕕᖕᒥ ᓄᖅᑲᖅᑎᑦᑎᓯᒪᑲᐃᓐᓇᕐᓂᐅᑉ. 
 
ᑕᒪᒃᑯᓂᖓ 2016-ᒥ ᖃᓄᐃᑦᑐᓂᑦ ᐊᑲᐃᔾᔪᑎᓯᒪᕙᑦ 
ᐅᓪᓗᒥᒧᑦ ᓄᓇᕗᒻᒥ ᐃᖅᑲᖅᑐᐃᕕᓕᕆᔩᑦ 
ᐊᒥᖅᑳᕈᓐᓇᕐᓗᑎᒃ ᑎᓕᔭᐅᔾᔪᑏᑦ ᐃᖅᑲᖅᑐᐃᕕᖕᒥ, 
ᖁᔭᓐᓇᒦᒃ ᑖᒃᑯᓄᖓ ᑲᒪᓴᓇᒃᑯᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᖅᑳᕈᑎᖃᓲᒍᓐᖏᑦᑐᑦ 
ᑐᓂᓯᔪᓐᓇᖏᑦᑐᑦ, ᑭᓯᐊᓂ ᐱᓕᕆᐊᕆᔪᓐᓇᖅᑕᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ, ᒥᓂᔅᑕ. ᖁᕕᐊᓱᒃᑐᖓ ᑐᓴᕆᐊᖅ ᑖᒃᑯᐊ 
ᑲᔪᓯᓂᐊᕐᒪᑕ ᓯᕗᒧᑦ.  
 
ᐃᖅᑲᐃᑎᑦᑎᔪᒪᔪᖓ ᐊᓯᐊᓂᒃ. 
ᑕᐃᒪᐃᓘᓚᐅᓐᖏᓐᓂᕐᓂ ᐅᖃᕈᒪᔪᖓ 
ᖁᕕᐊᓱᓪᓚᕆᒃᑲᒪ ᐳᑭᖅᑕᓖᑦ ᐃᓚᐅᖃᑦᑕᕐᓂᖏᑦ 
ᐱᓕᕆᓪᓗᑎᒃ. ᐊᑦᑕᕐᓇᖅᑕᐃᓕᒪᑎᑦᑎᓂᕐᒥᒃ 
ᑭᒃᑯᓕᒫᓂᒃ ᖁᔭᓐᓇᒦᖃᑦᑕᖅᑕᒃᑲ.  
 
ᐅᖃᕈᒪᔪᖓ ᐊᐱᖅᑯᑎᒋᓂᐊᖅᑕᕋ ᐱᓪᓗᒍ ᐸᐃᑉᐹᖅ  
ᐅᓪᓛᖅ ᓴᖅᑭᑎᖅᑲᐅᔭᑎᑦ ᑖᒃᑯᐊ  
ᑕᑯᔭᐅᓐᓂᖏᑦᑐᐃᑦ ᐳᐃᒍᖅᑕᒥᓃᑦ ᓲᕐᓗ ᒐᕙᒪᒃᑯᑦ 
ᐅᓂᒃᑳᖏᑦ 2016-17 ᕿᒥᕐᕈᓂᖏᑦ ᒪᓕᒐᓕᕆᔨᒃᑯᑦ 
ᑲᑎᒪᔨᖏᑦ.  
 
ᑖᒃᑯᐊ ᐋᖅᑭᓚᐅᖅᑕᖏᑦ ᐱᓪᓗᒋᑦ ᒐᕙᒪᒃᑯᑦ 
ᓄᓇᕗᒥ ᐅᖃᖃᑎᖃᓕᕐᓂᖏᓐᓂᒃ ᐋᓪᐴᑕ ᒐᕙᒃᑯᑦ 
ᐊᒻᒪ ᐊᑐᖅᑕᐅᔪᓐᓇᖅᑐᑦ ᐊᖏᖃᑎᒌᑦᑎᓄᑦ 
ᐃᓯᕐᓂᖏᓐᓂᒃ ᐊᒻᒪᓗ ᐋᓪᐴᑕᒃᑯᑦ ᑖᒃᑯᐊ 
ᖃᐅᔨᓴᖃᑦᑕᕐᓗᑎᒃ ᓄᓇᕗᒻᒥ ᓴᖅᑭᑦᑐᓂᒃ. 
 

ᒥᓂᔅᑕ ᑭᐅᖅᑲᐅᒻᒪᑦ ᒐᕙᒪᒃᑯᑦ ᐃᓚᐅᓯᒪᓂᖏᓐᓂᒃ 
ᑲᔪᓯᓪᓗᑎᓪᓗ ᓇᓗᓇᐃᔭᐃᓪᓗᑎᒃ 
ᐋᖅᑭᒃᓯᒐᓱᐊᕐᓂᕐᒥᒃ ᑕᑯᔭᐅᖃᑦᑕᖅᓯᒪᓐᖏᑦᑐᑦ 
ᑲᒪᒋᔭᐅᓯᒪᓐᖏᑦᑐᑦ ᑕᒪᒃᑯᓄᖓ. ᐊᐱᕆᔪᒪᔭᕋ 
ᒥᓂᔅᑕ ᑐᑭᓯᓇᖅᑎᑦᑎᔪᓐᓇᕐᒪᖔᖅ ᑖᓐᓇ 
ᑭᐅᔾᔪᑎᖓ ᖃᓄᖅ ᑐᑭᖃᖅᐸ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᑎᓪᓗᖓ 
ᐱᒻᒪᕆᐅᑎᑕᕋ ᑕᐅᑐᒃᖢᒍ ᑲᑎᒪᔨᕋᓛᓪᓗ 
ᐃᓕᖅᑯᓯᕆᔭᖓ ᑕᒪᔅᓱᒧᖓ ᐊᖏᖃᑎᒌᓪᓗᑕ 
ᐱᓕᕆᖃᑎᒌᑦᑐᑦ ᐱᓕᕆᔨᕗᑦ ᐱᓕᕆᐊᖃᖅᑐᑦ 
ᓇᓕᐊᖕᓂᒃ ᒐᕙᒪᐃᑦ ᐊᔾᔨᒌᓐᖏᑦᑐᑦ 
ᖃᓄᐃᑦᑑᓂᐊᕐᒪᖔᑕ ᐊᒻᒪ ᓂᕆᐅᓇᖅᑐᖅ ᑖᒃᑯᐊ 
ᓴᖅᑭᑎᑦᑎᔪᓐᓇᕐᓂᐊᖅᑐᒍᑦ ᓇᓪᓕᐊᑦ 
ᐊᑐᓕᖁᔨᔾᔪᑎᑦ ᐃᓱᒪᓕᐅᕈᑎᓂᑦ ᓴᖅᑭᑎᑦᑎᓗᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᖅᐸᒋᑦ ᑭᐅᒐᕕᑦ. ᓱᓕ 
ᑐᑭᓯᑦᑎᐊᒃᑲᓐᓂᕈᒪᔪᖓ ᒥᓂᔅᑕᐅᑉ ᑭᐅᔾᔪᑎᖓ 
ᓇᓗᓇᐃᖅᓯᒪᖕᒪᑦ ᒐᕙᒃᑯᑦ ᐃᓚᐅᓂᖏᓐᓂᒃ 
ᐊᔾᔨᒌᓐᖏᑦᑐᓂᒃ ᑎᒥᓂᒃ. ᑲᑎᖃᑎᒋᓯᒪᕕᒋᑦ ᑭᒃᑯᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᑭᐅᖁᔭᕋᓗᐊᕋ 
ᑖᔅᓱᒥᖓ ᑲᑎᖃᑎᖃᓚᐅᕐᒪᑦ ᑕᒪᒃᑯᐊ 

ᑎᒥᐅᔪᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᑲᐃ. 
 
ᒪᑲᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 
ᐃᓱᒫᓗᑕᐅᓯᒪᔪᖅ ᐱᓕᕆᐊᕆᓯᒪᓕᖅᑕᓄᑦ. ᑕᐃᒪ 
ᑲᑎᖃᑎᖃᕈᓐᓇᖅᓯᓚᐅᕋᒥ ᐊᔾᔨᒌᓐᖏᑦᑐᓂᒃ 
ᑎᒥᐅᔪᓂᒃ ᐊᒻᒪᓗ ᐅᖃᖃᑎᒌᒍᑎᑦ ᑲᔪᓯᔪᑦ 
ᐅᖃᐅᓯᕆᓪᓗᒋᑦ ᑖᒃᑯᐊ ᓄᓇᑦᓯᐊᒥᓂᑐᖃᕐᓂ 
ᓄᓇᑦᑎᐊᒥ ᐱᓕᕆᖃᑎᒋᔪᓐᓇᕐᒪᖔᑦᑎᒍ; ᑖᒃᑯᐊ 
ᒥᒃᓵᓄᑦ ᐅᖃᖃᑎᒌᓐᓂᐅᔪᑦ.  
 
ᐊᒻᒪᓗ ᓇᓗᓇᐃᖅᓯᓯᒪᔪᒍᑦ ᐃᑎᔪᒥᒃ 
ᐅᖃᖃᑎᒋᓪᓗᒋᑦ ᒪᑯᐊ ᐅᓐᓂᕐᓗᕐᕕᐅᖃᑦᑕᖅᑐᑦ 
ᐳᑭᖅᑕᓖᑦ ᐱᓪᓗᒋᑦ.  
ᑖᒃᑯᐊᓗ ᐃᓱᒪᒋᔭᐅᓯᒪᓐᖏᑦᑐᑦ ᑎᒥᐅᔪᑦ ᐊᒻᒪ 
ᐃᓚᖏᓪᓗ ᐱᓪᓗᐊᑕᐅᓐᖏᑦᑑᒐᓗᐊᑦ, ᑭᓯᐊᓂ 
ᑖᒃᑯᐊ ᐊᖏᓪᓕᒋᐊᖅᑎᑦᑎᓪᓗᒋᑦ ᑎᓕᔭᐅᒪᔾᔪᑎᖏᑦ 
ᐱᔭᒃᓴᓂᒃ. ᑕᒪᔾᔭ ᐃᓱᒪᒋᔭᕗᑦ.  
 
ᐊᒻᒪᓗ ᐊᓯᐊ ᐅᖃᕐᕕᒋᓯᒪᔭᕗᑦ ᒫᓂᑑᐸ ᑕᒪᒃᑯᓄᖓ 
ᑲᑎᒪᔩᑦ ᐳᐃᒍᖅᑕᐅᓯᒪᔫᔭᖅᑐᓂᒃ ᐊᒻᒪᓗ ᑯᐸᒃᓗ 
ᐅᖃᖃᑎᒋᔭᕗᑦ ᐊᔾᔨᒌᓐᖏᑦᑐ ᐊᑐᓃᖅᑐᑦ ᑎᒥᐅᔪᑦ 
ᐅᓐᓂᕐᓗᕐᕕᐅᖃᑦᑕᖅᑐᑦ ᑕᒪᒃᑯᐊ ᓄᓇᕗᒥ 
ᐃᓕᖓᔪᓪᓗ ᐃᓱᒪᒋᔭᐅᓯᒪᓗᐊᓐᖏᓐᓂᖓᓂᒃ. 
ᓵᑦᑎᓐᓃᖏᓐᓇᖅᑑᒐᓗᐊᑦ, ᑭᓯᐊᓂ ᓄᓇᕗᑦ ᐱᓪᓗᒍ 
ᐊᒻᒪ ᒪᑯᐊᓗ ᐱᓕᕆᐊᑦ.  
 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᕕᐊᒋᕙᒃᑲ ᑭᐅᒐᕕᑦ ᑐᖏᓖᖅ. ᐃᓱᒪᕕᓰ 
ᓴᖅᑭᑎᑦᑎᓗᓯ ᓄᓇᑦᑎᐊᒥ ᐃᓚᐅᑎᑕᐅᓗᓂ 
ᓄᓇᕗᑦ ᐃᓚᒋᓗᒍ ᓄᓇᑦᑎᐊᖅ ᐊᒻᒪ ᔫᑳᓐ 
ᐊᑕᔪᓐᓇᕐᒪᖔᑕ ᓴᖅᑭᑎᑦᑎᓗᑎᑦ ᓇᒻᒥᓂ 
ᐅᑭᐅᖅᑕᖅᑐᒧᑦ ᐱᓕᕆᐊᕆᓂᐊᖅᑕᖏᓐᓂᑦ ᒪᑯᐊ 
ᑎᒥᐅᓂᖓᓂᒃ ᐊᒻᒪ ᐅᑉᐱᕈᓱᒃᑲᒪ ᔫᑳᓐ 
ᐃᓱᒪᑦᑎᐊᖅᓯᒪᒻᒪᑕ ᐋᓪᐴᑕᓗ. ᐃᒻᒪᖄ 
ᐃᑲᔫᑎᐅᑦᑎᐊᕋᔭᖅᑐᖅ ᐅᑭᐅᖅᑕᖅᑐᒥ ᐃᓚᐅᑉᐸᑕ. 
ᑖᓐᓇ ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᖃᖃᑎᒌᓐᓂᑕ 
ᐃᓗᐊᓃᓐᓂᐊᖅᑐᖅ ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᕙᓃᑦᑐᒍᑦ 
ᒪᓕᒐᓐᓂᒃ ᐋᖅᑭᒃᓯᓂᖅ ᐊᐅᓚᑦᑎᓂᕐᒧᑦ. 
$45,844,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒪᑉᐱᖅᑐᒐᕐᒦᓕᖅᑐᒍᑦ E-6 ᒪᓕᒐᓕᕆᔨᒃᑯᑦ. 
ᒪᓕᒐᓕᕆᔨᓂᒃ ᐱᔨᑦᑎᕋᐅᑎᑦ. 
ᐊᐱᖅᑯᑎᔅᓴᖃᕐᕕᐅᕚ? ᑲᑎᓪᓗᒋᑦ ᐊᐅᓚᔾᔪᑎᓄᑦ 
ᐋᖅᑭᐅᒪᐃᓐᓇᕈᑎᓄᓪᓗ ᓂᕈᐊᕈᑕᐅᔪᒃᓴᐃᑦ. 
$3,550,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐᖅ 
E-7. ᒪᓕᒐᓕᕆᔨᒃᑯᑦ. ᐊᓪᓚᑦᑐᐃᕕᒃ 
ᐃᖅᑲᖅᑐᐃᕕᓄᓪᓗ ᐱᔨᑦᑎᕋᐅᑎᑦ. 
ᐊᐱᖅᑯᑕᐅᔪᒪᕚ? ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᐅᑭᐅᕆᓂᐊᖅᑕᑦᑎᓐᓂ 2019-2020 ᓇᓗᓇᐃᖅᓯᒻᒪᑦ 
ᑕᕝᕙᓂ ᐃᖅᑲᖅᑐᐃᕕᐅᑉ ᐃᓗᐊᓂ 

ᐊᑭᑦᑐᕆᐊᕐᓂᐊᕐᒪᒡᒎᖅ $61.0 
ᐅᑭᐅᕆᓚᐅᖅᓯᒪᔭᑦᑎᓐᓂ ᑕᕝᕗᖓ $67.0 2019-
2020 ᐅᑭᐅᑦᑎᓐᓂ. ᐊᑭᑦᑐᕆᐊᕈᑎᐊ 
ᑕᓪᓕᒪᐅᔪᖅᑐᖅ, 10 ᐳᓴᓐ. ᖃᓄᐃᑦᑐᓂᑦ 
ᐱᓕᕆᐊᒃᓴᓂᑦ ᓴᖅᑭᑎᑦᑎᓂᐊᕐᒪᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓄᖅᓯᒋᐊᕈᑎᖓ 
ᐊᑐᕐᓗᒋᑦ ᑖᒃᑯᐊ ᐱᓕᕆᕖᒃ 8.2 ᐳᓴᒥᒃ 
ᐃᓚᒋᐊᖅᑐᑦ ᐅᑎᖅᓯᕝᕕᐅᖃᑦᑕᕐᓂᖅ ᑮᓇᐅᔭᐃᑦ 
ᐊᒻᒪ ᐃᖅᑲᖅᑐᐃᕖᑦ ᑮᓇᐅᔭᖃᖅᑎᑦᑎᔪᑦ 6-ᓄᑦ 
ᐱᓕᔭᔅᓴᓄᑦ ᐊᒻᒪ ᑲᒪᔩᒃ ᒪᕐᕉᒃ. ᑖᒃᑯᐊᓗ 
ᐃᖅᑲᖅᑐᐃᕕᒻᒥ ᑎᑎᕋᖅᐸᓪᓕᐊᖃᑦᑕᖅᑐᑦ 
ᐅᖃᐅᓯᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅᐹᖅ ᐊᐱᖅᑯᑎᒐ. ᑮᓇᐅᔭᐃᑦ ᑎᑎᕋᕐᕕᒻᒥ  
ᑖᒃᑯᖓ ᑐᖁᖓᔪᓕᕆᔨᒥᒃ ᑮᓇᐅᔭᖃᖅᑎᑕᐅᒻᒪᑦ 
ᐱᓕᕆᕕᑦᑎᓐᓂ ᑖᒃᑯᐊᓗ ᓇᓗᓇᐃᔭᕐᕖᑦ 
ᐱᓕᕆᐊᓪᓗ ᐋᒍᓯ 19-ᒥ, 2014-ᖑᑎᓪᓗᒍ 2011 
ᐊᕐᕌᑕᒫᑦ ᐅᓂᒃᑳᑦ ᑎᑎᕋᕐᕕᖓᓂ ᑖᔅᓱᒧᖓ 
ᑐᖁᖓᔪᓕᕆᔨᐅᑉ ᓴᖅᑭᑎᑕᐅᓚᐅᖅᓯᒪᔪᖅ 
ᒪᓕᒐᓕᐅᕐᕕᒻᒥ. ᐅᓇ ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, 
ᑭᓯᐊᓂ ᑕᐃᒪᓐᖓᓂᒃ ᐊᕐᕌᒍᑕᒫᑦ ᐅᓂᒃᑳᓂᑦ 
ᓴᖅᑭᑎᑕᐅᓯᒪᓐᖏᑦᑐᑦ. ᒥᓂᔅᑕ 
ᐱᒋᐊᒃᑲᓐᓂᕈᓐᓇᖅᐹ ᐊᑐᕐᓗᓂ ᓴᖅᑭᑎᑦᑎᓂᕐᒥᒃ 
ᑐᖁᖓᔪᓕᕆᔨᐅᑉ ᐊᕐᕌᒍᑕᒫᑦ ᐅᓂᒃᑳᖏᓐᓂᒃ 
ᒪᓕᒐᓕᐅᕐᕕᒻᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ. 
ᐱᔾᔪᑎᒋᓗᐊᖅᑕᕗᑦ ᑖᓐᓇ ᑐᖁᖓᔪᓕᕆᔨᐅᑉ 
ᐊᕐᕌᒍᑕᒫᑦ ᐅᓂᒃᑳᖏᑦ 
ᓴᖅᑭᖅᑎᑕᐅᓚᐅᓐᖏᓐᓂᖓᓂᒃ 2011-ᒥᓂᒃ 
ᑐᖁᖓᔪᓕᕆᔨᐅᑉ ᑎᑎᕋᕐᕕᐊ ᑐᓂᓯᕙᓐᖏᒻᒪᑦ 
ᑭᖑᓪᓕᐹᖅᓯᐅᑎᓂᑦ ᐅᓂᒃᑳᓂᑦ 

ᖃᐅᔨᓴᐃᓂᖃᕐᓂᖓᑕ ᐃᓱᓕᓚᐅᓐᖏᓐᓂᖓᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᑦᓯᕙᐅᑖᖅ. (ᑐᓵᔨᑎᒍᑦ) ᒪᑉᐱᖅᑐᒐᖅ 
63 ᐸᕐᓇᐅᑎᓂ ᐱᓕᕆᐊᓄᑦ ᑖᒃᑯᐊ 
ᖃᑕᓐᖑᑎᒌᓄᑦ ᐃᑲᔪᖅᑐᐃᓂᕐᒧᑦ ᓱᕈᓯᕐᓄᑦ 
ᐃᑲᔫᓯᐊᖅᑖᕈᑕᐅᖃᑦᑕᖅᑐᓄᑦ ᐅᒃᑯᐃᓚᐅᖅᓯᒪᔪᖅ 
ᖃᑕᓐᖑᑎᒌᓄᑦ ᐃᑲᔪᖅᓯᒍᑏᑦ. 
 
ᐊᒻᒪᓗ ᓇᓗᓇᐃᖅᑕᐅᓯᒪᔪᑦ 
ᐊᑲᐃᓪᓕᐅᕈᑎᖃᖃᑦᑕᕐᒪᑦ ᓄᓇᑦᑎᓐᓂ ᑖᒃᑯᓄᖓ 
ᐸᐃᕆᔪᓄᑦ ᓱᕈᓯᓄᑦ ᐃᑲᔪᖅᑎᒍᑏᑦ ᑖᒃᑯᐊ 
ᐊᑲᐃᓪᓕᐅᕈᑕᐅᒻᒪᑕ. ᐊᖓᔪᖅᑳᖑᔪᑦ ᓄᓇᕗᒥᒃ 
ᐊᐅᓪᓚᖅᐸᒃᑐᓄᑦ ᐸᕐᕆᔪᑦ ᐊᔪᕐᓇᖃᑦᑕᕐᒪᑦ. ᑖᒃᑯᐊ  
ᐋᖅᑭᑉᐹᓪᓕᕈᓐᓇᓪᓚᕆᑦᑐᑦ.  
 
ᒥᓂᔅᑕ ᑖᔅᓱᒥᖓ 271 ᐃᓚᒌᓄᑦ ᐃᑲᔪᖅᓯᒍᑏᑦ 
ᐅᓄᖅᓯᒋᐊᖅᐹ ᐅᕝᕙᓘᓐᓃᑦ 271 
ᐊᑭᓕᖅᑕᐅᖃᑦᑕᖅᑐᑦ. ᑖᓐᓇ ᖃᓄᖅ ᑐᑭᖃᖅᐸ 
ᐊᖏᓂᖓᑕ ᐅᓄᕐᓂᖓ? (ᑐᓵᔨᒃᑰᖏᑦᑐᖅ) ᒪ’ᓇ, 
ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. 271 ᐅᖃᐅᓯᕆᔭᐃᑦ 
ᐊᖏᓂᖓ ᑕᑕᑎᕈᑎᓄᑦ ᐱᒪᑎᑦᑎᐊᓂᕐᒥᒃ ᐱᒪᓱᑦ 
271 ᐱᒪᓱᑦᑎᐊᓂᕐᒧᑦ ᐊᐱᖅᑯᖅ ᑖᓐᓇ ᐃᓄᒃ 
ᐊᑭᓖᒋᐊᖃᖅᑕᖏᑦ ᓲᕐᓗ ᓄᑕᕋᖏᓐᓄᑦ ᐊᑭᓖᓗᓂ 
ᐊᐃᑉᐸᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

ᒪᐃᓐ: ᒪ’ᓇ, ᐃᑦᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ 
ᑐᑭᓯᓇᖅᑎᒃᑲᕕᐅᒃ. ᑖᒃᑯᐊ 271-ᖑᔪᓂᒃ, ᖃᔅᓰᑦ 
ᑕᕝᕙᓐᖓᑦ ᐱᐊᓂᒃᓯᖃᑦᑕᖅᐸᑦ ᐊᑭᓖᓯᒪᕚᑦ 
ᐊᓐᖑᑎᓯᒪᓪᓗᑏᑦ? ᖃᔅᓯᑦ 
ᐊᓐᖑᒻᒪᑎᒋᐊᖅᑕᐅᓯᒪᕙᑦ? (ᑐᓵᔨᒃᑰᖏᑦᑐᖅ) ᒪ’ᓇ, 
ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᓕᒫᑦ 271 
ᐊᑭᓕᒃᓴᖃᖅᑐᐃᓐᓇᐅᔪᐃᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᑦᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 
ᐅᓂᒃᑳᕆᒋᐊᒃᑲᓐᓂᐊᕐᔪᒍᓐᓇᖅᐱᐅᒃ ᖃᓄᖅ 
ᐊᑭᓕᒃᓴᖃᕐᓂᖏᑦ ᑐᑭᖃᕐᒪᖔᖅ? (ᑐᓵᒃᑰᖏᑦᑐᖅ) 
ᒪ’ᓇ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 271 
ᐅᖃᐅᓯᕆᖃᑖᖅᑕᒃᑲ ᑕᐃᒃᑯᐊ ᐊᑭᓕᒃᓴᓖᑦ 
ᐃᑲᔪᕈᑎᓂᑦ ᐊᑭᓖᒋᐊᖃᖅᑎᑕᐅᔪᐃᑦ. ᐃᓚᖏᑦ 
ᒫᓐᓇ ᐊᑭᓖᕙᓪᓕᐊᔪᑦ ᐃᓚᖏᓪᓗ 
ᐊᑭᓖᕙᓪᓕᐊᖏᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᑦᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 
ᑮᓇᐅᔭᖅᑐᓗᐊᕌᓗᓐᖏᑦᑑᒐᓗᐊᖅ 
ᐊᑯᓂᐅᒋᓯᒪᓐᖏᑕᕋᓗᐊᕋ, ᑭᓯᐊᓂᓕ 
ᐊᓈᓇᒋᔭᐅᔪᖅ ᐊᑖᑕᒋᔭᐅᔪᕐᓘᓐᓃᑦ ᑕᐃᒫᒃ 
ᐊᑭᓖᖃᑦᑕᖁᔨᓕᖅᐸᑦ ᐊᐃᑉᐸᒥᓂᕐᒥᓂᒃ, 
ᑭᒃᑯᓐᓅᕋᔭᖅᑲᓕ ᑕᐃᒪ ᐃᑲᔪᖅᑕᐅᔨᐊᖅᑐᕐᓗᓂ, 

ᐊᓈᓇᒋᔭᐅᑉᐸᑦ ᐆᑦᑑᑎᒍᓗᒍ? ᑭᒃᑯᓐᓅᕋᔭᖅᐸ 
ᓇᒧᓐᖓᕋᔭᖅᐸ ᑐᑭᓯᑲᓐᓂᕆᐊᖅᑐᕐᓗᓂ, ᖃᓄᕐᓗ 
ᑕᒪᓐᓇ ᑕᖅᑲᐅᖓ ᑐᓴᐅᒪᔭᐅᑎᑕᐅᓲᖑᕙ? 
(ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᓈᓇᒋᔭᐅᔪᖅ 
ᑐᒃᓯᕋᐅᑎᓕᐅᕈᒪᓐᓂᖅᐸᑦ 
ᐊᑭᓕᖅᓱᖅᑕᐅᑎᑕᐅᖃᑦᑕᕈᒪᓗᓂ, ᓄᓇᓕᓐᓂ 
ᐃᖅᑲᖅᑐᐃᔪᓕᕆᔨᖓᓂᒃ ᐃᖅᑲᓇᐃᔭᖅᑎᖓᓂᒃ 
ᖃᐅᔨᒋᐊᕈᓐᓇᕋᔭᖅᑐᖅ. ᑕᑕᑎᕆᐊᓕᖏᑦ 
ᑕᑕᑎᑦᑎᐊᖅᓯᒪᒐᓗᐊᕐᒪᖔᑕᓗ ᖃᐅᔨᒐᓱᒐᔭᕐᒪᒋᑦ 
ᑕᐃᔅᓱᒪ ᐊᒻᒪ ᐅᕗᖓ ᐃᖃᓗᓐᓄᑦ 
ᐊᐅᓪᓚᖅᑎᑕᐅᑦᑕᕆᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᑦᓯᕙᐅᑖᖅ. (ᑐᓵᔨᑎᒍᑦ) 
ᐃᒪᐃᖁᔨᑐᐃᓐᓇᖅᑐᖓᓕ ᑐᓴᖅᑎᑦᑎᔾᔪᑏᑦ  
ᑐᓴᖅᑎᑦᑎᖃᑦᑕᕈᔅᓯ ᑕᖅᑲᐅᓐᖓ ᓄᓇᓕᓐᓃᓛᒃ 
ᐃᖅᑲᖅᑐᐃᔪᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
ᑐᓴᐅᒪᔭᐅᑎᒃᑯᔅᓯᐅᒃ ᓴᖅᑭᔮᖅᑎᑕᐅᖃᑦᑕᕋᔭᕐᒪᑦ 
ᑕᖅᑲᐅᖓ ᐃᑲᔫᑕᐅᓗᓂᓗ ᓱᕈᓰᑦ 
ᐃᑳᖃᑦᑕᕐᓂᖏᓐᓂ. ᑕᒪᒃᑯᐊᓗ ᐊᐃᑉᐸᖃᓐᖏᑦᑐᐃᑦ 
ᐃᓄᑑᔾᔨᔪᐃᑦ ᕿᑐᕐᖓᖏᓐᓄᑦ 
ᐱᓯᒪᔭᐅᔾᔪᑎᒃᓴᖏᓐᓄᑦ 
ᐃᑲᔪᖅᑐᖅᑕᐅᒃᑲᓐᓂᕈᓐᓇᕋᔭᕐᒪᑕ. 
 
ᑖᒃᑯᐊᓕ ᐃᖅᑲᖅᑐᐃᔨᕋᓛᓕᕆᔨᓯ, ᒥᓂᔅᑕ 
ᓇᓗᓇᐃᕈᓐᓇᖅᐹ ᑖᒃᑯᐊ ᐃᖅᑲᖅᑐᐃᔨᕋᓛᑦ 
ᓈᒪᑦᑎᐊᕋᓗᐊᕐᒪᖔᑕ. ᐅᖃᐅᓯᐅᖃᑦᑕᕐᒪᑦ 
ᐊᒥᒐᓐᖓᑕᒎᖅ ᑕᐃᒃᑯᐊᓗ ᐃᖅᑲᖅᑐᐃᔨᕋᓛᖑᔪᑦ 
ᐱᔭᒃᓴᖃᓗᐊᖃᑦᑕᖅᑐᑎᑦ. ᑕᒪᓐᓇ 
ᑐᑭᓯᑦᑎᒋᐊᕈᓐᓇᖅᑭᑦ ᑕᒪᓐᓇ ᐱᓪᓗᒍ? 
(ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ, 
ᐃᒃᓯᕙᐅᑖᖅ, ᑐᖏᓕᕐᓄᑦ ᑭᐅᔭᐅᖁᔭᕋᓗᐊᕋ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᑲᐃ. 
 
ᒪᑲᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᑦᑕᐅᖅ ᐊᐱᖅᑯᒻᒧᑦ. ᑖᒃᑯᐊ 
ᐃᖅᑲᖅᑐᐃᔨᕋᓛᑦ ᐃᖅᑲᖅᑐᐃᕕᖏᑦ ᓈᒪᒻᒪᖔᑕ, 
ᐱᖓᓱᑦ ᐅᓪᓗᓕᒫᖅ ᐃᖅᑲᓇᐃᔭᖃᑦᑕᖅᑐᑦ, 
ᐊᑕᐅᓯᖅ ᐃᓐᓄᑦᑕᐅᓯᒪᒐᓂ. ᐃᖅᑲᖅᑐᐃᔨᕋᓛᓂᑦ 
ᑎᒃᑯᐊᖅᓯᓂᕐᒧᑦ ᑲᑎᒪᔨᕋᓛᒃᓴᓯᐅᕐᓂᔪᐃᑦᑕᐅᖅ. 
ᐱᖓᓱᑦ ᑖᒃᑯᐊ ᐃᖅᑲᓇᐃᔮᑦ ᐃᖃᓗᓐᓃᑦᑐᐃᓐᓇᐃᑦ.  
 
ᓄᓇᓕᓐᓂᓗᑦᑕᐅᖅ ᑕᐃᒪ 
ᐃᖅᑲᖅᑐᐃᔨᕋᓛᖃᐅᖅᑐᐃᑦ ᓄᓇᓕᓕᒫᐸᓗᓐᓂ. 
ᑕᐃᒃᑯᐊ ᑕᐃᑲᓂ ᓄᓇᖃᖅᑐᐃᑦ ᓇᒥᑐᐃᓐᓇᖅ 
ᐃᓕᓴᑎᑕᐅᓲᑦ ᐃᖅᑲᖅᑐᐃᔨᕋᓛᖑᓂᕐᒧᑦ, 
ᒪᓕᒐᓪᓕᕆᐊᓗᓐᓂᐅᖏᑦᑑᒐᓗᐊᖏᓛᖅ 
ᐃᓕᓴᑎᑕᐅᓲᑦ ᖃᐅᔨᒪᓕᖅᑎᑕᐅᓪᓗᑎᒃ 
ᐃᖅᑲᖅᑐᐃᔪᓕᕆᓂᕐᒥᒃ ᑲᒪᒋᔪᓐᓇᖅᑕᖏᓐᓂᒃ. 
 
ᑖᓐᓇ ᐊᐅᓚᑎᔾᔪᑎᒋᔭᕗᑦ 
ᐊᖏᓪᓕᒋᐊᕋᓱᑦᑕᕋᓗᐊᕗᑦ ᑕᐃᒃᑯᐊ 
ᐃᖅᑲᖅᑐᐃᔨᒃᑯᑦ ᐱᔭᒃᓴᖃᓗᐊᖅᑐᐊᓘᖃᑦᑕᖅᑐᐃᑦ 
ᐃᓚᓐᖓᔾᔪᑎᒋᓇᓱᒃᑐᒋᑦ. ᐊᑕᐅᓯᕐᒥᒃ ᑭᓯᐊᓂ 
ᐃᓚᑰᔪᐃᑦ ᐃᖅᑲᖅᑐᐃᔨᕋᓛᑦ ᐊᑕᐅᓯᕐᒥᒃ. 
ᓄᓇᓕᓐᓂ ᐃᖅᑲᖅᑐᐃᔨᕋᓛᑦ ᑮᓇᐅᔾᔭᔅᓴᒐᑎᑦ 
ᐃᖅᑲᓇᐃᔭᖅᑎᑕᐅᓲ 
ᑮᓇᐅᔭᖅᑖᖅᑎᑕᐅᒐᓛᖅᐸᒃᑲᓗᐊᖅᑐᑎᑦ 

ᐃᓕᓐᓂᐊᖅᑎᑕᐅᒍᓐᓇᕐᒥᔫᒐᓗᐊᑦ ᓈᓴᐅᑎᓕᒻᒧᑦ 4-
ᒧᑦ ᖁᕝᕙᕆᐊᖅᑕᐅᒍᓐᓇᕐᓗᑎᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᑦᓯᕙᐅᑖᖅ. (ᑐᓵᔨᑎᒍᑦ) 
ᓯᕗᒧᐊᕆᐊᕋᓛᓪᓚᖓ, ᒪᑉᐱᒐᖅ 66-ᒧᑦ, ᓄᓇᐃᑦ 
ᐊᑎᖏᓐᓄᑦ ᑎᑎᕋᖅᑕᐅᕕᖓ ᐊᓪᓚᕝᕕᒃ. 
ᓂᕈᐊᖅᑎᒋᓯᒪᔭᒻᒪ ᐃᓚᖓᑦ ᑖᔅᓱᒥᖓ 
ᐃᓱᒫᓘᑎᖃᓚᐅᕐᒪᑦ.  
 
ᑐᑭᓯᓯᒪᔭᒃᑯᑦ ᐱᔭᕆᐊᑐᕙᒻᒪᒡᒎᖅ ᒫᓐᓇ 
ᑐᑭᓯᒃᑲᓐᓂᕈᑎᒃᓴᖅᓯᐅᕈᓗᐊᖅᑐᓂ ᓄᓇᐃᑦ 
ᐊᑎᓕᐅᖅᑕᐅᕕᖓᓄᑦ, ᑭᒃᑯᓐᓄᑦ ᐱᒋᔭᐅᒻᒪᖔᑕ. 
ᐃᓪᓗᖃᕐᕕᓴᐃᖅᑲᐃ. ᐃᖃᓗᓐᓂᓕ 
ᐱᔭᕆᐊᑭᑦᑐᑯᓘᔪᖅ ᐊᓪᓚᕕᒻᒨᑐᐃᓐᓇᕐᓗᑎᓪᓕ 
ᑲᒪᒍᓐᓇᕋᕕᑦ. ᑐᓴᕈᒪᑐᐃᓐᓇᖅᑐᖓᓕ 
ᒪᓕᒐᓕᕆᔨᒃᑯᓐᓄᑦ ᐅᖃᐅᓯᐅᓯᒪᒐᓗᐊᖅᐸ 
ᐃᓱᒫᓘᒋᔭᐅᓪᓗᓂ. 
 
ᑭᒃᑯᓐᓄᑦ ᐱᒋᔭᐅᒻᒪᖔᑕ ᓄᓇᑦ ᐃᒫᒃ 
ᐃᓪᓗᓕᐅᕐᓂᐊᖅᑐᓪᓘᓐᓃᑦ ᑮᓇᐅᔭᓂᑦ  
ᐃᓕᐅᖅᑲᐃᓂᐊᖅᑐᑦ ᐊᑦᑐᖅᑕᐅᒐᔭᕐᒪᑕ. ᑖᓐᓇ 
ᓴᖅᑭᔮᖅᑎᑕᐅᒐᓱᒃᓯᒪᕙ? ᑕᑯᒻᒥᒐᒪᓗ ᑖᒃᑯᐊ 
ᒪᓕᒐᓕᕆᔨᒃᑯᑦ ᑮᓇᐅᔭᓂᑦ ᐃᑲᔫᑎᖃᕈᒪᔪᓄᑦ 
ᖃᐅᔨᒋᐊᕐᕕᐅᒐᔭᖅᑐᒥᒃ ᐃᑭᐊᖅᓯᕕᒻᒥᒃ 
ᖃᕆᓴᐅᔭᒃᑯᑦ ᓴᖅᑮᒐᓱᒃᑲᔅᓰ? ᐃᖃᓗᐃᑦ ᓯᓚᑖᓂ 
ᓄᓇᐅᑉ ᓇᓗᓇᐃᖅᑕᐅᒍᑎᖏᓐᓂᒃ ᐱᒐᓱᐊᖅᑐᐃᑦ 
ᖃᓄᖅ ᐱᓲᖑᕙᑦ? (ᑐᓵᔨᒃᑰᖏᑦᑐᖅ) ᒪ’ᓇ, 
ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ 
ᑐᖏᓕᓐᓄᑦ ᑭᐅᔭᐅᖁᔭᕋᓗᐊᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ

ᒪᑲᐃ. 
 
ᒪᑲᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 
ᑕᒪᒃᑯᓂᖓᐃᓛᒃ ᒪᓕᒐᖅᑎᒍᑦ ᑎᑎᕋᕐᕕᓐᓂ 
ᐊᐱᕆᔭᐅᒐᔪᐃᑦᑐᒍᑦ. ᐃᓱᒫᓘᑎᓕᑦᑕᖃᕐᒪᑦ 
ᑕᐃᒪᒎᖅ ᓄᓇᐅᑉ ᒥᒃᓵᓄᑦ ᑭᐊ ᐱᒋᒻᒪᖔᒍ 
ᓇᓗᓇᐃᖅᑐᐃᒍᑏᑦ. ᐃᖃᓗᐃᑦ ᓯᓚᑖᒍᑦ 
ᐱᔭᕆᐊᑐᒻᒪᑦ, ᓇᒥᑐᐃᓐᓇᖏᓛᖅ ᐱᔭᕆᐊᑐᒻᒪᑕ 
ᐊᒻᒪ ᓄᓇᒥᒃ ᓇᒻᒥᓂᖃᖅᑐᐃᑦ 
ᐃᖃᓗᓐᓂᑐᐃᓇᕈᔫᓪᓗᑎᒃ. ᐃᖃᓗᐃᓪᓕ 
ᓯᓚᑖᓂᑦᑐᐃᑦ 
ᐱᔭᕆᐊᑐᔪᖅᓯᐅᕐᓂᖅᓴᐅᔪᒃᓴᐅᕙᒻᒪᑕ. 
 
ᐃᒪᐃᓕᐅᕋᓱᒃᑲᓗᐊᖅᑐᒍᑦ 
ᐅᖃᐅᓯᕆᒍᓐᓇᖅᑕᕋᐃᓛᒃ ᑕᐃᒃᑯᐊ 
ᑎᑎᕋᖅᑕᐅᕕᐅᔪᐃᑦ ᖃᐅᔨᓴᕐᓂᐊᕋᑦᑎᒍ 
ᐊᐱᖅᓱᖃᑦᑕᕐᓗᑕ ᐊᑐᖅᐸᒃᑐᓂᑦ ᐊᓪᓚᕕᒻᒥ 
ᐊᑲᐅᓐᖏᓕᐅᕈᑏᑦ ᑭᓲᒻᒪᖔᑕ ᖃᐅᔨᒐᓱᓪᓗᑕ 
ᐱᔨᑦᑎᕋᐅᑎᓂᑦ ᓴᖅᑮᒐᓱᐊᖅᑎᓪᓗᑕ 
ᐊᐳᖅᑕᕈᑎᒋᕙᑦᑕᖏᓐᓂᓪᓗ ᕿᓂᕋᓱᓪᓗᑕ. 
ᒫᓐᓇᕈᓗᒃ ᑖᓐᓇ ᐊᐱᖅᑯᑎᒃ ᑕᖅᑲᒃᑯᓄᖓ  
ᑭᐅᔭᐅᑎᒐᓱᐊᖃᑦᑕᓛᓕᖅᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᑦᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ 
ᑐᑭᓯᕚᓪᓕᖅᑎᑦᑎᒐᕕᑦ. ᑖᒃᑯᐊᓕᑭᐊᖅ ᑮᓇᐅᔭᓂᑦ 
ᐃᓕᓯᒍᒪᔪᓄᑦ ᐃᑭᐊᖅᓯᕕᒃ ᖃᕆᓴᐅᔭᒃᑯᑦ ᖃᓄᖅ 
ᑐᑭᖃᕋᔭᕐᒪᑦ ᑖᓐᓇ, ᑭᓯᐊᓂ ᐱᔾᔪᑎᖃᕋᔭᕐᒪᑦ, 
ᓯᕗᓪᓕᐅᖃᑕᐅᒻᒪᒡᒎᖅ ᑕᕝᕙᓂ ᐊᕐᕌᒍᑦᑎᓐᓂ. 
(ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐱᕕᖃᖅᑎᑕᐅᒐᓱᑦᑐᐃᑦ 
ᓄᓇᕗᒻᒥᐅᑦ ᐃᓕᓐᓂᐊᕈᑎᒃᓴᓂᒃ 
ᐱᖃᑦᑕᕈᓐᓇᓂᐊᕐᒪᑕ ᑮᓇᐅᔭᓂᒃ 
ᐱᕈᖅᓴᐃᒐᓱᓐᓂᕐᒧᑦ ᐊᔪᕆᖅᓱᐃᔾᔨᔾᔪᑎᓂ. ᑕᐃᒫᓪᓗ 
ᖃᓄᐃᓐᖏᓂᖅᓴᐅᓕᖅᑎᑦᑎᒐᓱᑦᑐᐃᑦ ᑮᓇᐅᔭᑎᒍᑦ 
ᐃᓚᒌᖑᔪᓂᑦ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 
ᐱᓕᕆᐊᒃᓴᓄᑦ ᐸᕐᓇᐅᑎᒃ ᓈᓴᐅᑎᓕᒃ 63. 
ᐊᐱᖅᑯᑕᐅᒐᓛᕇᖅᑲᐅᔪᒐᓗᐊᖅ 
ᒪᓕᒐᓕᐅᖅᑎᐅᖃᑎᓐᓄᑦ. ᖃᒪᓂᑦᑐᐊᕐᒥ 
ᓄᓇᑦᑎᓐᓂ ᐊᓯᓂᖃᑦᑕᖅᓯᒪᒻᒪᑕ 
ᐃᖅᑲᖅᑐᐃᔨᕋᓛᖑᔪᐃᑦ. ᐃᓚᖏᑦ ᐋᓐᓂᐊᒥᒃ 
ᐱᔾᔪᑎᖃᖅᑐᑏᓚᓯᒪᒻᒪᑕ. ᐊᐱᕆᔪᒪᔪᖓᓕ ᑕᐃᒃᑯᐊ 
ᐃᖅᑲᖅᑐᐃᔨᕋᓛᑦ ᐱᓪᓗᒋᑦ ᐊᑑᑎᓕᓪᓚᕆᐊᓘᒻᒪᑕ 
ᓄᓇᑦᑎᓐᓂ ᖃᐅᔨᒪᒐᒪ. ᐃᓕᓴᑎᑕᐅᓛᖅᐸᑦ ᑕᕝᕙᓂ 
ᑮᓇᐅᓕᕆᔾᔪᑏᑦ ᐊᕐᕌᒍᕆᓂᐊᖅᑕᑎᓐᓂ 
ᐊᐅᓚᒍᑎᔅᓴᓯ ᐋᖅᑭᐅᒪᒍᑎᔅᓴᓯ ᑮᓇᐅᔭᐃᑦ 
ᐊᖏᖅᑕᐅᓯᒪᓕᖅᐸᑕ? ᓈᒻᒪᑦᑐᓂᑦ ᐱᔨᑦᑎᕋᐅᓂᑦ 
ᓴᖅᑭᔮᖅᑎᑦᑎᒍᓐᓇᕋᓗᐊᕐᒪᖔᑕ ᖃᐅᔨᒪᓂᐊᕐᒪᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᒍᑕᒫᑦ 
ᐱᕕᖃᖅᑎᒐᓱᐊᓲᕗᑦ ᐃᖅᑲᖅᑐᐃᔨᕋᓛᑦ 
ᐃᓕᓐᓂᐊᕆᐊᕐᓂᐊᕐᒪᑕ ᑕᒪᐅᓐᖓ. ᐃᓛᓐᓂᒃᑯᑦ 
ᐊᓯᔾᔨᖅᑕᕈᓘᔭᓲᖑᒻᒪᑕ ᐃᖅᑲᓇᐃᔭᖅᑎᖏᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, 
ᑕᐃᒪᓕ ᑐᓴᖅᑲᕋ ᒥᓂᔅᑕ ᐅᖃᓪᓚᕆᒻᒪᑦ 
ᐃᓕᓐᓂᐊᖅᑎᑕᐅᓛᓕᕐᒪᑕ ᐃᖅᑲᖅᑐᐃᔨᕋᓛᑦ. 

ᑕᕝᕙᓂᔅᓴᐃᓐᓇᖅ ᒪᑉᐱᒐᕐᒥᑦᑕᐅᖅ ᑐᖁᖓᔪᓕᕆᔨ 
ᑎᑎᕋᕐᕕᖓ ᓄᓇᓕᖅᐸᐅᓂᖅᓴᓄᑦ ᖃᒪᓂᑦᑐᐊᑎᑐᑦ 
ᒫᓐᓇ ᐊᓯᔾᔨᖅᑕᕈᓘᔭᖅᓯᒪᒻᒪᑕᑦᑕᐅᖅ 
ᐃᖅᑲᓇᐃᔭᖅᑎᕗᑦ. ᑕᕝᕙᓂ ᐃᓕᓴᑎᑦᑎᔪᖃᓛᕆᕙ 
ᑕᐃᒃᑯᓄᖓ ᐱᖃᑕᐅᒍᒪᓯᒪᔪᓄᑦ ᐊᑎᓕᐅᖅᑐᑎᒃ 
ᑐᖁᖓᔪᓕᕆᔨᐅᔪᒪᓪᓗᑎᒃ ᓄᓇᖓᓂ. ᖃᖓ 
ᓂᕆᐅᒍᓐᓇᖅᐱᑕ ᐃᓕᓐᓂᐊᖅᑎᑦᑎᓛᕐᓂᓯᓐᓂᒃ 
ᑕᐃᒃᑯᓄᖓ ᑐᖁᖓᔪᓕᕆᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᓪᓗᖓ 
ᐅᖃᐅᓯᕆᔪᔭᕋ ᐅᖃᔪᔪᖓ ᑎᒃᑯᐊᖅᑕᐅᔪᖃᕐᒪᑦ 
ᓄᓇᕗᒻᒥ ᑐᖁᖓᔪᓕᕆᔨᐅᓂᐊᖅᑐᒥᒃ. ᑖᒃᑯᐊ 
ᒪᓕᒐᓕᕆᔨᒃᑯᑦ ᐱᓕᕆᖃᑦᑕᓂᐊᖅᑐᒍᑦ ᓄᓇᓕᓐᓂ 
ᐃᓕᓴᑎᑕᐅᖃᑦᑕᕐᓗᑎᑦ ᑕᐃᒃᑯᐊ 
ᑐᖁᖓᔪᓕᕆᔨᕈᖅᑐᑦ ᑲᑎᖃᑎᒋᖃᑕᐅᓗᓂᓗ 
ᑕᐃᓐᓇ ᓄᑖᖅ ᓄᓇᕗᑦ ᑐᖁᖓᔪᓕᕆᓂᐊᖅᑕᖓ 
ᐱᒋᐊᑐᐊᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 
ᑕᕝᕙᓂ ᐱᓕᕆᐊᒃᓴᓂᑦ ᐸᕐᓇᐅᑎᔅᓯᓐᓂ  
ᑕᐃᒫᔅᓴᐃᓐᓇᐸᓗᒃ ᒪᑉᐱᒐᖓᓂ 66 
ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᒋᖅᑲᐅᔭᖓ 
ᓄᓇᐃᑦ ᐊᑎᓕᐅᖅᑕᐅᕕᖓ. ᑕᐃᒪ 
ᐅᖃᐅᔾᔭᐅᓚᐅᕋᒪ ᓄᓇᖓᓄᒡᒎᖅ 
ᐊᑎᓕᐅᖅᑕᐅᑎᑦᑎᒐᓱᓐᓂᕋᓗᐊᕐᒪᑦ ᐊᑯᓂᐊᓗᒡᒎᖅ 
ᐱᒐᓱᓐᓂᕐᒪᒍ. ᐃᓱᓕᓪᓚᕆᓕᖅᑎᓪᓗᒍ ᑕᐃᓐᓇ 
ᐱᒐᓱᐊᖅᑐᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑎᒍᑦ 
ᐊᖏᕐᕋᒥ ᓴᓇᔭᐅᑎᑦᑎᒍᒪᓪᓗᓂ. ᑭᓯᐊᓂ ᑕᐃᓐᓇ 
ᓂᕈᐊᖅᑎᒋᓯᒪᔭᕋ ᑭᐅᔭᐅᒐᓱᑦᑐᓂ 
ᖄᖏᐅᑎᑲᓴᒻᒪᕆᒻᒪᑦ ᑭᖑᕙᑲᓴᓪᓚᕆᓐᓂᕐᒪᑦ, 
ᐅᒥᐊᕐᔪᐊᑯᓪᓗ ᑎᑭᓴᐃᕕᔅᓴᐅᔪᓂᑦ 
ᖄᖏᐅᑎᔪᒥᓂᐅᓪᓗᓂ ᐃᓚᔅᓴᖏᓐᓄᑦ. 
 
ᐊᓪᓚᕝᕕᒃ ᐱᓪᓗᑕ ᑕᒪᓐᓇ ᐊᐱᖅᑯᑎᒐ. 
ᐊᒥᓱᐊᓗᓂᑦ 
ᐸᐃᑉᐹᓕᕆᒋᐊᖃᖅᑐᒃᓴᐅᕙᒃᑲᓗᐊᖅᑐᓯ. ᑕᐃᒪᓕ 
ᑐᒃᓯᕋᖅᑐᖃᕋᐃᒻᒪᑦ ᖃᖓᒃᑯᑦ ᑭᐅᕙᑉᐱᓯᐅᒃ ᐃᓕᔅᓯ 
ᐊᓪᓚᕝᕕᖓᓐᓃᖔᖅᑐᒥᒃ 

ᐃᓱᒫᓘᑎᖏᓐᓂᒃ ᐅᖃᐅᓯᕕᐅᓚᐅᖅᑎᓪᓗᓯ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᖅᑭᑦᑎᕆᓯᒪᔪᑦ ᖃᓄᖅ 
ᐱᓕᕆᐊᖑᕆᐊᖃᕐᒪᖔᑕ, ᑭᓯᐊᓂ ᐅᕙᒍᑦ 
ᓵᖓᓃᓐᖏᒥᒻᒪᑦ ᖃᐅᔨᒋᐊᓚᐅᕐᓗᒍ 
ᐅᖃᐅᑎᔪᓐᓇᕋᔭᖅᐸᕋ ᒪᓕᒐᓕᐅᖅᑎ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᒃᑯᓄᖓᓕ 
ᐃᖅᑲᖅᑐᐃᔨᕋᓛᖑᓇᕋᖅᐸᒃᑲᑦᑎᓐᓄᑦ ᒥᒃᓵᓄᑦ. 
ᑕᐃᑲᓂ 2018-2019-ᒥ ᖃᐅᔨᒋᐊᕐᓂᐊᓚᐅᕐᒪᑕ 
ᑕᒪᒃᑯᐊ ᐃᖅᑲᖅᑐᐃᔨᕋᓛᑦ ᓄᓇᓕᓐᓂ ᖃᓄᖅ 
ᑖᒃᑯᓇᓂ ᐊᕕᑦᑐᖅᓯᒪᔪᓂ ᓲᕐᓗ 
ᐱᑕᖃᕐᓂᐊᕐᓂᕋᖅᑐᓯᐅᒃ ᕿᒥᕈᐊᕐᓂᐊᕋᔅᓯᐅᒎᕐᒃ 
ᑕᐃᒪᓐᓇᐃᑦᑐᓂᒃ ᐊᕕᒃᑐᖅᓯᒪᔪᓂ 
ᐃᖅᑲᖅᑐᐃᔨᕋᓛᓕᕆᔩᑦ ᑕᒃᑯᓇᓂ ᐊᒻᒪᓗ ᑕᒡᕙᓂ 
ᓱᓕᔅᓴᐃᓐᓇᕐᒃ 2019-2020ᒧᑦ. ᑕᐃᒪ 
ᖃᐅᔨᒋᐊᒃᑲᓐᓂᕐᓂᐊᓚᐅᕋᔅᓯ ᐊᑕᐅᓯᕐᒥᒎᖅ  
ᐃᓕᓐᓂᐊᕐᒃᑎᑕᐅᓯᒪᔪᒥᒃ ᒪᓕᒐᓕᕆᔨᒃᑯᑎᒍᑦ 
ᐃᖅᑲᖅᑐᐃᔨᕋᓛᒥᒃ ᐊᕕᒃᑐᕐᒃᓯᒪᔪᓂᒃ 
ᐃᑲᔪᕐᒃᑐᕐᓂᐊᕐᓂᖃᕐᒃᓯᒪᒐᔅᓯ, ᑖᓐᓇ 
ᖃᓄᐃᓕᓐᖓᓕᕋᓗᐊᕐᒪᖔᑦ ᖃᐅᔨᒋᐊᒃᑲᓐᓂᕈᒪᕙᕋ. 
ᖁᔭᓐᓇᒦᒃ, ᐃᒃᓯᕙᐅᑕᕐᒃ. 
 
ᐃᒃᓯᕙᐅᑕᕐᒃ (ᑐᔃᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᐊᖓᔪᕐᒃᑳᕐᒃ ᐃᖃᓪᓗᐊᕐᒃ. 
 
ᐊᖓᔪᕐᒃᑳᕐᒃ ᔩᓂ ᐃᖃᓪᓗᐊᕐᒃ (ᑐᔃᔨᑎᒍᑦ): 
ᖁᔭᓐᓇᒦᒃ, ᒥᔅᑕ ᖁᐊᓴ. ᐄ, ᑕᓐᓇᐃᓛᒃ 
ᖃᐅᔨᒪᓪᓗᒍ ᐱᒻᒪᕆᐊᓘᖕᒪᑕ. ᐃᖃᕐᒃᑐᐃᔨᕋᓛᑦ 
ᐃᖃᕐᒃᑐᐃᔪᓕᕆᔪᖃᖅᑎᓪᓗᒍ ᓄᓇᕘᒻᒥ ᑕᒪᒃᑯᐊ 
ᐃᖃᕐᒃᑐᐃᔨᕋᓛᑦ ᕗᕋᐃᕙᓐ ᐊᒡᓘᒃᑲᕐᒃ, ᑏᓇ 
ᒪᓕᒋᐅᓇ ᐊᒻᒪᓗ ᓵᓕ ᑕᐅᑐᐊᕐᔪᖃᐃ, ᐃᑎᖏᑦ 
ᑕᐃᔭᕐᓂᒋᒻᒪᑕ ᑣᒃᑯᐊ  ᑎᒃᑯᐊᕐᒃᑕᐅᕋᑣᓚᐅᕐᒃᑐᐃᑦ 
ᐅᐱᓐᖔᖓᓐᓂ 2018-ᖑᑎᓪᓗᒍ. ᖁᔭᓐᓇᒥᒃ 
ᐃᒃᓯᕙᐅᑖᖅ. 

ᐃᒃᓯᕙᐅᑕᕐᒃ (ᑐᔃᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒥᒃ. ᑖᒃᑯᐊ ᑐᓴᕈᒥᓇᕐᒃᑐᑦ.  
 
ᑕᐃᒪ ᐅᖃᖅᑲᐅᖕᒥᒐᔅᓯ ᑕᒪᑯᐊ ᓄᓇᓕᖕᓂ JP-
ᖑᔪᐃᑦ ᐃᖃᕐᒃᑐᐃᔨᕋᓛᖑᓂᕋᕐᒃᑕᕗᑦ ᑕᒪᒃᑯᓂᖓ 
ᒪᓕᒐᓂᒃ ᓴᓐᖐᓐᓂᕐᒃᓴᓂᒃ ᑲᒪᓂᕐᒃᓴᐅᕙᖕᒪᑕ 
ᑕᒪᒃᑯᐊ. ᐃᖃᕐᒃᑐᐃᔨᕋᓛᑦ ᐃᓅᓪᓗᑎᒃ 
ᑕᑯᖃᑦᑕᕐᒃᓯᒪᓪᓗᖓ ᐃᓄᓪᓚᕆᖕᓂᒃ ᑕᐃᒪᐃᑦᑐᓂᒃ 
ᐃᖃᕐᒃᑐᐃᔨᕋᓛᓂᒃ. ᑕᐃᒪ ᓄᓇᕗᑦ-ᖃᓕᕐᒃᑎᓪᓗᑕ  
ᐅᖃᐅᓯᕇᓐᓇᕐᒃᐸᒃᑲᑦᑎᒍ ᐃᒻᒪᓗ ᑕᒃᑯᐊ ᒐᕙᒪᒃᑯ 
ᐅᖃᐃᓐᓇᕐᒃᐸᖕᒪᑕ ᐃᓄᐃᒡᒎᖅ ᐃᓕᖅᑯᓯᖏᓐᓂᒃ 
ᐃᓄᑦᑎᐊᕙᐅᔾᔪᑎᐅᓂᕋᕐᒃᑕᐅᔪᑦ ᑕᒪᒃᑯᓂᖓ 
ᐱᒻᒪᕆᔭᖃᕐᒪᑕ. ᑕᒪᖁᐊ ᐃᖃᕐᒃᑐᐃᔨᕋᓛᑦ 
ᑕᒪᒃᑯᓂᖓ ᐃᓄᐃᑦ ᐃᓕᖅᑯᓯᖏᓐᓂᒃ 
ᒪᓕᖕᓂᕐᒃᓴᐅᕚᑦ ᐃᖃᕐᒃᑐᐃᔨᕋᓛᖑᓪᓗᑎᒃ ᓲᕐᓗ 
ᒪᓕᒐᓕᕆᔨᒻᒪᕆᐊᓘᖏᒃᑲᓗᐊᕐᒃᑎᓪᓗᒋᖅ ᖃᓪᓗᓈᑦ 
ᒪᓕᒐᖏᓐᓂᒃ ᑭᓯᐊᓂ ᐃᓄᐃᑦ ᓄᓇᖓᓃᑦᑎᓪᓗᒋᑦ 
ᐃᓄᐃᑦ ᐃᓕᖅᑯᓯᖏᓐᓂᒃ ᐃᒃᐱᒍᓱᖕᓂᖏᓐᓂᒃ 
ᐱᓂᕐᒃᓴᐅᒐᓗᐊᕐᒃᐹᑦ ᑕᒪᒃᑯᐊ ᐃᖃᕐᒃᑐᐃᔨᕋᓛᑦ. 
ᖁᔭᓐᓇᒥᒃ ᐃᒃᓯᕙᐅᑕᕐᒃ. 
 
ᐃᒃᓯᕙᐅᑕᕐᒃ (ᑐᔃᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᐊᖓᔪᕐᒃᑳᕐᒃ ᐃᖃᓪᓗᐊᕐᒃ. 
 
ᐊᖓᔪᕐᒃᑳᕐᒃ ᔩᓂ ᐃᖃᓪᓗᐊᕐᒃ (ᑐᔃᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑕᕐᒃ. ᐃᓄᐃᑦ ᐱᖅᑯᓯᖏᓐᓂᒃ 
ᒪᓕᖃᑦᑕᕐᒃᑐᑦ ᐃᖅᑲᕐᒃᑐᐃᔨᕌᖓᒥᒃ. ᖁᔭᓐᓇᒦᒃ, 
ᐃᒃᓯᕙᐅᑖᕐᒃ.  
 
ᐃᒃᓯᕙᐅᑕᕐᒃ (ᑐᔃᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑕᕐᒃ. ᑕᐃᒪᐃᓛᒃ 
ᓄᓇᓕᖕᓂ ᐊᔾᔨᒌᖏᑦᑐᓂᒃ ᑕᒃᑯᐊ 
ᐃᖃᕐᒃᑐᑕᐅᔭᕆᐊᓖᒃ ᐊᑐᕐᒃᑎᑕᐅᓲᖑᒻᒪᑕ 
ᐃᖃᕐᒃᑐᐃᔨᓪᓚᑦᑖᕐᓂᒃ ᐃᖃᕐᒃᑐᐃᔨᕋᓛᓂᒃ ᐊᒻᒪᓗ 
ᑕᐃᒃᑯᐊ traditional community justice 
ᑭᓱᓂᒃᑯᐊ.  
 
ᑐᑭᓯᑦᑎᐊᕈᒪᔪᖓ ᖃᔅᓯᓂᒃ ᓂᕈᐊᕈᓐᓇᕐᒃᐸᑦ 
ᐅᕝᕙᓘᓐᓃᑦ ᐃᓄᐃᑦ ᖃᐅᔨᒪᔭᑐᖃᖓ 
ᒪᓕᖕᓂᐊᕐᓗᒍ ᐱᖓᔪᖃᕆᕚᑦ ᑕᒃᑯᐊ ᓲᕐᓗ 

ᐃᓐᓇᓪᓚᑦᑖᑐᐃᓐᓇᕐᓂᒃ ᐱᖃᕐᒃᑐᓂᒃ, ᐃᓛ 
ᖃᓄᑭᐊᕐᒃ ᐅᖃᕐᒃᑕᐅᒋᐊᖃᕐᒃᑑᒐᓗᐊᕐᒃ. 
ᖃᐅᔨᒋᐊᕈᒪᑐᐃᓐᓇᕐᒃᐳᖓ. ᖁᔭᓐᓇᒦᒃ, 
ᐃᒃᓯᕙᐅᑕᕐᒃ. 
 
ᐃᒃᓯᕙᐅᑕᕐᒃ (ᑐᔃᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᐊᖓᔪᕐᒃᑳᕐᒃ ᐃᖃᓪᓗᐊᕐᒃ. 
 
ᐊᖓᔪᕐᒃᑳᕐᒃ ᔩᓂ ᐃᖃᓪᓗᐊᕐᒃ (ᑐᔃᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᕐᒃ. ᐋᒃᑲ ᒪᕐᕈᐃᓐᓇᐃᑦ, 
ᐃᖃᕐᒃᑐᐃᕕᓪᓚᑦᑖᓪᓗ ᐊᒻᒪᓗ ᐃᖃᕐᒃᑐᐃᔨᕋᓛᑦ. 
ᖁᔭᓐᓇᒦᒃ, ᐃᒃᓯᕙᐅᑕᕐᒃ. 
 
ᐃᒃᓯᕙᐅᑕᕐᒃ (ᑐᔃᔨᑎᒍᑦ): ᖁᔭᓐᓇᒥᒃ. ᒥᔅᑕ ᖁᐊᓴ. 
 
ᖁᐊᓴ: ᐃᒻᒪᖄ ᑐᓴᑦᑎᐊᓚᐅᖏᓐᓇᒃᑯᓗᑭᐊᕐᒃ 
ᐊᐱᕆᔾᔪᑎᒋᒃᑲᓐᓂᑐᐃᓐᓇᕐᒃᐸᕋ. ᐅᓪᓗᒥᒧᑦ 
ᑎᑭᖦᖢᒍ ᑭᓇᐅᕙ ᓄᓇᕗᑦᒥ ᖁᑦᑎᖕᓂᖅᐹᖑᔪᖅ 
ᐃᖅᑲᕐᒃᑐᐃᔨᕋᓛᓂᒃ ᓄᓇᕗᑦ. ᖁᔭᓐᓇᒦᒃ, 
ᐃᒃᓯᕙᐅᑕᕐᒃ. 
 
ᐃᒃᓯᕙᐅᑕᕐᒃ (ᑐᔃᔨᑎᒍᑦ)  ᖁᔭᓐᓇᒥᒃ.ᐊᖓᔪᕐᒃᖃᕐᒃ 
ᐃᖃᓪᓗᐊᕐᒃ. 
 
ᐊᖓᔪᕐᒃᑳᕐᒃ ᔩᓂ ᐃᖃᓪᓗᐊᕐᒃ (ᑐᔃᔨᑎᒍᑦ): 
ᖁᔭᓐᓇᒥᒃ ᐃᒃᓯᕙᐅᑕᕐᒃ. ᑕᐃᓐᓇ 
ᐊᖓᔪᖄᖑᓂᖅᐹᖑᔪᖅ ᔫᓯᕝ ᓲᑖᒃ-ᕙᓚᐅᕗᔅ 
ᖁᔭᓐᓇᒦᒃ, ᐃᒃᓯᕙᐅᑕᕐᒃ. 
 
ᐃᒃᓯᕙᐅᑕᕐᒃ (ᑐᔃᔨᑎᒍᑦ): ᖁᔭᓐᓇᒥᒃ ᐊᖓᔪᕐᒃᖃᕐᒃ 
ᔩᓂ ᐃᖃᓪᓗᐊᕐᒃ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑕᕐᒃ. ᖁᔭᓐᓇᒥᒡᓗ ᑖᓐᓇ 
ᐊᑎᖓ ᑕᐃᓵᕋᕕᐅᒃ. ᐅᓪᓗᒥᒧ ᑎᑭᖦᖢᒍ 
ᖃᑦᓯᓪᓚᕇᒃ ᓄᓇᓖᒃ   ᐃᖃᕐᒃᑐᐃᔨᕋᓛᖃᖅᐸᑦ full 
time? ᖁᔭᓐᓇᒦᒃ, ᐃᒃᓯᕙᐅᑕᕐᒃ. 
 
ᐃᒃᓯᕙᐅᑕᕐᒃ (ᑐᔃᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᐊᖓᔪᕐᒃᑳᕐᒃ ᐃᖃᓪᓗᐊᕐᒃ. 

ᐊᖓᔪᕐᒃᑳᕐᒃ ᔩᓂ ᐃᖃᓪᓗᐊᕐᒃ (ᑐᔃᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑕᕐᒃ. ᐃᖃᓗᖕᓂᑐᐃᓐᓇᖅ. 
ᖁᔭᓐᓇᒥᒃ ᐃᒃᓯᕙᐅᑕᕐᒃ. 
 
ᐃᒃᓯᕙᐅᑕᕐᒃ (ᑐᔃᔨᑎᒍᑦ): ᖁᔭᓐᓇᒦᒃ ᐊᖓᔪᕐᒃᑳᕐᒃ 
ᐃᖃᓪᓗᐊᕐᒃ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑕᕐᒃ. ᑕᒪᒃᑯᐊᓕ ᓄᓇᓖ 
ᐊᓯᖏᓐᓂᒃ ᖃᐅᑕᒫᖅᓯᐅᑎᐅᖏᑦᑐᒥᒃ ᐱᖃᖅᑐᑦ 
ᐱᖃᕐᓂᕋᖅᑰᖅᑲᐅᒐᕕᐅᒃ part time ᖃᓄᑭᐊᖅ 
ᑕᐃᔭᐅᓐᓇᔭᖅᐳᑦ ᖃᓪᓗᓈᑎᑐᑦ. ᑕᑯᐊ ᓄᓇᓕᖕᓂ 
ᓄᓇᖁᑎᑦᑎᓐᓃᑦᑐᓪᓕ ᐃᖃᓗᖕᒥᐅᑕᐅᖏᑦᑐᑦ 
ᐊᒥᓲᒻᒥᖕᒪᑕᑦᑕᐅᖅ. ᖁᔭᓐᓇᒥᒃ ᐃᒃᓯᕙᐅᑕᕐᒃ. 
 
ᐃᒃᓯᕙᐅᑕᕐᒃ (ᑐᔃᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᐊᖓᔪᕐᒃᑳᕐᒃ ᐃᖃᓪᓗᐊᕐᒃ. 
 
ᐊᖓᔪᕐᒃᑳᕐᒃ ᔩᓂ ᐃᖃᓪᓗᐊᕐᒃ (ᑐᔃᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑕᕐᒃ. ᓄᓇᓕᓕᒫᑦ ᐊᓯᖏᑦ 
ᐃᖃᕐᒃᑐᐃᔨᕋᓛᖃᖅᑑᒐᓗᑦ ᑭᓯᐊᓂ 
ᐅᓪᓗᓕᒫᖃᑦᑕᖏᑦᑐᑦ ᐃᒻᒪ ᑲᑎᒪᔭᕆᐊᖃᓕᕌᖓᒥᒃ 
ᑭᓯᐊᓂ ᑲᑎᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑕᕐᒃ. 
 
ᐃᒃᓯᕙᐅᑕᕐᒃ (ᑐᔃᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᕐᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᔃᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᕐᒃ. 
ᐊᐱᖅᑯᑎᒋᔪᒪᓪᓗᒋᑦ ᑕᐃᒃᑯᐊ ᐊᑐᖅᑐᐊᕐᕕᐅᒃ 
ᑎᑎᕋᕐᕕᐊ ᖃᓄᐃᓕᐅᖃᑦᑕᕐᒪᑕᐃᒃᑯᐊ? ᖁᔭᓐᓇᒦᒃ, 
ᐃᒃᓯᕙᐅᑕᕐᒃ. 
 
ᐃᒃᓯᕙᐅᑕᕐᒃ (ᑐᔃᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᐊᖓᔪᕐᒃᑳᕐᒃ ᐃᖃᓪᓗᐊᕐᒃ. 
 
ᐊᖓᔪᕐᒃᑳᕐᒃ ᔩᓂ ᐃᖃᓪᓗᐊᕐᒃ (ᑐᔃᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑕᕐᒃ. ᑕᐃᒃᑯᐊ ᐊᑐᖅᑐᐊᖅᑐᖅ 
ᑖᓐᓇ ᐊᖃᐅᓐᖏᓕᐅᕈᑎᖃᕈᓂ 
ᑕᐃᑯᖓᕈᓐᓇᕋᔭᖅᑐ ᐃᖃᔪᖅᑕᐅᓂᐊᕋᒥ. 
ᖁᔭᓐᓇᒦᒃ, ᐃᒃᓯᕙᐅᑕᕐᒃ. 
 
ᐃᒃᓯᕙᐅᑕᕐᒃ (ᑐᔃᔨᑎᒍᑦ): ᖁᔭᓐᓇᒦᒃ ᐊᖓᔪᕐᒃᑳᕐᒃ 
ᐃᖃᓪᓗᐊᕐᒃ. ᒥᔅ ᐊᕐᓇᒃᑲᖅ. 
 

ᐊᕐᓇᒃᑲᖅ (ᑐᔃᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᕐᒃ. 
ᖃᓄᖅ ᐱᕙᓪᓕᐊᔾᔪᓯᖃᕐᒪᑕ ᑕᐃᒪᐃᑦᑐᓂᒃ 
ᐱᔨᑦᑎᕈᑎᓂᒃ ᐊᑐᕈᒪᔪᑦ? ᖁᔭᓐᓇᒦᒃ, ᐃᒃᓯᕙᐅᑕᕐᒃ. 
 
ᐃᒃᓯᕙᐅᑕᕐᒃ (ᑐᔃᔨᑎᒍᑦ)  ᖁᔭᓐᓇᒥᒃ ᒥᔅ 
ᐊᕐᓇᒃᑲᖅ. ᐊᖓᔪᕐᒃᑳᕐᒃ ᐃᖃᓪᓗᐊᕐᒃ. 
 
ᐊᖓᔪᕐᒃᑳᕐᒃ ᔨᓂ ᐃᖃᓪᓗᐊᕐᒃ (ᑐᔃᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑕᕐᒃ. ᓄᓇᓖᑦ ᐊᓯᐊᓃᒃᑯᕕᑦ 
ᓈᓴᐅᑎᓕᒃ ᐃᖃᓗᖕᒥᐅᑕᐅᒍᕕᓪᓗ 
ᓈᓴᐅᑎᖃᕐᓗᑎᓪᓗ ᐅᕝᕙᓘᓐᓃᑦ 
ᑎᑎᕋᕐᕕᖓᓄᐊᕐᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑕᕐᒃ. 
 
ᐃᒃᓯᕙᐅᑕᕐᒃ (ᑐᔃᔨᑎᒍᑦ): ᖁᔭᓐᓇᒦᒃ ᐊᖓᔪᕐᒃᑳᕐᒃ 
ᐃᖃᓪᓗᐊᕐᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᔃᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᕐᒃ. 
ᐊᖓᔪᕐᒃᕐᒃ ᓇᓗᓇᐃᖅᓯᔪᓐᓇᖅᐹ ᖃᓄᑎᒋ ᑖᓐᓇ 
ᐊᑐᖅᑕᐅᖃᑦᑕᕐᖔᑦ. ᖁᔭᓐᓇᒦᒃ, ᐃᒃᓯᕙᐅᑕᕐᒃ. 
 
ᐃᒃᓯᕙᐅᑕᕐᒃ (ᑐᔃᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᐊᖓᔪᕐᒃᑳᕐᒃ ᐃᖃᓪᓗᐊᕐᒃ. 
 
ᐊᖓᔪᕐᒃᑳᕐᒃ ᔩᓂ ᐃᖃᓪᓗᐊᕐᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑕᕐᒃ. ᒪᓐᓇ 2018-ᒥ 361 
ᓄᑣᖑᓚᐅᖅᑐᑦ ᑲᒪᒋᔭᐅᔪᑦ ᐊᒻᒪ ᐊᕐᕌᒍᑕᒫᑦ 
ᐊᒡᒍᖅᑐᖅᓯᒪᔭᕗᑦ 261-ᖑᓚᐅᖅᖢᑎᒃ ᐊᕐᕌᓂ. 
ᖁᔭᓐᓇᒦᒃ, ᐃᒃᓯᕙᐅᑕᕐᒃ. 
 
ᐃᒃᓯᕙᐅᑕᕐᒃ (ᑐᔃᔨᑎᒍᑦ): ᖁᔭᓐᓇᒦᒃ ᐊᖓᔪᕐᒃᑳᕐᒃ. 
ᒥᔅ ᐊᕐᓇᒃᑲᖅ. 
  
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒥᒃ ᐃᒃᓯᕙᐅᑕᕐᒃ. 
361-ᖑᖦᖤᖅᐳᑦ ᐃᖃᖅᑐᐃᕕᓕᐊᖏᑦᑐᕕᓃᑦ 
ᑕᐃᑲᓂ ᐃᖃᓇᐃᔭᖅᑐᖅ ᐃᓱᒪᓕᐅᓚᐅᖅᐳᖅ 
ᓇᓕᐊᓐᓄᕐᓂᐊᕐᒪᖔᑦ ᐃᓛ 
ᐋᕿᒍᑎᒃᓴᖅᓕᐅᓚᐅᖅᑑᑦ? ᖁᔭᓐᓇᒦᒃ, 
ᐃᒃᓯᕙᐅᑕᕐᒃ. 
 
ᐃᒃᓯᕙᐅᑕᕐᒃ (ᑐᔃᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᐊᖓᔪᕐᒃᑳᕐᒃ ᐃᖃᓪᓗᐊᕐᒃ. 

ᐊᖓᔪᕐᒃᑳᕐᒃ ᔩᓂ ᐃᖃᓪᓗᐊᕐᒃ (ᑐᔃᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑕᕐᒃ. ᑕᐃᑯᐊ 361-ᑕᐃᔭᒃᑲ 
ᒪᑐᓯᒪᖏᑦᑐ ᑭᓯᐊᓂ ᑐᒃᓯᕋᐅᓯᐅᖅᑐᕕᓃᑦ ᑕᐃᒪᓐᓇ 
361-ᖑᓚᐅᖅᑐᑦ. ᖁᔭᓐᓇᒥᒃ ᐃᒃᓯᕙᐅᑕᕐᒃ. 
 
ᐃᒃᓯᕙᐅᑕᕐᒃ (ᑐᔃᔨᑎᒍᑦ): ᖁᔭᓐᓇᒦᒃ ᐊᖓᔪᕐᒃᑳᕐᒃ 
ᐃᖃᓪᓗᐊᕐᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᔃᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᕐᒃ. 
ᐊᐱᖁᑎᒋᓂᐊᖅᑕᕋ ᑕᐃᒪ ᖃᔅᓯ ᑲᒪᒋᔭᐅᔪᑦ 
ᐱᓕᕆᐊᕆᔭᐅᓚᐅᖅᐸᑦ. ᖁᔭᓐᓇᒥᒃ ᐃᒃᓯᕙᐅᑕᕐᒃ. 
 
ᐃᒃᓯᕙᐅᑕᕐᒃ (ᑐᔃᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᐊᖓᔪᕐᒃᑳᕐᒃ ᐃᖃᓪᓗᐊᕐᒃ. 
 
ᐊᖓᔪᕐᒃᑳᕐᒃ ᔩᓂ ᐃᖃᓪᓗᐊᕐᒃ (ᑐᔃᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑕᕐᒃ. 2018-ᒥ ᑲᒪᒋᔭᐅᔪᑦ 
ᒪᑐᔭᐅᔪᑦ 117-ᖑᓚᐅᖅᑐᑦ ᐊᒧᔭᐅᔪᓪᓘᓐᓃᑦ 180 
ᐊᑐᕆᐊᖃᖏᑦᑐᑦ ᐊᑕᐅᓯᖅ ᐊᒻᒪᓗ 
ᑲᒪᒋᔭᐅᒃᑲᓐᓂᖏᑦᑐᑦ 6-ᖑᓪᓗᑎᒃ. ᖁᔭᓐᓇᒦᒃ, 
ᐃᒃᓯᕙᐅᑕᕐᒃ. 
 
ᐃᒃᓯᕙᐅᑕᕐᒃ (ᑐᔃᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᕐᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒧᔭᐅᓯᒪᓇᕋᖅᑕᑎᑦ, ᓇᓗᓇᐃᕆᔪᓐᓇᖅᐲᑦ 
ᖃᓄᐃᒻᒪᑦ ᑕᐃᒪᐃᓕᔪᖃᕋᔭᕐᒪᖔᖅ ᐊᒻᒪᓗ ᐅᓇ 
ᖃᓄᖅ ᑐᑭᓕᒃ “ᑲᔪᓯᓂᖃᓚᐅᓐᖏᑦᑐᖅ.” ᑭᓇ 
ᑲᔪᓯᓂᖃᖅᑎᑦᑎᓚᐅᓐᖏᖅ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᕐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᑲᖅ. 
ᐊᖓᔪᖅᑳᖅ ᐃᖃᓪᓗᐊᕐᒃ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᕐᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. “ᐊᒧᓯᓂᖅ” 
ᑐᑭᖃᖅᑎᑕᕗᑦ ᐃᓄᒃ ᐊᒻᒪ ᐃᒡᓗᒥᒃ 
ᐊᑐᖅᑐᐊᖅᑎᑦᑎᔨ ᒪᑐᓯᓚᐅᕐᒪᑕ ᐊᖏᖃᑎᒌᑎᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᕐᒃ (ᑐᔃᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᕐᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᕐᒃ. 
ᑕᐃᒃᑯᐊ ᑲᒪᒋᔭᐅᔪᑦ ᐊᑐᖅᑕᐅᒡᒍᔪᑦ ᑕᑯᓐᓇᕈᑦᑎᒍ 
ᑭᓱᓂᒃ ᑕᑯᔪᓐᓇᖅᐱᑕ, ᖃᓄ 
ᐊᖏᖃᑎᒌᒍᓐᓇᐃᓪᓕᐅᖅᑲᔪᖅ ᐊᑐᖅᑐᐊᕈᑎᖏᑦ 
ᐱᐅᒋᖏᓐᓇᒥᒋᑦ ᖃᓄᐃᓕᐅᒡᒍᖕᒪᑕ ᑕᐃᑲᓂ 
ᑎᑎᕋᕐᕕᖕᒥ? ᖁᔭᓐᓇᒦᒃ, ᐃᒃᓯᕙᐅᑕᕐᒃ. 
 
ᐃᒃᓯᕙᐅᑕᕐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᑲᖅ. 
ᐊᖓᔪᖅᑳᖅ ᐃᖃᓪᓗᐊᕐᒃ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᕐᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑕᕐᒃ. ᐊᑐᖅᑐᐊᕈᑎᓄᑦ 
ᐊᖏᖃᑎᒌᒍᑎᖃᓐᖏᑦᑐᑦ ᐅᕝᕙᓘᓐᓃ ᐊᓂᑕᕕᓃᑦ. 
ᖁᔭᓐᓇᒦᒃ, ᐃᒃᓯᕙᐅᑕᕐᒃ. 
 
ᐃᒃᓯᕙᐅᑕᕐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᕐᒃ. ᐄ, ᖃᐅᔨᒪᓪᓗᖓᓗ ᐃᒡᓗᓕᕆᔨᒃᑯᑦ 
ᑕᐃᒃᑯᓂᖓ ᐊᑐᖃᑦᑕᕐᒥᔭᑦ 
ᐊᖏᖃᑎᒌᒍᓐᓇᐃᓪᓕᓐᓂᕈᑎᒃ 
ᐊᓂᑕᐅᔪᖃᕐᓂᖅᐸᓪᓘᓃᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪᓗ 
ᓄᓇᓕᖕᓄᐊᖅᐸᑦ ᓈᓴᐅᑎᖃᕐᓂᕋᐃᖅᑲᐅᒐᕕᑦ 
ᑖᒃᑯᐊ ᐊᑐᖅᑐᐊᖅᑐᖃᖅᐸᑦ ᐅᖄᓚᔪᑦ 
ᐃᖃᓗᖕᓃᓐᖔᖅᑐᒃᓴᐅᔪᑦ ᐅᕝᕙᓘᓐᓃᑦ 
ᐊᕕᒃᑐᖅᓯᒪᔪᓂ ᑐᑦᑕᕐᕕᓪᓗᐊᑕᖏᓐᓃᓐᖔᓯᒪᔪᖃᐃ? 
ᖁᔭᓐᓇᒦᒃ, ᐃᒃᓯᕙᐅᑕᕐᒃ. 
 
ᐃᒃᓯᕙᐅᑕᕐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᐊᖓᔪᖅᑳᖅ ᐃᖃᓪᓗᐊᕐᒃ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᕐᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑕᕐᒃ. ᐄ ᐊᒡᒍᖅᑐᖅᓯᒪᔪᓂᒃ 
ᐱᓯᒪᔪᖓ ᐊᕕᒃᑐᖅᓯᒪᔪᖏᑎᒎᖅᖢᑎᒃ ᐊᒻᒪᓗ 
ᓄᓇᓕᑦᑎᖑᑦ ᐊᒥᓲᓂᖅᐹᑦ ᐱᓚᐅᖅᑕᕗᑦ 
ᐃᖃᓗᖕᓂ 222-ᖑᓚᐅᖅᖢᑎᒃ. ᖁᔭᓐᓇᒦᒃ, 
ᐃᒃᓯᕙᐅᑕᕐᒃ. 
 
ᐃᒃᓯᕙᐅᑕᕐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐃᖃᓪᓗᐊᕐᒃ. ᐊᒻᒪᓗ ᑕᐃᒃᑯᐊ 
ᐱᒋᐊᖅᑎᑕᐅᖃᑦᑕᖅᑐᑦ ᐊᑐᖅᑐᐊᖅᑎᓂᒃ, 

ᐊᑐᖅᑐᐊᖅᑐᓂᐅᖏᑦᑐᖅ ᐊᑭᓕᖅᓯᖏᑦᑕᕌᖓᑕ 
ᓲᕐᓗ ᐃᒡᓗᓕᕆᔨᒃᑯᑦ ᐊᑭᓕᖅᓱᕈᓐᓃᕐᒪ ᑖᓐᓇ 
ᐊᓱᐃᓪᓛᒃ ᑕᐃᓐᓇ ᑎᑎᕋᕐᕕᒃ ᐊᑐᖅᑕᐅᓕᖅᐳᖅ. ᒥᔅ 
ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᕐᒃ. 
ᐅᖃᓪᓚᖃᑎᖃᓚᐅᕋᒪ ᐅᓪᓗᒥ ᐊᑐᖅᑐᐊᖅᑐᒥᒃ 
ᐃᒡᓗᕈᓯᕐᒥᒃ ᐊᒻᒪᓗ ᓯᕗᓪᓕᖅᐹᒃ, ᑭᖑᓪᓕᖅᐹᕐᓗ 
ᐊᑐᖅᑐᐊᕈᑏᑦ ᐱᓐᖏᖦᖢᒋᑦ 
ᐊᑎᓕᐅᖃᑎᒋᓯᒪᓐᖏᓐᓇᒥᐅᒃ ᑕᐃᓐᓇ 
ᐊᑐᖅᑐᐊᖅᑐᖅ ᐊᑭᓖᓚᐅᖏᑦᑐᖅ. ᑕᐃᒪᐃᑦᑐᐃᑦ 
ᖃᓄᖅ ᖃᕆᓴᐅᔭᒃᑯᑦ ᐃᑭᐊᕿᕕᒃᑎᒍᑦ 
ᕿᓂᕈᓐᓇᖅᐲᑦ ᓲᕐᓗ ᐃᒃᑯᐊ ᐃᒡᓗᕈᓯᕐᒥᒃ 
ᐊᑐᖅᑐᐊᖃᑦᑕᕐᒪᑕ ᖃᓄᐃᒃᑐᓂᒃ ᑐᓴᐅᒪᔾᔪᑎᓂᒃ 
ᑕᖅᑲᐅᓐᖓᐃᖃᑦᑕᖅᐱᓯ ᑕᐃᒪᐃᑦᑐᓂᒃ 
ᐊᑲᐅᓐᖏᓕᐅᕈᒻᒧᑦ ᑎᑭᔾᔮᖏᒻᒪᑕ. ᖁᔭᓐᓇᒦᒃ, 
ᐃᒃᓯᕙᐅᑕᕐᒃ. 
 
ᐃᒃᓯᕙᐅᑕᕐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᐊᖓᔪᖅᑳᖅ ᐃᖃᓪᓗᐊᕐᒃ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᕐᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑕᕐᒃ. ᐄ, ᐃᑭᐊᕿᕕᒃᑕᖃᖅᑐᖅ 
ᑕᑯᒋᐊᖅᑕᐅᔪᓐᓇᖅᑐᒥᒃ www.nu-rto.ca. 
ᖁᔭᓐᓇᒦᒃ, ᐃᒃᓯᕙᐅᑕᕐᒃ. ᐊᒻᒪᓗ 
ᓇᓗᓇᐃᖅᓯᓂᐊᖅᑐᑦ ᖃᓄᐃᓕᐅᕆᐊᖃᕐᓂᐊᕈᑎᒃ 
ᐊᑐᖅᑐᐊᖅᑎᑦᑎᒍᑎᒃ ᐃᒡᓗᕈᓯᕐᒥᒃ ᖃᓄᕐᓗᒃ 
ᑕᐃᒪᓐᓇ ᐊᑲᐅᓐᖏᓕᐅᕈᕐᒧᑦ ᑎᑭᐅᑎᓂᐊᖏᒻᒪᑕ 
ᑕᐃᓐᓇ ᐊᑐᖅᑐᐊᕈᒪᒐᒥ ᐊᑐᖅᑐᐊᖅᐸᓪᓚᐃᖏᑉᐸᑕ 
ᑕᐃᒪᓐᓇᐅᔪᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑕᕐᒃ. 
 
ᐃᒃᓯᕙᐅᑕᕐᒃ (ᑐᓵᔨᑎᒍᑦ): ᖁᔭᓐᓇᒦᒃ ᐊᖓᔪᖅᑳᖅ 
ᐃᖃᓪᓗᐊᕐᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᕐᒃ. 
ᐅᓇ ᐊᐱᖅᑯᑎᒋᓂᐊᖅᑕᕋ ᓯᕗᓪᓕᖅ 
ᑐᖁᖓᔪᓕᕆᔨᐅᑉ 

ᑎᑎᕋᕐᕕᖓᓐᓅᖓᔪᖅ. ᖃᓄᕐᖏᓐᓇ ᓄᓇᕗᒻᒥ 
ᑐᖁᖓᔪᓕᕆᔨ ᐃᓕᓐᓂᐊᖅᑎᑕᐅᖃᑦᑕᖅᐸ ᖃᓄᖅ 
ᑎᑎᕋᕐᕕᖏᑎᒎᑦ? ᖁᔭᓐᓇᒦᒃ, ᐃᒃᓯᕙᐅᑕᕐᒃ. 
 
ᐃᒃᓯᕙᐅᑕᕐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᐊᖓᔪᖅᑳᖅ ᐃᖃᓪᓗᐊᕐᒃ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᕐᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑕᕐᒃ. ᐅᖃᖃᐅᒐᒪ 
ᑐᖁᖓᔪᓕᕆᔩᑦ ᐃᑲᓗᖕᓅᕌᖓᒥᒃ 
ᐃᓕᓐᓂᐊᕆᐊᒃᖢᑎᒃ ᐋᓐᑎᐅᕆᐆᒥᐅᑕᒥᒃ 
ᑐᖁᖓᔪᓕᕆᔨᒥᒃ ᑎᑭᑎᑦᑎᖃᑦᑕᖅᑐᑦ  
ᐃᓕᓐᓂᐊᖅᑎᑦᑎᓂᐊᖅᑐᒥᒃ ᑖᒃᑯᓂᖓ. ᖁᔭᓐᓇᒦᒃ, 
ᐃᒃᓯᕙᐅᑕᕐᒃ. 
 
ᐃᒃᓯᕙᐅᑕᕐᒃ (ᑐᓵᔨᑎᒍᑦ): ᖁᔭᓐᓇᒦᒃ ᐊᖓᔪᖅᑳᖅ 
ᐃᖃᓪᓗᐊᕐᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᐄ, 
ᑕᐃᒪᐃᓕᖓᖃᑦᑕᖅᑐᒃᓴᐅᖕᒪᑕ 
ᐃᓕᓐᓂᐊᖅᑎᑕᐅᑎᓪᓗᒋᑦ. ᖃᓄᐃᑦᑐᓂᒃ 
ᐃᓕᓐᓂᐊᖅᑎᑕᐅᖃᑦᑕᖅᐸ ᐅᕝᕙᓘᓐᓃᑦ 
ᑲᓇᑕᓕᒫᕐᒥᒃ ᓇᓗᓇᐃᒃᑯᑕᖃᓲᖑᖕᒪᑕ 
ᑕᐃᒪᐃᑦᑐᖅᑖᕋᓱᖃᑦᑕᖅᐸᑦ? ᖁᔭᓐᓇᒦᒃ, 
ᐃᒃᓯᕙᐅᑕᕐᒃ. 
 
ᐃᒃᓯᕙᐅᑕᕐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᐊᖓᔪᖅᑳᖅ ᐃᖃᓪᓗᐊᕐᒃ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᕐᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑕᕐᒃ. 
ᐱᓕᒻᒪᖅᓴᐃᓂᑐᐃᓐᓇᐅᔪᖅ. ᖁᔭᓐᓇᒦᒃ, 
ᐃᒃᓯᕙᐅᑖᕐᒃ. 
 
ᐃᒃᓯᕙᐅᑕᕐᒃ (ᑐᓵᔨᑎᒍᑦ): ᖁᔭᓐᓇᒦᒃ ᐊᖓᔪᖅᑳᖅ 
ᐃᖃᓪᓗᐊᕐᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᕐᒃ. 
ᐊᐱᖅᑯᑎᒐ ᖁᕝᕙᓯᖕᓂᖅᓴᓂᒃ 
ᐃᓕᓐᓂᐊᖅᑎᑕᐅᖃᑦᑕᕈᓐᓇᕐᓂᐊᖅᐸᑦ ᐅᕝᕙᓘᓐᓃᑦ 
ᑕᒪᑐᒥᖓ ᐃᓱᒪᓯᒪᕕᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᕐᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳᖅ 
ᐃᖃᓪᓗᐊᕐᒃ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᕐᒃ (ᑐᓵᔨᑎᒍᑦ): 
ᖁᔭᓐᓇᒦᒃ, 

http://www.nu-rto.ca/

ᐃᒃᓯᕙᐅᑕᕐᒃ. ᐊᑐᐃᓐᓇᕈᖅᑎᓯᒪᖃᑦᑕᖅᑕᕗᑦ 
ᖁᕝᕙᓯᖕᓂᖅᓴᓂᒃ ᐃᓕᓐᓂᐊᕈᒪᒍᑎᒃ. ᖁᔭᓐᓇᒦᒃ, 
ᐃᒃᓯᕙᐅᑖᕐᒃ.  
 
ᐃᒃᓯᕙᐅᑕᕐᒃ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᕐᒃ. 
ᐊᒻᒪᓗ ᐃᓚᒋᐊᒃᑲᓐᓂᑐᐃᓐᓇᕐᓗᒍ. ᑐᖁᖓᔪᓕᕆᔨ 
ᖁᕝᕙᓯᖕᓂᖅᓴᓂᒃ ᐃᓕᓐᓂᐊᕈᒪᒃᐸᑦ 
ᐅᕙᓂᐅᓇᔭᖅᐸ ᐅᕝᕙᓘᓐᓃᑦ ᐊᓯᐊᓄᑦ  
ᐃᓕᓐᓂᐊᕆᐊᕈᓐᓇᖅᐸ? ᖁᔭᓐᓇᒦᒃ, ᐃᒃᓯᕙᐅᑖᕐᒃ. 
 
ᐃᒃᓯᕙᐅᑕᕐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᐊᖓᔪᖅᑳᖅ ᐃᖃᓪᓗᐊᕐᒃ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᕐᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑕᕐᒃ. ᐃᓱᒪᖅᓲᑎᒋᕚᓕ 
ᑖᔅᓱᒪᖓ ᐃᓕᓐᓂᐊᕈᒪᔪᒧᑦ ᐊᖓᔪᖅᑳᖓᓐᓄᓪᓗ. 
ᖁᔭᓐᓇᒦᒃ, ᐃᒃᓯᕙᐅᑕᕐᒃ. 
 
ᐃᒃᓯᕙᐅᑕᕐᒃ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ ᑲᔪᓯᒋᑦ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᕐᒃ. 
ᐊᓯᐊᓅᕐᒥᓗᖓ. ᑕᒪᒃᑯᐊ ᐃᖅᑲᖅᑐᐃᕕᖕᒥ 
ᑲᒪᒋᔭᐅᖃᑦᑕᖅᑐᐃᑦ ᑣᒃᑯᐊ ᐃᖃᖅᑐᐃᕝᕕᒃᑎᒍᑦ 
ᐸᓯᔭᐅᔪᖃᖅᑎᓪᓗᒍ ᖁᓄᔪᕐᓂᐊᖅᑐᑦ ᐃᒻᒪ ᑖᓐᓇ 
ᓱᕈᓯᖅ ᐅᓂᒃᑳᑦᑎᐊᕈᓐᓇᓐᖏᑎᓪᓗᒍ. ᑖᓐᓇ 
ᐸᓯᔭᐅᔪᖅ ᖄᖏᖅᓯᔪᓐᓇᕋᔭᖅᐸ 
ᐅᓗᕆᐊᓇᕐᓂᖓᓂᒃ? ᖁᔭᓐᓇᒦᒃ, ᐃᒃᓯᕙᐅᑕᕐᒃ. 
 
ᐃᒃᓯᕙᐅᑕᕐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᐊᖓᔪᖅᑳᖅ ᐃᖃᓪᓗᐊᕐᒃ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᕐᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑕᕐᒃ. ᐄ. ᖁᔭᓐᓇᒦᒃ, 
ᐃᒃᓯᕙᐅᑕᕐᒃ. 
 

ᐃᒃᓯᕙᐅᑕᕐᒃ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᕐᒃ. 
ᑕᒪᓐᓇ ᐃᓱᒫᓗᖕᓇᖅᑐᖅ ᖃᓄ ᐊᔪᕐᓇᖅᑎᒋᖕᒪᖔᑦ 
ᑖᒃᑯᐊ ᐃᖃᖅᑐᐃᕕᒃᑰᖃᑕᐅᑎᓪᓗᒋᑦ ᑕᒪᒃᑯᐊ 
ᐸᓯᔭᐅᔾᔪᑎᒥᓂᒃ ᐱᖏᓐᓂᕋᖅᑕᐅᑎᓪᓗᒋᑦ. ᖃᓄᖅ 
ᖃᐅᔨᓴᖅᑕᐅᕙᑦ ᖃᓄᖅ ᐅᑎᕋᔭᕐᒪᖔᑕ 
ᐸᓯᔭᐅᓗᑎᒃ ᐊᓯᐊᓄᑦ. ᖁᔭᓐᓇᒦᒃ, ᐃᒃᓯᕙᐅᑕᕐᒃ. 
 
ᐃᒃᓯᕙᐅᑕᕐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᐊᖓᔪᖅᑳᖅ ᐃᖃᓪᓗᐊᕐᒃ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᕐᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑕᕐᒃ. ᑖᓐᓇ ᑐᒡᓕᕋ 
ᑭᐅᔪᓐᓇᖅᐸᑦ ᐊᐱᖅᑯᑎᖓᓂᒃ ᑖᓐᓇ 
ᖃᐅᔨᒪᓐᖏᑕᕋᓂ ᑭᐅᔪᒪᖏᓐᓇᒃᑯ. ᑖᓐᓇ 
ᐱᒻᒪᕆᐅᖕᒪ ᐅᖃᐅᓯᕆᔭᕗᑦ ᑐᒡᓕᕋ ᑭᐅᖁᓂᐊᕋᒃᑯ. 
ᖁᔭᓐᓇᒦᒃ, ᐃᒃᓯᕙᐅᑣᖅ. 
 
ᐃᒃᓯᕙᐅᑕᕐᒃ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᑲᐃ. 
 
ᒪᑲᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᕐᒃ. ᑖᓐᓇ 
ᓱᓕᔪᖅ. ᐊᔪᕐᓇᖅᑐᖅ. ᐃᓛᓐᓂᑦ ᐸᓯᔭᐅᔪᐃᑦ ᓱᕈᓰᑦ 
ᑕᐃᒪᓐᓇ ᐃᖅᑲᖅᑐᐃᕝᕕᒃᑰᖅᑎᓪᓗᒋᑦ, ᓈᓴᐅᑎᑦ 
ᒫᓐᓇ ᐱᓯᒪᓐᖏᑕᒃᑲ.  
 
ᑭᓯᐊᓂ ᑖᒃᑯᐊ ᐸᓯᔭᐅᔪᖅ ᐸᓯᔭᐅᓂᖓ ᓱᓕᖏᑦᑐᖅ 
ᑭᓯᐊᓂ ᐃᖅᑲᖅᑐᐃᕕᖕᒥ 
ᑕᐃᒪᓐᓇᐃᓕᓂᕋᖅᑕᐅᑎᓪᓗᒍ ᑖᒃᑯᐊ ᑕᐃᒪᓐᓇ 
ᖃᓄᐃᓐᓇᔭᖏᑦᑐᑦ. ᖃᐅᔨᓴᖅᑕᐅᖕᒪᖔᑕ, ᐋᒪᐃᑦ 

ᖃᓄᖅ ᑕᐃᒪᓐᓇ ᐸᓯᔭᐅᔪᖅ ᐱᖏᓐᓂᕋᖅᑕᐅᒃᐸᑦ 
ᐃᓱᒪᖅᓱᓕᕐᑦᒪ ᑕᐃᑲᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑲᐃ. 
ᑕᒡᕙᓂ ᐊᑎᓕᐅᖅᓯᒪᔪᖁᑎᖏᓐᓂ ᐊᒻᒪ 
ᐃᖅᑲᖅᑐᐃᕕᓕᕆᔾᔪᑎᖏᓐᓄᑦ ᐊᐅᓪᓛᕈᑎᖏᑕ 
ᑮᓇᐅᔭᖏᑦ $14,519,00. ᓈᒻᒪᒃᓴᖅᐱᓰ?  
  
ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᐊᓄᑦ ᐃ-
8 ᐊᓄᒡᓚᒃᓰᕕᓕᕆᓂᖅ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 
ᐊᓄᓪᓚᒃᓯᖅᑐᓕᕆᔩᑦ ᐅᖃᐅᓯᕆᖃᑦᑕᖅᓯᒪᒐᑦᑎᒍ 
ᑕᒪᒃᑯᐊ ᖃᓄᖓᓴᒃᑲᓐᓂᖃᑦᑕᖅᑐᐃᑦ 
ᑎᒍᔭᐅᒃᑲᓐᓂᖃᑦᑕᖅᑐᐃᑦ ᑕᐃᒪᓐᓇᐃᑦᑐᑦ ᓈᓴᐅᑏᑦ 
ᖁᕝᕙᓯᖕᒪᑕ. ᐃᓱᒪᓇᖅᑐᖅ ᑕᒪᑯᐊ 
ᐊᓄᓪᓚᒃᓯᖅᑐᐃᑦ ᐊᓄᓪᓚᖃᑦᑕᕋᓗᐊᕐᒪᖔᑕ ᑕᑯᐊ 
ᐃᖃᖅᑐᐃᔪᓕᕆᔨᒃᑯᑦ ᓲᕐᓗ ᐱᔪᓐᓇᕐᓂᖃᕐᕕᒋᔭᖏᑦ 
ᑕᒪᒃᑯᐊᖃᐃ ᐄᕿᒃᓯᒪᔪᖃᖅᐸᑦ ᖃᓄᖅ ᑕᑯᐊ 
ᐸᓯᔭᐅᔪᐃᑦ ᖃᓄᖓᓴᒃᑲᓐᓂᖁᓗᒋᑦ ᑕᐃᒪᓐᓇ 
ᐱᖃᑦᑕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᐊᖓᔪᕐᒃᑳᕐᒃ ᔩᓂ ᐃᖃᓪᓗᐊᕐᒃ.  
 
ᐊᖓᔪᕐᒃᑳᕐᒃ ᔩᓂ ᐃᖃᓪᓗᐊᕐᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᓄᓇᓕᖕᓂ 
ᐊᓄᓪᓚᒃᑐᓕᕆᓂᖅ ᕿᒥᕐᕈᖃᑦᑕᕐᒪᑕ ᑕᒪᒃᑯᐊ 
ᖃᐅᔨᓴᕈᑎᖃᖃᑦᑕᕐᒪᑕ ᑕᒪᒃᑯᐊ ᐅᓂᒃᑳᕐᓂᕐᒧᑦ 
ᑐᕌᖓᔪᑦ. ᓇᐅᑦᑎᖅᓱᖅᑕᐅᓂᕐᒦᑐᐃᑦ ᐊᒻᒪ ᑕᒪᒃᑯᐊ 
ᐆᒃᑐᖅᓯᒪᓕᖅᑕᕗᑦ ᓄᓇᓕᖕᓄᐊᑦᑎᐊᖁᓪᓗᒋᑦ. 
ᑕᒪᓐᓇ ᐋᕿᒃᓯᒪᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᖓᔪᕐᒃᑳᕐᒃ 
ᐃᖃᓪᓗᐊᕐᒃ. ᒥᔅ ᐊᕐᓇᒃᑲᖅ. 
 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᐅᓗᕆᐊᓇᖅᑐᖅ ᐊᒻᒪ ᐱᔭᕆᐊᖃᖅᑐᖅ 
ᐊᐱᖅᑯᑎᒋᓂᐊᕋᒃᑯ. ᖁᔭᓐᓇᒦᒃ ᑭᐅᒐᕕᒃ. 
ᖃᐅᔨᒃᑲᓐᓂᕈᒪᔪᖓ ᑕᒃᑯᐊ ᐋᕿᒃᓯᒪᔪᐃᑦ 
ᖃᓄᖓᓴᖅᑕᐃᓕᒃᑲᓐᓂᕐᓂᕐᒥᒃ ᐃᓱᒪᒋᔭᖃᕐᓗᓂ, 
ᓱᓇᓂᒃ ᐱᖃᖅᐱᓯ, ᓱᓇ ᓴᖅᑭᔮᖅᐸ? ᖁᔭᓐᓇᒦᒃ,  
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᐊᖓᔪᕐᒃᑳᕐᒃ ᐃᖃᓪᓗᐊᕐᒃ. 
 
ᐊᖓᔪᕐᒃᑳᕐᒃ ᔩᓂ ᐃᖃᓪᓗᐊᕐᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᑐᓂ 
ᐊᐱᖅᓱᖃᑦᑕᖅᑕᕗᑦ ᐃᓕᓐᓂᐊᖅᑐᓕᕆᓂᖅ 
ᐊᔪᓐᖏᓐᓂᕆᔭᖏᑦ, ᐃᓕᓐᓂᐊᖅᓯᒪᓂᕆᔮ, 
ᐱᓕᕆᓂᕆᓯᒪᔮ, ᑮᓇᐅᔭᓕᕆᓯᒪᔮ, ᐃᓚᖃᕐᓂᕆᔮ, 
ᐃᓱᒪᖓᑕ ᐊᐅᓪᓚᕐᓂᕆᔮ, ᐃᒥᐊᓗᒃᑐᕐᓂᖅ, 
ᓱᐴᖅᑐᒐᕐᓂᖅ ᑎᒥᐊ ᖃᓄᐃᑦᑑᖕᒪᖔᑦ, ᐃᓱᒪᖓᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᖓᔪᕐᒃᑳᕐᒃ 
ᐃᖃᓪᓗᐊᕐᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᑲᖓ ᑐᓴᖃᐅᔪᖓ ᐊᐱᖅᓱᖃᐅᕕᓯ? ᓱᓇᓂ 
ᓱᕿᑎᔅᓯᓯᒪᕕᓯ ᐊᓄᓪᓚᒃᓯᖅᑐᐃᑦ 
ᖃᓄᖓᓴᒃᑲᓐᓂᖁᓇᒋᑦ ᖃᓄ ᐅᑯᐊ 
ᐃᑲᔪᕈᓐᓇᖅᑕᕗᑦ ᑎᒍᔭᐅᓯᒪᔪᐃᑦ ᖃᓄ ᐅᑯᐊ 
ᐃᑲᔪᕐᓂᐊᖅᑕᕗᑦ 
ᐊᓄᓪᓚᒃᓯᕐᕕᖕᒧᐊᒃᑲᓐᓂᕈᓐᓇᖁᓇᒋᑦ ᐊᒻᒪ 
ᓄᓇᓕᖕᒧᑦ ᓈᒻᒪᑦᑎᐊᖁᓪᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᐊᖓᔪᕐᒃᑳᕐᒃ ᐃᖃᓪᓗᐊᕐᒃ . 
 
ᐊᖓᔪᕐᒃᑳᕐᒃ ᔩᓂ ᐃᖃᓪᓗᐊᕐᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑣᑯᐊ 
ᐃᖃᖅᑐᐃᔪᓕᕆᔨᒃᑯᑦ ᓄᓇᒧᖓᐅᖃᑦᑕᕐᓂᖅ 
ᐃᓄᐃᑦ ᓴᓇᕐᕈᓯᖏᓐᓂ ᓴᓇᓂᒃ ᓂᖓᐅᒪᔪᓕᕆᓂᖅ 

ᐃᒥᐊᓗᖕᒧᑦ ᓱᐴᖅᑐᒐᓄᑦ ᐊᒻᒪ ᑕᒪᑯᐊᓗ ᐃᓐᓇᐃᑦ 
ᐳᓛᖅᑎᑕᐅᖃᑦᑕᕐᒥᔪᐃᑦ ᑕᕐᓂᖏᑦ ᐅᒃᐱᕐᓂᖕᒥᒃ 
ᑲᒪᒋᔭᖃᖅᑐᖅ. ᐊᖁᓐᓂᕐᒥᒃ 
ᐃᓕᓐᓂᐊᖅᑎᑕᐅᖃᑦᑕᕐᒥᔪᑦ ᐊᖁᓐᓂᕐᒥᒃ 
ᖃᐅᔨᓴᖅᑕᐅᖃᑦᑕᖅᑐᐃᑦ ᑐᐊᕕᕐᓇᖅᑐᓕᕆᓂᕐᒥᒃ 
ᐃᓕᓐᓂᐊᖅᑎᑕᐅᒋᓪᓗᑎᒃ. ᑖᒃᑯᐊᓗ 
ᐊᓐᓂᖅᑕᐃᓕᒪᓂᐅᑉ ᒥᒃᓵᓄᑦ 
ᐃᓕᓐᓂᐊᖅᑎᑕᐅᖃᑦᑕᖅᑐᑦ ᐃᒐᕕᖕᒥ 
ᐃᒐᔪᓕᕆᓂᖅ, ᐃᒐᔨᐅᓂᖅ ᑕᒪᒃᑯᐊᓗ ᓄᓇᒦᒃ ᐊᒻᒪ 
ᐊᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᑲᔪᕐᓂᖅ. 
ᐱᓕᕆᖃᑎᒋᖃᑦᑕᕐᒥᔭᕗᑦ ᒥᖕᖑᐃᖅᓯᕐᕖᒃ ᐊᒻᒪ 
ᐊᓯᖏᑦ ᐃᓕᓐᓂᐊᖅᑐᓕᕆᔩᑦ ᑕᑯᐊᓗ 
ᐃᓕᓐᓂᐊᖅᑎᔅᓯᔩᑦ ᑭᔪᓕᕆᔩᑦ ᓴᓇᖑᐊᕐᓂᖅ, 
ᐃᖃᓇᐃᔭᖅᑎᑕᐅᓂᖅ ᐊᒻᒪ ᐊᓃᕈᑕᐅᓂᖅ AA-ᒥᒃ 
ᑲᑎᒪᖃᑕᐅᓂᖅ. ᑖᒃᑯᐊ ᓄᓇᓕᖕᓂ ᓴᓇᖃᑕᐅᓂᖅ 
ᐃᓚᓕᐅᑎᓂᖅ, ᑖᒃᑯᐊ ᐃᖏᖃᑎᒌᖕᓂᕐᒧᑦ 
ᑐᕌᖓᔪᐃᑦ ᐱᓕᒻᒪᒃᓴᕐᓂᖅ 
ᐃᓕᓐᓂᐊᖅᑎᑦᑎᔾᔪᑕᐅᕙᖕᒥᔭᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᖓᔪᕐᒃᑳᕐᒃ 
ᐃᖃᓪᓗᐊᕐᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓕᓐᓂᐊᕐᕕᐅᔮᖅᑐᖅ ᐱᐅᔪᖅ. ᑖᒃᑯᐊ 
ᐊᒥᓲᓂᖏᓐᓂᒃ ᐅᖁᒪᐃᑦᑐᓂᒃ ᐊᖁᔾᔪᑎᓂᒃ 
ᐃᓕᓐᓂᐊᖅᑎᑕᐅᕙᖕᒪᑕ. ᖃᓄᖅ 
ᐃᓕᓐᓂᐊᖅᑎᑦᑎᖃᑦᑕᖅᐱᓯ BCC-ᒦᒃᑯᕕᑦ ᖃᓄᖅ 
ᐃᓕᓐᓂᐊᖅᑎᑕᐅᖃᑦᑕᖅᐸ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᐊᖓᔪᕐᒃᑳᕐᒃ ᐃᖃᓪᓗᐊᕐᒃ. 
 
ᐊᖓᔪᕐᒃᑳᕐᒃ ᔩᓂ ᐃᖃᓪᓗᐊᕐᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᑲᓂ ᑲᖏᖅᖠᓂᕐᒥᒃ 
ᒪᒥᓴᕐᕕᖓᓂ ᑕᐃᑲᓂ ᐊᓄᓪᓚᒃᓰᕕᖕᒦᖃᑦᑕᖅᑐᐃᑦ, 
ᑕᐃᑲᓂ ᐃᖃᓇᐃᔭᕈᓐᓇᕐᓗᑏᒃ 
ᐃᓕᓐᓂᐊᕈᓐᓇᕐᓗᑎᒃ ᐃᖅᑲᓇᐃᔭᕐᓂᕐᒧ 
ᐃᓕᓐᓂᐊᕐᓗᑎᒃ. ᑖᒃᑯᐊ ᐊᓂᔭᕌᖓᑕ ᑕᐃᒪᓐᓇ 
ᐊᑐᐃᓐᓇᐅᑦᑎᐊᖃᑦᑕᓕᕐᓗᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᖓᔪᕐᒃᑳᕐᒃ 
ᐃᖃᓪᓗᐊᕐᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᑐᓴᐅᒪᓂᖅ ᐱᐅᔪᖅ ᑲᖏᖅᖠᓂᕐᒥᒃ 
ᐊᓄᓪᓚᒃᓰᕕᒃ ᐊᒻᒪ ᑖᓐᓇ ᒪᑭᒋᐊᕐᕕᒃ ᑕᕝᕙᓂ  
ᐃᓱᒫᓘᑎᒋᔭᕋ ᓱᓕ. ᑖᓐᓇ ᐃᑲᔪᖅᑕᐅᕕᒃ ᑕᐃᑲᓂ 
ᐅᓗᕆᐊᓇᕐᓂᕐᒦᓐᓂᖅᓴᐅᔪᑦ ᑎᒍᔭᐅᓯᒪᔪᐃᑦ 
ᑕᐃᑲᓃᖃᑦᑕᕐᒪᑕ. ᑕᐃᑲᓂ ᑖᒃᑯᐊ 
ᐃᑲᔪᖅᑕᐅᒋᐊᖃᓛᖑᖅᑰᖅᑐᐃᑦ ᑕᒪᒃᑯᐊ 
ᖃᓄᖓᓴᖃᑦᑕᖅᑐᐃᑦ ᑕᐅᑐᒡᓗᒋ ᐃᑲᔪᖅᑕᐅᕕᒻᒥᓗ 
ᑕᒪᒃᑯᐊ ᓱᓇᒥ ᐃᓕᓐᓂᐊᖅᑎᔾᔪᑎᖃᖃᑦᑕᖅᐸᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᐊᖓᔪᕐᒃᑳᕐᒃ ᐃᖃᓪᓗᐊᕐᒃ. 
 
ᐊᖓᔪᕐᒃᑳᕐᒃ ᔩᓂ ᐃᖃᓪᓗᐊᕐᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑕᐃᑲᖓ BCC-ᒥ 
ᐃᑲᔪᖅᑕᐅᕕᖕᒥ ᐃᓐᓇᐃᑦ ᐃᓕᓐᓂᐊᖅᑎᑦᑎᓂᖏᑦ 
ᓄᓇᒧᓐᖓᐅᔾᔨᓂᖅ ᐃᓕᓐᓂᐊᕐᕕᖕᒥ 
ᐃᓕᓐᓂᐊᖅᑎᑦᑎᓂᖅ ᐊᒻᒪ ᓄᓇᒧᖓᐅᔾᔨᓂᖅ. 
ᑕᒪᒃᑯᐊ ᖃᓄᖓᓴᖏᓐᓂᕐᒧᑦ ᓂᓐᖓᐅᒪᔪᓕᕆᓂᖅ, 
ᐃᓄᒃᑲᕐᓇᖅᓯᐅᑦ ᐊᖓᔪᖅᑳᖑᓂᖅ 
ᐊᖓᔪᖄᖑᑦᑎᐊᕙᐅᓂᖅ. ᐃᑲᔪᐃᖃᑦᑕᖅᑐᑦ ᑖᒃᑯᐊ 
ᐃᓄᐃᑦ ᖃᐅᔨᒪᔭᖏᓐᓂᒃ ᒪᓕᒃᖢᑎᒃ 
ᓄᓇᓕᖕᓄᐊᖃᑦᑕᖅᑐᐃᑦ. ᓄᓇᓕᖕᒥ 
ᐃᖅᑲᓇᐃᔭᖅᑐᑦ ᑖᒃᑯᐊᑦᑕᐅᖅ 
ᐃᓕᓐᓂᐊᖅᑎᑕᐅᖃᑦᑕᖅᑐᐃᑦ ᓴᓇᓂᕐᒧᑦ. ᑖᒃᑯᐊᓗ 
ᓴᓇᔪᒪᔪᐃᑦ ᐃᒡᓘᑉ ᐃᓗᐊᓂ 
ᐅᖅᑰᓴᐅᑎᓕᕆᓂᕐᒥᒐᓚᒃ ᓄᓇᓕᖕᒧᑦ 
ᐃᓱᒪᒋᔭᖃᖅᖢᑎᒃ. ᑖᓐᓇ ᐃᓕᓐᓂᐊᖅᑎᑦᑎᖃᑦᑕᖅᑐ 
ᐊᓄᓪᓚᒃᓯᖅᑐᓂᒃ ᐃᖕᒥᓂᒃ ᐋᖅᑭᒋᐊᖅᐸᓪᓕᐊᓂᕐᒥᒃ 
ᐊᒻᒪ ᐋᖅᑭᒍᑎᒌᖕᓂᖅ ᐱᔾᔪᑎᖃᓗᐊᖅᖢᓂ 
ᐃᔪᕈᑎᓕᖅᓯᒪᔪᑦ ᓄᖃᕐᓂᕐᒥᒃ ᐱᓐᖑᐊᕐᓂᖅ 
ᐱᓐᖑᐊᕐᕕᖃᖅᑐᖅ ᑖᒃᑯᐊᓗ ᐆᒻᒪᑎᒃᑯᑦ 
ᐃᒍᑦᑎᕐᓇᖅᑐᒥᒃ ᐱᖃᖅᑐᑦ ᐊᓂᖅᓵᑦᑎᐊᕐᓂᕐᒧᑦ 
ᑖᒃᑯᐊᓗ ᐃᓄᖕᒧᑦ ᐊᐅᓚᑕᐅᔪᖅ ᐊᒻᒪ 

ᓯᓚᒦᑦᑐᓐᓇᖃᑦᑕᕐᒥᔪᑦ ᖃᐅᑕᒫᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ ᐊᖓᔪᕐᒃᑳᕐᒃ 
ᐃᖃᓪᓗᐊᕐᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒃᑯᐊ ᐅᓂᒃᑳᖅᑕᖏ ᓴᕿᔮᑐᐃᑦ ᐱᐅᓪᓚᕆᒃᑐᑦ 
ᑕᒪᓐᓇ ᖃᔅᓯᓂᒃ ᐃᓕᓐᓂᐊᖅᑎᑦᑎᔨᖃᕋᔅᓯ ᖃᔅᓯᓂ 
ᑕᒃᑯᐊᖑᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᐊᖓᔪᕐᒃᑳᕐᒃ ᐃᖃᓪᓗᐊᕐᒃ. 
 
ᐊᖓᔪᕐᒃᑳᕐᒃ ᔩᓂ ᐃᖃᓪᓗᐊᕐᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᑲᓂ ᐃᑲᔪᖅᑕᐅᕕᒻᒥᒃ 
ᐃᓐᓇᐃᑦ ᐃᓕᓐᓂᐊᖅᑎᑦᑎᖃᑦᑕᖅᑐᐃᑦ ᑕᐃᑲᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒃᑯᐊ ᑭᓇᒃᑯ ᐃᖃᓇᐃᔭᖅᑎᐅᕙ ᐅᕝᕙᓘᓐᓃᑦ 
ᓯᓚᑖᓂ ᐃᖃᓇᐃᔭᖅᑎᐅᕙᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᐊᖓᔪᕐᒃᑳᕐᒃ ᐃᖃᓪᓗᐊᕐᒃ.  
 
ᐊᖓᔪᕐᒃᑳᕐᒃ ᔩᓂ ᐃᖃᓪᓗᐊᕐᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ 
ᐅᓂᒃᑳᑎᐊᑲᓐᓂᕋᔭᖃᐅᔪᖓ ᑕᑯᐊ 
ᑎᒍᔭᐅᓯᒪᔪᓕᕆᔨᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᖓᔪᕐᒃᑳᕐᒃ 
ᐃᖃᓪᓗᐊᕐᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᑯᐊ ᐱᓕᕆᐊᒃᓴᐃᑦ ᐃᓕᓐᓂᐊᖅᑎᑦᑎᔾᔪᑕᐅᓂᖏᑦ 
ᑕᒪᒃᑯᐊ ᐃᖃᓇᐃᔭᖅᑐᑦ 

ᐃᓕᓐᓂᐊᖅᑎᑉᐱᓯᐅᒃ ᑕᑯᐊ ᐊᔪᖏᑦᑎᐊᖁᓪᓗᒋᑦ 
ᑖᒃᑯᓂᖓ ᐃᓕᓐᓂᐊᖅᑎᑦᑎᔪᓐᓇᖁᓪᓗᒋᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᐊᖓᔪᕐᒃᑳᕐᒃ ᐃᖃᓪᓗᐊᕐᒃ.  
 
ᐊᖓᔪᕐᒃᑳᕐᒃ ᔩᓂ ᐃᖃᓪᓗᐊᕐᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᐃᖃᓇᐃᔭᖅᑎᕗᑦ 
ᐊᓄᓪᓚᒃᓰᕕᖕᒥ ᓄᓇᓕᖕᓂ ᐱᓕᕆᖃᑎᖃᖅᖢᑎᒃ 
ᓄᓇᓕᖕᒥᒃ ᐱᖃᑦᑕᖅᐸᖕᒪᑕ ᓄᓇᕗᒻᒥ. ᑕᒪᒃᑯᐊ 
ᐊᑲᔪᖅᑎᐅᖃᑦᑕᖅᑐᐃᑦ ᐊᑭᓕᒃᑕᐅᖏᖦᖢᑎᒡᓗᒃ 
ᑕᒪᒃᑯᓂᖓ ᐊᓄᓪᓚᒃᓯᖅᑐᓂᒃ ᐃᑲᔪᖃᑦᑕᖅᑐᐃᑦ 
ᑕᒪᒃᑯᐊ ᐃᓱᒫᓗᖕᓂᖅ ᐅᓗᕆᐊᓇᕐᓂᕐᓗ 
ᐱᔾᔪᑎᒋᓪᓗᒍ ᑕᒡᕙᓂ ᐃᑲᔪᖅᑕᐅᕕᖕᒥᒃ 
ᐃᖃᓗᖕᓂᑦ. ᐃᓛᓐᓂᑦ ᑕᒪᒃᑯᐊ ᐃᓚᐅᓂᖅ 
ᐊᔪᖃᑦᑕᕐᒪᑕ ᑕᒪᒃᑯᐊᑦᑕᐅᖅ ᐃᓚᖏᑦ 
ᐅᓗᕆᐊᓇᓛᖑᔪᐃᑦ ᐃᓚᐅᖃᑦᑕᖏᑦᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᖓᔪᕐᒃᑳᕐᒃ 
ᐃᖃᓪᓗᐊᕐᒃ. ᒥᔅ ᐊᕐᓇᒃᑲᖅ 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᐊᐱᖁᑎᒐ ᕿᐅᖅᑰᓐᖏᑖ.  
 
ᐊᖓᔪᕐᒃᑳᕐᒃ ᐅᖃᖅᑑᒐᓗᐃᑦ ᑕᒃᑯᐊ 
ᐃᖅᑲᓇᐃᔭᖅᑐᑦ ᐃᓕᓐᓂᐊᖅᑎᑦᑎᖕᒪᑕ ᑕᑯᓂᖓ 
ᑕᐃᖅᑲᐅᔭᖏᓐᓂᒃ ᐊᒻᒪ ᐊᐱᕆᓇᓱᒃᑐᖓ ᖃᓄᖅ 
ᐃᓕᓐᓂᐊᖅᑎᑦᑎᔪᓐᓇᖅᐸᑦ ᑭᓇᒃᑯᑦ 
ᐃᓕᓐᓂᐊᖅᑎᑦᑎᓚᐅᕐᒪᑕ ᑖᒃᑯᓂᖓ ᖃᓄᖅ 
ᐃᓕᓐᓂᐊᖅᑎᑦᑎᔩᑦ ᖃᐅᔨᓴᖅᑕᐅᒋᐊᖃᖃᑦᑕᕐᒪᑕ 
ᖃᓄᖅ ᐃᖃᓇᐃᔭᖅᑏᑦ ᑕᐃᒪᓐᓇ ᐱᑎᓪᓗᒋ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᐊᖓᔪᕐᒃᑳᕐᒃ ᐃᖃᓪᓗᐊᕐᒃ.  

ᐊᖓᔪᕐᒃᑳᕐᒃ ᔩᓂ ᐃᖃᓪᓗᐊᕐᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. Circle North ᑖᒃᑯᐊ 
ᐱᓕᕆᖃᑎᒋᔭᕗᑦ ᑕᑯᐊ ᖃᐅᔨᒪᑦᑎᐊᖅᑐᐃᑦ 
ᐃᓕᓐᓂᐊᖅᑎᑦᑎᓂᕐᒥᒃ ᐅᑭᐅᖅᑕᖅᑐᒥᒃ ᑕᑯᐊ 
ᐃᓕᓐᓂᐊᖅᑎᑦᑎᖃᑦᑕᖅᑐᐃᑦ ᒪᒥᓴᕐᓂᕐᒥᒃ 
ᐱᓕᕆᖃᑎᒌᑦᑎᐊᕐᓂᖅ ᐊᒻᒪ ᑕᒪᒃᑯᐊ ᑎᒍᓯᓂᖅ  
ᐃᒻᒥᓂᒃ ᐃᓅᓯᕐᒥᖕᓂᒃ. ᐊᒻᒪ ᑕᒪᒃᑯᐊ 
ᐃᓕᓐᓂᐊᖅᑎᑦᑎᓂᕐᒥᒃ 
ᐃᓕᓐᓂᐊᖅᑎᑦᓯᔨᒃᓴᖃᖅᑐᖅ. ᑕᒪᒃᑯᐊ 
ᐃᖃᓇᐃᔭᖅᑏᑦ ᐃᓕᓐᓂᐊᖅᑎᑕᐅᖃᑦᑕᖅᑐᐃᑦ 
ᐃᓄᐃᑦ ᖃᐅᔨᒪᔭᖏᓐᓂᒃ ᐃᓕᓐᓂᐊᖅᑎᑕᐅᕙᒻᒥᔪᑦ. 
 
ᑖᒃᑯᐊ ᐃᓕᓐᓂᐊᖅᑎᑦᑎᖃᑦᑕᖅᑐᐃᑦ British 
Columbia-ᒦᖓᖅᑐᐃᑦ ᐅᓗᕆᐊᓇᖅᑐᓕᕆᓂᕐᒥᒃ 
ᐃᓕᓐᓂᐊᖅᑎᑦᑎᖃᑦᑕᖅᑐᐃᑦ. ᑖᒃᑯᐊ 
ᐊᖓᔪᖄᖑᔪᓂᒃ ᐃᓕᓐᓂᐊᖅᑎᑦᑎᖃᑦᑕᖅᑐᐃᑦ 
ᐅᓗᕆᐊᓇᖅᑐᒦᖁᓇᒋᑦ ᑖᒃᑯᐊ ᐸᕐᓇᒃᑕᐅᖃᑦᑕᕐᒪᑕ 
ᐅᓗᕆᐊᓇᖅᑕᐃᓕᒪᓂᕐᒥᒃ ᖃᓄᐃᑦᑕᐃᓕᒪᓂᕐᒥᒃ. 
ᑕᑯᐊ ᑲᒪᖃᑦᑕᕆᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᖓᔪᕐᒃᑳᕐᒃ 
ᐃᖃᓪᓗᐊᕐᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᒃᑲᓐᓂᕈᒪᔪᖓᐃᓛᒃ ᑕᒃᑯᐊ ᐅᑭᐅᖅᑕᖅᑐᒥᑦ 
ᑎᓕᔭᐅᓯᒪᔪᑦ ᐃᓕᓴᐃᖃᑦᑕᖅᑑᑦ ᒥᐊᓂᖅᓯᔨᖕᓂᒃ 
ᐊᓄᓪᓚᒃᓰᕕᖕᒥᒃ.  
 
ᑖᓐᓇ ᑐᑭᓯᔭᕋ ᑐᑭᓯᑦᑎᐊᕈᒃᑯ ᖃᐅᔨᔪᒪᔪᖓ 
ᖃᓄᑎᒋ ᖃᐅᔨᓴᖅᑕᐅᓲᖑᖕᒪᖔᑕ ᖃᑦᓰᖅᑕᖅᖢᒋᑦ 
ᑕᐃᒪ ᐃᓕᓴᐃᔨᐅᔪᓐᓇᖏᑉᐸᑕ ᐊᔪᕋᔭᕐᒪᑕ 
ᐃᓕᓐᓂᐊᕐᓂᖅ ᑕᐃᒪ ᖃᐅᔨᓴᖅᑕᐅᖃᑦᑕᕆᐊᖃᕐᒪᑕ 
ᐱᔭᕇᕌᖓᑕ ᐃᓕᑦᑐᑦᑎᐊᕋᓗᐊᕐᒪᖔᑦᑕ. ᑖᒃᑯᓂᖓ 
ᖃᐅᔨᒪᓕᖅᖢᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᐊᖓᔪᕐᒃᑳᕐᒃ ᐃᖃᓪᓗᐊᕐᒃ.  
 
ᐊᖓᔪᕐᒃᑳᕐᒃ ᔩᓂ ᐃᖃᓪᓗᐊᕐᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖃᑦᑕᖅᑕᒍ ᐅᓂᒃᑳᓂᒃ 
ᐃᓕᓐᓂᐊᖅᑕᖏᑦ ᐱᔭᕇᕌᖓᑕ ᓱᓕᔪᑎᑦ ᑕᑯᐊ  
Circle North ᐃᓕᓴᐃᖃᑦᑕᖅᑐᑦ 
ᐃᖅᑲᓇᐃᔭᖅᑎᐅᔪᓂᒃ ᐃᓄᓪᓚᒃᓰᕕᖕᒥᒃ ᐊᒻᒪᓗ 
ᐅᕙᓘᓐᓃᑦ ᐱᖓᔪᒋᔭᖓᓂ ᑎᒥᒋᔭᐅᓂᕐᒧᖅ 
ᖃᐃᓗᓂ ᓄᓇᒧᑦ ᐊᐅᓪᓚᕈᔾᔨᖃᑦᑕᖅᑐᑦ ᐱᖅᑯᓯᒃᑯ 
ᒪᒥᓴᕐᓂᕐᒥᒃ ᐃᓕᖅᑯᓯᑐᖃᒃᑯᑦ ᒪᒥᓴᕐᓂᖅ ᑕᒪᒃᑯᐊ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᖓᔪᕐᒃᑳᕐᒃ 
ᐃᖃᓪᓗᐊᕐᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᓴᖅᓯᒪᔭᒃᑲ ᐃᓄᐃᑦ ᐱᖅᑯᓯᖏᓐᓄᑦ 
ᐱᐅᔪᒻᒪᕆᐊᓗᖕᒥᒃ ᐊᐅᓚᑕᐅᑦᑎᐊᕐᒪᑦ. ᐱᐅᓂᖅᐹᖅ 
ᑖᓐᓇ ᐱᔪᒪᔭᐅᒐᔪᓛᖅ ᐃᓕᓐᓂᐊᖅᑕᐅᓗᓂ. 
ᐅᖃᐅᓯᕆᓪᓗᒍ ᑖᓐᓇ ᖃᐅᔨᒪᔪᖓ 
ᐃᓂᖃᓗᐊᖃᑦᑕᓐᖏᒻᒪᑕ ᑖᒃᑯᓄᖓ ᐃᓕᓐᓂᐊᕈᒪᔪᑦ 
ᐱᖅᑯᓯᑐᖃᓕᕆᓂᒃᑯᑦ. ᓯᕗᓂᒥ 
ᐊᖏᒡᓕᒋᐊᕈᓐᓇᕋᔭᖅᐱᐅᒃ ᑖᓐᓇ 
ᓄᓇᒨᕈᔾᔨᖃᑦᑕᕐᓂᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᐊᖏᒡᓕᒋᐊᕋᓱᒐᔭᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐃᖃᓪᓗᐊᖅ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᖅᑲᐅᒐᖕᓂ ᑕᐃᓐᓇ ᐃᖃᐃᓕᓴᕐᕕᒃ 
ᐃᓕᓐᓂᐊᕐᕕᖕᒥ ᑐᓴᖅᓯᒪᒐᒪ ᑕᐃᓐᓇ 
ᐃᖃᐃᓕᓴᕐᕕᒃ ᐊᑐᖅᑕᐅᖃᑦᑕᖅᑐᖅ ᐊᓯᖏᓐᓄᑦ. 
ᐃᒻᒪᖄ ᐅᑎᖅᑎᑕᐅᕚ ᐃᖃᐃᓕᓴᕐᓂᕐᒧᑦ ᑕᐃᑲᓂ, 
ᑕᐃᑲᓂ ᐅᕙᓂ ᐃᑲᔪᖅᑕᐅᕕᖕᒥ ᐃᖃᓗᖕᓂ 
ᐱᑕᖃᖅᐸ ᓱᓕ ᐃᖃᐃᓕᓴᕐᕕᒃ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᖃᐃᓕᓴᕐᕕᒃ 
ᐲᖅᑕᐅᓚᐅᖅᓯᒪᔪᖅ ᐸᕐᓇᒃᖢᑕ ᓄᑖᓂᒃ 
ᓴᓇᔭᐅᒋᐊᒃᑲᓐᓂᓕᖅᑎᓪᓗᒍ ᓄᑖᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐃᖃᓪᓗᐊᖅ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᖅᐲᑦ ᑖᓐᓇ ᐱᓕᕆᐊᖅ ᑕᐃᓐᓇ ᐃᖃᐃᓕᓴᕐᕕᒃ 
ᐊᑐᖅᑕᐅᔪᓐᓇᐃᓕᔪᖅ ᐊᓄᓪᓚᒃᓯᖅᑐᓄᑦ 
ᐅᕝᕙᓘᓐᓃᑦ ᐃᓕᓴᕐᕖᑦᑕᐅᖅ? ᐊᓯᐊᓄᑦ 
ᐃᖃᐃᔨᓴᕐᕕᖕᒧᑦᑕᐅᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᓄᑭᖕᓄᑦ 
ᓴᓐᖏᓕᒃᓴᐅᑦ ᑕᐃᑲᓃᑦᑐᓐᓃᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐃᖃᓪᓗᐊᖅ. ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᐱᑕᓕᒃ ᑕᐃᓐᓇ ᓴᓐᖏᑦᑎᓕᓴᕐᕕᒃ. ᐊᐱᕆᔪᒪᔪᖓ 
ᑕᐃᒃᑯᐊ ᐊᓄᓪᓚᒃᓯᖅᑐᑦ ᑕᐃᒃᑯᐊᓗ 
ᐊᐅᓚᑦᑎᖃᑦᑕᖅᑐᑦ ᐃᓕᓴᐃᔪᓂᑦ ᖃᓄᐃᑉᐸᑦ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᐊᖅᖢᒍ ᐅᓪᓗᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐃᖃᓪᓗᐊᖅ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᐅᔪᖅ. ᐃᓛᒃ ᑐᑭᓯᒃᑲᓐᓂᕈᑦᑕ ᐊᐱᕆᒑᖓᑦᑕ 
ᑐᑭᓯᒃᑲᓐᓂᖃᑦᑕᕋᑦᑕ ᐃᓗᐃᑦᑐᓂᒃ ᐊᒻᒪ ᑕᐃᒪᓕ  
ᑕᐃᒃᑯᐊᓗ ᐃᑲᔪᖅᑕᐅᒋᐊᖃᖅᐸᑕ ᒪᒥᓴᕐᓂᕐᒧᑦ. 
 
ᑕᐃᒃᑯᐊᓕ ᑕᖅᑲᐅᖓ ᐊᓂᒃᐸᑕ 
ᖃᓄᐃᓕᐅᕈᑕᐅᒃᑲᓐᓂᕋᓱᖃᑦᑕᖅᐸᑦ 
ᐃᓅᖃᑎᖃᕋᓱᖕᓂᐊᖅᑎᓪᓗᒋᑦ ᐃᓄᖕᓂᒃ ᑕᖅᑳᓂ, 
ᖃᓄᖅ ᑲᒪᒋᔭᐅᕙᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᖅᑲᐅᒐᒃᑯ ᐃᓕᖕᓄᑦ 
ᐅᐊᑦᑎᐊᖅ. ᑖᒃᑯᐊ ᐊᓂᒃᐸᑕ ᖃᓄᖅ 
ᐃᓅᖃᑎᖃᒃᑲᓐᓂᕋᓱᒍᓐᓇᖅ ᖃᐅᔨᓴᖅᑕᐅᖃᑦᑕᖅᑐᑦ 
ᓄᑖᒃᑯᑦ. ᐊᑐᖅᑕᕗᓪᓗ ᐃᒪᓐᓇ ᓲᕐᓗ 
ᖃᐅᔨᓴᖅᑕᐅᒃᑲᓐᓂᕆᐊᖃᖅᑎᓪᓗᒋᑦ 
ᐱᕋᔭᔾᔮᓐᖏᓐᓂᖏᓐᓂ 
ᐱᕋᔭᖕᓂᐊᕐᓂᖏᓐᓄᓪᓘᓐᓃᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐃᖃᓪᓗᐊᖅ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᒃᓯᑲᓐᓂᖃᕈᒪᔪᖓ ᐊᔾᔨᒌᓐᖏᑦᑐᑦ. ᑖᒃᑯᐊ 
ᑲᒪᒋᔭᐅᔪᖅ ᖃᐅᔨᓴᖅᑕᐅᖃᑦᑕᖅᐸᑦ ᖃᓄᕐᓗ 
ᐱᓕᒻᒪᒃᓴᖅᑕᐅᖃᑦᑕᖅᐸ ᐃᓅᑦᑎᐊᕋᓱᐊᕐᓂᕐᒧᑦ 
ᑕᖅᑳᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒃᑑᕝᕙ 2018-ᒥ 
ᐃᓚᓕᐅᔾᔨᓚᐅᖅᑐᒍᑦ, ᒪᒥᐊᓇᖅ ᓇᓗᓇᐃᕋᓱᒃᑲᒃᑯ 
ᑖᒃᑯᐊ ᑐᓵᔨᓄᑦ  ᐅᖃᖅᑕᐅᑦᑎᐊᕐᓂᐊᕐᒪᑕ 
ᓇᐃᑦᑑᓈᖅᑕᐅᑎᓪᓗᒋᑦ ᐊᔪᕐᓇᖃᑦᑕᕐᒪᑦ. 
 



ᐱᖓᑦᓯᖅ, ᒫᑦᓯ 6, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2800 
 

 

ᒪᒥᐊᓇᖅ. ᐊᑕᐅᓯᖅ ᓵᓐᖓᐅᑎᓪᓗᒍ ᑖᒃᑯᐊ 
ᑲᒪᒋᔭᐅᖃᑦᑕᖅᑐᑦ. ᑕᐃᒪ ᐊᐱᖅᓱᖅᑕᐅᕌᓂᒃᐸᑦ 
ᑖᓐᓇ ᐊᓂᔪᖅ ᐊᒻᒪᓗ ᐅᖃᖃᑎᒋᓪᓗᒍ 
ᑕᐃᒪᓐᓇᓴᐃᓐᓇᖅ ᑖᓐᓇ ᐅᖃᐅᓯᕆᖃᑦᑕᖅ 
ᐊᐅᓪᓗᔨᔪᖁᓪᓗᒋᑦ ᐃᓄᐃᑦ ᐱᒃᑯᒋᔭᖏᓐᓂᒃ 
ᐅᖃᐅᔾᔪᖅᑕᐅᓪᓗᑎᒃ ᐊᒻᒪᓗ ᐃᒃᐱᖕᓂᕆᔭᖏᓐᓂᒃ 
ᖃᓄᖅ ᐅᖃᖃᑎᒌᑦᑎᐊᖅᖢᒍ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐃᖃᓪᓗᐊᖅ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓚᖓᑦ ᐅᓇ ᐊᑕᐅᓯᖅ ᑐᑭᖓ ᐃᓚᖃᖅᑐᖅ 
ᐃᒪᓐᓇ ᕿᒥᕐᕈᓗᒍ ᑕᑯᓇᒡᓗᒍ ᑖᒃᑯᐊ ᐱᕋᔭᒃᓯᒪᔪᑦ 
ᐱᕋᔭᒃᑲᓐᓂᕋᔭᖅᐹ ᖃᓄᖓᓴᒃᑲᓐᓂᕐᓗᑎᒃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐱᒋᐊᕈᑎ 
ᐃᑲᔪᖅᑐᖅᑕᐅᔾᔪᖃᑦᑕᖅᑐᖅ ᐊᓂᔪᒧᑦ 
ᐱᒪᑐᒃᑕᐅᑦᑎᐊᕋᓱᒃᖢᓂ. ᔭᓐᓄᐊᕆ 2018-ᒥᓂᒃ 
ᐱᓕᕆᕕᕗᑦ ᐋᖅᑭᒃᓯᒋᐊᕈᒪᔪᑦ ᐱᓕᕆᐊᓂᒃ. 
ᐋᖅᑭᑦᑎᐊᕆᐊᕐᓗᒋᑦ ᑐᑭᓯᒍᑎᒃᓴᒃᑲᓐᓃᑦ 
ᐊᔾᔨᒌᓐᖏᑦᑐᓂᒃ ᑎᒥᐅᔪᓂᒃ ᓄᓇᓕᖕᓂ 
ᓂᕆᐅᒋᓪᓗᒍ. ᑖᒃᑯᐊ ᐱᓕᕆᖃᑎᒌᖕᓂᐊᕐᒪᑕ 
ᑕᐃᒃᑯᐊ ᐊᓂᔪᑦ. ᐅᓇ ᑲᑎᖃᑎᒋᖃᑦᑕᖅᑕᕗᑦ 
ᐊᑐᓂ ᐱᓇᓱᐊᕈᓯᓄᑦ ᐅᓄᖅᑐᓄᑦ ᑕᐃᓐᓇ ᐊᓂᔪᖅ 
ᐃᒪᓐᓇᐃᓐᓂᐊᖁᓪᓗᒍ ᓇᐅᒃᑯᑦ ᑐᕌᒐᖃᕐᒪᖔᑕ, 
ᓱᓇᒥᒃ ᖃᓄᐃᓕᐅᕈᒪᖕᒪᖔᑕ ᑕᖅᑳᓂ 
ᐊᓂᓯᒪᓕᖅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐃᖃᓪᓗᐊᖅ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᓯᕆᖅᑲᐅᒐᒃᑯ ᓴᖅᑭᑎᖦᖢᒍ ᐃᓱᒪ 
ᕿᒥᕐᕈᓂᕐᒥᒃ. ᑕᐃᒃᑯᐊ 
ᐱᕋᔭᒃᑲᓐᓂᑐᐃᓐᓇᕆᐊᖃᕐᓂᖏᓐᓂᒃ 
ᑕᐃᒪᓐᓇᓴᐃᓐᓇᖅ ᓲᕐᓗ ᑲᐃᕙᒃᑐᑦ ᐅᑯᐊᑎᑐᑦ.  
ᑕᐃᒪᓐᓇᓴᐃᓐᓇᖅ ᐊᓂᒑᖓᒥᒃ 
ᑕᐃᒪᐃᖏᓐᓇᖃᑦᑕᕐᓂᖏᑦ ᐊᔾᔨᒌᓐᖏᑦᑐᖅ ᖃᓄᖅ 
ᑕᑯᓇᖃᑦᑕᖅᐱᓯᐅᒃ ᖃᓄᖅ 

ᐱᒋᐊᕈᑎᒃᓴᓂᒃ ᐱᖃᑦᑕᖅᐱᓯ? ᐅᕝᕙᓘᓐᓃᑦ 
ᐊᔪᖃᑦᑕᖅᐱᓯ? ᐋᒪᐃ. ᖃᓄᖅ 
ᐱᓕᕆᖃᑎᒋᓲᕆᕕᐅᒃ ᑕᐃᒃᑯᐊ 
ᑕᐃᒪᓐᓇᐃᒃᑲᓐᓂᕋᔭᕐᓂᖏᓐᓂᒃ ᐅᔾᔨᖅᑐᖅᖢᒋᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᓂ ᑕᐃᒃᑯᐊ ᐊᓂᔪᖅ 
ᖃᓄᖅ ᐊᑦᑕᕐᓇᖅᑐᒥᒃ ᐱᒋᐊᒃᑲᓐᓂᕋᔭᕐᓂᖏᓐᓂᑦ 
ᐅᔾᔨᖅᑐᖃᖅᑕᖅᑕᕗᑦ ᖃᐅᔨᓴᖅᖢᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐃᖃᓪᓗᐊᖅ. ᒥᔅᑕ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᑦᑐᒥᒃ, 
ᓇᐃᒃᑐᒥᓪᓕ ᐊᐱᕆᓂᐊᕐᒥᔪᖓ. ᑕᐃᒪ ᑕᒪᒃᑯᐊ 
ᑎᒍᔭᐅᓯᒪᔪᑦ ᐃᓛᓐᓂᑦ ᐊᓂᑎᑕᐅᓲᖑᖕᒪᑕ 
ᑮᓇᐅᔭᒧᓪᓘᓐᓃᑦ ᐊᑭᓕᖅᑕᐅᓪᓗᑎᒃ ᐃᓚᖏᑦ 
ᐊᓂᑎᑕᐅᖃᑦᑕᓲᖑᒻᒪᑕ. ᑕᒪᓐᓇᑭᐊᕐᖓᐃ 
ᑭᓪᓕᖃᖅᑲ ᖃᑦᑎᐊᖅᑎᕐᓗᓂ ᐃᓄᒃ 
ᑕᐃᒪᐃᑕᐅᔪᓐᓇᕐᕕᖃᖅᑲ 
ᐊᓂᑎᑕᐅᔪᖃᑦᑕᕐᕕᖃᕈᓐᓇᖅᑲ? ᑖᓐᓇᖃᐃ ᑭᓪᓕᖅ 
ᐃᓱᖃᖅᑳ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᕿᔪᒃᑖᖅ. ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 
ᐃᓱᒪᒋᖃᑦᑕᖅᑕᕗᑦ ᐱᒑᖓᑕ ᐊᓂᑎᓪᓗᒋᑦ ᖃᓄᖅ 
ᑮᓇᐅᔭᖃᕐᓂᖏᑦ ᑕᐃᑲᓂ ᑲᑎᑕᖏᓐᓂᑦ 
ᐊᓄᓪᓚᒃᓰᕕᖅᑐᒋᑦ ᑖᒃᑯᐊ ᒪᓕᖃᑦᑕᖅᑕᕗᑦ 
ᑮᓇᐅᔭᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐃᖃᓪᓗᐊᖅ. ᒥᔅᑕ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᒥᖓ 
ᑐᑭᓯᑦᑎᐊᓐᖏᑦᑐᖓ ᐊᐱᖅᑯᓯᕆᕋᑖᖅᑕᕋᓗᐊᓐᓂᑦ.  
ᖃᑦᑎᐊᖅᑎᕐᓗᑎᒃ ᑕᐃᒪᐃᒍᓐᓇᖅᑲ ᐃᓄᒃ 
ᐊᑕᐅᓯᖅ? ᑭᓪᓕᖃᖅᑳ ᑖᓐᓇ ᖃᑦᑎᐊᖅᑎᕐᓗᓂ 
ᐊᓂᑎᑕᐅᖃᑦᑕᕈᓐᓇᕐᒪᖔᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᕿᔪᒃᑖᖅ. ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 
ᐊᓂᖃᑦᑕᑲᐃᓐᓇᓐᖏᑦᑐᑦ. ᐳᑭᖅᑕᓕᖕᓄᑦ 
ᑎᒍᔭᐅᒑᖓᑕ ᐊᒻᒪᓗ ᑕᐃᑰᓇ ᑕᐃᓐᓇ 
ᑎᒍᔭᐅᓯᒪᔪᖅ ᐊᓂᑲᐃᓐᓇᖃᑦᑕᕐᓂᖏᑦ ᑭᓯᐊᓂ 
ᑕᐃᒪᓐᓇᐃᑦᑐᒥᒃ ᐱᑕᖃᓐᖏᑦᑐᒍᑦ 
ᐊᓂᑎᑦᑎᑲᐃᓐᓇᖃᑦᑕᕐᓂᕐᒥᒃ ᑎᒍᔭᐅᒪᔪᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐃᖃᓪᓗᐊᖅ. ᒥᔅᑕ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᓄᑦ 
ᓴᖑᓗᖓ. ᑕᐃᒪ ᐃᓛᒃ ᑎᒍᒪᐅᓯᒪᔪᖃᓲᖑᒻᒥᒻᒪᑦ 
ᒫᓂ ᓄᓇᕗᑦ ᓯᓚᑖᓂ. ᓲᕐᓗ ᖃᓪᓗᓈᑦ 
ᓄᓇᖓᓐᓂᖃᐃ ᑎᒍᔭᐅᓯᒪᔪᖃᖃᑦᑕᒥᒻᒪᑦ 
ᐊᒥᓲᔪᔅᓴᐅᕙᒻᒥᒻᒪᑕ ᐃᓚᖏᑦ.  
 
ᓄᓇᕕᒻᒥᓕ ᐳᓛᕆᐊᖃᑦᑕᖅᑐᖃᓲᖑᔮᕐᖓᑦ 
ᑕᐃᒃᑯᓄᖓ ᑎᒍᔭᐅᓯᒪᔪᓄᑦ. ᒫᓂᖃᐃ 
ᑕᐃᒪᐃᑦᑐᖃᕆᕕᑕ ᐅᕝᕙᓗ ᑕᐃᒪᐃᒍᒪᔪᖃᕋᐃᑉᐸᑦ, 
ᑭᓯᐊᓂ ᐳᓛᕆᐊᕈᒪᔪᖃᕋᐃᑉᐸᑦ ᑕᒪᓐᓇ ᒪᑐᐃᖓᕙ 
ᖃᖓᑐᐃᓐᓇᒃᑯᑦ ᐅᕝᕙᓗ ᐋᖅᑭᑎᖅᑕᐅᓯᒪᖃᑦᑕᖅᑲ  
ᐳᓛᕆᐊᕐᓂᐅᔪᓐᓇᖅᑐᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᕿᔪᒃᑖᖅ. ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᑭᓇᑐᐃᓐᓇᖅ 
ᐳᓛᕆᐊᕈᓐᓇᖅᑐᑦ ᑕᐃᒃᑯᓂᖓ ᐊᓄᓪᓚᒃᓯᖅᑐᑦ. 
ᑭᓯᐊᓂ ᐅᖄᓚᑐᐃᓐᓇᕐᓗᑎᒃ ᐅᓪᓗᒥᓪᓗ 
ᐋᖅᑭᒃᓯᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐃᖃᓪᓗᐊᖅ. ᒥᔅᑕ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᓯᖃᕋᑖᖅᑐᖓ ᓄᓇᕗᑦ ᓯᓚᑖᓃᑦᑐᓄᑦ. ᓲᕐᓗ 
ᖃᓪᓗᓈᓃᑦᑐᓄᑦ ᑖᓐᓇ ᖃᖓᑐᐃᓐᓇᖅ 
ᐳᓛᕆᐊᕐᕕᒃᓴᐅᔪᓐᓇᖅᑑᑦ? ᑕᐃᒃᑯᐊ 
ᐳᓛᕆᐊᖅᑕᐅᔪᒪᑐᐊᕈᑎᒃ? ᖃᓄᖅ 
ᐋᖅᑭᒃᓯᒪᓂᖅᑕᖃᓐᖏᑦᑐᖅ ᖃᖓ 
ᐳᓛᕆᐊᖅᑕᐅᔪᓐᓇᕐᒪᖔᑕ ᓄᓇᕗᑉ ᑕᐃᒃᑯᐊ 
ᓯᓚᑖᓃᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᕿᔪᒃᑖᖅ. ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ ᐊᐱᖅᑯᑏᑦ 
ᓯᕗᓪᓕᕐᒥᒃ ᑐᑭᓯᒃ. 
 
ᑕᐃᒪ ᑕᒫᓃᓐᖏᑉᐸᑕ ᐋᖅᑭᒃᓯᒋᐊᕆᐊᖃᖃᑦᑕᖅᑐᑦ 
ᑕᐅᓇᓂ ᑎᒍᔭᐅᒪᕕᒋᔭᖓᓂᒃ ᐅᖄᓚᓗᑎᒃ 
ᐳᓛᕐᕕᒃᓴᒥᒃ ᐱᔪᒪᓗᑎᒃ ᐋᖅᑭᒃᑕᐅᔪᓐᓇᖅᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 
ᐃᖅᑲᖅᑐᐃᕕᓕᕆ-ᐊᓄᓪᓚᒃᓰᕕᓕᕆᔪᒍᑦ. ᒥᔅᑕ 
ᖃᐃᕐᓂᖅ. 
 
ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑕᕝᕙᓂ ᐊᓄᓪᓚᔅᓰᕕᓕᕆᒐᑦᑕ. ᐃᓱᒪᑐᐃᓐᓇᖅᑐᖓ 
ᖃᑦᑎᑦ ᐃᓄᐃᑦ ᐃᖅᑲᓇᐃᔭᖃᑦᑕᖅᑲᑦ 
ᐃᑲᔪᖅᑕᐅᕝᕕᒻᒥ ᒪᑭᒋᐊᕐᕕᒻᒥᓗ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓴᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᕙᒍᑦ 
ᐊᓄᓪᓚᔅᓰᕕᖏᓐᓂ ᕿᑭᖅᑖᓗᒻᒥ ᐃᑲᔪᖅᑕᐅᕝᕕᒻᒥ  



ᐱᖓᑦᓯᖅ, ᒫᑦᓯ 6, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2802 
 

 

ᐊᒻᒪ ᒪᑭᒋᐊᕐᕕᒻᒥ,  82 ᐃᖅᑲᓇᐃᔮᑦ ᑲᑎᑦᑐᒋᑦ 12 
ᖁᓖᑦ ᒪᕐᕉᓪᓗ ᐃᓄᒃ. ᐊᒻᒪ ᒪᒃᑯᑦᑐᓕᕆᕕᒻᒥ, 
ᒪᒃᑯᑦᑐᒃᑯᕕᒻᒥ 19 ᐃᖅᑲᓇᐃᔭᖅᑎᐅᓪᓗᑎᒃ ᑖᒃᑯᐊ 
ᐱᖓᓲᔪᖅᑐᑦ 6 ᐃᓅᓪᓗᑎᒃ. ᐊᕐᓇᓄᑦ 
ᑎᒍᔭᐅᖅᑲᕕᒻᒥ 9 ᐃᖅᑲᓇᐃᔭᖅᑎᖏᑦ ᐊᒻᒪᓗ 
ᐱᖓᓱᑦ ᐃᓄᐃᓐᖑᓪᓗᑎᑦ. ᐊᒻᒪ ᐃᓚᕗᑦ 
ᐃᑲᔪᖅᑕᐅᕝᕕᖓᓂ ᖁᕐᓗᖅᑑᒥ, ᒪᒥᐊᓇᖅ, ᐃᓚᕗᑦ 
ᐃᑲᔪᖅᑕᐅᕝᕕᖓᓂ 12-ᓂᑦ 
ᐃᖅᑲᓇᐃᔮᖁᑎᖃᖅᑐᒍᑦ ᐊᒻᒪ 8 ᐃᓅᓪᓗᑎᒃ. 
ᐅᑕᖅᑭᕕᒻᒥ 7 ᐃᖅᑲᓇᐃᔮᑦ, ᐊᒻᒪ ᒪᕐᕉᒃ 
ᐃᓅᓪᓗᑎᒃ. ᑭᕙᓪᓕᕐᒥ ᒪᒥᓴᕐᕕᒻᒥ, ᑲᖏᖅᓯᓂᕐᒥ 
45 ᐃᖅᑲᓇᐃᔮᑦ ᐊᒻᒪ 26 ᐃᓅᓪᓗᑎᑦ. ᑕᐃᒪ 
ᑖᒃᑯᐊ ᐊᓄᓪᓚᔅᓰᕕᒻᒥ ᐃᖅᑲᓇᐃᔭᖅᑎᕗᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᖃᐃᕐᓂᖅ.  
 
ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᖁᔭᓐᓇᒦᑦᑕᐅᖅ ᑐᑭᓯᑎᑦᑎᒋᐊᕋᕕᑦ. ᐱᓕᕆᐊᔅᓴᓄᑦ 
ᐸᕐᓇᐅᑎᔅᓯᖕᓂ ᑕᑯᐃᓐᓇᓚᐅᕋᒃᑯᐃᓛᒃ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑎᖓᓂᒃ.  
ᐸᕐᓇᐅᑎᖃᖅᑭᓰ ᐃᓚᓯᑎᑦᑎᓂᐊᕐᓗᓯ ᐃᓄᓐᓂᒃ 
ᐃᖅᑲᓇᐃᔭᖅᑎᒋᔭᔅᓯᓐᓂᒃ ᐊᒥᓱᕈᕐᔫᒥᓂᐊᕐᖓᑕ 
ᐃᓄᐃᑦ ᐃᖅᑲᓇᐃᔭᖃᑦᑕᖅᑐᐃᑦ ᐊᓄᓪᓚᔅᓰᕕᓐᓂ, 
ᐊᓄᓪᓚᓰᕕᖁᑎᔅᓯᖕᓂ. ᐸᕐᓇᐅᑎᖃᖅᑎᑉᐱᓯᐅᒃ 
ᐃᓄᐃᑦ, ᐃᓄᐃᑦ ᓴᖅᑭᔮᕐᔫᒥᓂᐊᕐᖓᑕ 
ᐊᓄᓪᓚᔅᓰᕕᓐᓂ ᐊᓄᓪᓚᔅᓰᕕᓐᓂ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖃᐃᕐᓂᖅ. ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓴᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ. ᑕᐃᒪᐃᑦᑐᒍᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᖃᐃᕐᓂᖅ. 
 
ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, 
ᑕᒪᓐᓇ ᑐᓴᕈᒥᓇᖅᑐᖅ. ᐊᐃᑉᐹᓂᓕᑭᐊᖅ ᑕᐃᒪ 
ᑎᒍᔭᐅᖅᑲᔪᖅ ᐊᓂᑎᑕᐅᑉᐸᑦ ᖃᓄᖅ ᖃᓄᖅ 
ᐱᔭᐅᔾᔮᓲᖑᕙᑦ? ᐆᑦᑑᑎᒋᓗᒍ ᐃᓱᒪᒃᑯᓘᓐᓃᑦ 
ᐊᔪᕈᑎᖃᕐᓂᖅᑲᑦ 

ᖃᓄᖅ ᐊᓄᓪᓚᔅᓰᕕᓕᕆᔨᒃᑯᑦ ᑲᒪᓲᖑᕙᑦ 
ᑕᒪᒃᑯᓂᖓ? ᐆᑦᑑᑎᒋᕋᑖᕋᒃᑯ ᖃᓄᖅ ᐃᓱᒪᕐᓗᑦᑐᖅ. 
ᖃᓄᐃᓕᐅᕋᓱᓲᖑᕕᓯ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓴᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᑎᒍᔭᐅᖅᑲᔪᖅ 
ᐊᓂᑎᑕᐅᓂᐊᖅᑲᑦ ᐅᕙᒍᑦ ᐱᕋᔭᑦᑕᐃᓕᒪᑎᑦᑎᔨᓂᒃ 
ᓄᓇᓕᓐᓂ ᐱᓕᕆᖃᑎᖃᕈᓐᓇᖅᑐᑦ. ᑕᐃᒃᑯᓄᖓᓗ 
ᐊᔪᕆᖅᓲᔾᔭᐅᖃᑦᑕᕈᓐᓇᖅᑐᑦ ᑕᒪᐅᓇᓗ ᐃᓱᒪᒃᑯᑦ 
ᐃᓱᒪᓕᕆᓂᒃᑯᑦ ᐃᑲᔪᖅᑕᐅᒃᑲᓐᓂᕆᐊᖃᖅᑲᑦ 
ᐃᑲᔪᖅᑕᐅᑎᑕᐅᓲᑦ ᑕᐃᒃᑯᓄᖓ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᖃᐃᕐᓂᖅ. 
 
ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑕᒪᓐᓇᐃᓛᒃ ᐃᓱᒪᓕᕆᓂᖅ ᐊᔅᓱᐊᓗᒃ  
ᐃᓱᒫᓗᒋᔭᐅᓲᖑᒻᒪᑦ ᐊᓂᑎᑕᐅᔪᖃᖅᑎᓪᓗᒍ 
ᓄᓇᒥᓄᓪᓗ ᐅᑎᖅᑐᑎᒃ. ᐱᒻᒪᕆᐊᓗᒃ ᑕᒪᓐᓇ. 
ᐃᒻᒥᓃᓚᕿᑎᑦᑎᔪᓐᓇᒻᒪᕆᑦᑐᓂ 
ᐊᑦᑕᓇᖅᑐᒨᖅᑎᑦᑎᒍᓐᓇᖅᑐᑎᓪᓗ. ᐄ, 
ᖁᕕᐊᓇᖅᑐᖅ ᐃᑲᔪᖅᑕᐅᔾᔪᑎᖃᖅᐸᒻᒪᑕ 
ᑕᐃᒃᑯᓄᖓ ᐱᕋᔭᑦᑕᐃᓕᒪᑎᑦᑎᔨᐅᔪᓄᑦ. 
 
ᐊᐃᑉᐹᓄᑦ ᐊᐱᖅᑯᑎᓐᓅᕐᓗᖓ. ᑕᕝᕙᓂ ᐱᓕᕆᕕᓯ 
2019-2022 ᐱᓕᕆᐊᔅᓴᓄᑦ ᐸᕐᓇᐅᑎᖏᓐᓂᒃ 
ᓇᓗᓇᐃᖅᓯᓯᒪᒻᒪᑦ ᐃᓚᖓᒎᖅ 
ᓯᕗᓪᓕᐅᑎᑕᐅᓂᐊᖅᑐᑦ 2019-2020-ᒥ 
ᑕᒪᓐᓇᐅᒻᒪᑦ ᓄᓇᓕᓐᓂ ᐃᑲᔪᕐᓂᐊᕐᓗᓯ 
ᑲᑎᒪᔨᖏᓐᓂᒃ, ᐃᖅᑲᖅᑐᐃᔨᕋᓛᓂᒃ ᐱᓕᕆᑎᓪᓗᒋᑦ. 
ᒪᒥᓴᕐᓂᕐᒥᒃ ᓴᖅᑮᓗᑎᑦ. ᐃᓚᒌᓂᒃ 
ᐋᓐᓂᖅᑎᕆᖃᑦᑕᖅᑐᑦ ᐃᑲᔪᖅᑕᐅᒐᓱᓪᓗᑎᒃ. 
 
ᒐᕙᒪᒃᑯᑦ ᒫᓐᓇᓕᓴᐅᓂᖅᐹᑦ ᐅᓂᒃᑳᓕᐊᒥᓂᖏᑦ 
ᑮᓇᐅᔭᖅᑖᖑᖃᑦᑕᖅᑐᐃᑦ ᑐᓂᕐᕈᑎᐅᖃᑦᑕᖅᑐᐃᓪᓗ. 
ᑐᓂᓯᓐᓂᕋᔅᓯᒎᖅ $1.33 ᒥᓕᐊᓐᓂᒃ ᑮᓇᐅᔭᓂᒃ 
ᐃᑲᔫᑎᔅᓯᖕᓂᒃ 17-ᓄᑦ ᓄᓇᓕᖕᓄᑦ. ᑕᐃᑲᓂᒃ  

2016-2017 ᐊᕐᕌᒍᖓᓂ. 
 
ᐅᓪᓗᒥᒧᓪᓕ ᑕᐃᒪ ᓇᓕᐊᒃ ᓄᓇᓕᒃ, ᓄᓇᓕᓐᓂᒃ 
ᐃᖅᑲᖅᑐᐃᔨᕋᓛᖃᓐᖏᓚᑦ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓴᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᓄᓇᓕᓕᒫᑦᑎᐊᑦ 
ᐊᐅᓚᓲᓂᑦ ᐃᖅᑲᖅᑐᐃᔨᕋᓛᓂᒃ ᑲᑎᒪᔨᓖᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕙᓃᑦᑐᒍᑦ 
ᐊᓄᓪᓚᔅᓰᕕᓕᕆᓂᕐᒥᒃ ᑲᑎᑦᑐᒋᑦ ᐊᐅᓚᒍᑎᔅᓴᐃᑦ 
ᓂᕈᐊᖅᑕᐅᒋᐊᓖᑦ $37,819... ᒪᒥᐊᓇᖅ. ᒥᔅᑕ 
ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᒪᕐᕉᓐᓂᒃ 
ᓇᐃᑦᑐᑯᓘᖕᓂᒃ ᐊᐱᖅᑯᑎᒃᓴᖃᖅᑐᖓ.  
 
ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᒥᓂᖅᓯᓐᓂ 
ᐊᓄᓪᓚᓰᕕᑦ ᐱᓪᓗᒋᑦ. ᑕᐃᒃᑯᐊ ᑎᒍᔭᐅᖅᑲᔪᐃᑦ 
ᐃᓱᒪᒃᑯᑦ ᐊᒃᓱᕈᕈᑎᖃᖃᑦᑕᖅᑐᐃᑦ. ᑭᕙᓪᓕᕐᒥ 
ᐅᖃᐅᓯᖃᕋᒪ. ᑕᐃᒪᓕ ᑭᕙᓪᓕᕐᒥ 
ᐊᐅᓪᓚᖅᑎᑕᐅᓲᖑᕚᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓴᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᖅᑯᑎᖓ 
ᐅᖃᑦᑎᐊᕈᓐᓇᖅᑲᐅᒃ ᑐᑭᓯᕋᑖᓐᖏᓇᒃᑯ ᖃᓄᖅ 
ᐊᐱᕆᒐᓱᒻᒪᖔᖅ ᑐᑭᓯᕋᑖᓐᖏᓇᒃᑯ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ, 
ᐅᖃᑦᑎᐊᕈᓐᓇᖅᑭᐅᒃ ᐊᐱᖅᑯᑏᑦ? 
 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᒪᑉᐱᒐᖓ 17-ᖓᓂ. ᐊᕐᕌᒍᑕᒫᖅᓯᐅᑦ 
ᐅᓂᒃᑳᓕᐊᒥᓂᕐᓂᒃ ᐊᓄᓪᓚᔅᓰᕕᓕᕆᓂᕐᒥ 2015-
2016-ᒥ. ᑲᖏᖅᓯᓂᕉᖅ ᒪᒥᓴᕐᕕᒃ ᐃᓱᒪᓕᕆᓂᕐᒧᑦ 
ᐱᔨᑦᑎᕋᐅᑎᓂᑦ ᐊᑐᐃᓐᓇᖃᐃᓐᓇᐸᓐᖏᒻᒪᑕ. 
ᑖᒃᑯᐊ ᐋᓐᓂᐊᕕᒻᒥ ᐊᑐᐃᓐᓇᐅᑎᑕᐅᓲᖑᒐᓗᐊᑦ. 
ᐅᖃᓕᒫᖅᓯᒪᒻᒥᒐᒪ ᐊᓯᐊᓂᒃ ᑕᐃᒪᐃᑦᑐᑦ 
ᑎᒍᔭᐅᖅᑲᔪᑦ ᐊᐅᓪᓚᖅᑎᑕᐅᕙᒻᒪᑕᒎᖅ ᑭᕙᓪᓕᕐᒥ. 
ᑕᐃᒪᐃᒻᒪᖔᖅ ᓱᓕ ᐊᐱᕆᒐᓱᕋᑖᖅᑐᖓ. 
ᐅᕝᕙᓘᓐᓃᑦ ᐃᓱᒪᓕᕆᔪᓐᓇᓂᖅᓴᐅᓕᖅᑭᓰ 
ᓇᒻᒥᓂᖅ ᒫᓐᓇ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓴᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐄᖑᓱᒋᔪᒍᑦ. ᑕᐃᒃᑯᐊ 
ᐊᓄᓪᓚᔅᓰᕖᑦ ᖃᐅᔨᒋᐊᕐᕕᒋᔪᓐᓇᕐᒥᔭᕗᑦ ᐅᓪᓗᒥ 
ᖃᓄᐃᓕᖓᓕᕐᒪᖔᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᑯᐊ 
ᑕᑯᓐᓈᕋᒃᑭᑦ 2016-2017 ᐅᓂᒃᑳᓕᐊᕐᒥᓂᕐᓂ 
ᑲᖏᖅᓯᓂᕐᒥ ᒪᒥᓴᕐᕕᒃ ᐊᑐᐃᓐᓇᖃᖅᐸᓐᖏᒻᒪᑕ 
ᐃᓱᒪᓕᕆᓂᒃᑯᑦ ᐱᔨᑦᑎᕋᐅᑎᓂᑦ ᑲᖏᖅᓯᓂᕐᒥ. 
ᑕᕝᕙᓂ ᐅᖃᓕᒫᖅᑕᔅᓴᕆᓐᓂᕋᒃᑯ. ᐅᖃᖅᓯᒪᒻᒪᑦ 
ᐊᓄᓪᓚᔅᓰᕖᑦ ᕿᒥᕐᕈᐊᖅᑳᓲᑦ ᑎᒍᔭᐅᖅᑲᔪᓂᒃ 
ᑕᐃᒃᑯᐊ ᑎᒍᔭᐅᔪᑦ ᐃᓯᓕᖅᑐᐃᑦ ᐃᓱᒪᒃᑯᑦ 
ᐊᒃᓱᕈᕈᑎᖃᓐᖏᒃᑲᓗᐊᕐᒪᖔᑕ ᐸᓖᓯᒃᑯᓂᓪᓗ. 
ᖃᐅᔨᒋᐊᕐᕕᐅᓲᖑᓪᓗᑎᒃ ᑕᐃᒃᑯᐊ 
ᐃᓱᒪᕐᓗᓪᓚᕆᑦᑐᐃᑦ ᕿᑭᖅᑖᓗᓐᓂ 
ᐃᑲᔪᖅᑕᐅᕕᒻᒨᖅᑕᐅᓲᑦ 
ᐃᓱᒪᓕᕆᔨᖃᕐᓂᓴᐅᒻᒪᑕᒎᖅ.  
 
ᐃᓕᔅᓯ ᐊᐅᓚᒍᑎᖏᓐᓃᑐᕐᔫᔮᕐᖓᑦ ᑕᒪᓐᓇ. 

ᓱᓕ ᑕᐃᒪᐃᓕᐅᖃᑦᑕᖅᑳᑦ? ᐄᖑᑉᐸᑦ ᑕᐃᒪᓕ 
ᖃᑦᑎᑦ ᕿᑭᖅᑖᓗᒻᒥ ᐃᑲᔪᖅᑕᐅᕕᒻᒨᖅᑕᐅᓯᒪᓕᖅᑲᑦ 
ᐱᔾᔪᑎᖃᖅᑐᑎᒃ ᐃᓱᒪᖏᑎᒍᑦ 
ᐊᔅᓱᕈᕈᑎᖃᕐᓂᖏᓐᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓴᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑕᐃᒪᐃᖃᑦᑕᖅᑐᒍᑦ 
ᑲᖏᖅᓯᓂᕐᒦᑦᑐᖃᖅᑲᑦ ᐊᓄᓪᓚᔅᓯᐊᖑᔪᒥᒃ ᐃᓱᒪᒃᑯᑦ 
ᐃᑲᔪᖅᑕᐅᒋᐊᖃᖅᑳᑦ? ᐊᐅᓪᓚᖅᑎᑕᐅᓲᑦ ᕿᑭᖅᑕᓂ 
ᐃᑲᔪᖅᑕᐅᕕᒻᒧᑦ. ᑖᒃᑯᐊᓕ ᓈᓴᐅᑏᑦ ᑐᔅᓯᕌᕋᓗᐊᑎᒃ 
ᐱᓯᒪᓐᖏᓇᑦᑎᒍᑦ. ᐱᔪᓐᓇᖅᑕᕋᓗᐊᕗᑦ ᐃᓕᖕᓄᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, 
ᓇᓗᓇᐃᑦᑎᐊᕐᓗᒍ ᐊᒻᒪ ᖁᔭᓐᓇᒦᒃ, ᒥᓂᔅᑕ 
ᐊᖏᕋᕕᑦ ᑕᒪᓐᓇ ᕿᒥᕐᕈᒋᐊᕐᓂᐊᕐᓂᕋᖅᑐᒍ. 
 
ᒪᐅᖓ ᐊᐅᓪᓛᖅᑎᑕᐅᒐᐃᒻᒪᑕ ᐃᖃᓗᓐᓄᑦ, 
ᑕᐃᒃᑯᐊᓕ ᑕᐃᒪ ᒪᑭᒋᐊᕐᕕᒻᒦᖃᑦᑕᕋᔭᖅᑳᑦ 
ᕿᑭᖅᑖᓗᒻᒥ ᐃᑲᔪᖅᑕᐅᕕᒻᒥᖔᖑᓐᖏᑦᑐᖅ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓴᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᔾᔨᒌᒃᑲᔭᓐᖏᒻᒥᔪᖅ 
ᐊᔾᔨᒌᓐᖏᒻᒪᑕ ᐊᓄᓪᓚᔅᓯᐊᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪᓕ 
ᐊᔾᔨᒌᑉᐸᓐᖏᑉᐸᑕ, ᐅᓇ ᑐᑭᓯᑦᑎᐊᕋᓱᒃᑲᒃᑯᑦ 
ᑐᑭᖓ. 

ᑐᑭᓯᕗᖔ ᑕᐃᒫᑦᑎᐊᖅ ᑎᑎᕋᖅᓯᒪᔪᖅᑕᖃᓐᖏᑦᑐᖅ 
ᒪᑭᒋᐊᕐᕕᒻᒨᕐᓂᐊᕐᓂᕋᖅᑕᐅᓗᑎᒃ ᑕᐃᓐᓇᐃᓛᒃ 
ᑲᔾᔮᓇᕐᓂᓴᐅᒻᒪᑦ ᐱᐅᓂᖅᓴᐅᒻᒪᑦ 
ᖃᐅᔨᒪᓂᖅᓴᐅᓪᓗᓂᓗ ᒫᓐᓇᓕᓴᐅᓂᖅᓴᐅᓪᓗᓂᓗ? 
ᑕᐃᓐᓇ ᐃᑲᔪᖅᑕᐅᕕᒃ ᐱᐅᓐᖏᒻᒪᑦ ᑭᓇᑐᐃᓐᓇᕐᒧᑦ. 
ᐊᓪᓛᓪᓗ ᐃᓛᒃ ᐱᓂᖅᓴᒻᒪᕆᐅᔮᕆᓪᓗᓂ 
ᐃᓱᒪᕐᓗᑦᑐᓅᑦ ᐃᓱᒪᒃᑯᑦ ᐊᔅᓱᕉᑎᓕᓐᓄᑦ 
ᓇᔪᕋᔅᓴᐅᔫᔮᓐᖏᒻᒪᑦ.  ᑕᒪᓐᓇ ᐊᑲᐅᓐᖏᓪᓚᕆᑦᑐᖅ 
ᐃᓱᒪᒋᒋᐊᖓ ᑕᐃᑲᓃᑎᑦᑎᖃᑦᑕᕈᑦᑕᐃᓛᒃ 
ᐃᑲᔪᖅᑕᐅᕕᒻᒥ.  
 
ᑕᐃᓐᓇ ᐃᑲᔪᖅᑕᐅᕕᒃ ᕿᑭᖅᑖᓗᒻᒥ ᐱᓪᓗᒍ 
ᐱᓐᖑᐊᕐᕕᖃᕈᓐᓃᖅᑐᓂ ᒫᓐᓇ ᐊᑯᓐᓂᖓᓃᑦᑐᑕᓗ 
ᓄᑖᖅ ᐃᑲᔪᖅᑕᐅᕕᒃ ᓴᓇᔭᐅᓚᐅᖅᑎᓐᓇᒍ. ᐃᒃᑯᐊ  
ᐊᓃᖅᑎᑕᐅᓂᖅᓴᐅᖃᑦᑕᓕᖅᑳᑦ ᑎᒍᔭᐅᖅᑲᔪᐃᑦ? 
ᑕᐃᑲᓂ ᕿᒥᕐᕈᐊᕆᐊᖅᑐᕋᑦᑕ ᐱᓐᖑᐊᕐᕕᕋᓛᕈᓗᐊ 
ᑕᑯᓚᐅᖅᓯᒪᒐᑦᑎᒍᑦ ᐃᖃᐃᓕᓴᕐᕕᖓ, 
ᐃᖃᐃᓕᓴᐅᑎᖃᖅᑐᓂᓗ ᓈᒻᒪᓐᖏᓪᓚᕆᑦᑑᔮᔪᒻᒪᑦ. 
ᐃᒫᒃ ᖃᓱᓴᕐᕕᒋᒐᓱᒋᐊᖓ.  
 
ᒫᓐᓇᓕ ᑕᐃᒪ ᖃᓄᖅ ᐱᖃᑦᑕᖅᑲᑦ ᓄᑖᒥᒃ 
ᐃᑲᔪᖅᑕᐅᕕᑦᑖᓚᐅᓐᖏᓂᔅᓯᓐᓂ? ᑕᐃᒃᑯᐊ 
ᐊᓄᓪᓚᔅᓯᐊᑦ 
ᐃᖃᐃᓕᓴᖅᑎᐊᖃᑦᑕᖅᑎᑕᐅᒐᓱᑦᑐᑏᑦ 
ᐊᓃᑲᐃᓐᓇᖅᑎᑕᐅᖃᑦᑕᕋᓱᑦᑐᑎᓪᓗ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓴᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᒡᒍᓇᖅᑑᒐᓗᐊᖅ 
ᑕᐃᓐᓇᐃᓛᒃ ᐱᓐᖑᐊᕐᕕᖓ ᐲᖅᑕᐅᓚᐅᖅᓯᒪᒻᒪᑦ. 
ᑕᐃᒫᓪᓗ ᓄᑖᕐᖏᓛᒃ ᓴᓇᔭᐅᓛᕐᓂᖓ 
ᐱᔾᔪᑎᒋᓪᓗᒍ ᑲᑕᑉᐹᓪᓕᑎᑦᑎᓯᒪᔪᖅ 
ᑎᒍᔭᐅᖅᑲᔪᓂᒃ, 
ᐊᓃᕐᓂᖅᓴᐅᑎᒐᓱᑉᐸᓕᖅᑕᕋᓗᐊᕗᑦ. ᑕᐃᓐᓇ ᓄᑖᖅ 
ᐃᑲᔪᖅᑕᐅᕕᔅᓴᖅ 
ᑭᖑᕙᕆᐊᖅᑕᐅᑲᓐᓂᖁᓇᓐᖏᑦᑑᒐᓗᐊᖅ 
ᐱᓐᖑᐊᕕᑦᑖᕆᐊᖃᓪᓚᕆᒻᒪᑕᐃᓛᒃ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ.  

ᖃᐅᔨᒪᒐᒪ ᐊᑦᑐᐊᓂᖃᕕᐅᑎᒻᒪᑦ ᐃᓱᒪᒃᑯᑦ ᐊᒻᒪ 
ᐃᖅᑲᖅᑐᕋᔅᓴᕈᖃᑦᑕᕐᓂᖅ. ᐃᓱᒪᑐᐃᓐᓇᖅᑐᖓ 
ᑎᒍᔭᐅᖅᑲᔪᓕᒫᑦ ᑕᑯᓐᓈᖅᑐᒌᑦ, ᐃᓱᒪᒃᑯᑦ 
ᐊᔅᓱᕈᕈᑎᓖᑦ ᖃᓄᑎᒋ ᐃᓛᒃ 
ᖃᑦᑎᐅᕙᓪᓚᐃᓲᖑᕙᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ.  
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓴᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᐅᔨᒪᓪᓚᕆᓐᖏᑕᕗᑦ 
ᖃᑦᑎᓚᑦᑖᖑᒻᒪᖔᑕ ᐃᓱᒪᒃᑯᑦ ᐊᔅᓱᕈᕈᑎᓖᑦ 
ᑭᓯᐊᓂ ᐃᓯᕐᓂᐊᓕᖅᑎᓪᓗᒍ ᖃᐅᔨᓴᖅᑕᐅᓲᑦ 
ᐃᓱᒪᒃᑯᑦ ᐊᔅᓱᕈᕈᑎᖃᓐᖏᒃᑲᓗᐊᕐᒪᖔᑕ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, 
ᑐᑭᓯᔪᖓ ᐊᑦᑐᐊᓂᖃᕐᖓᑎᒃ ᑖᒃᑯᐊ ᑕᐃᒫᒃ 
ᐊᒥᓱᐊᓗᐃᑦ ᑎᒍᔭᐅᖅᑲᔪᑦ ᑎᒍᔭᐅᖅᑲᑉᐸᑕ ᑕᐃᒪ 
ᒪᓕᒐᕐᓂᒃ ᐊᑲᐅᓐᖏᓕᐅᕈᑎᖃᖅᑯᒍᑦ. ᐊᒻᒪ 
ᐃᓱᒪᕐᓗᑦᑐᒐᓛᓘᑉᐸᑕ ᑕᐃᒪᓕ ᑕᒪᓐᓇ 
ᐊᑲᐅᓐᖏᓕᐅᕈᑎᐅᒋᕗᖅᑕᐅᖅ. ᐊᑦᑐᐊᓂᖃᓲᖑᒻᒪᑕ 
ᐋᓐᓂᐊᓂᖅ ᐊᒻᒪ ᐃᖅᑲᖅᑐᖅᑕᐅᒋᐊᖃᕐᓂᖅ. 
ᑐᑭᓯᒃᑲᓐᓂᕈᑎᒃᑲᓂᕐᓂᒃ ᓇᓂᓯᒃᑲᓐᓂᕈᓐᓇᖅᑲᖃᐃ 
ᑕᒪᓐᓇ ᐱᓪᓗᒍ? ᒫᓐᓇ ᐃᓚᓕᐅᑎᓯᒪᓐᖏᒻᒪᑦ 
ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᖑᕙᑦᑐᓂᒃ.  
 
ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ ᐱᕋᔭᓕᖅᑭᑦᑖᖅ 
ᐃᖅᑲᑐᖅᑕᐅᓕᖅᑭᑦᑖᖃᑦᑕᖅᑐᓂᑦ ᖃᐅᔨᒪᒐᓱᓐᓂᖅ. 
ᒫᓐᓇᓕᓴᐅᓂᖅᐹᑦ ᐅᓂᒃᑳᓕᐊᒥᓃᑦ 
ᐊᕐᕌᒍᑕᒫᖅᓯᐅᑏᑦ ᑐᑭᓯᑎᑦᑎᑲᓐᓂᕈᑎᓂᑦ 
ᓴᖅᑭᔮᖅᑎᑦᑎᔫᒐᓗᐊᑦ ᑎᒍᔭᐅᓕᖅᑭᑦᑖᖃᑦᑕᖅᑐᓂᑦ, 
ᑭᓯᐊᓂ ᓇᓗᓇᐃᖅᓯᓯᒪᔪᕐᔫᔮᕐᖓᑕ ᑕᒪᓐᓇ 
ᐱᓕᕆᐊᖑᓯᒪᕙᓪᓚᐃᒻᒪᑦ. ᓈᓴᐅᑎᖓᓗ 
ᐊᓯᔾᔨᖅᑕᐅᓯᒪᕙᓪᓚᐃᓪᓗᓂ ᒪᑉᐱᒐᖓ 

11 ᑖᓐᓇ ᓈᓴᐅᓯᕆᔨᒥᒃ ᑭᓯᐊᓂ 
ᐃᖅᑲᓇᐃᔭᖅᑎᑦᑎᓗᑎᒃ ᑐᑭᑖᖅᑎᑦᑎᒍᓐᓇᕋᔭᖅᑐᐃᑦ 
ᖃᑦᑎᑦ ᑎᒍᔭᐅᓕᖅᑭᑦᑖᕙᒻᒪᖔᑕ. ᑕᒪᓐᓇ 
ᐱᕙᓪᓕᐊᔭᐅᓯᒪᓕᖅᑳ? ᐱᕙᓪᓕᐊᑎᑕᐅᓯᒪᓕᖅᑲ? 
ᖃᐅᔨᓴᕈᓐᓇᖅᓯᕕᓰ ᓇᓕᐊ 
ᑎᒍᔭᐅᓕᖅᑭᑦᑖᕙᒻᒪᖔᑕ ᖃᑦᑎᐊᑎᖅᑐᑎᓪᓗ 
ᑎᒍᔭᐅᓕᖅᑭᑦᑖᕙᒻᒪᖔᑕ? (ᑐᓵᔨᑎᒎᕈᓐᓃᖅᑐᖅ) 
ᐃᒃᕼᐃᕙᐅᑖᖅ, ᒪ’ᓇ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓴᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᒍ ᑐᖏᓕᕋ 
ᑭᐅᖁᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑏ. 
 
ᒪᑲᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᓯᒃᕙᐅᑖᖅ. ᐄ, 
ᑕᒪᓐᓇ ᐅᖃᐅᓯᕆᒐᔪᑦᑕᕗᑦ ᐊᕐᕌᒍᑕᒫᖅᓯᐅᑏᑦ 
ᐅᓂᒃᑳᑦ ᐃᓗᓕᖏᓐᓃᑦᑐᑦ. ᐅᖃᖅᓯᒪᖕᒪᑕ 
ᐃᖅᑲᓇᐃᔭᖃᑎᒋᔭᕗᑦ ᐊᓯᖏᑦ ᒐᕙᒪᖃᕐᕖᑦ 
ᑐᑭᓯᐅᒪᖃᑎᒌᓕᕈᓐᓇᕐᓂᐊᕋᑦᑕ ᑕᐃᒃᑯᐊ.  
 
ᐅᑎᖅᑕᕋᐅᔭᖅᐸᒃᑐᑦ ᐱᔾᔪᑎᒋᓪᓗᒋᑦ 
ᑐᑭᓯᒃᑲᓐᓂᕈᒪᔪᒍᑦ ᖃᓄᐃᒻᒪᑦ ᑕᐃᒪᐃᓕᖕᒪᖔᑦ 
ᑕᐃᒪᐃᒻᒪᖔᖏᑦ ᐅᕝᕙᓘᓐᓃᑦ ᑖᔅᓱᒥᖓᔅᓴᐃᓐᓇᖅ 
ᐊᑲᐅᓐᖏᓕᐅᕈᑎᖃᖃᑦᑕᖅᖢᓂ.  
 
ᑕᐃᒪ ᑐᑭᖓᓐᓂᒃ ᕿᓂᖅᑐᒍᑦ ᐊᒻᒪᓗ ᐅᑎᕈᑦᑕ 
ᐃᓛᒃ ᒪᑯᐊ ᐅᑎᖅᑕᕋᐅᔭᓗᐊᓐᖑᐊᖅᑐᑦ 
ᑐᑭᓯᓇᓱᒃᑕᕗᑦ ᑭᓱᒥᒃ ᐱᔾᔪᑎᖃᖅᖢᑎᒃ 
ᑕᐃᒪᐃᓕᖕᒪᖔᑦ. ᐊᒻᒪᓗ ᖃᔅᓯᑦ ᓱᑯᑦᑎᐊᓃᒻᒪᖔᑦ 
ᐳᓴᓐᑎᖏᑦᑎᒍᑦ ᑕᐃᒪᐃᓕᐅᖃᑦᑕᖅᑐᒍᑦ.  

ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑐᓴᕈᒥᓇᖅ. ᑕᒪᓐᓇ ᐃᖅᑲᓇᐃᔮᕆᔭᐅᖏᓐᓇᕐᒪᑦ 
ᐊᑏ ᑖᓐᓇ ᐱᓕᕆᐊᕆᕈᓘᔭᕈᔅᓯᐅᒃ. 
ᐃᑲᔫᑎᒋᓪᓚᕆᒍᓐᓇᕋᑦᑎᒃᑯᑦ ᑕᒪᒃᑯᐊ 
ᐱᓕᕆᐊᓐᖑᖅᑎᓯᒪᔭᕗᑦ ᐃᖏᕐᕋᑦᑎᐊᕋᓗᐊᕐᒪᖏᑦ 
ᐊᒻᒪᓗ ᑕᒪᒃᑯᐊ ᓯᖁᒥᑦᑎᕙᑦᑐᑦ 
ᐃᓕᓐᓂᐊᖅᑎᓪᓗᒋᑦ ᒪᒥᓴᕐᓗᒋᓪᓘᓐᓃᑦ ᑭᓱᒥᒃ 
ᑭᓐᖒᒪᔭᖏᓐᓂᒃ ᐊᑐᐃᓐᓇᕈᐃᕕᒋᓯᒪᓗᒋᑦ. 
 
ᐊᔪᕐᓇᓐᖏᑦᑕᕌᖓᓪᓗ ᑕᐃᒃᑯᐊ 
ᐅᑎᖅᑕᕋᐅᔭᖃᑦᑕᖅᑐᑦ ᖃᐅᔨᔭᐅᒃᐸᑕ ᓲᕐᓗᖃᐃ 
ᐃᓚᖃᕐᓗᑎᒃ ᐊᒃᖢᓂᕐᒧᑦ ᐊᒃᑐᐃᓂᖃᕐᒪᖔᑦ 
ᓄᓇᕗᒻᒥ. ᐊᒻᒪᓗ ᑕᐃᒃᑯᐊ ᐅᑎᖅᑕᕋᐅᔭᖃᑦᑕᕐᒥᔪᑦ. 
ᓲᕐᓗ ᐅᑎᕌᖓᒥᒃ ᐋᓐᓂᖅ ᐃᓛᒃ 
ᒪᑭᒪᓂᖅᓴᐅᓕᖅᖢᑎᒃ ᐊᓂᖃᑦᑕᕐᒪᑕ 
ᓂᕿᖃᑦᑎᐊᕋᒥᒃ. ᒪᒥᐊᓇᖅᑑᒐᓗᐊᖅ 
ᑕᐃᒪᐃᑦᑑᔪᓐᓇᕐᒥᖕᒪᑦ. ᑖᓐᓇ ᐅᖃᐅᓯᒃᓴᑐᐃᓐᓇᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑎᓴᒪᓂᒃ ᐊᐱᖅᑯᑎᒃᓴᖃᕋᒪ.  
 
ᓄᓇᓕᓕᒫᓂᒃᑯᐊ ᐊᓂᓵᖅᑐᑦ 
ᐃᑲᔪᖅᑎᖃᖃᑦᑕᓐᖏᒻᒪᑕ. ᑕᐃᒪᐃᑦᑑᓚᐅᖅᓯᒪᔪᖓ 
ᓄᓇᑦᑎᓐᓂ ᐊᓂᓵᖅᑐᖃᕌᖓᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᖁᐊᖅ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓴᔨᑎᒍᑦ): 
ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓄᓇᓕᒃ ᑕᐃᒪ ᐃᑲᔪᖅᑎᖃᓐᖏᑉᐸᑦ 
ᓄᓇᒥᖕᓂ ᖃᓂᓐᓂᖅᐹᒦᓐᖔᖅᑐᖅ 
ᓄᓇᔅᓯᖕᓄᐊᕋᔭᖅᑐᖅ ᑕᐃᓐᓇ ᐊᓂᓵᖅᑐᖅ 
ᑲᑎᒪᖃᑎᒋᔪᓐᓇᕐᓂᐊᕋᒥᐅᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᓄᖅ ᑕᐃᒪ ᐱᓕᕆᕝᕕᓯ ᐃᑲᔪᖃᑦᑕᖅᐸᑦ 
ᐃᑲᔪᖅᓱᐃᖃᑦᑕᖅᐸᑦ ᑕᐃᒃᑯᓂᖓ ᐊᓂᓵᖅᑐᓂᒃ 
ᑲᒪᔨᐅᕙᑦᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᖁᐊᖅ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓴᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐃᑲᔪᖅᑎᖓ 
ᐊᓂᓵᖅᑐᓂᒃ ᑲᑎᒪᖃᑎᖃᖦᖤᖅᐳᖅ, 
ᖃᓄᐃᓕᐅᕐᒪᖔᑦ ᖃᓄᕐᓗ ᒪᑭᑉᐹᓪᓕᕈᓐᓇᕐᒪᖔᑦ, 
ᖃᓄᕐᓗ ᐃᑲᖅᑕᐅᒃᑲᓐᓂᕈᓐᓇᕐᓂᐊᕐᒪᖔᑦ. ᐄ, 
ᑕᐃᒪᓐᓇᕈᓘᔭᖅ ᐃᑲᔪᕋᓱᖃᑦᑕᖅᑕᖓ 
ᐊᓂᓕᓵᖅᑐᖅ. ᓯᖁᒥᑦᑎᓂᐊᓐᖏᒻᒪᑦ 
ᒪᓕᒋᐊᖃᖅᑕᒥᖕᓂᒃ ᐃᑲᔪᕆᐊᖅᓯᒪᓪᓗᑎᖏᒃᑯᐊ 
ᑕᐃᒃᑯᓂᖓ ᐅᐸᒃᑕᐅᖃᑦᑕᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 
ᐊᐱᖅᑯᑎᒐ ᐱᓕᕆᕝᕕᓯ ᖃᓄᖅ ᐃᑲᔪᖃᑦᑕᖅᐸᑦ 
ᑕᐃᒃᑯᓂᖓ ᐊᓂᓵᖅᑐᓄᑦ 
ᐃᑲᔪᖅᑎᒋᔭᐅᖃᑦᑕᖅᑐᓄᑦ, 
ᐃᑲᔪᖅᑕᐅᔭᕆᐊᖃᓕᕌᖓᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᖁᐊᖅ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓴᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᓂᓵᖅᑐᓂᒃ 
ᐃᑲᔪᖅᑏᑦ ᐃᓕᓐᓂᐊᓯᓐᓈᑦ ᑲᑎᒪᓂᕐᓄᑦ 

ᑕᐃᒪᐃᑦᑐᓅᖅᐸᒃᑐᑦ ᐊᒻᒪᓗ 
ᐃᓕᓐᓂᐊᖅᑎᑕᐅᓪᓗᑎᒃ ᓲᕐᓗ 
ᐊᓂᖅᓵᖅᑐᖃᕈᓐᓃᕐᓂᖅᐸᑦ, ᐃᒻᒥᓃᖅᑕᐃᓕᒪᓂᖅ, 
ᐊᐅᓚᑦᑎᔾᔪᓰᑦ. ᐃᓕᓐᓂᐊᖅᑎᑕᐅᖃᑦᑕᖅᖢᑎᒃ 
ᖃᓄᑎᒋ ᐅᓗᕆᐊᓇᖅᑎᒋᔪᒦᒻᒪᖔᑦ ᑖᓐᓇ 
ᑲᒪᒋᔭᖓ, ᐊᒻᒪᓗ ᐃᑲᔪᖅᑎᒋᔭᐅᔪᓂᒃ 
ᐃᓕᓐᓂᐊᖅᑎᑕᐅᖃᑦᑕᕐᒥᔪᑦ ᐊᒻᒪᓗ ᑲᓇᑕᐅᑉ 
ᒐᕙᒪᒃᑯᖏᑦᑕ ᖃᓄᐃᑦᑐᓂᒃ ᐱᔭᒃᓴᖅᑖᖅᓯᒪᖕᒪᖔᑦ 
ᐃᓕᓐᓂᐊᕈᑎᒃᓴᑦ 1-3 ᐊᒻᒪ ᐱᓕᒻᒪᒃᓴᕐᓂᖅ 
ᐃᓕᓐᓂᐊᕈᑎᒃᓴᓂᑦ ᑕᐃᒃᑯᓂᖓ ᐱᖃᑦᑕᕐᒥᔪᑦ 
ᒪᑭᒪᑦᑎᐊᕐᓂᕐᒥᒡᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊᓗ ᐅᐊᑦᓯᔩᑦ ᐊᓄᓪᓚᒃᓰᕕᖕᓂ ᒫᓐᓇ 
ᐸᐃᑉᐹᖁᑎᖃᕐᒪᑕ ᐆᒪᓯᖅᑐᖃᕐᓂᖅᐸᓪᓘᓐᓃᑦ 
ᐃᑲᔪᕈᓐᓇᕐᓂᕐᒥᒃ. ᖃᔅᓯᐊᖅᑎᖅᖢᑎᖏᒃᑯᐊ 
ᐃᓕᓐᓂᐊᖅᑎᑕᐅᖃᑦᑕᖅᑐᑦ ᐃᖅᑲᓇᐃᔭᖅᑏᑦ?  
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᖁᐊᖅ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓴᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᒍᑕᒫᑦ 
ᐃᓕᓐᓂᐊᖅᑎᑕᐅᒃᑲᓐᓂᕆᐊᖃᖃᑦᑕᖅᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓄᓪᓚᒃᓰᕖᑦ 
ᐊᐅᓚᔾᔪᑏᑦ ᒪᑭᒪᐅᑏᑦ ᓂᕈᐊᕈᐅᓂᐊᖅᑐᑦ 
$37,819,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ 
E-9 ᓄᓇᓕᖕᓂ ᐃᖅᑲᖅᑐᐃᕕᓂᕆᓂᖅ. ᐊᐱᖅᑯᑏᑦ? 
ᒥᔅᑕ ᒪᐃᓐ. 
 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᓄᐃᓕᖓᓕᖅᐸᓄᑯᐊ ᑕᐃᒃᑯᐊ ᓄᓇᕗᑦ 
ᒐᕙᒪᒃᑯᖏᓐᓂ ᓄᓇᓕᖕᓂ ᒪᓕᒐᓕᕆᔩᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᖁᐊᖅ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓴᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. 6-ᖑᔪᑦ ᓄᓇᓖᑦ 
ᐃᖅᑲᓇᐃᔭᖅᑏᑦ ᕼᐋᒻᓚᒃᑯᓐᓃᓚᐅᖅᑑᒐᓗᐊᑦ 
ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᓕᖅᑐᑦ ᐊᒻᒪᓗ 
ᐊᓯᖏᑦ ᓄᓇᓕᖕᓂ ᐃᖅᑲᖅᑐᐃᕕᓕᕆᔩᑦ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᑖᕆᔭᐅᓂᐊᖅᑐᑦ 
ᓯᕗᓂᒃᓴᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᒥᔅᑕ ᒪᐃᓐ. 
 
ᒪᐃ: ᒪ’ᓇ, ᐃᒃᓯᕙᐅᑖᖅ. ᐄ, ᑕᒪᓐᓇ 
ᐱᒋᐊᖅᑕᐅᓚᐅᖅᓯᒪᔪᖅ 2017-ᒥ ᐱᓕᕆᕝᕕᔅᓯᓐᓄᑦ 
ᓄᓇᕗᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᑖᕆᔭᐅᓂᐊᕐᒪᑕ. ᐊᒻᒪᓗ 2017-ᒥ 
ᐅᖃᖅᓯᒪᔪᖅᑕᖃᖅᖢᓂ ᑮᓇᐅᔭᑦ 
ᐊᑐᐃᓐᓇᕈᖅᐸᓪᓕᐊᓂᖏᑦ ᒪᓕᒡᓗᒋᑦ-ᓚᓯᒪᒻᒪᑦ. 
ᖃᓄᖅ ᑕᐃᒪ ᑖᒃᑯᐊ ᐱᔭᕇᖅᑕᐅᓂᐊᖅᐸᑦ 
ᓄᓇᓕᓕᒫᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᖁᐊᖅ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓴᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓖᑦ ᐊᓯᖏᑦ ᓄᓇᕗᑦ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᒋᔭᐅᓂᐊᖅᑐᑦ ᐱᖓᓱᑦ 
ᑎᓴᒪᓪᓘᓐᓃᑦ ᐊᕐᕌᒍᑦ ᐊᒡᒋᖅᑐᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ 
ᑎᑭᕌᕐᔪᐊᕐᒥ ᓴᖅᑭᑲᑕᒃᓯᒪᔪᑦ ᓇᓗᓇᐃᕈᒪᒐᒃᑯ 
ᑎᑎᕋᕐᕕᖃᓐᖏᓐᓇᑦᑕ ᑕᐃᑲᓂ. ᐊᒻᒪᓗ 
ᕼᐋᒻᓚᒃᑯᓐᓄᑦ ᑲᒪᒋᔭᐅᓯᒪᓪᓗᓂ ᐊᒃᑐᐃᓂᖃᕐᒪᑦ 
ᐊᓯᖏᓐᓂᒃ ᐱᓕᕆᕝᕕᖕᓂ. ᐄ, ᐊᒻᒪᓗ ᒥᓂᔅᑕ 
ᑖᔅᓱᒥᖓ ᐱᓕᕆᐊᖃᕐᒪᑦ ᖁᔭᓕᕙᕋ.  
 
ᐊᒻᒪᓗ ᐃᖅᑲᓇᐃᔭᑦᑎᐊᖅᑐᕐᔪᐊᕐᒪᕆᐊᓘᖕᒪᑦ 
ᑎᑭᕌᕐᔪᐊᕐᒥ ᑕᐃᒃᑯᐊ ᐃᖅᑲᖅᑐᐃᔨᕋᓛᑦ 
ᑲᑎᒪᔨᕋᓛᖏᑦ. ᐊᑯᓂᐊᓗᒃ ᑕᐃᑲᓃᔅᓯᒪᓕᖅᑐᖅ 
ᐃᓛᒃ, ᐃᑲᔪᖅᑐᓪᓚᕆᐊᓗᐃᑦ ᓄᓇᓕᖕᓂ. 
ᖁᔭᓐᓇᒦᖅᖢᓯᓗ ᐱᓕᕆᕝᕕᓯ 
ᐃᑲᔪᖅᓱᖅᑕᐅᑦᑎᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓯᕗᓪᓕᖅᐹᒥᒃ ᑖᒃᑯᐊ ᑕᐃᒃᑯᐊ ᑲᑎᒪᔨᕋᓛᑦ 
ᑲᖏᖅᖠᓂᕐᒥ ᐊᒃᓱᐊᓗᒃ ᐃᖅᑲᓇᐃᔭᑦᑎᐊᖅᑐᑦ. 
ᑭᓯᐊᓂᓕ ᓄᓇᕗᒻᒥ ᑕᐃᒃᑯᐊ ᒪᒃᑯᒃᑐᑦ ᐱᕋᔭᒃᐸᒃᑐᑦ 
ᓄᓇᓕᒃ ᑲᑎᒪᔨᐊᓛᒃᑰᖃᑦᑕᖅᑐᑦ 
ᐱᕋᔭᒃᑲᓐᓂᖃᑦᑕᓐᖏᓛᑦ? ᐅᕝᕙᓘᓐᓃᑦ ᑕᒪᒃᑯᐊ  
ᖃᓄᐃᑉᐸᓪᓕᐊᓂᖏᑦ ᒪᒃᑯᒃᑐᑦ ᖃᕆᓴᐅᔭᒃᑯᑦ 
ᓄᐊᑕᐅᕙᓪᓕᐊᒻᒪᖔᑦ? ᑖᓐᓇ ᑭᖑᓪᓕᖅᐹᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑕᐅᑐᓐᖏ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓴᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ 
ᐊᒡᒍᖅᑐᖅᑕᐅᓯᒪᖕᒪᑕ ᐊᕕᒃᑐᖅᓯᒪᔪᓂᒃ. 

ᓄᓇᕗᒻᒥ 192-ᖑᓚᐅᖅᑐᑦ 
ᐃᖅᑲᖅᑐᐃᔨᐊᓛᒃᑰᖅᑎᑕᐅᔪᑦ. ᑲᑎᓕᒫᕐᓗᒋᑦ 111 
ᐊᒻᒪ ᑲᒪᒋᔭᐅᔪᑦ ᒫᓐᓇ 67 ᐊᒻᒪ 21-ᖑᓪᓗᑎᑦ 
ᐅᑎᖅᑎᑕᐅᔪᕕᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 
ᐃᓕᓴᕆᒐᕕᖓ. ᒪᒃᐱᖅᑐᒐᖅ 7-2-ᒥ 
ᐊᐱᖅᑯᑎᒃᓴᖃᕋᒪ ᐱᖓᔪᖓᑦ 2018-19 
ᐱᕋᔭᒃᑕᐃᓕᒪᓂᕐᒧᑦ ᑐᕌᖓᔪᓂᒃ ᐋᖅᑭᒃᓯᓗᑎᒃ 
ᓄᓇᕗᓕᒫᕐᒧᑦ. ᑭᓯᐊᓂ ᖃᓄᐃᓕᖓᓂᖓ 
ᓇᓗᓇᐃᖅᓯᓗᑎᒃ ᑮᓇᐅᔭᓂᒃ ᖁᓕᓂᒃ ᓄᓇᓕᖕᓂ 
ᐃᓕᓐᓂᐊᖅᑎᑦᑎᔪᓐᓇᕐᓂᐊᕐᒪᑕ ᐱᕋᔭᑦᑕᐃᓕᒪᓂᐅᑉ 
ᒥᒃᓵᓄᑦ. ᐊᒻᒪ ᐅᖃᓕᒫᓂᒃ ᐋᖅᑭᒃᓱᐃᓯᒪᓕᖅᑐᑦ 
ᓄᓇᓕᓕᒫᑦ ᐃᑲᔫᑎᒃᓴᒃᑲᓐᓂᖏᓐᓂᒃ.  
 
ᐅᓇ ᐊᐱᖅᑯᑎᒋᕙᕋ ᖁᓕᓄᑦ ᓄᓇᓕᖕᓄᑦ 
ᑐᕌᖓᒐᕕᑦ ᑭᓯᐊᓂ ᐊᒻᒪᓗ ᐃᑲᔫᑎᒃᓴᖏᑦ 
ᐅᖃᓕᒫᑦ ᐱᔭᕇᖅᓯᒪᓪᓗᑎᒃ. ᑖᓐᓇᖃᐃ 
ᐅᓂᒃᑲᐅᓯᕆᒃᑲᓐᓂᕈᖕᓂ ᖃᓄᐃᓕᖓᖕᒪᖔᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓴᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐱᓕᕆᐊᓂᒃ 
ᐱᕋᔭᑦᑕᐅᓕᒪᓂᕐᒧᑦ ᑐᕌᖓᔪᓂᒃ ᐋᖅᑭᒃᓯᓯᒪᔪᒍᑦ 
ᐃᖅᑲᓇᐃᔭᖅᑏᑦ ᓄᓇᓕᖕᓄᐊᖅᑕᖃᑦᑕᖅᑐᑦ 
ᐱᕋᔭᑦᑕᐃᓕᒪᓂᕐᒧᑦ ᑕᒪᒃᑯᐊ ᑐᕌᖓᔪᑦ 
ᐊᑐᖅᑕᐅᒐᓗᐊᕐᒪᖔᖏᑦ ᐊᒻᒪᓗ ᐃᖅᑲᖅᑐᐃᕕᖕᓂ 
ᐃᖅᑲᓇᐃᔭᖅᑎᒋᔭᐅᔪᑦ ᑖᒃᑯᓂᖓ ᑲᒪᔨᐅᖃᑦᑕᕐᒥᔪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓄᓇᓕᖕᓂ ᐱᖁᔭᓕᕆᓂᖅ ᐊᐅᓚᔾᔪᑏᑦ ᒪᑭᒪᐅᑏᑦ 
ᓂᕈᐊᕈᑕᐅᓂᐊᖅᑐᑦ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓲᕐᓗ 
ᐅᐊᑦᓯᐊᒃᑲᓐᓂᖃᐃ 
ᐊᐱᖅᑯᑎᒋᓇᓱᕐᓚᖅᑰᔨᖅᑲᐅᔭᕋᓗᐊᒃᑲ 
ᐊᓯᐊᒍᖔᖅᑎᑕᐅᕙᑦᑐᑦ ᐃᖅᑲᖅᑐᐃᕕᓕᕆᔭᐅᓂᖏᑦ 
ᐊᓯᖔᖓᒍᑦ ᐃᖅᑲᖅᑐᐃᕕᓪᓚᕆᐊᓗᒃᑰᓐᖏᖦᖢᑎᒃ. 
ᐊᒻᒪᓗ ᑐᓴᐅᒪᖃᑦᑕᕋᑦᑕ ᑕᒪᒃᑯᐊ ᓲᕐᓗ 
ᐃᖃᓗᒃᑑᑦᓯᐊᕐᒥᒎᖅ ᑕᐃᒪ ᑕᐃᒃᑯᐊ 
ᓄᓇᒧᓐᖓᐅᖅᑎᑕᐅᓪᓗᑎᒃ ᓲᕐᓗ ᑕᒪᔾᔭᐅᖅᑰᕐᒪᑕ. 
ᑕᒪᔾᔭᐅᖕᒪᑕ.  
 
ᐊᒻᒪᓗ ᐊᑐᖅᑕᐅᓵᓚᐅᖅᑐᖅ ᐃᓛᒃ ᐃᖃᓗᒃᑑᑦᓯᐊᕐᒥ 
ᐱᐅᖕᒪᕆᒃᖢᓂ, ᐃᖃᓗᒃᑑᑦᓯᐊᕐᒥᐅᖅᑰᖅᑐᕐᖏᓐᓇ.  
ᑕᒪᒃᑯᓂᖓᐃᓛᒃ ᑕᐃᓐᓇ ᑕᒪᒃᑯᓂᖓ 
ᐊᑐᕐᓂᖅᓴᐅᖃᑦᑕᕐᓂᕐᒥᒃ.  
 
ᐊᑐᕐᓂᖅᓴᐅᖃᑦᑕᕆᐊᖃᖅᑰᔨᖕᒪᑕ ᐃᓄᐃᑦ 
ᐃᓕᖅᑯᓯᑐᖃᖓ ᐊᑐᕐᓂᐊᖅᑎᓪᓗᒍ. ᑕᒪᒃᑯᐊ 
ᓄᓇᓖᑦ ᑕᒪᕐᒥᒃ ᑕᐃᒪᓐᓇᐃᑦᑐᖃᖅᑐᒃᓴᐅᒋᕗᑦ ᓲᕐᓗ 
ᐃᖅᑲᖅᑐᐃᕕᓪᓚᕆᐊᓗᒃᑰᓐᖏᓪᓗᑎᒃ 
ᐃᑰᓇᖔᕈᓐᓇᖅᑐᑦ, ᐃᑰᓈᖔᕈᓐᓇᕐᓗᑎᒃ.  
ᑕᐃᒪᓐᓇᐃᑦᑐᖅᑕᖃᐅᖅᐹ ᐊᓯᐊᒍᖔᖅ 
ᐃᖅᑲᖅᑐᖅᑕᐅᓗᑎᒃ ᐱᑕᖃᐅᖅᐸ ᓄᓇᓕᖕᓂ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓴᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᒃᑯᐊ ᐃᓄᐃᑦ 
ᐱᖅᑯᓯᖏᓐᓄᑦ ᑐᕌᖓᔪᓂᒃ ᑐᓐᖓᕕᖃᖅᖢᑎᒃ 
ᑕᐃᒪᐃᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ. 
 

ᖁᐊᓴ: ᐄ, ᑕᒪᓐᓇ ᑐᑭᓯᑦᑎᐊᖅᑕᕋ. ᑭᓯᐊᓂ 
ᐊᐱᖅᑯᑎᒋᖅᑲᐅᔭᕋᓕ ᓄᓇᓖᑦ ᑕᒪᕐᒥᒃ 
ᑕᐃᒪᓐᓇᐃᑦᑐᒃᑰᖅᑎᑕᐅᔪᓐᓇᖃᑦᑕᖅᐹᑦ ᓲᕐᓗ 
ᐃᖅᑲᖅᑐᐃᕕᓪᓚᑦᑖᒃᑰᓐᖏᑦᑐᖅ 
ᐊᓯᐊᒍᖔᖅᑎᑕᐅᓗᑎᒃ ᐃᑰᓇᖔᖅ ᓄᓇᓕᖕᓂ. 
ᓄᓇᓕᖕᓂ ᑕᒪᕐᒥᒃ ᑕᐃᒪᓐᓇᐃᑦᑐᖅᑕᖃᕈᓐᓇᖅᐹ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓴᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᐄ. ᑕᐃᒃᑯᓂᖓ 
ᐊᑐᖃᑦᑕᖅᑐᑦ ᐅᖃᐅᓯᕆᔭᕐᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᑦᓱᒧᖓ 
ᐅᑎᒃᑲᓐᓂᑐᐃᓐᓇᕐᓗᖓ, ᒪᐅᖓ 
ᓄᓇᒧᐊᖅᑎᑕᐅᖃᑦᑕᖅᑐᑦ ᐅᖃᐅᓯᕆᖅᑲᐅᔭᕋ 
ᐃᖃᓗᒃᑑᑦᓯᐊᕐᒥ ᑕᐃᓐᓇ ᐊᑐᖅᑕᐅᔪᕕᓂᖅ. ᑕᒪᓐᓇ 
ᐱᐅᔪᒻᒪᕆᐊᓘᖅᑰᔨᖕᒪᑦ. ᐊᒻᒪ 
ᑕᐃᔅᓱᒪᓂᒃᑲᓐᓂᖅᑕᐅᖅ ᓄᓇᓕᕋᓛᖃᖅᐸᒃᑎᓪᓗᑕ 
ᐊᒻᒪ ᓄᓇᓕᕋᓛᑦ ᐊᑐᖅᑕᐅᕙᓚᐅᕐᒥᖕᒪᑕ ᑕᐃᒪᓐᓇ. 
ᓲᕐᓗ ᑕᐃᓐᓇ ᐃᖃᓗᒃᑑᑦᓯᐊᕐᒥ ᐊᑐᖅᑕᐅᔪᕕᓂᖅ. 
ᑕᒪᒃᑯᓂᖓ ᐅᖃᓚᐅᕈᓗᐊᖅᑐᖅ ᑖᒃᑯᐊ ᖃᔅᓰᓐᓇᐃᑦ 
ᓄᓇᓖᑦ ᑕᐃᒪᓐᓇᐃᓕᖓᓚᐅᕐᒪᑕ. ᑖᓐᓇ 
ᐱᒋᐊᒃᑲᓐᓂᕆᐊᖃᓪᓚᕆᖅᑰᕐᒪᑦ ᑕᐃᒫᒃ 
ᐊᖏᒡᓕᕚᓪᓕᕈᓐᓇᕐᓂᐊᕐᓂᖓᓂᒃ ᓂᕆᐅᒃᐱᓰ? 
ᐃᒻᒪᖄ ᖃᑯᒍᑭᐊᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓴᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᖕᓂᒃ 
ᐊᐅᓪᓛᕈᔾᔨᓂᖃᕐᒪᑕ ᑕᒪᒃᑯᐊ ᐊᓄᓪᓚᒃᓯᖅᑐᓄᑦ 
ᐊᒻᒪ ᐱᖃᑖ, ᐃᓄᒃ ᐊᐅᓪᓚᖃᑕᐅᔪᒪᒃᐸᑦ 
ᐱᑕᖃᕐᒥᔪᖅ ᑕᒪᒃᑯᐊ ᐅᓗᕆᐊᓇᖅᑐᒦᑦᑐᐃᑦ 
ᐊᖑᑏᓪᓘᓐᓃᑦ ᐃᓐᓇᐃᑦ ᐅᕝᕙᓘᓐᓃᑦ ᓱᕈᓰᑦ ᑖᒃᑯᐊ 
ᒪᕐᕉᒃ ᓄᓇᒨᓐᖓᐅᔾᔨᓃᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᓇᓕᖕᓂ 
ᐃᖅᑲᖅᑐᐃᕕᓕᕆᓂᖅ. ᐊᐅᓪᓛᕈᑎᖏᑦ ᑲᑎᖦᖢᒋᑦ 
ᓂᕈᐊᕈᑎᒋᔭᐅᔭᕆᐊᓖᑦ $5,495,000. 
ᓈᒻᒪᒃᓴᖅᑐᐃᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒍᑦ): ᖁᔭᓐᓇᒦᒃ. ᐅᑎᕐᕕᒋᓗᒍ 
E-3. ᑖᒃᑯᐊ ᐅᓂᒃᑲᐅᓯᖏᑦ ᑲᑎᓪᓗᒋᑦ ᓂᕈᐊᕐᓗᒋᑦ 
ᑕᒪᕐᒥᒃ $125,512,000. ᓈᒻᒪᒃᓴᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒍᑦ): ᖁᔭᓐᓇᒦᒃ. ᐊᖏᖅᐱᑕ 
ᑖᒃᑯᐊ ᐃᖅᑲᖅᑐᐃᔨᓕᕆᔨᒃᑯᑦ ᐱᐊᓂᒃᑕᕗᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᖃᓪᓗᐊᖅ, ᓂᓪᓕᒃᑲᓐᓂᕈᒪᒍᕕᑦ?  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓴᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᖅᑲᓇᐃᔭᖅᑎᕗᑦ 
ᖁᔭᓐᓇᒦᖅᐸᒃᑲ ᐅᕙᒻᓂᒃ ᐃᑲᔪᖃᑦᑕᕐᒪᑕ. ᑖᒃᑯᐊ  
ᑭᐅᔪᓐᓇᕈᓐᓇᕐᓂᕋᐃᒻᒪᑦ ᖃᐅᔨᒪᒋᐊᖃᕐᓂᕋ 
ᒥᓂᔅᑕᐅᓪᓗᖓ.  
 
ᐊᒻᒪᓗ ᐃᓕᑉᓯ ᖁᔭᓐᓇᒦᒃ, ᐊᐱᖅᓱᖅᑕᓯ ᑖᒃᑯᐊ 
ᓄᓇᕗᒻᒥᐅᑦ ᖃᐅᔨᒪᒋᐊᖃᕐᒪᑕ ᑖᒃᑯᐊᓂ 
ᐱᓕᕆᐊᑉᑎᓐᓂᒃ ᑕᒪᒃᑯᐊ ᑲᒪᒋᔭᐅᓂᖏᓐᓂᒃ 
ᐊᓄᓪᓚᒃᓯᖅᑐᐃᑦ ᓄᓇᓖᑦ ᐃᖅᑲᖅᑐᐃᔪᓕᕆᔩᑦ. 
ᑕᒪᒃᑯᐊ ᐃᖅᑲᖅᑐᐃᔨᕋᓛᑦ ᑲᑎᒪᔨᖏᑦ, ᑕᒪᒃᑯᐊ 
ᖃᓄᖅ ᐃᓅᓯᑉᑎᒻᓂ ᐊᓯᔾᔩᖕᒪᖔᑉᑕ ᐱᐅᓂᖅᓴᒧᑦ.  
 
ᖁᔭᓐᓇᒦᒻᒪᕆᐊᓕᒃ ᐃᓕᑉᓯᖕᓂᒃ ᓵᓐᖓᔪᓐᓇᕋᑉᑕ 
ᐊᒻᒪ ᑭᐅᒪᔪᓐᓇᕐᓂᕗᑦ ᓈᒻᒪᒃᑐᒃᓴᐅᒐᓗᐊᖅᐳᖅ 
ᖃᓄᐃᓕᐅᖅᐸᓪᓕᐊᒻᒪᖔᑦᑕ. ᖁᔭᓐᓇᒦᒻᒪᕆᐊᓗᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐃᖃᓪᓗᐊᖅ. ᖁᔭᓐᓇᒦᒃ. ᑕᒪᒃᑯᐊ 
ᑭᐅᔪᓐᓇᖅᑲᐅᒐᖕᓂ.  
 
ᑕᒡᕙ ᐃᖅᓱᖅᑏ ᑖᒃᑯᐊ ᐃᖅᑲᓇᐃᔭᖅᑎᖏᑦ 
ᐊᓂᖃᑎᒋᔪᓐᓇᕈᕕᒋᑦ. 10 ᒥᓂᔅᓯ 
ᓄᖅᑲᖔᕐᓂᐊᖅᐳᒍᑦ. ᖁᔭᓐᓇᒦᒃ.  
 
>>ᓄᖅᑲᖓᑲᐃᓐᓇᖅᑐᑦ 17:20ᒥ ᑲᑎᒪᓂᖅ 
ᐱᒋᐊᒃᑲᓐᓂᖅᑐᖅ 17:41ᒥ 
 
ᒪᓕᒐᒃᓴᖅ 15 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2019-2020 - ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔾᔪᑎᓕᕆᔨᒃᑯᓪᓗ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᒥᑭᓐᖑᐊᖅ)(ᑐᓵᔨᑎᒍᑦ): ᖁᔭᓐᓇᒦᒃ. 
ᑲᑎᒪᓂᕐᒧᑦ ᐅᑎᖁᔨᓕᖅᐳᖓ ᐱᒋᐊᖁᓪᓗᒍ. ᒥᓂᔅᑕ 
ᐊᕿᐊᕈᖅ, ᑖᒃᑯᐊ ᐃᖅᑲᓇᐃᔭᖅᑎᑎᑦ 
ᑕᑉᐸᐅᓐᖓᖁᕕᒌᑦ? ᒥᓂᔅᑕ ᐊᕿᐊᕈᖅ? 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ, ᐊᔪᕐᓇᖏᑉᐸᑦ, ᐄ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑲᑎᒪᔩᑦ ᐊᖏᖅᐱᕼᐄ 
ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ 
ᐊᐱᖅᓱᖅᑕᐅᕝᕕᖕᒧᐊᖅᑑᓪᓗᐊᖁᑉᓗᒋᑦ? 
ᐊᖏᖅᐱᕼᐄ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᖅᓱᖅᑏ, 
ᐃᖅᑲᓇᐃᔭᖅᑎᖏᑦ ᐃᑎᖅᑎᑦᑑᓪᓗᐊᕈᕕᒋᑦ. 

ᒪ’ᓇᓪᓗᐊᕕᒃ. ᓇᓗᓇᐃᑦᓯᐊᕐᓂᐊᕐᒪᑕ ᒥᓂᔅᑕ 
ᐊᕿᐊᕈᖅ, ᓇᓗᓇᐄᔭᖅᑑᓪᓗᐊᕋᕕᒋᑦ 
ᐃᖅᑲᓇᐃᔭᖅᑎᑎᑦ ᐊᒻᒪ ᑲᔪᕼᐃᒋᐊᒻᒫᓪᓗᑎᒃ 
ᐅᒃᑯᐃᕈᑎᖕᓄᑦ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ 
ᒪᓕᒐᓕᐅᖅᑎᐅᖃᑎᒃᑲ. ᐅᓇ ᑕᓕᖅᐲᓐᓃᑦᑐᖅ 
ᑐᖓᓕᑦᑎᐋᕚᓗᒐ ᐅᓪᓗᕆᐊᖅ ᕼᐋᓐᓴᓐ, ᐊᒻᒪᓗ 
ᓴᐅᒥᓐᓃᑦᑐᖅ ᒥᓂᔅᑑᑉ ᑐᖓᓕᖓᑕ 
ᑐᖓᓕᑦᑎᐊᕙᒃᑲᓐᓂᐋᓗᐊ, ᐴᓂ ᒪᑲᐃᓴᒃ. ᑕᒃᑰᕗᒍᑦ 
ᑕᕝᕙ ᑕᒫᓃᓐᓂᐊᖅᑐᒍᑦ. 
 
ᖁᔭᓐᓇᒦᒃ ᐊᒻᒪᓗ ᐊᓕᐋᓇᐃᑦ ᕿᒥᕐᕈᒐᑦᑕ 2019-
2020 ᑮᓇᐅᔭᑦ ᐊᑐᖅᑐᒃᓴᑦ ᐊᖏᖅᑕᐅᓯᒪᔪᑦ 
ᐱᓕᕆᐊᒃᓴᓄᓪᓗ ᐸᖕᓇᐅᑏᓪᓗ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓄᓪᓗ. 
 
ᐱᓕᕆᕝᕕᐅᔪᖅ ᐱᓕᕆᐊᖃᖕᒪᑕ ᐃᑲᔪᕋᓱᐊᖅᖢᑎᒃ 
ᑐᕌᖅᑕᕘᑉ ᐱᕚᓪᓕᕈᑎᕗᑦ 
ᓯᕗᓪᓕᐅᔾᔭᐅᔭᕆᐊᓕᖏᓐᓂᑦ, ᐱᓕᕆᐊᖑᓪᓗᓂᓗ 
ᐱᓕᕆᐊᒃᓴᒃᑯᑦ ᐊᔾᔨᐅᓐᖏᑦᑐᓂᑦ 
ᐱᐅᓯᕚᓪᓕᕐᓗᒋᓪᓗ ᐱᕙᓪᓕᐊᔾᔪᑎᒃᓴᐃᑦ 
ᐊᑐᐃᓐᓇᐅᔪᑦ, ᑲᔪᖏᖅᓱᕐᓗᒋᑦ ᓄᓇᓖᑦ 
ᒪᑭᒪᔪᓐᓇᖁᓪᓗᒋᑦ ᓄᓇᓕᖕᓂᓪᓗ ᐃᖅᑲᓇᐃᔮᑦ, 
ᐱᕚᓪᓕᖅᑎᓪᓗᒋᑦ ᐱᕙᓪᓕᐊᓂᖏᑦ 
ᐊᑐᒃᑲᓐᓂᕈᓐᓇᖅᑐᖅᑎᒍᑦ 
ᐊᑐᒃᑲᓐᓂᒐᒃᓴᐅᓐᖏᑦᑐᓪᓗ ᐊᑯᓂᐊᔪᒧᑦ 
ᐊᑑᑎᖃᖁᓪᓗᒋᑦ ᓄᓇᕗᒻᒥᐅᑦ.  
 
(ᑐᓵᔨᑎᒍᑦ) ᐱᓕᕆᕝᕕᐅᔪᖅ ᐱᒻᒪᕆᐅᔪᒥᑦ 
ᐱᓕᕆᐊᖃᖅᑐᖅ ᑲᑎᑎᑦᑎᓂᖕᒥᑦ ᓄᓇᕗᒻᒥᐅᓂᑦ 
ᑕᒪᐃᓐᓄᑦ ᑲᓇᑕᓕᒫᒧᓪᓗ ᐊᐅᓚᑦᑎᓂᒃᑯᑦ 
ᓄᓇᓕᖕᓂᑦ ᒥᑦᑕᕐᕕᖕᓂᑦ ᐱᓕᕆᐊᖏᓐᓂᒡᓗ 
ᒪᓕᒐᓕᐅᕆᓂᖕᓂᑦ ᓄᓇᓯᐅᑎᓄᑦ ᐊᖁᑎᓄᓪᓗ. 
 
ᐱᔾᔪᑕᐅᓗᐊᖅᑐᖅ ᐆᒧᖓ ᑮᓇᐅᔭᖅᑐᕈᑎᒃᓴᓄᑦ 
ᑲᑎᓐᓇᓱᐊᖅᖢᒋᑦ ᐊᓯᔾᔨᖅᑕᐅᓯᒪᔪᑦ ᐊᕐᕌᒍᓄᑦ 
ᐊᓂᒍᖅᓯᒪᔪᓄᑦ, ᓴᖅᑭᑦᑎᓐᖏᖔᕐᓗᑎᒃ ᓄᑖᓂᑦ 
ᐊᓯᔾᔨᖅᓱᐃᓐᖏᖔᕐᓗᑎᑦ; ᐊᖏᓂᖅᓴᑦ ᐊᓯᔾᔨᖅᑕᑦ 
ᐅᕙᓂ ᑮᓇᐅᔭᖅᑐᕈᑎᔅᓴᓂᑦ ᐸᖕᓇᒃᑕᐅᓚᐅᖅᑕᓕᒫᑦ 
ᐊᕐᕌᓂᐅᓚᐅᑑᑉ ᐱᖓᓱᓄᑦ-ᐊᕐᕌᒍᓄᑦ ᐊᑭᓕᐅᑎᓄᑦ 
ᓇᓚᐅᑦᑖᖅᑕᐅᓯᒪᔪᓂᑦ.  
 
2019-2020-ᒧᑦ ᓂᕆᐅᒃᐳᒍ 

ᐊᑭᑦᑐᕆᐊᖅᑐᒥᑦ $517 ᑕᐅᓴᓐᓂᑦ ᐱᓕᕆᕝᕕᐅᑉ 
ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ 
ᑮᓇᐅᔭᖅᑐᕈᑎᔅᓴᖏᓐᓄᑦ, $86,582,000-ᒥᑦ 
$87,099,000-ᒧᑦ. ᐃᓚᖃᖅᑐᖅ ᐅᑯᓂᖓ:  
 
 ᐱᕙᓪᓕᐊᔪᓕᕆᔨᒃᑯᓐᓂᑦ, ᐃᓚᒋᐊᖅᑐᑦ $300 

ᑕᐅᓴᓐᓂᑦ ᓄᓇᓕᖕᓂᑦ ᐃᓚᓕᐅᔾᔨᓂᖕᒧᑦ 
ᐃᑲᔪᖅᑐᐃᔾᔪᑎᓄᑦ ᐱᓕᕆᐊᒃᓴᓄᑦ 
ᐊᒻᒪᓗᑦᑕᐅᖅ ᐃᓚᒋᐊᖅᑐᖅ $90,000-ᓂᑦ 
ᐳᓚᕋᖅᑐᓕᕆᓂᖕᒧᑦ ᐱᓕᒻᒪᒃᓴᐃᓂᖕᒧᑦ 
ᑮᓇᐅᔭᖏᑦ; ᐊᒻᒪᓗ 
 

 ᐃᖏᕐᕋᔪᓕᕆᔨᒃᑯᓐᓂᑦ, ᐃᓚᒋᐊᖅᑐᑦ 
$405,000-ᓂᑦ ᓄᓇᕗᒻᒥᑦ ᒥᑦᑕᕐᕕᖕᓄᑦ 
ᐊᑦᑕᖕᓇᖅᑕᐃᓕᒪᓂᖕᒧᑦ ᐊᐅᓚᑦᑎᔾᔪᑎᓄᑦ 
ᐱᓕᕆᐊᓄᑦ, ᒥᒃᖠᒋᐊᖅᑐᖅ $278 ᑕᐅᓴᓐᓂᑦ 
ᐃᖏᕐᕋᔪᓕᕆᔨᒃᑯᓐᓄᑦ. ᒥᒃᖠᒋᐊᕈᑕᐅᔪᖅ 
ᐊᑕᐅᓯᐊᖅᖢᑎᒃ ᑮᓇᐅᔭᓂᑦ 
ᐱᓕᕆᐊᕆᔭᐅᓇᓱᒃᖢᓂ ᐳᒃᑭᖅᑕᓕᒃᑯᑦ 
ᐃᓱᒪᓕᐅᕆᓚᐅᖅᑕᖏᓐᓂᑦ 
ᐊᖁᑦᑕᕆᐅᕋᓱᒃᑐᓂᑦ 
ᖃᐅᔨᓴᖃᑦᑕᕈᒪᔪᓐᓃᖅᖢᑎᒃ, ᐊᒻᒪᓗᑦᑕᐅᖅ 
ᐊᑕᐅᓯᐊᖅ ᑮᓇᐅᔭᐃᑦ ᓄᑖᕈᕆᐊᖅᖢᒋᑦ 
ᐊᖁᑦᑐᓐᓇᐅᑎᓕᕆᔨᒃᑯᓐᓄᑦ 
ᓇᓗᓇᐃᒃᑯᑕᖅᑖᕐᕕᖕᓄᓪᓗ.  

 
(ᑐᓵᔨᑎᒎᕈᓐᓃᖅᑐᖅ) 
ᓇᓗᓇᐃᔭᐃᒃᑲᓐᓂᕈᒪᓕᖅᐳᖓᓕ ᑖᒃᑯᓂᖓ 
ᐊᓯᔾᔨᖅᑕᐅᔪᒪᔪᓂᑦ, ᐅᖃᐅᓯᕆᓗᒋᓪᓗ 
ᐱᓕᕆᕝᕕᐅᔪᑦ ᐸᖕᓇᒃᓯᒪᔭᖏᑦ ᐊᐅᓚᑦᑎᔾᔪᑎᒃᓴᓄᑦ 
2019-2020-ᒧᑦ. 
 
ᐃᓱᒪᒋᓪᓗᒋᑦ ᐃᓚᒋᐊᕈᑕᐅᔪᒪᔪᑦ ᓄᓇᓕᖕᓂᑦ 
ᐃᓚᓕᐅᔾᔨᓂᖕᒧᑦ ᐃᑲᔪᖅᑐᐃᔾᔪᑎᓄᑦ 
ᐱᓕᕆᐊᒃᓴᓄᑦ, ᑮᓇᐅᔭᖅᑖᕆᔭᐅᔪᒪᔪᑦ ᐃᓚᖃᖅᑐᑦ 
$225,000-ᓂᑦ ᐃᑲᔫᓯᐊᓄᑦ 
ᑮᓇᐅᔭᖅᑐᕈᑎᒃᓴᖏᓐᓄᑦ, ᑕᒪᖕᒥᒃ ᐃᓚᖃᖅᖢᓂ 
$75,000-ᓂᑦ ᐊᐅᓚᔾᔪᑏᑦ ᐋᖅᑭᐅᒪᔾᔪᑎᓪᓗ 
ᑮᓇᐅᔭᖏᓐᓄᑦ ᐃᑲᔪᖅᑕᐅᓂᐊᕐᓗᓂ ᐱᓕᕆᐊᓄᑦ 
ᐊᐅᓚᑦᑎᔨᐊᓄᑦ. 
  
(ᑐᓵᔨᑎᒍᑦ) ᓄᓇᓕᖕᓂᑦ ᐃᓚᓕᐅᔾᔨᓂᖕᒧᑦ 
ᐃᑲᔪᖅᑐᐃᔾᔪᑎᓄᑦ ᐱᓕᕆᐊᒃᓴᓄᑦ ᓄᓇᕗᒻᒥᑦ-
ᓴᓇᐅᒐᐅᕗᑦ ᐊᔾᔨᐅᓐᖏᑦᑐᓄᑦ ᐊᒃᓱᕉᑕᐅᕙᒃᑐᓄᑦ 
ᓄᓇᕗᒻᒥᑦ ᓄᓇᓕᖕᓂᑦ ᐅᔭᕋᖕᓂᐊᖅᑎᓄᓪᓗ.  

ᓴᖅᑭᑦᑎᔪᒪᒍᑦᑕ ᐱᕙᓪᓕᐊᔾᔪᑎᒃᓴᓂᑦ 
ᐱᕙᓪᓕᐊᑎᑦᑎᓂᒃᑯᑦ ᐅᔭᕋᖕᓂᐊᒐᒃᓴᑦᑎᓐᓂᑦ, 
ᐱᒻᒪᕆᐅᔪᖅ ᑖᒃᑯᐊ ᓄᓇᓕᖕᒥᐅᑦ ᐅᔭᕋᒃᓯᐅᖅᑏᓪᓗ 
ᑐᑭᓯᐅᒪᖃᑎᒌᒃᓗᑎᒃ ᑕᒪᐃᓐᓂᒃ ᐃᓱᒫᓘᑎᖏᖕᓂᒃ 
ᓯᕗᓪᓕᐅᔾᔭᒃᓴᖏᓐᓂᒡᓗ, ᑖᓐᓇᓗ ᐱᓕᕆᐊᒃᓴᖅ 
ᐃᑲᔫᑎᓂᐊᖅᑐᖅ ᑕᒪᓐᓇ ᑲᔪᓯᓂᖓᓂᑦ. ᐃᑲᔫᑎᓄᑦ 
ᐊᑐᐊᒐᖅ ᐊᖏᖅᑕᐅᓯᒪᔪᖅ, ᐱᓕᕆᐊᔅᓴᕐᓗᓂ 
ᐱᒋᐊᖅᑎᑕᐅᔪᒫᖅᑐᖅ ᓄᓇᕗᒻᒥ ᐅᔭᕋᓐᓂᐊᖅᑎᓄᑦ 
ᑲᑎᒪᓂᖃᖅᑎᓪᓗᒋᑦ ᐄᐳᕉᒥᑦ. 
 
ᐱᓕᕆᖃᑎᒌᓐᓇᖕᓂᐊᖅᐸᕗᑦ ᐅᔭᕋᖕᓂᐊᖅᑏᑦ 
ᓄᓇᓖᓪᓗ ᐊᒥᓱᒐᓚᖕᓂᑦ ᐊᓯᖏᓐᓂᑦ 
ᐱᒋᐊᖅᑕᐅᓯᒪᔪᓂᑦ. ᐱᕈᖅᐸᓪᓕᐊᕙᒃᐳᒍᑦ 
ᑲᔪᓯᑦᑎᐊᖕᓂᖏᓐᓂᑦ ᐊᒡᓂᑰ ᐄᒍ 
ᐅᔭᕋᖕᓂᐊᖅᑎᒃᑯᑦ ᑎᑎᕋᖅᑲᖓᓂᑦ ᑐᑭᓯᐅᒪᓂᖕᒧᑦ 
ᐱᐊᓂᒃᖢᒋᓪᓗ ᐊᔾᔨᐸᓗᖏᑦ ᐊᖏᕈᑏᑦ ᓄᓘᔮᓂᑦ 
ᐅᔭᕋᖕᓂᐊᖅᑏᑦ ᑏᒫᒃᑯᓐᓂᓪᓗ.  
 
ᕿᒥᕐᕈᓪᓗᒋᑦ ᑖᒃᑯᐊ ᐱᔾᔪᑎᖃᓚᐅᖅᑐᑦ  
ᐃᓚᒋᐊᕈᑕᐅᔪᓂᑦ ᐳᓚᕋᖕᓂᖕᒧᑦ ᐱᓕᒻᒪᒃᓴᐃᓂᖕᒧᑦ 
ᑮᓇᐅᔭᖏᓐᓄᑦ, ᐱᒋᐊᖅᑕᐅᓚᐅᖅᓯᒪᔪᑦ 2018-
2019-ᒥᑦ ᐃᓚᒋᔭᐅᓪᓗᓂᓗ ᖁᕕᐊᓇᖅᑐᓂᑦ 
ᐱᒋᐊᖅᑕᐅᓯᒪᔪᓂᑦ ᐳᓚᕋᖅᑐᓕᕆᓂᖕᒧᑦ 
ᐃᓕᖅᑯᓯᓕᕆᓂᖕᒧᓪᓗᑦ ᐱᓕᕆᐊᖃᖅᑐᓂᒃ.  
 
ᑖᓐᓇ ᓄᑖᖅ ᐳᓚᕋᖅᑐᓕᕆᓂᖕᒧᑦ ᐱᖁᔭᖅ 
ᒪᓕᒐᒃᓴᐃᓪᓗ ᐱᐊᓂᒃᑕᐅᓪᓗᑎᒃ ᐊᑐᓕᖅᖢᑎᒡᓗ, 
ᐱᓕᕆᕝᕕᐳᔪᖅ ᐱᒋᐊᖕᓂᐊᓕᖕᒥᔪᑦ ᐊᕐᕌᒍᒐᓴᖕᓄᑦ, 
ᐊᕕᒃᑐᖅᓯᒪᔪᒃᑯᑦ ᐊᑐᓕᖅᑎᑕᐅᓂᖓ. 
ᐱᓕᕆᕝᕕᕗᓪᓗ ᑲᑎᒪᑎᑦᑎᓛᖅᑐᑦ 
ᐳᓚᕋᖅᑐᓕᕆᓂᒥᑦ ᐊᕐᕌᒎᑉ ᐱᒋᐊᕐᓂᖓᓂᒃ. 
ᐱᓕᕆᐊᖑᐊᓂᓕᖅᑐᖅ ᓯᕗᓪᓕᖅᐹᖅ ᐊᕐᕌᒍᒧᑦ 
ᐅᓂᒃᑳᖅ ᐳᓚᕋᖅᑐᓕᕆᔨᒃᑯᓐᓂᑦ, 
ᑕᐃᒪᐃᑦᑕᕆᐊᖃᖕᓂᖏᓐᓄᑦ ᓄᑖᒥᑦ 
ᐳᓚᕋᖅᑐᓕᕆᓂᖕᒧᑦ ᐱᖁᔭᖕᒥᑦ, ᓂᕆᐅᒃᐳᖓᓗ 
ᓴᖅᑭᓛᕆᐊᒃᓴᖅ ᑕᐃᖕᓇ ᑎᑎᖅᑲᖅ 
ᒪᓕᒐᓕᐅᕐᕕᖕᒧᑦ.  
 
ᐃᖏᕐᕋᔪᓕᕆᔨᒃᑯᓐᓄᐊᓕᕐᓗᑕ, ᐱᓕᕆᕝᕕᐅᔫᑉ 
ᑮᓇᐅᔭᖅᑐᕈᑎᔅᓴᖅᑖᕆᔪᒪᔭᖏᑦ ᐃᓚᒋᐊᖅᓯᒪᓪᓗᑎᒃ 
$405,000-ᒥᑦ ᐃᓚᒋᐊᖅᑕᐅᓪᓗᓂ ᓄᓇᕗᒻᒥᑦ 
ᒥᑦᑕᕐᕕᓕᕆᔨᒃᑯᑦ ᐱᓕᕆᐊᖏᓐᓂᑦ 
ᐊᑦᑕᖕᓇᖅᑕᐃᓕᒪᖕᓂᑦ ᐊᐅᓚᑦᑎᔾᔪᑎᓂ ᒪᓕᒃᖢᑎᒃ 
ᒐᕙᒪᓄᑦ ᒪᓕᒃᑕᐅᔭᕆᐊᓕᖁᑎᖏᓐᓂᒃ.  
 

ᐱᕈᖅᐸᓪᓕᐊᑎᓪᓗᑎᒍᑦ ᐊᑦᑕᕐᓇᖅᑕᐃᓕᒪᓂᕐᒧᑦ 
ᐊᐅᓚᑦᑎᔾᔪᑏᑦ 2019-2020-ᒧᑦ, ᐱᐊᓂᓚᐅᖕᒥᔭᕗᑦ 
ᖃᓄᐃᒻᒪᖔᑕ ᖃᐅᔨᓴᐅᖕᓂᑦ ᒥᑦᑕᕐᕕᖕᓂᑦ 
ᑲᒪᒋᔭᑦᑎᓐᓂᒃ ᑖᒃᑯᓇᓂ ᓄᓇᓕᖕᓂᒃ 11-ᓂᑦ 
ᓄᓇᕗᒻᒥᑦ, ᐅᑯᐊᖑᓪᓗᑎᒃ ᐃᒃᐱᐊᕐᔪᖕᒥ, 
ᐊᐅᓱᐃᑦᑐᕐᒥ, ᑭᒻᒥᕈᕐᒥ, ᓴᓂᑭᓗᐊᕐᒥ, ᐅᖅᓱᖅᑑᕐᒥ, 
ᑕᓗᕐᔪᐊᕐᒥ, ᐃᒡᓗᓕᒑᕐᔪᖕᒥᑦ, ᑲᖏᖅᖠᓂᕐᒥᑦ, 
ᓇᐅᔮᓂ, ᑰᒑᕈᕐᒥᑦ ᓴᓪᓕᕐᒥᓪᓗ. 
 
ᓯᕗᓂᐊᓂᑦ ᐅᖃᐅᓯᐅᓯᒪᓪᓗᓂ, ᑖᓐᓇ 
ᑮᓇᐅᔭᖅᑐᕈᑎᒃᓴᐃᑦ ᐃᓚᓯᒪᔪᑦ ᒥᒃᖠᒋᐊᖅᓯᒪᔪᒥᑦ 
ᐃᖏᕐᕋᔪᓕᕆᔨᒃᑯᑦ ᑮᓇᔭᖅᑐᕈᑎᒃᓴᖏᓐᓂᑦ 
ᐋᖅᑭᒋᐊᖅᑕᐅᓂᖏᑦ ᐊᑕᐅᓯᐊᖅᖢᑎᒃ 
ᑮᓇᐅᔭᖃᑦᑎᑦᑎᓂᖏᑦ. ᖃᐅᔨᒪᖁᕙᒃᑲ 
ᐱᓕᕆᖃᑎᒋᔭᒃᑲ ᑖᓐᓇ ᐱᓕᕆᕝᕕᒃ ᐱᕙᓪᓕᐊᒻᒪᑦ 
ᐱᓕᕆᓯᒪᐃᓐᓇᖕᒪᑕ ᐃᖏᕐᕋᔪᓕᕆᓂᖕᒧᑦ 
ᐱᔨᑦᑎᕋᐅᑎᓂᑦ, ᑲᔪᓰᓐᓇᖕᓂᐊᖅᖢᑎᒡᓗ 
ᐊᕐᕌᒎᓂᐊᖅᑐᒥᑦ. 
 
(ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑎᐅᖃᑎᒃᑲ 
ᖃᐅᔨᒪᑐᐃᓐᓇᕆᐊᓖᑦ, ᐱᓕᕆᖃᑎᖃᕋᑦᑕ 
ᕼᐋᒻᓚᐅᔪᓂᑦ ᑲᒪᒋᔭᖃᕈᒪᔪᑦ ᐊᖁᑦᑕᕆᐅᕈᒪᔪᓂᑦ 
ᖃᐅᔨᓴᖅᐸᒡᓗᑎᒃ ᖁᑦᑎᖕᓂᓕᖕᓄᑦ 7-ᓗ 5-ᓗ 
ᐊᖁᑦᑐᓐᓇᐅᑎᓄᑦ. ᐊᖏᖅᓯᒪᐃᓐᓇᖅᐳᒍ ᑕᒪᑐᒨᓇ 
ᐱᓕᕆᐊᖃᕆᐊᒃᓴᖅ, ᓂᕆᐅᒃᐳᖓᓗ 
ᒪᓕᒐᓕᐅᖅᑎᐅᖃᑎᒃᑲ ᐃᓗᐃᑦᑐᒥᑦ 
ᑐᓴᕆᐊᖅᑎᒃᑲᓐᓂᓛᕆᐊᒃᓴᖅ ᐅᑭᐅᒥᑦ 
ᑲᑎᒪᓕᖅᐸᑕ.  
 
(ᑐᓵᔨᑎᒍᑦ) ᐱᓗᐊᖅᑐᒥᑦ, ᐊᐅᓚᑕᐅᓂᖓ 
ᐃᖏᕐᕋᔪᓕᕆᔨᒃᑯᑦ ᓴᓐᖏᓂᖅᓴᒥᑦ ᑐᓐᖓᓕᖅᑐᑦ 
ᑲᔪᓯᑦᑎᐊᓚᐅᖕᓂᖓᓄᑦ ᓴᖅᑭᑕᐅᑎᓪᓗᒍ ᓄᑖᖅ 
ᐃᖏᕐᕋᔪᓕᕆᓂᖕᒧᑦ ᑐᑭᓯᒋᐊᕐᕕᒃᓴᒥᒃ 
ᓄᕕᐱᕆᐅᓚᐅᖅᑐᒥᑦ.  
 
2019-2020-ᒥᑦ, ᐱᐅᓯᒋᐊᖅᑎᑦᑏᓐᓇᕐᓂᐊᖅᐳᒍᑦ 
ᐱᓕᕆᐊᖑᓂᖏᓐᓂᒃ ᐃᖏᕐᕋᔪᓕᕆᓂᕐᒧᑦ 
ᐱᔨᑦᑎᕋᐅᑎᓂᒃ, ᐃᓚᐅᓪᓗᓂ ᖃᐅᔨᓴᕈᓐᓇᕐᓂᖅ 
ᖃᕆᑕᐅᔭᒃᑯᑦ ᐊᑭᖃᓐᖏᑦᑐᒃᑯᓪᓗ ᐅᖄᓚᐅᑎᒃᑯᑦ, 
ᖃᐅᔨᓴᖕᓂᐊᖅᐳᒍᓪᓗ ᐊᑑᑎᖃᖕᒪᖔᖏᑦ 
ᓱᕐᕋᖕᓇᖅᑐᒨᖓᔪᓂᒃ ᒪᓕᒐᐃᑦ ᐃᖏᕐᕋᔪᓄᑦ  

ᐊᑦᑕᖕᓇᖅᑐᒦᑦᑕᐃᓕᓂᖕᒧᑦ ᐱᖁᔭᒥᑦ. ᐊᒡᒋᖅᑐᓂᑦ 
ᐱᓇᓱᐊᕈᓯᖕᓂᑦ ᓴᖅᑭᑦᑎᓛᖕᒥᔪᒍᑦ ᐅᐃᒍᓯᒪᔪᒥᑦ 
ᑭᒃᑯᓕᒫᓄᑦ ᑐᓴᐅᒪᔭᒃᓴᓂᑦ ᓴᖅᑭᔮᖅᑎᑦᑎᓂᖕᒧᑦ 
ᑐᓴᖅᑎᓐᓇᓱᒡᓗᒋᑦ ᓄᓇᕗᒻᒥᐅᑦ ᒪᓕᒐᓂᒃ ᓄᑖᒥᑦ 
ᐃᖏᕐᕋᔪᓄᑦ ᐊᑦᑕᖕᓇᖅᑐᒦᑦᑕᐃᓕᓂᖕᒧᑦ ᐱᖁᔭᒥᑦ 
ᒪᓕᒋᐊᓖᓪᓗ ᒫᓐᓇ ᐊᑐᓕᖅᑐᑦ, ᓲᕐᓗ 
ᐊᖁᑦᑕᕆᐊᖃᓐᖏᓐᓂᖅ ᐅᓚᕕᓴᖅᓯᒪᓐᖏᓪᓗᓂ. 
 
(ᑐᓵᔨᑎᒎᕈᓐᓃᖅᑐᖅ) ᐃᓱᓕᑉᐳᖅ ᐱᒋᐊᖕᓂᖕᒧᑦ 
ᐅᖃᐅᓯᒃᓴᒃᑲ ᑐᒃᓯᕌᖑᔪᓄᑦ 2019-2020 
ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ 
ᑮᓇᐅᔭᖅᑐᕈᑎᒃᓴᖏᓐᓄᑦ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ.  
ᑭᐅᔪᓐᓇᑦᑎᐊᕐᓂᐊᖅᐳᖓ ᐊᐱᖅᑯᑎᔅᓴᖅᑕᖃᖅᐸᑦ  
ᑲᑎᒪᔨᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
ᖁᕕᐊᓱᒃᑐᖓ ᒪᑐᐃᕈᑎᓂᒃ ᐅᖃᐅᓯᖃᕈᓐᓇᕋᒪ 
ᑭᒡᒐᖅᑐᖅᖢᒋᑦ ᓄᓇᓕᖕᓄᑦ 
ᐱᕙᓪᓕᐊᔪᓕᕆᓂᕐᒧᓪᓗ ᑲᑎᒪᔨᕋᓛᑦ, 
ᕿᒥᕐᕈᓇᒃᑎᓪᓗᒋᑦ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔾᔪᑎᓕᕆᓂᕐᒧᓪᓗ ᑐᒃᓯᕌᕆᔭᖏᓐᓂᒃ 2019-
2020 ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ. 
 
2019-2022 ᐱᓕᕆᐊᕆᓂᐊᖅᑕᖏᑦᑕ 
ᐸᕐᓇᐅᑎᖏᓐᓂᒃ. 
ᐱᓕᕆᕕᐅᑉ ᑐᒃᓯᕌᕆᔭᖏᑦ 2019-2020 
ᐊᐅᓚᔾᔪᑎᓄᑦ ᒪᑭᒪᐅᑎᓄᓪᓗ ᐊᑐᕈᒫᕐᓂᐊᖅᑐᑦ 
$87,099,000-ᖑᔪᑦ ᐊᒻᒪ ᑕᐃᒪᐃᓕᖓᑎᓪᓗᒍ 0.6 
ᐳᓴᓐᑎᓂᒃ ᐃᓚᒃᑲᓐᓂᖅᑐᑦ ᑕᑯᓐᓇᕈᑦᑎᒍᑦ 2018-
19 ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᐊᑐᖅᑎᓪᓗᒍ.  
ᐱᓕᕆᕕᖕᒥ ᐃᖅᑲᓇᐃᔮᑦ ᐃᓂᖏᑦ ᐃᓚᒃᑲᓐᓂᖅᑐᑦ 
143.0-ᒥᑦ 146.0-ᒧᑦ, ᑕᐃᒪᐃᓐᓂᖓᓄᓪᓗ 2.1 
ᐳᓴᓐᑎᓂᒃ ᐃᓚᒃᑲᓐᓂᖅᑐᑦ ᑕᑯᓐᓇᕈᑦᑎᒍᑦ 2018-
19 ᑮᓇᐅᔭᑦ ᐊᑐᓚᐅᖅᑐᑦ. 
 
ᒥᓂᔅᑕ ᒫᓐᓇᕈᓘᓚᐅᖅᑐᖅ ᑲᑎᒪᔨᕋᓛᑦ 
ᓵᖓᓐᓃᑎᓪᓗᒍ, ᒪᓕᒐᓕᐅᖅᑏᑦ 

ᐊᑕᐅᓯᐅᓐᖏᑦᑐᓂᒃ ᐅᖃᐅᓯᖃᕈᓐᓇᓯᓚᐅᖅᑐᑦ ᐊᒻᒪ 
ᐃᓱᒫᓘᑎᒥᖕᓂᒃ ᓇᓗᓇᐃᔭᐃᓪᓗᑎᒃ.  
 
2018-ᒥ, ᑲᓇᑕᐅᑉ ᒐᕙᒪᒃᑯᖏᓐᓂᓐᖔᖅᑐᑦ 
ᑮᓇᐅᔭᑦ ᐊᐃᑕᐅᓚᐅᖅᓯᒪᔪᖅ ᓴᓇᔭᐅᔪᓐᓇᕐᓂᐊᕐᒪᑕ 
ᓄᑖᑦ ᒥᕝᕕᖕᒥ ᐅᑕᖅᑭᕖᑦ ᐃᒡᓗᓕᒑᕐᔪᖕᒥ, ᑭᒻᒥᕈᑦ, 
ᖁᕐᓗᖅᑐᖅ, ᓇᐅᔮᓂ ᐊᒻᒪ ᑎᑭᕌᕐᔪᐊᕐᒥ.  
ᑕᐃᒪᐃᒃᑲᓗᐊᖅᑎᓪᓗᒍ, ᐊᓯᖏᑦ ᓄᓇᕗᑦ ᒐᕙᒪᒃᑯᑦ 
ᓴᓇᔪᒪᔭᕋᓗᐊᓐᖏᑦ ᐊᖏᖅᑕᐅᓚᐅᖅᓯᒪᓐᖏᑦᑐᑦ 
ᑲᓇᑕᐅᑉ ᒐᕙᒪᒃᑯᖏᓐᓄᑦ.  
 
ᓯᕗᓪᓕᖅᐹᖅᓯᐅᑏᑦ 2019-2022 
ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ 
ᐃᒪᐃᓕᖓᔪᑦ “ ... ᑐᒃᓯᕋᐅᑎᓂᒃ ᑐᓂᓯᓚᐅᖅᐳᑦ 
ᑐᒡᓕᐊᓂ ᑮᓇᐅᔭᖅᑖᕐᕕᐅᔪᓐᓇᖅᑐᒥ 2018 
ᐃᓱᓕᓕᖅᑎᓪᓗᒍ.”  ᑲᑎᒪᔨᕋᓛᑦ ᓂᕆᐅᒃᐳᑦ 
ᑐᒃᓯᕋᐅᑏᑦ ᐊᔾᔨᖏᓐᓂᒃ 
ᑕᑯᖅᑯᔾᔭᐅᓂᐊᕐᓂᐊᕐᒥᖕᓂᒃ, ᐊᒻᒪ ᒥᓂᔅᑕᒥᒃ 
ᐊᔭᐅᖅᑐᐃᕗᖅ ᐃᓛᓐᓂᓚᐅᓱᖓᖅ ᑕᒪᓐᓇ 
ᖃᓄᐃᓕᕐᒪᖔᖅ ᐅᓂᒃᑳᖃᑦᑕᕐᓗᓂ 
ᒪᓕᒐᓕᐅᕐᕕᖕᒧᑦ ᐊᒻᒪ ᖃᓄᐃᓕᔭᐅᓚᐅᕐᒪᖔᑦ 
ᑲᓇᑕᐅᑉ ᒐᕙᒪᒃᑯᖏᓐᓄᑦ. 
 
ᔫᓂ 8, 2016-ᒥ ᓄᓇᕗᑦ ᒐᕙᒪᒃᑯᑦ ᐅᓂᒃᑳᖏᑦ 
ᕿᒥᕐᕈᓇᓚᐅᖅᑎᓪᓗᒋᑦ ᓂᖃᐃᓲᑎᓂᒃ ᐊᒻᒪ 
ᐱᕙᓪᓕᐊᔪᓕᕆᓂᕐᒥᒃᒪᓕᒐᓕᐅᕐᕕᖕᒧᑦ 
ᓴᖅᑭᑕᐅᓚᐅᖅᓯᒪᔪᑦ. ᐅᓂᒃᑳᑦ ᐋᖅᑭᒃᓱᖅᑕᐅᓯᒪᔪᑦ 
ᐃᓄᓕᕆᔨᒃᑯᑦ ᐱᓕᕆᕕᐊᓄᑦ ᐊᒻᒪ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ 
ᐱᓕᕆᕕᐅᑉ.  ᐅᓂᒃᑳᑦ ᐅᖃᖅᓯᒪᓚᐅᖅᑐᑦ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ 
ᐱᓕᕆᕕᐊ “ᐊᒃᓱᕉᑎᖃᒃᑲᓐᓂᕐᓂᐊᖅᑐᑦ 
ᐃᖅᑲᓇᐃᔮᓂᒃ ᓄᐃᑦᑎᓂᕐᒥᒃ ᕿᒥᕐᕈᓇᓕᕈᑎᒃ 
ᐱᓕᕆᕕᐊᑕ ᐱᓕᕆᐊᓐᖑᖅᑎᓯᒪᔭᖏᓐᓂᒃ.   
 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ 
ᐱᓕᕆᕕᐊᑕ ᑐᒃᓯᕌᖏᑦ 2019-2020 ᑮᓇᐅᔭᑦ 
ᐊᑐᕈᒫᕐᓂᐊᖅᑐᑦ ᑲᑎᓕᒫᕐᓗᒋᑦ $24.166 
ᒥᓕᐊᓐᖑᕗᑦ ᑐᓐᓂᕐᕈᑏᑦ ᐃᑲᔫᑎᓄᓪᓗ 
ᑮᓇᐅᔭᖅᑐᕈᑎᒃᓴᑦ. ᑕᒪᓐᓇ ᐊᖏᓂᖅᐹᖑᔪᖅ 

ᐱᓕᕆᕕᐅᑉ ᑲᑎᓕᒫᕐᓗᒋᑦ ᐊᐅᓚᔾᔪᑏᑦ 
ᒪᑭᒪᐅᑎᓃᑦᑐᑦ ᑕᑯᓪᓗᒋᑦ. 
 
ᑮᓇᐅᔭᓕᕆᔨᒃᑯᑦ ᐱᓕᕆᕕᐊ ᐊᕐᕌᒍᑕᒫᖅᓯᐅᑎᓂᒃ 
ᒐᕙᒪᓕᒫᓄᑦ ᐊᑐᖅᑐᓂᒃ ᑐᓂᕐᕈᑏᑦ ᐃᑲᔫᑎᓪᓗ 
ᒥᒃᓵᓅᖓᔪᓂᒃ ᐅᓂᒃᑳᓕᐅᖃᑦᑕᖅᑐᑦ.  ᐅᓂᒃᑳᑦ 
ᓇᓗᓇᐃᖅᓯᓯᒪᒐᓗᐊᖅᑎᓪᓗᒋᑦ ᖃᔅᓯᓂᒃ 
ᑮᓇᐅᔭᖅᑖᖅᑎᑦᑎᓚᐅᕐᒪᖔᑦ ᓇᓕᐊᑐᐃᓐᓇᕐᓂ 
ᑮᓇᐅᔭᓕᕆᓐᓇᐅᑉ ᐊᕐᕌᒍᖏᓐᓂ ᐊᔾᔨᒌᓐᖏᑦᑐᓄᑦ,  
ᐅᓂᒃᑲᐅᓯᖃᑦᑎᐊᒐᓛᓐᖏᑦᑐᑦ ᑭᓱᒧᑦ ᑮᓇᐅᔭᑦ 
ᐊᑐᖅᑕᐅᓚᐅᕐᒪᖔᖏᑦ ᐊᒻᒪ ᑭᓱᓂᒃ 
ᓴᖅᑭᑦᒃᑎᔾᔪᑕᐅᓚᐅᕐᒪᖔᖏᑦ, ᓲᕐᓗ ᐃᖅᑲᓇᐃᔮᓂᒃ 
ᓄᐃᑦᑎᓂᖅ, ᐱᓗᐊᕐᓗᒍ ᑮᓇᐅᔭᖃᖅᑎᑦᑎᓐᓂᕈᑎᒃ 
ᐱᓯᓂᓯᓂᒃ ᖄᖏᕐᓂᑯᓕᐅᖅᑎᓂᒃ.  
  
ᐊᑕᐅᓯᐅᓐᖏᑦᑐᓂᒃ ᐊᑐᐊᒐᓂᒃ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ 
ᐱᓕᕆᕕᐊ ᐊᑕᐅᓯᐅᓐᖏᑦᑐᓂᒃ ᐊᑐᐊᒐᕐᓂᒃ 
ᐊᐅᓚᑦᓯᖃᑦᑕᖅᐳᑦ, ᐃᓚᓕᐅᖢᒍ ᑐᑭᒧᐊᕈᑎᓄᑦ 
ᐊᑐᖅᑐᑦ ᐱᓕᕆᐊᓐᖑᖅᑎᑕᐅᓯᒪᔪᑦ ᐊᑐᐊᒐᖓᑦ 
ᐊᒻᒪ ᐃᓄᐃᑦ ᓂᕿᖏᑦᑕ ᓯᐊᒻᒪᒃᑎᖅᑕᐅᓂᖏᓐᓄᑦ 
ᐊᑐᐊᒐᖅ, ᓇᓗᓇᐃᑦᑎᐊᖅᓯᒪᔪᓂᒃ 
ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐅᖃᑦᑕᕆᐊᖃᕐᓂᖅ 
ᐊᒻᒪ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᖃᑦᑕᕐᓗᑎᒃ 
ᑮᓇᐅᔭᖅᑐᕈᑏᑦ ᑖᒃᑯᑎᒎᓇᖅ 
ᑮᓇᐅᔭᖃᖅᑎᑕᐅᓚᐅᖅᑐᑦ.  
ᑕᐃᒪᐃᒃᑲᓗᐊᖅᑎᓪᓗᒍ. ᑖᒃᑯᐊ ᐅᓂᒃᑳᑦ ᐊᒻᒪ 
ᒪᓕᒐᓕᐅᕐᕕᖕᒧᑦ ᓴᖅᑭᑦᑎᖃᑦᑕᕆᐊᖃᕐᓂᖅ 
ᑕᐃᒪᓐᖓᓕᒫᖅ ᐊᑐᖅᑕᐅᖏᓐᓇᓐᖏᑦᑐᖅ.  
ᑲᑎᒪᔨᕋᓛᑦ ᓴᓐᖏᓈᕆᓪᓗᑎᒃ ᓇᓗᓇᐃᖅᓯᕗᑦ 
ᑕᒪᓐᓇ ᓴᖅᑭᔮᖅᑎᑕᐅᑦᑎᐊᒃᑲᓐᓂᖁᓪᓗᒍ.  
ᑲᑎᒪᔨᕋᓛᑦ ᐅᔾᔨᕆᖕᒥᔪᑦ ᑖᓐᓇ ᐱᓕᕆᕕᒃ 
ᒪᓕᒐᓕᐅᕐᕕᖕᒧᑦ ᐊᕐᕌᒍᑕᒫᖅᓯᐅᑎᓂᒃ 
ᓴᖅᑭᑦᑎᖃᑦᑕᓕᕐᓂᖏᓐᓂᒃ ᓄᓇᓕᖕᓂ 
ᐃᖏᕐᕋᔾᔪᑎᓕᕆᓂᕐᒧᑦ ᐊᑐᐊᒐᑦ ᐊᑖᓃᑦᑐᑦ 
ᐱᔾᔪᑎᒋᓪᓗᒋᑦ. 
 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ 
ᐱᓕᕆᕕᒃ ᐱᔭᒃᓴᖅᑖᖅᑎᑕᐅᓯᒪᕗᑦ ᑕᒫᓂ 12-
ᖏᓐᓃᑦᑐᓂᒃ ᐊᑐᐊᒐᕐᓂᒃ ᐊᐅᓚᑦᓯᓱᓂᕐᒥᒃ.  
ᑲᑎᒪᔨᕋᓛᑦ ᐅᔾᖦᕆᓚᐅᖅᑐᑦ ᐱᓕᕆᕕᒃ ᐊᕐᕌᒍᓂ 
ᐊᓂᒍᓵᖅᑐᓂ ᐊᑕᐅᓯᐅᓐᖏᑦᑐᓂᒃ ᐊᑐᐊᒐᕐᓂᒃ 
ᓄᑖᓐᖑᖅᑎᕆᓂᖏᓐᓂᒃ. ᑕᐃᒪᐃᒃᑲᓗᐊᖅᑎᓪᓗᒍ, 
ᑕᒪᒃᑮᒃ ᐊᑐᐊᒐᖅ ᐱᓕᕆᐊᓄᑦ ᑲᑐᔾᔨᖃᑎᒌᑦ ᐊᒻᒪ 
ᐱᓯᓂᓯᐊᓛᓄᑦ ᐃᑲᔫᑏᑦ 

ᐊᑐᐊᒐᖏᑦ ᐃᓱᓕᓯᒪᓕᕐᓂᖏᓐᓂᒃ. ᑲᑎᒪᔨᕋᓛᑦ 
ᐅᔾᔨᕆᓚᐅᖅᑐᑦ ᑐᓴᐅᒪᔾᔪᑏᑦ ᐱᖠᕆᕕᖕᒧᑦ 
ᑎᑎᕋᖅᑕᕕᓃᑦ ᐅᖃᖅᓯᒪᓂᖏᓐᓂᒃ ᐱᓯᓂᓯᐊᓛᓄᑦ 
ᐃᑲᔫᑏᑦ ᓱᓕ ᕿᒥᕐᕈᔭᐅᓂᖏᓐᓂᒃ. 
 
ᐱᓕᕆᕕᐅᑉ ᐱᕙᓪᓕᐊᑎᑦᑎᓂᕐᒧᑦ 
ᑲᑐᔾᔨᖃᑎᒌᖕᓂᕐᒧᑦ ᐊᖏᕈᑏᑦ ᐊᑐᐊᒐᖓᑦ 
ᐃᓱᓕᓚᐅᖅᑐᖅ ᒫᔾᔨ 2016-ᒥ.  ᐊᑐᐊᒐᐅᑉ 
ᐊᑖᒍᑦ, ᒐᕙᒪᒃᑯᑦ ᐱᕙᓪᓕᐊᑎᑦᑎᓂᕐᒧᑦ 
ᑲᑐᔾᔨᖃᑎᒌ̀ᓂᕐᒧᑦ ᐊᖏᕈᓯᐅᕈᓐᓇᖅᑐᑦ 
ᐊᑎᓕᐅᖃᑎᒋᓗᒋᑦ ᐅᔭᕋᖕᓂᐊᕐᓂᕐᒧᑦ ᑲᑉᐸᓂᓂᒃ.  
ᒐᕙᒪᒃᑯᑦ ᐊᓯᔾᔨᖅᓯᒪᓕᖅᑐᑦ ᐊᒻᒪ ᑲᑎᒪᔨᕋᓛᑦ 
ᐅᔾᔨᕆᓚᐅᖅᖢᑎᒃ 2019-2022 
ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ 
ᐃᒪᐃᓕᖓᔪᑦ “ ... ᐊᐳᖅᓯᓐᓈᖅᑐᖅ 
ᐅᔭᕋᖕᓂᐊᕐᕕᐊ-ᓄᓇᕗᑦ ᒐᕙᒪᒃᑯᑦ 
ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎᓂᒃ ᓇᐅᑦᑎᖅᓱᖅᑏᑦ 
ᑲᑎᒪᔨᕋᓛᖏᑦ ᐱᖓᓱᐊᖅᑕᖅᖢᑎᒃ ᑲᑎᓚᐅᖅᑐᑦ 
2018-ᒥ, ᑲᑐᔾᔨᖃᑎᒌᖕᓂᕐᒥᒃ ᐱᔾᔪᑎᖃᖅᖢᑎᒃ ᐊᒻᒪ 
ᐃᓚᖃᖅᖢᑎᒃ ᓄᓇᕗᑦ ᒐᕙᒪᒃᑯᑦ ᐋᓐᓂᐊᕕᖏᓐᓂᒃ 
ᐊᑐᕈᓐᓇᕐᓂᕐᒥᒃ ᐊᒻᒪ 
ᐃᖅᑲᓇᐃᔭᓕᒻᒪᒃᓴᐃᖃᑦᑕᕐᓗᑎᒃ ᓄᓇᕗᒻᒥᐅᓂᒃ.  
ᐊᔾᔨᐸᓗᖏᓐᓂᒃ ᑐᑭᓯᐊᒪᐅᑎᒌᖕᓂᕐᒧᑦ 
ᐊᖏᕈᓯᐅᖅᓯᒪᔪᑦ ᓄᓘᔮᖕᓂ ᐅᔭᕋᖕᓂᐊᕐᕕᖕᒥᒃ ᐊᒻᒪ 
TMAC-ᓐᓂᒃ, ᑖᒃᑯᐊᓗ ᒫᓐᓇ 
ᑎᑎᕋᖅᑕᐅᕙᓪᓕᐊᓕᖅᖢᑎᒃ 
ᐱᔭᕇᖅᑕᐅᓂᐊᕋᓱᒋᔭᐅᓪᓗᑎᒡᓗ 2019-ᒥ.”  
ᑲᑎᒪᔨᕋᓛᑦ ᒥᓂᔅᑕᒥᒃ ᐊᔭᐅᖅᑐᐃᕗᖅ ᐊᖏᕈᑏᑦ 
ᐊᔾᔨᖏᓐᓂᒃ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᖁᓪᓗᒍ. 

 
ᐱᓕᕆᕕᐅᑉ 2019-2022 ᐱᓕᕆᐊᕆᓂᐊᖅᑕᖏᑦᑕ 
ᐸᕐᓇᐅᑎᖏᑦ ᐃᒪᐃᓕᖓᔪᑦ ᑖᓐᓇ ᐱᓕᕆᕕᒃ “ ... 
ᐃᖅᑲᓇᐃᔭᖃᑎᖃᖅᑐᑦ ᐃᓄᓕᕆᔨᒃᑯᑦ 
ᐱᓕᕆᕕᐊᓂᒃ ᐊᒻᒪ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᓐᓂᒃ, 
ᑐᑭᒧᐊᕈᓯᐅᖅᖢᑎᒃ ᓄᓇᕗᓕᒫᒥ 
ᐅᔭᕋᖕᓂᐊᕐᓂᓕᕆᓂᕐᒥᒃ ᐃᓕᓐᓂᐊᕐᕕᖕᒥ ᐊᒻᒪ 
ᐃᓱᒪᓕᐅᕐᓗᑎᒃ ᖃᓄᖅ ᐊᑐᓕᖅᑎᑕᐅᓂᐊᕐᒪᖔᖓ.” 
ᐃᒪᓐᓇ ᐅᖃᖅᓯᒪᖕᒥᔪᖅ “ ... 2018-ᒥ, ᐱᓕᕆᕕᒃ 
ᐱᔭᕇᖅᓯᓚᐅᖅᓯᒪᔪᑦ ᐅᑭᐅᖅᑕᖅᑐᒥ 
ᓇᐅᑦᑎᖅᓱᕐᓂᕐᒧᑦ ᐅᓂᒃᑳᓂᒃ.  ᑖᓐᓇ 
ᐊᕐᕌᒍᑕᒫᖅᓯᐅᑦ ᐅᓂᒃᑳᖅ ᐃᓚᒋᔭᐅᓂᐊᖅᑐᖅ 

ᐊᕕᒃᑐᖅᓯᒪᔪᓂ ᐃᓅᓯᕐᒧᑦ-ᑮᓇᐅᔭᓕᐅᕋᓱᐊᕐᓂᕐᒧᓪᓗ 
ᓇᐅᑦᑎᖅᓱᖅᑏᑦ ᑲᑎᒪᔨᕋᓛᖏᑦ ᐊᒻᒪ 
ᓇᐅᑦᑎᖅᓱᕐᓂᕐᒧᑦ ᑐᕌᖓᔪᑦ ᐃᓗᐃᒃᑲᐅᓗᑎᒃ, 
ᓄᓇᕗᓕᒫᒥᓗ ᐅᔭᕋᒃᓯᐅᕐᓂᕐᒥᒃ ᐱᔾᔪᑎᖃᕐᓗᓂ 
ᐊᒻᒪ ᖃᓄᖅ ᐊᒃᑐᐃᓂᖃᖃᑦᑕᕐᒪᖔᖓ 
ᐃᑲᔫᓯᐊᖅᑎᑦᑎᖃᑦᑕᕐᒪᖔᓪᓗ ᓄᓇᕗᒻᒥᐅᓂᒃ ᐊᒻᒪ 
ᓄᓇᓕᖕᓂᒃ.”  ᑲᑎᒪᔨᕋᓛᑦ ᓂᕆᐅᒃᐳᑦ ᐅᓂᒃᑳᑦ 
ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓛᕐᓂᐊᕐᓂᖏᓐᓂᒃ 
ᑭᖑᕙᓐᖏᓪᓗᑎᒃ. 
 
ᐱᓕᕆᕕᐅᑉ 2018-2019 ᑮᓇᐅᔭᑦ 
ᐊᑐᕈᒫᕐᓂᐊᖅᑐᖁᑎᖏᑦ ᐃᓚᖃᖅᑐᑦ $675,000-
ᓂᒃ ᑐᓐᓂᕐᕈᑎᓂᒃ ᑮᓇᐅᔭᓂᒃ ᐊᑐᖅᑐᒃᓴᓂᒃ 
“ᓄᓇᓕᖕᓂ ᐃᓚᐅᑎᑦᑎᓂᕐᒧᑦ ᐃᑲᔫᑎᓂᒃ,” ᐱᔾᔪᑖ 
ᐅᖃᖅᓯᒪᓪᓗᓂ “ᓄᓇᕗᒻᒥᐅᑦ 
ᑐᑭᓯᐅᒪᑦᑎᐊᒃᑲᓐᓂᕐᓗᑎᒃ ᐱᕙᓪᓕᐊᑎᑕᐅᔪᓂᒃ 
ᐊᒻᒪ ᓄᓇᓖᑦ ᐱᔪᓐᓇᕐᓂᖅᑖᕐᓗᑎᒃ 
ᐃᑲᔫᓯᐊᖅᑖᒃᑲᓐᓂᖃᑦᑕᕈᓐᓇᕐᓂᐊᕐᒪᑕ 
ᐅᔭᕋᒃᓯᐅᕐᓂᒃᑯᑦ.” ᑕᐃᒪᐃᒃᑲᓗᐊᖅᑎᓪᓗᒍ, 
ᑐᑭᓯᓇᓐᖏᑦᑐᖅ ᖃᓄᖅ ᑖᒃᑯᐊ ᑮᓇᐅᔭᑦ ᑭᓱᓄᑦ 
ᐊᑐᖅᑕᐅᓪᓚᕆᓚᐅᕐᒪᖔᖏᑦ.  ᐱᓕᕆᕕᐅᑉ 2019-
2020 ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ 
ᐃᓚᖃᖅᑐᑦ $900,000-ᓂᒃ ᑐᓂᕐᕈᑎᒃᓴᓂᒃ 
ᓄᓇᓕᖕᓂᒃ ᐃᓚᐅᑎᑦᑎᓂᕐᒧᑦ ᑐᕌᖓᔪᓂᒃ, 
ᐅᓄᖅᓯᒋᐊᒃᑲᓐᓂᕐᓂᖏᑦ 33.3 ᐳᓴᓐᑎᖓᓐᓃᖦᖢᓂ. 
 
ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑐᑭᒧᐊᕈᑏᑦ 
ᓯᕗᓪᓕᖅᐹᑦ ᓴᖅᑭᑕᐅᓚᐅᖅᓯᒪᔪᑦ ᔫᓂ 2003-ᒥ, 
ᐊᒻᒪ ᖁᓕᓄᑦ ᐊᕐᕌᒍᓄᑦ ᐊᑐᓚᐅᕐᒪᑦ 
ᐃᓱᓕᓚᐅᖅᑐᖅ 2013 ᐅᐱᕐᖔᖓᓂᒃ. ᖁᓕᑦ 
ᐊᕐᕌᒍᑦ ᓇᑉᐸᓪᓗᐊᖓᓂᒃ. ᐱᓕᕆᕕᐅᑉ 2019-2022 
ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ 
ᐃᒪᐃᓕᖓᔪᑦ “ ... ᓄᑖᑦ ᑐᑭᒧᐊᕈᑏᑦ ᓂᕆᐅᒋᔭᕗᑦ 
ᔭᓄᐊᕆ 2019-ᒥ ᐱᔭᕇᖅᑕᐅᓂᐊᕋᓱᒋᓪᓗᒋᑦ.”  
ᑲᑎᒪᔨᕋᓛᑦ ᓂᕆᐅᒃᐳᑦ ᑕᒪᑐᒪ ᐱᕙᓪᓕᐊᓂᖓᓂᒃ 
ᓇᐅᑦᑎᖅᓲᕆᔭᖃᕐᓂᐊᕋᒥᒃ. 
 
ᐱᓕᕆᕕᐅᑉ ᐊᖏᖅᑕᐅᓯᒪᔪᖁᑎᖏᑦ 2018-19 
ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐃᓚᖃᖅᐳᑦ $300.000-
ᓂᒃ ᑐᓂᕐᕈᑎᒃᓴᓂᒃ “ᓄᓇᕗᒻᒥ 
ᖃᕆᓴᐅᔭᓕᕆᓂᕐᒧᑦ,” ᐱᔪᑎᖃᕐᓂᕋᐃᓪᓗᑎᒃ 
“ᐃᑲᔪᖅᓱᐃᓗᑎᒃ ᖃᐅᔨᓴᐅᑎᓂᒃ, 
ᐊᔭᐅᖅᑐᐃᔨᐅᓗᑎᒃ ᐊᒻᒪ ᓄᑖᓂᒃ 
ᓴᖅᑭᑦᑎᕙᓪᓕᐊᓗᑎᒃ 

ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᐊᑐᖅᑐᒃᓴᓂᒃ 
ᐱᖁᑎᕐᔪᐊᕐᓂᒃ.” ᑕᐃᒪᐃᒃᑲᓗᐊᖅᑎᓪᓗᒍ, 
ᓇᓗᓇᖅᑐᖅ ᖃᓄᖅ ᑖᒃᑯᐊ ᑮᓇᐅᔭᑦ 
ᐊᑐᖅᑕᐅᓚᐅᕐᒪᖔᖏᑦ ᐅᓪᓗᒥᒧᑦ ᑎᑭᖢᒍ. 
ᐱᓕᕆᕕᐅᑉ 2019-2020 ᑮᓇᐅᔭᑦ 
ᐊᑐᕈᒫᕐᓂᐊᖅᑐᖏᑦ ᐃᓚᖃᖅᕐᒥᔪᑦ $300,000-ᓂᒃ 
ᑖᔅᓱᒧᑦ ᐊᑐᖅᑕᐅᔪᒃᓴᓂᒃ. ᓄᓇᓕᖕᓂ ᒐᕙᒪᒃᑯᓂᓪᓗ 
ᐱᔨᑦᑎᖅᑏᑦ ᐱᓕᕆᕕᐊᑕ ᐃᓚᖓᑦ 
ᓯᕗᓪᓕᐅᑎᓯᒪᔭᖓᑦ “ᐃᖅᑲᓇᐃᔮᖃᕐᓗᑎᒃ 
ᖃᕆᓴᐅᔭᓕᕆᓂᕐᒧᑦ ᑐᓴᐅᒪᔾᔪᑎᓕᕆᓂᕐᒧᓪᓗ 
ᑐᑭᒧᐊᕈᑎᓂᒃ, ᐃᓚᓕᐅᓪᓗᒍ 
ᑮᓇᐅᔭᖃᖅᑎᑦᑎᓂᕐᒧᑦ ᐊᖏᕈᑏᑦ, 
ᑲᑐᔾᔨᖃᑎᒌᖕᓂᒃᑰᖅᑐᑦ ᐊᑐᖅᑕᐅᔪᓐᓇᖅᑐᑦ ᐊᒻᒪ 
ᑐᑭᒧᐊᕈᑎᒃᓴᑦ ᑲᑐᔾᔨᖃᑎᒌᖕᓂᒃᑯᑦ, ᑕᐃᒪᓐᖓᓕᒫᖅ 
ᓄᑖᓐᖑᕆᐊᖅᑎᑕᐅᖃᑦᑕᕐᓂᐊᕐᒪᑕ ᐅᑭᐅᖅᑕᖅᑐᒥ 
ᐱᑐᒃᓯᒪᐅᑎᕗᑦ.” ᐱᒻᒪᕆᐅᔪᖅ ᑖᒃᑯᐊ ᒪᕐᕉᒃ 
ᐱᓕᕆᕖᒃ ᑐᑭᒧᐊᒃᑎᑦᑎᓯᒪᒃᐸᑕ 
ᐃᖅᑲᓇᐃᔮᕆᔭᕐᒥᓂᒃ ᑐᓴᐅᒪᔾᔪᑏᑦ 
ᐱᔾᔪᑕᐅᑎᓪᓗᒋᑦ.  
 
ᑐᒃᓯᕌᕆᔭᑦ 2019-2020 ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ 
ᐱᓕᕆᕕᐅᑉ ᐃᓚᖃᖅᐳᑦ $3.358 ᒥᓕᐊᓂᒃ 
ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒧᑦ 
ᐊᐅᓚᔾᔪᑎᒃᓴᓂᒃ ᐊᒻᒪ $700,000 ᐊᑐᖅᑐᒃᓴᑦ 
ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᐅᑉ 
ᑯᐊᐳᕇᓴᖓᓐᓄᑦ. ᑲᑎᒪᔨᕋᓛᑦ ᓂᕆᐅᒃᐳᑦ 
ᒥᓂᔅᑕᐅᑉ 2019-2020 ᓂᕆᐅᖕᓂᕐᒧᑦ ᑎᑎᖅᑲᖏᑦ 
ᓴᖅᑭᑕᐅᓛᕐᓂᐊᕐᓂᖏᓐᓂᒃ ᒪᓕᒐᓕᐅᕐᕕᖕᒧᑦ 
ᑭᖑᕙᖅᓯᒪᓐᖏᓪᓗᑎᒃ.  ᑲᑎᒪᔨᕋᓛᑦ ᓂᕆᐅᒃᐳᑦ 
ᐱᕙᓪᓕᐊᑎᑕᐅᓂᐊᕐᓂᖏᓐᓂᒃ ᑖᒃᑯᓄᖓ ᑐᕌᖓᔪᑦ, 
ᓲᕐᓗ ᐋᖅᑭᒋᐊᖅᑕᐅᓗᓂ ᓄᓇᕗᒻᒥ ᐱᓯᓂᓯᓄᑦ 
ᐊᑐᖅᑐᐊᕐᕕᐅᑉ ᑯᐊᐳᕇᓴᖓᑦᑕ ᐱᖁᔭᕐᔪᐊᑦ 
ᐃᓗᐊᓃᑦᑐᖅ ᓈᓴᐅᑎᓕᒃ 37 
ᐊᑐᖅᑐᐊᖅᑕᐅᑎᑦᑐᓐᓇᖅᑕᖏᑦ 
ᖁᕝᕙᕆᐊᖅᑕᐅᔪᓐᓇᖅᓯᓂᐊᕐᒪᑕ, ᐊᒻᒪ ᐱᖁᔭᕐᔪᐊᖅ 
ᐋᖅᑭᒋᐊᖅᑕᐅᓗᓂ ᑕᖅᑲᐅᖓ 
ᓴᖅᑭᔮᖅᑎᑕᐅᒃᑲᓐᓂᕈᓐᓇᕐᓂᐊᕐᒪᑕ 
ᐊᑐᖅᑐᐊᖅᑎᑦᑎᓂᕐᒧᑦ ᑐᕌᖓᔪᑦ. 
 
ᑎᓯᐱᕆ 8, 2017-ᒥ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔾᔪᑎᓕᕆᓂᕐᒧᓪᓗ ᐱᓕᕆᕕᐊ 
ᑐᓴᖅᑎᑦᑎᓚᐅᖅᓯᒪᔪᑦ ᐸᓖᓯᒃᑯᑦ “ ... 
ᐊᐅᓚᑦᓯᔾᔮᕈᓐᓃᖅᑐᑦ ᑎᑎᕋᖅᓯᒪᔪᑎᒍᓪᓗ 
ᖃᐅᔨᓴᐃᖃᑦᑕᔾᔮᕈᓐᓃᖅᑐᑦ ᐊᖁᔾᔪᑎᑖᕋᓱᖕᓂᕐᒥᒃ 
ᓈᓴᐅᑎᓕᒃ 7 ᐊᒻᒪ 5-ᒥᒃ ᓇᓗᓇᐃᒃᑯᑕᓕᖕᓂᒃ.   
ᐱᓕᕆᕕᐅᑉ ᑐᒃᓯᕌᕆᔭᖏᑦ 2019-2020 
ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ 

ᐃᒪᐃᓕᖓᔪᑦ “ ...ᐊᖁᔾᔪᑎᑖᕋᓱᒃᑐᓂᒃ 
ᖃᐅᔨᓴᖅᑎᓂᒃ ᐃᓕᓐᓂᐊᖅᑎᑦᑎᓗᑎᒃ ᐊᕐᕕᐊᓂ, 
ᓴᓂᑭᓗᐊᖅ ᐊᒻᒪ ᒥᑦᑎᒪᑕᓕᖕᒥ 2018-19-ᒥ ᐊᒻᒪ 
ᐃᓕᓐᓂᐊᕈᑎᒃᓴᓂᒃ ᐋᖅᑭᒃᓱᐃᓯᒪᓕᖅᖢᑎᒃ 
ᓄᓇᓕᖕᓄᑦ ᐊᓯᖏᓐᓄᑦ ᐊᑐᐃᓐᓇᕈᖅᑎᑕᐅᓯᒪᔪᓂᒃ.  
ᐅᖃᖃᑎᒍᑎᖃᖅᓯᒪᔪᑦ ᐃᓚᒌᒃᖢᑎᒃ ᑖᒃᑯᐊ ᑲᔪᓯᔪᑦ 
ᓄᓇᓕᖕᓂ ᑎᑎᕋᖃᑦᑕᖅᖢᑎᑦ 
ᖃᐅᔨᓴᖅᑕᐅᓂᖏᑦᑎᒍᑦ ᐊᑐᓂ ᓄᓇᓕᖕᓂ 
ᐊᖁᒋᐅᒃᓴᓂᕐᒧᑦ. ᑖᒃᑯᐊ ᑐᒃᓯᕋᐅᑏᑦ 
ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑏᑦ ᓇᓗᓇᐃᖅᓯᔪᑦ 
ᐅᑯᐊ ᐱᓕᕆᕕᑦ ᖃᐅᔨᓴᕐᓂᐊᖅᑐᑦ ᐱᔨᑦᑎᕋᕈᑏᑦ 
ᑲᔪᓯᑎᑕᐅᓗᑎᒃ ᓇᓕᐊᒃᑯᑦ ᐃᓚᒋᓪᓗᒋᑦ ᐱᔭᕆᑐᔪᑦ 
ᐊᒻᒪᓗ ᐃᓕᓴᐃᓂᕐᒧᑦ ᐱᔾᔪᑎᐅᔪᑦ. ᒪᑯᐊᓗ 
ᓚᐃᓴᑖᖃᑦᑕᖅᑐᑦ ᐊᒻᒪᓗ ᑭᒃᑰᓂᖏᓐᓂᒃ 
ᕿᓪᓚᔪᑭᐊᑦ ᑖᒃᑯᐊ ᑲᔪᓯᑎᑕᐅᓂᐊᖅᑐᑦ ᓄᓇᕗᒻᒥ. 
ᓇᓕᐊᑦ ᐊᑐᖅᑕᐅᓂᐊᖅᑐᑦ ᑖᒃᑯᐊ ᐱᓗᒋᑦ ᐊᑭᖏᑦ 
ᐊᒻᒪᓗ ᐃᖏᕐᕋᑦᑎᐊᖁᓪᓗᒍ.  
 
ᐃᒃᓯᕙᐅᑖᖅ, ᐃᓚᒋᔭᐅᔪᖅ ᓴᖅᑭᑎᑦᑎᔪᒍᑦ 
ᐃᓱᒫᓘᑎᓂᒃ ᒪᓕᒐᓕᐅᕐᕕᖕᒥ. ᐅᓄᖅᑐᓂᑦ ᐅᑭᐅᓂᑦ 
ᐱᓪᓗᒋᑦ ᑖᒃᑯᐊ ᑭᖑᕙᕆᐊᖅᑕᐅᖃᑦᑕᕐᓂᖏᑦ 
ᐃᓄᒋᔭᐅᔪᓂᑦ ᓄᓇᓕᖕᓂ ᑖᒃᑯᐊ ᐱᓇᓱᒃᑎᓪᓗᒋᑦ 
ᓚᐃᓴᑖᕋᓱᕐᓂᕐᒧᑦ ᐊᒻᒪᓗ ᑭᒃᑰᓂᖏᓐᓄᑦ. ᑖᒃᑯᐊ 
ᕿᓪᓚᔪᑭᐊᑦ ᑮᓇᐅᔭᓄᑦ ᑖᒃᑯᐊ 
ᐃᓇᖏᖅᑕᐅᓂᐊᖅᑐᑦ ᐱᓕᕆᔨᖏᑦ 
ᓄᓇᒃᑰᕈᓯᓕᕆᕕᐅᔪᑦ ᐃᓕᖓᔪᖁᑎᖏᓐᓂᒃ 
ᓯᕗᓪᓕᕐᒥ ᒐᕙᒪᒃᑯᑦ 2014-2020 ᑖᒃᑯᐊ ᐊᑭᑐᔫᑏᑦ 
ᐱᖁᑎᓄᑦ. ᑕᐃᑦᓱᒪᓂ ᒥᓂᔅᑕ 
ᓴᖅᑭᑎᑦᑎᓚᐅᖅᓯᒪᔪᖅ ᐃᓕᑕᖅᓯᓪᓗᓂ 
ᐃᓱᒫᓘᑕᐅᔪᓂᒃ ᐊᒻᒪᓗ ᑖᒃᑯᐊ 
ᑐᑭᓯᔾᔪᑎᒃᓴᐅᓂᐊᖅᑐᑦ ᓄᑖᑦ ᐅᖃᖅᐳᖓ 
ᐋᖅᑭᒋᐊᑦᑎᐊᕐᓗᒋᑦ ᐱᔨᑦᑎᕋᕈᑏᑦ ᑲᔪᓯᓂᖏᑦ. 
ᐊᒻᒪᓗ ᑖᒃᑯᐊ ᐃᖏᕐᕋᑦᑎᐊᓕᖅᑐᑦ ᑭᓯᐊᓂ ᒫᓐᓇ 
ᐊᐅᓚᓗᐊᓐᖏᑦᑐᑦ. ᐃᖏᕐᕋᓕᖅᑐᑦ ᑭᓯᐊᓂ 
ᓴᖅᑯᒥᓗᐊᖅᑑᔭᓐᖏᑦᑐᑦ ᐋᖅᑭᒃᐸᓪᓕᓐᓂᖏᓐᓂᒃ 
ᑖᒃᑯᐊ ᐋᖅᑭᐅᒪᑎᑕᐅᔪᑦ ᒫᓐᓇᒧᑦ ᐊᐅᓚᓂᖏᑦ. 
ᐊᒻᒪ ᐃᓕᓴᖅᓯᕗᒍᑦ ᑖᒃᑯᐊᓗ ᓴᖅᑭᓯᒪᔪᑦ 
ᒥᒃᖠᒋᐊᖅᖢᒋᑦ ᐊᑐᖅᑕᐅᓂᐊᖅᑐᑦ ᐊᒻᒪᓗ 
ᓚᐃᓴᓄᑦ ᒪᑯᓄᖓ ᑭᒃᑰᓂᖏᓐᓂᒃ ᐃᓕᑕᖅᓯᔾᔪᑏᑦ 
ᑖᒃᑯᐊᓗ ᑲᑎᒪᔨᕋᓛᑦ ᐃᓕᑕᖅᓯᔪᑦ ᐱᔾᔪᑕᐅᔪᓂᑦ 
ᑖᒃᑯᓄᖓ ᓴᓐᖏᓂᖏᓐᓂᒃ ᑖᒃᑯᐊᓗ ᐃᓚᒋᔭᐅᔪᖅ 
ᓇᓗᓇᐃᖅᓯᓗᑎᒃ. 
 

ᐃᒃᓯᕙᐅᑖᖅ, ᐃᓚᒋᔭᐅᔪᖅ ᐅᑦᑯᐃᖅᓯᓂᕐᒧᑦ 
ᑐᒃᓯᕋᐅᑏᑦ 2019-2020 ᓇᓚᐅᒃᑲᖅᑕᐅᓯᒪᔪᑦ 
2019-2022 ᐱᓕᕆᐊᓄᑦ ᐸᕐᓇᐅᑏᑦ 
ᐱᕙᓪᓕᐊᔪᓕᕆᔩᑦ ᐃᖏᕐᕋᔪᓕᕆᔨᒃᑯᓪᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᖃᐅᔾᔨᔪᒪᔪᖓ ᐱᔪᓐᓇᐅᑎᖓ ᐊᑐᕐᓗᒍ 
ᐃᒃᓯᕙᐅᑕᐅᓗᖓ ᐃᓕᑕᖅᓯᓂᐊᖅᑐᖓ ᐊᑐᓂᑦ 
ᐊᑕᐅᓯᑐᐃᓐᓇᕐᓗᒋᑦ ᑖᒃᑯᓇᓐᖓᑦ ᐱᓕᕆᐊᖑᔪᓄᑦ 
ᐊᒻᒪᓗ ᐊᐱᕆᔪᖓ ᐊᐅᓪᓗᔾᔨᑦᑎᐊᕐᓗᓯ 
ᐊᐱᖅᑯᑎᓯᓗ ᑐᒃᓯᕋᐅᑕᐅᔪᓄᑦ 2019-2020 
ᑖᒃᑯᓄᖓ ᑮᓇᐅᔭᖅᑖᕆᔭᐅᓂᐊᖅᑐᓄᑦ. 
 
ᐅᖃᐅᓯᒃᓴᖃᖅᑐᖃᖅᐹ ᑖᒃᑯᐊ ᐊᐱᖅᑯᑕᐅᔪᓄᑦ 
ᓇᓗᓇᐃᔭᖅᓯᒪᔪᑦ? ᐊᑎᖃᓐᖏᓐᓇᒪ. K-4. 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 
ᐊᐅᓚᑦᑎᓂᕐᒧᑦ ᐊᐅᓚᑦᑎᔨᖏᑦ. ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᐱᓕᕆᕕᓯ ᐊᐅᓚᑦᑎᖃᑦᑕᕐᒪᑕ ᐊᔾᔨᒌᓐᖏᑦᑐᓂᒃ 
ᐊᑐᐊᒐᓂᒃ. ᐃᓚᖏᑦ ᓇᒻᒥᓂᖃᖅᑐᓂ 
ᒥᑭᓐᓂᖅᓴᐅᔪᓄᑦ ᐊᑐᐊᒐᐃᑦ ᐃᓱᓕᓚᐅᖅᑐᑦ 2011-
ᒥ. ᑐᑭᓯᒍᑎᒃᓴᐃᑦ ᑕᒡᕙᓂ ᐱᓕᕆᕕᑦᓯᖕᓂ 
ᖃᕆᑕᐅᔭᖏᓐᓂᒃ ᐅᖃᖅᓯᒪᔪᖅ. ᑖᒃᑯᐊ ᐊᑐᐊᒐᐃᑦ 
ᒫᓐᓇ ᕿᒥᕐᕈᔭᐅᓂᖓᓂᒃ ᒫᓐᓇ. ᖃᖓ 
ᐱᐊᓂᒃᑕᐅᓂᐊᖅᐸᑦ ᑖᓐᓇ ᕿᒥᕐᕈᔭᐅᔪᖅ ᐊᒻᒪ 
ᐊᓯᔾᔨᖅᑕᐅᒍᑕᐅᓂᐊᖅᑐᑦ ᓱᓇᐅᓂᐊᖅᐸᑦ 
ᒥᑭᓂᖅᓴᓄᑦ ᓇᖕᒥᓂᖃᖅᑐᓄᑦ ᐃᓱᒪᒋᔭᐅᓂᐊᖅᐸ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐱᕙᓪᓕᐊᔪᓕᕆᓂᕐᒥᒃ 
ᐃᖏᕐᕋᔪᓕᕆᓂᕐᒧᑦ ᒥᓂᔅᑕᐅᔪᖅ, ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᑖᓐᓇ ᒫᓐᓇ 
ᐱᓕᕆᐊᔭᐅᓯᒪᔅᓲᔭᖅᑐᖅ ᐱᔭᕇᖅᐸᓪᓕᐊᓕᕐᒪᑦ.  

ᑕᕝᕙᓂ ᓂᕆᐅᒋᔭᕋ ᐄᐳᕈᓪᒥ ᑖᓇ ᓄᑖᕈᕐᓂᖓ 
ᐃᓛᒃ ᓄᑖᕈᕐᓂᖓ ᐱᒋᐊᖅᑎᓐᓂᐊᖅᑕᕗᑦ ᐄᐳᕈᓪ 
1-ᖑᓕᖅᐸᑦ. ᑖᓐᓇ ᓂᕆᐅᒋᔭᕋ ᑕᐃᒪᓐᓇ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᔫᓂ 8, 
2016 ᒐᕙᒪᒃᑯᑦ ᑎᑎᕋᓚᐅᖅᓯᒪᖕᒪᑕ 
ᕿᕐᒥᕐᕈᐊᕐᓂᐊᕐᓂᕋᖅᓱᑎᒃ ᐊᒻᒪ 
ᐋᖅᑮᒋᐊᕐᓂᐊᕐᓂᕋᖅᓱᑎᒃ ᓂᖃᐃᑑᑎᐊᖅᐸᒃᑐᑦ ᐊᒻᒪ 
ᑮᓇᐅᔭᕐᒧᑦ ᐱᕙᓪᓕᐊᔾᔪᑕᐅᖃᑦᑕᖅᑐᑦ. ᑖᓐᓇ 
ᑎᑎᕋᖅᑕᐅᓯᒪᓚᐅᖅᑐᖅ ᐊᑐᐃᓐᓇᕈᖅᑎᑕᐅᓚᐅᕐᒪᑦ 
ᐃᓄᓕᕆᔨᒃᑯᓐᓄᑦ ᐊᒻᒪ  
ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ. 
ᑖᓐᓇ ᑎᑎᕋᖅᓯᒪᔪᖅ ᐅᖃᖅᓯᒪᓚᐅᕐᒪᑦ ᑖᒃᑯᐊᒎᖅ 
ᐱᓕᕆᕝᕕᒋᔭᐅᔪᑦ ᐱᓕᕆᐊᒃᓴᕐᓂᒃ 
ᕿᒥᕐᕈᐊᕐᓂᖅᓴᐅᖃᑦᑕᕐᓂᐊᓕᕐᒪᑕ ᑮᓇᐅᔭᕐᒧᑦ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᐱᔭᖏᓐᓂᒃ. 
 
ᑕᐃᒪᓕ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᓈᒻᒪᓵᑦᑎᐊᖅ 
ᑕᑯᓚᐅᕐᒪᑕ ᑖᒃᑯᐊ ᑐᓂᔾᔪᑕᐅᖃᑦᑕᖅᑐᕕᓃᑦ 
ᑮᓇᐅᔭᐃᑦ $23,035,222.34 
ᑐᓂᔾᔪᑕᐅᖃᑦᑕᖅᑐᒥᓃᑦ ᑕᒫᓂᐸᓗ ᑮᓇᐅᔭᐃᑦ 
ᑎᒥᓄᑦ ᐊᔾᔨᒌᓐᖏᑦᑐᓄᑦ ᐊᒻᒪᓗ ᐃᓄᖕᓄᑦ ᑕᒡᕙᓂ 
ᐅᑭᐅᖑᓚᐅᖅᑐᒥ 2017-2018. ᖃᐅᔨᔪᒪᔪᖓ 
ᖃᔅᓯᑦ ᐱᓕᕆᐊᒃᓴᐃᑦ ᐅᕝᕙᓘᓐᓃᑦ ᐱᓕᕆᐊᒃᓴᐃᑦ 
ᖃᓄᑐᐃᓐᓇᖅ ᓴᖅᑭᑕᐅᓚᐅᕐᒪᖔᑦᑕ ᑖᓐᓇ 
ᑮᓇᐅᔭᖅ ᐊᑐᖅᑕᐅᑎᓪᓗᒍ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ 
ᐊᐱᖅᓱᖅᑕᐅᑦᑎᐊᕋᒪ. ᑖᒃᑯᐊᖏᓛᒃ ᐊᑐᐊᒐᖅᐳᑦ 
ᐊᓯᔾᔨᖅᐸᓪᓕᐊᓯᒪᒐᑦᑎᒍᑦ ᐊᒻᒪᓗ ᐊᐱᖅᓱᕋᑖᖅᑕᐃᑦ 
ᐊᓕᐊᓇᐃᑦ ᑕᐃᒪᓐᓇ. ᑕᐃᒪᓐᓇᑦᑎᐊᖑᖕᒪᑦ 
ᐊᓯᔾᔨᖅᐸᓪᓕᐊᖏᓐᓇᕋᑦᑎᒍᑦ.  
 
ᒫᓐᓇᐅᔪᖅ ᑖᒃᑯᐊ ᓯᕗᓪᓕᖅᐹᖑᓯᒪᔪᑦ 
ᖃᓪᓗᓈᑎᑑᖓᔪᑦ (ᑐᓵᔨᑎᒍᑦ) ᑖᒃᑯᐊ ᑐᕌᖅᑕᐅᔪᑦ 
ᐅᐸᓗᖓᐃᔭᐅᑏᑦ (ᑐᓵᔨᑎᒎᕈᓐᓃᖅᑐᑦ) ᖃᑦᓯᑦ, 

ᑕᒪᒃᑭᖅᓱᒍ $3,432,000-ᖑᓚᐅᖅᓯᒪᔪᑦ ᑖᒃᑯᓄᖓ 
ᐸᕐᓇᒃᑕᐅᑎᓪᓗᒋᑦ. ᑖᒃᑯᐊ ᐊᑐᖅᓱᑎᒍᑦ ᐊᒻᒪᓗ 
ᖃᐅᔨᓴᖅᓱᑎᒍᑦ 21-ᓂᒃ ᐃᖅᑲᓇᐃᔮᓂᒃ 
ᓴᖅᑮᓚᐅᖅᑐᖅ 2017-2018-ᖑᑎᓪᓗᒍ. 
ᑕᐃᒪᓐᓇᔅᓴᐃᓐᓇᖅ ᑖᒃᑯᐊ ᑕᑯᓪᓗᒋᑦᑕᐅᖅ. 2018-
ᖑᓕᖅᑎᓪᓗᒍ ᑕᐃᒪᓐᓇ ᓱᓕ 42-ᓂᒃ 
ᐃᖅᑲᓇᐃᔮᓂᒃ ᓴᖅᑮᓚᐅᕆᓪᓗᓂ. ᐊᒻᒪᓗ ᑖᒃᑯᐊ 
ᑮᓇᐅᔭᐃᑦ ᑐᓂᖃᑦᑕᖅᑕᕗᑦ ᕼᐊᒻᓚᒃᑯᓐᓄᑦ 
ᐃᓚᖏᑦ ᑕᒪᒃᑭᖅᓱᒋᑦ ᐃᖅᑲᓇᐃᔮᑦ 25 
ᐊᑐᐃᓐᓇᐅᒻᒪᑕ ᓄᓇᓕᖕᓂ 
ᐱᕙᓪᓕᐊᔪᓕᕆᔨᒃᑯᓐᓄᑦ ᑐᕌᖓᔪᓂᑦ. ᑖᒃᑯᐊ ᑕᕝᕙ 
ᐃᖅᑲᓇᐃᔮᓪᓚᑦᑖᑦ ᓴᖅᑭᓯᒪᔪᐃᑦ ᑕᕝᕘᓇ  
ᑮᓇᐅᔭᐃᑦ ᑐᓂᔭᐅᖃᑦᑕᖅᑐᒃᑯᑦ ᐊᐃᑦᑑᓯᐊᓄᑦ 
ᐃᑲᔫᓯᐊᓄᓪᓗ. ᖁᔭᓐᓇᒦᒃ.  
 
ᒪᒥᐊᓇᖅ. ᐃᔅᓯᕙᐅᑖᖅ, ᐃᓚᖏᑦ ᓱᓕᑦ ᑖᒃᑯᐊ 
ᐊᑐᐊᒐᖅᐳᑦ ᐊᓯᔾᔨᖅᐸᓪᓕᐊᓪᓗᑎᒍᑦ ᑕᒪᑯᓂᖓ 
ᐃᓚᒋᐊᖅᑎᑦᑎᓇᓱᒃᐸᓪᓕᐊᒐᑕ. ᑖᒃᑯᐊ 
ᐊᓯᔾᔨᖅᐸᓪᓕᐊᓪᓗᑎᒍᑦ ᐊᑐᐊᒐᖅᐳᑦ.  
ᓇᓗᓇᐃᕈᓐᓇᖅᑐᓂᑦ 
ᐋᖅᑭᒃᓱᐃᓇᓱᒃᐸᓪᓕᐊᖏᓐᓇᕋᑦᑕ. ᑭᓯᐊᓂ ᑖᓐᓇ 
ᓯᕗᓪᓕᖅᐹᒥ ᐅᐱᒋᓪᓗᒍ ᑕᐃᒪᓐᓇ 
ᐅᖃᐅᓯᕆᔪᓐᓇᖅᓯᕙᕋ ᑕᕝᕙᓂ ᐃᒡᓗᕐᔪᐊᕐᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᐱᓕᕆᕝᕕᐅᔪᖅ ᐃᖏᕐᕋᔪᓕᕆᓂᕐᒧᑦ ᑕᐃᑲᓂ 
20199-2022-ᖑᑎᓪᓗᒍ ᐃᖅᑲᖅᓴᐃᓯᒪᖕᒪᑕ 
ᓇᐃᓴᐅᑎᖃᖅᑐᒥᒃ 238. ᕿᒥᕐᕈᐊᕐᓂᐊᕐᒪᑕᒎᖅ 
ᐊᓯᔾᔩᓗᑎᑦ ᑖᔅᓱᒥᖓ ᓄᓇᓕᖕᓄᑦ 
ᐃᖏᕐᕋᓂᓕᕆᓂᕐᒧᑦ ᐱᒋᐊᕈᑕᐅᔪᓐᓇᖅᑐᓂᒃ. 
ᓄᓇᓕᓐᓂ ᐃᖏᕐᕋᔪᓕᕆᓂᕐᒧᑦ ᐱᓕᕆᐊᒃᓴᖅ 
ᑕᒡᕙᓂ ᐅᑭᐅᕆᓂᐊᖅᑕᑦᑎᓐᓂ.  
 
ᐃᒡᓗᓕᒑᕐᔪᒃ ᑖᔅᓱᒥᖓ ᐊᑐᑦᑎᐊᖅᓯᒪᐃᓐᓇᕐᒪᑕ 
ᐊᖅᑯᑎᓕᐅᖅᓱᑎᒃ ᑕᐅᕗᖓ ᔫᓯᐲᓐ ᑕᓯᖓᓄᑦ 
ᑕᐅᕗᖓ. ᖃᐅᔨᔪᒪᔪᖓᓕ ᖃᓄᖅ ᑖᓐᓇ 
ᐊᓯᔾᔨᖅᑕᐅᓂᐊᕐᒪᖔᑦ ᐊᑐᑦᑎᐊᖅᓯᒪᔪᖕᒪᕆᐊᓘᖕᒪᑦ. 
ᖁᔭᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ ᒥᓂᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᕿᒥᕐᕈᔭᐅᓚᐅᖅᓱᓂ 
ᐊᓯᔾᔩᓗᐊᕈᒪᓇᑎᒃ ᐊᑐᖅᑕᐅᑦᑎᐊᕐᓂᖓᓄᑦ 
ᐊᓯᔾᔨᓗᐊᖅᓯᒪᓐᖏᑦᑐᖅ ᐊᓯᔾᔨᖅᓯᒪᓐᖏᑦᑐᐃᓛᒃ 
ᑖᓐᓇ ᐊᑐᐊᒐᕆᔭᕗᐃᓛᒃ ᑖᓐᓇ ᐊᑐᐊᒐᕆᔭᕗᑦ ᓱᓕ 
ᒫᓐᓇᒧᑦ ᐊᑐᐊᒐᕆᓪᓗᑎᒍᑦ ᑕᕝᕙᓂ 
ᕿᒥᕐᕈᔭᐅᓚᐅᖅᓱᓂ ᐊᕐᕌᓂ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅᐹᕆᓕᖅᑕᕋ ᐊᐱᖅᑯᑎᒃᑲᓂ. ᑖᓐᓇ 
ᐱᓕᕆᕝᕕᒋᔭᓯ ᓄᓇᓕᖕᓄᑦ ᐃᖏᕐᕋᔪᓕᕆᓂᕐᒧᑦ 
ᐱᒋᐊᕈᑕᐅᔪᓐᓇᖅᑐᖅ ᐊᑐᐊᒐᖅ. ᓄᓇᓕᓐᓂ 
ᐃᖏᕐᕋᔪᓕᕆᓂᕐᒧᑦ ᐱᓕᕆᐊᖅ. ᑮᓇᐅᔭᕐᒥᒃ 
ᑎᑭᓪᓗᒍ ᑐᕈᓐᓇᕐᒪᑦ $300,000. ᓄᓇᓕᒃ ᐊᑕᐅᓯᖅ 
$300,000-ᒥᒃ ᑕᐃᑯᖓ ᐊᑐᕈᓐᓇᕐᒪᑦ. ᑖᓐᓇᖃᐃ 
ᐊᑭᑦᑐᕆᐊᖅᑕᐅᓂᐊᖅᐹ ᐅᕝᕙᓘᕝᕙ $300,000-
ᒦᖏᓐᓇᕐᓂᐊᖅᐹ ᐅᕝᕙᓘᕝᕙ 
ᐊᑦᑎᒃᓯᒋᐊᖅᑕᐅᓂᐊᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅᐹᖅ ᐊᐱᖅᑯᑎᒐ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑮᓇᐅᔭᐃᑦ 
ᐊᖏᖅᑕᐅᑎᓐᓇᓱᑦᑕᕗᑦ ᑕᐅᑐᔅᓱᒋᑦ ᐊᒻᒪᓗ 
ᑐᔅᓯᕋᖅᑕᐅᖃᑦᑕᖅᑐᐃᑦ ᐊᒥᓲᓂᖏᓂᒋᒍᑦ ᑖᓐᓇ 
ᓈᒻᒪᒋᑲᓚᐅᖅᑕᕗᑦ $300,000 ᑭᓪᓕᒋᔭᐅᑎᔅᓱᑎᒍᑦ. 
ᐃᓚᖓᒍᑦ ᐅᔾᔨᕈᓱᓐᓂᐊᕋᑦᑕ ᑕᕝᕙᓂ ᐃᓪᓗᕐᔪᐊᒥ 
ᖁᕝᕙᕆᐊᕋᓱᒃᑯᑎᒍᑦ ᐱᖁᑎᕐᔪᐊᒍᖔᖅ 
ᑕᐃᑯᓐᖓᖅᑎᑐᐃᓐᓇᕆᐊᖃᖔᕆᐊᖃᑐᐃᓐᓇᕋᑦᑎᒍᑦ
. ᑕᐃᒪᓐᓇᐃᑎᓪᓗᒍ ᓄᓇᓖᑦ 
ᐱᕕᔅᓴᖃᑦᑎᐊᖁᓪᓗᑎᒍᑦ ᑐᔅᓯᕋᐅᑎᖏᑎᒍᑦ 
ᑕᐃᒪᓐᓇ ᒫᓐᓇᒧᑦ ᑭᓪᓕᕆᔭᐅᔪᖅ ᐊᒻᒪᓗ 
ᒫᓐᓇᑲᐅᑎᒋ ᐊᓯᔾᔨᕆᐊᔅᓴᖅ 
ᐃᓱᒪᒋᓐᖏᓯᒪᑲᓚᐅᖅᑕᕗᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ  
ᑮᓇᐅᔭᓕᕆᔨᖏᑦ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᒥᓂᔅᑕ ᑐᓐᖓᕼᐅᒋᑦ 
ᐱᓕᕆᔨᑎᓪᓗ.  
 
ᑖᒃᑯᐊ ᑐᒃᕼᐃᕋᒐᒃᕼᐊᐅᔪᑦ ᐊᔾᔨᒌᑎᑦᑐᑦ ᐃᓛᒃ 
ᑕᒪᑐᒪᑉ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᐊᑖᓂᕼᐃᐅᕐᒪᑕ ᐊᐱᖅᕼᐅᕆᐊᕈᒫᖅᐳᖓ ᑕᒪᒃᑯᐊ 
ᒥᒃᕼᐋᓄᑦ. ᑭᕼᐃᐊᓂ ᐅᑯᐊ ᑕᑯᑉᓗᒋᑦ 
ᖃᓄᖅᑑᕈᑏᑦ ᑮᓇᐅᔭᓂᑦ ᐊᑐᕐᓗᓂ ᐃᑲᔪᕐᓂᖅ 
ᐊᒻᒪᓗ ᓄᓇᓕᓐᓂ ᐃᖏᕐᕋᔪᓕᕆᓂᕐᒧᑦ ᐱᓕᕆᐊᑦ, 
ᐃᓄᐃᑦ ᓂᕿᖏᓐᓄᑦ, ᐊᔾᔨᖏᓐᖏᑦᑐᑦ ᑖᒃᑯᐊ 
ᑮᓇᐅᔭᖅᑖᕈᑕᐅᕼᐅᖅᑐᑦ; ᓇᓪᓕᐊᒃ 
ᐱᒻᒪᕆᐅᓂᖅᐹᖑᒻᒪᖔᑦ ᐃᕼᐅᒪᒃᕼᐊᖅᕼᐃᒪᕙᑦ 
ᑖᒃᑯᐊ ᐱᓕᕆᕝᕕᐅᔪᖅ? ᐆᑦᑑᑎᒋᓗᒍ 
ᓇᑲᑎᒋᐊᕋᔭᕐᓂᖅᐸᑕ ᐅᕝᕙᓘᓐᓃᑦ ᑮᓇᐅᔭᒃᑲᓂᕐᒥᒃ 
ᓇᓂᕼᐃᓇᔭᕐᓂᖅᐸᑕ, ᓇᓪᓕᐊᓐᓄᑦ 
ᐃᓕᕼᐃᕼᐅᐊᕋᔭᖅᑰᖅᐸᑦ? ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐅᑐᒃᓱᒋᑦ ᑖᒃᑯᐊ 
ᐱᒻᒪᕆᐅᔪᐃᓐᓇᐅᒻᒪᑕ 
ᓇᑲᑎᕝᕕᒋᔪᒪᒐᔭᓐᖏᑦᑎᐊᖅᑕᒃᑲ. ᑖᒃᑯᐊ 
ᓄᓇᓕᓐᓄᑦ ᐱᔭᐅᔪᒪᖃᑦᑕᖅᓱᑎᑦ ᐊᒻᒪᓗ 
ᓇᒻᒥᓂᖃᖅᑐᓄᑦ ᐊᒃᓱᕉᑕᐅᖃᑦᑕᕐᒪᑕ. ᑖᒃᑯᐊ 
ᐊᔾᔨᒌᓐᖏᑦᑐᓃᓛᒃ ᑐᔅᓯᕋᐅᑎᖃᐅᖃᑦᑕᕐᒪᑕ ᐊᒻᒪᓗ 
ᐃᓛᓐᓂᒃᑯ ᐃᑲᔫᑎᒋᔭᐅᒃᑲᓐᓂᕈᓐᓇᖃᑦᑕᕐᒪᑕ. 
 
ᑕᐃᒪᓐᓇ ᐅᖃᕈᓐᓇᓐᖏᑦᑐᖓ ᐅᓇ ᐲᕈᒪᓕᕐᓗᒍ 
ᐅᕝᕙᓘᓐᓃᑦ ᐅᓇ ᐊᓯᔾᔨᕐᓗᒍ 
ᒫᓐᓇᐅᔪᖅ.ᑕᐃᒪᓐᓇᐃᑎᓪᓗᒍ, ᑕᐃᒃᑯᐊ 
ᐃᔅᓯᐅᕙᐅᑕᕆᔭᔅᓯᖕᓄᑦ ᑖᒃᑯᓄᖓ ᑲᑎᒪᔨᕋᓛᓄᑦ 
ᐅᓂᒃᑲᐅᑕᐅᖅᑲᐅᔪᑦ ᐊᑐᐊᒐᐃᑦ 
ᓄᑕᐅᒍᓐᓃᖅᑐᕕᓂᐅᓂᕋᖅᑕᐅᓯᒪᖅᑲᐅᔪᑦ ᑖᒃᑯᐊ 
ᕿᒥᕐᕈᓪᓗᑎᒍᑦ ᐊᓯᔾᔨᕋᓱᒃᓯᒪᒐᑦᑎᒍᑦ. ᑖᒃᑯᐊ ᖃᓄᖅ 
ᑮᓇᐅᔭᐃᑦ ᐊᑐᖅᑕᐅᒐᔭᖅᑐᓂᒃ 
ᑕᐃᒪᓐᓇᐃᓕᖓᑎᓪᓗᒍ. ᑖᓐᓇ ᑕᕝᕘᓇ 

ᓄᑖᕈᕆᐊᖅᐸᓪᓕᐊᑎᓪᓗᒍ 
ᖃᓄᖅᑑᕈᑎᒋᒃᑲᓐᓂᐊᕐᔪᒐᓱᒍᒪᓂᐊᕋᒃᑯ ᑕᕝᕙᓂ 
ᑮᓇᐅᔭᐃᑦ ᐊᕐᕌᒍᖓᓂ 2019-2020-ᖑᓕᖅᐸᑦ.  
 
ᑕᐃᒪᓐᓇ ᐅᖃᕆᐊᕈᓐᓇᖅᓱᖓ ᑭᓯᐊᓂ 
ᓇᑲᑎᕆᔪᒪᒐᔭᓐᖏᑦᑎᐊᖅᑐᖓ ᑖᒃᑯᓂᖓᓕ 
ᑐᔅᓯᕋᐅᑕᐅᖃᑦᑕᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᐄ, 
ᓇᑲᑎᕆᖁᔨᓐᖏᒃᑲᓗᐊᖅᑐᖓ ᑭᕼᐃᐊᓂ ᑕᐅᑐᒃᖢᒍ 
ᐅᑯᐊ ᐱᖓᓱᑦ: 1. ᐃᓄᐃᑦ ᓂᕿᖏᑦ $1.5 ᒥᓕᐊᓐ; 
2. ᖃᓄᖅᑑᕐᓂᕐᒧᑦ ᑮᓇᐅᔭᑦ ᐃᑲᔫᑎᒃᓴᑦ 
ᐊᑐᖅᑕᐅᔪᑦ ᐱᓕᕆᐊᖅ $3.4 ᒥᓕᐊᓐ; 3. 
ᓄᓇᓕᓐᓂ ᐃᖏᕐᕋᔪᓕᕆᓂᕐᒧᑦ $3.5. 
ᐊᔾᔨᒌᓐᖏᑦᑐᒥᒃ ᑮᓇᐅᔭᖃᖅᑎᑕᐅᖕᒪᑕ. ᑕᐃᒪ 
ᐅᕙᑦᓯᐊᖅ ᒥᓂᔅᑕ ᐅᖃᓚᐅᕐᒪᑦ ᐱᒻᒪᕆᐅᓂᖏᒎᖅ 
ᐊᑕᐅᕼᐃᓗᒃᑖᑦ.  
 
ᑮᓇᐅᔭᖃᖅᑎᑕᐅᓂᖏᑦ ᑕᑯᑉᓗᒋᑦ ᐅᓇ 
ᖃᓄᖅᑑᕐᓂᕐᒧᑦ ᑮᓇᐅᔭᑦ ᐃᑲᔫᑎᒃᓴᑦ ᐊᑐᖅᑕᐅᔪᑦ 
ᐱᓕᕆᐊᑦ ᐱᒻᒪᕆᐅᓂᖅᐹᖑᔮᕐᒪᑦ ᑮᓇᐅᔭᒥᒃ 
ᐃᓕᕼᐃᕝᕕᐅᕼᐃᒪᓂᖅᐹᖑᖕᒪᑦ. 
ᐃᕼᐅᒪᒃᕼᐊᖅᕼᐃᐅᕈᑕᐅᒋᐊᒃᑲᓐᓂᖁᒐᓗᐊᖅᐸᕋ 
ᑕᒪᓐᓇ ᑕᑯᔪᒥᓇᕋᔭᕋᓗᐊᕐᒪᑦ ᐅᕙᒻᓄᑦ 
ᐱᕚᓪᓕᕈᑕᐅᓂᐊᖅᑐᒥᒃ. ᐅᕙᓐᖓᑦ ᑮᓇᐅᔭᓂᒃ 
ᑎᒍᕼᐃᓗᑕ ᐅᕗᖓ ᑮᓇᐅᔭᒥᒃ ᐃᓕᕼᐃᒍᑉᑕ 
ᐃᑲᔪᕐᓂᖃᕐᓂᐊᖅᑐᖅ. 
 
ᐊᕼᐃᔾᔨᖅᐸᓪᓕᐊᓇᔭᖅᐸᑕ ᑖᒃᑯᐊ 
ᑮᓇᐅᔭᖅᑖᖅᑎᑕᐅᓂᖏᑦ ᐊᔾᔨᒌᑎᑦᑐᑦ ᐱᓕᕆᐊᑦ 
ᑖᒃᑯᐊ ᑐᒃᕼᐃᕋᒐᒃᕼᐊᑦ ᑐᑭᕼᐃ’ᓇᑦᓯᐊᖅᑐᒥᒡᓗ 
ᑐᑭᑖᖅᕼᐃᒪᓇᔭᖅᐸᑕ ᐱᓕᕆᕝᕕᒃᑯᑦ ᑎᐊ 
ᐅᑭᐅᑕᒫᑦ 
ᐊᑕᐅᕼᐃᐅᑎᐅᔭᒥᐊᕐᓗᒋᐅᓐᖏᒃᑲᓗᐊᕐᒪᑦ. 

ᐊᕼᐃᔾᔩᕼᐅᐊᕐᓂᖅᐸᑕ ᑮᓇᐅᔭᖅᑎᑕᐅᓂ’ᓂ  
ᐃᕼᐅᒪᖅᕼᐅᖅᐳᑦ. ᐃᕼᐅᒪᒃᕼᐊᖅᕼᐃᐅᕈᑕᐅᖁᑉᓗᒍ 
ᑕᒪᓐᓇ ᐅᖃᐅᕼᐃᕆᕙᕋ. ᐃᒻᒪᖄ 
ᐱᓕᕆᐊᒃᕼᐊᖅᑖᕈᑕᐅᓂᖅᐹᖅ. ᑎᐊ’ 
ᐅᖃᐅᕼᐃᒃᕼᐊᑐᐃᓐᓇᖅ. 
 
(ᑐᓵᔨᑎᒍᑦ) ᑕᐃᒃᑯᐊᓕᑦᑕᐅᖅ ᓄᓇᕗᒻᒥ 
ᓇᒻᒥᓂᖃᖅᑏᑦ ᐃᑲᔫᑎᖏᑦᑕ ᐊᓪᓚᕝᕕᖓ. 
ᐅᖃᐅᓯᐅᖃᑦᑕᖅᓯᒪᓕᕐᖓᑦ ᐱᓕᕆᕕᓐᓄᑦ 
ᐊᑕᐅᓯᐅᓐᖏᑦᑐᓄᑦ ᐊᑐᓕᖅᑎᑕᐅᒐᓱᑦᑎᓪᓗᒍ 
ᓄᑖᖅ ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔫᑎ. ᓄᓇᕗᑦ 
ᓇᒻᒥᓂᖃᖅᑐᓄᑦ ᐃᑲᔫᑏ 2.0-ᒥ ᐊᑎᖃᒻᒪᕆᑦᑐᖅ. 
ᐊᒻᒪ ᐃᓱᒫᓗᒋᔭᐅᓯᒪᕚ ᑖᓐᓇ ᓄᓇᕗᑦ 
ᒐᕙᒪᒃᑯᖏᓐᓄᑦ ᓴᖅᑭᖅᑐᖃᖃᑦᑕᖅᓯᒪᕚ ᐊᓪᓚᕕᒻᒥ 
ᐃᑲᔫᑎᓄᑦ ᑖᓐᓇ ᐊᓪᓚᕝᕕᒃ ᓄᑖᖑᑎᓪᓗᒍ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᑖᓐᓇ 
ᐅᖃᐅᓯᕆᑐᐃᓐᓇᖅᑲᐅᔭᐃᑦ 
ᐅᖃᐅᓯᕆᒋᐊᕐᔪᒍᒪᓪᓗᒍ. ᐄ, ᐊᖏᖃᑎᒋᕙᒋᑦ 
ᑕᒪᒃᑯᐊ ᑮᓇᐅᔭᐃᑦ ᑐᔅᓯᕋᐅᑕᐅᖃᑦᑕᖅᑐᑦ 
ᐊᓯᔾᔨᐊᕐᔪᒍᓐᓇᖃᑦᑕᒍᑦᑎᒍᑦ ᐊᒻᒪᓗ ᑭᒃᑯᓐᓄᑦ 
ᐱᔭᐅᓂᐊᕐᒪᑕᑭᐊᖅ. ᑕᐃᒪᓐᓇᐃᑎᓪᓗᒍ 
ᐊᑕᐅᓯᐅᔾᔫᒥᔪᒥᒃ ᐊᑐᐊᒐᕐᒥᒃ ᐋᖅᑭᒃᓱᐃᓇᓱᒃᑐᒍᑦ. 
ᓲᕐᓗᒃ ᐅᐃᒍᑖᖔᕐᓗᑎᑦ. ᒫᓐᓇᐅᔪᖅ 
ᐅᖃᐅᓯᕆᕋᑖᕋᕕᐅᒃ ᐊᕕᑦᑐᓗᐊᖅᓯᒪᖕᒪᑕ 
ᑲᑎᔾᔫᒥᓗᒋᑦ. ᐊᒻᒪᓗ ᑮᓇᐅᔭᐃᑦ 
ᐱᕈᕆᐊᒃᑲᓐᓂᕈᓐᓇᖅᑐᐃᑦ ᓲᕐᓗ ᐃᓛᓐᓂᒃᑯᑦ 
ᑕᕝᕘᓇ ᖃᓄᖅᑑᕈᑎ ᑮᓇᐅᔭᑎᒍᑦ ᐃᑲᔫᑏᑦ 
ᐱᓕᕆᐊᑎᒎᖅᑐᐃᑦ ᐊᓯᐊᒍᑦ 
ᑮᓇᐅᔭᖅᑖᒃᑲᓐᓂᕈᓐᓇᖃᑦᑕᒥᒻᒪᑕ ᓲᕐᓗ 
ᖁᕝᕙᕆᐊᒃᑲᓐᓂᕐᔪᐊᖅᓱᑎᒃ ᐱᕚᓪᓕᕈᑕᐅᖃᑦᑕᖅᓱᓂ 
ᑕᐃᒪ ᒫᓐᓇ ᐅᖃᐅᓯᕆᔮᓐᓄᒋᖅᑲᐅᔭᐃᑦ 
ᐊᓕᐊᓇᐃᒍᓱᑉᐳᖓ. ᑖᔅᓱᒧᖓ 
ᐅᖃᐅᓯᕆᖅᑲᐅᔭᓐᓅᕕᑦ ᑭᐅᒋᐊᒃᑲᓐᓂᐊᕐᔪᒃᓱᖓ. 
 
ᑖᓐᓇ ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔫᑏ ᑕᕝᕙᓂ 
ᐊᑐᓕᖅᑎᑕᐅᓕᓚᐅᕐᒪᑦ ᐄᐳᕈᓪ 1, 2017.  
ᑕᕝᕙᓂᐅᑎᓪᓗᒍ ᓱᓕ ᒫᓐᓇ ᑖᒃᑯᐊ ᖃᓄᖅ 
ᐊᑦᑐᖅᓯᒪᒻᒪᑕᑭᐊᖅ ᕿᒥᕐᕈᓪᓚᕆᒃᓯᒪᓇᑎᒍᑦ. 
ᑕᐃᒪᐃᓐᓇᐃᑦᑎᓪᓗᒍ ᑕᒪᒃᑯᐊ ᓱᓕ ᒫᓐᓇ ᖃᓄᖅ 
ᐊᑦᑐᐃᓂᖃᓪᓚᑦᑖᖅᓯᒪᒻᒪᒃᑭᐊᖅ ᖃᓪᓗᓈᑎᑐᑦ 

ᑕᑯᔭᒃᓴᓂᑦ ᐊᑦᑐᕋᒃᓴᓂᑦ ᐊᓯᔾᔨᖅᓯᒪᓂᖃᕐᓂᖏᑦ 
ᓴᖅᑭᓪᓚᕆᒃᓯᒪᓐᖏᑦᑐᖅ. ᑖᒃᑯᐊ ᖃᓄᖅ 
ᐊᑐᖅᑕᐅᖃᑦᑕᖅᑐᐃᑦ ᓄᓇᕗᒻᒥ ᓇᒻᒥᓂᖃᖅᑐᓄᑦ 
ᐃᑲᔫᑎᒍᑦ ᐅᖃᐅᓯᕆᔭᐅᖃᑦᑕᕐᒪᑕ ᑕᐃᑰᓇ 
ᑳᑐᓐᕌᒃᑦᑕᐅᖃᑦᑕᖅᑐᑦ ᖃᓄᐃᓕᐅᕈᑕᐅᓯᒪᔪᑦ 
ᐅᓂᒃᑳᑎᒍᑦ ᖃᓄᑎᒋ ᑖᓐᓇ ᓄᓇᕗᒻᒥ 
ᓇᒻᒥᓂᖃᖅᑐᓄᑦ ᐃᑲᔫᑎ ᖃᓄᖅ ᒐᕙᒪᒃᑯᓐᓄᑦ 
ᐊᑭᑦᑐᕆᐊᕈᑕᐅᖃᑦᑕᖅᓯᒪᒻᒪᑕᑭᐊᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᑐᓕᐊᓂᒻᒫᕐᒪᑦ. 
ᓇᓗᓇᐃᕐᒪᒍ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᐄ, ᐃᕼᐅᒫᓘᑎᒋᒐᑉᑯ 
ᑕᒪᓐᓇ ᐃᑲᔪᖅᑐᕐᓇᕋᓗᐊᖅᖢᑎᒃ ᐅᑯᐊ ᐃᓄᖕᓄᑦ 
ᓄᓇᕗᒻᒥᐅᑕᓄᓪᓗ ᓇᖕᒥᓂᖁᑎᒋᔭᐅᔪᑦ. 
ᐃᑲᔪᖅᑐᕐᓇᓪᓚᕆᒃᑲᓗᐊᕐᒪᑕ ᑭᕼᐃᐊᓂ 
ᑭᒡᓕᖃᖅᑎᑕᐅᓐᖏᓕᖅᑎ’ᔪᒋᑦ ᐊᒻᒪ ᐃᓚᖓᒍᑦ 
ᐊᑭᑦᑐᕈᑕᐅᓐᖑᐊᒥᐊᖅᑑᔭᖅᖢᓂ ᖃᑉᓗᓈᓄᑦ 
ᓇᖕᒥᓂᕆᔭᐅᓪᓗᐊᕕᒃᑲᓗᐊᖅᑎᒃᖢᒋᑦ ᑖᒃᑯᐊ 
ᐃᓚᖏᑦ ᓇᒻᒥᓂᓖᑦ ᕼᐊᖅᑭᔮᓐᖑᐊᑐᐃᓐᓇᖅᖢᑎᒃ 
ᐃᓄᖕᒧᑦ ᑕᒃᑰ ᓇᒻᒥᓂᕆᔭᐅᔪᒍᑦ. ᐃᓄᒻᒧᑦ 
ᓇᒻᒥᓂᕆᔭᐅᔪᒍᑦ. ᑭᕼᐃᐊᓂ ᐊᓕᓚᔪᖓ 
ᑕᕝᕙᑐᐊᖅ. ᑕᑯᒃᑲᓐᓂᕋᔭᖅᐸᑕ ᖃᐅᔨᓐᓇᕋᔭᖅᖢᓂ 
ᕼᐆᖅ ᐃᒫᒃ ᑮᓇᐅᔭᓕᐅᖅᑕᖅᑐᑦ ᕼᐅᓇᐅᕝᕙ 
ᓄᓇᕗᒻᒥᐅᑕᐅᓐᖏᑐᑦ ᐃᓅᓐᖏᑐᓪᓘᓐᓃᑦ. 
ᐃᕼᐅᒫᓘᑎᒋᔭᕋ. 
 
ᑖᓐᓇ ᐆᑦᑑᑎᒋᓗᒍ ᐅᖅᕼᐅᖅᑖᕈᑕᐅᓚᐅᖅᑐᖅ 
ᓄᓇᕘᓗᒃᑖᒥ $1 ᖃᑉᓯᑦ ᒥᓕᐊᒃᑭᐊᕐᖏᓐᓇ. 
ᐊᖏᔪᑲᓪᓚᐅᓪᓗᓂ ᑖᓐᓇ ᑳᓐᑐᕌᒃᑦ. ᑖᑉᕼᐅᒪᑉ 
ᐃᓗᐊᒎᓚᐅᖅᑰᕐᒪᑦ ᑐᑭᕼᐃᐅᒪᑦᓯᐊᕐᓂᕈᒪ. 
ᐱᓕᕆᐊᒃᕼᐊᖅᑖᒃᑲᓐᓂᓚᐅᕐᓂᖅᐸᑕ ᓄᓇᕗᒻᒥᐅᒃ 
ᐃᓄᐃᓪᓗ ᐃᒻᒪᖄ, ᓈᒻᒪᒃᑐᖅ. ᑭᕼᐃᐊᓂ 
ᑐᑭᕼᐃᕼᐃᒪᓐᖏ’ᓇᒃᑯ ᕼᐅᓕ ᑕᒪᓐᓇ 
ᐃᕼᐅᒫᓘᑎᒋᒐᒃᑯ.  
 
ᒥᓂᔅᑕ ᑐᕼᐊᖅᕼᐃᒪᕚ  
ᐃᕼᐅᒫᓘᑎᖃᕐᓂᖃᐃᔪᓂᒃ ᒐᕙᒪᐅᑉ ᐃᓗᐊᓂ 
ᑕᒪᑐᒥᖓ? ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑕᒪᒃᑯᐊᖏᓛᒃ 
ᐊᓯᔾᔨᓚᐅᕐᓂᖏᓐᓂᒃ ᐃᓱᒫᓘᑎᕈᔪᖕᓂᒃ 
ᓴᖅᑭᑦᑐᖃᖅᐸᓪᓕᐊᖃᑦᑕᖅᑐᖅ. ᐊᒻᒪᓗ 
ᕿᒥᕐᕈᐊᖅᐸᓪᓕᐊᖏᓐᓇᖅᑕᕗᑦ ᑕᒪᒃᑯᐊᓪᓗ 
ᖃᓄᐃᓕᐅᖅᐸᓪᓕᐊᓂᖏᓐᓂᒃ. ᑖᒃᑯᐊ 
ᒥᓂᔅᑕᐅᖃᑎᒃᑲ ᑖᔅᓱᒥᖓ 
ᕿᒥᕐᕈᐊᑦᑎᐊᒃᑲᓐᓂᕈᒪᓂᐊᕐᒥᒐᑦᑕ ᖃᓄᖅ 
ᖃᓄᖅᑑᕆᐊᖃᖅᑐᕆᐊᖃᖅᐸᑦ 
ᖃᓄᖅᑑᕆᐊᖃᕐᓂᐊᕋᑦᑕ. ᑕᐃᑲᓐᖓᓂᑦ 2017-ᒥ. 
 
ᐊᓯᔾᔨᓚᐅᖅᑕᖓ ᓴᖅᑭᖅ ᖃᓄᖅ ᓴᖅᑭᔮᕐᒪᑦ 
ᐅᖃᐅᓯᕆᕋᑖᑦᑎᐊᖅᑕᐃᑦ ᑕᐃᒪᐃᓐᓇᐃᑦᑐᕈᔪᓐᓂᒃ 
ᖃᓄᖅ ᐱᓕᕆᔭᐅᕙᓪᓕᐊᔪᓂᑦ 
ᕿᒥᕐᕈᐊᒃᑲᓐᓂᕆᐊᖃᕐᓂᐊᕋᑦᑕ ᐊᒻᒪᓗ ᖃᓄᖅ 
ᑮᓇᐅᔭᑦᑎᓐᓂ ᐊᑦᑐᐃᓂᖃᕐᒪᒃᑭᐊᖅ ᑖᓐᓇ 
ᑕᑯᓇᑦᑎᐊᕆᐊᖃᕐᓂᐊᕋᑦᑎᒍᑦ. 
ᐅᖃᕈᒪᑐᐃᓐᓇᖅᑐᖓ ᑕᑯᓇᒃᑲᓐᓂᕐᓂᐊᖅᑕᕗᑦ 
ᑕᕝᕙᓂ ᖃᓄᐃᓕᖓᓪᓚᕆᓐᓂᖓᓂᒃ 
ᑐᑭᓯᑎᑕᐅᒃᑲᓐᓂᕐᓗᑕᓗ.  
 
ᒥᓂᔅᑕᕈᓚᐅᖅᑐᖓ ᐊᕐᕌᓂᖃᐃ, ᔫᓂ ᔫᓂᐅᑎᓪᓗᒍ. 
ᑖᒃᑯᐊ ᖃᓄᖅ ᑐᑭᓯᑎᑕᐅᕙᓪᓕᐊᓇᓱᐃᓐᓇᖃᑦᑕᕋᒪ 
ᑕᐃᒃᑯᐊ ᐃᖅᑲᓇᐃᔭᖅᑎᐊᓐᓄᑉᐳᑦ ᖁᔭᒋᕙᒃᑲ 
ᖃᓄᖅ ᐊᐅᓚᓂᖃᓪᓚᑦᑖᕐᒪᑭᐊᖅ ᐊᒻᒪᓗ ᖃᓄᖅ 
ᒐᕙᒪᒃᑯᓐᓄᑦ ᐊᑦᑐᐃᓂᖃᓪᓚᑦᑖᕐᒪᒃᑭᐊᖅ. 
ᑕᐃᒪᓐᓇᐃᓕᖓᔪᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᒪ’ᓇ ᒥᓂᔅᑕ. ᑕᒪᓐᓇ 
ᑕᑯᒋᐊᖅᑑᓪᓗᐊᕈᒫᕐᓂᖅᐸᐅᒃ ᖁᕕᐊᓇᑯᓂ 
ᑐᑭᕼᐃᐅᒪᑦᓯᐊᕐᓂᕈᒪ ᑐᓐᖓᕕᒃᑯᑦ 
ᐱᓕᕆᖃᑎᒋᓗᒋᐅᓇᔭᕐᓇᕐᓂᐊᖅᑐᖅ ᑕᒪᓐᓇ  
ᐊᕼᐃᔾᔨᕐᓂᐊᕐᓂᖅᐸᑦ. 
 
ᐅᓇ ᖃᓄᖅᑑᕐᓂᖅ ᑮᓇᐅᔭᓂᑦ 
ᐃᑲᔫᑎᖃᖅᑎᑦᑎᓗᓂ ᐊᑐᕐᓗᓂ ᐱᓕᕆᐊᖅ 
ᖁᕕᐊᒋᒐᒃᑯᑦ ᐃᓚᖓᒍᑦ ᐅᔾᔨᕆᕼᐃᒪᒐᑉᑯ 
ᑕᒡᕙᓐᖓᑦ ᑮᓇᐅᔭᕐᒥ ᐱᑉᓗᑎᒃ 
ᐃᓕᓐᓂᐊᑎᑦᓯᑕᖅᕼᐃᒪᒻᒪᑦ ᓄᓇᓖᑦ ᐆᑦᑑᑎᒋᓗᒍ 
ᕼᐋᒻᓚᖓ ᐊᕐᕕᐊᑦ 

ᐅᔭᕋᑦᑕᕆᐊᕐᓂᐅᑉ ᒥᒃᕼᐋᓄᑦ. ᑕᐃᓐᓇ 
ᑲᖏᖅᖠᓂᐅᑉ ᕼᐊᓂᐊᓂ ᑕᕼᐃᕐᔪᐊᓛᖑᔪᖅ 
ᐊᐳ’ᑎᓐᓈᖅᑐᖅ ᐅᔭᕋᓐᓂᐊᕐᕕᒃ ᐱᕙᓪᓕᐊᑎᓪᓗᒍ 
ᒫᓐᓇ ᒫᓐᓇ ᑮᓇᐅᔭᐃᔭᕆᐊᖃᓕᕋᓗᐊᖅᑐᒍᑦ 
ᐃᓕᓐᓂᐊᖅᑎᑦᓯᓗᑕ ᐃᓄᐃᑦ ᐱᓕᕆᔪᖅᕼᐃᓂᐊᕐᒪᑕ 
ᐊᒥᕼᐆᓂᖅᕼᐊᑦ. ᐱᕚᓪᓕᕈᑕᓪᓚᕆᓐᓂᐊᖅᖢᓂ 
ᓄᓇᕗᒻᒥᐅᓄᑦ. 
 
ᑕᕝᕙᓂᖃᐃ ᐅᑭᐅᕋᔭᑦᑎᓐᓂ ᐅᑭᐅᖑᓂᐊᖅᑐᒥᒃ 
2019-2020 ᐅᑯᐊ ᑐᒃᕼᐃᕋᖅᑐᑦ ᑕᒪᓐᓇ 
ᐃᓕᑕᕆᓗᒍ ᕼᐊᖅᑭᓕᕼᐋᕐᓂᖓ. (ᑐᓵᔨᑎᒍᑦ) 
ᐃᓕᓴᕆᓪᓗᒍ ᐊᐳᑦᑎ’ᓈᖅᑐᖅ ᐅᔭᕋᓐᓂᐊᕐᕕᒃ 
ᐱᒋᐊᓕᑕᐃᓐᓇᕐᖓᑕ ᑕᐃᒪ. ᒫᓐᓇ ᑕᐃᒪ 
ᑎᒍᔭᔅᓴᐃᑦ ᐊᑐᐃᓐᓇᐅᑲᐃᓐᓇᕐᖓᑕ. 
ᐃᓱᒪᒋᔭᐅᒋᐊᒃᑲᓐᓂᕐᓂᐊᖅᑳ 
ᓯᕗᓪᓕᐅᑎᑕᐅᒋᐊᕐᓗᑎᑦ ᐅᔭᕋᓐᓂᐊᕐᓂᕐᒥᒃ 
ᐃᓕᓐᓂᐊᑎᑦᑎᓃᑦ ᐃᓕᓐᓂᐊᑎᑦᑎᒍᒪᓂᕐᒧᑦ 
ᑐᔅᓯᕋᐅᑏᑦ ᑕᕝᕙᓐᖓᑦ ᑮᓇᐅᔭᖁᑎᔅᓯᖕᓂᑦ. 
 
ᐃᔅᓯᕙᐅᑕᖅ ᐅᖃᕋᔭᖅᑐᕐᖏᓛᒃ ᓇᒻᒥᓂᖅ 
ᐅᖃᕈᓐᓇᕈᓂ ᐊᑐᐃᓐᓇᐃᑦ ᐊᑐᐃᓐᓇᐅᓕᕋᐃᑉᐸᑕ 
ᑎᒍᓯᖃᑦᑕᕆᐊᖃᕐᖓᑕ. ᐃᖅᑲᓇᐃᔮᑦ ᖃᓪᓗᓈᓄᑦ 
ᑎᒍᔭᐅᑐᐃᓐᓇᖃᑦᑕᓂᐊᕐᒥᒻᒪᑕ ᖃᓪᓗᓈᓂᒥᐅᓄᑦ. 
ᐊᒻᒪ ᑎᒍᔭᐅᓚᐅᖅᑎᓪᓗᒋᑦ ᐃᓄᓐᓂᒃ 
ᐃᓕᐅᖅᑲᐃᒐᓱᒋᐊᔅᓴᖅ ᐱᔭᕆᐊᑐᓂᖅᓴᐅᓕᓲᖑᖕᒪᑦ. 
ᓯᕗᓪᓕᐅᑎᑕᐅᖃᑦᑕᓂᐊᖅᑳᑦ ᐅᔭᕋᓐᓂᐊᓂᕐᒧᑦ 
ᐃᓕᓐᓂᐊᑎᑦᑎᒍᒪᔪᐃᑦ ᑕᕝᕙᓂ ᐊᕐᕌᒍᑦᑎᓐᓂ? 
ᐊᐳᑦᑎ’ᓈᑦᑐᖅ ᐅᔭᕋᓐᓂᐊᕐᕕᒃ ᐃᓱᒪᒋᓗᒍ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, 
ᐱᓕᕆᓂᖃᖅᑐᒍᑦ ᐊᑎᖃᖅᑐᖅ ᐅᔭᕋᓐᓂᐊᓂᕐᒥᒃ 
ᐃᓕᓐᓂᐊᑎᑦᑎᒍᑎᔅᓴᑦ $200,000-ᖑᓪᓗᑎᑦ. 
ᑕᐃᒃᑯᐊ ᐊᕐᕕᐊᕐᒥ ᕼᐋᒻᓚᒃᑯᖏᑦ ᐱᓯᒪᔪᑦ 
ᐃᖅᑲᓇᐃᔭᑦᑎᐊᕈᑎᖃᖅᓯᒪᕗᑦ ᑕᕝᕙᓐᖓᑦ 
ᐱᓚᐅᖅᑐᑎᒃ. ᑖᓐᓇ ᑕᕝᕙ ᐊᑐᖅᐸᑦᑕᕗᑦ 
ᑲᑎᒪᖃᑎᖃᖅᐸᑦᑐᒍᑦ ᐊᐅᓚᑦᑎᖃᑕᐅᔪᓂᒃ 
ᐊᐱᕆᓪᓗᑎᒍᑦ ᖃᓄᖅ ᐅᓇ ᐊᐅᓚᒍᓐᓇᕐᒪᖔᑦᑎᒍᑦ. 
 

ᐊᒻᒪ ᒫᓐᓇᐅᖅᑲᐅᔪᖅ ᓯᓚᑦᑐᓴᕐᕕᐅᑉ ᒥᓂᔅᑕᖓ 
ᑭᐅᖃᑦᑕᖃᐅᒻᒥᒻᒪᑦ ᐊᒻᒪ ᐱᕙᓪᓕᐊᔪᓕᕆᔨᒃᑯᓪᓗ.  
ᐃᒪᐃᓕᐅᕐᓂᐊᖅᑐᒍᓪᓕ ᑕᕝᕙᓂ ᐊᕐᕌᒍᑎᓐᓂ, 
ᐅᔭᕋᓐᓂᐊᓂᕐᒥ ᑲᑎᒪᕐᔪᐊᖅᑐᖃᓕᖅᑲᑦ 
ᐊᕐᕌᒍᑕᒫᓂᓛᒃ ᑲᑎᒪᕐᔪᐊᖅᑐᖃᖅᐸᒻᒫᑦ. 
ᑕᑯᒐᓱᓛᖅᑐᒍᑦ ᑖᒃᑯᐊ ᐃᓕᓐᓂᐊᑎᑦᑎᔩᑦ 
ᐃᓕᓐᓂᐊᕈᑎᖏᑦ ᐋᖅᑭᓪᓚᕆᒐᓱᒍᒪᓛᖅᑕᕗᑦ.  
 
ᑖᒃᑯᐊ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑏᑦ 
ᐱᖓᓱᓄᑦ ᐅᔭᕋᓐᓂᐊᕐᕕᓐᓄᑦ ᑕᐃᒫᔅᓴᐃᓐᓇᖅ 
ᐃᖏᕐᕋᓂᖃᖅᑑᔮᕐᖓᑕ ᑕᕝᕗᖓᔅᓴᐃᓐᓇᖅ. 
ᐱᓕᕆᑦᑎᐊᖅᑐᐊᓘᓪᓗᑎᒃ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓪᓗᑦᑕᐅᖅ ᐅᖃᓚᐅᕐᒥᒻᒪᑕ 
ᐱᓕᕆᖃᑎᖃᕐᓂᕋᖅᑐᑎᒃ ᓄᓘᔮᓕᕆᔨᒃᑯᓐᓂ. 
ᑎᒍᔭᔅᓴᓂᒃ ᓴᖅᑭᖅᑐᖃᖃᑦᑕᖅᑐᐊᓘᔪᖅ ᐱᔭᔅᓴᓂᒃ. 
ᑕᒪᒃᑯᐊ ᑮᓇᐅᔭᖁᑎᓕᒫᕗᑦ 
ᕿᒥᕐᕈᐊᑦᑎᐊᕐᓂᐊᖅᑕᕗᑦ ᖃᓄᖅ 
ᐋᖅᑭᒋᐊᑦᑎᐊᓂᖅᓴᕆᒍᓐᓇᕐᒪᖔᑦᑎᒍᑦ. ᑕᐃᒫᒃ 
ᒪᓕᒐᓕᐅᖅᑎ ᐅᖃᖅᑲᐅᒻᒪᑦ, 
ᐅᔭᕋᓐᓂᐊᖅᑐᓕᕆᓂᖅ ᑕᒪᓐᓇ ᐊᖏᔪᐊᓘᒻᒪᑦ 
ᒫᓐᓇ.  
 
ᑕᐃᑲᓐᖓᑦ ᐅᔭᕋᓐᓂᐊᕋᔅᓴᓂᒃ ᕿᓂᖅᑎᓂᒃ 
ᑲᓇᑕᒦᓐᖔᖅᑐᓂᑦ ᐅᖃᐅᓯᐅᖃᑦᑕᒥᒻᒪᑦᑕᐅᖅ 
ᑕᒪᓐᓇ ᐅᔭᕋᓐᓂᐊᖅᓕᕆᓂᖅ ᓄᓇᕘᒥ ᒫᓐᓇ. 
ᐃᓕᓴᕆᓯᒪᔭᐃᓐᓇᖅᐳᑦ ᑖᓐᓇ 
ᐱᓕᕆᐊᕆᒃᑲᓐᓂᕋᔅᓴᐅᒻᒪᑦ ᑲᔪᓯᔾᔪᑎᒋᔪᒪᔭᕋᓗ 
ᓯᕗᒧᐊᕆᐊᕐᓗᒍ ᐱᐅᓯᒋᐊᕐᓗᒍ. 
ᓯᕗᓂᔅᓴᖃᑦᑎᐊᓇᖅᑐᐊᓘᒻᒪᑦ ᐅᕙᑦᑎᓐᓄᑦ. 
ᐃᓚᖏᑦ ᑕᐃᒃᑯᐊ ᐃᖅᑲᓇᐃᔮᑦ ᐱᒍᓐᓇᑦᑕᕈᑦᑎᒍᑦ 
ᑕᐃᒫᒃ ᐱᕙᓪᓕᐊᔪᓕᕆᓂᖅ ᐃᓚᐅᒍᓐᓇᕐᖓᑦ 
ᐊᔾᔨᒌᓐᖏᑦᑐᕈᓘᔮᓗᓂ ᑕᕝᕘᓇᓗ 
ᓴᖅᑭᐊᔪᖃᕈᓐᓇᖅᑐᓂ. 
 
ᖁᔭᓕᔭᕋ ᒪᓕᒐᓕᐅᖅᑎ ᑕᒪᔅᓱᒥᖓ 
ᓴᖅᑮᖏᓐᓇᖃᑦᑕᕐᖓᑦ ᐃᑲᔪᖅᐸᒥᒻᒪᑦ ᐅᕙᓐᓂᒃ 
ᐃᖅᑲᓇᐃᔭᑦᑎᐊᓂᖅᓴᐅᓕᖅᑎᑕᐅᕙᒃᑲᒪ ᑕᐃᒫᒃ 
ᑐᓵᖃᑦᑕᖅᑐᖓ. ᑕᖅᑲᓐᖓᓗ ᑐᓴᖃᑦᑕᑕᒃᑲ 
ᒪᓕᑦᑐᒋᑦ, ᐅᕙᓂᓗ ᐃᑲᔪᖅᓯᖅᑕᐅᓂᕋ 
ᑐᓴᖃᑦᑕᖅᑐᒍ. ᖁᔭᓕᒍᒪᕙᒃᑲ ᒪᓕᒐᓕᐅᖅᑏᑦ 
ᑕᒪᑐᒥᖓ ᓴᖅᑮᖃᑦᑕᕐᖓᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐱᕙᐅᑖᖅ. ᒪ’ᓇ ᒥᓂᔅᑕ. ᑖᓐᓇ 
ᐅᖃᐅᕼᐃᕆᓚᐅᖅᑖ. ᐅᔭᕋᓐᓂᐊᓂᕐᒧᑦ 
ᐱᓕᒻᒪᒃᓴᕈᑏᑦ ᑮᓇᐅᔭᖃᕐᕕᖓ ᒥᑭᓗᐊᖅᑐ’ᓈᕐᒥᒃ 
ᑮᓇᐅᔭᖅᑕᖃᐃᓐᓇᐅᔭᕐᒪᑦ ᑕᐃᓐᓇ $200,000 
ᓄᖑᓐᖑᐃᓇᖅᑑᓗᐊᕐᒪᑦ ᐃᓕᓐᓂᐊᖅ.  
 
ᑭᕼᐃᐊᓂ ᐅᓇ ᐅᖃᐅᕼᐃᕆᓚᐅᕋᓗᐊᕋᒃᑯ $3.4 
ᒥᓕᐊᓐ ᑕᕝᕙ ᒫᓐᓇ ᑕᐃᒻᓇ ᕼᐊᖅᑭᓕᕼᐋᕐᓂᖓᓂᒃ 
ᐱᒋᐊᓕᕼᐋᕐᓂᖓᓂᒃ ᑕᕼᐃᕐᔪᐊᖅ ᒫᓐᓇ ᑕᒡᕙ 
ᑮᓇᐅᔭᐃᔭᕆᐊᖃᓕᕋᓗᐊᖅᐳᒍ ᑕᒫᓂ ᐊᕐᕌᒍᒥ 
ᐊᕐᕌᒎᓛᖅᑐᒥᓗ. ᐱᓕᕆᐊᒃᕼᐊᑦ ᑎᒍᓐᖏᓐᓂᕈᑉᑎᒍᑦ 
ᓄᓇᕗᒻᒥᐅᑕᐅᓐᖏᑦᑐᓄᑦ ᑎᒍᔭᐅᓂᐊᕐᒪᑕ. ᐊᒻᒪ 
ᑭᖑᓂᐊᒍᑦ ᐱᓂᓪᓗᓕᕋᓗᐊᕈᑉᑕ 
ᐊᔪᕐᓇᓂᖅᕼᐊᐅᒋᐊᕈᒫᕐᒪᑦ.  
 
ᒥᓂᔅᑕ ᐊᐱᕆᒃᑲᓐᓂᓕᖅᑕᕋ (ᑐᓵᔨᑎᒍᑦ) ᒫᓐᓇ 
ᐱᓕᕆᐊᓐᖑᖅᑎᓯᒪᔭᑎᑦ ᐱᔾᔪᑎᒋᓪᓗᒋᑦ ᖃᓄᖅ 
ᑕᒪᑐᒪᓂ ᐊᕐᕋᒍᒥ ᐊᒡᒋᖅᑐᒥ ᓯᕗᓪᓕᐅᔾᔭᐅᔪᒃᓴᓂᒃ 
ᐋᖅᑭᒃᓱᐃᓂᐊᖅᐱᓰ? ᐅᕝᕙᓘᓐᓃᑦ ᐱᕕᖃᕐᓂᕗᑦ 
ᓇᓗᓇᐃᕐᓗᒍ ᐱᕙᓪᓕᐊᑎᑕᐅᓂᐊᖅᑎᓪᓗᒍ ᑕᐃᓐᓇ 
ᐅᔭᕋᒃᓯᐅᕐᕕᒃ ᑲᖏᖅᖠᓂᐅᑉ ᖃᓂᒋᔮᓃᑦᑐᖅ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ,  
ᐃᒃᓯᕙᐅᑖᖅ. ᐄ, (ᑐᓵᔨᑎᒍᑦ) ᐄ, ᒫᓐᓇ 
ᐱᕕᖃᑦᑎᐊᖅᑐᒍᑦ ᐱᕕᖃᕐᓂᑦᑎᓐᓂᓪᓗ ᑕᐃᓐᓇ 
ᐱᔭᕆᐊᖃᖅᖢᑎᒃᑯᑦ. ᐊᒡᓃᒍ ᐄᒍᓪ ᐅᔭᕋᓐᓂᐊᕐᕕᒃ 
ᐊᒻᒪᓗ ᐊᐳᑦᑎ’ᓈᖅᑐᖅ ᐅᔭᕋᓐᓂᐊᕐᕕᒃ 
ᒪᑐᐃᖅᐸᓪᓕᐊᓂᐊᖅᑎᓪᓗᒋᒃ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᕐᓂᐊᕐᓂᖏᓐᓄᓪᓗ ᑕᐃᒃᑯᑎᒎᓈᕇᓚᐅᖅᑐᖅ 
ᐊᒻᒪᓗ ᓄᓘᔮᓐᓂ ᐃᓕᓐᓂᐊᕈᑎᒃᓴᓂᒃ 
ᓴᓂᕐᕙᐃᓚᐅᕐᒥᖕᒪᑕ.  
 

ᑕᒪᒃᑯᐊᓕᒫᑦ ᐱᓇᓱᒃᑕᕗᑦ ᐊᒻᒪᓗ 
ᒐᕙᒪᒃᑯᓐᓃᓐᖔᖅᑐᑦ ᐊᒻᒪᓗ 
ᐅᖃᓪᓚᖃᑎᒋᓪᓗᑎᒃᑯᑦ ᐱᓕᕆᕝᕕᑦᑎᓐᓂ 
ᐃᖅᑲᓇᐃᔭᖅᑐᑦ ᓲᕐᓗ ᐃᓄᓕᕆᔨᒃᑯᑦ ᐊᒻᒪᓗ 
ᓯᓚᑦᑐᖅᓴᕐᕕᒃᑯᑦ ᖃᓄᖅᑑᕈᑎᒋᓂᐊᕋᑦᑎᒃᑯᑦ ᖃᓄᖅ 
ᑕᕝᕙᓐᖓᒃ ᐱᔪᓐᓇᕐᓂᐊᕐᒪᖔᑦ ᐊᒻᒪᓗ 
ᖃᓄᐃᑦᑐᓂᒃ ᐃᖅᑲᓇᐃᔮᓂᒃ 
ᐱᓇᓱᒍᓐᓇᕐᓂᐊᕐᒪᖔᑦ ᐅᔭᕋᓐᓂᐊᕐᕕᖕᓂ.  
 
ᑕᒪᓐᓇ ᐊᑐᖅᖢᒍ ᑭᓇᑐᐃᓐᓇᖅ 
ᐃᓕᓐᓂᐊᖅᑎᑕᐅᔪᖅ ᓄᓇᕗᒻᒥᐅᖑᕙᑦ ᐊᑏ, 
ᐱᓇᔪᒋᔅᓯ ᐃᓕᓐᓂᐊᕈᑎᒃᓴᖅᑕᖃᓕᖅᐸᑦ ᑕᐃᒃᑯᐊ 
ᐃᓕᓐᓂᐊᖃᑕᐅᒋᑦ. ᐄ, ᑖᒃᑯᐊ 
ᐃᓕᓐᓂᐊᕈᑎᒃᓴᓂᑦᓂᐅᓄᒃᑲᓐᓂᖅᑐᓂᒃ 
ᑕᑯᔪᒪᓂᐊᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᒪ’ᓇ ᒥᓂᔅᑕ. 
(ᑐᓵᔨᑎᒍᑦ) ᐅᖃᒃᑲᓐᓂᖁᒪᑐᐃᓐᓇᖅᖢᖓ ᒫᓐᓇ 
ᐅᑕᖅᑭᐅᑎᔭᕆᐊᖃᓐᖏᑕᕗᑦ. ᐄ, ᑲᑐᔾᔨᖃᑎᒌᓂᒃ 
ᓴᖅᑭᑦᑎᑦᑐᖃᕆᐊᓕᒃ ᐃᓕᓐᓂᐊᕐᓂᓕᕆᓂᕐᒥᒃ 
ᑎᒍᒥᐊᕐᓂᐊᖅᑐᓂᒃ. ᒥᓂᔅᑕ ᐃᓱᒪᖅᓱᕋᒥ 
ᐱᕕᖃᕐᓂᕗᑦ ᒫᓐᓇ ᐱᓚᐅᕐᓚᕗᑦ. 
ᑮᓇᐅᔭᓕᖅᓯᔭᕆᐊᖃᖅᑐᒍᑦ ᐃᓕᓐᓂᐊᕈᑎᒃᓴᓄᑦ  
ᐱᓪᓗᒍ ᑕᐃᓐᓇ ᐊᐳᑦᑎ’ᓈᖅᑐᒥ ᐅᔭᕋᒃᓯᐅᕐᕕᒃ 
ᑮᓇᐅᔭᓕᐅᕈᑎᒃᑯᑦ ᐱᕕᑦᑐᑯᓘᒐᑦᑕ ᐊᒃᓱᐊᓗᒃ 
ᐱᕚᓪᓕᐅᑕᐅᓂᐊᖅᑐᖅ ᐊᒻᒪᓗ ᑭᖑᓪᓕᕐᒥ.  
 
ᐊᒻᒪᓗ ᑭᕙᓪᓕᕐᒥ ᐅᔭᕋᓐᓂᐊᕐᓂᓕᕆᓂᕐᒧᑦ 
ᑲᑐᔾᔨᖃᑎᒌᑦ ᒫᓐᓇ ᓱᓐᖏᒻᒪᑕ. ᐅᔭᕋᖕᓂᐊᖅᑏᑦ 
ᐊᒻᒪᓗ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ 
ᐃᓕᓐᓂᐊᕐᓂᓕᕆᓂᕐᒧᑦ ᑐᕌᖓᓐᖏᒻᒪᑕ. 

ᑕᐃᒪᐃᑦᑑᖕᒪᑦ ᐱᕙᓪᓕᐊᔪᓕᕆᔨᒃᑯᑦ ᐱᓕᕆᕝᕕᓯ 
ᐃᖅᑲᓇᐃᔭᖅᑎᖃᑦᑎᐊᖅᖢᓯᓗ ᑲᖏᖅᓕᓂᒥ 
ᓯᕗᒃᑲᖅᑕᖅᑎᐅᖁᔭᓯ ᐊᒻᒪᓗ ᑮᓇᐅᔭᓕᕐᓗᒋᑦ 
ᑕᐃᒃᑯᐊ ᐃᓕᓐᓂᐊᕈᑎᒃᓴᐃᑦ ᒫᓐᓇ. 
ᐱᕚᓪᓕᐅᑎᓪᓚᕆᐊᓘᓐᓂᐊᕐᒪᑕ. ᑖᓐᓇ 
ᐅᖃᐅᓯᒃᓴᑐᐃᓐᓇᐅᓪᓗᓂ ᓂᓪᓕᐅᑎᒋᔭᕋ.  
 
ᐊᒻᒪᓗ ᑮᓇᐅᔭᓕᐅᕋᓱᐊᕈᑏᑦ 
ᐊᑑᑎᖃᓪᓚᕆᓐᓂᐊᖅᑐᖅ ᒫᓐᓇ ᐊᕐᕌᒍ ᐊᑕᐅᓯᖅ 
ᒪᕐᕉᓪᓘᓐᓃᒃ ᐊᒡᒋᖅᑐᓂ. ᐅᖃᐅᓯᒃᓴᑐᐃᓐᓇᖅ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 
ᐊᑎᖁᑎᓐᓂ ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦ ᒥᓂᔅᑕ 
ᐱᓕᕆᔨᑎᓪᓗ. ᐃᓕᑕᕐᓇᒦᒃ. ᐄᓛᒃ.  
 
>>ᐃᓪᓚᖅᑐᑦ 
 
ᖁᔭᓐᓇᒦᒃ. ᖁᔭᓐᓇᒦᒃᑲᓐᓂᕆᓪᓗᑎᓪᓗ ᑕᐅᓄᖓ 
PDAC-ᒧᒡᒎᖅ ᑕᑲᓄᓐᖓᖅᑎᑕᐅᓚᐅᕋᑦᑕ.  
 
ᑕᐃᓐᓇ ᒪᓕᒐᓕᐅᖃᑎᒐᐃᓛᒃ ᒥᔅᑕ ᒪᐃᓐ 
ᐅᖃᖅᑕᖏᑦ ᐅᒃᐱᕆᑦᑎᐊᖅᐸᒃᑲ. ᒫᓐᓇ, ᒫᓐᓇ 
ᐱᒋᐊᖃᓪᓚᕆᓕᕋᑦᑕ ᑕᒪᑐᒥᖓ. ᑕᑲᓇᓃᖦᖢᑕ 
ᐊᒡᓛᑦ ᑐᕌᓐᑐᒥ ᑐᓴᖃᑦᑕᓚᐅᕋᑦᑕ 
ᐅᔭᕋᓐᓂᐊᖅᑎᓂᒃ ᑖᒃᑯᓇᓂ, ᐊᑏ, ᐊᑏᒃᑯᐊ 
ᖃᐃᒋᑦᑎ ᐊᑏ ᐃᓕᓐᓂᐊᖅᑎᑕᐅᓕᑦ, ᐊᑏ  
ᐅᑕᖅᑭᑐᐃᓐᓇᖅᐳᒍᑦ. ᐃᒪᓐᓇᐃᓕᐅᕐᒪᑕ. ᑕᒪᓐᓇ 
ᑐᑭᓯᑦᓯᐊᖅᑰᓚᐅᖅᑕᕗᑦ ᒥᓂᔅᑕᐅᓪᓗᑎᑦ 
ᑕᑲᓇᓃᑎᓪᓗᑎᑦ. ᑖᑦᓱᒥᖓ ᓯᕗᓪᓕᖅᐹᒥ 
ᐅᖃᒃᑲᓐᓂᕈᒪᓵᖅᑐᖓ ᐊᔭᐅᒃᑲᓐᓂᖅᐳᖓᑦᑕᐅᖅ 
ᐃᑲᔪᖅᑐᑦᓯᐊᖅᐸᕋ ᒪᓕᒐᓕᐅᖅᑎᐅᖃᑎᒐ. 
 

ᐊᓯᐊᓄᑦ ᓅᓐᓂᐊᖅᖢᖓ ᐊᐱᖅᑯᑎᓐᓂᑦ 
ᐃᒃᓯᕙᐅᑖᖅ. ᑕᒡᕙᓂ 2019-2022-ᒧᑦ ᐱᓕᕆᕝᕕᑉ 
ᐸᕐᓇᐅᑎᖏᑦ ᒪᑉᐱᒐᖃᖅᑐᓂ 238, ᑕᐃᒪ ᒪᕐᕉᖕᓂᒃ 
ᑐᒃᓯᕋᐅᑎᓂᒃ ᑮᓇᐅᔭᓂᒃ ᐃᒪᐃᑦ ᓴᐳᔾᔭᐅᓂᖏᓐᓄᑦ 
ᐸᕐᓇᐅᑕᒥ ᑕᒫᓂ ᑕᕆᐅᑉ 
ᐸᐸᑕᐅᑦᑎᐊᕆᐊᖃᕐᓂᖓᓂᒃ ᑕᒡᕙᓂ ᐅᖃᖅᓯᒪᖕᒪᑦ 
ᑕᒪᒃᑯᓂᖓ ᐅᓇ ᑐᓚᒃᑕᕐᕕᐅᖅᑰᖅᑐᖅ ᑕᒪᐅᖓ 
ᓯᔾᔭᒧᑦ. ᑕᒪᓐᓇ ᑐᓴᓚᐅᖅᑕᕋᓗᐊᖅᐳᑦ ᑕᑲᓇᓂ 
ᓴᓂᑭᓗᐊᕐᒥ, ᑕᓗᕐᔪᐊᓂᓗ, ᐅᖅᓱᖅᑑᒥᓗ, 
ᐸᖕᓂᖅᑑᒥᓗ, ᐊᕐᕕᐊᓂᓗ. ᑖᒃᑯᐊ 
ᓇᓗᓇᐃᔭᖅᑕᐅᓚᐅᕐᒪᑕ.  
 
ᐊᒻᒪᓗ ᑕᐃᒪ ᐱᖃᑖ ᖃᐅᔨᓴᕈᑎᒃᑲᓐᓂᕐᒥᒃ 
ᑕᒪᑐᒥᖓ ᐃᒃᓴᕐᕕᖕᓂᒃ ᐱᑕᖃᕆᐊᖃᕐᓂᖏᓐᓂᒃ 
ᓄᓇᕗᒻᒥᐅᑕᓕᒫᑦ ᐊᒻᒪ ᑕᒡᕙᓂ ᐅᖃᖅᓯᒪᖕᒪᑦ 
ᓄᓇᕗᑦ ᑐᓐᖓᕕᒃᑯᑦ ᑕᒪᒃᑯᐊᓕ ᐃᓄᐃᑦ 
ᑎᒥᖁᑎᖏᑦ ᓴᓇᖃᑎᒋᓂᐊᖅᓯᒪᖕᒪᔾᔪᑎᑦ. 
ᐅᓪᓗᒥᒧᑦ ᑎᑭᖦᖢᒍ ᓇᓃᓪᓚᕆᓕᖅᐸᓕ ᑖᓐᓇ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. 
ᒪᒥᐊᓇᖅ. ᒪᑉᐱᒐᖓᓂᒃ ᐱᑦᑎᐊᕋᑖᓐᖏᓐᓇᒪ.  
 
ᑕᕝᕙᓂ ᐃᒡᓗᕐᔪᐊᒥ ᐅᖃᐅᓯᕆᕋᑖᓚᐅᕆᓪᓗᒍ 
ᑖᓐᓇ ᑖᒃᑯᐊ ᖃᓄᖅ ᐸᕐᓇᒃᑕᐅᕙᓪᓕᐊᓂᖏᓐᓂᒃ 
ᑕᐃᒪᐃᓛᒃ, ᑖᒃᑯᐊ ᑕᓪᓕᒪᐃᑦ ᓄᓇᓖᑦ ᑭᓱ 
ᖃᓪᓗᓈᑎᑐᑦ ᑐᓚᑦᑕᕐᕖᑦ ᐱᔭᐅᓂᐊᖅᑐᑦ ᑕᐃᒃᑯᐊ 
ᑭᓴᕐᕕᕐᓚᐅᔭᐅᓂᐊᕐᒪᑕ. ᓲᕐᓗᒃ ᐅᖅᓱᐊᓗᒃᑕᖅᑏᑦ 
ᑭᓴᕆᐊᖃᖃᑦᑕᕐᒪᑕ ᓄᓇᒧᑦ ᐊᒻᒪᓗ ᐃᒪᕐᒧᑦ. 
ᑕᐃᒪᓐᓇᐃᑦᑐᔅᓴᐅᓪᓗᑎᑦ ᑕᐃᒃᑯᐊ. ᐱᖃᕇᖅᑐᐃᑦ  
ᐃᓚᖏᑦ ᑭᓯᐊᓂ ᐅᖁᒪᐃᓐᓂᖅᓴᓂᒃ ᐅᒥᐊᕐᔪᐊᑦ 
ᐊᖏᓪᓕᕙᓪᓕᐊᓂᖏᓐᓄᑦ ᐱᓪᓗᒍ 
ᐱᒃᑲᓐᓂᕆᐊᖃᕐᓂᖓᓗ. 
 
ᑖᒃᑯᐊ ᑖᓐᓇᓗ ᖁᕕᐊᒋᑦᑎᐊᖅᑕᕋ ᓄᓇᓕᓕᒫᑦ 
ᐅᐸᑦᑕᐅᓂᐊᕐᒪᑕ ᑖᒃᑯᓄᖓ ᑐᓚᑦᑕᕐᕕᔅᓴᕈᔪᖏᓐᓄᑦ 

ᖃᓄᖅ ᑭᓱᓂᑦ ᐱᔭᕆᐊᖃᕐᒪᑕᑭᐊᖅ ᓄᓇᓕᓕᒫᓄᑦ. 
ᓲᕐᓗᒃ ᐊᖑᓇᓱᒃᑎᓄᑦ ᑐᓚᑦᑕᕐᕕᒃᓴᐃᑦ ᐅᕝᕙᓘᓐᓃᑦ 
ᐅᒥᐊᕐᔪᐊᑦ ᑎᑭᑎᓪᓗᒋᑦ ᓂᐅᕋᐃᕖᑦ ᑖᒃᑯᐊ 
ᕿᒥᕐᕈᐊᖅᑕᐅᔪᐃᓐᓇᐅᓂᐊᕐᒪᑕ. ᑕᐃᒪᓐᓇᐃᑎᓪᓗᒍ 
ᑖᒃᑯᐊ ᐊᖏᖅᑕᐅᔪᐊᓐᓅᓚᐅᕋᑦᑕ ᒫᓐᓇ ᑕᒫᓂ 
ᐊᕐᕌᒍᒥ 2019-2020 ᐱᓕᕆᓂᐊᖅᓱᑎᒍᑦ ᐊᒻᒪᓗ 
ᑕᒪᒃᑯᓂᖓ ᓄᓇᓕᓐᓅᖅᑲᕐᓂᐊᖅᑐᓂᑦ 
ᑎᑭᑎᑦᑎᕙᓪᓕᐊᓇᓱᒃᓱᑕ. 
 
ᑖᔅᓱᒪᑉ ᑐᓚᒃᑕᕐᕕᐅᑉ ᒥᔅᓯᕈᔪᐊᓄᑦ ᑐᓐᖓᕕᒃᑯᑦ 
ᐃᓛᒃ ᐊᕕᑦᑐᖅᓯᒪᔪᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓂᖃᐃ ᐱᓕᕆᖃᑎᖃᕐᓂᖅᓴᐅᔪᒍᑦ. 
ᒫᓐᓇ ᑖᒃᑯᐊ ᕿᑭᖅᑕᓂᒃᑯᓐᓂ ᐃᓄᐃᑦ 
ᑲᑐᔾᔨᖃᑎᒌᒃᑯᑦ ᓄᓇᓕᓐᓂ ᑕᓪᓕᒪᓂᑦ 
ᐊᖏᕈᑎᓕᐅᕋᓱᒻᒪᑕ ᐃᒪᖁᑖᓂ, ᑕᓪᓗᕈᑎᐅᑉ ᐃᒫᓂ 
ᒥᔅᓵᓅᖓᔪᖅ. ᑕᐃᒃᑯᐊ ᐅᕙᑦᑎᓐᓄᑦ 
ᐅᖃᖅᓯᒪᓪᓗᑎᑦ ᑐᔅᓯᕋᖅᓯᒪᓂᖏᓐᓂᑦ. 
ᓂᕆᐅᑦᑎᐊᖅᐳᒍᑦ ᐊᒻᒪᓗ ᑎᓕᐅᕆᑦᑎᐊᖅᐳᒍ 
ᒐᕙᒪᑐᖃᒃᑯᑦ ᐊᖏᖁᓪᓗᑎᒍᑦ ᑖᒃᑯᓂᖓ 
ᑮᓇᐅᔭᓂᒃ ᐊᑐᐃᓐᓇᕈᖁᔨᓪᓗᑕ ᑖᒃᑯᐊ ᑕᓪᓕᒪᐃᑦ 
ᑎᓴᒪᐃᑦ ᓄᓇᓖᑦ ᓴᓇᕕᐅᓂᐊᕐᒪᑕ. ᑖᓐᓇ 
ᑕᓪᓕᒪᒋᔭᖓ ᓴᓇᕕᐅᓕᕇᕐᒪᑦ ᒫᓐᓇ. 
ᑕᐃᒪᓐᓇᐃᔅᓱᓂ.  
 
ᑖᒃᑯᐊᓗ ᑖᒃᑯᐊ ᕿᑭᖅᑕᓂᒃᑯᓐᓃᓐᖔᖅᓯᒪᔪᑦ 
ᑲᓇᑕᒥ ᑕᐅᖅᓰᓂᕐᒧᑦ ᐊᖅᑯᑎᖓᑎᒍᑦ 
ᑐᓚᑦᑕᕐᕕᒃᑲᓐᓂᕐᒥᒃ ᐊᖏᔪᒥᒃ ᕿᑭᖅᑕᕐᔪᐊᒧᑦ 
ᐸᕐᓇᐅᑎᒃᓴᒥᒃ ᐃᑲᔪᖃᑎᒌᒃᓱᑕ ᓴᖅᑮᓇᓱᓕᖅᐳᒍᑦ 
ᑖᔅᓱᒧᖓ ᑐᕌᖓᔪᓂᑦ ᐱᓪᓗᒍ. 
 
ᑕᐃᒃᑯᐊᓪᓗ ᕿᑎᕐᒥᐅᓂᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᐅᖃᖅᓯᒪᖕᒪᑕ ᑐᓚᑦᑕᕐᕕᔾᔪᐊᒥ ᐊᒻᒪᓗ ᐊᖅᑯᑎᒥ 
ᑕᑯᔪᒪᓪᓗᑎᒃ ᖃᓪᓗᓈᑎᑑᖅᓱᒍ ᒍᕋᐃᔅ ᕙᐃᒥ. 
ᑕᐃᒃᑯᐊ ᑐᔅᓯᕋᐅᑎᒥᒃ ᓴᖅᑮᓇᓱᓕᖅᑎᓪᓗᒋᑦ 
ᐅᖃᐅᑎᓯᒪᓪᓗᑎᒍᑦ ᑮᓇᐅᔭᓂᑦ ᑐᔅᓯᕋᕐᓂᐊᕈᔅᓯ, ᐄ, 
ᑕᐃᒪᓐᓇᐃᓪᓗᐊᖅᐸᓗᑦᑐᒥᒃ 
ᐊᐱᕆᓐᖏᓐᓂᖅᓴᐅᓂᐊᖅᐳᒍᑦ ᑖᒃᑯᓄᖓ ᑲᓇᑕᒥ 
ᑕᐅᖅᓰᓂᕐᒧᑦ ᐊᖅᑯᑎᖓᓄᑦ ᑐᔅᓯᕋᓕᖅᐸᑕ. 
 
ᑕᐃᒪᓐᓇ ᐅᖃᓪᓚᖃᑎᒌᔅᓱᑕ ᑖᒃᑯᐊ ᑲᑐᔾᔨᖃᑎᒌᑦ 
ᑕᐃᒪᓐᓇ ᐱᓕᕆᖃᑎᒋᔭᒃᑲ. ᐱᓕᕆᖃᑎᒋᔭᕗᑦ 
ᒐᕙᒪᐅᓪᓗᑕ. ᑕᐃᒪᓐᓇᐃᓕᖓᔪᓂᑦ ᑖᒃᑯᐊ 
ᐱᓕᕆᓇᓱᒃᐳᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 
ᑕᒪᑐᒥᖓ ᑐᒃᓯᓇᑦᓯᐊᖅᑐᒥᒃ ᓂᓪᓕᐅᑎᑕᐅᓵᕋᑦᑕ 
ᑕᒫᓂ ᒪᓕᒐᓕᐅᖅᑎᐅᔪᑎᒍᑦ. 
ᖃᓪᓗᓇᐅᔮᕐᔪᖕᓂᐊᕐᒥᒐᒪ 
ᐃᓄᒃᓯᐅᑎᓪᓚᕆᐅᖅᑰᔨᒐᓗᐊᖅᑎᓪᓗᒍ, 
ᐃᒃᓯᕙᐅᑖᖅ.  
 
(ᑐᓵᑎᔨᒍᑦ) ᐱᓕᕆᕝᕕᓯ ᐃᓄᒃᓯᐅᑏᑦ ᓂᕿᓄᑦ 
ᐅᓂᒃᑳᓕᐊᕆᔭᐅᓯᒪᔪᑦ ᒪᓕᒐᓕᐅᕐᕕᖕᒧᑦ 
ᓴᖅᑭᑕᐅᖃᑦᑕᕆᐊᖃᕐᒪᑕ ᐊᒻᒪᓘᓐᓃᑦ 
ᐊᑐᐃᓐᓇᕈᖅᑎᑕᐅᓗᑎᒃ ᑕᖅᑲᒃᑯᓄᖓ 
ᓇᓗᓇᐃᔭᕐᓗᒋᑦ ᑭᓱᑦ ᐱᔭᐅᓇᓱᒃᑐᑦ 
ᐊᖏᖅᑕᐅᖃᑦᑕᓚᐅᕐᒪᖔᖏᑦ. ᑭᓱᓄᓪᓗ ᐊᑐᕐᒪᖔᑦ 
ᐊᒻᒪᓗ ᐃᑲᔪᖅᓱᖅᑕᐅᓯᒪᓂᖏᑦ ᓄᓇᓕᖕᓄᓪᓗ. 
 
ᐊᒻᒪᓗ ᑖᒃᑯᐊ ᐱᓕᕆᕝᕕᓯ  2015-16 
ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 
ᐊᑐᐃᓐᓇᐅᒐᓗᐊᖅᑎᓪᓗᒋᑦ ᐃᑭᐊᖅᑭᕕᒃᑯᑦ. ᓱᓖᓛᒃ 
ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᓐᖏᑦᑐᖅ. 
ᖃᖓᐅᑯᐊ 2015-16, 2016-17, 2017-18 
ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᒪᓕᒐᓕᐅᕐᕕᖕᒧᑦ 
ᓴᖅᑭᑕᐅᓚᐅᕐᒪᑦ ᐱᔾᔪᑎᓖᑦ ᐃᓄᐃᑦ ᓂᕿᖏᑦ 
ᓯᐊᒻᒪᒃᑎᖅᑕᐅᖃᑦᑕᕐᓂᖏᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ, 
ᐸᕐᓇᒃᓯᒪᔭᕗᑦ ᑖᒃᑯᐊ ᓴᖅᑭᔮᖅᑎᑕᐅᓂᖏᑦ 
ᑎᑎᕋᖅᓯᒪᔪᐃᑦ ᐅᓂᒃᑳᖏᑦ ᑕᒡᕗᖓ ᐅᐱᕐᖓᒥ 
ᐊᖅᑭᒃᓱᖅᐸᑉᓕᐊᒐᑦᑎᒍ ᒫᓐᓇ.  
 
ᓇᓗᓇᐃᖅᓯᔪᒪᖕᒥᔪᖓ ᐊᕐᕌᒍᑕᒫᖅᓯᐅᒻᒥ ᐊᕐᕌᒍᑕᒫᑦ 
ᐃᒃᓯᕙᐅᑕᖅ ᑲᑎᒪᔨᕋᓛᒃᑯᓐᓄᑦ 
ᓇᓗᓇᐃᖅᓯᖅᑲᐅᖕᒪᑦ, 

ᑐᓂᔭᐅᖃᑦᑕᖅᑐᐃᑦ ᒐᕙᒪᒃᑯᓐᓂ ᐊᕐᕌᒍᑕᒫᑦ 
ᐅᓂᒃᑳᖅᑐᐊᖏᑦ ᓴᖅᑭᖃᑦᑕᕐᒪᑕ ᐊᒻᒪ 
ᑮᓇᐅᔭᖃᖅᑎᑕᕗᑦ ᓂᕿᓄᑦ ᓯᐊᒻᒪᒍᑎ ᑖᓐᓇ 
ᑮᓇᐅᔭᖅ ᑐᓂᔭᐅᖃᑦᑕᖅᑐᖅ 
ᐅᓂᒃᑳᖅᑕᐅᖃᑦᑕᖅᑐᐃᑦ ᑕᒡᕘᓇ ᐋᖅᑭᒃᓯᒪᔪᒃᑯᑦ. 
 
ᑐᑭᓯᐅᒪᔭᒃᑯᑦ ᑐᓵᔭᑉᓯ ᐃᓱᒫᓘᑎᒋᔭᓯ ᐊᒻᒪ 
ᑲᑎᒪᔨᕋᓛᑦ ᐃᓱᒪᒋᔭᖏᑦ ᑕᒪᒃᑯᐊ ᐅᓂᒃᑳᖅᓯᒪᔪᓂᑦ 
ᓴᖅᑭᔮᖅᑎᑕᐅᖃᑦᑕᖅᑐᓂ ᑐᓴᖅᓯᒪᔭᕗᑦ ᑕᒪᓐᓇ 
ᐱᓇᓱᖕᓂᐊᖅᑕᕗᑦ ᑕᕝᕙᓂ ᐅᐱᕐᖔᖅ ᑲᑎᒪᓕᕈᑦᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᐊᓴ. 
 
ᖁᐊᓴ: ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 
ᐊᑐᖅᑕᐅᕙᓪᓕᐊᑐᐃᓐᓇᖃᑦᑕᕐᒪᓂᓛᒃ ᓲᖃᐃᒻᒪ 
ᐅᖃᐅᓯᐅᖏᓐᓇᖅᐸᒃᖢᓂᓗ ᐅᑯᓄᖓ ᖃᓄᕐᖏᓐᓇ 
ᑕᐃᔭᐅᕙᒃᑐᖅ ᓂᕿᖃᑦᑎᐊᖃᑦᑕᖏᑦᑐᓄᑦ 
ᑐᕌᖓᔪᓄ ᒪᑯᓄᖓ. ᐱᒻᒪᕆᐅᑎᓪᓗᒍ ᑖᓐᓇ 
ᓂᕆᐅᓇᑦᑎᐊᓪᓚᕆᒃᐳᖅ. 
 
ᐊᓯᐊᓄᓪᓗ ᓅᒻᒥᓗᖓ. ᑕᐃᒪ 2019-2022 ᑖᓐᓇ 
ᐸᕐᓇᐅᑎᐅᓂᕋᖅᑕᐅᖕᒥᔪᖅ ᑕᒡᕙᓂᑦᓴᐃᓐᓇᖅᓱᓕ 
ᒪᒃᐱᒐᖓᓂ 238, ᐅᖃᖅᓯᒪᖕᒥᖕᒪᑦ, ᓱᓕᑦᑕᐅᖅ 
ᑕᒡᕙᓂ ᑕᒪᓐᓇ ᐃᖏᕐᕋᔪᓕᕆᓂᖅ, (ᓄᓇᓕᖕᓂ 
ᐅᐸᒃᑕᐅᕙᒃᑐᓄᑦ ᐊᖁᑎᖃᖅᑎᑦᓯᓂᕐᒧᑦ 
ᐱᓇᓱᐊᖅᑕᐅᔪᓐᓇᖅᑐᑦ) Community Initiatives 
Program, Community Transportation 
Initatives Program. ᑕᐃᑲᓂ 2019-20 ᓱᓇᓂᒃ 
ᐊᓯᔾᔨᕈᑎᓂᒃ ᐃᓱᒪᒃᓴᖅᓯᐅᕈᑎᖃᖅᐱᓯ ᑕᒡᕘᓇ? 
ᑐᑭᓯᓇᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ 
ᐊᐱᖅᑯᑕᐅᒌᖅᑲᐅᒐᓗᐊᖅᑎᓪᓗᒍ, 
ᑭᐅᒃᑲᓐᓂᕈᒪᓪᓗᒍ. ᑕᕝᕙᓂ ᕿᒥᕐᕈᐊᖅᑕᐅᓚᐅᖅᓱᓂ 
ᐊᓯᔾᔨᓪᓚᕆᒋᐊᖃᖏᓐᓂᖓ 
ᐊᓯᔾᔨᓗᐊᕆᐊᖃᓚᐅᖏᓐᓂᖓᓄᑦ ᑕᐃᒪᓐᓇ 
ᐊᓯᔾᔩᓚᐅᖏᑦᑐᒍᓐ. ᒫᓐᓇᐅᔪᖅ ᑖᓐᓇ 
ᐊᑐᖅᑕᐅᔪᕐᔪᐊᒻᒪᕆᐋᓘᖕᒪᐃᓛᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓴᔨᒃᑯᑦ) 
ᐃᖅᑲᐃᖁᔨᑉᓗᓯ ᑲᑎᒪᔩᑦ ᐊᐱᕆᓂᐊᕈᕕᑦ ᑖᒃᑯᐊ 
ᓵᖓᒋᐊᖃᑦᑕᓪᓗᒋᑦ ᕿᒥᕐᕈᔭᕗᑦ 2019-20 
ᑮᓇᐅᔭᖅᑑᑎᒃᓴᖏᑦ. (ᑐᓵᔨᖃᓕᑕᐃᓐᓇᖅᑐᖅ) 
ᐊᕐᕌᒍᑕᒫᑦ ᐅᓂᒃᑳᖓᓄᑦ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᐊᐱᖅᑯᑎᒋᓂᐊᖅᑕᕋ ᑮᓇᐅᔭᑦ ᐱᔾᔪᑎᒋᓗᒋᑦ.  
 
ᐅᖃᓕᒫᓵᓚᐅᕐᒥᒐᒪ ᔪᑳᓐᒥ ᒐᕙᒪᖏᑦ 
ᐱᓕᕆᔪᒪᕙᓪᓕᐊᓕᓚᐅᕐᒪᑕ ᐊᖁᓐᓂᕐᒧᑦ ᒪᓕᒐᖓᑦ 
ᑕᒪᒃᑯᐊ ᐸᓯᒥᒃ ᖄᖏᖅᓯᖃᑦᑕᖅᑐᑦ 
ᓄᖅᑲᖔᕆᐊᖃᖅᑎᓪᓗᒋᑦ. ᖃᓄᖅ ᒫᓐᓇ 
ᑕᐃᒪᓐᓇᐃᓕᓗᓂ ᐸᓯ ᓄᖅᑲᖔᖅᑎᓪᓗᒍ 
ᖄᖏᖅᑎᑕᐅᔭᕌᖓᑦ ᖃᓄᖅ ᐊᑭᓖᒋᐊᖃᖅᐸ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᔅᓯᕙᐅᑖᖅ. (ᑐᓵᔨᑎᒍᑦ) ᐄ, ᑖᓐᓇ ᐱᖁᔭᖅ 
ᐱᓯᒪᓐᖏᑕᕋ. ᑖᒃᓱᒧᖓ ᐱᓯᒪᓐᖏᓐᓇᒃᑯᑦ ᑕᐃᓐᓇ 
ᐱᓗᒍ ᖃᓄᖅ ᐱᖁᔭᕗᑦ ᑖᒃᓱᒧᖓ ᒥᒃᓵᓄᑦ 
ᑭᐅᔪᓐᓇᖅᑕᕋ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ, ᑕᐃᒪᓐᓇ ᑭᐅᒐᕕᑦ. ᑖᓐᓇ 
ᓂᕆᐅᒋᓂᐊᖅᐸᕋ.  
 
ᑕᒫᓂ ᐃᖃᓗᖕᓂ ᒪᓕᒐᕋᓛᓕᕆᔨ 
ᐅᖃᖃᑎᖃᓚᐅᕋᒪ 

ᑕᒪᓐᓇ ᐃᖃᓗᖕᓂ ᐱᒐᔪᕐᓚᐅᔭᖅᖢᓂᒎᖅ ᐱᖕᒪᑦ. 
ᑕᒪᒃᑯᐊ ᐃᖃᓗᖕᓂ ᕙᓰᑦ ᐃᓕᓐᓂᐊᕐᕕᒃ ᐃᓛᒃ ᕙᓯ 
ᓄᖅᑲᖔᖅᑎᓪᓗᒍ ᖄᖏᖅᑕᐅᖃᑦᑕᕐᒪᑦ. ᑖᓐᓇ  
ᒥᓂᔅᑕ ᑖᒃᓱᒥᖓ ᐅᔾᔨᕈᓱᖕᒪᖔᖅ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 
ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᓪᕋᔪᓕᕆᔨᒃᑯᓐᓄᑦ 
ᒥᓂᔅᑕ, ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ. ᐅᔾᔨᕆᔭᕗᑦ ᑕᒪᓐᓇ. 
ᐅᖃᖅᑲᐅᒐᒪ ᑖᒃᑯᓄᖓ ᐱᖁᔭᖓ 
ᖃᓄᐃᓕᖓᖕᒪᖔᑦ ᑖᒃᑯᐊ ᑖᓐᓇ ᖃᓄᖅ 
ᖃᓄᐃᓕᐅᒃᑲᓐᓂᕆᐊᖃᕋᔭᕐᒪᖔᑦᑎᒍᑦ 
ᓇᓗᓇᐃᖅᓯᒪᔭᕗᑦ. ᒫᓐᓇ ᑭᓯᐊᓂ ᑕᐃᓐᓇ 
ᑐᒃᓯᕋᖅᑕᖓ ᐱᓯᒪᓐᖏᓇᑉᑎᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐃᓕᓐᓂᐊᕐᕖᑦ ᕙᓯᖓ ᓄᖅᑲᖔᖅᑎᓪᓗᒍ 
ᐱᒻᒪᕆᐅᖕᒪᑦ ᑲᓇᑕᒥ ᑕᒪᓐᓇ ᓱᕈᓰᑦ ᕙᓯᒦᑦᑐᐃᑦ 
ᐅᓗᕆᐊᓇᖅᑐᒦᖃᑦᑕᕐᒪᑕ. ᑕᒪᓐᓇ ᖃᐅᔨᒋᐊᕈᒪᔪᖓ 
ᑖᓐᓇ ᒥᓂᔅᑕ ᑕᑯᔪᒪᓇᔭᒻᒪᖔᖅ ᑖᓐᓇ 
ᐊᑭᑦᑐᕆᐊᕐᓗᒍ ᐊᑭᓖᔾᔪᑎᖓ? 
ᑕᐃᒪᓐᓇᐃᓕᐅᖁᓇᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. (ᑐᓵᔨᑎᒍᑦ) ᐄ, ᑖᓐᓇ 
ᑕᑯᒋᐊᕐᓂᐊᖅᐸᕗᑦ ᑕᒪᓐᓇ 
ᕿᒥᕐᕈᐃᓐᓇᖃᑦᑕᖅᑕᕗᑦ. ᑕᒪᒃᑯᐊ 
ᐊᖁᒃᑐᓕᕆᓂᕐᒧᑦ ᐱᖁᔭᖅ ᑲᒪᒋᔭᐅᑎᓪᓗᒍ. ᑖᓐᓇ 
ᖄᖏᖅᑕᐅᑎᓪᓗᒍ ᐊᖁᑦᑐᐃᑦ ᓱᐴᖅᑐᖅᓯᒪᔪᐃᑦ 
ᐃᓚᓕᐅᑎᓚᐅᕐᒪᑕ. ᑕᐃᒪᓐᓇ ᐱᒻᒪᕆᐅᔪᖅ ᑖᓐᓇ 
ᐅᖃᐅᓯᕆᔭᖓ ᑕᒪᓐᓇ ᖃᐅᔨᒋᐊᕐᓂᐊᖅᐸᕗᑦ ᐊᒻᒪ 
ᑕᐃᒪᓐᓇᐃᓐᓂᖅᐸᑦ ᖃᓄᖅ ᐱᖁᔭᑎᒍᑦ ᒪᓕᒐᑎᒍᑦ  
ᐊᑐᐊᒐᑎᒍᑦ ᑲᒪᒋᔪᓐᓇᖔᑦ.  
 
ᐃᒻᒪᖄ ᓈᖕᒪᑦᑐᖅ ᐋᖅᑭᒃᑕᐅᓯᒪᓂᐊᖅ. ᒫᓐᓇ 
ᑮᓇᐅᔭᒃᑲ ᑕᐅᑐᒃᖢᒋᑦ ᑖᒃᑯᐊ ᑖᒃᓱᒪᑉ ᑮᓇᐅᔭᒃᑕ 
ᐃᓗᐊᓃᓪᓚᕆᓐᖏᒻᒪᑦ. ᑖᓐᓇ ᐊᐱᖅᑯᑎᒋᖅᑲᐅᔮ 
ᐱᒻᒪᕆᐅᑎᓐᓇᒃᑯᑦᑕᐅᖅ. ᑕᑯᒋᐊᕐᓂᐊᖅᐸᕋ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓯᐊᓄᓪᓕ, ᑕᒪᒃᑯᐊ 
ᐃᓕᓐᓂᐊᖅᑎᑦᓯᓂᐊᕆᐊᖃᖅᑐᐃᑦ ᐊᖁᓐᓂᕐᒥᒃ. 
ᑕᒪᓐᓇ ᐊᖁᓐᓂᖅ ᓄᓇᕗᑦ ᓯᓚᑦᑐᓴᕐᕕᒃᑯᓐᓄᑦ 
ᐅᖃᕈᑎᒋᓚᐅᕐᒥᔭᕋ ᑖᒃᑯᐊ 
ᐃᓕᓐᓂᐊᖅᑎᑕᐅᒋᐊᖃᕐᓂᖏᑦ 
ᐱᕚᓪᓕᕈᑎᖃᓪᓚᕆᒐᔭᕐᒪᑦ ᑕᒪᒃᑯᐊ ᐊᖁᓐᓂᕐᒧᑦ 
ᐃᓕᓐᓂᐊᖅᑎᑦᓯᔾᔪᑏᑦ ᓄᓇᓕᖕᓂᑦᑕᐅᖅ ᑖᓐᓇ 
ᒥᓂᔅᑕ ᐅᖃᖃᑎᖃᖅᓯᒪᖕᒪᖔᑦ ᓯᓚᑦᑐᖅᓴᕐᕕᒃᑯᓐᓂ 
ᑖᒃᑯᐊ ᐱᓕᕆᖃᑎᒌᓪᓗᑎᒃ ᑕᒪᒃᑯᓄᖓ 
ᐃᓕᓐᐊᓂᖅᑎᑦᑎᔾᔪᑕᐅᔪᓐᓇᖅᑐᓂᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ ᑕᐃᒪᓐᓇ 
ᐊᐱᕆᒐᕕᑦ. ᒫᓐᓇ ᐱᖁᔭᖅ ᓄᑖᖅ ᔮᓐᓄᐊᕆᒥ 
ᑕᒡᕙᓂ ᐊᕐᕌᒎᔪᒥ ᓅᑕᐅᓵᓚᐅᖅᑐᖅ ᐊᕐᕌᓃᓛᒃ. 

ᐱᔾᔪᑎᖃᕐᒪᑦ ᑕᐃᑲᓂ ᑕᒪᒃᑯᐊ ᐊᖁᒍᓐᓇᐅᑏᑦ 
ᐱᐅᓯᕙᓪᓕᐊᓂᖏᓐᓂᒃ ᒪᓕᓪᓗᒍ. ᒫᓐᓇᒧᑦ ᓱᓕ 
ᑕᐃᑲᓃᓐᖏᓐᓇᑦᑕ. ᑕᒪᓐᓇ ᐱᔾᔪᑎᖃᓗᐊᖅᖢᓂ. 
 
ᒫᓐᓇ ᐳᑭᖅᑕᓖᑦ ᖃᐅᔨᓴᖃᑦᑕᕈᓐᓃᑎᓪᓗᒋᑦ 
ᐊᖁᑎᓂᒃ ᑕᒪᓐᓇ ᐱᓕᕆᐊᕆᔭᕆᐊᖃᓚᐅᕋᑉᑎᒍᑦ 
ᖃᓄᖅ ᑖᒃᑯᐊ ᖃᐅᔨᓴᕈᓐᓇᖅᑐᐃᑦ 
ᐃᓕᓐᓂᐊᖅᑎᑦᓯᔪᓐᓇᖅᑐᐃᑦ 
ᐊᖁᓐᓂᕐᒥᒃᐱᓕᕆᐊᕆᓪᓗᐊᑕᖅᓯᒪᒐᑉᑎᒍᑦ ᑕᒪᓐᓇ. 
 
ᑖᒃᑯᐊ, ᐃᒃᓯᕙᐅᑕᑉ ᑲᑎᒪᔨᕋᓛᓄᑦ 
ᓇᓗᓇᐃᖅᓯᓚᐅᕐᒪᑦ ᑖᒃᑯᐊ 
ᑭᖑᕙᕆᐊᕈᑕᐅᖃᑦᑕᖅᑐᐃᑦ 
ᐊᖁᒍᓐᓇᐅᑎᑖᖅᑎᖃᑦᑕᖅᑕᕗᑦ. ᑖᓐᓇᑦᑕᐅᖅ ᒫᓐᓇ 
ᐱᓕᕆᐊᕆᓪᓗᐊᕐᒥᒐᑉᑎᒍᑦ. ᐊᒻᒪ ᐱᖁᔭᑦ ᒪᓕᒐᑦ 
ᐊᑐᐊᒐᐃᓪᓗ ᐋᖅᑭᒃᑕᓚᐅᖅᑐᖅ ᐱᖁᔭᖅ 
ᓅᑕᐅᓚᐅᖅᑎᓪᓗᒍ ᑖᒃᑯᐊ ᐃᓂᓪᓚᑦᑎᕋᓱᒃᑕᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓯᐊᓄᑦ. ᑖᒃᑯᐊ ᓄᓇᕗᒻᒥ ᓇᖕᒥᓂᖃᖅᑐᓄᑦ 
ᐃᑲᔫᑏᑦ ᐊᒻᒪ ᐱᔾᔪᑎᒋᓗᒍ. ᑖᒃᑯᐊ ᐊᕕᒃᑐᖅᓯᒪᔪᐃᑦ 
ᒐᕙᒪᒃᑯᖏᓐᓂᑦ ᕿᓚᒃᓱᖅᑕᐅᓯᒪᖕᒪᖔᑕ ᓄᓇᕗᑦ 
ᓇᒻᒥᓂᖃᖅᑐᓄᑦ ᐃᑲᔫᑎᒥᒃ ᒪᓕᒃᐹᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᔅᓯᕙᐅᑖᖅ. (ᑐᓵᔨᑎᒍᑦ) ᐄ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ. ᑖᒃᑯᐊ ᑮᓇᐅᔭᐃᑦ ᓄᓇᕗᒻᒥ 
ᑮᓇᐅᔭᖃᖅᑎᑕᐅᖃᑦᑕᕆᕗᑦ ᑖᒃᑯᐊ ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᐃᑲᔫᑎᓂᒃ ᒪᓕᒃᑭᕚᑦ? 
ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᑮᓇᐅᔭᑦ 
ᐅᖃᐅᓯᕆᔭᕗᑦ ᑖᒃᑯᐊ ᑕᒪᕐᒥᒃᑕᐅᖅ. “ᓄᓇᕗᒻᒥ 
ᓇᒻᒥᓂᖃᖅᑐᓄᑦ ᐃᑲᔫᑏᓄᑦ ᐊᑕᓂᖃᕐᒥᔪᑦ ᑖᓐᓇ 
ᐱᖁᔭᖓ ᑖᒃᑯᐊ ᓄᓇᕗᑦ  
ᒐᕙᒪᖏᑦ ᑯᐊᐳᕇᓴᓐᖏᑦ ᐊᒻᒪᓗ:  
 
a) ᓄᓇᕗᒻᒥ ᓯᓚᑦᑐᓴᕐᕕᒃ,  
b) ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ,  
c) ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓ,  
d) ᓄᓇᕗᒻᒥ ᓇᒻᒥᓂᖃᖅᑐᓄᑦ ᐊᑐᖅᑐᐊᕐᕕᒃ, ᐊᒻᒪ  
e) ᑯᐊᐳᕇᓴᐅᔪᑦ ᓴᓇᔭᕗᑦ ᑖᑉᓱᒪᑉ ᐃᓗᐊᓂ 

ᐃᓗᐊᓃᖃᑕᓇᔭᕐᒥᔪᑦ ᒪᓕᒋᐊᖃᕐᓗᑎᒃ.”  
 
ᐊᒻᒪ “a) ᑖᒃᑯᐊ ᒐᕙᒪᒃᑯᑦ ᐊᖏᕈᑎᒃᑯᑦ 
ᐱᓕᕆᖃᑦᑕᖅᑐᐃᑦ ᐅᕝᕙᓘᓐᓃᑦ ᓇᑉᐸᖓᑕ 
ᐅᖓᑖᓄᑦ ᑮᓇᐅᔭᖃᖅᑎᑦᓯᖃᑦᑕᖅᐸᑕ.”  
 
ᑕᐃᒪᓐᓇᑦᑕᐅᖅ ᐃᓚᒋᔭᐅᖃᑕᐅᔪᑦ ᓄᓇᕗᒻᒥ 
ᓇᒻᒥᓂᖃᖅᑐᓄᑦ ᐃᑲᔫᑏᑦ ᐃᓗᐊᓃᑦᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ ᑭᐅᖕᒪᖓ. ᐊᒻᒪ ᑕᐃᔪᒪᕗᖓ 
ᐃᓱᒫᓘᑎᒋᔭᐅᔪᒥᒃ ᑭᒡᒐᖅᑐᖅᑕᑉᓄᑦ 
ᑭᒡᒐᖅᑐᖅᑕᒻᓂᒃ. ᑖᓐᓇ ᓄᓇᕗᒻᒥ ᐊᑐᖅᑐᐊᕕᒃ 
ᑲᒻᐸᓂ, ᐃᒥᐊᓗᓕᕆᔨᒃᑯᑦ ᐅᖃᕋᑕᕐᒪᑕᒎᖅ 
ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑎᒥᒃ 
ᐊᑐᓐᖏᒻᒪᒡᒎᖅ ᑖᒃᑯᐊ ᓂᐅᕕᖃᑦᑕᖅᑕᖏᑕ 
ᒥᒃᓵᓄᑦ. ᑖᓐᓇ ᒥᓂᔅᑕ ᖃᐅᔨᒪᖕᒪᖔᑦ ᑕᒪᑐᒪᑉ 
ᒥᒃᓵᓄᑦ? ᓲᖅ ᑕᐃᒪᓐᓇᐃᒻᒪᖔᑦ ᑖᓐᓇ? ᖁᔭᓐᓇᒦᒃ,  

ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᔅᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ ᐃᒥᐊᓗᓕᕆᔨᒃᑯᑦ 
ᑲᑎᒪᔨᓂᕆᔭᖏᑦ. ᑭᓯᐊᓂ ᐅᓂᒃᑳᕐᓂᖓ ᓲᖅ 
ᐃᓚᒋᔭᐅᖕᒪᖔᑦ ᐃᓚᒋᔭᐅᓐᖏᒻᒪᖔᑦ ᑐᑭᓯᐊᔭᒃᑯᑦ 
ᐃᒥᐊᓗᓕᐅᕐᕕᒃᑯᑦ ᑖᒃᑯᐊ ᕕᐊᓕᐅᕋᓱᒃᑐᐃᑦ 
ᒐᕙᒪᒃᑯᓐᓄᑦ ᐱᒋᔭᐅᓐᖏᒻᒪᑦ. ᑭᓇᑐᐃᓐᓇᖅ 
ᑕᖅᑳᓃᑦᑐᖅ ᑖᒃᑯᓇᓐᖓᑦ  
ᑖᒃᑯᓇᓐᖓᑦ ᓂᐅᕕᖃᑦᑕᖅᑕᕗᓪᓘᓐᓃᑦ ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᐃᑲᔫᑏᑦ ᒐᕙᒪᒃᑯᑦ ᑮᓇᐅᔭᒥᒃ 
ᐊᑐᕌᖓᑦᑕ ᐊᖏᕈᑎᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᐅᔨᒪᔪᖓ ᑖᒃᑯᐊ ᐃᒥᐊᓗᓯᐅᖅᑏᑦ 
ᐅᖃᓐᖏᑦᑐᖓ ᒐᕙᒪᒃᑯᓐᓄᑦ ᐱᓐᖏᒻᒪᑦ ᑭᓯᐊᓂ 
ᐃᒥᐊᓗᓕᕆᓂᕐᒧᑦ ᑖᒃᑯᐊ ᒪᓕᒐᐃᑦ ᐃᓱᒪᓇᕐᒪᑕ 
ᑲᒻᐸᓂᖓᑦ ᒪᓕᓐᖏᒻᒪᑕ ᓄᓇᕗᑦ ᓇᖕᒥᓂᖃᖅᑐᓄᑦ 
ᐃᑲᔫᑎᖏᓐᓂᑦ. ᑕᐃᒪ ᑐᑭᓯᓇᖅᓯᑎᑦᑐᒪᕋᑖᖅᑕᕋ 
ᑖᓐᓇ. ᐱᕕᖃᖅᑎᓐᓂᐊᖅᐸᕋ ᑭᐅᔪᓐᓇᖁᓪᓗᒍ 
ᒥᓂᔅᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 
ᑐᑭᓯᓇᖅᑎᑦᑎᒐᕕᐅᒃ. ᖃᐅᔨᒪᔨᓪᓚᕆᐅᓐᖏᓐᓇᒪ 
ᖃᓄᖅ ᐊᒃᑐᐊᖕᒪᖔᑕ ᑕᒪᑦᓱᒧᖓ ᐱᓕᕆᔨᖏᑦ 
ᑕᐃᒃᑯᐊ. ᖃᐅᔨᒪᔨᖃᕐᒪᑕ ᐅᑕᖅᑭᖃᑦᑕᕋᒃᑭᑦ 
ᐊᖅᑭᒃᓯᓂᕐᒥᒃ 

ᖁᔭᓐᓇᒦᒃ ᑐᑭᓯᓇᖅᑎᑦᑎᒃᑲᕕᐅᒃ.  
ᑖᒃᑯᐊ ᐃᒥᐊᓗᓕᕆᓂᕐᒧᑦ ᑲᒥᓴᓐᑯᑦ 
ᓂᐅᕕᖃᑦᑕᖅᑐᑦ ᓂᐅᕐᕈᑎᒋᒃᑲᓐᓂᕐᓂᐊᕐᓗᒋᑦ 
ᑕᖅᑲᐅᖓ ᐃᓄᖕᓄᑦ. ᑕᕝᕙ ᑕᒪᓐᓇ 
ᐃᖅᑲᓇᐃᔭᖅᑎᕗᑦ ᖃᐅᔨᒪᑦᑎᐊᖅᑐᑦ ᐱᓕᕆᔪᑦ 
ᑕᒪᑦᓱᒧᖓ ᐋᖅᑭᒃᒐᓱᒃᖢᒍ ᑕᒪᓐᓇ ᐊᑲᐃᓪᓕᐅᕈᑦ. 
ᐊᒻᒪᓗ ᓂᕆᐅᓇᖅᑐᖅ ᐱᐊᓂᖕᓂᐊᕐᒪᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕ ᑐᑭᓯᓇᖅᑎᑦᑎᖕᒪᑦ. 
ᓇᓗᓇᐃᕈᒪᑦᑎᐊᑐᐃᓐᓇᕋᑖᖅᑕᕋ ᑖᒃᑯᐊ 
ᑕᐃᒪᐃᑦᑐᒥᒃ ᐱᔪᖃᓕᕐᓂᖅᐸᑦ ᐱᖁᔭᐅᓗᓂᓗᓂ 
ᐃᓱᒪᓕᐅᕈᑕᐅᓗᓂ ᐃᓱᐊᓂ. 
 
ᐊᒻᒪ ᐱᒋᐊᕈᒪᔪᖓ ᐊᓯᐊᓂᒃ ᐅᖃᐅᓯᕐᒧᑦ. ᐅᓇ 
ᓄᓇᕗᒥ ᑖᒃᑯᓄᖓ ᓇᖕᒥᓂᖃᖅᑐᓕᕆᓂᕐᒧᑦ 
ᐅᑭᐅᓄᑦ ᒪᓕᒐᓕᐅᖅᑏᑦ 
ᐅᓄᖅᓯᒋᐊᖅᑎᑦᑎᖃᑦᑕᕈᒪᖕᒪᑕ ᑮᓇᐅᔭᖏᓐᓂᒃ 
ᑮᓇᐅᔭᓂᒃ ᐊᑐᖅᑐᐊᖅᑎᑦᑎᔨᐅᑎᓪᓗᒋᑦ. ᐊᒻᒪ 
ᐅᓂᒃᑳᓂᒃ ᐊᕐᕌᒍᑕᒫᖅᓯᐅᑎᓄᑦ ᓇᓗᓇᐃᖅᓯᒪᔪᑦ 
2017-2018 ᐋᖅᑭᒋᐊᖅᑕᐅᔪᑦ ᐅᓂᒃᑳᖅᑎᑦᑎᓂᕐᒧᑦ 
ᒪᑐᖃᑦᑕᕐᓂᖏᑦ ᑖᒃᑯᐊ ᑮᓇᐅᔭᐃᑦ ᐃᓚᒋᔭᐅᔪᑦ. 
ᕿᒥᕐᕈᓪᓗᒋᑦ ᑖᒃᑯᐊ ᐊᕐᕌᒍᑕᒫᖅᓯᐅᑎᓄᑦ 
ᓇᓗᓇᐃᖅᓯᒪᓐᖏᒻᒪᑕ ᑖᒃᑯᐊ ᑮᓇᐅᔭᓂᒃ ᐱᓯᒪᔪᑦ. 
ᑐᒃᓯᕋᕈᒪᔪᖓ ᑐᑭᓯᓇᖅᑎᑦᑎᓗᑎᑦ ᑖᑦᓱᒧᖓ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᓇᖕᒥᓂᖃᖅᑐᓕᕆᔨᒃᑯᑦ ᑯᐊᐳᕇᓴᓐ ᑲᑎᒪᔨᖏᓪᓗ 
ᖁᕕᐊᒋᔭᒃᑲ ᐱᑦᑎᐊᖅᑐᐊᓘᖕᒪᑕ. 
ᐱᕕᖃᑦᑎᐊᓚᐅᕋᒪ ᑖᓐᓇ ᐱᓕᕆᐊᕋ ᐱᓪᓗᒍ 
ᒪᓕᒃᖢᒍ ᑲᑎᒪᖃᑎᒋᓚᐅᕋᒃᑭᑦ ᓇᖕᒥᓂᖅ  

ᐊᕐᕌᒍᑕᒫᖅᓯᐅᑎᓂᒃ ᑲᑎᒪᑎᓪᓗᒋᑦ 
ᐱᓕᕆᑦᑎᐊᖅᑐᐊᓗᐃᑦ ᓴᖅᑭᑎᑦᑎᓯᒪᓂᖏᑦᑎᒍᑦ.  
 
ᐊᒻᒪ ᑖᒃᑯᐊ ᕿᒥᕐᕈᒃ ᒪᓕᒐᑎᒍᑦ 
ᐊᓯᔾᔨᖅᑕᐅᕙᓪᓕᐊᔪᑦ ᕿᒥᕐᕈᔪᒪᓚᐅᕐᒪᑕ ᑕᑯᔪᒪᔪᑦ 
ᐃᓚᖓᑦ ᒪᓐᓇ ᐃᓚᒋᔭᐅᔪᓄᑦ ᓴᖅᑭᑎᓚᐅᖅᑕᖓ 
ᐊᕐᕌᒍᑦ ᑖᒃᑯᐊ ᓴᖅᑭᑎᑦᑎᓂᖅ ᓇᖕᒥᓂᕆᔭᐅᔪᓄᑦ 
ᐱᓕᕆᐊᕆᒐᑦᑎᒍᑦ ᑲᔪᓯᔪᑦ ᑕᒪᓐᓇ ᒪᓕᒃᖢᒋᑦ  
ᑯᐊᐳᕇᓴᓐᑯᑦ ᐱᓪᓗᒍ. ᓯᕗᒧᑦ ᐃᖏᕐᕋᑎᓪᓗᒋᑦ 
ᐋᖅᑭᒋᐊᖅᓯᔪᒪᓪᓗᑎᑦ ᒪᓕᒐᖏᓐᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᕐᕌᓂ ᑕᐃᒪᓐᓇᐃᓚᐅᕐᒪᑦ ᐃᖅᑲᐅᒪᓪᓗᖓ 
ᒥᓂᔅᑕᐅᓚᐅᖅᓯᒪᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᑦ. ᐱᓂᐊᕐᓂᕋᓚᐅᖅᓯᒪᖕᒪᑦ 
ᑐᑭᓕᐅᕆᓗᓂ ᑎᓕᓯᓂᒃᑯᑦ. ᐱᒋᐊᕐᓗᒋᑦ 
ᑐᓂᓯᓂᕐᒥᒃ ᑕᐃᒃᑯᐊ ᐊᑎᖏᑦ ᐱᓚᐅᖅᑐᑦ 
ᑮᓇᐅᔭᓂᒃ ᐃᑲᔪᖅᑕᐅᓯᒪᔪᑦ. ᐊᐱᕆᔪᒪᔪᖓ 
ᐊᓯᔾᔨᖅᓯᒪᔪᑦ ᓱᓇᐅᕙᑦ? ᓲᖅ ᓱᓕ ᑕᐃᒃᑯᐊ 
ᐱᓚᐅᖅᑐᑦ ᑕᐃᔭᐅᓐᖏᓚᑦ ᒫᓐᓇᒧᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᖅᑭᑎᓪᓗᒋ 
ᐱᓂᐊᕐᓂᕋᕈᑕᐅᓯᒪᔪᑦ ᑎᑎᖅᑲᓂ ᑎᓕᓯᔾᔪᑎᑦ 
ᑯᐊᐳᕇᓴᒧᑦ ᐊᒻᒪᓗ ᐱᓕᕆᔪᑦ ᐃᓂᖅᓯᒪᖏᑦᑐᓂ 
ᓴᓇᕙᓪᓕᐊᔪᑦ ᒪᓕᒐᒃᓴᖏᓐᓂᒃ ᐊᒻᒪᓗ 
ᐅᓂᒃᑳᖅᓯᒪᔪᑦ ᐅᕙᓐᓄᑦ ᐅᑎᖅᖢᑎᒃ. ᒪᓕᒐᖏᑦ 
ᐋᖅᑭᒋᐊᖅᑕᖏᑦ, ᑖᓐᓇ ᐊᑕᐅᓯᖅ ᑎᑎᖅᑲᑎᒍᑦ 
ᓂᕆᐅᒋᔭᕗᓪᓗ ᐊᒻᒪ ᑎᓕᓯᔾᔪᑎᒋᔭᕗᑦ 

ᑲᔪᓯᔪᖅ ᑕᒪᓐᓇ ᓱᓕ, ᒪᓕᒐᓂ 
ᐋᖅᑭᒃᓯᒋᐊᓚᐅᓐᖏᑦᑐᑦ ᐊᓯᔾᔨᕈᑕᐅᔪᓂᒃ 
ᑐᒃᓯᕋᐅᑎᓂᒃ. ᐅᕗᓈᕆᐊᖃᕐᒪᑕ ᒪᓕᒐᓕᐅᕐᕕᒃᑯᑦ, 
ᐱᓕᕆᐊᕆᓗᒋ ᓱᓕ ᐱᓯᒪᓐᖏᑕᕗᑦ ᐱᓕᕆᐊᑦ. 
ᐱᐊᓂᒃᑕᐅᓇᓱᖕᒪᑦ ᐱᓕᕆᔨᕗᓪᓗ 
ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᖓ ᐱᓪᓗᒍ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ:  ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᐊᓐᖏᑕᕋ ᓲᖅ ᒥᓂᔅᑕ ᓴᖅᑭᑎᒃᑎᖕᒪᖔᑦ 
ᒪᓕᒐᒃᓴᒥᒃ ᑖᒃᑯᐊ NBCC-ᑯᑦ ᐃᓱᒪᒋᓪᓗᒍ 
ᐃᖅᑲᐅᒪᒐᒪ ᐅᑯᐊ ᐊᑎᓕᐅᕆᐊᓂᒃᓯᒪᖕᒪᑕ 
ᐊᖏᕈᑎᓂᒃ ᐱᔪᑦ. ᑐᑭᓯᒍᑎᒃᓴᖅ ᓴᖅᑭᒐᔭᕐᓂᖓᓂᒃ 
ᑕᖅᑲᐅᖓ ᐊᒻᒪ ᓴᖅᑭᑎᑕᐅᓗᑎᒃ ᑯᐊᐳᕇᓴᒃᑯᓐᓄᑦ. 
ᐊᐱᕆᕗᖓ ᓲᖅ ᑕᐃᒪᓐᓇᐃᓯᒪᖏᒻᒪᖔᑦ 
ᐅᓪᓗᒥᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᒃᑯᑦ 
ᐊᐱᕆᔪᓐᓇᖅᐴᖓ ᐃᑲᔪᖅᑎᒐ ᑐᖏᓕᕋ ᐴᓂ 
ᒪᑲᐃᓴᒃ ᑭᐅᔪᓐᓇᖅᐳᖃᐃ ᑕᒪᑦᓱᒧᖓ 
ᐅᓂᒃᑳᓪᓕᐅᓂᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᑲᐃᓴᒃ  
 
ᒪᑲᐃᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 
ᐅᖃᐅᓯᕆᔭᖓ 2017-18 ᓂᕆᐅᒋᔭᐅᓚᐅᖅᑐᖅ 
ᓯᕗᓪᓕᕐᒥ ᒥᓂᔅᑕᐅᓚᐅᖅᑐᒧᑦ. ᓂᕆᐅᒃᑐᖓ MPTC-
ᑯᑦ ᑖᒃᑯᐊ ᓴᖅᑭᑎᑦᑎᓂᐊᕐᓂᖓᓂ ᑕᐃᒃᑯᓂᖓ 
ᐃᑲᔪᖅᑕᐅᓯᒪᔪᓂᒃ ᑮᓇᐅᔭᑎᒍᑦ ᐊᒻᒪᓗ ᐅᓂᒃᑳᓂᒃ 
ᐊᕐᕌᒍᑕᒫᑦ ᐱᖓᓱᓄᑦ ᐅᑭᐅᓄᑦ ᐱᓪᓗᒋᑦ ᐊᒻᒪᓗ 

ᐊᖓᔪᖅᑲᐅᑎᕝᕕᖓ. 2017-18 ᐅᓂᒃᑳᖏᑦ 
ᖃᐅᑕᒫᖅᓯᐅᑎᖏᑦ ᐅᓂᒃᑳᖅᑕᐅᓚᐅᖅᑐᑦ 2018-ᒥ 
ᓴᖅᑭᑎᑦᑎᓚᐅᖅᓯᒪᔪᖅ ᓇᓪᓕᐊᒃ 
ᐊᖏᖅᑕᐅᓚᐅᖅᑐᑦ ᑮᓇᐅᔭᖏᑦ ᓯᕗᓂᐊᒍᑦ. 
 
ᐊᒻᒪᓗ ᐅᓪᓗᖏᑦ ᐱᕕᒃᓴᖏᑦᑕ ᓱᓕ 
ᐊᕐᕌᒍᑕᒫᖅᓯᐅᑏᑦ ᓴᖅᑭᓯᒪᓐᖏᒻᒪᑕ ᓱᓕ ᒫᓐᓇᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᑯᓗᖓ 14-ᒥ ᑖᒃᑯᐊ ᒪᕐᕉᖅ ᐱᓯᒪᔫᒃ, ᐱᓚᐅᖅᑑᒃ 
ᑮᓇᐅᔭᓂᒃ ᓱᓕ 45 ᐃᓚᖏᑦ ᐱᓚᐅᖅᑐᓐ ᐊᒻᒪ 
ᐊᑎᖃᖅᑐᑦ ᐅᕙᓃᑦᑐᑦ ᑕᒡᕙᓂ ᐱᓕᕆᐊᖑᓚᐅᖅᑐᑦ 
ᐅᑭᐅᒥ, ᑭᓇᒃᑰᖕᒪᖔᑦᑕ ᐊᑎᖏᑦ ᐊᑕᓐᖏᒻᒪᑕ. 
ᖃᑦᓯᑐᕐᒪᖔᑕᓘᓐᓃᑦ. 
 
ᖁᕕᐊᕆᔭᕋᓗᐊᕋ ᑖᒃᑯᐊ ᒪᕐᕉᒃ ᓄᑖᒃ ᐃᓚᒋᔭᐅᔪᒃ 
ᐊᑎᖏᑦ ᐅᕙᓃᖏᒻᒪᑕ. ᑐᑭᓯᐊᓐᖏᑕᕋ ᓲᖅ ᑖᒃᑯᐊ 
45-ᖑᔪᑦ ᑕᒡᕙᓃᓐᖏᒻᒪᖔᑕ, ᐃᓚᒋᓪᓗᒋᓪᓗ 
ᑕᒪᕐᒥᒃ ᐊᑐᓂ ᐃᓄᐃᑦ ᒪᕐᕉᖅ 
ᐊᖏᒡᓕᒋᐊᖅᑕᐅᓚᐅᖅᑐᖅ 
ᐊᑭᓕᒃᓴᖅᑖᒃᑲᓐᓂᕈᓐᓇᖅᖢᑎᒃ ᑮᓇᐅᔭᑎᒍᑦ. 
ᐊᑭᓕᖅᑕᐅᓯᒪᔪᑦ ᐱᓕᕆᐊᖑᔪᑦ ᐃᖏᕐᕋᓯᒪᖕᒪᑕ 
ᑕᒃᑯᑑᓐᖏᑦᑐᑦ ᒪᕐᕉᒃ ᓄᑖᒃ ᐱᓚᐅᖅᑑᒃ ᐊᒻᒪ 
ᐃᓱᒪᒐᒪᐃᓛᒃ ᐊᑎᓕᒫᖏᑦ ᑕᐃᒃᑯᐊ ᐱᓯᒪᔪᓕᒫᑦ 
ᑮᓇᐅᔭᓂᒃ ᐃᑲᔪᖅᑕᐅᓪᓗᑎᒃ ᑕᒪᑦᓱᒧᖓ 
ᐱᓕᕆᐋᖏᓐᓂᑦ ᑭᓱᒥ ᐱᓪᓗᒍ ᐊᑎᖃᖏᒻᒪᖔᑕ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᐱᓕᕆᖃᑎᒋᓂᐊᖅᑕᕗᑦ. ᓇᓗᓇᐃᔭᖅᓯᒪᑯᓘᔭᖅᑐᖅ. 
ᖃᐅᔨᒪᓐᖏᓐᓇᒃᑭᒃ ᒪᕐᕉᒃ ᑕᐃᒃᑯᐊ ᐅᖃᐅᓯᕆᔮᒃᑭᑦ. 
ᐃᖅᑲᓇᐃᔭᖅᑎᒐ ᐅᖃᖅᑐᖅ ᐊᑕᐅᓯᖅ 

ᐊᖏᖅᑕᐅᓚᐅᖅᑐᖅ ᓴᖅᑭᑦᑎᓯᒪᔪᖅ, ᐊᑎᖓ 
ᐱᓚᐅᖅᑐᖅ ᓄᑖᒥᒃ ᐊᑭᓕᒃᓴᖅᑖᕐᓂᕐᒧᑦ. ᐊᒻᒪ 
ᐃᒻᒪᖄ ᑖᒃᑯᑐᐊᖑᔪᒃᓴᐅᔫᒃ ᑭᓯᐊᓂ ᑕᐃᒪᓕ 
ᐅᖃᖃᑎᒋᓛᕈᒪᔭᕋ ᑕᐃᒃᑯᐊ ᑯᐊᐳᕇᓴᒃᑯᑦ 
ᑲᑎᒪᔨᖏᑦ ᐊᒻᒪ ᑕᑯᓗᖓ ᓇᓂᓖᕐᒪᖔᑕ 
ᐱᓕᕆᐊᖏᑎᒍᑦ. ᐱᓯᒪᓐᖏᓐᓇᒃᑭᑦ ᒫᓐᓇ ᑕᐃᒃᑯᐊ, 
ᐊᓯᖏᑦ 45-ᖑᔪᑦ ᓱᓕᕆᖕᒪᖔᑕ ᑭᒃᑰᖕᒪᖔᑕᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᖓ ᑭᒃᑯᓕᒫᑦ ᑕᑯᔪᓐᓇᕐᓂᐊᖅᑲᑦ ᑕᒪᐃᓐᓂ 
ᑲᒻᐸᓂᐅᔪᓂᒃ ᑮᓇᐅᔭᖅᑖᖅᓯᒪᔪᓂᒃ 
ᐃᑲᔪᖅᑕᐅᓪᓗᑎᒃ ᐊᑐᖅᑐᐊᖅᓯᒪᔪᑦ. ᑖᒃᑯᓇᓐᖓᑦ 
ᓇᖕᒥᓂᖃᖅᑐᓄᑦ ᐊᑐᖅᑐᐊᖅᑎᑦᑎᔨᐅᔪᒥᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑭᐅᓇᓱᒋᕋᑖᕋᓗᐊᕋᒃᑯ ᑖᒃᑯᐊ 
ᑲᑎᒪᔩᓪᓗ ᐊᒻᒪᓗ ᐅᕙᖓ ᑖᒃᑯᐊ 
ᖃᐅᔨᒋᐊᕐᕕᒋᓂᐊᖅᓱᒋᑦ ᖃᓄᐃᒻᒪᑦ ᑖᒃᑯᐊ 
ᐊᑎᖃᖏᒻᒪᑕᓱᓕᑭᐊᖅ, ᒫᓐᓇ ᑎᑎᖅᑲᓂ ᑕᒫᓂ 
ᑎᑎᕋᖅᓯᒪᔭᖏᓐᓂᒃ ᐱᓯᒪᖏᓐᓇᒪ. ᐊᒻᒪᓗ 
ᐊᕐᕌᒍᑕᒫᑦ ᑖᒃᑯᐊ ᓴᖅᑭᑎᑦᑎᖃᑦᑕᕐᒪᑕ, 
ᑕᐃᑯᓈᕈᓐᓇᕐᒪᒃᑭᐊᖅ 
ᖃᐅᔨᒋᐊᖃᓯᐅᑎᓯᓐᓈᕐᓂᐊᖅᐳᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᖕᒪᖔᕐᒪ ᕿᓂᖅᑕᕋᓂ ᐱᖅᑰᖏᑦᑐᖓ ᑭᓯᐊᓂ 
ᐅᖃᒃᑲᓐᓂᕈᒪᔪᖓ ᒥᓂᔅᑕ ᖁᔭᓐᓇᒦᒃ, 
ᐅᖃᖃᑎᖃᕐᓂᐊᕐᒪᑦ ᑲᑎᒪᔨᖏᓐᓂᒃ ᑭᓯᐊᓂ 
ᐊᐱᕆᒃᑲᓐᓂᕈᒪᔪᖓ ᖃᖓ ᒪᓕᒐᓕᐅᕐᕕᒃ 
ᐃᓄᐃᓪᓗ ᐊᑎᓐᓂ ᑕᑯᔪᓇᓐᓂᐊᖅᐸᑦ ᑲᒻᐸᓂᐅᔪᓪᓗ 
ᐱᓚᐅᖅᑐᑦ ᑮᓇᐅᔭᓂᒃ ᑖᒃᑯᓂᖓ ᓄᓇᕘᒻᒥ 

ᓇᖕᒥᓂᖃᖅᑐᓕᕆᓂᕐᒧᑦ ᐊᑐᖅᑐᐊᖅᑎᑦᑎᔨᓂᒃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᓪᓗᒍ 
ᐅᖃᖅᑲᐅᒐᒪ ᑕᐃᒃᑯᓄᖓ ᐊᑐᖅᑐᐊᖅᑎᑦᑎᔨᓄᑦ  
ᑕᑯᔭᖅᑐᕐᓂᐊᖅᑕᒃᑲ ᐊᒻᒪ ᖃᐅᔨᒪᓐᖏᑦᑐᖓ 
ᒪᓕᒐᖏᓐᓂᒃ ᐋᖅᑭᒋᐊᖅᓯᒪᔪᑦ ᐃᓱᒪᒋᔭᖃᕐᒪᖔᑕ 
ᑕᐃᒪᓐᓇ ᑭᓯᐊᓂ ᐃᒻᒪᖄ ᐱᔾᔪᑎᖃᖅᑐᑦ 
ᐅᓄᖅᑐᒐᓚᖕᓂᒃ. ᐊᒻᒪ ᐱᓂᐊᕐᓂᕋᕈᑎᒐ ᐊᑎᓐᓂᒃ 
ᖁᒃᓴᓱᒐᓚᒃᑲᒪ ᐊᒻᒪ ᑕᑯᓇᒡᓗᒋᑦ ᐅᖃᖃᑎᒋᓗᒋᑦ 
ᑯᐊᐳᕇᓴᒃᑯᑦ ᓇᖕᒥᓂᖃᖅᑐᓕᕆᔩᑦ ᐊᒻᒪ ᓱᓇᓂᒃ 
ᑐᓗᖅᑕᕈᑎᖃᕐᒪᖔᑕ, ᐊᒻᒪᓗ ᑕᐃᒫᒃ 
ᓴᖅᑭᑎᑕᐅᓛᖅᑐᒑᓗᐊᑦ ᑕᒡᕙᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓴᔨᒃᑯᑦ) ᒪᒃᐱᒐᖅ K-
4 ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ, 
ᓇᖕᒥᓂᖅ ᐊᖑᔪᖅᑲᐅᑎᓂᒃ ᐃᖅᑲᐃᑎᑦᑎᔪᒪᔪᖓ 
ᑖᒃᑯᐊ ᐊᐅᓚᔾᔪᑎᖏᑦ 2019-20 ᑮᓇᐅᔭᐃᑦ 
ᒥᒃᓵᓄᑦ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᕐᕉᖕᓂᒃ ᐊᐱᖅᑯᑎᒃᓴᖃᖅᑐᖓ ᐃᓚᓯᔪᒪᔪᖓ ᒥᔅᑕ 
ᖁᐊᓴ ᐊᐱᖅᑯᑎᒋᖅᑲᐅᔭᖓᓄᑦ ᐅᖃᐅᓯᖃᖅᑎᓪᓗᒍ 
ᑖᒃᑯᐊ ᑐᓂᕐᕈᑎᑦ ᐊᐃᑦᑑᑎᓪᓗ ᐱᓕᕆᕕᖓᑦ 
ᐊᑐᐃᓐᓇᕈᖃᑦᑕᖅᑕᖏᑦ $24,000,000-ᖑᔪᑦ. 
ᑭᒃᑯᑐᐃᓐᓇᓄᑦ ᓇᖕᒥᓂᖃᖅᑐᓄᓪᓗ ᐊᑐᖅᑕᐅᓲᑦ. 
ᑖᓐᓇ ᐅᒃᑯᐃᕈᑎᖓᓂᒃ ᐅᖃᐅᓯᖃᖅᑲᐅᒐᒪ 
ᑐᑭᓯᒍᑎᒃᓴᓂᒃ ᐱᒃᑲᓐᓂᕆᐊᖃᕋᑦᑕ ᑖᒃᑯᐊ 
ᑐᓂᕐᕈᑕᐅᖃᑦᑕᖅᑐᑦ ᐃᑲᔫᑏᓪᓗ ᒥᓂᔅᑕ 
ᐅᖃᖅᑲᐅᖕᒪ ᒥᔅᑕ ᖁᐊᓴ ᐊᐱᖅᓱᖅᑎᓪᓗᒍ, ᑕᐅᒪ 
ᐊᑐᐃᓐᓇᐅᑎᑦᑎᓂᐊᕐᓂᖓᓂ 
ᓇᓗᓇᐃᔭᑯᓘᔭᖅᓯᒪᔪᓂᒃ. 
 

ᐊᑕᐅᓯᕐᒥ ᑲᒻᐸᓂᒥ ᐅᖃᐅᓯᕆᓗᒍ 
ᑐᑭᓯᒃᑲᓐᓂᕈᑎᐅᓇᓱᒡᓗᒍ. ᐅᓇ 
ᐊᐅᓚᑦᑎᓇᓱᑐᐃᓐᓇᖏᑦᑐᖓ ᑮᓇᐅᔭᓂᒃ 
ᐅᓄᖅᑐᐊᓗᖕᓂᒃ ᐱᓚᐅᕐᓂᖏᓐᓄᑦ, ᑭᓯᐊᓂ 
ᑐᑭᓯᔾᔪᑎᒃᓴᖅ. ᑖᓐᓇ ᓄᓇᕘᒥ ᐃᒥᐊᓗᖕᓂ ᓴᓇᔩᑦ, 
2016-17 $30,000 ᐱᓚᐅᖅᑐᑦ, ᒥᑭᓐᓂᖅᓴᓄᑦ  
ᓇᖕᒥᓂᖃᕐᓂᕐᒧᑦ ᐅᑭᐅᖓᓂ ᐊᑕᐅᓯᑦᓴᐃᓐᓇᖅ 
$250,000 ᐱᓚᐅᕐᒥᔪᖅ. ᑖᒃᑯᓄᖓ 
ᐅᐸᓗᖓᐃᔭᐅᑎᒃᓴᖏᓄᑦ ᒥᑭᔪᒥᒃ ᐊᖏᔪᒧᑦ 
ᓇᖕᒥᓂᖃᕐᓂᕐᒧᑦ ᐃᓕᓚᐅᖅᑐᑦ ᐊᓱᐃᓛᒃ 
ᑭᖑᓂᐊᓂ ᐅᑭᐅᒥ ᐱᒃᑲᓐᓂᓚᐅᖅᑐᑦ $250,000-
ᓂᒃ ᐅᐸᓗᖓᐃᔭᐅᑎᒃᓴᖏᓐᓄᑦ 
ᑮᓇᐅᔭᖅᑐᕈᑎᒃᓴᖏᓐᓄᑦ. ᑖᓐᓇ ᐊᖏᔪᖅ ᐊᑕᐅᓯᖅ 
ᐃᖃᓗᖕᓂ ᐱᓚᐅᖅᑐᑦ ᓇᖕᒥᓂᕆᔭᐅᔪᖅ ᐅᑯᓄᖓ. 
 
ᐊᐱᖅᑯᑎᒐ ᖃᑉᓯ ᐃᖅᑲᓇᐃᔮᑦ ᑲᒻᐸᓂᒃᑯᑦ ᑖᓐᓇ 
ᐃᒥᐊᓗᓕᕆᔨᑦ ᐃᖅᑲᓇᐃᔭᖅᑎᑦᑎᕙᑦ ᑖᒃᑯᐊ 
ᐱᓕᕆᐊᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᒥᓂᔅᑕᕆᔭᐅᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ ᒥᔅᑕ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᓇᓗᓇᐃᖅᑐᕈᑎᖏᓂᓛᒃ ᐱᓯᒪᓚᐅᖏᓐᓇᑦᑎᒍᑦ 
ᑖᒃᑯᓇᖓᑦ ᑮᓇᐅᔭᓂᒃ ᐃᓕᐅᖃᐃᕕᐅᓲᓂᒃ. 
ᖃᑦᑎᓂᒃ ᐃᖅᑲᓇᐃᔮᓂᒃ ᓴᖅᑮᓐᓂᕐᒪᖔᑕ 
ᐃᒥᐊᓗᓕᐅᖅᑎᓂᒃ. ᐅᖃᕈᓐᓇᕋᓗᐊᖅᑐᖓ 
ᐊᒥᓱᑲᓪᓚᓐᓂᒃ ᓴᖅᑮᓐᓂᕐᖓᑕ ᐅᑎᕐᕕᒋᔪᓐᓇᖅᑕᕗᑦ 
ᕿᒥᕐᕈᐊᑦᑎᐊᕐᓗᒋᑦ ᑕᐃᒃᑯᐊ ᐊᖏᖅᑕᐅᓯᒪᔪᑦ. 
ᑕᐃᒫᒃ ᐅᖃᖅᑲᐅᒐᒪ ᑖᓐᓇ ᐱᓕᕆᓂᐅᔪᖅ 
ᐊᑐᐊᒐᖅ ᐊᓯᔾᔨᖅᑕᐅᑎᓪᓗᒍ ᓴᖅᑮᒋᐊᖃᕐᖓᑦ 
ᖃᑦᑎᓂᒃ ᐃᖅᑲᓇᐃᔮᓂᒃ ᓴᖅᑮᔾᔪᑕᐅᓐᓂᕐᒪᖔᑕ. 
ᕿᒥᕐᕈᐊᕆᐊᑦᑎᐊᕈᓐᓇᖅᑕᕋ ᑖᓐᓇ ᓇᒻᒥᓂᖃᐅᑎ 
ᖃᑦᑎᓂᒃ ᐃᖅᑲᓇᐃᔮᓂᒃ ᐃᖃᓗᓐᓂ 
ᓴᖅᑮᓯᒪᒻᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᐅᕙᐃᓪᓚᐃᔭᕋᓗᐊᖓ, ᑭᐅᕈᔪᑦᑕᖓ ᐊᐱᖅᑯᑎᒐ. 
ᐊᐱᕆᒃᑲᓐᓂᕐᓚᖓ ᑕᒪᒃᑯᐊ ᓇᒻᒥᓂᖃᐅᑏᑦ  
ᑮᓇᐅᔭᓂᒃ ᑐᔅᓯᕋᕋᐃᒻᒪᑕ ᖃᓄᑎᒋ 
ᓇᓗᓇᐃᖅᑐᐃᔭᕆᐊᖃᖅᐸᑉᐸᑦ? ᑐᓂᓯᒋᐊᖃᖅᐸᑉᐸᑦ 
ᖃᑦᑎᓂᒃ ᐃᖅᑲᓇᐃᔮᓂᒃ ᓴᖅᑮᓂᐊᕐᒪᖔᑕ 
ᖃᑦᑎᓪᓗ ᓄᓇᕗᒥ ᐃᓄᐃᑦ 
ᐃᖅᑲᓇᐃᔮᖅᑖᓚᕐᒪᖔᑕ ᐊᒻᒪᓗ ᑭᓱᓄᑦ ᑮᓇᐅᔭᑦ 
ᐊᑐᖅᑕᐅᓂᐊᕐᒪᖔᑕ. ᖃᓄᑎᒋ 
ᑐᑭᓯᒋᐊᕐᕕᒋᓲᕆᕕᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᑐᖏᓕᕐᒪ 
ᐃᑲᔪᖅᑎᖓ ᑭᐅᖁᔭᕋᓗᐊᕋ ᑕᒪᒃᑯᓂᖓ 
ᕿᒥᕐᕈᐊᖃᑦᑕᕐᖓᑦ ᑐᔅᓯᕋᐅᑎᓂᒃ. ᒥᔅᑕ ᒪᑲᐃᓴᒃ 
ᑭᐅᖁᔭᕋᓗᐊᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᒪᑲᐃᓴᒃ.  
 
ᒪᑲᐃᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᐅᔨᒋᐊᑦᑎᐊᖅᑐᕕᔾᔪᐊᕌᓘᔭᕆᐊᖃᖅᐸᑦᑐᒍᑦ 
ᑐᔅᓯᕋᐅᑎᑖᕋᐃᒐᑦᑕ ᐱᓕᕆᐊᑦᑎᓐᓂᒃ. 
ᑕᒻᒪᖅᓯᒪᔪᖅᓯᐅᖅᑕᐅᕙᑦᑐᑎᓪᓗ 
ᑮᓇᐅᔭᓕᕆᔾᔪᑎᖏᑦ ᐊᒻᒪᓗ ᐃᓗᓕᖏᑦ ᖃᑦᑎᓂᒃ 
ᐃᖅᑲᓇᐃᔮᓂᒃ ᓴᖅᑮᓂᐊᕐᒪᖔᑕ, ᓴᖅᑮᓐᓂᕐᒪᖔᑕ 
ᐊᒻᒪᓗᑦᑕᐅᖅ ᑭᓱᓕᕆᓂᐊᕐᒪᖔᑕ. ᑕᕝᕙ ᑖᓐᓇ 
ᑐᔅᓯᕋᐅᑎᓂᒃ ᑕᑕᑎᕆᑎᓪᓗᒋᑦ 
ᐱᒌᖅᓯᒪᓕᖅᑎᓪᓗᒋᑦ ᐅᓂᒃᑳᓕᐅᕆᐊᖃᓲᖑᒻᒥᔪᑦ 
ᓇᓗᓇᐃᖅᑐᐃᔪᓂᒃ ᐱᓕᕆᐊᕆᓂᐊᖅᑕᒥᓂᒥᓂᒃ 
ᐱᓕᕆᐊᖃᕐᓂᕐᖓᑖᓚᓲᑦ. ᐊᒻᒪ ᒥᓂᔅᑕ 
ᐅᖃᖅᑲᐅᒻᒪᑦ ᑖᓐᓇ ᓴᓐᖏᓕᕆᐊᖅᓯᒪᔭᕗᑦ 
ᐅᐊᑦᑎᓂᖅᓴᕆᓕᖃᑦᑕᓕᖅᑕᕗᑦ ᐱᓕᕆᓂᐅᔪᐃᑦ.  
ᖃᐅᔨᒪᒐᓱᓐᓂᖅᓴᓪᓚᕆᐊᓗᒋᕙᓕᕋᑦᑎᒍᐃᓛᒃ 

ᐱᓕᕆᔪᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᒃᑯᐊᓕ ᑭᒃᑯᑐᐃᓐᓇᐃᑦ ᑐᔅᓯᕋᓕᕋᐃᒻᒪᑕ ᐃᓕᔅᓯ 
ᐱᓕᕆᕕᖓᓂ ᖃᓄᖅ ᐃᒻᒫᒃ ᓇᒻᒥᓂᖃᐅᑏᑦ 
ᐃᓕᔅᓯᓐᓅᓲᖑᕚᑦ ᐃᒫᒃ ᒥᓕᐊᒐᓛᓗᓐᓂ 
ᐊᖏᓂᖃᕐᓗᓂ ᓄᑖᒥᒃ ᐱᓕᕆᐊᖃᕈᒪᓕᕐᓗᓂ. 
ᐃᓕᔅᓯᓅᕐᓗᓂ ᑮᓇᐅᔭᓂᒃ 
ᐃᑲᔫᓯᐊᕆᐊᖅᑐᖃᕋᓱᓪᓗᓂ? 
ᐊᔾᔨᒋᖏᑦᑎᓲᕆᕕᓯᐅᒃ ᐊᔾᔨᒋᔭᐅᖏᑦᑎᓲᕆᕕᓯᐅᒃ? 
ᐅᕝᕙᓘᓐᓃᑦ ᐊᔾᔨᖃᑐᐃᓐᓇᓲᖑᒋᕙᑦ ᑕᒪᒃᑯᐊ 
ᓄᑖᑦᑎᐊᑦ ᓇᒻᒥᓂᖃᐅᑎᓂᒃ 
ᓴᖅᑮᒋᐊᕐᖓᓕᑕᐃᓐᓇᖅᑐᐃᑦ? ᐊᔾᔨᒋᑎᑕᐅᓲᖑᒋᕙᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖ. ᑕᐃᒃᑯᐊ ᑮᓇᐅᔭᓂᒃ 
ᐃᓕᐅᖅᑲᐃᓂᕆᕙᑦᑕᕗᑦ ᒪᕐᕉᓕᖅᑲᖓᒻᒪᑦ. 
ᐊᑕᐅᓯᖅ ᓄᓇᕘᒥ ᓇᒻᒥᓂᖃᐅᑎᓕᓐᓄᑦ 
ᑐᕌᖓᓪᓗᓂ ᑮᓇᐅᔭᓂᒃ ᐃᑲᔫᑎᐅᖃᑦᑕᖅᑐᖅ 
$250,000 ᐱᒐᓱᐊᕐᕕᔅᓴᐅᓪᓗᓂ 
ᐊᖏᔫᑕᐅᓂᖅᓴᓄᑦ ᓄᓇᕘᒥ ᓇᒻᒥᓂᖃᐅᑎᐅᔪᓄᑦ. 
ᐊᒻᒪᓗ ᓇᒻᒥᓂᖃᐅᑏᑦ ᑲᓇᑕᐅᑉ ᓯᓚᑖᓄᑦ 
ᐊᐅᓪᓚᑎᑦᑎᒍᓐᓇᐸᓪᓚᐃᑉᐸᑕ ᐃᑲᔫᓯᐊᖅᑎᑕᐅᓲᑦ 
ᐊᑯᓐᓂᖓᓃᑦᑐᒥᒃ ᑖᒃᑯᐊ ᒪᕐᕉᒃ.  
 
ᓄᓇᕗᒻᒥ ᐱᒋᐊᖅᑎᑦᑎᒍᑎᔅᓴᓄᑦ ᑎᒥᐅᔪᓄᑦ 
ᓇᒻᒥᓂᖃᐅᑎᐅᖏᑦᑐᓄᑦ 
ᐱᒋᐊᕈᑎᔅᓴᖏᓐᓂ$50,000-ᓂᒃ ᑎᒥᐅᔪᓄᑦ 
ᐊᑐᐃᓐᓇᐅᑎᑦᑎᓲᖑᔪᒍᑦ ᓄᓇᕗᒻᒥᐅᑦ 
ᓇᒻᒥᓂᖃᐅᑎᓕᕆᓂᕐᒥᒃ ᐱᖃᑕᐅᓕᖅᑎᑦᑎᔨᐅᑉᐸᑕ. 

ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ K-4 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᑮᓇᐅᔭᓕᕆᔨᖏᑦ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᖃᓗᓐᓂ ᐊᐱᖅᑯᑎᖃᕈᒪᒐᒪ ᑐᓚᑦᑕᕐᕕᒻᒥ 
ᐅᒥᐊᒃᑯᕕᒻᒥᑦ. ᑐᑭᓯᑦᑎᐊᕈᒪᔭᕋ ᑖᓐᓇ ᐅᓪᓗᒥᒧᑦ 
ᖃᓄᐃᓕᖓᓕᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 
ᐊᐱᖅᑯᑕᐅᓚᐅᒐᓂᒃᑑᒐᓗᐊᖅ ᒥᓂᔅᑕ 
ᑭᐅᓱᐊᕐᓂᖅᐸᑦ. ᒥᓂᔅᑕ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑭᑐᔪᖅᑐᖅᑐᓄᑦ 
ᐃᖃᓗᓐᓄᑦ ᑐᓚᑦᑕᕕᔅᓴᖓᓂᒃ ᐊᐱᕆᔫᖅ? 
ᖃᓄᐃᓕᖓᓕᕐᒪᖔᑦ ᖃᐅᔨᒍᒪᔫᖅ? ᐄ, ᑖᓐᓇ 
ᑭᖑᕙᖅᓯᒪᖏᑦᑐᖅ ᒫᓐᓇ ᐊᐅᔭᕐᓗ 
ᐱᓕᕆᐊᖑᒃᑲᓐᓂᓛᖅᑐᓂ. ᐱᔭᕇᕋᓱᐊᓛᓕᖅᑐᑎᒃ 
ᑖᔅᓱᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ.  ᐄᑯᓘᒻᒫᖅᐳᖓ 
ᐊᖏᔫᑎᓂᒃ ᐱᓕᕆᐊᖃᖏᓐᓇᑉᑕ. ᑭᓯᐊᓂ 
ᐃᖏᓪᕋᔾᔪᑎᒃᓂᒃ ᐱᓕᕆᐊᖃᕋᑉᑕ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᕆᒍᒪᕋᑖᕋᒪ ᖃᐅᔨᒪᔪᐊᓗᐃᑦ ᑕᕝᕙᓃᑎᓪᓗᒋᑦ. 
ᐅᖃᐅᓯᖃᕈᒪᔪᖓ ᐱᕙᓪᓕᐊᔪᓕᕆᓂᕐᒧᑦ ᑖᓐᓇ 
ᐊᐅᓚᔾᔭᐃᒋᐊᕈᑎ ᓴᖅᑭᖅᑕᐅᔪᔪᖅ 
ᐅᐊᑦᑎᐊᕈᑲᓪᓚᐅᓕᖅᑐᖅ 2003? 2003ᒥ. ᑖᓐᓇ 
ᐱᓕᕆᐊᔅᓴᓄᖅ ᐸᕐᓇᐅᑎᓯ ᓇᓗᓇᐃᖅᓯᓯᒪᒻᒪᑦ 
ᓄᓇᕗᒻᒥ ᐸᕐᓇᐅᑎᕐᔪᐊᖑᔪᖅ ᐱᔭᕇᖅᑕᐅᓯᒪᖏᒻᒪᑦ 
ᓱᓕᒎᖅ ᐅᓪᓗᒥᐅᓕᖅᑐᕐᓕ ᖃᓄᐃᓕᖓᓕᖅᑲ? 
ᑖᓐᓇ ᓄᑖᖅ ᐊᐅᓚᔾᔭᐃᒋᐊᕈᑎᔅᓴᖅ ᐊᒻᒪ 

ᓱᒻᒪᑦ ᐊᑯᓂᐊᓗᒃ ᓄᑖᕈᕆᐊᖅᑎᑕᐅᒐᓱᓕᖃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᖅᑯᑎᒋᓗᑎᑦ ᑐᖏᓕᒻᒪ 
ᑐᖏᓕᓐᓄᑦ ᐅᓪᓗᕆᐊᒧᑦ ᑭᐅᔭᐅᖁᔭᕋᓗᐊᕋ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐊᓐᓴᓐ. 
 
ᕼᐊᓐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ ᐊᐱᕆᒐᕕᑦ. ᑖᓐᓇ ᐊᐅᓚᔾᔭᐃᒋᐊᕈᑏᓛᒃ 
ᐊᑯᓂᐅᓗᐊᖅᑐᐊᓘᓕᖅᑐᖅ ᐊᖏᖃᑎᒋᒋᒃᑭᑦ 
ᐊᑕᐅᓯᐅᖏᑦᑐᒥᒃ ᐱᔾᔪᑎᖃᕐᒥᖕᒪᑦ 
ᑭᖑᕙᕈᑎᒋᓯᒪᔭᖏᓐᓂᒃ. ᐃᓚᖓᓪᓗ, 
ᑎᒃᑯᐊᖅᑐᐃᒍᒪᖏᒃᑲᓗᐊᖅᑐᖓᐃᓛᒃ ᑭᓯᐊᓂ 
ᐊᐅᓚᑦᑎᖃᑕᐃᓐᓇᐊᒐᑦᑕ ᓄᓇᕗᒥ ᒪᑭᒪᐅᑎᓂᒃ. 
ᑖᒃᑯᐊ ᐱᓕᕆᕕᕗᑦ ᐅᑕᖅᑭᓚᐅᕐᖓᑕ 
ᓴᓇᔭᐅᓂᐊᖅᑐᒥᒃ ᐊᐅᓚᔾᔭᐃᒋᐊᕈᑎᒥᒃ ᓄᓇᕗᒥ 
ᐱᕙᓪᓕᐊᔪᓕᕆᓂᕐᒧᑦ ᑲᑎᒪᔪᖃᓚᐅᖅᑎᓪᓗᒍ. 
ᑕᐃᒃᑯᐊ ᐋᖅᑭᑦᑎᕆᓲᖑᖕᒪᑕ ᐅᕙᒍᑦ 
ᒪᓕᓐᓂᐊᖅᑕᖏᓐᓂᒃ. 
 
ᑖᓐᓇ ᑭᖑᕙᖅᓯᒪᔪᖅ ᖃᐅᔾᔨᐊᓪᓚᒃᑲᑦᑕᓕ ᑖᓐᓇ 
ᓴᖅᑭᑦᑕᐅᑎᒋᔾᔮᕙᓪᓚᐃᒍᓐᓃᕐᖓᑦ 
ᐊᐅᓚᔾᔭᐃᒋᐊᕈᑎᔅᓴᖅ. ᑕᐃᒪᓕ ᐋᖅᑮᓕᓚᐅᖅᑐᒍᑦ 
ᓇᒻᒥᓂᖅ ᐅᕙᒍᑦ ᐱᒋᖔᕐᓂᐊᖅᑕᖓᓂᒃ ᓄᓇᕗᑦ 
ᒐᕙᒪᒃᑯᓐᓂ ᓴᖅᑮᒐᓱᒋᐊᓕᓚᐅᖅᑐᒍᑦ 
ᓱᒍᓐᓇᕐᒪᖔᑦᑕ ᖃᓄᖅ ᐋᖅᑭᑦᑎᕆᒍᓐᓇᕿᑕ 
ᐃᑲᔪᕐᓂᐊᕐᓗᑕ ᐱᕙᓪᓕᐊᔪᓕᕆᓂᕐᒧᑦ 
ᓱᓕᕆᓂᐅᒍᒪᔪᓂᒃ ᒐᕙᒪᒃᑯᑦ ᐱᓕᕆᕕᓕᒫᖏᓐᓂᒃ 
ᑲᑐᔾᔨᑦᑎᐊᕐᓂᖅᓴᐅᒐᔭᕐᖓᑕ. 
ᓇᓗᓇᐃᖅᓱᐃᑦᑎᐊᕐᓗᑎᒃᓗ ᖃᓄᖅ 
ᓯᕗᒧᐊᕆᐊᕈᓐᓇᕐᒪᖔᑕ. 

ᑖᔅᓱᒪ ᑐᕌᖓᓂᖓ ᐊᓯᔾᔨᒐᓛᓚᐅᖅᓯᒪᒻᒪᑦ ᑕᕝᕙᓂ 
ᑎᑎᕋᕆᐊᕐᖓᐅᑎᑦᑎᑦᑎᓐᓂ ᐃᓕᐅᖃᐅᖃᑦᑕᖅᑐᒍᑦ 
ᓄᓇᓕᓐᓂ ᑐᓴᖅᓯᒪᔭᑦᑎᓐᓂ. ᓄᓇᓕᓐᓂ 
ᖃᐅᔨᒋᐊᓚᐅᖅᓯᒪᒐᑦᑕ ᖃᓄᖅ ᑕᒪᓐᓇ 
ᐱᖁᔭᐅᒻᒪᖔᖅ ᓄᓇᓕᓐᓂ ᑐᓴᖅᓯᒪᔭᕗᑦ ᒪᓕᑦᑐᒋᑦ 
ᑎᑎᕋᖅᓯᒪᔭᕗᑦ, ᐊᑐᕐᓂᐊᕋᑦᑎᒍᑦ 
ᐋᖅᑭᑎᑦᑎᑦᑎᐊᕐᓂᖅᓴᐅᒐᓱᑦᑎᓪᓗᑕ ᐅᕙᑦᑎᓐᓂᒃ 
ᐱᓕᕆᕕᖓᓂ ᐱᕙᓪᓕᐊᔪᓕᕆᓂᖅ ᑕᖅᑲᐅᖓ 
ᓴᖅᑭᔮᖅᑎᒋᐊᕐᓂᖅᓴᕆᒐᓱᐊᖅᑐᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕ ᐅᖃᐅᔾᔨᒍᓐᓇᖃ ᑭᒃᑯᑦ ᑕᐃᒪ 
ᑲᑐᔾᔨᖃᑎᒋᔭᐅᓕᖃᑦ ᓄᓇᓕᓐᓂ ᑕᐃᒍᐃᕋᑖᕋᕕᑦ 
ᓇᓕᐊᑦ ᓄᓇᓖᑦ? ᖃᓄᕐᓗ ᑖᒃᑯᐊ 
ᐱᕙᓪᓕᐊᔪᓕᕆᓂᕐᒧᑦ ᑲᑎᒪᔨᑦ ᐱᖃᑕᐅᖃᑦᑕᖃᑦ? 
ᐱᖃᑕᐅᑉᐸᑕ ᓱᓖᓛᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᒫᓐᓇ ᒐᕙᒪᒃᑯᓐᓄᑦ 
ᑕᒪᓐᓇ ᐱᒋᐊᖅᑎᑕᐅᓯᒪᒻᒪᑦ ᓯᕗᓕᐊᖅᑕᐅᓪᓗᓂ 
ᑕᐃᒃᑯᐊ ᓄᓇᓖᑦ ᐱᖃᑕᐅᓂᖃᓚᐅᖅᑑᒍᓗᐊᑦ 
ᐃᖅᑲᓇᐃᔭᖅᑎᕗᑦ ᓄᓇᓕᓕᒫᑦᑎᐊᓄᑦ 
ᐳᓛᕆᐊᖅᑎᔪᒐᑦᑎᒍᑦ ᕿᒥᕐᕈᓪᓗᑎᒃ 
ᑎᑎᕋᕆᐊᕐᖓᐅᑎᖏᓐᓂᒃ, ᑕᐃᒃᑯᐊ ᕼᐊᒪᓚᐃᑦ 
ᐱᕙᓪᓕᐊᔪᓕᕆᔨᒃᑯᑦ ᓄᓇᓖᑦ ᐱᕙᓪᓕᐊᔪᓕᕆᔨᖏᑦ 
ᐊᒻᒪᑦᑕᐅᖅ ᐃᓄᐃᑦ ᐊᐅᓚᑦᑎᖃᑕᐅᓲᑦ 
ᐱᖃᑕᐅᑎᑕᐅᓚᐅᖅᑐᑦ. ᑕᐃᒃᑯᐊ 
ᖃᐅᔨᒋᐊᕐᕕᒋᔪᒪᓪᓚᕆᓚᐅᕋᑦᑎᒍᑦ ᖃᓄᖅ 
ᐃᓱᒪᖃᕐᒪᖔᑕ. ᐅᓇ ᑎᑎᕋᕆᐊᕐᖓᐅᑎᖓ 
ᑎᓴᒪᒋᓕᕐᖓᒍ. ᐅᕙᒍᓪᓕ ᓇᒻᒥᓂᖅ 
ᐱᓕᕆᕕᖓᓃᑦᑐᖅ. ᐃᓛᒃ ᐅᕙᒍᑦ ᓇᒻᒥᓂᖅ 
ᒐᕙᒪᑦᑎᓐᓃᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᒥᔅ ᐊᕐᓇᒃᑲᖅ.   
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕ ᐅᖃᐅᔾᔨᒍᓐᓇᖃ ᖃᓄᖅ ᑖᓐᓇ ᓄᑖᖅ  
ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᐊᐅᓚᔾᔭᐃᒋᐊᕈᑎ 
ᐊᔾᔨᖃᔾᔮᖏᓚᖅ ᑕᐃᔅᓱᒥᖓ ᐊᓂᒍᓚᐅᖅᑐᒥᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  ᒥᓂᔅᑕ 
ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᓕᒐᓕᐅᖅᑏᑦ ᐅᕙᓂ 
ᖁᔭᓕᒍᒪᔭᒃᑲ ᑖᔅᓱᒥᖓ ᐅᖃᐅᓯᖃᖃᑦᑕᕐᖓᑕ 
ᐃᖅᑲᓇᐃᔮᓂᒃ ᓴᖅᑮᒐᓱᐊᒍᒪᓪᓚᕆᓐᓂᐊᕋᑦᑕ ᑕᕝᕙ 
ᑖᓐᓇᓪᓚᕆᐅᓂᐊᖅᑐᖅ ᐊᔾᔨᒋᖏᔾᔪᑎᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ.   
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᐃᑭᐊᖅᓯᕕᓐᓂ ᖃᕋᓴᐅᔭᒃᑯᑦ 
ᐅᖃᐅᓯᖃᐃᓐᓇᖅᑐᐊᓘᕙᒻᒪᑦ ᑕᖅᑲᒃᑯᐊ 
ᓱᒃᑲᐃᓐᓂᖓᓂᒃ ᐊᒻᒪᓗᑦᑕᐅᖅ ᑮᓇᐅᔭᓂᒃ 
ᐊᑐᐃᓐᓇᕈᐃᖃᑦᑕᖅᑐᓂᒃ ᓇᒻᒥᓂᖃᐅᑎᓄᑦ 
ᖃᕋᓴᐅᔭᒃᑯᓂᓛᒃ. ᑕᐃᑲᓂ 2018-19ᒥ 
ᑮᓇᐅᔭᖅᑐᕈᑎᔅᓴᓯ ᐃᓚᖃᓚᐅᕐᖓᑕ $300,000-ᓂ 
ᐊᑐᐃᓐᓇᔅᓴᓂᒃ ᓄᓇᕗᒻᒥ ᐃᑭᐊᖅᓯᕕᓐᓂ 
ᓴᖅᑭᔮᖅᑎᑦᑎᒍᑎᔅᓴᓂᑦ. ᖃᓄᖅ ᑖᒃᑯᐊ ᑮᓇᐅᔭᑦ 
ᐊᑐᖅᑕᐅᓯᒪᓕᖃᑦ ᐅᓪᓗᒥᒧᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᑐᓵᔩᑦ 
ᐃᖅᑲᒋᒋᐊᕐᔫᒥᖃᑦᑕᕐᓗᒋᑦ. 
ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪ ᖁᔭᓐᓇᒦᒃ 
ᐊᐱᕆᖕᒪᑦ. ᑖᔅᓱᒧᖓ ᑮᓇᐅᔭᓕᕆᔾᔪᑏᑦ 
ᐊᕐᕌᒍᖓᓄᑦ ᑮᓇᐅᔭᐃᓚᐅᖅᓯᒪᖏᑦᑐᒍᑦ

 ᓱᓕ ᑕᕝᕙᓂ ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ. 
ᑖᔅᓱᒧᖓ ᑐᕌᖓᔪᓂᒃ ᖃᕋᓴᐅᔭᑦ ᓴᖅᑭᔮᕈᑎᖏᓐᓂ 
ᐃᑭᐊᖅᓯᕖᑦ ᓴᖅᑭᔮᕈᑎᖏᓐᓄᑦ 
ᑐᓂᕐᕈᑎᒋᓲᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ.   
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᑎᕆᐊᑲᐃᓐᓇᖑᓱᒃᑲᒪ ᑐᓚᑦᑕᕐᕕᑦᑎᓐᓄᑦ. ᑖᓐᓇ 
ᐊᓯᐊᓂᖔᖅ ᐊᐱᕆᓗᖓ. ᐱᓕᕆᐊᔅᓴᓐᓄᑦ 
ᐸᕐᓇᐅᑎᓯ 2019-2022ᒧᑦ ᒪᒃᐱᒐᖅ 239 
ᐃᖅᑲᓇᐃᔭᖅᑎᖏᑦ ᓇᑭᓐᖓᔭᐅᒻᒪᖔᑕ 
ᕿᒥᕐᕈᖕᒪᑕᒎᖅ ᑐᓚᑦᑕᕐᕕᓕᕆᑎᓪᓗᒋᑦ ᐃᖃᓗᓐᓂ 
ᒥᑦᑎᒪᑕᓕᒻᒥᓗ. ᐊᒻᒪ ᐃᓕᓐᓂᐊᖅᑎᑕᐅᔭᕆᐊᓕᓐᓂ 
ᐅᖃᕐᕕᐅᓯᒪᔪᐃᑦ ᑕᐃᒃᑯᐊ ᑲᓐᑐᕌᒃᓯᓯᒪᔪᑦ. ᑖᒃᑯᐊᓕ 
ᑲᓐᑐᕌᒃᑖᖅᓯᒪᔪᐃᑦ ᖃᓄᖅ ᐊᓐᖑᑎᓯᒪᕙᑦ ᐃᓄᓐᓂ 
ᐃᖅᑲᓇᐃᔭᖅᑎᒋᐊᓕᖏᓐᓂᑦ ᐊᒻᒪᑦᑕᐅᖅ 
ᖃᓄᐃᑦᑐᓂᒃ ᐃᓕᓐᓂᐊᕋᔅᓴᓂᖅ ᓴᖅᑮᓯᒪᕙᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓇ ᑲᔪᓯᒻᒪᑦ ᓱᓖᓛᒃ 
ᐱᔭᕇᖅᓯᒪᖏᒻᒪᑦ ᐊᑭᑐᔪᖅᑐᖅᑐᖅ 
ᕿᒥᕐᕈᖃᑦᑕᖅᑕᕗᑦ ᐃ, ᕿᒥᕐᕈᖃᑦᑕᖅᑕᕗᓄᓇ. 
ᓴᑉᑕᒻᒪ ᐃᓱᐊ, ᓴᑉᑕᒻᒪ 2018 ᐃᓱᐊᓂ 
ᒥᑦᑎᒪᑕᓕᒻᒥ ᑮᓇᐅᔾᔭᓵᖏᑦ, ᐃᓄᐃᑦ 
ᑮᓐᓇᐃᔾᔭᔅᓴᔪᒥᓃᑦ ᑕᒫᓂ 19 ᐳᓴᖑᔪᒥᓃᑦ 15 
ᐳᓴ-ᓂᒃ ᐃᖅᑲᓇᐃᔭᖅᑎᑦᑎᒋᐊᖃᖅᑎᓪᓗᒋᑦ. 
ᐃᖃᓗᓐᓂᓕ ᐱᓕᕆᓂᐅᔪᖅ ᑐᓚᑦᑕᕐᕕᓕᕆᓂᖅ 
ᑕᐃᒃᑯᐊ 15 ᐳᓴᓂᒃ ᐃᓄᓐᓂᒃ 
ᐃᖅᑲᓇᐃᔭᖅᑎᑦᑎᒋᐊᖃᓚᐅᖅᑐᑦ ᒫᓐᓇ 11 
ᐳᓴᒦᑦᑐᖅ. ᑖᓐᓇ ᓱᓖᓛᒃ ᐱᔭᕇᖅᓯᒪᖏᒻᒪᑦ 
ᖃᐅᔨᒪᖁᔨᑐᐃᓐᓇᖅᑐᖓ 
ᕿᒥᕐᕈᐊᖏᓐᓇᖃᑦᑕᖑᓱᑦᑕᕗᑦ ᐱᕙᓪᓕᐊᑎᓪᓗᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ.   
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊ ᐊᖏᕈᑎᒋᓚᐅᖅᑕᑎᑦ 
ᐊᖑᒻᒥᑕᖏᑦᑕᕌᖓᑕ ᖄᒃᑲᓐᓂᐊᒍᑦ 
ᐊᑭᓖᑎᑕᐅᖃᑦᑕᕐᒪᑕ 

ᖃᓄᖅ ᑕᐃᒪ ᐃᖅᑲᓇᐃᔭᖃᑎᒋᓂᐊᖅᐱᓯᐅᒃ 
ᑕᐃᓐᓇ ᑲᓐᑐᕌᒃᑎ? ᐊᒻᒪᓗ ᖃᓄᖅ 
ᐃᓚᐅᓂᖃᖃᑦᑕᖅᐱᓯ ᑕᐃᒪᐃᑦᑐᓂᒃ ᓈᓴᐅᑎᓂᒃ 
ᐊᖑᑎᖏᑦᑐᓂᒃ ᐱᑕᖃᕌᖓᑦ ᓲᕐᓗ ᑲᓐᑐᕌᒃ 
ᐊᑐᕐᓂᓕᒫᖓᓂ ᐅᕝᕙᓘᓐᓃᑦ ᑕᒪᓐᓇ 
ᓇᐅᑦᑎᖅᓱᕋᔭᖅᐱᓯᐅᒃ ᑕᖅᑭᑕᒫᑦ ᐊᕝᕙᓘᓐᓃᑦ 
ᑕᖅᑭᑦ ᖃᔅᓯᑦ ᐊᓂᒍᕌᖓᑕ, ᖃᓄᐃᓕᐅᖃᑦᑕᖅᐱᓯ 
ᐊᓐᖑᑎᓯᒪᔪᖃᕈᓐᓃᕌᖓᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᐊᑭᑐᔪᖅᑐᕈᑏᑦ 
ᐱᓪᓗᒋᑦ ᓇᐅᑦᑎᖅᓱᖅᑕᐅᑦᑎᐊᖃᑦᑕᖅᑐᑦ ᓄᓇᕗᒥ 
ᓇᖕᒥᓂᖃᖅᑐᓄᑦ ᐱᓕᕆᕝᕖᑦ ᑕᐃᒃᑯᐊ 
ᓇᐅᑦᑎᖅᓱᖅᑎᒋᖃᑦᑕᖅᑕᕗᑦ 
ᐅᖃᖃᑎᖃᐃᓐᓇᖅᐸᒃᖢᑎᒡᓗ ᑲᒻᐸᓂᐅᔪᓂᒃ 
ᓇᓗᓇᐃᔭᐃᓲᖑᓪᓗᑎᒃᓗ ᖃᔅᓯᐅᖕᒪᖔᑦ ᑕᐃᒃᑯᐊ 
ᖄᒃᑲᓐᓂᐊᒍᑦ ᐊᑭᓕᐅᑕᐅᓇᔭᖅᑐᑦ.  
 
ᐱᓕᕆᐊᖏᑦᑕᐅᖅ ᑲᒪᔨᖃᖃᑦᑕᕐᒥᔪᑦ ᑖᒃᑯᓇᖓᑦ 
ᑖᒃᑯᐊ ᖃᐅᔨᓴᖃᑕᐅᖃᑦᑕᕐᒥᔪᑦ. ᐊᒻᒪᓗ 
ᓇᓗᓇᐃᖅᓯᔪᒪᑐᐃᓐᓇᖅᑐᖓ ᒪᓕᒐᓕᐅᖅᑎᓄᑦ 
ᑖᒃᑯᐊ ᓄᓇᕗᒥ ᓇᖕᒥᓂᖃᖅᑐᓄᑦ ᐱᓕᕆᕕᐊ 
ᓇᐅᑦᑎᖅᓱᕌᖓᑦᑕ ᑮᓐᓇᐅᔾᔭᒃᓵᕆᔭᐅᔪᑦ 
ᑎᑎᖃᖁᑎᖏᓐᓂᒃ ᐱᖃᑦᑕᖅᑐᑦ ᖃᐅᔨᒪᓂᐊᕐᒪᑕ 
ᓇᓕᐊᒃ ᐃᓅᖕᒪᖔᖏᑦ ᓇᓕᐊᒡᓗ ᐃᓅᖏᒻᒪᖐᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ 
ᐊᑭᑐᔪᖅᑐᕈᑎᓂᒃ ᐱᓕᕆᓇᓱᒃᑐᒍᑦ ᐊᐅᓚᔾᔪᑏᓪᓗ 
ᒪᑭᒪᐅᑏᓪᓘᑯᐊ ᐅᖃᐅᓯᕆᒐᑦᑎᒍᑦ 
ᐱᕙᓪᓕᐊᔪᓕᕆᔨᒃᑯᓐᓄᖕᒪᑦ ᐊᒻᒪᓗ 
ᓇᐅᑦᑎᖅᓱᖅᑎᒋᔭᐅᖕᒪᑦ ᑖᒃᑯᓂᖓ ᑳᓐᑐᕌᒃᓂᒃ 
ᐱᕕᖃᖅᑎᓐᓂᐊᖅᑕᒋᑦ. ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᓯᖃᖅᑐᖓᓕ ᐃᖅᑲᓇᐃᔭᖅᑐᓕᕆᓂᕐᒥᑦ  
ᐊᒻᒪᓗ ᓄᓇᕘᒥ ᓇᖕᒥᓂᖃᖅᑐᓄᑦ ᐱᓕᕆᕝᕖᑦ 

ᐊᐱᖅᑯᑎᒋᔪᓐᓇᖅᑕᒃᑲ.  
 
ᑖᒃᑯᐊ ᐱᓕᕆᕝᕕᓖᑦ ᑲᓐᑐᕌᒃᑎᒥᑦ 
ᐃᖅᑲᓇᐃᔭᖃᑎᖃᖅᑎᓪᓗᒋᑦ ᐊᑦᑎᖕᓂᖅᓴᐅᕙᑦ, 
ᐊᑦᑎᖕᓂᖅᓴᐅᔪᑦ ᓈᓴᐅᑎᖏᑦ ᐊᒻᒪᓗ ᓄᓇᕗᒥ 
ᓇᖕᒥᓂᖃᖅᑎᓄᑦ ᐃᑲᔫᑏᑦ ᐱᓕᕆᕝᕕᐊ ᑖᒃᑯᐊ 
ᑎᑎᕋᕐᕕᐊ ᑲᓐᑐᕌᒃᑎᒥᒃ ᑲᑎᒪᖃᑎᖃᖦᖤᖅᐳᑦ 
ᐊᒻᒪᓗ ᑖᒃᑯᐊᖑᓪᓗᓯ ᐱᓕᕆᐊᖑᔪᑦ 
ᐅᓄᖅᑐᐊᓗᖕᒪᑕ ᖃᓄᖅ ᑕᐃᒪ ᐊᑭᓖᑎᑕᐅᕙᑦ ᓱᓕ 
ᑲᓐᑐᕌᒃᑎ ᑕᐃᒪᐃᑦᑐᒥᒃ ᐊᑐᕋᓗᐊᖅᑎᓪᓗᒍ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐃ ᓄᓇᕗᒥ 
ᓇᖕᒥᓂᖃᖅᑐᓄᑦ ᐃᑲᔫᑏᑦ ᐱᓕᕆᕝᕕᐊ 
ᐃᖅᑲᓇᐃᔭᖃᑎᖃᕈᓐᓇᖅᑐᖅ ᑲᓐᑐᕌᒃᑎᒥᒃ ᐊᒻᒪᓗ 
ᑖᓐᓇ ᑲᓐᑐᕌᒃ ᐊᑎᓕᐅᖅᑕᐅᖕᒪᑦ ᐊᖏᕈᑎᒋᔭᖏᑦ 
ᐃ, ᑕᐃᒪ ᐊᑎᕆᐊᖃᓕᖅᐸᖏᑦ ᑲᓐᑐᕌᒡᓗ ᑭᓱᓂᒃ 
ᓇᓗᓇᐃᖅᓯᔭᕆᐊᖃᖅᖢᓂ ᑐᖓᐅᑦᑎᖕᒪᖔᑦ 
ᐅᖓᑕᐅᔾᔨᖕᒪᖔᓪᓘᓐᓃᑦ ᐃᓗᓕᖏᓐᓂᒃ. ᑖᒃᑯᐊ 
ᑕᐃᒪᐃᑦᑐᕈᔪᐃᑦ ᓇᐅᑦᑎᖅᓱᖃᑦᑕᖅᑕᕗᑦ 
ᐱᓕᕆᐊᕆᓪᓗᑎᒍᓗ ᖃᓄᑭᐊᖅ 
ᐊᓯᔾᔨᖅᑕᐅᖃᑦᑕᖏᑦᑐᑦ ᐊᑎᓕᐅᖅᑕᐅᑐᐊᕋᒥᒃ 
ᒪᓕᒃᓗᒋᑦ ᑭᓯᐊᓂᐅᓲᖑᔪᑦ ᐅᑯᐊ ᓄᓇᕗᒥ 
ᓇᖕᒥᓂᖃᖅᑐᓂᒃ ᐃᑲᔫᑎᑦ ᑎᑎᕋᕐᕕᖏᑦ 
ᓇᓗᓇᐃᖅᓯᓲᑦ ᐊᖏᖅᓯᒪᔭᒥᓂᒃ ᐊᓐᖑᑎᓯᒪᖕᒪᖔᑦ 
ᐅᕝᕙᓘᓐᓃᑦ ᑐᖓᐅᑦᑎᓯᒪᖕᒪᖔᖏᑦ. 
 
ᐊᒻᒪᓗ ᖁᔭᓐᓇᒦᖅᖢᒍ ᒪᓕᒐᓕᐅᖅᑎ 
ᐱᓕᕆᑦᑎᐊᖅᑐᐊᓘᖃᑦᑕᕐᒪᑕᐅᑯᐊ ᓄᓇᕘᒥ 
ᓇᖕᒥᓂᖃᖅᑐᓄᑦ ᐃᑲᔫᑏᑦ ᐱᓕᕆᕝᕕᐊ 
ᐃᖅᑲᓇᐃᔭᖃᑎᖃᑦᑎᐊᖃᑦᑕᖅᖢᑎᒡᓗ 
ᐃᓄᓕᕆᔨᒃᑯᓐᓂᑦ ᐊᒻᒪᓗ 
ᐅᖃᓪᓚᖃᑎᒌᑦᑎᐊᖃᑦᑕᖅᖢᑎᒃ ᓄᓇᓕᖕᓂ 
ᒐᕙᒪᒃᑯᓐᓂᒃ ᐱᔨᑦᑎᖅᑏᑦ ᐃᓄᓕᕆᔨᒃᑯᓪᓗ 

ᖃᓄᖅᑑᕈᑎᒋᖃᑦᑕᕋᑦᑎᒍᑦ ᖃᓄᒃᑲᓐᓂᖅ ᐃᓄᖕᓂᒃ  
ᐅᓄᒃᑲᓐᓂᖅᑐᓂᒃ ᐃᖅᑲᓇᐃᔭᖅᑎᑦᑎᔪᓐᓇᕐᒪᖔᑦᑕ. 
ᐃᓄᓕᕆᔨᒃᑯᓪᓗ ᐃᓕᓐᓂᐊᓯᓐᓈᑦ 
ᐃᖅᑲᓇᐃᔭᖅᑎᖃᖅᑐᓂᒃ ᑲᒪᔨᐅᖃᑦᑕᖅᑐᑦ ᐊᒻᒪᓗ 
ᑲᓐᑐᕌᒃᑎᕗᑦ ᑖᓐᓇ ᓇᓗᓇᐃᖅᓯᖃᑦᑕᖅᖢᓂ.  
 
ᐅᕝᕙᓘᓐᓃᑦ ᐅᓄᓗᐊᖅᑐᓂᒃ ᐱᓕᕆᐊᖃᕐᓂᕐᒥᓄᑦ 
ᐃᖢᕐᕆᔮᖏᓕᕈᑎᖃᑦᑕᖅᑕᖏᑦ ᑖᒃᑯᐊ 
ᐊᖅᑯᑎᒋᓪᓗᒍ ᑕᒪᒃᑯᐊ ᐱᓕᕆᐊᕆᕙᒃᑕᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ.   
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᓴᑉᑕᒻᒪ ᐊᔾᔨᒋᖏᑦᑎᐊᒻᒪᕆᒃᑕᖓᓄᑦ ᓴᑉᑕᒻᒪ 
22, 2066-ᖑᑎᓪᓗᒍ ᓄᓇᕗᑦ ᒐᕙᒪᒃᑯᑦ 
ᓇᓗᓇᐃᖅᓯᓚᐅᖅᓯᒪᔪᑦ ᑖᒃᑯᐊ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 
ᐳᓚᕋᑦᑐᓕᕆᔨᖏᑦ, ᐳᓚᕋᖅᑐᓕᕆᓂᕐᒥᑦ 
ᐱᔭᒃᓴᖅᑖᕐᓂᐊᕐᒪᑕᒎᖅ ᓂᐅᕐᕈᑎᖃᕋᓱᐊᕐᓂᕐᒧᑦ 
ᖃᐅᔨᓴᐃᓂᕐᒥᒃᓗ ᓲᕐᓗ ᐳᓛᖅᑎ ᖃᓄᖅ 
ᐱᐅᒃᓴᓚᐅᕐᒪᖔᑦ ᐊᐱᖅᓱᕐᓗᒋᑦ ᐊᒻᒪᓗ 
ᐳᓚᕋᖅᑐᓕᕆᓂᐅᑉ ᐃᓚᒋᔭᐅᔾᔪᑎᓕᑦ 
ᐃᑲᔪᖅᓱᖅᑕᐅᓗᑎᒃ.  
 
ᐊᒻᒪᓗ ᐱᓕᕆᕝᕕᔅᓯᓐᓂᒃ ᐳᓚᕋᖅᑐᓕᕆᕕᐅᑉ 
ᐃᓗᐊᓂ ᐃᖅᑲᓇᐃᔭᖅᑏᑦ ᐅᓄᕐᓂᖏᑦ, ᐃᓛᒃ 9-
ᖑᓚᐅᖅᑑᒍᓗᐊᑦ 19-ᖑᓕᖅᑐᑦ ᑕᒪᑐᒪᓂ 2017-
18 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᐅᓪᓗᒥᒧᑦ 
ᑎᑭᖦᖢᒍ ᖃᔅᓯᑦ ᑖᒃᑯᐊ ᐃᖅᑲᓇᐃᔮᑦ 
ᐃᓐᓄᒃᑕᐅᓯᒪᕙᑦ ᖃᐅᑕᒫᖅᓯᐅᑎᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᑯᐊ ᐅᕙᓃᑦᑐᒍᓗᐊᑦ  

ᕿᓂᕋᒃᑯ.  
 
ᑕᐃᒃᑯᐊ ᐃᖅᑲᓇᐃᔭᐃᓐᓇᔭᐃᓐᓇᖃᑦᑕᖅᑐᑦ 
ᖁᓕᐅᖦᖤᖅᐳᑦ ᖁᓖᑦ ᑖᒃᑯᐊ ᓈᓴᖅᑕᒃᑲ 
ᐃᖅᑲᓇᐃᔭᖅᑎᓪᓚᕇᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ.   
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᑎᔪᓐᓇᖅᐱᖔ ᑕᐃᒪᖓᓂᑦ ᑖᒃᑯᐊ 
ᓅᑕᐅᖕᒪᑕ ᓄᓇᕗᑦ ᐳᓚᕋᖅᑐᓕᕆᔨᒃᑯᑦ 
ᖃᓄᐃᑦᑐᓂᒃ ᐊᓯᔾᔨᖅᓯᒪᓂᕐᓂᒃ ᑕᑯᕕᓯ ᐱᐅᕙᑦ 
ᐱᐅᖏᑉᐸᑦ? ᓱᕐᕋᖏᑉᐸᑦ? ᐳᓚᕋᖅᑐᓕᕆᓂᖅ 
ᐱᔾᔪᑎᒋᓪᓗᒍ 
ᑮᓇᐅᔭᓕᐅᕋᓱᐊᕋᓱᐊᕈᑎᓪᓚᕆᐊᓘᒍᓐᓇᕐᒪᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒪᒃᐱᐊᓂ 
ᐱᓕᕆᐊᖃᖅᑐᒍᓗᐊᖅ ᑭᓯᐊᓂ ᒥᓂᔅᑕ 
ᑭᐅᒍᐊᕐᓂᖅᐸᑦ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪᓗ ᖁᔭᓐᓇᒦᕐᔪᐊᖅ ᐃ 
ᐱᐅᔪᕐᔪᐊᕌᓗᒃ ᑕᐃᓐᓇ ᐃᖅᑲᓇᐃᔭᕐᕕᖓᑦ ᐊᒻᒪ 
ᑲᓇᑕᓕᒫᒥ ᐳᓚᕋᖅᑐᓕᕆᓂᕐᒧᑦ ᑐᑭᒧᐊᒍᑎ 
ᐱᒋᐊᖅᑕᐅᓯᒪᔪᑦ ᐊᕕᒃᑐᖅᓯᒪᔪᓂ ᐅᑭᐅᖅᑕᖅᑐᒥᐅᑦ 
ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓂ ᑲᓇᑕᐅᑉ 
ᒐᕙᒪᒃᑯᖏᑦ ᐱᒋᐊᖅᑎᑦᑎᓚᐅᖅᑐᑦ 
ᑐᑭᒧᐊᒍᑎᒥᖕᓂᒃ ᑕᒫᓂ ᓄᓇᕗᒥ 
ᓇᓗᓇᐃᖅᓯᓚᐅᖅᑎᓪᓗᒋᑦ ᑲᖏᖅᖠᓂᕐᒥ. 
 
ᒐᕙᒪᒃᑯᕗᑦ ᖁᕕᐊᓱᒃᑐᒍᑦ, ᐊᒻᒪᓗ ᒥᓂᔅᑕᐃᑦ 
ᐅᖃᐅᓯᖏᑦᑎᒍᑦ ᐅᖃᐅᓯᕆᓛᖅᖢᒋᑦ ᐅᓪᓗᓂ 
ᐊᒡᒋᖅᑐᓂᒃ ᐱᕕᖃᕈᑦᑖ. ᐱᔾᔪᑎᖃᕐᓂᐊᖅᑐᖅ 
ᐳᓚᕋᖅᑐᓕᕆᓂᕐᒥᑦ ᐱᔾᔪᑎᖃᕐᓗᑎᒃ 
ᑲᑎᒪᕐᔪᐊᕐᓂᐊᕐᒪᑕ ᐅᐱᕐᖔᖅ

ᐱᒋᐊᖅᑎᓪᓗᒍ ᑕᒪᓐᓇ ᐱᒋᐊᕈᑎᒋᓂᐊᖅᑕᕗᑦ 
ᑐᑭᒧᐊᒍᑎᕈᑎᑖᓵᑦᑎᓐᓂᒃ ᐊᒻᒪ 
ᖃᐅᔨᓴᐃᓂᕆᓂᐊᖅᑕᕗᑦ ᑕᕝᕙᖓᑦ ᐱᒋᐊᕐᓗᒍ. 
 
ᑕᐃᒪᖓᓂᑦ 2016-ᖑᓚᐅᖅᓯᒪᔪᒥ ᐅᓪᓗᒥᒧᑦ 
ᑎᑭᖢᒍ ᐊᒻᒪᓗ ᑖᓐᓇ ᐱᓕᕆᐊᖅᑖᕆᒐᒃᑯ 
ᐃᖅᑲᓇᐃᔭᖅᑎᕗᑦ ᐅᓂᒃᑲᖅᑕᖏᑦ 
ᑐᓴᕈᒥᓇᖃᑦᑕᓚᐅᖅᑐᑦ. ᒫᓐᓇᕈᓘᓚᐅᖅᑐᕐᓗ 
ᓇᓗᓇᐃᖅᓯᔪᖃᓚᐅᕐᒥᔪᖅ ᐱᓯᓂᓰᑦ ᑕᐃᒃᑯᐊ 
ᐃᓕᓴᕆᔭᐅᔾᔪᑎᑖᖃᑦᑕᖅᓯᒪᖕᒪᑕ ᐃᖅᑲᓇᐃᔭᖅᑏᑦ 
ᐊᒻᒪᓗ ᒪᓕᒐᓕᐅᖅᑏᑦ ᐃᖅᑲᓇᐃᔭᖅᑎᖏᑦ ᓄᓇᕗᒥ 
ᐳᓚᕋᖃᑦᑕᕐᒪᑕ ᖁᔭᓐᓇᒦᕈᒪᔭᒃᑲ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ.ᒃ 
ᐳᓚᕋᖅᑐᓕᕆᓂᕐᒧᖅ ᐅᓇ ᒪᒃᐱᖅᑐᒐᖅ K-5-ᒦᒻᒪᑦ 
ᐱᕙᓪᓕᐊᔪᓕᕆᔨᒃᑯᑦ ᐃᓗᐊᓂ K-4-ᒦᑦᑐᒍᑦ ᓱᓕ. 
ᑮᓇᐅᔭᑦ ᐊᐅᓚᑕᐅᓂᖏᑦ. ᒥᔅᑕ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᒃᑯᑦ 
ᒥᓂᔅᑕ ᐃᖅᑲᓇᐃᔭᖅᑎᑎᓪᓗ.  
 
ᐆᒥᖓ ᐱᒋᐊᕈᑎᖃᖅᑳᕐᓗᖓ (ᑐᓵᔨᑎᒍᑦ) 2019-
2020 ᐱᓕᕆᐊᕆᓂᐊᖅᑕᖏᓐᓄᑦ $3.358 ᒥᓕᐊᓐ 
ᐃᓗᓕᖃᖃᓯᐅᔾᔨᖕᒪᑦ ᐊᐅᓚᔾᔪᑕᐅᓂᐊᖅᑐᑦ 
ᓄᓇᕗᑦᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ ᐊᒻᒪᓗ 
$700,000 ᐊᑐᖅᑐᐊᕐᕕᖕᒧᑦ. ᑖᒃᑯᐊ ᒪᕐᕉᒃ 
ᑯᐊᐳᕇᓵᒃ 2019-2020-ᒥ ᖃᓄᐃᑦᑐᓂᒃ 
ᑎᓕᐅᕈᑎᓂᒃ ᑎᑎᖃᖅᑖᖅᓯᒪᕙᑦ ᐊᒻᒪᓗ ᓄᓇᕗᒻᒥ 
ᑐᓐᖓᕕᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᔅᓯᕙᐅᑖᖅ. ᑕᐃᒃᑯᐊ ᑎᑎᖃᐃᑦ ᐊᕐᕌᒍᑕᒫᑦ 
ᐊᑎᓕᐅᖃᑦᑕᖅᑕᕗᑦ ᒫᓐᓇᕋᑖᑦᑎᐊᖅ 
ᐊᑎᓕᐅᓚᐅᖅᓱᒋᑦ ᑭᓯᐊᓂ ᓂᕆᐅᖃᐅᖏᓐᓇᒪ 
ᑖᒃᑯᐊ ᐃᓗᓕᑯᓗᖏᓐᓂᒃ 
ᐊᐱᖅᓱᖅᑕᐅᓂᐊᕐᓇᓱᒋᓪᓗᖓ ᓇᔅᓴᖃᐅᖏᓐᓇᒃᑭᑦ 
ᐊᒻᒪᓗ ᓂᕆᐅᒋᑦᑎᐊᖅᑕᕋ ᑖᒃᑯᐊ ᐊᕐᕌᒍᑕᒫᑦ  
ᑕᕝᕗᖓ ᐃᒡᓗᕐᔪᐊᒨᖅᑕᐅᖃᑦᑕᕐᒪᑕ ᑎᑎᖃᐃᑦ 
ᑕᐃᑲᓂ ᐅᑕᖅᑭᐅᕈᔪᒃᑲᒃᑭᑦ ᓴᖅᑭᑕᐅᓛᕐᓂᖏᓐᓂᒃ 
ᒫᓐᓇ ᐃᓗᓕᖏᓐᓂᒃ ᐊ, ᒪᒥᐊᓇᐅᒐᓗᐊᖅ ᑖᔅᓱᒪᐅᑉ 
ᐊᐱᖅᑯᑕᐅᑉ ᐃᓗᑯᓗᖏᓐᓂᒃ 
ᐅᖃᐅᓯᖃᕈᓐᓇᖏᓯᒪᑲᐃᓐᓇᕋᒪ ᒫᓐᓇ ᑭᓯᐊᓂ 
ᐅᖃᕆᐊᑦᑎᐊᕈᒪᓪᓗᖓ ᑖᒃᑯᐊ ᒪᕐᕉᒃ ᐊᒃᓱᐊᓗᒃ 
ᐱᓕᕆᖃᑎᒋᑦᑎᐊᕋᑦᑎᒍᑦ ᑕᐃᒪᓐᓇᐃᑦᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᑐᑭᓯᑦᑎᐊᒃᑲᓐᓂᕈᒪᓐᓇᓛᖅᑐᖅ.  
 
ᑕᐃᒪ ᐅᓇ ᑕᑯᓐᖑᐊᕐᓗᒍ ᑖᒃᑯᐊ ᑕᐃᒪ ᒪᕐᕉᖕᒪᑕ 
ᑯᐊᐳᕇᓴᐅᔪᐃᑦ. ᑖᒃᑯᐊᖃᐃ ᐱᕙᓪᓕᐊᔪᓕᕆᔨᒃᑯᑦ 
ᑖᒃᑯᓂᖓ ᒪᕐᕉᖑᔪᓂᒃ ᐸᕐᓇᒃᓯᒪᕗᖃᐃ 
ᐅᕝᕙᓘᓐᓃᑦ ᐃᓱᒪᒃᓴᖅᓯᐅᖅᓯᒪᕗᑦ ᑖᒃᑯᐊ 
ᑯᐊᐳᕇᓴᐅᔪᑦ ᐊᑕᐅᓯᓐᖑᖅᑎᓪᓗᒋᑦ, ᑕᒪᓐᓇᓕᖃᐃ 
ᐃᓱᒪᒋᔭᐅᓯᒪᖏᓚᖅ ᐅᐊ, ᐃᓱᒪᒋᔭᐅᓯᒪᕙᓘᓐᓃᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᐅᓇᖃᐃ 
ᒪᓕᒐᓕᐅᖅᑎᐊᓐᓄᒃᐳᑦ ᑲᑎᒪᖃᑎᖃᖅᑎᓪᓗᒍ 
ᑐᓴᕋᓐᓈᖃᑦᑕᖅᓯᒪᒻᒪᑦ ᑖᔅᓱᒪᐅᑉ ᒥᔅᓵᓄᑦ 
ᐊᓕᐊᓇᐃ ᐊᐱᖅᑯᑎᒋᔭᐃᑦ. ᐊᒻᒪᓗ ᑖᒃᑯᐊ 
ᐅᖃᓪᓚᖃᑎᒋᓯᒪᓪᓗᒋᑦ ᑕᐃᒪᓐᓇ. ᖃᓄᖅ ᑕᐃᒪᓐᓇ 
ᐃᓱᒪᒋᒐᔭᕋᔅᓯᐅᑭᐊᖅ, ᑕᐃᒪᓐᓇᐃᑎᓪᓗᒍ 
ᒫᓐᓇᑲᐅᑎᒋ ᖃᓄᖅ ᐃᓱᒪᒋᔭᐅᒻᒪᑭᐊᖅ 
ᐅᖃᕈᓐᓇᕐᓇᖓ. ᑭᓯᐊᓂ ᐄ, ᑕᐅᑐᒃᑕᕗᑦ. ᐊᒻᒪᓗ 
ᑖᒃᑯᐊ ᐱᓕᕆᐊᖏᑦ ᐊᔾᔨᒌᖏᓗᐊᖅᐸᑕ ᑕᐃᒪᓐᓇ 
ᐊᔾᔨᖓᓂᒃ ᐱᓯᒪᐃᓐᓇᖅᑎᓐᓂᐊᖅᓱᑎᒍᑦ ᑭᓯᐊᓂ 
ᑖᒃᑯᐊ ᐱᓕᕆᖃᑎᒋᑦᑎᐊᕋᓱᑦᑕᒃᑲ 

ᒪᕐᕉᖑᔫᒃ ᑎᒦᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑕᐃᒪ 
ᐊᑕᐅᓯᓐᖑᕋᔭᕈᑎᒃ ᖃᓄᖅ ᖃᓄᑭᐊᖅ ᑕᐃᒪ 
ᑕᑯᒥᓇᕋᔭᖅᑐᖅ.  
 
ᐄ, ᐆᒧᖓᓕ ᐱᒋᐊᕐᓗᖓ ᑕᐃᒪ ᑖᒃᑯᐊ 
ᑮᓇᐅᔭᓕᕆᔨᒃᑯᓂᓛᒃ ᓴᖅᑭᓯᒪᔭᖏᓐᓂᒃ 2019-
2022-ᒧᑦ ᐊᑐᕈᒪᔭᖏᓐᓂᒃ ᓇᓗᓇᐃᖅᓯᒪᖕᒪᑦ 
ᑕᕝᕙᓂ ᒪᒃᐱᖅᑐᒐᕐᒥ 22. ᑖᒃᑯᐊ 
ᐱᓕᕆᖃᑎᖃᕈᒪᓪᓗᑎᒃ ᑖᒃᑯᓇᖓᑦ 
ᑯᐊᐳᕇᓴᖑᔪᓂᒃ ᖃᓄᕐᓕ ᑕᒪᓐᓇ ᐊᖏᕈᑎᐊ 
ᑕᕝᕙᓂ ᐱᓕᕆᑦᑎᐊᕋᓱᖕᓂᕐᒥ 
ᐋᖅᑭᐅᒪᑦᑎᐊᕋᓱᖕᒥᓂᓛᒃ ᐱᔪᒪᖕᒪᑕ ᑖᒃᑯᐊ, ᐃᓛᒃ, 
ᓄᓇᕗᑦ ᑯᐊᐳᕇᓴᒃᑯᑦ ᐊᒻᒪᓗ ᓄᓇᕗᑦ 
ᓇᖕᒥᓂᖃᖅᑎᓄᑦ ᑯᐊᐳᕇᓴᒃᑯᑦ. ᖃᓄᖅ ᑖᒃᑯᐊ 
ᐱᓕᕆᒃᑲᓐᓂᖅᓯᒪᕕᓯᐅᒃᓕ? ᑕᕝᕘᓇ ᑕᕝᕚᓯᑦ 
ᑐᑭᓯᔪᒪᓕᕐᒥᒐᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᒃᑯᐊ 
ᑮᓇᐅᔭᓕᕆᔨᒃᑯᑦ ᐱᓕᓪᓗᐊᖃᑦᑕᕐᒪᑕ ᑕᒪᒃᑯᓂᖓ 
ᑎᒥᖁᑎᑦᑎᓐᓂᒃ ᒐᕙᒪᒃᑯᑦ ᑎᒥᖁᑎᖓᓂᒃ ᑖᒃᑯᐊ 
ᒪᕐᕉᖑᔫᒃ ᐅᕙᖓ ᒥᓂᔅᑑᕕᒋᔭᓐᓃᑦᑐᑦ 
ᑕᐃᒪᓐᓇᑦᑕᐅᖅ ᐱᓕᕆᖃᑎᒌᔪᐃᓐᓇᐅᖃᑦᑕᕋᑦᑕ 
ᑖᒃᑯᐊ ᐊᔾᔨᒌᓂᑦ ᓲᕐᓗ ᐅᓂᒃᑳᓂᒃ 
ᓴᖅᑮᑎᑦᑎᑦᔫᒥᖃᑦᑕᕐᓗᑎᒃ ᐊᒻᒪᓗ ᐊᔾᔨᒌᓂᑦ ᐊ, 
ᖃᓄᐃᓕᐅᖅᑕᐅᔭᕆᐊᓕᓐᓂᒃ ᑕᐃᒪᓐᓇ 
ᐅᓂᒃᑳᖅᑐᐊᕈᔪᖏᓐᓂ ᓴᖅᑮᑎᑦᑎᓇᓱᖃᑦᑕᕐᓂᖅ 
ᐊᒻᒪᓗ ᐱᓕᕆᐊᖏᑦ ᐅᕙᑦᑎᓐᓄᑦ ᓄᓇᕗᑦ 
ᒐᕙᒪᒃᑯᓐᓄᑦ ᐊᐅᓚᑦᑎᐊᓕᕋᓗᐊᕐᒪᑕᑭᐊᖅ 
ᖃᐅᔨᓴᖅᓯᓐᓈᖅᓱᑎᒍᑦ-ᖃᑦᑕᕋᑦᑎᒍᑦ.  
 
ᑖᒃᑯᐊ ᐊᕐᕌᒍᑕᒫᑦ ᑎᑎᖃᐅᓯᐊᖃᑦᑕᖅᑐᐃᑦ 
ᒥᓂᔅᑕᒥᖔᖅᑐᑦ ᑭᓯᐊᓂ ᑖᓐᓇ ᑎᑎᖃᖅ 
ᐸᕐᓇᒃᑕᐅᑎᓪᓗᒍ. ᑖᒃᑯᐊ ᑮᓇᐅᔭᓕᕆᔨᒃᑯᑦ ᐊᒻᒪᓗ 
ᐊᓯᖏᑦ 

ᑎᐹᑦᒪᓐᖑᔪᐃᑦ ᐱᓕᕆᖃᑎᒋᓪᓗᒋᑦ ᑕᐃᒪᓐᓇ 
ᐋᖅᑭᔅᓱᐃᖃᑦᑕᖅᑐᑦ ᑎᑎᖃᓂᒃ ᐸᕐᓇᐃᖃᑦᑕᕋᑦᑕ 
ᑕᕝᕘᓇ ᑕᐃᓐᓇ ᓈᓴᐅᑎᓕᒃ 22-ᖑᓂᕋᖅᑲᐅᔭᐃᑦ 
ᑕᕝᕘᓇ ᑕᕝᕙ ᑕᐃᒪᓐᓇ 
ᐱᓕᕆᖃᑎᒌᒐᓱᖃᑦᑕᖅᑕᕗᑦ ᑖᒃᑯᐊ ᑎᒥᐅᔫᒃ ᒪᕐᕉᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃ, ᑕᒪᓐᓇ 
ᑐᓴᕈᒥᓇᖅᐳᖅ ᐃᐊ’, ᓇᓗᓇᐃᔭᑦᑎᐊᕋᕕᐅᒃ.  
 
ᒪᐅᖓᓕ ᑕᐃᒪ ᑕᕝᕗᖓ ᑭᒡᒐᖅᑐᐃᓯᒪᕕᒋᔭᓐᓄᑦ 
ᓴᖑᑦᑎᐊᒻᒪᕆᓚᐅᑲᒡᓗᖓ ᒪᓐᓇ 
ᓇᖕᒥᓂᖃᕋᓱᖃᑦᑕᖅᑐᐃᑦ ᒪᑯᐊ, ᓇᖕᒥᓂᓕᒃ ᑕᐃᒫᒃ 
ᑕᑯᒍᑦᑎᒍᑦ ᑖᓐᓇ ᑭᒡᒐᖅᑐᖅᑕᒥᒃ 
ᓂᕈᐊᖅᑕᐅᓯᒪᕝᕕᒋᔭᒪ ᐃᓚᖓ ᓇᖕᒥᓂᕐᓂᒃ 
ᐱᒋᐊᖃᓗᐊᖏᒻᒪᑦ ᐊᒻᒪ ᐅᖃᖅᓯᒪᖃᐅᖕᒥᒐᕕᑦ 
ᑕᒪᒃᑯᐊ ᐃᖅᑲᓇᐃᔭᓕᖅᑎᑦᑎᓂᕐᒧᑦ 
ᓴᖅᑭᔮᖅᑎᑦᑎᕙᓪᓕᐊᔪᒪᓪᓗᓯ 
ᐱᕚᓪᓕᕈᑎᒃᓴᐅᓇᔭᖅᑐᓂᒃ ᓄᓇᓕᖕᓄᑦ.  
 
ᑕᒪᒃᑯᐊ ᑕᑯᓐᖑᐊᕆᐊᕈᑦᑎᒍᑦ 
ᓄᓇᓕᕋᓛᖑᓂᖅᓴᐃᑦ. ᑕᐃᒪᓐᓇ ᐱᒋᐊᕋᓱᒃᑎᓪᓗᒋᑦ 
ᓇᖕᒥᓂᖅᑖᕈᒪᓕᖅᑎᓪᓗᒋᑦ ᐅᓇ, ᑎᒥᐅᔪᓂᒃ 
ᐃᓕᓴᖅᓯᓯᒪᖃᑦᑕᕋᔅᓯ ᐆᒃᑑᑎᒋᓗᒍ 
ᐊᖑᓇᓱᒃᑐᓕᕆᔨᒃᑯᑦ ᑎᒥᖑᖅᑎᑕᐅᓯᒪᔪᑦ ᐃᓛᒃ, 
ᑕᐃᒪᓐᓇ ᐃᓕᓴᕆᔭᐅᓯᒪᖕᒪᑕ. ᒪᑯᐊᓕᖃᐃ 
ᐃᓱᒪᒃᓴᖅᓯᐅᕈᑕᐅᔪᓐᓇᖅᐹᓪᓕᕋᓗᐊᖅᑐᐃᑦ ᑕᒪᓐᓇ 
ᐅᖃᐅᓯᐅᖃᐅᔫᒐᓗᐊᖅ ᓂᕿᓪᓚᑦᑖᓂᒃ 
ᓴᖅᑭᔮᖅᑎᑦᑎᖃᑦᑕᕐᒥᒐᔅᓯ ᐊᑐᐊᒐᖃᕆᓪᓗᓂ. 
ᐅᑯᐊᓕᖃᐃ, ᑮᓇᐅᔭᓕᐅᖅ … 
ᓇᖕᒥᓂᖃᓕᖅᑎᑕᐅᕌᕐᔪᒍᓐᓇᖅᑐᐃᑦ ᐅᑯᐊ 
ᓄᓇᓕᖕᓂᑦ ᓴᖅᑭᑎᑦᑎᓇᔭᕈᑎᒃ ᐆᒃᑑᑎᒋᓗᒍ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ 
ᑮᓇᐅᔭᓕᐅᖅᑎᖃᖅᐳᐃᑦ ᕿᑭᖅᑖᓗᒃ ᑯᐊᐳᕇᓴᒥ.  
 
ᑕᐃᒪᓐᓇᓕᖃᐅᑯᐃ 
ᐃᓱᒪᒃᓴᖅᓯᐅᕈᑕᐅᔪᓐᓇᕐᒥᔫᒐᓗᐊᓇᐃᑦ ᑕᒪᒃᑯᐊ 
ᓄᓇᓕᕋᓛᑦ ᓇᖕᒥᓂᖃᖃᑦᑕᐊᓗᖏᑎᓪᓗᒋᑦ ᑖᓐᓇ 
ᐱᕚᓪᓕᐅᑕᐅᓇᔭᕐᒪᑦ ᑕᐃᒪᓐᓇ 
ᐃᓱᒪᒃᓴᖅᓯᐅᕈᑕᐅᔪᓐᓇᖅᐸᑦ ᐅᑯᐊ 
ᑮᓇᐅᔭᓕᐅᖅᑎᒋᐅᔮᕐᓗᒃᓗᓂᒋᑦ 

ᓂᕿᓪᓚᑦᑖᑦ ᐆᒃᑑᑎᒋᓗᒋᑦ. ᑐᑭᓯᓇᕋᓗᐊᖅᐳᖓᖃᐃ 
ᑕᕝᕗᖓ ᓄᖅᑲᑲᓚᐅᕐᓂᐊᕋᒪ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᔅᓯᕙᐅᑖᖅ. ᖁᔭᓐᓇᒦᒃ ᐊᒻᒪᓗ ᑖᓐᓇ ᐃᒡᓗᕐᔪᐊᒥ  
ᐊᐱᖅᑯᑕᐅᖂᖃᐅᖕᒥᔪᖅ ᐊᐱᖅᓱᖅᑎᓪᓗᑕ ᑖᒃᑯᐊ 
ᐅᒥᖕᒪᑦ ᒥᔅᓵᓄᑦ. ᖃᓄᖅᑑᖃᑎᖃᕈᒪᑦᑎᐊᖅᑐᒍᑦ ᐃ, 
ᖃᓄᖅᑑᖃᑎᖃᕈᒪᔪᒍᑦ ᑕᒪᒃᑯᐊ 
ᓴᖅᑭᒋᐊᖃᓪᓚᑦᑖᕐᒪᑕ. 
ᐅᔭᕋᓐᓂᐊᕐᓂᑐᐃᓐᓇᕐᒨᖏᑦᑐᖅ 
ᐃᖃᓪᓕᐊᕐᓂᑐᐃᓐᓇᒨᖏᑦᑐᖅ ᒐᕙᒪᒃᑯᓐᓂ 
ᐃᖅᑲᓇᐃᔭᖅᑎᑐᐃᓐᓇᕐᒨᖏᑦᑐᖅ. ᑕᒪᒃᑯᐊ 
ᐊᔾᔨᒌᖏᑦᑐᐃᑦ ᓴᖅᑭᒋᐊᖃᓪᓚᑦᑖᕋᑦᑎᒍᑦ ᐊᒻᒪᓗ 
ᖃᓄᖅᑑᖃᑎᒋᔪᒪᑦᑎᐊᕋᔭᖅᐸᒃᑲ ᑖᒃᑯᐊ ᓄᓇᓖᑦ.  
 
ᑖᓐᓇ ᓄᓇᓐᓂᑦ ᑭᒡᒐᖅᑐᖅᑕᓐᓂᑦ ᐊᑑᑎᒋᓗᒍ, 
ᓲᕐᓗ ᐊᐃᕕᖅ ᐅᒪᔪᕐᓂᐊᖅᑎᒃᑯᑦ ᑕᑉᐹᓂ 
ᐊᐅᓱᐃᑦᑐᕐᒥᑦ ᓇᒻᒥᓂᑯᓗᒃ 
ᐱᔅᓂᔅᖃᒃᑲᓐᓂᐅᔭᕐᒥᒻᒪᑕ ᑕᒪᒃᑯᓂᖓ 
ᓇᓐᓂᐊᕈᔾᔨᓂᕈᔪᒻᒧᑦ. ᑕᐃᒪᓐᓇ 
ᐱᔪᓐᓇᖅᑎᑕᐅᓯᒪᒻᒪᑕ ᐊᒻᒪᓗ ᑎᒦᑦ ᐊᖅᑮᒍᒪᔪᐃᑦ 
ᓲᕐᓗ ᐆᒪᔪᕐᓂᐊᖅᑎᒃᑯᑦ ᓴᓂᕌᓂ ᓴᖅᑮᔪᒪᔪᖃᕈᓂ 
ᐱᕕᔅᓴᖃᑦᑎᐊᕐᒥᔪᐃᑦ. ᑕᒪᒃᑯᐊ 
ᐅᕙᑦᑎᓐᓂᖔᖅᑐᓂᒃ ᑕᐃᒪᓐᓇ 
ᐱᓕᕆᖃᑎᖃᕈᓐᓇᑦᑎᐊᖅᑐᐃᑦ ᑕᕝᕙ ᑐᔅᓯᕋᖅᑕᕗᑦ 
ᐃᓕᔅᓯᓐᓂᒃ grants and contributions-ᑯᑎᒍᑦ 
ᑮᓇᐅᔭᐃᑦ ᒫᓐᓇ $3,000,000.00 ᑖᓐᓇ 
strategic investment program-ᒥ. ᑕᒪᒃᑯᓄᖓ 
ᒪᑭᒐᓱᒃᑐᓄᑦ ᐃᑲᔫᑎᒋᔭᐅᒍᓐᓇᖅᑐᓂᒃ.  
 
ᐃᓛᓐᓂᒃᑯᑦ ᑖᒃᑯᐊ ᐃᖅᑲᓇᐃᔭᖅᑎᐊᓐᓄᒃᐳᑦ ᒫᓂ 
ᕿᑭᖅᑖᓗᒻᒥ ᒥᑦᑎᒪᑕᓕᒻᒦᑦᑐᖃᖅᓱᓂ ᕿᑎᕐᒥᐅᒥ 
ᖁᕐᓗᖅᑐᖅ ᐊᒻᒪᓗ ᑭᕙᓪᓕᕐᒥ … ᑲᖏᖅᖠᓂᖅ, 
ᒪᒥᐊᓇᖅ ᑲᖏᖅᖠᓂᕐᒦᑦᑐᑦ. 

ᑖᒃᑯᐊ ᓄᓇᓕᓐᓅᖅᑕᖃᑦᑕᐃᓐᓇᕐᒥᒻᒪᑕ ᑕᐃᒪᓐᓇ 
ᑕᐃᒃᑯᐊ ᐊᑐᖅᓱᑎᒍᑦ ᑕᒪᒃᑯᓂᖓ 
ᓴᖅᑮᕙᓪᓕᐊᔪᐃᓐᓅᖃᑦᑕᕐᒪᑕ ᐊᑏ ᑖᒃᑯᐊ ᑎᒦᑦ 
ᓴᖅᑭᑎᑦᑎᔪᒪᔪᐃᑦ ᐱᒋᐊᑦᑎᐊᓂᐊᖁᑦ. ᖃᐅᔨᒪᒐᑦᑕ 
ᑕᕝᕙᓂ ᓂᕿᑐᐃᓐᓇᐃᑦ ᓂᐅᕕᐊᔅᓴᐅᖃᑦᑕᖅᑐᑦ 
ᑕᕝᕙᓂ ᓇᓚᐅᑦᑖᖅᓯᒪᕐᓚᐅᔭᖅᑕᕗᑦ $1.2 ᒥᓕᐊᓐ 
ᓂᐅᕕᖅᑐᖃᖃᑦᑕᖅᑐᖅ ᑕᕝᕙᓂ ᓄᓇᕘᕐᒥ  
ᑕᐃᒪᓐᓇ ᑕᕝᕙᐅᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᒪᒃᐱᒐᖅ 
K-4 ᐱᕙᓪᓕᐊᔪᓕᕆᓂᕐᒧᑦ ᐊᐅᓪᓛᖅᑐᓕᕆᔨᒃᑯᓪᓗ.  
ᑖᒃᑯᐊ ᐊᐅᓪᓛᕐᓂᕆᔭᖏᑦ ᑲᑎᓪᓗᒋᑦ 
ᐊᐅᓪᓛᕐᓂᕆᔭᖏᑦ. $18,665,000. ᓈᒻᒪᒃᓴᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒪᒃᐱᕐᓗᑕ. K-5 
ᐱᕙᓪᓕᐊᔪᓕᕆᓂᖅ ᐊᐅᓪᓛᖅᑐᓕᕆᓂᕐᓗ 
ᐱᕙᓪᓕᐊᔪᓕᕆᓂᖅ, ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᖓᓱᐃᓐᓇᕐᓂᒃ ᐊᐱᖅᑯᑎᒃᓴᖃᕋᒪ. ᑖᓐᓇ 
ᐱᓕᕆᕝᕕᐅᔪᖅ ᐅᑭᐅᖅ 2019-2022 ᓇᑉᐱᖅᓱᒍ 
ᑕᐅᑐᒃᓱᒍ 244-ᒥ ᐊᑖᓂ ᐅᖃᖅᓯᒪᖕᒪᑦ 
ᕿᒥᕐᕈᐊᕐᓂᖅᐳᒡᒎᖅ ᑲᑎᒪᔨᕋᓛᑦ ᑖᓐᓇ ᓄᓇᕗᑦᒧᑦ 
ᐱᖅᑯᓯᓕᕆᕝᕕᒃ ᐊᒻᒪ ᑐᓂᓯᓗᑎᒃ ᑲᐱᓇᑦᒧᑦ 
ᖃᓄᐃᖁᔨᖕᒪᖔᕐᒥ ᑲᑎᒪᔨᕋᓛᓄᑦ ᓄᓇᕗᒻᒥ 
ᐃᓕᖅᑯᓯᓕᕆᕝᕕᖓᓄᑦ. ᑖᓐᓇᓕ ᖃᖓ 
ᐱᓕᕆᐊᒃᓴᖅ ᐱᓕᕆᕝᕕᑦᓯᓐᓄᑦ ᑐᓂᔭᐅᓚᐅᖅᐸ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᔅᓯᕙᐅᑖᖅ. ᑖᒃᑯᐊ ᑲᑎᒪᔨᕋᓛᑦ 
ᓴᖅᑭᑕᐅᓚᐅᖅᑐᐃᑦ ᐱᓇᓱᐊᕈᓯᐅᓚᐅᖅᑐᒥ 

ᓯᕗᓪᓕᖅᐹᒥᒃ ᑲᑎᒪᓚᐅᕐᒪᑕ ᐊᒻᒪᓗ 
ᑲᑎᒪᒃᑲᓐᓂᕐᕕᒃᓴᐅᑎᖃᕆᓪᓗᑎᒃ ᑖᔅᓱᒧᖓ ᑖᒃᑯᐊ 
ᐱᓕᕆᔭᖏᓐᓂᒃ ᐅᑕᖅᑭᓂᐊᕋᒪ ᐅᓪᓗᖁᑎᖓᓂᒃ 
ᐋᖅᑭᒃᓯᓯᒪᖏᑦᑐᖓ ᓱᓕ ᒫᓐᓇ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᑭᐊᖅ  
ᒐᕙᒪᒃᑯᓐᓂ ᖃᔅᓯᑦ ᐊᑭᖃᖅᑐᓂᑦ ᑐᒃᓯᕋᖅᓯᒪᕙᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᔅᓯᕙᐅᑖᖅ. ᑖᓐᓇ ᑖᒃᑯᓄᖓ ᑐᓂᓯᒪᒐᑦᑎᒍᑦ 
ᖃᓄᐃᑦᑐᓂᒃ ᐃᒡᓗᕐᔪᐊᒥᒃ ᓴᖅᑮᒍᒪᒐᔭᕐᒪᑕᑭᐊᖅ 
ᐊᒻᒪᓗ ᑭᓱᓕᕆᕝᕕᐅᒐᔭᕐᒪᑭᐊᖅ ᑖᓐᓇ 
ᖃᑦᓯᕌᕋᔭᕐᒪᒃᑭᐊᖅ ᓱᓕ ᐊᑎᖓ 
ᓇᓚᐅᑦᑖᕋᓱᓚᐅᖏᓐᓇᑦᑎᒍᑦ ᓱᓕ.  
 
ᑕᐃᒃᑯᐊ ᒪᕐᕉᓐᓂᒃ ᑐᓴᖅᓯᒪᒐᓗᐊᖅᓱᑕ 
ᕿᑭᖅᑕᓂᒃᑯᓐᓂᖔᖅᑐᓂᒃ ᐊᒻᒪᓗ 
ᖃᒡᒋᐊᕗᒃᑯᓐᓂᖔᖅᑐᓂᒃ ᑕᐃᒃᑯᐊ ᑕᐃᒪ 
ᑐᓴᐅᒪᔭᑐᐊᕗᑦ ᑭᓯᐊᓂ ᑖᒃᑯᐊ ᑲᑎᒪᔨᕋᓛᑦ 
ᑎᓕᐅᖅᓯᒪᒐᒃᑭᑦ ᐊᑏ ᓴᖅᑮᓂᐊᕈᑦᑕ ᑕᒫᓂ ᓄᓇᕗᑦ 
cultural centre-ᓂᕋᖅᑕᐅᔪᒥᒃ ᖃᓄᖅ 
ᑕᐅᑐᒐᖃᖁᒐᔭᖅᐱᓯᐅᒃᓚᓯᒪᔪᓂᒃ ᑕᐃᒪᓐᓇ 
ᐊᐱᕆᓯᒪᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ.  ᒥᔅ ᑕᐅᑐᓐᖏ.  
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓱᒪᓐᓇᕋᓗᐊᖅᐳᖅ ᑖᓐᓇ ᓄᓇᕗᓕᒫᒧᑦ 
ᑐᕌᕐᓂᐊᕐᒪᑦ ᐱᖅᑯᓯᖏᓐᓄᓪᓗ ᐃᓄᐃᑦ 
ᑐᑦᑕᕐᕕᐅᓪᓚᑦᑖᕐᓂᐊᖅᓱᓂ ᐃᖃᓗᐃᑦ 
ᓯᓚᑖᓃᖁᓐᓇᖅᓱᒍ ᕿᑎᑦᑎᐊᕚᓗᐊᓂ  

ᑲᖏᖅᓯᓂᕐᒥ. ᒥᑖᕋᒪ. ᑭᓯᐊᓂ ᐊᐱᕆᔪᖓ 
ᓴᖅᑭᑕᐅᒃᐸᑦ ᑖᓐᓇ ᑎᑎᕋᖅᓯᒪᔪᖅ ᑐᒃᓯᕋᐅᑎ 
ᑲᑎᒪᔨᕋᓛᑦᑎᓐᓄᑦ ᖃᓄᐃᓕᖓᓂᐊᕐᒪᖔᑦ 
ᖃᐃᑦᑎᔪᓐᓇᖅᐸ ᒥᓂᔅᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ,  
ᐃᔅᓯᕙᐅᑖᖅ. ᐃ, ᑖᒃᑯᐊ ᑐᓂᓯᒃᐸᑕ 
ᐅᓂᒃᑳᖅᑕᐅᓯᒪᔪᓂᒃ ᐃ, ᑖᒃᑯᐊ 
ᓴᖅᑭᑎᒍᒫᑦᑎᐊᕐᒥᔭᒃᑲ ᑕᕝᕗᖓ ᐃᓕᔅᓯᓐᓄᑦ 
ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. K-5 
ᐱᕙᓪᓕᐊᔪᓕᕆᓂᖅ ᐃᖏᕐᕋᔪᓕᕆᓂᕐᒧᓪᓗ. ᒥᔅ 
ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᑲᓴᑦᑎᐊᕆᒃᑭᑦ ᐳᓚᕋᑦᑐᓕᕆᔨᒥᒃ ᑕᐃᒪᐃᑦᑐᒥᒃ 
ᐅᖃᐅᓯᖃᕈᒪᓗᐊᒧᑦ. 
 
>>ᐃᒡᓚᖅᑐᑦ 
 
ᐊᓯᐊᓄᑦ ᐊᐱᕆᖅᑲᐅᒐᒪ ᐅᐊᑦᓯᐊᖅ.  
 
ᑖᒃᑯᐊ ᓇᒧᑦ ᑐᕌᖅᐸᓪᓕᐊᖕᒪᖔᑉᓯ 
ᐳᓚᕋᖅᑐᓕᕆᓂᐅᑉ ᒥᒃᓵᓄᑦ ᐳᓛᖃᑦᑕᖅᑐᐃᑦ 
ᐅᒥᐊᕐᔪᐊᑦ ᑕᐃᔭᐅᖃᑦᑕᕐᒪᑕ. ᐃᓱᒪᒐᒪ ᖃᓄᖅ 
ᐃᓱᒪᖕᒪᖔᑉᓯ ᑭᓇᒃᑯᑦ ᐳᓛᕆᐊᖃᑦᑕᕐᒪᖔᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐱᕙᓪᓕᐊᔪᓕᕆᓂᕐᒧᑦ 
ᐊᐅᓪᓛᖅᑐᓕᕆᓂᕐᒧᑦ ᒥᓂᔅᑕ ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᔅᓯᕙᐅᑖᖅ. ᒫᓐᓇᐅᔪᖅ ᑕᒪᒃᑯᐊ 
ᑎᑉᐸᓪᓕᐊᖏᓐᓇᕐᓂᐊᕐᒪᑕ ᑕᒪᒃᑯᐊ ᐃᓕᓐᓂᐊᕈᑏᑦ 
ᓄᓇᓕᓐᓄᑦ ᑐᕌᖓᔪᑦ ᑖᒃᑯᐊ ᐅᒥᐊᕐᔪᐊᑦ 
ᑎᑭᖃᑦᑕᖅᑎᓪᓗᒋᑦ ᖃᓄᐃᑦᑐᓂᒃ ᑎᑭᑦᑕᕋᐃᒻᒪᑕ 
ᖃᓄᖅ ᐱᓕᕆᖃᑎᒋᒍᓐᓇᕋᑦᑎᒍᑭᐊᖅ 
ᑖᓐᓇᐅᓪᓗᓂ.  
 
ᐊᒻᒪᓗ ᐱᕕᑖᖅᑎᑕᐅᔪᐃᓐᓅᓚᐅᕋᑦᑕ ᑕᕝᕘᓇ 
ᒪᓕᒐᓕᐅᖅᑎᑎᒍᑦ ᑕᒪᒃᑯᓂᖓ ᐊ, ᐱᖁᔭᕐᓂᒃ 
ᐋᖅᑮᒍᓐᓇᖅᑎᑕᐅᓪᓗᑕ ᑕᒪᒃᑯᐊ 
ᐃᓱᒫᓗᑎᒋᔭᐅᖃᑦᑕᖅᑐᐃᑦ ᓄᓇᓕᓐᓂᑦ ᓲᕐᓗ ᓄᓇ  
ᐅᐸᖁᔭᐅᖏᑦᑐᖅ ᑕᒪᒃᑯᐊ ᑕᐃᑰᓇ 
ᓚᐃᓴᓐᓯᑖᕋᓱᓕᖅᑎᓪᓗᒋᑦ 
ᐋᖅᑭᒃᓱᐃᒋᐊᖁᓐᓇᐅᑎᓂᒃ ᑕᒪᒃᑯᓂᖓ 
ᐱᓕᕆᕙᓪᓕᐊᓯᒪᔪᒍᑦ.  
ᑖᒃᑯᐊ … ᑖᓐᓇ ᑕᕝᕙ ᐊ, ᑕᐃᒪᓐᓇ 
ᐅᓂᒃᑳᕌᕐᔪᒍᓐᓇᖅᓱᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ.   
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᐅᔨᒪᔪᖓ ᓄᓇᓖᑦ ᑐᓐᖓᓱᒃᑎᑦᑎᖏᑦᑐᐃᑦ 
ᐅᒥᐊᕐᔪᐊᓂᒃ ᐊᖏᔪᓂᒃ ᐱᔾᔪᑎᖃᓗᐊᖅᖢᑎᒃ 
ᓄᓇᓖᑦ ᐃᓚᖏᑦ ᐊᑭᓖᒋᐊᖃᖃᑦᑕᕐᒪᑕ ᐳᓛᖅᑐᐃᑦ 
ᑖᒃᑯᐊᓕ ᐅᒥᐊᕐᔪᐊᑦ ᓄᓇᓕᖕᒥ 
ᐊᑭᓖᒋᐊᖃᖃᑦᑕᖅᐸᑦ ᓄᓇᓕᖕᒧᖓᐅᓂᐊᕈᑎᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐃ, ᐱᑕᖃᖅᑐᖅ ᑕᒪᒃᑯᐊ 
ᐱᖁᔭᒃᑯᑦ ᑖᒃᑯᐊ ᒫᓐᓇ ᐊᐅᓪᓛᖅᑎᑦᓯᔪᒪᔪᐃᑦ  

ᐅᒥᐊᕐᔪᐊᕐᓄᑦ ᐃᓄᖕᓂᒃ ᐅᓯᖃᑦᑕᖅᑐᑦ 
ᐋᖅᑭᒃᓯᒪᔪᓂᒃ ᐋᖅᑭᒃᓯᒪᔪᒥᒃ ᐳᓛᕈᑎᒋᓂᐊᖅᑕᒥᓂᒃ 
ᐱᓕᕆᖃᑎᖃᖅᑕᕐᒪᑕ ᓄᓇᓕᖕᓂ 
ᖃᓄᐃᓕᐅᕐᓂᐊᕐᒪᖔᑕ ᓄᓇᓕᖕᒧᑦ 
ᐱᔪᖃᕐᓂᐊᖅᐸᑦ. ᑖᒃᑯᐊ ᐊᔾᔨᒌᖏᒻᒪᑕ 
ᑭᐅᔭᐅᔾᔪᑎᒋᔮ ᑖᓐᓇ ᐊᔾᔨᒌᖏᕈᓘᔭᖅᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ.   
 
ᐊᕐᓇᒃᑲᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓛᒃ, ᐃᓚᖏᑦ 
ᐊᑭᓖᑎᑕᐅᖃᑦᑕᑐᔅᓴᐅᔫᒐᓗᐊ ᑖᒃᑯᐊ 
ᓄᓇᓕᓐᓃᑦᑐᑦ ᖃᓄᖅ ᐃᑲᔪᖅᓯᖅᑕᐅᖃᑦᑕᕐᒪᖔᑦ  
ᑮᓇᐅᔭᑎᒍᑦ ᑐᑭᓯᑦᑎᐊᖏᓐᓇᒪ ᐊᖏᕐᒪᖔᑕᓘᓐᓃᑦ 
ᐊᖏᖏᒻᒪᖔᑕᓘᓐᓃᑦ ᒥᓂᔅᑕ ᑕᐃᒪᐃᖃᑦᑕᖃ? 
ᐊᒻᒪᓗ ᑕᐃᒪᐃᖃᑦᑕᖅᑲᑦ ᖃᓄᖅ ᐊᔾᔨᒌᑦᑐᒥ 
ᐋᖅᑭᔅᓱᖅᓯᒪᓲᖑᕙᑦ ᑖᒃᑯᐊ 
ᑮᓇᐅᔭᖅᑖᕆᔭᐅᖃᑦᑕᖅᑐᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᒥᐊᕐᔪᐊᑦ 
ᐊᖏᖅᑕᐅᓂᖏᑦ ᐊᐅᓪᓛᕐᓂᕆᓂᐊᖅᑕᖏᑦ 
ᓇᓗᓇᐃᕌᖓᑕ ᐅᒥᐊᕐᔪᐊᖅ 
ᓄᓇᓕᖕᓄᓐᖓᐅᓂᐊᕌᖓᑦ 
ᓇᓗᓇᐃᖅᓯᒋᐊᖃᖃᑦᑕᕐᒪᑕ ᓄᓇᓕᖕᓄᑦ 
ᐊᔪᖏᔾᔪᑎᒥ ᑐᓂᖃᑦᑕᕋᑉᑎᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᑦᑎᐊᕈᒪᔪᖓ ᐱᔭᕆᐊᖃᖅᑐᓯ ᐊᑐᐃᓐᓇᐅᔪᐃᑦ. 
ᑮᓇᐅᔭᓂᑦ ᐅᖃᐅᓯᖃᖅᐱᑖ? ᓄᓇᓕᖕᓂ ᑮᓇᐅᔭᓂᑦ 
ᐃᑲᔪᖃᑦᑕᖅᐹᑦ ᓄᓇᓕᖕᓄᓐᖓᐅᔭᕌᖓᑕ ᑕᒪᓐᓇ. 
 
ᐊᕐᕋᐅᒍ ᐊᒥᓱᒐᓚᐅᓕᖅᑐᑦ ᓯᑕᒪᑦ ᑕᓪᓕᒪᑦ? 

ᓂᕆᕝᕕᖕᒦᓚᐅᖅᓯᒪᒐᒪ ᑖᓐᓇ ᓇᖕᒥᓂᖃᖅᑐᖅ 
ᐅᒥᐊᕐᔪᐊᕐᒥ ᑕᒪᐅᓐᖓᐅᔾᔨᖃᑦᑕᖅᑐᐃᑦ 
ᐅᖃᓚᐅᖅᓯᒪᒐᑉᑕ ᖃᓄᖅ ᐅᓂᒃᑳᓚᐅᕐᒪᑦ. 
ᐅᒥᐊᕐᔪᐊᒃᑰᖅᑐᐃᑦ ᐊᑭᓖᑎᑦᑎᒃᑲᓐᓂᖅᖢᑎᒃ 
ᐅᓯᔭᐅᔪᐃᑦ ᑖᒃᑯᐊ ᓄᓇᓕᖕᒧᑦ ᑐᕌᖓᔪᒥ 
ᑲᑎᖅᓱᐃᖃᑦᑕᕐᒪᑕ ᑖᒃᑯᐊ ᖄᖓᒍᑦ ᐊᑭᓖᖃᑦᑕᕐᒪᑕ 
ᓄᓇᓕᖕᓄᓐᖓᐅᓂᐊᖅᑐᒥ ᓄᓇᓕᐅᑉ 
ᐃᓱᒪᔾᔪᑎᒋᓇᔭᖅᑕᕋ ᑕᐃᒪᓐᓇᐃᓕᐅᖅᓯᒪᕖᑦ 
ᓄᓇᓕᖕᓄᓐᖓᐅᖃᑦᑕᕋᕖᑦ.  
 
ᓱᓇᓂᒃ ᑮᓇᐅᔭᖃᖅᑎᑦᓯᖃᑦᑕᖅᐱᓯ ᓱᓕ 
ᖃᓄᐃᓕᐅᖅᖢᓰ? 
ᑮᓇᐅᔭᖃᖅᑎᑦᑎᑦᓯᖏᑦᓯᐊᖅᑐᐃᒡᒎᖅ ᓱᓇᒥᒃ 
ᑲᑎᖅᓱᐃᓚᐅᕋᓗᐊᖅᖢᑎᒃ ᐃᓱᒪᓐᓇᖅᑐᖅ 
ᑕᐃᒪᓐᓇᐃᓕᐅᖅᑎᓪᓗᒋᑦ ᐊᒻᒪ ᖃᓄᖅ  
ᑕᐃᒪᓐᓇᐃᑎᓪᓗᒋᑦ ᐅᒥᐊᕐᔪᐊᓕᕆᔩᑦ 
ᐊᐅᓪᓛᖅᑎᑦᑎᖃᑦᑕᖅᑐᐃᑦ ᑕᒪᐅᖓ. ᖃᓄᖅ 
ᐱᓕᕆᖃᑎᒋᖃᑦᑕᖅᐱᓯᐅᒃ ᑕᒪᒃᑯᐊ ᓄᓇᓖᑦ 
ᐊᑭᓕᖅᑕᐅᖃᑦᑕᕐᓂᖏᓐᓄᑦ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ. ᑕᒡᕘᓇ ᐱᔪᓐᓇᐅᑎᒃᑯᑦ 
ᐅᓂᒃᑳᖃᑦᑕᕆᐊᓖᑦ ᒪᕐᕉᒃ ᐅᒥᐊᕐᔪᐊᒃ ᐳᓚᕋᑦᑐᑦ 
ᐱᔨᑦᑎᕋᖅᑐᑦ ᐱᕕᒃᓴᖅᑕᖃᕐᒪᑦ ᑕᐃᑲᓂ ᑮᓇᐅᔭᑦ 
ᖄᖓᒍᑦ ᑐᕌᕋᔭᖅᑐᑦ ᐃᑭᒪᔪᓄᑦ. ᐅᒥᐊᕐᔪᐊᑦ ᑖᒃᑯᐊ 
ᐊᑭᓖᑎᑦᑎᖃᑦᑕᕐᒪᑕ ᐅᓯᔭᖏᓐᓂᒃ ᑖᒃᑯᓄᖓ 
ᑐᕌᕋᔭᖅᑐᖅ. 
 
ᖃᐅᔨᒪᔪᖓ ᓄᓇᓕᖕᓂᑦ ᑭᒡᒐᖅᑐᖅᑕᕋᓂ ᐹᓂ 
ᐊᐅᔪᐃᑦᑐᒥ ᐱᑕᖃᖃᑦᑕᖅᓯᒪᔪᑦ ᐃᓚᖏᑦ 
ᐱᓕᕆᐊᕆᔭᖏᓐᓂ ᐱᖅᑯᓯᑐᖃᒃᑯᑦ ᐃᓕᖅᑯᓯᒃᑯᑦ 
ᑕᑯᒃᓴᐅᑎᑦᑎᔪᖅ ᓄᓇᓕᖕᓂ ᐱᖁᑎᓂᒡᓗ 
ᐱᔭᕆᐊᖃᖅᐸᑦ ᐊᓐᓄᕌᑐᖃᓂᒃ ᑕᒪᒃᑯᐊ ᓄᓇᓖᑦ 
ᐅᒥᐊᕐᔪᐊᓂᒃ ᐱᓕᕆᖃᑎᖃᓲᑦ ᐳᓚᕋᑦᑐᓄᑦ 
ᑮᓇᐅᔭᖅᑖᖅᖢᑎᒡᓗ ᑕᐃᑲᓐᖓᑦ ᐅᒥᐊᕐᔪᐊᒥᑦ. 

ᐃᒪᓐᓇᐃᓕᐅᕐᒥᔪᒍᑦ ᖃᓄᖅ 
ᐃᑲᔪᖅᓯᖅᑕᐅᔪᓐᓇᖅᐸᑦ ᐅᒥᐊᕐᔪᐊᓂᒃ ᐳᓚᕋᖅᑐᓂᒃ 
ᐊᒻᒪ ᐊᑐᐃᓐᓇᕈᐃᖃᑦᑕᕐᓗᑕ 
ᐃᓕᓐᓂᐊᖅᑎᑦᑎᒃᑲᓐᓂᕐᓂᕐᒥ ᑕᐃᒪᐃᑦᑐᓄᑦ. 
ᐊᔾᔨᒌᖏᑦᑐᓂᒃ ᐱᓕᕆᐊᑎᒍᑦ ᑕᑯᒃᓴᐅᑎᑦᑎᓂᕐᒥᒃ 
ᐃᓕᓐᓂᐊᖅᑎᑕᐅᓗᑎᒃ ᖃᓄᖅ ᐅᒥᐊᕐᔪᐊᓕᕆᓂᕐᒧᑦ 
ᐳᓚᕋᑦᑐᓂᒃ ᐊᑐᐃᓐᓇᕈᕐᓗᑎᒃ ᐱᐅᓴᐃᓗᑎᒡᓘᓐᓃᑦ. 
ᐃᓕᓐᓂᐊᖅᑎᑦᑎᔾᔪᑎᒃᓴᐅᔪᓐᓇᖅᑐᑦ ᑕᒪᔾᔭ. ᐅᕙᒍᑦ 
ᐊᑐᐃᓐᓇᕈᖃᑦᑕᖅᑕᕗᑦ ᓄᓇᓖᑦ 
ᐸᕐᓇᒃᓯᒪᑦᑎᐊᕐᓂᖅᓴᐅᓂᐊᕐᒪᑕ.  
 
ᑲᔪᓯᔪᖃᖃᑎᒋᔭᕗᑦ ᐅᒥᐊᕐᔪᐊᑦ ᐳᓚᕋᖃᑦᑕᖅᑐᑦ 
ᓱᓕ. ᐅᕗᖓ ᑐᕌᖅᑕᕗᑦ ᑐᑭᓯᐅᒪᖃᑦᑕᐅᑎᓂᕐᒧᑦ 
ᐊᖏᕈᑎᒧᑦ ᐅᒥᐊᕐᔪᐊᓂ ᐳᓚᕋᑦᑐᓕᕆᓂᖅ  
ᐱᓂᐊᖅᑐᖅ. ᑖᓐᓇ 
ᐋᖅᑭᒃᑕᐅᑦᑎᐊᒃᑲᓐᓂᕐᓂᐊᖅᑐᖅ. 
ᖁᔭᓐᓇᒦᖃᑦᑕᖅᑕᕗᑦ ᑲᔪᓯᑎᓪᓗᒋᑦ 
ᐅᓂᒃᑳᖃᑦᑕᖅᑎᓪᓗᒋᑦ ᓄᓇᓕᖕᓂᑦ ᐱᔪᓂᑦ ᑕᒡᕙ 
ᐃᓚᖓᑦ ᐊᖏᔪᐊᓘᓂᐊᖅᑐᖅ 
ᐅᐸᓗᖓᐃᔭᖅᑕᑦᑎᓐᓂ ᐊᖏᔪᓐᖑᕐᒥᐊᖅᑐᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 
ᐃᓱᒪᓇᑦᑎᐊᖅᑐᕐᖏᓛᒃ ᐅᕙᓐᓄᑦ 
ᐅᖃᖃᑎᒌᒍᑎᒃᓴᑦᑎᐊᖅ ᓄᓇᓕᖕᓄᑦ ᒪᑯᐊ 
ᐳᓚᕋᑦᑐᑦ ᐅᒥᐊᕐᔪᐊᑦ ᐅᓯᔪᑦ 
ᑎᑭᑉᐸᓪᓕᐊᖏᓐᓇᕐᓂᐊᕐᒪᑕ ᐊᒥᓱᑦ ᓄᓇᕗᒻᒧᑦ.  
 
ᒪᕐᕉᖕᓂᒃ ᐊᐱᖅᑯᑎᒃᓴᖃᖅᑐᖓ ᐅᒥᐊᕐᔪᐊᑦ 
ᐳᓚᕋᑦᑐᑦ ᑕᑯᓪᓗᒋᑦ ᐊᔾᔨᒌᖏᑦᑐᓪᓗ 
ᐳᓚᕋᑦᑐᓕᕆᓂᕐᒧᑦ ᐊᔾᔨᒌᖏᑦᑐᓪᓗ 
ᐳᓚᕋᑦᑐᓕᕆᓂᕐᒧ ᐊᔾᔨᒌᖏᑉᐸᑕ 
ᑮᓇᐅᔭᖃᖅᑎᑕᐅᓂᖏᑦ ᓴᓂᕐᕙᐃᓂᖅ 
ᐃᑲᔪᖅᑐᕈᑕᐅᓂᐊᖅᑐᑦ ᐅᒥᐊᕐᔪᐊ 
ᐳᓚᕋᔾᔪᑎᒋᖃᑦᑕᕐᓂᖏᓂᓐᓂ ᐊᓯᖏᓐᓄᓪᓗ 
ᐳᓚᕋᑦᑐᓕᕆᓂᕐᒧᑦ ᐊᒃᑐᐊᔪᓂᒃ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᕈᒃᑯ 
ᐊᐱᖅᑯᑎᖓ ᐊᔾᔨᒌᖏᓐᓂᖅᐹᑦ 
ᐃᓕᓐᓂᐊᖅᑎᑦᑎᔾᔪᑎᖃᑦᑕᖅᑐᑦ ᐅᒥᐊᕐᔪᐊᓄᑦ 
ᐅᕝᕙᖣᓐᓃᑦ ᖁᕕᐊᓪᓚᑎᑦᑎᓂᕐᒧᑦ 
ᐊᖑᓇᓱᒃᑎᑦᑎᓂᖅ ᐊᔾᔨᒌᖏᑦᑐᑦ 
ᐳᓚᕋᑎᑦᑐᓕᕆᓂᕐᒧᑦ ᐊᕕᒃᑐᖅᓯᒪᔪ ᐱᓯᒪᓐᖏᑕᒃᑲ 
ᑐᑭᖏᑦ. ᑭᓯᐊᓂ ᑮᓇᐅᔭᖃᖅᑎᑦᑎᓂᖅ 
ᒥᑭᓐᓂᖅᓴᒡᓘᓐᓃᑦ ᐊᖏᓂᖅᓴᓂ. . .  
 
ᐃᒪᓐᓇᐃᓕᐅᕋᓱᒃᑲᑦᑕ ᑕᒪᕐᒥ 
ᐱᓕᕆᐊᕆᖃᑦᑕᖅᑕᕗᑦ ᐊᑐᐃᓐᓇᐅᑎᓐᓇᓱᒃᖢᑎᒍᑦ.  
ᐅᓇ ᐆᒃᑑᑎᑦᑎᐊᕙᒃ ᐆᒪᔪᓂ ᓄᓇᒥ 
ᑕᑯᒃᓴᐅᑎᑦᑎᓂᖅ ᓇᓕᐊᖕᓄᑐᐃᓐᓇᖅ 
ᐊᒃᑐᐊᔪᓐᓇᖅᑐᖅ ᐳᓚᕋᑦᑐᓕᕆᓂᕐᒥ ᐱᑎᓪᓗᒋᑦ 
ᐱᑐᖃᓂᒃ ᑕᑯᒃᓴᐅᑎᑦᑎᓂᕐᒥ 
ᐃᓕᓐᓂᐊᖅᑎᑦᑎᓐᓂᖅ.  
 
ᑖᒃᑯᐊᓗ ᐃᓚᖏᑦ ᑕᑯᒃᓴᐅᑎᑦᑎᓪᓗᒃᑎ ᐃᓄᖕᓂᒃ 
ᐱᓕᕆᔪᓂᒃ ᐊᒻᒪ ᐃᓚᒋᓪᓗᒋ ᐳᐃᔨᓕᕆᓂᕐᒧᑦ 
ᐱᓕᕆᖃᑦᑕᖅᑐᑦ ᐃᓄᐃᑦ 
ᐃᓕᓐᓂᐊᖅᑎᑕᐅᔾᔪᑎᒃᓴᖏᓐᓂᒡᓗ ᐱᔪᑦ 2017-ᒥ. 
 
ᑕᒪᔾᔭ ᓂᕆᐅᖕᓇᖅᑐᖅ ᐅᕙᒍᑦ 
ᐅᐸᓗᖓᐃᔭᖅᑕᖏᑎᒍᑦ ᐋᖅᑭᑦᑎᐊᕈᒪᒐᑦᑎᒍᑦ 
ᑕᒡᕗᖓ ᐅᖃᐅᓯᕆᓗᑎᒍᑦ ᐋᖅᑭᒃᑕᕗᑦ ᐲᓪᓗᒋᑦ 
ᖃᓄᐃᑦᑐᑦ ᐊᔾᔨᒌᓐᖏᑦᑐᑦ 
ᐊᑐᐃᓐᓇᕈᐃᓯᐅᖑ`ᖕᒪᖔᑕ ᐃᑲᔪᕈᑎᓂᒃ 
ᐊᐅᓪᓗᔾᔨᑎᓪᓗᑕ ᐱᓪᓗᒋᑦ ᒪᑯᐊ 
ᐳᓚᕋᑦᑐᓕᕆᓂᕐᒧᑦ ᐊᒃᑐᐊᔪᓂᒃ.  
 
ᐅᒥᐊᕐᔪᐊᓄᑦ 2018 ᐅᓪᓗᖏᑦ ᐊᑐᐃᓐᓇᐅᓂᐊᖅᑐᑦ 
ᐄᑉᐳ 2019-ᒥ ᐱᓕᕆᕕᑦᑎᓐᓂ ᐊᕐᕋᐅᒍᑕᒫᑦ 
ᐳᓚᕋᑦᑐᓕᕆᓂᕐᒧᑦ ᓴᖅᑭᓛᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓇ ᐱᔪᖅ ᐅᒥᐊᕐᔪᐊᑦ ᐳᓚᕋᑦᑐᑦ ᐊᑐᖃᑦᑕᖏᒻᒪᑕ 
ᓯᓂᒃᑕᕐᕕᓂ ᓂᕿᑦᑎᓐᓂ ᓂᐅᕕᕈᒪᖏᑦᑐᑦ  

ᖃᖓᑕᓲᓂᒃ ᐊᑐᖏᑦᑐᑦ ᑖᒃᓯᓂᒡᓗ ᐊᑐᕈᓐᓇᕋᑎᒃ.  
 
ᐃᓱᒪᔪᖓ ᐊᑭᑐᖅᑰᖅᑐᖅ ᐅᒥᐊᕐᔪᐊᒧᑦ 
ᐃᑭᓂᐊᖅᑎᓪᓗᒋᑦ. ᑖᒃᑯᐊ ᓇᐅᑦᑎᖅᑐᖅᐱᓯᐆᒃ? 
ᓄᓇᓕᖕᓂᑦ ᓂᐅᕕᖃᑦᑕᖅᐸᑦ ᓱᓇᓂᒃ? 
ᓂᐅᕕᖃᑦᑕᖅᐹ 2844$200 ᐅᖓᑖᓂᓗ 
ᐃᖅᑕᐅᒪᔾᔪᑎᒃᓴᒐᓚᖕᓂᒃ ᓂᐅᕕᖃᑦᑕᖅᐹᑦ 
ᐅᒥᐊᕐᔪᐊᑦ ᐳᓚᕋᑦᑐᓕᕆᔨ? ᓱᓇᓂᒃ 
ᐃᓱᒪᖃᑦᑕᖅᐸᑦ ᑕᑯᔪᒪᓪᓗᑎᒃ ᐱᔪᒪᓪᓗᑎᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. 2015-ᒥ ᐳᓚᕋᑦᑐᑦ 
ᖃᐅᔨᓴᖅᑕᖅ ᐅᒥᐊᕐᔪᐊᑦ ᐳᓚᕋᖅᑎ ᐃᑭᒪᔪᑦ 
ᐃᒻᒪᖄ ᐃᓄᖃᖅᑐᖅ $670 ᐊᑐᓂ ᓂᐅᕕᓲᑦ. 
ᒥᑭᔫᑕᐅᓂᖅᓴᓂᒃ ᐃᖅᑲᐅᒪᔾᔪᑎᒃᓴᓂᒃ. 
 
ᑕᑯᒥᓇᖅᑐᓂᒃ ᐅᒥᐊᕐᔪᐊᑦ ᐳᓚᕋᑦᑐᑦ 
ᐊᖏᒡᓕᕙᓪᓕᐊᖕᒪᑕ. ᑕᐅᓴᓐ ᐅᖓᑖᓂ ᐃᑭᒪᔪᑦ 
ᑕᐅᑐᒃᖢᒋᑦ ᐊᖏᔫᓂᖏᑦ ᐱᔫᕆᓵᕆᓇᓱᒃᑐᒍᑦ 
ᑕᑯᒃᓴᐅᑎᑦᑎᓇᓱᒃᖢᑕ ᐳᓛᖅᑐᓄᑦ ᕿᓂᖅᖢᑕᓗ 
ᐊᐅᓪᓗᑎᔭᕗᑦ ᐊᖏᓕᖅᑎᒐᓱᐊᖅᖢᒋᑦ.  
 
ᐅᖅᓱᖅᑑᒥ ᐃᓚᒋᔭᐅᔪᖅ ᐅᖃᖃᑎᒌᑦᑎᐊᓚᐅᖅᑐᒍ 
ᐊᖏᔪᐊᓗᖕᓂ ᐱᑕᖃᕐᒪᑦ ᐳᓛᕈᒪᔪᑦ. ᑕᑯᓚᐅᕋᑦᑕ 
ᓴᕕᐊᓗᖕᒥ ᑕᑯᔪᒪᔭᖏᓐᓂ ᐋᖅᑭᒃᓯᖃᑦᑕᖅᑐᒍᑦ. 
 
ᑕᑯᔪᒪᔪᑦ ᖃᖓᐅᓛᕐᒪᖔᑦ. ᑐᑭᓯᐊᓗᓯ ᑕᐃᒪᐃᑦᑐᑦ 
ᐱᖃᑦᑕᖅᑐᒍᑦ ᓄᐊᓯᒪᔪᓂ ᑕᒪᒃᑯᓄᖓ ᑐᕌᖅᑐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᕐᓚᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓕ ᐃᓱᒪᒋᓪᓗᒋᑦ ᐅᒥᐊᕐᔪᐊᑦ ᐳᓚᕋᖅᑏᑦ 
ᐊᑐᓗᐊᖃᑦᑕᖏᑦᑐᑦ ᑮᓇᐅᔭᓂᒃ 
ᓂᐅᕕᓗᐊᖃᑦᑕᖏᑦᑐᑦ. ᑕᐅᓴᓐᓂᒃ ᐃᑭᔪᖃᕋᔭᖅᐸᑦ 
ᐳᓚᕋᑦᑐᓂ ᐅᖅᓱᖅᑑᒥ ᖁᐃᔭᖅᑐᖅᐸᑕ 
ᐊᓇᕐᕕᓕᐊᖅᐸᑕ ᑳᐱᒥᒡᓘᓐᓃᑦ ᓂᐅᕕᕐᓗᑎᒃ 
ᑕᐃᒃᑯᐊ ᐊᒥᓱᐊᓘᑎᓪᓗᒋᑦ ᐸᕐᓇᒋᐊᖃᖅᑐᒍᑦ.  
ᐃᓱᒪᑐᐃᓐᓇᕋᒪ ᑕᐃᒫᒃ ᐃᑲᔪᖅᓯᒍᑎᒃᓴᓂᒃ 
ᓄᓇᓕᖕᓂ ᐱᔭᕆᐊᖃᖅᑕᖏᓐᓂ 
ᐃᓂᒡᓚᒍᑎᒃᓴᐅᓗᑎᒃ ᑕᒡᕙᓂ ᐱᓕᕆᕕᒃᓯᓐᓂ 
ᐋᖅᑭᒃᑕᐅᓗᑎᒃ. 
 
ᓂᐅᕕᓗᐊᖃᑦᑕᓐᖏᑎᓪᓗᒋᑦ ᐳᓚᕋᑦᑐᑦ ᐅᕙᓂ 
ᐅᖃᐅᓯᐅᓚᐅᖅᑐᑦ ᐅᓪᓘᒃ ᒪᕐᕉᒃ ᓈᔪᑦ ᐱᔾᔪᑎᓕᒃ 
ᐅᒥᐊᕐᔪᐊᑦ ᖃᐅᔨᑎᑦᑎᖃᑦᑕᕆᐊᖃᕐᒪᑕ ᓯᕗᓂᐊᒍᑦ 
ᓄᓇᓕᖕᓄᑦ ᑎᑭᓐᓂᐊᕐᓂᖏᓐᓂᒃ. ᑕᕝᕗᖓ 
ᐃᖃᓗᖕᓄᓐᖓᐅᔪᑦ ᑕᐃᒪᐃᓕᐅᓚᐅᖏᒻᒪᑕ 
ᐅᒃᑯᐃᖅᓯᔭᖅᑐᖅᑐᑦ ᓇᖕᒥᓂᕆᔭᖏᓐᓂᒃ 
ᐱᓚᐅᖏᒻᒪᑕ.  
 
ᓄᓇᓕᖕᓂ ᖃᐅᔨᔪᖃᓚᐅᕐᒪᑦ ᐅᒥᐊᕐᔪᐊᒥᑦ 
ᓄᓇᒨᖅᐸᓪᓕᐊᔪᑦ. ᓂᐅᕕᕐᕕᖕᒥᓂ 
ᐅᒃᑯᐃᖅᓯᔭᖅᑐᖅᑐᑦ ᓴᓇᓐᖑᐊᖅᓯᒪᔪᓂᒡᓗ 
ᐊᑐᐃᓐᓇᕈᐃᓇᓱᒃᖢᑎᒃ ᓂᐅᕕᓚᐅᖅᓯᒪᖏᑦᑐᑦ 
ᕿᒥᕐᕈᔫᒐᓗᐊᑦ ᓂᐅᕕᓚᐅᖏᑦᑐᑦ.  
 
ᐃᓱᒫᓘᑎᒋᔭᕋ ᑕᒪᓐᓇ. ᐃᒪᓐᓇ ᑭᓯᐊᓂ ᐳᓚᕋᑦᑐᑦ 
ᓂᐅᕕᖃᑦᑕᕐᓗᑎ ᓄᓇᕗᒻᒥ 

ᑕᒫᓃᒻᒪᑕ ᑭᓯᐊᓂᓕ ᑐᓂᓯᑐᐃᓐᓇᕋᑦᑕ ᑐᓂᓯᒐᑎᒃ.  
 
ᐅᓇ ᐊᐱᖅᑯᑎᒐ ᖃᖓ ᐅᒥᐊᕐᔪᐊ ᐳᓚᕋᑦᑏᑦ 
ᐃᖏᕐᕋᑎᓪᓗᒋᑦ ᓄᓇᓖᑦ ᐊᑯᓐᓂᖏᓐᓂ. 
ᑐᓴᖃᑦᑕᕋᒪ ᐅᖃᐅᓯᐅᔪᓂᒃ ᓄᖅᑲᑐᐃᓐᓇᖃᑦᑕᖅᑐᑦ 
ᓄᓇ ᐃᓚᖏᓐᓂ ᓇᒧᑦ ᓄᖅᑲᕐᓂᐊᕐᒪᖔᑕ 
ᖃᐅᔨᒪᖏᓐᓇᑦᑕ. ᓇᓂᑭᐊᖅ ᑕᑯᒃᓴᐅᖏᑦᑐᒥ 
ᑕᐅᓇᓂ ᓄᓇᓖᒃ ᒪᕐᕉᒃ ᐃᒻᒪᖄ ᓂᐅᓪᓗᑎᒃ 
ᕿᒥᕐᕈᓪᓗᑎᒃ ᓄᓇᒥ ᑐᓐᓂᓄᑦ ᓄᓇᕕᓃᑦ 
ᓄᓇᑐᖃᐃᑦ ᐸᒡᕕᓵᖃᑦᑕᕐᒪᑕ ᓄᓇᒥ. ᖃᓄᖅ 
ᓇᐅᑦᑎᖅᑐᖅᑕᐅᑦᑎᐊᕈᓐᓇᖅᐸᑦ ᑕᒪᒃᑯᐊ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᒥᐊᕐᔪᐊᑦ ᐊᔾᔨᒌᖏᒻᒪᑕ 
ᐅᓯᔭᖏᓐᓂ ᐊᑭᓖᒍᑎᒃ ᐃᓗᐃᑦᑐᓂ 
ᐊᑐᕐᓂᐊᖅᑕᖏᓐᓄᑦ ᐳᓚᕋᓐᓂᕐᒧᑦ ᐊᑭᖏᓐᓂᒃ 
ᐃᑭᓗᑎᒃ ᑕᐃᒪᓐᓇ ᐱᓕᕆᖃᑎᒋᖃᑦᑕᖅᑕᕗᑦ 
ᓄᓇᓖᑦ ᐳᓛᕋᑦᑕᐅᖃᑦᑕᖅᑐᑦ ᐅᒥᐊᕐᔪᐊᓂᒃ 
ᐸᕐᓇᒃᐸᓪᓕᐊᓪᓗᑎᒃ ᐅᒥᐊᕐᔪᐊᓄᑦ ᐊᒻᒪ 
ᓂᕆᐅᒋᔭᐅᔪᓪᓗ ᖃᓄᐃᓕᐅᕋᔭᕐᓂᖏ ᐃᑭᒪᔪᑦ 
ᑎᑭᒃᑳᖓᑕ. ᑖᓐᓇ ᐊᑕᐅᓯᓗᐊᖅ ᑲᔪᓯᓂᐊᖅᑕᕗᑦ 
ᐅᖃᐅᓯᕆᓗᒍᑦ ᓄᓇᓕᖕᓄᑦ.  
 
ᐊᔾᔨᒌᖏᑦᑐᑦ ᐱᓕᕆᐊᑦ ᐱᕕᒃᓴᑦᑎᐊᕚᓗᐃᑦ. 
ᐅᖃᖅᑲᐅᔭᕋ ᐅᒥᐊᕐᔪᐊᒥ ᐃᖅᑲᓇᐃᔭᕐᓂᕐᒧᑦ 
ᐃᓄᐃᑦ ᐃᓕᓐᓂᐊᖅᑎᑕᐅᓗᑎᒃ ᐳᓚᕋᑦᑐᓕᕆᓂᕐᒧᑦ 
2018-ᒥ ᐊᐅᔭᐃᓐᓇᒃᑯᑦ ᐱᓲᖑᖕᒪᑕ. ᑕᐃᒃᑯᓄᖓ 
ᐱᓕᕆᔪᒪᔪᑦ ᐅᒥᐊᕐᔪᐊᒥᑦ ᐃᑭᒪᓪᓗᑎᒃ ᐃᓄᐃᑦ.  
 
ᐳᐃᔨᓕᕆᓂᕐᒧᑦ ᓇᐅᑦᑎᖅᑐᖅᑎᖃᕆᐊᖃᖅᑐᖅ 

ᖃᐅᔨᓴᖅᑎᖃᕆᐊᖃᖅᑐᑦ ᐱᑎᑕᐅᖃᑦᑕᕐᒪᑕ 
ᓄᓇᓅᖃᑦᑕᖅᑐᑦ ᑕᐅᕗᓐᖓᐅᖁᖏᑦᑕᑦᑎᓐᓄᑦ 
ᑎᑭᑕᐅᖁᓐᖏᑕᑦᑎᓐᓄᑦ. ᓄᓇᓖᒃ ᒪᕐᕉᒃ 
ᐊᐱᕆᓚᐅᒪᑎᒃ ᐅᒥᐊᕐᔪᐊᑦ ᑕᐃᑯᖓ 
ᐅᕐᓂᖁᔭᐅᖏᖦᖢᑎᒃ ᓇᓗᓇᐃᖅᑕᐅᓯᒪᔪᑦ 
ᓄᓇᓕᖕᓂᑦ ᐊᒻᒪᓗ ᖃᐅᔨᒪᔭᑎᒍᑦ. 
 
ᐅᓇᑦᑕᐅᖅ ᐃᓚᖓ ᐅᔾᔨᖅᑐᖅᑕᕗᑦ ᑲᓇᑕᐅᑉ 
ᒪᓕᒐᖏᓐᓂᒃ ᐅᒥᐊᕐᔪᐊᑦ ᐃᖏᕐᕋᔪᑦ 12-ᓂᒃ 
ᐅᓯᒃᐸᑕ. ᓇᐅᑦᑎᖅᑐᕈᑏᑦ ᑕᒪᒃᑯᐊ ᓇᓃᒻᒪᖔᑕ 
ᓇᓗᓇᐃᖅᓯᔾᔪᑎᖃᕐᒪᑕ ᐃᓐᓄᐃᓪᓚᐃ ᑕᐃᒃᑯᐊ 
ᖃᐅᔨᓴᕈᑏᑦ ᓇᓃᒻᒪᖔᑕᓗ ᑖᓐᓇ ᐊᑐᖅᖢᒍ 
ᓇᐅᑦᑎᖅᑐᖃᑦᑕᖅᑕᕗᑦ 
ᐊᑦᑕᓇᖅᑐᓅᑐᐃᓐᓇᕆᐊᖃᕐᒪᑕ. 
ᐱᔪᓐᓇᐅᑎᖃᖅᑐᒍᑦ ᐊᑭᓖᑎᓪᓗᒋᑦ ᐸᓯᓗᒋᓪᓘᓐᓃᑦ 
ᐅᒥᐊᕐᔪᐊᑦ ᐊᐅᓚᑦᑎᔨᖏᑦ ᐊᒻᒪ ᐊᐅᓚᑦᑎᔪᓪᓗ 
ᓚᐃᓴᓐᓯᒥ ᔭᒐᐃᑐᐃᓐᓇᕆᐊᓖᑦ ᐋᖅᑭᒃᓱᐃᔩᑦ.  
 
ᑕᒡᕙᓂ ᒪᓕᒐᓕᐅᕐᕕᖕᒥ ᓴᐃᒻᒪᖅᑎᑕᐅᓯᒪᔪᒍᓪᓕ 
ᐱᕕᒃᓴᖃᑦᑎᐊᕋᑦᑕ ᐱᒋᐊᕐᓗᑕ ᒪᓕᒐᕐᒥ ᑕᐃᒪᓐᓇ 
ᐱᓇᓱᐊᕐᓂᕐᒥ. ᖁᕕᐊᒋᔭᒃᑲ ᒪᓕᒐᓕᐅᕐᕕᒃ 
ᑕᐃᒪᐃᓕᐅᖅᑎᓪᓗᒍ ᖁᕕᐊᒋᔭᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓇᐃᓈᕆᐊᕐᓗᒋᑦ 
ᑭᐅᔾᔪᑎᒋᑦᑕᒃᑲᕼᐃ ᐊᒻᒪᓗ ᐊᐱᖅᑯᑎᓄᑦ 
ᑐᕌᕆᐊᓪᓚᒃᑕᒃᕼᐃᖕᓇᕐᓗᕼᐃ ᐊᔪᕐᓇᖏᑉᐸᑦ. 
ᐃᖏᕋᔪᓕᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᑦ ᑕᒪᒃᑯᓂᖓ 
ᑐᑭᕼᐃᐊᑦᓯᐊᕐᒪᑕ ᐱᓕᕆᐊᕆᓕᕼᐋᖏᒻᒪᑦᑐᒃ. ᒥᔅ 
ᐊᑉᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᓱᒻᒪᒃᑭᐊᖅ ᑕᐃᒪᐃᕋᑖᖅᑲ.  
 
ᑕᒪᓐᓇ ᐅᐊᑦᑎᖃᑦᑕᕐᓂᖅ ᐅᖃᐅᓯᕆᕋᑖᕋᔅᓯᐅᒃ 

ᐃᖅᑲᓇᐃᔭᖅᑎᖃᖅᑭᓰ ᓇᐅᑦᑎᖅᑐᖃᑦᑕᖅᑐᓂ 
ᓇᒧᓐᖓᖃᑦᑕᕐᒪᖔᑕ ᐅᒥᐊᕐᔪᐊᑦ? ᑭᒃᑯᓐᓄᐃᒃᑯᐊ 
ᓄᐊᑦᑎᔭᐅᖃᑦᑕᕐᒪᖔᑖ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ. ᐱᔪᓐᓇᐅᑎᑖᕈᑎᖓᑕ ᐃᓚᒋᓪᓗᓂᐅᒃ 
ᓇᓗᓇᐃᖅᓯᒋᐊᓕᒃ ᓇᓃᓐᓂᕐᒪᖔᑕ 
ᓇᒧᓐᖓᓂᕐᒪᖔᑕ. ᐱᖃᑦᑕᖅᑕᕗᑦ ᑖᒃᑯᐊ ᐊᒻᒪᓗ 
ᖃᐅᔨᒪᓇᓱᑉᐸᑦᑐᑎᒍᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᓇᖅ 
ᐃᔅᓯᕙᐅᑖᖅ. ᐅᖃᐅᓯᖃᕋᑖᖅᑐᖓ ᖃᕋᓴᐅᔭᒃᑯᑦ  
ᖃᐅᔨᒪᔾᔪᑎᔅᓴᒥᑦ ᐅᖃᖅᑲᐅᒐᕕᑦ. ᑭᐊ ᐅᐊᑦᑎᕙᑉᐹ 
ᑕᐃᓐᓇ? ᑭᒃᑯᓐᓄᑦ ᐅᖃᐅᔾᔭᐅᕙᑉᐱᓯ 
ᓇᒧᓐᖓᐅᒻᒪᖔᑕ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎᐅᑉ ᑐᓪᓕᐊ, 
ᐃᔅᓯᕙᐅᑕᐅᓪᓗᓂᓗ ᑲᑎᒪᔨᕋᓛᓂ. 
 
>>ᐃᓪᓚᖅᑐᑦᓂ 
 
ᓇᒻᒥᓂᖅ ᐋᖅᑭᒋᐊᕆᐊᖃᕋᑖᕋᒪ. 
(ᑐᓵᔨᑎᒎᕈᓐᓃᖅᑐᖅ) ᒪᒥᐊᓇᖅ. 
 
(ᑐᓵᔨᑎᒍᑦ) ᐃᖅᑲᓇᐃᔭᖅᑎᒥᑦ 
ᑎᒃᑯᐊᖅᑎᑦᑎᓯᒪᖏᑦᑐᒍᑦ ᕿᒥᕐᕈᔨᐅᔪᒥ 
ᐅᒥᐊᕐᔪᐊᓂ ᖃᐅᑕᒫᑦ ᑭᓯᐊᓂᓕ ᑕᐃᒃᑯᐊ 
ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᒪᓕᒐᖏᑦ ᒪᓕᑦᑐᒋᑦ 
ᐅᓂᒃᑳᖃᑦᑕᕆᐊᖃᖅᑐᐃᑦ ᐊᖅᑯᑎᒋᓂᐊᖅᑕᒥᓂᒃ 
ᓇᒦᓚᐅᕐᒪᖔᑕᓗ ᐊᒻᒪ 

ᖃᖓᑐᐃᓐᓇᒃᑯᑦ ᐱᔪᒪᓕᕈᑦᑎᒍᑦ ᓇᒧᓐᖓᓂᕐᒪᖔᑕ 
ᑕᐃᒃᑯᐊ ᐱᒍᓐᓇᖃᑦᑕᓲᕗᑦ. ᐃᖅᑲᓇᐃᔭᖅᑎᒃᑲ 
ᐊᐱᕆᒐᔭᖅᑕᒃᑲ ᕿᒥᕐᕈᖃᑦᑕᕐᒪᖔᑕ ᑖᔅᓱᒥᖓ ᐊᒻᒪ 
ᐅᓂᒃᑳᖁᔪᒋᓪᓗ ᑕᑯᔭᖏᓐᓂᒃ. 
ᑕᐃᒪᐃᓕᒍᒪᑐᐃᓐᓇᕋᑖᕐᒥᒐᒪ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎᒧᑦ 
ᑐᖏᓕᐅᔪᖓᐃᓛᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑕᐃᒪᓕ ᖃᐅᔨᒪᔭᐅᒐᓱᖃᑦᑕᕐᓂᖓᓂᓛᒃ 
ᐅᐊᑦᑎᔭᐅᖃᑦᑕᕐᓂᖓ ᐱᓪᓗᒌᑦ. 
ᐋᖅᑭᑦᑎᒪᑦᑎᐊᖅᑑᔮᖏᑦᑐᖅ ᑭᒃᑯᓐᓄᑦ 
ᐅᐊᑦᑎᔭᐅᓂᐊᕐᒪᖔᑕ? ᑕᐃᒪᓕ ᐅᒥᐊᕐᔪᐊᑦ 
ᒪᐅᖓᐸᓪᓕᐊᖃᑦᑕᖅᑐᐃᑦ 
ᐊᒥᓱᕈᖅᐸᓪᓕᐊᑐᐃᓐᓇᑎᓪᓗᒌᑦ. 
ᓄᖅᑲᕐᕕᒋᒋᐊᖃᖏᑦᑕᖏᓐᓄᑦ ᓄᖅᑲᕐᓂᐅᓴᔪᑦ 
ᐊᒥᓱᕈᒃᑲᓐᓂᕐᒥᖕᒪᑖ.  
 
ᓄᓇᕗᓪᓗ ᖃᐅᔨᒪᔾᔪᑎᖃᕆᐊᖃᖅᑐᒋᔭᕋ ᑕᒪᒃᑯᐊ 
ᐅᐸᑦᑕᐅᖁᔭᐅᖏᑦᑐᑦ 
ᐅᐸᑦᑕᐅᖃᑦᑕᖏᒃᑲᓗᐊᕐᒪᖔᑕ ᐊᓪᓛᑦ 
ᑕᐃᒃᑯᐊᑦᑕᐅᖅ ᓇᓗᓇᐃᖅᑕᐅᓯᒪᓐᖏᑦᑐᐃᑦ 
ᓱᕈᒋᐊᑭᑦᑐᐃᑦ ᓄᓇᐃᑦ? ᖃᐅᔨᒪᔭᐅᒋᐊᓖᑦ. 
ᓯᕗᓂᑦᑎᓄᑦ ᒥᓂᔅᑕ ᐊᖏᕈᓐᓇᖅᑳ 
ᕿᒥᕐᕈᓂᐊᕐᓂᕋᕐᓗᓂᐅᒃ? ᑕᐃᒫᒃ 
ᖃᐅᔨᒪᒐᓱᑐᐃᓐᓇᕐᓗᓂ ᐋᖅᑭᔅᓯᒪᔪᓂᒃ 
ᐅᐊᑦᑎᔾᔪᑎᖃᑦᑎᐊᕋᓗᐊᕐᒪᖔᔅᓯ ᑕᒪᒃᑯᓄᖓ  
ᐱᓕᕆᔪᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᑕᐅᓯᐅᖏᑦᑐᓂᒃ 
ᖃᐅᔨᒪᔾᔪᑎᖃᖅᑐᒍᑦ. ᐅᖃᖅᑲᐅᒐᒪ ᑕᐃᒪ ᑕᐃᓐᓇ 
ᐅᒥᐊᕐᔪᐊᑦ ᐅᓂᒃᑳᓕᐅᕆᐊᖃᑦᑕᖅᑯᑦ ᐊᒻᒪ 
ᑐᓐᖓᕕᒃᑯᑦ ᑕᐃᑲᓂ ᐃᓄᓐᓂᒃ ᐃᒪᕐᒥᐅᑕᕐᓂᒃ 
ᐅᐊᑦᑎᓂᖏᓐᓄᑦ 6-ᓂᒃ ᓄᓇᓖᑦ 
ᐅᐊᑦᑎᖃᑦᑕᓂᐊᕐᓗᑎᒃ ᐊᖏᖅᓯᒪᔪᑦ ᐅᒥᐊᕐᔪᐊᓂᒃ 
ᐅᐊᑦᑎᓂᐊᕐᓗᑎᒃ ᐳᓚᕋᑦᑕᐅᑎᑐᐃᓐᓇᐅᖏᑦᑐᓂ 
ᐅᒥᐊᕐᔪᐊᑐᐃᓐᓇᕐᓂ ᖃᐅᔨᒪᒐᓱᐊᖃᑦᑕᖅᑐᐃᑦ. 

ᑕᕝᕘᓇ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐱᓂᕆᒐᔭᖅᑕᖓᓂᓪᓗ ᑕᓪᓗᕈᑎᐅᑉ ᐃᒪᖓᓂ 
ᐆᑦᑑᑎᒋᓗᒍ. ᑕᕝᕙᓂ ᐊᕐᕋᐅᒍᑦᑎᓐᓂ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖓ ᐱᒋᐊᕋᑖᑦᑎᐊᓚᐅᕐᒥᔪᖅ 
ᐅᐊᑦᑎᐅᓂᐊᖅᑐᓂ ᐅᕙᖓ ᓄᓇᓕᖓᓂ. 
ᑕᐃᒃᑯᐊᓕ ᖃᐅᔨᒪᒐᓱᑦᑎᐅᖃᑦᑕᓂᐊᖅᑐᐃᑦ 
ᐅᒥᐊᕐᔪᐊᓂᑦ ᐃᖏᕐᕋᔭᒐᒃᑐᓂᒃ. ᓇᓂᔭᐅᒻᒪᑕ 
ᐅᒥᐊᕐᔪᐊᒥᓃᑦ ᕗᕌᓐᑭᓕᓐᑯᑦ ᐅᒥᐊᕐᔪᐊᒥᓂᖏᑦ 
ᑕᐃᑯᖓ ᒥᕐᖑᐃᖅᓯᕕᓕᕆᔨᒃᑯᓐᓄ 
ᐅᐊᑦᑎᔾᔪᓯᐅᓂᐊᖅᑐᓂᒃ ᐋᖅᑭᑦᑎᒋᔪᖃᑦᑕᐅᑎᒋᔪᔪᖅ 
ᐅᖅᓱᑑᕐᒥᐅᑕᐃᓪᓗ ᐃᖅᑲᓇᐃᔮᖅᑖᖅᑎᑕᐅᓪᓗᑎᒃ 
ᐅᐊᑦᑎᖃᑦᑕᓂᐊᕐᖓᑕ. ᐱᐅᔪᓂᒃ ᑕᐃᒫᒃ 
ᖃᐅᔨᒪᒐᓱᐊᖅᑐᓂᒃ ᐱᑕᖃᖃᑦᑕᖅᑐᖅ.  
 
ᐱᓕᕆᖃᑎᒌᓐᓇᕋᓱᖕᓂᐊᖅᑕᒃᑲ ᒐᕙᒪᑐᖃᒃᑯᓐᓂᒃ 
ᒥᓂᔅᑕᐅᖃᑎᒃᑲ ᑐᓐᖓᕕᒃᑯᓪᓗ 
ᖃᐅᔨᒪᑦᑎᐊᕋᓱᓪᓗᑕ ᑕᒪᒃᑯᐊ 
ᐅᐊᑦᑎᔾᔪᑎᐅᖃᑦᑕᖅᑐᑦ ᐃᖏᕐᕋᓐᓂᕋᓗᐊᕐᒪᖔᑕ. 
ᐊᑦᑕᓇᖅᑐᓕᕆᓂᕐᒥ ᐊᑦᑐᐊᓂᖃᕐᖓᑦ 
ᐱᔾᔪᑎᒋᓪᓗᒋᑦ ᐊᒥᓲᓂᖏᑦ ᐅᒥᐊᕐᔪᐊᑦ 
ᒪᐅᓐᖓᖅᐸᓕᖅᑑᑦ. ᐅᐊᑦᑎᔭᐅᖃᑦᑕᖏᒻᒪᑕ ᑕᐃᒪ 
ᒥᑭᔫᑕᐅᓂᖅᓴᐃᑦ 12-ᖑᖏᑦᑐᓂ 
ᐃᓄᖃᕈᓐᓇᖅᑐᐃᑦ ᐅᐊᑦᑎᔭᐅᖃᑦᑕᖏᒻᒪᑕ 
ᓄᓇᓕᑦᑕ ᐃᓚᖓᓂ 
ᐃᖅᑲᖅᑐᒐᔅᓴᓕᐊᖑᔪᖃᔪᒻᒥᒻᒫᑦ. 
 
ᑕᒪᒃᑯᐊ ᐅᐊᑦᑎᑦᑎᐊᕋᓱᒋᐊᖃᖃᑦᑕᖅᑕᕗᑦ 
ᒐᕙᒪᑐᖃᒃᑯᑦ ᐱᓕᕆᖃᑎᒋᓪᓗᒍᑦ ᐊᒻᒪᑦᑕᐅᖅ 
ᑐᓐᖓᕕᒃᑯᓪᓗ. ᒪᓕᒐᓕᐅᖅᑎ ᖁᔭᒋᔭᕋ ᑕᒪᑐᒥᖓ 
ᓴᖅᑮᕋᑖᕐᒪᑦ ᐅᕙᖓ ᐱᒻᒪᕆᐅᓇᓱᕆᔭᖓᓂᑦᑕᐅᖅ.  
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): 
ᐊᐱᖅᑯᑎᔅᓴᖃᕈᓐᓃᕋᓗᐊᖅᑐᖓ 
ᖁᔭᓐᓇᒦᕈᒪᑐᐃᓐᓇᖅᑕᕋ ᐅᖃᖃᑎᒌᑦᑎᐊᕈᓐᓇᕋᓐᓄ 
ᐊᒻᒪ ᑐᓴᕈᒥᓇᑦᑎᐊᖅᑐᓂᒃ ᑐᓴᖅᑎᑦᑎᖃᑦᑕᕋᑖᕋᕕᑦ 
ᐊᒻᒪ ᑐᑭᓯᒃᑲᓂᕈᑎᔅᓴᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. K-5 
ᐱᕙᔾᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐱᕙᓪᓕᐊᔪᓕᕆᓂᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ (ᑐᓵᔨᑎᒍᑦ) 
ᐊᐱᖅᑯᑎᒃᑲ ᐱᔭᕇᓵᕋᓱᓐᓂᐊᕋᒃᑭᑦ.  
 
ᓯᕗᓪᓕᖅᐹᒥᒃ ᐅᓇ ᐅᖃᐅᓯᑐᐃᓐᓇᖅ ᑕᒪᒃᑯᐊ 
ᐊᔾᔨᒌᖏᑦᑐᕈᓘᔭᐃᑦ ᑎᒥᐅᔪᐃᑦ 
ᐱᕙᓪᓕᐊᔪᓕᕆᔨᒃᑯᓐᓄᑦ ᑮᓇᐅᔭᖃᖅᑎᑕᐅᓲᑦ 
ᐊᔾᔨᒌᖏᑦᑐᕈᓘᔮᓗᐃᑦ ᑮᓇᐅᔭᕋᓛᓂᒃ 
ᐱᖃᑦᑕᖅᑐᐃᑦ ᐃᓚᖏᑦ ᐱᓕᕆᓂᕋᓛᖑᔪᐃᓪᓗ 
ᐊᒻᒪᓗ ᑕᐃᒃᑯᐊ ᑎᒍᐊᖅᑖᖑᓯᒪᓐᖑᐊᖅᑐᐃᑦ 
ᑎᒥᐅᔪᐃᑦ. ᐊᒥᓱᐊᓗᓐᓂᒃ ᑎᒥᑕᖃᕐᖓᑦ ᒥᑭᔫᑎᓂᒃ 
ᓇᓂᕈᓘᔮᓗᒃ. ᑖᒃᑯᐊᖃᐃ ᑲᑎᑎᖅᑕᐅᒃᐸᑕ 
ᑲᑎᑕᐅᒍᓐᓇᖅᑐᐃᑦ? ᐃᓱᒪᒋᑐᐃᓐᓇᖅᑕᕋ ᑖᓐᓇ 
ᐅᖃᐅᓯᕆᑐᐃᓐᓇᖅᑕᕋ ᑕᐃᒃᑯᐊ ᓄᓇᕗᒻᒥ 
ᐱᕙᓪᓕᐊᔪᓕᕆᓂᕐᒥᒃ ᑯᐊᐳᕇᓴᒃᑯᑦ.  
 
ᑖᒃᑯᐊ ᐃᑲᔪᖅᓰᔾᔪᑎᓯ ᓇᒻᒥᓂᖃᐅᑎᓕᓐᓄᑦ 
ᐱᓪᓗᒋᑦ ᐃᖅᑲᓇᐃᔭᖅᑎᓯ ᐱᒐᓱᐊᖅᑐᓂᒃ 
ᐱᒐᓱᐊᕆᐊᖃᓐᖏᑎᑦᑎᒍᓐᓇᖅᑳᑦ ᐊᑕᐅᓯᖅ ᒫᓐᓇ 
ᐋᖅᑭᔅᓯᒪᔪᖅ ᑕᑯᓐᓈᖅᑐᒍ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ ᐊᒻᒪ ᖁᔭᓐᓇᒦᒃ 
ᐊᐱᕆᕋᑖᕋᕕᑦ. ᐊᐃᑉᐸᖓᓃᑦᑐᖅ 
ᕿᒥᕐᕈᓂᕆᔭᑦᑎᓐᓂ ᑐᖏᓕᖓᓃᓐᓂᐊᖅᑐᖅ. 
ᐊᑐᐊᒐᕐᓂᒃ ᕿᒥᕐᕈᓛᕋᑦᑕ. ᒪᒥᐊᓇᖅ ᑖᓐᓇ 
ᐅᖃᐅᓯᕆᑦᑕᐅᑎᒋᒐᒃᑯ. ᑐᖏᓕᕆᔭᖓᓂ 
ᕿᒥᕐᕈᓂᑦᑎᓐᓂ ᕿᒥᕐᕈᖃᓯᐅᑎᓂᐊᖅᑕᕗᑦ 
ᐊᑐᐊᒐᐃᑦ.  
 
ᓯᕗᓪᓕᖅᐹᖑᓚᐅᖅᑐᕐᓕ ᑲᑎᑎᕆᓯᒪᒐᑦᑕ 
ᐃᑲᔫᑎᒋᖃᑦᑕᖅᑕᑦᑎᓐᓂ ᑐᔅᓯᕌᔅᓴᖁᑎᑦᑎᓂᓪᓗ 

ᑕᐃᒪ ᐊᔾᔨᒌᖏᑦᑐᕈᓘᔭᕐᓂᖏᓛᒃ ᑮᓇᐅᔭᓂᒃ 
ᓇᒥᕈᓘᔮᖅᑐᖃᖃᑦᑕᑎᓪᓗᒍ ᐊᔾᔨᒌᖏᑦᑐᕈᓘᔭᕐᓂ 
ᑐᓂᕐᕈᑎᓂᒃ ᑮᓇᐅᔭᓂᒃ ᑲᑎᖅᓱᖅᑕᐅᔫᒥᑉᐸᑕ 
ᐃᖏᕐᕋᑎᐊᕐᓂᖅᓴᐅᒐᔭᖅᐸᓪᓚᐃᒻᒪᑕ ᑕᒪᒃᑯᐊ 
ᓇᒻᒥᓂᖃᐅᑏᑦ ᑮᓇᐅᔭᖅᑖᑎᑉᐸᑦᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 
 
ᒪᐃᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. 
ᐊᐱᖅᑯᑎᖃᒃᑲᓐᓂᕈᒪᔪᖓ ᒪᓕᒐᓕᐅᖅᑎᐅᖃᑎᒪ 
ᐊᐱᖅᑯᑎᒋᖅᑲᐅᔭᖓᓂᒃ, ᖃᐅᔨᒪᑦᑎᐊᕈᓱᓐᓂᖅ 
ᑐᔅᓯᕋᐅᑎᓂᒃ ᐱᒐᐃᒐᔅᓯ, ᐱᒐᐃᒍᔅᓯ ᑖᓐᓇ ᑖᒃᑯᐊ 
ᐱᒐᓱᐊᖅᑐᐃᑦ ᒐᕙᒪᒃᑯᓐᓂ 
ᑮᓇᐅᔭᖅᑖᑐᔅᓴᐅᒐᓗᐊᕐᒪᖔᑕ.  
 
ᓇᒻᒥᓂᖃᐅᑎᑕᖃᕈᓐᓇᕐᖓᑦ 
ᑮᓇᐅᔭᖃᓐᖏᓪᓚᕆᑦᑐᑯᓗᓐᓂᑦ ᐊᒻᒪ 
ᑕᑯᑦᑎᐊᓕᕈᔅᓱᐅᒃ ᐃᓚᒋᔭᐅᔾᔪᑎᓖᑦ 
ᖃᐅᔨᔪᖃᕈᓐᓇᓲᖑᒻᒥᔪᖅ ᐃᓚᒋᔭᐅᔾᔪᑎᓕᖏᓐᓂᑦ 
ᖁᓕᓂ ᐃᓪᓗᖁᑎᓕᒃ ᐊᒻᒪ $2 ᒥᓕᐊᓐᓂ 
ᐱᖁᑎᖃᖅᑐᓂ. ᐆᑦᑑᑎᒋᑐᐃᓐᓇᖅᑐᕋ ᐸᐃᑉᐹᑎᒍᑦ 
ᑖᓐᓇ ᑯᐊᐳᕇᓴ ᓇᒻᒥᓂᖃᐅᑎ 
ᑮᓇᐅᔭᖃᓐᖏᖑᐊᖅᑐᓂᒃ ᐃᓕᒃᑲᓐᓂᖏᑦ 
ᕿᒥᕐᕈᐊᖅᑐᒋᑦ ᑕᐃᒪᓲᖑᓐᖏᒻᒪᑕ ᐃᓚᖏᑦ.  
 
ᑕᐃᒪ ᑐᔪᕐᒥᕕᑦᑕᖃᕐᒥᒻᒪ ᐊᕐᕕᐊᑦ ᖃᓂᒋᔭᖓᓂᒃ 
ᑕᓯᕐᒥ, ᑮᓇᐅᔭᓪᓗᐊᑲᓪᓛᓗᓐᓂ 
ᐴᖅᑲᐃᕕᐅᓯᒪᓪᓗᓂ, ᐱᒋᐊᖃᖅᐸᓪᓚᐃᔪᓐᖏᒻᒪᑕᓕ 
ᐃᓱᒪᒋᔭᒃᑯᑦ. ᑕᐃᒃᑯᐊ ᑐᔪᕐᒥᕕᒻᒥ ᐊᐅᓚᑦᑎᔪᐃᑦ 
ᖃᑭᒪᔪᒻᒪᕆᐊᓘᒻᒪᑕ, ᑭᓯᐊᓂ ᐊᑭᖃᓐᖏᑦᑐᓂᒃ 
ᒐᕙᒪᒃᑯᓐᓂ ᑮᓇᐅᔭᖅᑖᖅᓯᒪᔪᐃᑦ. ᑖᓐᓇ 
ᐅᑦᑑᑎᑐᐃᓐᓇᕋᔭ 
 
ᓄᓇᓕᓐᓂ ᐱᕙᓪᓕᐊᔪᓕᕆᔩᑦ ᐃᖅᑲᓇᐃᔭᖅᑏᑦ, 
ᑖᒃᑭᐊ $190,000-ᓂᑦ ᕼᐋᒻᓚᓄᑦ ᑐᓂᓯᖃᑦᑕᕋᔅᓯ 
ᐊᕐᕌᒍᑕᒫᑦ. ᐸᕐᓇᐅᑎᖃᖅᑭᓰ ᐊᓯᔾᔨᖅᑕᐅᓂᐊᕐᓗᓂ 
ᖃᑦᑎᑖᓛᐅᓂᐊᕐᓂᖓ, $190,000-ᒦᓕᖓᑦ 
ᐊᕐᕌᒍᒐᓛᓗᓐᓂᑦ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᒫᓐᓇᑦᑕᐅᑎᒋᐅᓐᖏᑦᑐᖅ 
ᕿᒥᕈᔾᔭᐅᑦᑕᐅᑎᒋᔾᔮᖏᑦᑐᖅ ᑐᖏᓕᕋ 
ᓇᓗᓇᐃᖅᑐᐃᑦᑎᐊᕆᐊᒃᑲᓐᓂᖁᔭᕋ 
ᖃᓄᐃᓕᐅᒃᑲᓂᕐᒪᖔᑦᑕ. ᐊᖅᑯᑎᒋᓗᑎᑦ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐋᓐᓴᓐ. 
 
ᕼᐋᓐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕ ᐅᖃᖅᑲᐅᒻᒪ ᓄᑖᕈᕆᐊᕋᓱᐊᖅᓯᒪᒐᑦᑎᒍ 
ᐊᑐᐊᒐᕗᑦ ᐃᓚᖓᓪᓗ ᑖᓐᓇ ᐅᖃᐅᓯᕆᕋᑖᖅᑕᐃᑦ, 
ᑖᓐᓇ ᓄᑖᕈᕆᐊᕐᓂᖓ ᐄᐳᓘ 1, ᐊᑐᓕᓛᖅᑐᖅ. 
ᖃᓄᖅ ᑐᓴᖅᑕᐅᑎᒃᑲᔭᕐᒪᖔᑦᑎᒍ ᓱᓕ 
ᐋᖅᑭᑦᑎᕆᓚᐅᓐᖏᓇᑦᑕ ᓄᓇᓕᓐᓄᓂᓛᒃ, ᑖᒃᑯᐊ 
ᓄᑖᕈᖅᑎᓯᒪᔭᕗᑦ ᐱᓪᓗᒋᑦ. ᑭᓯᐊᓂᓕ 
ᐊᐱᕆᕋᑖᕋᕕᑦ ᐱᑎᒍᓐᓇᕆᔅᓰ 
ᓇᓗᓇᐃᖅᑐᐃᕌᔾᔪᒍᓐᓇᖅᑐᖓ ᐊᓯᔾᔨᖅᓯᒪᔪᓂ.  
 
ᖃᐅᔨᒋᐊᓚᐅᖅᑐᑕ ᓄᓇᓕᓐᓂ ᑕᐃᒃᑯᐊ 
ᐅᖃᐃᓐᓇᖃᑦᑕᓚᐅᕐᖓᑕ ᓱᒻᒪᑦ 
ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑎᖃᕆᐊᔅᓴᖅ, 
ᓱᕙᓕᑭᐊᖑᑎᑦᑎᓚᐅᕐᖓᑕ 
ᑮᓇᐅᔭᖅᑐᖅᑐᐊᓗᑐᐃᓐᓇᐅᒻᒪᒡᒎᖅ. ᖃᐅᔨᓴᖅᑎᒥᒃ 
ᐃᖅᑲᓇᐃᔭᖅᑎᑦᑎᖃᑦᑕᕆᐊᖃᐃᓐᓇᖅᑐᒥᓂᐅᓪᓗᑎᒃ 
ᐋᖅᑭᑦᑎᕆᓂᐊᖅᑐᓂ ᐸᕐᓇᐅᑎᖓᓂᒃ, ᐃᓚᖓ 
ᑕᕝᕙ ᐊᓯᔾᔨᖅᑕᕗᑦ ᑕᐃᒃᑯᐊ ᑕᐃᒪᐃᑦᑐᓂᒃ 
ᐸᕐᓇᐅᑎᓕᐅᕆᐊᖃᖃᑦᑕᔾᔮᕈᓐᓃᖅᑐᑦ. 
ᑮᓇᐅᔭᖅᑕᑎᒐᔅᓴᐅᒐᓗᐊᕐᓗᑎᒃ 
ᑐᔅᓯᕋᕈᓐᓇᕋᓗᐊᕐᓗᑎᒃ ᑮᓇᐅᔭᓂᒃ ᐱᒍᓐᓇᕐᓗᑎᓪᓗ 
ᐸᕐᓇᐅᑎᓕᐅᕈᓐᓇᕐᓗᑎᒃ, ᑭᓯᐊᓂ 
ᐸᕐᓇᐅᑎᓕᐅᓪᓚᕆᑦᑐᐊᓘᒋᐊᖃᖃᑦᑕᔾᔮᒍᓐᓃᖅᑐᑦ 

ᑮᓇᐅᔭᖅᑖᑎᒃᑲᓐᓂᖃᑦᑕᔾᔮᕈᓐᓃᖅᑕᕗᑦ 
ᑕᐃᒪᐃᑦᑐᓕᕆᓂᕐᒧᑦ. 
 
ᐊᓯᐊᑦᑕᐅᖅ ᐊᓯᔾᔨᕋᓱᑦᑕᕗᑦ ᐊᓯᔾᔨᓐᖑᓱᑦᑕᕗᑦ 
ᑕᒪᓐᓇ ᐅᐊᑦᑎᐊᕈ ᐱᕙᓪᓕᐊᔪᓕᕆᔨᒃᑯᑦ 
ᑲᑎᒪᔨᕋᓛᖃᖅᑎᒋᐊᖃᖅᐸᓚᐅᕋᑦᑎᒍ 
ᑲᑎᒪᔨᕋᓛᓄᓪᓗ ᐅᓂᒃᑳᓕᐅᕐᓗᑎᒃ 
ᑭᓱᓕᕆᓂᐊᕐᒪᖔᑕ ᐊᒻᒪ ᑭᓱᓕᕆᓂᐊᖅᑕᒥᓂᖏᑦ 
ᐊᖏᖅᑕᐅᓐᓂᕋᓗᐊᕐᒪᖔᑕ. ᓄᓇᓕᓐᓂ 
ᑐᓴᓚᐅᕐᒥᒐᑦᑕ ᑕᐃᒃᑯᐊ ᑲᑎᒪᔨᕋᓛᑦ 
ᓱᕙᓕᑭᐊᖑᔮᓂᕐᓂᒻᒪᑕᑦᑕᐅᖅ ᐅᕙᑦᑎᓐᓂ 
ᐱᓕᕆᔾᔪᔾᔨᑐᐃᓐᓇᖃᑦᑕᓂᕐᖓᑕ. ᖃᑦᑏᓐᓇᐅᓪᓗᑎᒃ 
ᖃᑦᑏᓇᒡᒍᑎᐅᓪᓗᑎ ᐃᓄᐃᑦ, ᑕᐃᒪᓐᓇᐃᓛᒃ 
ᑲᑎᒪᔨᕋᓛᖃᕆᐊᖃᕐᓂᖅ 
ᓱᕙᓕᑭᐊᖑᔫᔮᓕᓚᐅᕐᖓᑦ. ᑕᐃᒃᑯᐊᓴᐃᓐᓇᐃᑦ 
ᓄᓇᓕᓐᓂ ᐊᖏᖃᑎᒌᒍᓐᓇᓲᖑᒻᒪᑕ ᖃᓄᖅ 
ᐱᕙᓪᓕᐊᖁᔨᒻᒪᖔᑕ 
ᑲᑎᒪᔨᕋᓛᖃᕆᐊᖃᖅᑐᒋᒍᓐᓃᓛᐅᕋᑦᑎᒍᑦ.  
 
ᑕᕝᕙ ᑖᒃᑯᐊ ᐊᓯᔾᔨᓪᓗᐊᑲᓪᓚᔅᓯᒪᔫᒃ 
ᐊᑐᐊᒐᑦᑎᓐᓂᒃ, ᐃᓛᒃ ᐅᖃᐅᓯᕆᔭᔅᓴᔫᔮᖅᑑᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑲᔪᓯᒋᐊᓚᐅᖏᓐᓂᑦᑎᓐᓂ ᒥᔅᑕ ᒪᐃᓐ 
ᐊᐱᖅᓱᕐᓂᖓᓂᒃ ᒫᓐᓇ 5 ᒥᓂᒻᒥᒃ 
ᑕᖃᐃᖅᓯᑲᐃᓐᓇᖑᓱᑦᑐᒍᑦ. 
 
>>ᓄᖅᑲᖓᑲᐃᓐᓇᖅᑐᑦ 20:29ᒥ ᐅᑎᖅᖢᑎᒃ  
20:37ᒥ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᓂᖅ 
ᐱᒋᐊᖅᑎᒃᑲᓐᓂᓕᖅᐸᕋ, ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᐱᕙᓪᓕᐊᔪᓕᕆᔨᓂᒃ 
ᐱᔾᔪᑎᒋᓪᓗᒋᑦ ᐊᕕᒃᑐᖅᓯᒪᔪᑎᒍᖅᑲᐃ 
ᓇᐃᒡᓕᑎᖅᓯᒪᔪᓂᒃ ᕼᐋᒻᓚᒃᑯᓐᓂ ᐱᖃᑦᑕᖅᐱᓯ? 
ᐱᔾᔪᑎᒋᓗᒋᑦ ᓲᕐᓗ ᑭᕙᓪᓕᕐᒥ 

ᖃᓄᑭᐊᖅ ᑕᐃᒪᐃᓕᐅᖃᑦᑕᕐᒪᖔ ᓇᓗᔪᖓ, 
ᓇᐃᒡᓕᑎᖅᓯᒪᔪᓂᒃ ᐊᕕᒃᑐᓯᒪᔪᓃᖔᖅᑐᓂ 
ᑎᑎᖃᖅᑖᖃᑦᑕᖅᐱᓰ ᑕᐃᒃᑯᓇᓐᖓᑦ 
ᐱᕙᓪᓕᐊᔪᓕᕆᔨᒃᑯᖏᓐᓂᑦ, ᐃᓚᖏᓂᒃᑯᐊ 
ᐊᔪᖏᑦᑐᓪᓚᕆᐅᖕᒪᑕ. ᐊᑐᓕᖅᑎᑕᐅᔪᓐᓇᖅᖢᑎᒃ 
ᐊᐅᑦᑎᓂᕐᒧᑦ. ᐃᒃᑯᐊ 
ᐃᖅᑲᓇᐃᔭᖅᑎᑖᖅᑐᑦᑎᐅᖏᑦᑐ 
ᐊᓂᑦᑎᕙᓐᖏᖦᖢᑎᒡᓗ ᑖᓐᓇ 
ᐃᓱᒪᒃᓴᖅᓯᐅᕈᑎᒃᓴᑐᐃᓐᓇᖅ. 
 
ᐊᒻᒪᓗ ᒪᑯᓂᖓ ᓇᒻᒥᓂᖁᑎᖏᓐᓂᒃ 
ᓴᖅᑭᔮᖅᑎᑦᑎᓪᓗᑎᒃ ᑲᑎᒪᓯᓐᓈᖅᖢᑎᒃ 
ᐊᕕᑦᑐᓯᒪᔪᓂᒃ ᐱᖓᓲᖦᖤᖅᐳᖅ, ᐊᑕᐅᓯ 
ᓄᓇᕘᓕᒫᒧᑦ ᑕᕌᖓᖦᖤᖅᐳᑦ. ᐱᓕᕆᕝᕕᓯ ᖃᓄᖅ 
ᑕᒪᒃᑯᓄᖓ ᐊᑐᕋᔭᖅᑐᓂᒃ ᖃᔅᓯᓂᒃ ᖃᓄᖅ 
ᐃᓱᒪᓕᐅᕈᑎᖃᖃᑦᑕᖅᐱᓯ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓇᖕᒥᓂᖃᖅᑎᑦ 
ᑲᑐᔾᔨᖃᑎᒌᖑᖃᑦᑕᖅᑐᑦ, ᑕᒃᑯᓂᖓ 
ᐋᖅᑭᒃᓱᐃᖃᑦᑕᕐᒪᑕ ᐊᒻᒪᓗ 
ᐃᖅᑲᓇᐃᔭᖃᑎᒋᓇᓱᓲᕆᔭᕗᑦ 
ᐊᑐᕈᒫᕐᓂᐊᖅᑕᒥᖕᓂᒃ ᐋᖅᑭᒃᓱᐃᓕᕌᖓᑕ ᐊᒻᒪᓗ  
ᑮᓇᐅᔭᓂᒃ ᑐᒃᓯᕌᕆᔭᖏᑦ ᒐᕙᒪᒃᑯᓐᓂᑦ. 
ᐃᒪᐃᓕᖓᔪᒍᑦ ᒐᕙᒪᐅᓪᓗᑕ 15 ᐳᓴᒧᑦ 
ᐊᖅᑭᒐᓱᖃᑦᑕᖅᑕᕗᑦ ᐃᓘᓐᓇᖓ ᐊᑐᕈᒫᕐᓂᐊᖅᑐᖅ, 
15%-ᖓᓂᒃ ᐅᕝᕙᓘᓐᓃᑦ ᑐᖔᓂᒃ, 
ᑕᐃᒪᐃᓕᖓᕗᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖃᓄᖅᑑᕈᑎᒃᓴᖑᓇ 
ᕿᒥᕐᕈᓇᒃᑕᐅᔪᓐᓇᕐᓂᐊᖅᑐᖅ ᑕᐃᒃᑯᐊ 
ᑮᓇᐅᔭᖃᖅᑎᑕᐅᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ.  

ᑕᐃᒪᐃᓐᓇ ᑮᓇᐅᔭᓂᒃ ᐊᑐᕆᐊᖃᖅᑰᖏᓐᓇᑦᑕ 
ᑖᓐᓇ ᐅᖃᐅᓯᕆᐊᖅᖢᒍ.  
 
ᓇᖕᒥᓂᓖᑦ ᓴᖅᑭᔮᖅᑎᑦᑎᑎᓪᓗᒋᑦ ᐊᒻᒪᓗ 
ᐱᕙᓪᓕᐊᔪᓕᕆᔨᖃᕈᕕᑦ ᓄᓇᔅᓯᓐᓂ 
ᐱᔭᕐᓂᕐᓂᖅᓴᐅᓲᖑᔪᑦ ᑕᐃᒃᑯᐊ ᑐᒃᓯᕋᐅᑏᑦ 
ᑕᑕᑎᖅᑕᐅᓕᖅᑎᓪᓗᒋᑦ. ᐃᖅᑲᓇᐃᔭᖅᑏᖏᒃᑯᑦ 
ᐃᓚᐃᓐᓈᖅᑑᓚᖏᑦᑐᖓ ᑭᓯᐊᓂ ᐱᔭᕐᓂᕐᓂᖅᓴᖅ 
ᐊᔪᖏᑦᑐᒥᒃ ᐃᖅᑲᓇᐃᔭᖃᑎᒋᓗᒍ 
ᑕᑕᑎᖅᑕᐅᓂᐊᖅᑐᓪᓘᑯᐊ ᖃᓄᖑᑯᐊ 
ᐋᖅᑭᖕᓂᐊᖅᑕᒃᑳᓚᖃᑎᒋᓗᒍ, ᐱᕙᓪᓕᐊᔪᓕᕆᔨᒌᑦ 
ᑕᐃᒃᑯᐊ ᓄᓇᓕᖕᓂ ᐊᐅᓚᑦᑎᔨᒋᔭᐅᔪᑦ ᑕᐃᒃᑯᐊ 
ᒪᑉᐱᖅᑐᒐ 251-ᒦᑦᑐᖅ. 
 
ᑕᐃᒪ ᐅᖃᐅᓯᖃᖅᑎᓪᓗᖓ ᓇᖕᒥᓂᓖᑦ 
ᓴᖅᑭᔮᖅᑎᑦᑎᑎᓪᓗᒋ ᑲᑎᖓᓯᓐᓇᖅ, ᑕᐃᒃᑯᐊ 
ᑮᓇᐅᔭᑦ ᓄᓇᓕᖕᓂ ᑕᐃᒃᑯᐊ ᐱᕙᓪᓕᐊᔪᓕᕆᔩᑦ 
ᐊᕕᒃᑐᖅᓯᒪᔪᓂ ᐃᖏᕐᕋᔭᓐᓂᖅᓴᐅᒃᐸᑕ 
ᐱᐅᓂᖅᓴᐅᖅᑰᖅᑐᑦ ᐃᑲᔫᑎᓪᓚᕆᐊᓘᔪᓐᓇᕐᒪᑕ 
ᓇᖕᒥᓂᖅᑖᕈᒪᓗᓂ.  (ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ 
ᐃᕼᐅᒪᒋᔭᐅᔫᓗᐊᕋᔭᕐᒪᖔᑦ ᑐᕼᐊᕈᐊᖅᖢᖓ. ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. 
(ᑐᓵᔨᑎᒎᓕᑐᖅ) ᐊᑐᕈᒫᕐᓂᐊᖅᑐᑦ ᐅᑯᐊ 
ᐊᖏᖅᑕᐅᑎᓐᓇᓱᒃᑕᕗᑦ ᑕᒪᒃᑮᓐᓂᒃ 
ᐃᓗᐊᓃᖃᓯᐅᔾᔨᓯᒪᔪᒍᑦ ᐃᑲᔪᖅᓱᕈᒪᒐᑦᑎᒃᑯᑦ 
ᑕᐃᒃᑯᐊ ᓇᖕᒥᓂᕆᔭᐅᔪᑦ ᑲᑎᓐᖓᓯᓐᓈᑦ 
ᓴᖅᑭᔮᖅᑎᑦᑎᖃᑦᑕᕐᓂᖏᑦ, ᐃᑲᔫᑎᖃᕐᒪᑦ.  
 
ᐃᖅᑲᓇᐃᔭᖅᑏᓂᒃᑯᑦ ᓄᓇᓕᖕᓄᐊᖅᑕᕐᓂᖏᑦ 
ᐱᔾᔪᑎᒋᓪᓗᒋᑦ ᑕᒫᓂᖃᐃ ᒪᕐᕈᐊᖅᑎᖅᖢᑎᒃ 

ᓄᓇᓕᖕᓄᐊᖅᑕᖃᑦᑕᖅᑐᒍᑦ ᐊᕐᕌᒎᑉ ᐃᓗᐊᓂ. 
ᐱᕕᖃᕌᖓᒥᒃ ᐃᑲᔪᕆᐊᖃᖃᑦᑕᕐᒥᔪᑦ 
ᐃᓕᓐᓂᐊᕐᓂᒃᑯᓪᓘᓐᓃᑦ ᐅᕝᕙᓘᓐᓃᑦ ᐃᒪᓐᓇ 
ᐊᑐᕈᕕᑦ ᐱᐅᓂᖅᓴᐅᓂᐊᖅᑑᓚᒋᐊᖅᑐᖅᖢᑎᒃ. 
 
ᐅᑯᐊ ᐊᑐᕈᒫᕐᓂᐊᖅᑐᑦ ᑐᒃᓯᕌᕆᔭᕗᑦ ᑕᒪᒃᑯᓄᖓ 
ᐊᑐᖅᑕᐅᖃᑦᑕᖅᑐᑦ, ᑕᐃᒪᑦᑐᓂᒡᓗ ᑕᑯᔪᒪᓪᓗᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 
ᐊᓯᐊ ᐆᒃᑑᑎᒋᒐᒪᔭᕋ ᑮᓇᐅᔭᑦ ᑕᐃᒃᑯᐊ 
ᐃᖅᑲᓇᐃᔮᓂᒃ ᓴᖅᑭᔮᖅᑎᑦᑎᓂᕐᒧᑦ, 
ᖃᖓᑦᑕᐅᓯᖅᓯᓪᓗᓂ ᑕᒫᓂ ᖁᕝᕙᓯᓐᓂᓕᒻᒥᒃ 12 
ᐱᔮᕇᖅᓯᒪᔪᖅ ᐅᔭᕋᓐᓂᐊᕐᕕᒻᒧᑦ 
ᐊᑐᔭᖅᑐᖅᑎᑕᐅᔪᓐᓇᖅᑐᖅ. ᐃᓅᓯᖓᓗ ᐊᓯᔾᔨᕐᓗᓂ 
ᑕᑯᓪᓚᕆᒃᑯᓂ ᖃᓄᖅ ᐅᔭᕋᓐᓂᐊᕐᕖᑦ 
ᐊᐅᓚᖃᑦᑕᕐᒪᖔ ᑕᐸᐃᕐᓇᖅᑐᕐᓘᓐᓃᑦ ᑖᓐᓇ 
ᖃᓄᖅᑑᕈᑎᒃᓴᖅᑕᐅᖅ. 
 
ᐊᒻᒪᓗ ᐳᓚᕋᖅᑐᓕᕆᓂᖅ ᐱᔾᔪᑎᒋᓪᓗᒍ ᓄᓇᕗᒻᒥ 
ᐳᓚᕋᖅᑐᓕᕆᓂᕐᒧᑦ ᑲᑐᔾᔨᖃᑎᒌᑦ ᑮᓇᐅᔭᖁᖏᑦ 
ᓇᑲᑕᐅᑲᓪᓚᒃᑐᐊᓘᓱᒪᖕᒪᑕ ᐊᕐᕌᒍᓂ ᐊᓂᒍᖅᓯᒪᔪᓂ 
ᐊᒻᒪᓗ ᒥᓂᔅᑕ ᐅᖃᖅᑲᐅᓪᓗᓂ 
ᐱᓕᕆᐊᕆᕙᓪᓕᐊᔭᖏᒡᒎᖅ ᐱᓕᕆᕝᕕᐊᓂ. ᐊᒻᒪᓗ 
ᓄᓇᕗᒻᒥ ᐳᓚᕋᑦᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 
ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᑦ 
ᑕᐃᒪ ᐱᐅᓂᖅᓴᐅᓕᖅᐹ ᐳᓚᕋᖅᑏᑦ 
ᐳᓚᕋᖅᑐᓕᕆᔩᑦ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 
ᐅᖃᐅᓯᕆᔭᑎ ᐃᓕᓴᖅᑏᑦ ᐅᔭᕋᓐᓂᐊᕐᕕᓐᓂ 
ᑕᑯᔭᖅᑐᖅᑎᑕᐅᓂᖏᑦ. ᐄ, ᐱᓕᕆᐊᖃᕐᒥᔪᒍᑦ 
ᐃᓕᓴᖅᑏᑦ ᐅᔭᕋᓐᓂᐊᕐᕖᑦ ᒥᒃᓵᓄᑦ 
ᐃᓕᓐᓂᐊᕈᓐᓇᕐᓂᐊᕐᒪᑕ. ᐊᒻᒪᓗ ᑭᕙᓪᓕᕐᒥ 
ᐊᕕᒃᑐᖅᓯᒪᔪᑦ ᑎᑎᕋᕐᕕᐊ ᖁᕕᐊᓲᑎᒻᒥᕙᒃᑲ. 

ᓇᒻᒥᓂᖁᓕᕆᓂᕐᒥᑦ ᑐᕌᖓᔪᒥᒃ ᒪᒃᑯᒃᑐᓄᑦ 
ᐋᖅᑭᒃᓯᓯᒪᖕᒪᑕ ᐊᒻᒪᓗ ᑖᓐᓇ ᒪᒃᑯᒃᑐᖅ 
ᓇᒻᒥᓂᖁᑎᑖᖅᐸᓪᓕᐊᓂᕐᒥᒃ ᐱᒋᐊᕈᓐᓇᖅᓯᓪᓗᓂ.  
ᐅᔭᖃᓐᓂᐊᕐᕕᖕᒥ ᑲᑎᒪᑎᑦᑎᖃᑦᑕᕋᑕ ᐃᓕᓴᖅᑐᓂᒃ 
ᑕᐃᑯᓐᖓᖃᑕᐅᑎᑦᑎᓛᖅᑐᒍᑦ ᑐᑭᓯᓂᐊᕐᒪᑕ 
ᐅᔭᕋᓐᓂᐊᕐᕖᑦ ᖃᓄᖅ ᐃᑲᔪᕐᓂᖃᕐᒪᖔᑦ.  
 
ᐊᒻᒪᓗ ᐅᓇ ᑐᖏᓕᒪ ᐃᑲᔪᖅᑎᖓ ᐊᐃᑉᐸᖓᓂᒃ 
ᑭᐅᓂᐊᕐᒪᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᒪᑲᐃᓴᒃ. 
 
ᒪᑲᐃᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᒃᑯᒃᑐᓂ ᐃᓚᐅᑎᑦᑎᓂᖅ ᐳᓚᕋᖅᑐᓕᕆᓂᕐᒥ 
ᐊᒻᒪᓗ ᐅᔭᕋᓐᓂᐊᕐᕕᓐᓂ ᐊᒻᒪᓗ 
ᑐᑭᓯᐅᒪᑎᓐᓇᓱᓐᓂᖏᑦ ᓇᐅᒃᑯᑦ 
ᐃᑲᔫᓯᐊᕈᓐᓇᕐᒪᖔᑦ ᐃᓚᐃᓕᕈᓐᓇᕐᒪᖔᓪᓗ. 
ᐊᒥᓱᓂᒃ ᐊᔾᔨᒌᖏᑦᑐᓂᒃ 
ᑮᓇᐅᔭᖅᑖᖅᑎᑦᑎᖃᑦᑕᖅᑐᒍᑦ ᐃᓕᓐᓂᐊᖅᑐᑦ 
ᐅᔭᕋᓐᓂᐊᕐᕖᑦ ᐳᓚᕋᖅᑐᓕᕆᓂᐅᓪᓗ ᒥᒃᓵᓄᑦ 
ᐃᓕᓐᓂᐊᕈᓐᓇᕐᓂᐊᕐᒪᑕ ᐊᒻᒪᓗ 
ᓇᖕᒥᓂᖅᑖᖅᐸᓪᓕᐊᓂᕐᒥ. ᐊᒻᒪ ᑎᒥᓂᒃ ᐊᖏᔪᓂᒃ 
ᐋᖅᑭᒃᓱᐃᓯᒪᖕᒥᔪᑦ ᐃᓕᓐᓂᐊᕐᕕᓐᓄᑦ 
ᐳᓛᕆᐊᖃᑦᑕᕈᓐᓇᕐᓂᐊᕐᒪᑕ ᐃᓕᓴᐃᒋᐊᖅᑐᕐᓗᑎᒃ 
ᐃᓕᓴᖅᑎᓂᒃ. ᑕᒪᓐᓇ ᐱᓕᕆᐊᕆᐅᔭᐃᓐᓇᖅᑕᕗᑦ 
ᐊᒻᒪ ᐱᓕᕆᕝᕕᑉᐳ ᓄᓇᕗᑦ ᒐᕙᒪᒃᑯᖏᓐᓂ 
ᖃᓄᖅᑑᖃᑎᒋᓂᖅᓴᐅᒍᑦᑎᒃᑯ ᐱᐅᓂᔭᖅᑐ, ᑕᒪᒃᑯᐊ 
ᐱᕚᓪᓕᐅᑕᐅᔪᓐᓇᖅᑐᑦ ᑕᖅᑳᓃᑦᑐᑦ ᐱᔾᔪᑎᒋᓪᓗᒋᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᑐᖅ) ᐄ, 
ᑖᓐᓇ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ 
ᐊᐱᕆᓚᐅᖅᓯᒪᒐᒃᑯᑦ ᐱᓇᓱᐊᕈᓯᐅᓚᐅᖅᑐᒥ 

ᑕᒪᑐᒪ ᒥᒃᓵᓄᑦ ᐅᔭᕋᓐᓂᐊᕐᕕᓕᕆᓂᖅ 
ᐃᓕᓐᓂᐊᕈᑎᒃᓴᓐᖑᖅᑎᓪᓗᒍ. ᐃᖅᑲᐅᒪᓐᖏᑦᑐᖓ 
ᐃᓕᓐᓂᐊᕈᑎᒃᓴᓂᒃ ᖁᕝᕙᓯᓐᓂᓕᒃ 4-
ᒥᐅᖅᑰᑐᖏᓐᓇ. ᑖᓐᓇ ᖃᓄᖅᑑᕈᑎᒃᓴᑐᐃᓐᓇ 
ᐃᖅᑲᓇᐃᔮᕆᔭᐅᖏᓐᓇᕐᓂᐊᕐᒪ ᐱᓕᕆᕝᕕᓯᓐᓄᑦ.  
ᐅᔭᕋᓐᓂᐊᕐᕕᓕᕆᓂᕐᒧᑦ ᐃᓕᓐᓂᐊᕈᑎᒃᓴᐃᑦ 
ᒪᑯᐊᓗ ᐊᕙᑎᒧᑦ ᑐᕌᖓᔪᑦ. 
ᐃᓕᓐᓂᐊᕈᑎᒋᔭᐅᔭᕆᐊᓖᑦ ᒪᒃᑯᒃᑐᓂ 
ᑮᓇᐅᔭᓕᐅᕈᑎᒃᓴᓪᓛᓗᒋᒐᑦᑎᒃᑯᑦ ᓯᕗᓂᒃᓴᑦᑎᓐᓂ. 
ᐅᖃᐅᓯᒃᓴᑐᐃᓐᓇᖅ.  
 
ᓄᓇᕗᒻᒥ ᐳᓚᕋᒃᑐᓕᕆᓂᕐᒧᑦ 
ᐱᕙᓪᓕᐊᔪᓕᕆᔨᒃᑯᓪᓗ, ᐱᔭᒃᓴᖏᓂᒃᑯᑦ 
ᐅᓄᕈᓐᓃᑲᓪᓚᖕᒪᑕ. ᑕᐃᒪᓐᓇ ᑕᒪᓐᓇ  
ᐊᑑᑎᖃᑦᑎᐊᓂᖅᓴᐅᓕᐹᑦ ᓇᖕᒥᓂᕆᔭᐅᔪᓄᑦ 
ᐳᓇᕋᖅᑐᓕᕆᓂᕐᒧᑦ ᐱᓕᕆᐊᓕᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᖅᑐᖓᓕ 
ᐱᐅᓯᕚᓪᓕᕋᓱᒋᓪᓗᒍ ᐊᓯᔾᔨᖅᐸᓪᓕᐊᓂᖓ ᑕᒪᓐᓇ 
ᐱᕙᓪᓕᐊᖏᓐᓇᕐᓂᐊᕐᒪᑕ, ᓄᓇᕗᒻᒥ 
ᐳᓚᕋᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᓂᒃᑯᐊ 
ᐱᔭᒃᓴᖏᑦ ᐅᓄᕈᓐᓃᒃᑲᓐᓂᖅᑑᖓᓗᐊᑦ ᑭᓯᐊᓂ 
ᓵᖓᓂᖅᓴᐅᓕᖅᑐᑦ ᑕᒪᒃᑯᓄᖔᖅᑐᓂᒃ ᓄᓇᕗᒻᒥ 
ᐳᓛᕆᐊᖁᔨᖃᑦᑕᕐᓂᖅ ᑕᒪᓐᓇ ᐊᖅᑯᓪᓗᒍ 
ᓂᐅᕐᕈᑎᖃᕋᓱᐊᕐᓂᕐᓗ ᖃᐅᔨᓴᐃᓂᕐᓗ ᑕᒪᒃᑯᓕᒫᑦ 
ᑕᑯᕙᓪᓕᐊᖅᑕᕗᑦ ᐊᒻᒪ ᐳᓚᕋᖅᑐᓕᕆᓂᕐᒧᑦ 
ᑲᒪᑎᕐᔪᐊᑎᑦᑎᓂᐊᕋᑦᑕ ᐅᐱᕐᖔᑦ, ᑕᐃᓐᓇᐅᓕᖅᐸᑦ 
ᖃᐅᔨᓴᐃᓃᑦ ᐊᑐᓪᓚᕆᓲᒋᒐᑦᑎᒃᑯᑦ, 
ᖃᓄᐃᓕᐅᓕᖅᐱᑕ ᑕᐃᒫᑦᑎᐊᖑᓐᖏᑉᐸᑦ ᓇᒧ 
ᑕᐃᒫᓚᕕᒃᓴᑦᑎᐊᕙᐅᖕᒪᑦ ᓄᓇᕗᒻᒨᖓᐅᒋᔅᓰᓚᔪᑦ 
ᑕᒪᒃᑯᐊᓗ ᑐᕌᒐᕆᓪᓗᐊᑕᕐᓂᐊᖅᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): 
ᐊᐱᖅᑯᑎᒃᓴᖃᒃᑲᓐᓂᕈᓐᓃᖅᖢᖓ ᖁᔭᓐᓇᒦᖅᐳᖓ 
ᐃᖅᑲᓇᐃᔭᖅᑎᐊᕐᒪᑕ ᑕᐃᒃᑯᐊ ᓄᓇᕗᒻᒥ 
ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᒃᑯᖏᑦ, 
ᑲᑎᒪᔨᐅᓯᒪᓪᓗᖓᓗ ᐊᒻᒪᓗ ᐊᕐᕕᐊᓂ ᑎᑭᕌᕐᔪᐊᕐᒥ 
ᑕᐃᑲᓂᑦᑕᐅᖅ ᐱᓕᕆᕝᕕᖃᕐᒥᖕᒪᑕ 
ᐃᖅᑲᓇᐃᔭᑦᑎᐊᖅᑐᐊᓗᐃᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): K-5, 
ᐱᕙᓪᓕᐊᔪᓕᕆᔨᒃᑯᑦ, ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐳᐃᒍᖅᑕᐅᓇᓱᒋᑲᐃᓐᓇᖅᑐᖓ.  
 
ᒪᕐᕈᐃᓐᓈᒃ ᑐᑭᓯᒍᒪᑐᐃᓐᓇᖅᑐᖓ ᒥᓂᔅᑕᕆᔭᐅᔪᖅ 
ᐃᓱᒪᒃᓴᖅᓯᐅᕈᑎᖃᓚᐅᕐᒪᖔᑦ ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᐱᓕᕆᕝᕖᑦ ᑲᑐᔾᔨᖃᑎᒌᖏᓐᓂᒃ 
ᓴᖅᑭᑦᑎᓂᐊᕐᒪᖔᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗ ᖁᔭᓐᓇᒦᒃ, ᑭᐅᒐᕕᑦ. ᒥᓂᔅᑕ ᐊᐱᕆᔪᒪᔭᕋ 
ᓄᓇᕗᒻᒥ ᓇᖕᒥᓂᖃᖅᑐᓄᑦ ᐱᓕᕆᕝᕖᑦ 
ᑲᑐᔾᔨᖃᑎᒌᖏᑦ ᖃᓅᓂᐊᖅᐸᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ 
ᐊᐱᕆᖕᒪᑦ. ᑕᐃᒃᑯᐊ ᐊᕕᒃᑐᖅᓯᒪᔪᑦ 
ᓇᖕᒥᓂᖃᖅᑐᓄᑦ ᓇᖕᒥᓂᖅ ᐱᓕᕆᕝᕖᑦ 
ᑲᑐᔾᔨᖃᑎᒌᖏᑦ ᐃᖏᕐᕋᑦᑎᐊᖅᑐᑦ 
ᓱᓇᒃᑯᑖᖃᑦᑎᐊᖅᖢᑎᒡᓗ ᐊᕕᒃᑐᖅᓯᒪᔪᓂ 
ᐱᓕᕆᓂᕐᒥᒍᑦ. ᑕᐃᒪ ᑕᑯᓐᓇᓕᕐᒥᔪᒍᑦ ᖃᓄᖅ 
ᓄᓇᕗᒻ ᓇᖕᒥᓂᖁᑎᖃᖅᑐᓄᑦ 
ᑲᑐᔾᔨᖃᑎᒌᑦᑕᖃᕆᐊᖃᕐᒪᖔᑦ ᐊᒻᒪ ᑕᒪᓐᓇ 
ᐱᓕᕆᐊᕆᕙᓪᓕᐊᓕᖅᑕᕗᑦ ᒫᓐᓇ 
ᓴᖅᑭᑦᑎᑉᐸᓪᓕᐊᓕᖅᖢᑎᒃᑯᓪᓗ. ᑕᐃᒪᒃᑯ 
ᓇᖕᒥᓂᖁᑎᖃᖅᑐᓄᑦ ᑲᑐᔾᔨᖃᑎᒌᑦ ᓇᖕᒥᓂᖅ 
ᒪᑭᖃᑦᑕᕐᒪᑕ ᒐᕙᒪᒃᑯᓐᓄᑦ ᐃᑲᔪᖅᑕᐅᓪᓗᑎᒃ. 
ᐅᕙᒎᖏᑦᑐᖅ ᑕᐃᒪ ᑭᓯᐊᓂ  
ᓄᓇᕗᓕᒫᒧᑦ ᑐᕌᖓᔪᒥᒃ ᐊᔭᐅᖅᑐᐃᔪᓐᓇᖅᑐᒍᑦ 
ᓱᐃᒪᓕᐅᖅᑎᐅᖏᑦᑐᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: K-5 ᐱᕙᓪᓕᐊᔪᓕᕆᓂᕐᒧᑦ, ᒥᔅᑕ 
ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᖁᔭᓐᓇᒦᒃ, 
ᐃᓕᑕᕆᒐᒻᒪ.  
 
ᐅᓇ ᒪᓕᒐᓕᐅᖅᑎᐅᖃᑎᒪ ᐃᖃᓗᐃ-ᓂᐊᖁᓐᖒᑦ 
ᐅᖃᐅᕼᐃᕆᔮᑕ ᐊᖅᑯᕼᐋᖅᕼᐃᓐᓇᕐᓗᒍ 
ᐊᐱᖅᑯᑎᒋᔪᒪᓪᓗᒍ, ᒥᓂᒡᑕ ᐱᓕᕆᕝᕕᒋᔭᐃᑦ 
ᖃᓄᖅ ᐃᕼᐳᒪᖃᕆᐊᖅᕼᐊᐃᑕ ᑐᑭᕼᐃᔪᒪᑉᓗᖓ 
ᑕᐃᒃᑯᐊ ᐳᓚᕋᖅᑐᑦ ᐅᒥᐅᕐᔪᐊᑦ ᑎᑭᑉᐸᓪᓕᐊᓂᖏᑦ 
ᐱᔾᔪᑎᒋᓪᓗᒋᑦ. ᐃᕼᐅᒫᓗᓐᓇᖃᑦᑕᕐᒪᑕ 
ᖃᓄᐃᒃᑐᖃᕆᐊᒃᕼᐊᐃᑕ ᓄᓇᑉᑕ ᐃᒪᖁᑎᑉᑕ 
ᐃᓗᐊᓂ, ᖃᓄᕐᓕ ᑕᐃᒻᓇ ᐸᕐᓇᒃᑕᐅᕼᐃᒪᕙᓪᓕᐊᕙ 
ᐱᓕᕆᕝᕕᒋᔭᐅᔪᓄᑦ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ? 
ᖁᔭᓐᓇᒦᒃ, ᐃᒃᓯᕙᐅᑕᓖᒃ 
 
ᐃᒃᓯᕙᐅᑕᖅ:  ᒪ’ᓇ, ᑭᐅᔭᐅᓚᐅᒋᓂᑦᑑᒐᓗᐊᖅ 
ᒥᓂᔅᑕ ᐊᕿᐊᕈᖅ ᑭᐅᒃᑲᓐᓂᕈᐊᕐᓂᕈᓂ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑕᕝᕘᓇ ᐊᑐᐊᒐᖅᑎᒍᑦ ᓄᓇᓖᑦ 
ᐅᖃᕈᓐᓇᕐᒪᑕ ᑖᒃᑯᓂᐊ ᓚᐃᓴᔅᓯᓂᒃ 
ᑐᓂᓚᐅᖏᓐᓂᑦᑎᓐᓂ, ᐃᒃᑯᐊ ᐅᐸᑦᑕᐅᖁᓐᖏᑕᕗᑦ, 
ᐃᒃᑯᐊ ᐅᓗᕆᐊᒋᔭᕗᑦ ᐅᐸᑦᑕᐅᖁᓐᖏᑕᕗᑦ. 
ᑕᐃᒪᓐᓇᓕᖓᓂᒃ ᓴᖅᑭᑎᑦᑎᒍᓐᓇᖃᑦᑕᖅᑐᑦ 
ᑕᕝᕘᓇ ᑖᒃᑯᐊ ᓚᐃᓴᔅᓯᑖᕋᓱᓕᖅᑎᓪᓗᒋᑦ. 
 
ᐊᐱᕆᖃᑦᑕᖅᑕᕗᑦ ᓄᓇᓖᑦ ᖃᓄᖅ ᑭᓱᒃᑲᓐᓂᕐᓂᒃ 
ᐃᓚᓯᒃᑲᓐᓂᕈᒪᕕᓯ? ᑕᕝᕙᓂ 
ᐊᕐᕌᒍᒋᔭᑖᓚᐅᖅᑕᑦᑎᓐᓂ ᓄᓇᓖᒃ ᒪᕐᕉᒃ ᑕᐃᒪᓐᓇ 
ᐋᖅᑭᔅᓯᓯᒪᓚᐅᖅᐳᑦ ᐊᒻᒪᓗ ᒪᓕᑦᑕᐅᓯᒪᓪᓗᑎ  
ᑖᒃᑯᓄᖓ ᐳᓚᕋᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᓇ 
ᑐᑭᕼᐃᓐᓇᑦᓯᐊᕐᓗᒍ ᑭᖑᓪᓕᖅ 
ᐊᐱᖅᑯᑎᒋᓂᐊᖅᑕᕋ, ᐃᒪᖁᑎᒋᔭᖅᐳᑦ ᑕᒫᓂ 
ᓄᓇᕗᑦᑕ ᐃᓗᐊᓂ ᑎᑎᕋᐅᔭᖅᕼᐃᒪᔪᒃᑯᑦ 
ᓇᓗᓇᐃᒃᑯᑦᑎᕼᐃᒪᔪᑎᒍᑦ ᑎᑎᕋᔭᖅᕼᐃᒪᔪᑦ 
ᐅᓐᓂᖅᑐᖅᕼᐃᒪᓪᓗᐊᖅᑰᖏᒻᒪᑕ ᐅᒥᐊᕐᔪᒃᑯᑦ 
ᐊᑐᒐᐅᖃᑦᑕᖅᑐᖅᕼᐊᐅᑎᓪᓗᒋᑦ. ᑖᒻᓇᓕ ᖃᓄᖅ 
ᐱᓕᕆᕝᕕᒃ ᐃᕼᐅᒪᒋᕙᐅᒃ ᕼᐃᕗᓂᒃᕼᐊᒥ 
ᑎᑎᕋᖅᑕᐅᕙᓪᓕᐊᓂᖅᐸ ᑕᐃᒃᑯᐊ ᐳᓚᕋᑦᑐᑦ 
ᑎᑭᑦᑕᓕᖅᐸᓪᓕᐊᓂᐊᒻᒪᑕ, 
ᖃᓄᐃᑦᑐᖃᒍᓐᓇᖏᖁᓪᓗᒍ ᖃᐅᔨᒪᑦᑎᐊᕈᒥ 
ᐃᒪᖁᑎᒋᔭᑉᑕ ᐃᓄᐊᓂ, ᑐᑭᕼᐃᓐᓇᕐᓂᕈᒪ. 
ᐃᒃᓯᕙᐅᑕᓖᒃ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. 
ᐊᒻᒪᓗ ᖁᔭᓐᓇᒦᒃ ᐊᐱᕆᒃᑲᓂᕐᒪᑕ. ᑖᒃᑯᐊ 
ᐃᒪᕐᒥᐅᑕᓕᕆᔨᒃᑯᑦ ᐅᕝᕙᓘᓐᓃᑦ 
ᓯᑯᓯᐅᖅᑎᒃᑰᓂᕋᖅᑕᐅᖃᑦᑕᖅᑐᐃᖅᑲᐃ, coast 
guard-ᑐᑦ. ᑖᒃᑯᐊ ᐊᐅᓚᒻᒪᐅᒃ 

ᐊᒻᒪᓗ ᓴᖅᑭᑎᑦᑎᒋᐊᖃᓲᖑᒻᒪᑕ ᑕᒪᒃᑯᓂᖓ 
ᐃᖅᑲᖁᑎᖏᓐᓂᒃ. ᐊᖏᖃᑎᒋᑦᑎᐊᖅᑕᕋ ᑖᓐᓇ 
ᓄᓇᕘᕐᒥ ᑕᐃᒪᓐᓇᐃᑦᑐᖃᖏᓗᐊᖅᑐᖅ. ᐊᒻᒪᓗ 
ᐅᖃᐅᓯᕆᑦᑎᐊᕋᓱᖃᑦᑕᖅᑕᕗᑦ ᑖᒃᑯᓄᖓ 
ᐱᓕᕆᔨᒋᔭᐅᔪᓄᑦ ᓯᑯᓯᐅᖅᑎᐅᓂᕋᖃᑦᑕᖅᑕᒃᑲ 
coast guard-ᓂᕋᖅᑕᐅᔪᖅ ᑕᐃᒃᑯᓄᖓ 
ᐅᖃᖃᑦᑕᖅᓯᒪᔪᒍᑦ ᐃᓱᒫᓗᑎᒋᔭᕗᑦ ᑕᒪᒃᑯᐊ 
ᑎᑭᑉᐸᓪᓕᐊᖏᓐᓇᖅᑎᓪᓗᒋᑦ ᐃᖅᑲᖁᑎᕗᑦ ᓇᐅᒃᑯᑦ 
ᐃᒃᑲᓐᓂᖃᐅᕐᒪᒃᑭᐊᖅ ᓲᕐᓗ ᓄᓇᓕᖃᕐᕕᒃᐱᑦ 
ᓴᓂᐊᓂ ᐃᑲᕐᕆᓚᐅᖅᑐᐃᑦ 
ᑕᐃᒪᐃᓐᓇᐃᑦᑐᖃᒃᑲᓐᓂᖁᓇᑎᒍᑦ. ᑕᐃᒪᐃᓐᓇ 
ᑖᒃᑯᓄᖓ ᐱᓕᕆᖃᑎᖃᑦᑎᐊᕋᓱᖃᑦᑕᖅᑐᒍᑦ. 
ᑕᐃᒃᑯᐊ ᑲᒪᔨᒋᔭᐅᔪᐃᑦ ᐃᒪᖁᑎᑦᑎᓐᓂ ᓄᓇᕗᒻᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᓐᖑᖅ.  
 
ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ, ᒥᓂᔅᑕ ᑭᐅᖕᒪᑦ. ᑖᒃᑯᐊ ᒐᕙᒪᑐᖃᒃᑯᑦ 
ᑲᒪᖕᒪᑕ ᑕᒪᑦᓱᒥᖓ ᓄᓇᕗᑦ ᒐᕙᒪᖑᑎᓪᓗᓯ ᑖᒃᑯᐊ 
ᐱᓕᕆᖃᑎᒋᓂᐊᖅᐱᓯᐅᒃ? ᐃᓄᖁᑎᕗᑦ 
ᐃᖅᑲᓇᐃᔮᒃᓴᓂᒃ ᑕᑯᑦᑎᐊᖁᒐᑦᑎᒍᑦ 
ᓄᕼᓄᒻᒦᑦᑐᓂᒃ ᐃᒪᑦᑎᓐᓂ ᐃᖏᕐᕋᖃᑦᑕᖅᑐᓂᒃ. 
ᑖᓐᓇᓗ ᐊᐱᖅᖁᑎᑐᐊᕆᓕᖅᑕᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᔅᓯᕙᐅᑖᖅ. ᑕᐃᓐᓇ ᐅᖃᐅᓯᕆᖃᐅᔭᕋ 
ᐅᐊᑦᑎᐊᕋᑖᖅ ᑖᒃᑯᐊ ᐃᓄᓐᓄᑦ ᑐᕌᖓᖓᔪᐃᑦ 
ᐅᒥᐊᕐᔪᐊᓄᑦ, ᐅᒥᐊᕐᔪᐊᒦᖃᑦᑕᕈᓐᓇᕐᓗᑎᒃ 
ᐃᖅᑲᓇᐃᔭᖅᑎᒋᔭᐅᒍᓐᓇᖅᑐᑦ ᑕᕝᕘᓇ 
ᐃᓕᓴᐃᓂᕐᒥᒃ ᐱᒋᐊᖅᓯᒪᓕᖅᑐᒍᑦ. ᑖᒃᑯᓄᖓᓗ 

ᐊᒻᒪᓗ ᐃᖃᓗᓕᕆᔨᒃᑯᑦ ᑕᒪᒃᑯᓂᖓ 
ᐸᕐᓇᒃᐸᓪᓕᐊᖃᑦᑕᕐᒪᑕ ᑖᒃᑯᓂᖓ ᐱᓕᕆᔾᔪᑎᒃ.  
 
ᑖᒃᑯᓂᖓ ᒐᕙᒪᑐᖃᒃᑯᓐᓂᑦ 
ᐱᓕᕆᕐᔪᐊᖃᑎᖃᖅᑐᒍᑦ ᑖᒃᑯᐊ ᓴᖅᑮᓚᐅᕐᒪᑕ 
ocean protection plan-ᖑᓂᕋᖅᑕᐅᔪᖅ ᐃᒪᕐᒥᒃ 
ᐸᖅᑭᑦᑎᐊᕋᓱᖕᓂᕐᒧᑦ ᐸᕐᓇᐅᑏᑦ. ᑕᐃᑰᓇ ᖃᓄᖅ 
ᖃᓄᐃᑦᑐᓂᒃ ᐅᒥᐊᕐᔪᐊᑦ ᑕᒪᐅᖓᕈᓐᓇᖅᐸᑦ ᐊᒻᒪᓗ 
ᐊᑦᑕᕐᓇᖏᓐᓂᖅᓴᐅᒃᑲᓐᓂᕈᓐᓇᕐᒪᑕᑭᐊᖅ ᖃᓄᖅ 
ᐅᖅᓱᐊᓗᖕᓂᒃ ᐊᑐᕐᓂᐊᖅᑕᖏᓐᓂᒃ ᑕᒪᒃᑯᓂᖓ 
ᐊᒻᒪᓗ ᐅᒥᐊᕐᔪᐊᖅ ᓇᐅᒃᑰᕆᐊᖃᕐᒪᑕᑭᐊᖅ 
ᑕᒪᒃᑯᓂᖓ ᐱᓕᕆᖃᑎᖃᐃᓐᓇᖅᑐᒍᑦ 
ᒐᕙᒪᑐᖃᒃᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐱᕙᓪᓕᐊᔪᓕᕆᓂᖅ. 
ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑕᒡᕙᓂ 
ᐅᓂᒃᑳᖃᑦᑕᖅᓯᒪᒐᔅᓰᓛᒃ ᐃᓛᒃ 
ᐅᓂᒃᑳᖃᑦᑕᖅᓯᒪᒐᕕᑦ ᐊᒻᒪᓗ ᑐᓴᐅᒪᓪᓗᑕ ᑕᒪᑦᑕ 
ᑖᒃᑯᐊ ᐊᒡᓃᒍ ᐄᒍ ᐅᔭᕋᖕᓂᐊᖅᑏᑦ ᐊᒻᒪᓗ 
ᓄᓇᕗᑦ ᒐᕙᒪᒃᑯᑦ ᐊᖏᕈᑎᒥᒃ ᐃᓛᒃ 
ᓯᕗᓪᓕᖅᐹᖅᓯᐅᑎᒥᒃ MOU-ᖑᓂᕋᖅᑕᐅᕙᒃᑐᒥᒃ 
ᐱᔾᔪᑎᖃᖅᖢᑎᒃ ᑲᑎᓯᒪᓕᕐᒪᑕ ᐱᖓᓱᐃᑦᑕᖅᖢᑎᒃ 
2018-ᒥ ᐊᒻᒪᓗ ᓂᕆᐅᓇᕐᒪᑦ. ᑖᒃᑯᐊ ᐊᓯᖏᑦᑕᐅᖅ 
ᐅᔭᕋᖕᓂᐊᖅᑏᑦ ᐃᓛᒃ, ᐊᔾᔨᒌᖏᑦᑐᓂᒃ 
ᐃᓗᐊᓃᑦᑐᖃᖅᑰᖅᑐᖅ ᑕᒡᕙᓂ ᐊᖏᕈᑎᐅᔪᒥᒃ 
MOU-ᒥᒃ ᑕᒫᓂ.  
 
ᑖᒃᑯᐊᓕ ᐊᓯᖏᑦ ᐅᔭᕋᖕᓂᐊᖅᑏᑦ ᐃᓛᒃ, 
ᐅᖃᐅᓯᕆᖃᑦᑕᖅᓯᒪᔭᕋᓗᐊᑦ Baffinland ᓄᓘᔮᖕᓂ 
ᓴᓇᔪᑦ ᐊᒻᒪᓗ ᒍᓗᓯᐅᖅᑏᑦ TMAC-
ᖑᓂᕋᖅᑕᐅᕙᒃᑐᐃᑦ ᑖᒃᑯᐊ ᑕᐃᒪ ᐊᖏᕈᑎᒥᒃᑕᐅᖅ 
ᑕᐃᒪᓐᓇᐃᑦᑐᒥᒃ ᓴᖅᑭᑎᑉᐸᓪᓕᐊᓂᐊᕋᓱᖅᑰᕋᔅᓯᐅᒃ 
2019-ᒥ ᑕᒫᓂ. ᓱᓇᓗᐊᓂᑭᐊᖅ ᐃᓗᓕᖃᖅᐸᑦ 
ᖃᓄᖅ ᑖᓐᓇ ᓄᑖᖑᓂᐊᖅᑐᓂᓛᒃ ᐊᖏᕈᑏᑦ 
ᑖᒃᑯᓄᖓ ᓄᓘᔮᓕᕆᔨᒃᑯᓐᓄᓪᓗ ᐊᒻᒪᓗ Tmac-
ᑯᓐᓄᑦ ᓱᓇᓂᒃ ᓂᕆᐅᖕᓇᕐᓂᐊᖅᐱᑕ 
ᓂᕆᐅᖕᓂᐊᖅᐱᑕ? ᖃᓄᐃᓕᖓᓂᐊᖅᐸᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᔅᓯᕙᐅᑖᖅ. ᑕᐃᒃᑯᐊ ᐊᖏᕈᑎᑦᑕ ᐃᓗᐊᓃᑦᑐᐃᑦ 
7-ᖑᖕᒪᑕ ᐱᓕᕆᖃᑎᒋᔪᒪᓯᒪᔭᕗᑦ MOU-ᑯᑎᒍᑦ 
ᑖᒃᑯᐊ ᓄᓘᔮᓪᓗ ᐊᒻᒪᓗ tmac ᐊᔾᔨᐸᓗᐊᓂᒃ 
ᐊᖏᕈᑎᓕᐅᖃᑎᒋᓇᓱᒃᑕᕗᑦ ᑖᒃᑯᐊ 
ᐱᕕᒃᔪᐊᖑᓂᕋᖅᑕᕗᑦ ᐃᖅᑲᓇᐃᔮᔅᓴᐃᑦ 
ᐃᓕᓐᓂᐊᕐᓂᖅ, ᐃᓕᓐᓂᐊᖅᑐᓕᕆᓂᖅ, 
ᐱᖁᑎᕐᔪᐊᑦ, ᐃᒡᓗᓕᕆᓂᖅ, ᐋᓐᓂᐊᖃᖅᑕᐃᓕᓂᖅ 
ᐊᒻᒪᓗ ᓯᓚ ᐊᓯᔾᔨᖅᐸᓪᓕᐊᓂᖓ ᑖᒃᑯᓄᖓ. 
ᑐᕌᖓᔪᓂᒃ ᐸᕐᓇᒐᓱᒃᑐᒍᑦ 
ᐃᓗᓕᒃᑲᓐᓂᑯᓗᖃᐅᕆᓪᓗᑎᒃ ᖃᓄᖅ ᑖᒃᑯᐊ 7-ᐃᑦ 
ᐃᓗᖏᓐᓂᒃ ᐱᓕᕆᖃᑎᒋᒍᒪᓂᐊᖅᑕᑦᑎᓐᓂᒃ ᑕᕝᕙ  
ᑖᒃᑯᐊ ᐱᒻᒪᕆᐅᒍᑎᒋᓪᓗᑎᒍᑦ ᐅᖃᐅᓯᕆᓯᒪᔭᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᑕᑯᔪᒥᓇᓪᓚᕆᖕᓂᐊᕐᒥᖕᒪᑕ ᑕᒡᕙᓂ 
ᒪᓕᒐᓕᐅᕐᕕᑦᑎᓐᓂ ᐊᖏᕈᑏᑦ 
ᖃᓄᐃᓕᖓᓂᐊᕐᒪᖔᑕ ᑕᕝᕗᖓ ᒪᓕᒐᓕᐅᕐᕕᖕᒧᑦ 
ᓴᖅᑭᑎᑦᑎᔪᓐᓇᓛᖅᐲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᔅᓯᕙᐅᑖᖅ. ᑖᒃᑯᐊ ᐊᖏᕈᑏᑦ 
ᐱᓕᕆᐊᕆᓚᐅᖅᑐᒍᑦ. ᐊᒻᒪᓗ 
ᐊᖏᕈᑎᒋᔭᕆᐊᖃᕐᓂᐊᕐᒥᒐᑦᑎᒍᑦ ᖃᓄᖅ 
ᓴᖅᑭᔮᖅᑎᒋᔪᒍᓐᓇᕐᒥᑭᐊᖅ ᑖᒃᑯᐊ 
ᐊᖏᖃᑎᒋᓚᐅᕐᓗᑎᒍᖃᐃ 
ᑭᐅᑦᑎᐊᕈᓐᓇᕐᓂᐊᖅᑐᖓ ᑭᓯᐊᓂ ᐅᕙᖓ 
ᓂᕆᐅᒋᑦᑎᐊᖅᑕᕋ ᓴᖅᑭᔮᕐᓂᐊᖅᑐᖅ ᐊᒻᒪᓗ 
ᐃᓄᓕᒫᓄᑦ ᓴᖅᑭᔮᕈᓐᓇᖅᑎᒋᐊᔅᓴᖅ ᑕᒪᓐᓇ 
ᑕᐃᒪᓐᓇ ᐊᖏᕈᑎ ᐃᓗᓕᓪᓚᕆᑯᓗᖏᑦ 
ᐋᖅᑭᒌᓚᐅᖏᓐᓂᖏᓐᓂ. 
ᐃᒪᓐᓇᐃᓕᔪᓐᓇᖅᑐᖔᓚᕆᒍᓐᓇᖏᓐᓇᒪ ᑭᓯᐊᓂ 

ᓂᕆᐅᑦᑎᐊᖅᑐᖓ ᑕᐃᒪᓐᓇ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ 
ᑭᖑᓪᓕᖅᐹᕆᓕᖅᑕᒃᓴᕆᓕᖅᑕᕋ 
ᐊᐱᖅᑯᑎᒋᓂᐊᖅᑕᕋ ᑕᐃᒪ, ᒪᓐᓇᑦᑕᐅᕐᖔᒃ 
ᑕᐃᒃᑯᐊ ᐅᔭᕋᖕᓂᐊᖅᑎᒃᑯᓂᓛᒃ ᑕᐃᒪ 
ᑐᓴᕐᔪᐊᓚᐅᕋᑦᑎᒍᑦ ᓴᓇᔨᑖᕈᒪᕐᔪᐊᖅᑐᐃᑦ  
ᓄᓇᕗᑦᒥᐅᑕᓂᒃ ᐃᓄᖕᓂᒃ ᑭᓯᐊᓂᒎᖅ 
ᐱᑕᖃᓗᐊᖅᐸᖏᒻᒪᑦ ᓴᓇᔪᑦ ᐊᒥᓲᒐᓗᐊᑦ ᑕᐃᑲᓂ 
ᓇᓗᓇᖏᑦᑐᖅ ᐊᒡᓃᒍ ᐄᒍᒥᓗ ᓄᓘᔮᖕᓂᒥᓗ. 
ᑕᐃᒪ ᑐᓴᓚᐅᖅᑎᓪᓕᑕ 800-ᒥ ᐃᒡᓗᕈᓯᖃᖅᑐᒥᒃ 
ᓄᓘᔮᒃᑯᑦ ᓴᓇᖕᒪᑕ ᐊᒻᒪᓗ ᑕᒪᓐᓇ ᓄᓇᕗᑦᓕᒫᒧᑦ 
ᐅᔭᖕᓂᐊᕐᓂᕐᒧᑦ ᐃᓕᓐᓂᐊᕐᓂᖅ ᓄᓇᕗᑦ wide 
mine training ᐱᔾᔪᑎᒋᓪᓗᒍ. 
 
ᑕᐃᒪ ᑕᒡᕙᓂ ᑎᑎᕋᖅᓯᒪᒐᔅᓰᓛᒃ 2019-2022 
ᑕᒡᕗᖓ ᒪᒃᐱᕋᖓᓂ 237-ᒥ ᓴᓇᖃᑎᖃᕐᓂᐊᕋᔅᓯ. 
ᑕᐃᒪ ᑖᒃᑯᐊ ᐃᓄᓕᕆᔨᒃᑯᑦ ᐊᒻᒪᓗ 
ᓯᓚᑦᑐᖅᓴᕐᕕᒃᑯᑦ ᖃᓄᖅ ᐋᖅᑭᒃᓯᒪᓂᐊᕐᓂᖓᓂᒃ 
ᑖᓐᓇ ᐅᓪᓗᒥᒧᑦ ᑎᑭᖦᖢᒍ ᓇᓃᓕᖅᐸ ᑖᓐᓇ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᔅᓯᕙᐅᑖᖅ.  ᑖᓐᓇ ᐅᖃᐅᓯᕆᑲᑕᒃᓱᒍ ᑖᒃᑯᐊ 
ᐅᔭᕋᖕᓂᐊᖅᑎᒃᑯᓕᒫᑦ ᐊᒻᒪᓗ ᐊᕕᒃᑐᖅᓯᒪᔪᑦ 
ᐱᓕᕆᕕᖏᓐᓂᖔᖅᓯᒪᔪᒍᑦ ᖃᑦᓯᑲᓪᓛᕐᔫᒍᑦ 
ᐊᕐᕌᒍᑕᒫᑦ ᑲᑎᖃᑦᑕᕐᒪᑕ roundtable-
ᓂᕋᖅᑕᐅᔪᒥᒃ ᑕᐃᑲᓂ ᐸᕐᓇᖃᑎᒌᖃᑦᑕᖅᑐᒍᑦ 
ᑭᓱᐃᑦ ᑭᓱᓂᒃ ᓯᕗᒧᐊᒃᑎᑦᑎᓂᐊᕋᑦᑕᑭᐊᖅ 
ᓇᒻᒥᓂᕐᓗ. ᐃᓛᓐᓂᒃᑯᑦ ᑮᓇᐅᔭᖃᐅᖃᑦᑕᖅᓱᑕ 
ᐊᔾᔨᒌᖏᑦᑐᑎᒍᑦ.  
 
ᑖᓐᓇ ᐅᖃᐅᓯᕆᓚᐅᕋᒃᑯ ᑎᒥᖑᖅᑎᑦᑕᕆᐊᔅᓴᖅ 
ᐸᕐᓇᖁᓪᓗᒋᑦ ᑕᐃᒪᓐᓇ ᑕᑯᔪᒥᓇᑦᑎᐊᕐᓂᐊᕐᒪᑦ 
ᐊᒻᒪᓗ ᐋᖅᑭᑦᑎᐊᖅᓯᒪᓕᕐᓗᓂ. ᒫᓐᓇᐅᔪᖅ 
ᑕᒫᓐᖓᑦ ᐊᕐᕌᒍᑕᒫᑦ ᑕᐃᒪᓐᓇ 
ᐊᖏᖃᑎᒌᓚᐅᖅᓱᑎᒃ ᐱᓕᕆᓕᖃᑦᑕᕐᒪᑕ ᑭᓇᒃᑯᑦ 
ᖃᓄᐃᓕᐅᕐᓂᐊᕐᓂᖏᓐᓂᒃ. ᑭᓯᐊᓂ 

ᑖᒃᑯᐊ ᑎᐹᑦᒪᓐᖁᑎᕗᑦ ᐱᓕᕆᖃᑎᒋᑦᑎᐊᕈᒪᓪᓗᒋᑦ 
ᐊᒻᒪᓗ ᐱᓕᕆᖃᑎᒌᑦᑎᐊᖅᓱᑏᓛᒃ 
ᐃᖅᑲᓇᐃᔭᖅᑎᐊᓐᓄᒃᐳᑦ ᒫᓐᓇ 
ᐋᖅᑭᑦᑎᐊᖅᐸᓪᓕᐊᖅᑰᔨᓕᕐᒪᑦ ᓂᕆᐅᑦᑎᐊᖅᑐᖓ 
ᑕᐃᒪᓐᓇᐃᓐᓂᐊᕐᓂᖓᓂᒃ.  
 
ᑭᓯᐊᓂ ᑖᓐᓇ ᑕᐃᒪᐃᓐᓇᐃᑎᓪᓗᒍ ᐊᒻᒪᓗ ᑖᒃᑯᐊ 
ᒐᕙᒪᑐᖃᒃᑯᑦᑕᐅᖅ ᑮᓇᐅᔭᖃᕐᔪᐊᕐᒥᖕᒪᑕ 
ᐃᓕᓐᓂᐊᕐᓂᕈᔪᖕᒧᑦ. ᑕᐃᒃᑯᐊ 
ᐃᓚᓕᐅᑎᓇᓱᒃᑲᑦᑎᒍᑦ ᑖᒃᑯᐊᓪᓗ ᐃᓄᐃᑦ 
ᑲᑐᔾᔨᖃᑎᒌᖏᑦ ᐊᖏᕈᑎᖃᐅᕇᖅᑐᐃᑦ ᖃᓄᖅ 
ᐃᓕᓐᓂᐊᖅᑎᕈᑎᓂᒃ ᓴᖅᑮᖁᔨᓯᒪᓪᓗᑎᒃ 
ᐅᔭᕋᓐᓂᐊᖅᑎᒃᑯᓐᓄᑦ ᑕᐃᒃᑯᐊ 
ᐃᓚᒋᖃᓯᐅᑎᒻᒥᓗᑎᒍᑦ. ᒪᓐᓇᐃᓛᒃ 
ᓈᒻᒪᑦᑎᐊᖂᓕᕐᒪᑦ ᓴᖅᑭᑦᑐᖃᓪᓚᑦᑖᕐᓗᓂ ᐊᒻᒪᓗ 
ᑕᒪᒃᑭᑦᑎᐊᕐᓄᑦ ᓄᓇᕘᓕᒫᖅ 
ᐃᓕᓐᓂᐊᕐᕕᖃᐅᑦᑎᐊᕈᓂ ᑕᒪᒃᑭᓕᒫᑦᑎᐊᖅ 
ᓇᒧᖓᐅᒍᓐᓇᕐᓂᐊᕐᒪᑦ.  
 
ᐱᖓᓲᓕᕐᒪᑕ ᑎᓴᒪᖃᐃ-ᖑᓕᖅᑐᑦ, ᑎᓴᒪᐅᓕᕐᒪᑕ 
ᓄᓇᕗᒥᐅᑕᓕᒫᑦ ᓇᑭᑐᐃᓐᓇᖅ 
ᐃᖅᑲᓇᐃᔭᕈᒪᔭᖏᓐᓂᒃ ᐱᖁᔪᒥᓇᑦᑎᐊᕐᒪᑕ 
ᐅᐱᓐᓈᓗᖃᑦᑕᕐᒪᑕ ᑕᐃᒃᑯᐊ ᓄᓇᓯᐅᑎᔅᓱᐊᓗᖕᓂ 
ᐊᖁᖃᑦᑕᖅᑐᐃᑦ ᐊᒻᒪᓗ ᑲᑎᒪᖃᑎᒋᓪᓗᑎᒍᑦ 
ᐅᖃᓚᐅᕋᒪ ᐃᓄᒃᑎᑐᑦ. ᐊᑏᑐᖅ ᑕᕝᕙ 
ᓯᕗᓂᑦᑎᓐᓂ ᐃᓄᒃᑎᑐᑦ 
ᐅᖃᓪᓚᖃᑎᒌᒃᑐᐃᓐᓇᑦᑎᐊᖑᓗᑕ ᐱᓕᕆᐊᖁᒍᑦ 
ᓲᖃᐃᒪ ᓄᓇᕗᒻᒥ ᐱᕈᖅᑎᑦᑎᓇᓱᒃᑲᑦᑕ 
ᓄᓇᕗᕐᒥᐅᑕᐅᓗᑕ ᑐᑭᓯᐅᒪᖃᑎᒌᑦᑎᐊᕆᐊᖃᕋᑦᑕ 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨ) K-5-ᒥᑦᑐᒍᑦ 
ᐱᕙᓪᓕᐊᔪᓕᕆᓂᖅ. ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᕐᒥ 
ᐊᐱᕆᖅᑳᕐᓗᖓ ᑕᐃᒪ ᒪᓕᒐᓕᐅᖅᑎᐅᖃᑎᒐ 
ᐊᐱᖅᑯᓱᖃᐅᒻᒪᑦ ᑕᒪᒃᑯᐊ ᐳᓚᕋᑎᐅᕙᑦᑐᑦ ᖃᓄᖅ 
ᑲᒪᒋᔭᐅᖃᑦᑕᕐᒪᖔᑕ ᑖᕙᓂᓕ ᓄᓇᒋᔭᑦᑎᓐᓂ, 
ᐃᓛᒃ ᓄᓇᒋᔭᒪ ᐃᓚᒋᔭᖓᓂ ᑭᒡᒐᑐᖅᑕᓐᓂ 
ᒥᕐᖑᐃᖅᓯᕐᕕᖃᕋᑦᑕ ᐊᖏᔪᐊᓗᒻᒥᒃ ᑕᒪᒃᑯᐊ 
ᐳᓚᕋᑏᑦ ᐃᓛᓐᓂᒃᑯᑦ ᑕᒪᐅᖓ ᒥᕐᖑᐃᖅᓯᕐᕕᐅᑉ 
ᐃᓗᐊᓂ ᐃᓯᓕᖃᑦᑕᕐᖓᑕ ᑕᒪᒃᑯᐊᓕᑭᐊᕐᖓᐃᑦ 
ᑭᒃᑯᓐᓂᒃ ᑲᒪᒋᔭᐅᖃᑦᑕᖃᑦ? ᒥᕐᖑᐃᖅᓯᕐᕕᐅᑉ 
ᐃᓗᐊᓄᑦ ᐃᓯᖅᑐᖃᕐᓂᐊᑎᓪᓗᒍ ᐳᓚᕋᑎᓂᒃ 

ᑕᒪᒃᑯᓂᖓ, ᖃᓄᕐᓕ ᑕᒪᓐᓇ ᐊᐅᓚᑕᐅᖃᑦᑕᖃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᔅᓯᕙᐅᑖᖅ. ᑖᒃᑯᐊ ᓚᐃᓴᓐᓯᑖᓚᐅᖏᑎᓪᓗᒋᑦ 
ᑕᒪᒃᑯᐊ ᑎᒥᐅᔪᐃᑦ ᐊᒻᒪᓗ ᓄᓇᓖᑦ 
ᐊᐱᖅᓱᖃᑦᑕᖅᑕᕗᑦ ᓇᐅᓘᓐᓃᑦ ᐃᓯᖁᔨᖏᓚᓰ 
ᐅᕝᕙᓘᓐᓃᑦ ᐃᓯᖁᔨᕕᓯ? ᑕᕝᕙᓂ 
ᒥᕐᖑᐃᖅᓯᕐᕕᒃᑕᖃᕈᓂ ᑕᐃᒃᑯᐊ ᒥᕐᖑᐃᖅᓯᕐᕕᒃᑯᑦ 
ᑲᑎᒪᔨᕋᓛᖃᐅᕐᒥᖕᒪᑕ ᑕᐃᑰᓇᑦᑕᐅᖅ 
ᐱᓇᓱᒍᓐᓇᖅᓱᑕ. ᐊᒻᒪᓗ ᐅᖃᖅᑲᐅᒐᒪᐃᓛᒃ 
ᒪᕐᕉᖕᓂ ᓄᓇᓖᓐᓂᒃ ᐅᖃᖅᓯᒪᔪᖃᓚᐅᕐᒪᑦ ᐃᑯᖓ 
ᐃᓐᓇ ᑲᖏᖅᓱ ᐅᐸᑦᑕᐅᖁᖏᑕᕗᑦ ᖁᕕᐊᓇᖅᑐᖅ 
ᑭᒡᒐᖅᑐᖅᑕᕐᐱᑦ ᐱᖃᑖᓂᒃ ᑕᐃᓐᓇ 
ᐅᖃᖅᑐᖃᓚᐅᖅᓯᒪᒻᒪᑦ ᐃᓐᓇ ᑲᖏᖅᓱ 
ᐅᐸᒃᑕᐅᖁᔭᐅᓇᓂ ᓂᕐᔪᑎᓄᑦ ᐊᑦᑕᕆᔭᐅᓂᖓᓄᑦ 
ᑕᐃᒪᓐᓇᐃᑎᓪᓗᒍ ᓚᐃᓴᑖᖅᑎᑦᑎᓕᕋᑦᑕ ᑕᐃᓐᓇ 
ᐅᐸᒃᑕᐅᒋᐊᖃᕈᓐᓃᖅᑎᓚᐅᖅᓯᒪᔭᕗᑦ ᓄᓇᓕᓐᓂ 
ᑐᓵᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᓄᑦ 
ᓴᖑᓗᖓ, ᑕᐃᒪ ᑖᒃᑯᐊ ᐸᕐᓇᐅᑎᓂᒃ ᑕᕝᕙᓂ 
2019-2020 ᑮᓇᐅᔭᖅᑑᑎᒃᓴᓂᒃ ᐃᓚᐅᑎᑦᑎᓯᒪᖕᒪᑦ 
$900,000.00-ᓂᒃ ᑖᒃᑯᐊ ᐃᑲᔫᑕᐅᔪᒫᕐᓂᐊᖅᑐᑦ 
ᑮᓇᐅᔭᐃᑦ ᑖᒃᑯᓄᖓ ᓄᓇᓕᓐᓄᑦ ᐃᓚᐅᑎᑦᑎᓂᕐᒧᑦ 
ᐃᑲᔫᑎᓂᒃ, ᑖᒃᑯᐊ ᑭᒡᒐᑐᐃᓪᓗᑎᒃ 33.3 ᐳᓴᓐ 
ᐊᒥᓲᓂᖏᑦ ᑕᕝᕗᖓ ᐊᒥᓱᕈᕆᐊᖅᓯᒪᒻᒪᑦ 2018-19 
ᐊᕐᕌᒍᖓᓄᑦ, ᖃᓄᖅ ᑖᒃᑯᐊ ᑮᓇᐅᔭᐃᑦ 
ᐊᑐᖅᑕᐅᓯᒪᕙᑦ, ᖃᓄᖅ ᐊᑐᖅᑕᐅᓯᒪᓕᖃᑭᐊᖅ 
ᑖᒃᑯᐊ ᑮᓇᐅᔭᐃᑦ ᐅᓪᓗᒥᒧᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐅᓇᖃᐃ ᐃᕝᕕᑦ ᐊᑐᕐᓗᒍ ᑐᖓᓕᕋ 
ᑭᐅᒋᐊᖅᑎᒍᓐᓇᕈᒃᑯ ᒥᔅ ᕼᐊᓐᓴᓐ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᒥᔅ ᕼᐊᓐᓴᓐ. 
 
ᕼᐊᓐᓴᓐ (ᑐᓵᔨᑎᒍᑦ): ᓇᑯᕐᒥᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐊᖏᒡᓕᒋᐊᕈᑎᒋᔮ ᑖᓐᓇ 
ᐋᖅᑭᒃᑕᐅᓚᐅᖅᑐᖅ ᓄᓇᓕᖕᓂ ᓴᐳᒻᒥᒃᓯᓂᖅ ᑖᓐᓇ  
ᐋᖅᑭᒃᑕᐅᔪᑦ ᓄᓇᓕᖕᓂ ᐅᖃᖃᑎᒌᖕᓂᖅ. 
ᕿᓂᖅᑐᑦ ᒪᑯᐊ ᐅᔭᕋᒃᑕᕆᐊᑦ ᐊᒻᒪ ᐅᔭᕋᒃᑕᕆᐊᑦ 
ᐅᖃᖃᑎᒌᒍᓐᓇᖁᓪᓗᒋᑦ ᑕᒪᒃᑯᐊ ᓄᓇᓖᑦ 
ᑮᓇᐅᔭᕐᒥᒃ ᑐᒃᓯᕋᕈᓐᓇᖅᑐᑦ. ᑖᒃᑯᐊ 
ᐅᖃᖃᑎᒌᓐᓂᕐᒧᑦ ᑐᕌᖓᔪᐃᑦ ᐱᓕᕆᕙᓪᓕᐊᓂᖏᑦ 
ᓄᓇᓕᓐᓄᑦ ᑖᒃᑯᐊ ᖃᓄᑎᒋ ᖃᓂᑦᑐᐃᑦ. ᑕᒃᑯᐊ 
ᓄᓇᓕᓐᓄ5 ᐅᐸᒍᓐᓇᕐᓗᑎᒃ ᐱᓕᕆᖃᑎᒌᓐᓂᕐᒧᑦ 
ᑐᕌᖓᔪᒥᒃ ᓄᓇᓕᓐᓄᑦ ᑖᓐᓇ ᑐᕌᖓᔪᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. K-5, 
(ᑐᓵᔨᑎᒎᓕᖅᑐᖅ) ᐊᐅᓚᑦᑎᓂᕐᒧᑦ. $23,390,000. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. K-6, 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᕐᒧ, 
ᐃᖏᕐᕋᔪᓕᕆᓂᖅ ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᐊᐅᓚᑕᐅᔪᓂᒃ ᐸᕐᓇᐅᑏᑦ 
ᐅᖃᖅᓯᒪᔪᖅ, ᑐᓂᓯᓂᖅ ᐃᖏᕐᕋᔪᓕᕆᔨᒃᑯᓐᓂᒃ 
ᑲᓇᑕᒥ ᐊᑭᑐᔫᑎᓄᑦ ᐱᖁᑎᓄᑦ. ᐊᒻᒪᓗ 
ᐅᖃᖅᓯᒪᔪᖅ ᐊᖏᕈᑏᑦ ᐊᑎᓕᐅᖅᑕᐅᓚᐅᖅᑐᖅ 
ᐱᓕᕆᐊᓄᑦ ᖃᖏᖅᑐᒑᖕᒥ, (ᑐᓵᔨᑎᒎᕈᓐᓃᖅᑐᖅ) 
ᑕᒪᓐᓇ ᖃᓄᐃᓕᖓᓕᕐᒪᖔᑦ 
ᑐᒃᕼᐃᕋᖅᕼᐃᒪᖕᒪᖔᑖᓗ ᑐᕼᐊᕈᐊᖅᖢᖓ. ᒪ’ᓇ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ,  
ᐃᒃᓯᕙᐅᑖᖅ. ᑖᓐᓇ ᑲᖏᖅᑐᒑᐱᒻᒨᖓᔪᖅ ᑐᕌᖓᔪᖅ 
ᑖᓐᓇ ᑲᔪᓯᕙᓪᓕᐊᔪᖅ, ᑖᒃᑯᐊ ᐊᖅᑭᒋᐊᕈᑎᖏᑦ 
ᑕᒪᒃᑯᓄᖓ ᓲᕐᓗ ᒪᓂᖅᑲᓴᕐᓂᕐᒧᑦ ᐊᒻᒪᓗ 
ᐃᑯᒪᖅᑯᑎᖏᓐᓄᑦ ᑖᓐᓇ ᐊᖏᕈᑎᒋᓯᒪᔭᕇᖅᑕᕗᑦ 
ᐊᒻᒪᓗ ᐱᓕᕆᐊᕆᔭᐅᕙᓪᓕᐊᔪᖅ ᓱᓕ ᒫᓐᓇᒧᑦ 
ᐱᓕᕆᐊᕆᔭᐅᔭᕆᐊᖃᖅᓯᒪᔪᖅ. ᑐᓴᓚᐅᕋᑦᑕ ᑕᐃᒪ 
ᒫᓐᓇᕋᑖᖅ ᓴᓂᕋᔭᒻᒥ ᐊᖏᕈᑎᒻᒥᑦᑕᐅᖅ 
ᐊᖏᖅᑕᐅᓂᑦᑎᓐᓂ ᑐᓴᕐᓇᓚᐅᖅᓱᓂ, ᑕᕝᕙ ᑖᒃᑯᐊ 
ᒪᕐᕉᖑᔫᒃ ᑕᕝᕙᓂ ᐱᓕᕆᓇᓱᓐᓂᐊᖅᑕᕗᑦ. 
ᐃᒃᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓇ ᒥᓂᔅᑕ, 
ᑐᒃᕼᐃᕋᕐᓂᐊᕐᓂᕋᖅᕼᐃᒪᒻᒪᑕ ᑕᕝᕙᓂ 
ᐅᑭᐅᖑᓂᐊᖅᑐᒥᒃ ᒪᕐᕉᖕᓂᒃ 
ᐱᓕᕆᐊᓇᔭᖑᔪᖃᕋᔭᖅᖢᓂᒎᖅ ᓯᕗᓪᓕᐅᑕᐅᔪᓂᒃ 
(ᐃᓄᑑᓕᖅᑕᖅ). ᑖᒃᑯᐊ ᕼᐅᓇᐅᒻᒪᖔᖅ 
ᕼᐅᓇᐅᓂᐊᕐᒪᖔᑖ ᖃᐅᔨᒫᓂᒻᒪᖔ 
ᑐᕼᐊᕈᐊᖅᖢᖓ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. 
ᑖᒃᑯᐊ ᑕᕝᕙ ᒫᓐᓇ ᐱᓕᕆᐊᕆᔭᕗᑦ ᑲᖏᖅᑐᒎᐱᒻᒥ 
ᐊᒻᒪᓗ ᓴᓂᕋᔭᒻᒥ, ᑖᒃᑯᐊ ᑕᕝᕙ ᑖᒃᑯᓄᖓ 
ᑐᕌᖓᔪᐃᑦ ᑕᕝᕗᖓ ᐸᕐᓇᒃᓯᒪᔭᑦᑎᓐᓄᑦ.  
 
ᐊᒻᒪᓗ ᑭᐅᔭᕇᕋᒃᑯᑦ ᐃᒃᓯᕙᐅᑖᖅ, ᐱᕕᖃᕈᓐᓇᕈᒪ 
ᑖᓐᓇ ᓴᐅᒥᓐᓃᑦᑐᖅ ᑭᖑᕝᕕᖅᑕᐅᖁᒐᓗᐊᕋᒃᑯ 
ᑐᖓᓕᒃᑲᓐᓂᕋ ᐃᑲᓂ ᐅᑕᖅᑭᐅᕕᒻᒦᑦᑐᖅ 
ᑕᒪᐅᖓᖔᖅ ᐃᖏᑎᒍᓐᓇᕋᒃᑯᑭᐊᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᐄ, ᒥᓂᔅᑕ ᐊᐱᕆᖕᒪᑦ ᐊᖏᖅᐱᕼᐄ? 
ᐊᕼᐃᐊᓂᒃ ᐃᖅᑲᓇᐃᔭᖅᑎᒥ ᐃᑎᖅᑎᑦᓯᕼᐃᒍᐊᕐᒪᑦ,  
ᐊᖏᖅᐱᕼᐄ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᒪ’ᓇ. ᐃᖅᓱᖅᑏ. ᑖᒻᓇ 
ᐃᖅᑲᓇᐃᔭᖅᑎᖓ ᐃᓚᖓ ᐃᓂᑎᓪᓗᒍ ᐱᖃᑖ 
ᐃᑎᖅᑎᓪᓗᒍ.  
 
ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᖁᔭᓐᓇᒦᒃ, 
ᐊᓯᔾᔩᔪᓐᓇᕋᑖᕋᒪ. ᐅᓇ ᐃᓕᓴᕆᔪᒪᔭᕋ ᒥᓂᔅᑕᐅᑉ 
ᑐᖓᓕᖓᑕ ᑐᖓᓕᒃᑲᓐᓂᖓ, ᔮᓐ ᕼᐋᑭᓐᔅ.  
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 
ᑐᑭᓯᑦᑎᐊᕈᒪᔪᖓ ᐱᖁᔭᐅᔪᓂᒃ ᒥᓂᔅᑕᑉ 
ᐅᖃᐅᓯᕆᖅᑲᐅᔭᖓ ᑲᖏᖅᑐᒑᐱᒃ ᓴᓂᕋᔭᓪᓗ 
ᐊᑖᓂ 258-ᒥ ᐅᖃᖅᓯᒪᔪᖅ ᒪᕐᕉᓐᓂᒃ 
ᓴᖅᑭᑎᑦᑎᓂᐊᕐᒪᑕ ᑖᒃᑯᐊ ᐱᓕᕆᕕᐅᓂᐊᖅᑐᑦ 
ᒥᑦᑕᕐᕕᖕᓂ ᑖᓐᓇ ᐊᑭᑐᔫᑎᓄᑦ ᐱᓕᕆᐊᖅ. ᑖᒃᑯᐊᒃ 
ᒪᕐᕉᒃ ᓱᓇᐅᓂᐊᖅᐸᒃ ᓯᕗᓪᓕᐅᑎᑕᐅᔪᒪᔪᖅ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᓴᖅᑭᑎᓐᓂᐊᖅᑕᕗᑦ ᐸᕐᓇᒃᑕᕗᑦ ᐃᖏᕐᕋᔪᓕᕆᔨ 
ᑲᓇᑕᒥ, ᒪᕐᕉᒻᒪᑎᒃ ᐅᖃᐅᓯᕆᖅᑲᐅᔮᒃᑲᒃ. ᓄᑖᑦ 
ᓇᓗᓇᐃᖅᑕᐅᓯᒪᔪᑦ ᐱᖓᓱᑦ 

ᐅᖃᕈᒪᔪᖓ ᑖᒃᑯᐊ ᑐᓂᔾᔪᑕᐅᓯᒪᔪᑦ 
ᐃᖏᕐᕋᔪᓕᕆᔨᒃᑯᓐᓂ ᑲᓇᑕᒧᑦ ᓄᓇᓕᖕᓄᑦ 
ᐱᖓᓱᓄᑦ ᑐᕌᖅᑐᑦ. ᑐᑭᓯᓇᑦᑎᑦᑐᒪᔭᕋ  
ᓇᓪᓕᐊᒃ ᓄᓇᓕᒃ ᐱᖓᓱᐃᑦ ᑖᒃᑯᐊ 
ᐱᓕᕆᐊᕆᔭᕗᑦ ᑐᓂᕐᕈᑎᒋᓯᒪᔭᑦᑕ ᑰᒑᕐᔪᒃ, 
ᐸᖕᓂᖅᑑᖅ, ᐊᒻᒪ ᑎᑭᕌᕐᔪᐊᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᑎᑎᕋᖅᓯᒪᔭᖓ 
ᐅᖃᓕᒫᑲᒻᒪᒃᑲᒃᑯ ᒪᒥᐊᓇᖅ. ᐋᖅᑭᒋᐊᑦᑎᐊᕈᒪᒐᒃᑯ, 
ᑯᒑᕐᔫᓐᖏᑦᑐᖅ, ᖁᕐᓗᖅᑐᖅ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᒥᓂᔅᑕ 
ᓇᓗᓇᐃᔭᐃᒻᒪᒍ ᑕᒪᓐᓇ ᑕᐃᓐᓇ ᑐᕼᐊᐅᒪᑉᓗᒍ 
ᑎᑭᕌᕐᔪᐊᕐᒥᒃ ᓈᒻᒪᓐᖏᓐᓂᖓ ᑖᓐᓇ ᒥᑦᑕᕐᕕᖓ. 
(ᑐᓵᔨᑎᒍᑦ) ᓇᓗᓇᐃᕋᕕᐅᒃ ᑖᒃᑯᐊ ᑎᑭᕌᕐᔪᐊᕐᒧ 
ᑎᑭᖃᑦᑕᕋᒪ ᐱᔾᔪᑎᖃᕐᒪᑦ ᑕᐃᓐᓇ ᒥᕝᕕᖓ 
ᐱᐅᓐᖏᑦᑐᖅ.  
 
ᑭᖑᓪᓕᖅᐹᖅ ᐊᐱᖅᑯᑎᒐ ᐱᓪᓗᒍ ᐃᖃᓗᐃᑦ 
ᒥᑦᑕᕐᕕᖓ. ᐅᓇ ᒫᓐᓇ ᐅᑭᐅᖑᔪᒥᒃ 260-ᒦᑦᑐᖅ 
ᑖᓐᓇ P-3 ᑖᒃᑯᐊ ᑲᔪᓯᕈᓐᓇᐅᑎᖅᑐᑦ ᑖᒃᑯᐊ 
ᖃᓄᖅ ᐊᐅᓚᓂᕆᔭᖓᓂᒃ ᓈᒻᒪᓐᖏᑦᑐᓪᓗ 
ᐱᓪᓗᒋᑦ. ᒥᓂᔅᑕ ᓇᓗᓇᐃᖅᓯᒍᓐᓇᖅᐹ ᑖᒃᑯᐊ 
ᐊᑲᐅᓐᖏᓕᐅᕈᑕᐅᔪᑦ ᒥᒃᓵᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᔅᓯᕙᐅᑖᖅ. ᑖᒃᑯᐊ ᐅᓂᒃᑳᑦᑎᐊᖑᓕᖅᐸᑕ 
ᓴᖅᑭᒍᒪᑦᑎᐊᓛᕋᒃᑭᑦ. ᒫᓐᓇᐅᔪᖅ ᐱᓯᒪᓐᖏᓐᓇᒃᑭᑦ. 
ᑭᓯᐊᓂ ᓴᖅᑭᑎᒍᓐᓇᕈᒃᑭᑦ ᐅᐊᑦᑎᐊᕈᒃᑲᓐᓂᖅ  
ᓴᖅᑭᑦᑎᐊᕈᒫᖅᐸᒃᑲ. ᑭᓯᐊᓂ ᒫᓐᓇ ᑎᑎᕋᖅᓯᒪᔭᒪ 
ᐃᓗᐊᓃᓐᖏᑲᓚᐅᕐᒪᑕ. ᒪᒥᐊᓇᐅᒐᓗᐊᖅ 
ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 
ᐊᐱᖅᑯᑎᒐ ᑭᖑᓪᓕᖅᐹᖅ. ᑕᐃᒃᑯᐊ ᓴᓇᓐᖑᐊᒐᐃᑦ 
ᑎᑎᖅᑐᒐᐃᑦ ᒥᑦᑕᕐᕕᖕᒥ 16 ᑳᓐᑐᕌᒃᑦ-ᓯᒪᔪᑦ 2017, 
$145,000-ᖑᓚᐅᖅᑐᑦ. ᕕᓂᐱᒡᒥ 
ᐊᐅᓪᓚᖅᑎᑕᐅᓯᒪᔪᑦ ᐃᓚᖏᓪᓗ $50,000 
ᑳᓐᑐᕌᒃᑦ-ᑕᐅᓪᓗᓂ ᓴᓇᓐᖑᐊᖅᑕᐅᔪᓄᑦ 
ᒥᑦᑕᕐᕕᖓᓂ ᑕᕝᕙᓂ ᐃᖃᓗᖕᓂ ᑕᑯᒃᓴᐅᔪᑦ.  
 
ᑐᑭᓯᐊᓪᓗᖓ ᑖᒃᑯᐊ ᓴᓇᓐᖑᐊᖅᓯᒪᔪᑦ 
ᓴᖅᑭᑎᑕᐅᓚᐅᖅᑐᑦ ᖃᓄᖅ ᐊᑭᖃᓚᐅᕐᒪᖔᑦ 
ᐊᑭᑐᔪᐊᓘᔮᖅᑐᖅ ᓴᓇᓐᖑᐊᖅᓯᒪᔪᖅ ᐅᑦᑯᓯᒃᓴᒥᒃ 
ᑖᒃᑯᐊ ᓴᓇᓐᖑᐊᒐᐃᑦ ᑎᑭᕋᕐᕕᖕᒥ ᒥᑦᑕᕐᕕᖓᓂ, 
ᐊᑕᐅᓯᖅ ᐱᑕᖃᓐᖏᑦᑐᖅ. ᐊᕐᕕᐊᓂᓗ 
ᒥᑦᑕᕐᕕᖓᓂ ᐃᑎᕐᕕᖓᓂ ᐳᓚᕋᖅᑐᓕᕆᓂᕐᒧᑦ 
ᑕᑯᒃᓴᐅᕌᕐᔪᑐᐃᓐᓇᖅᑐᑦ. ᑕᐃᑦᓱᒪᓂ 
ᓄᓇᑦᓯᐊᑐᖃᐅᑎᓪᓗᑕ ᓄᓇᑦᓯᐊᕐᒥ ᑕᐃᒪ 2000 
ᐱᒋᐊᓕᖅᑎᓪᓗᒋᑦ. 
 
ᑐᑭᓯᐊᓂᒃᑯᑦ ᐱᐅᔫᒐᓗᐊᖅ ᓴᓇᓐᖑᐊᒐᖃᖅᑎᓪᓗᒍ.  
ᐱᓕᕆᐊᖅᑕᖃᖅᐹ ᐃᓱᒪᒋᔭᐅᖃᑦᑕᖅᐸᓪᓘᕝᕙ 
ᓴᓇᓐᖑᐊᒐᐃᑦ ᑎᑎᖅᑐᒐᐃᑦ 
ᑕᑯᒃᓴᐅᑎᑎᑕᐅᑎᓪᓗᒋᑦ ᓄᓇᕗᑦ ᐊᓯᖏᓐᓂᒃ 
ᐃᖃᓗᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐋᒃᑲ. ᑕᐃᒪᓐᓇᐃᑦᑐᒥᒃ 
ᓴᖅᑭᔮᖅᑐᖃᓐᖏᑦᑐᖅ. ᑕᒪᒃᑯᐊ ᓄᑖᓂᒃ 
ᐃᒡᓗᕐᔪᐊᓂᒃ ᓴᖅᑮᓕᕋᐃᒐᑦᑕ ᑕᕝᕘᓇ  
ᐃᓗᐊᒎᕈᓐᓇᖅᐸᑦ ᑕᒪᒃᑯᐊ ᑕᑯᔭᒐᒃᓴᐃᑦ ᑕᐃᑰᓇ 
ᒫᓐᓇ ᓴᖅᑭᑎᑦᑎᖃᑦᑕᖅᑐᒍᑦ ᑭᓯᐊᓂ ᒫᓐᓇ 
ᑕᐃᒪᓐᓇᐃᑦᑐᓂᑦ ᐊᑐᐃᓐᓇᖅᑕᖃᓐᖏᑦᑐᖅ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᑕᒪᓐᓇ 
ᐃᕼᐅᒪᒋᔭᐅᔫᓪᓗᐊᕋᔭᖅᐸᑦ ᓈᒻᒪᖕᓇᔭᕋᓗᐊᑯᓂ. 
ᑕᒪᒃᑯᐊ ᐃᓄᐃᑦ ᕼᐊᓇᐅᒐᖏᑦ ᒥᖅᕼᐅᒐᖏᑦ 
ᑕᑯᒃᕼᐊᐅᑦᓯᐊᖅᐸᑕ ᒥᑦᑕᕐᕕᓗᒃᑖᓂᒃ 
ᓈᒻᒪᒐᔭᕋᓗᐊᑯᓂ. 
ᑐᕼᐅᕼᐋᕆᓪᓗᑎᑐᐃᓐᓇᒥᐊᖑᔮᕐᒪᑕ ᒫᓐᓇᐅᔪᖅ. 
ᑕᒃᑰᒡᓕ ᒪᐃᑦᓯᐊᓱ’ᔪᐊᕐᒥᓪᓕ ᐃᓕᑉᕼᐃ 
ᐱᑕᖃᓚᓐᖏᓚᕐᓂᐊᖅᑐᕼᐃᕐᓕᐅᒐᓗᐊᖅ. 
ᑭᕼᐃᐊᓂᓕ ᐱᐅᓛᕐᒥᓪᓕ ᐱᖃᕋᑦᑕ. ᑕᒪᓐᓇ 
ᐊᑕᐅᕼᐃᐅᑎᑦᓯᓂᖅ ᐊᑐᒐᐅᒋᐊᕐᔫᒥᒃᐸᑦ.  
 
ᖃᐅᔨᒪᔪᖓᐅᒐᓗᐊᖅ ᐄ. $400,000,000-ᒥᒃ 
ᐊᑭᖃᖅᑐᒥ ᐊᕐᕕᐊᓂ ᒥᑦᑕᕐᕕᑦᑖᕋᓚᓐᖏᑐᖓ. 
ᓈᒻᒪᒃᑐᖅ. ᑐᑭᕼᐃᖕᓇᖅᑐᖅ. ᑭᕼᐃᐊᓂᒃ ᑕᒪᒃᑯᐊ 
ᐱᐅᕼᐊᐅᑎᓂᒃ ᐅᖃᐅᕼᐃᖃᖅᑐᖓ. 
ᐊᑕᐅᕼᐃᐅᑎᑦᓯᔾᔫᒥᒋᐊᖃᕋᓗᐊᕐᒪᑕ. ᒪ’ᓇ, 
ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. 
ᐃᓛᒃ ᑕᐃᒪᓐᓇᐃ ᐊᖏᖃᑎᒋᓯᓐᓈᖅᓱᒋᑦ 
ᑕᐃᒪᓐᓇᐃᑦᑐᖅ. ᑕᒪᒃᑯᐊ ᓄᓇᓖᑦ ᓴᖅᑮᒍᒪᑉᐸᑕ 
ᑕᒪᒃᑯᓂᖓ ᐱᕕᖃᕈᓐᓇᕋᓗᐊᕐᒥᒻᒪᑕᑦᑕᐅᖅ 

ᑕᒪᒃᑯᓂᖓ ᓴᖅᑭᔮᖅᑎᑦᑎᔪᒪᓗᑎᑦ ᐃᓄᐃᑦ 
ᓴᓇᐅᒐᕈᔪᖏᓐᓂᒃ ᐅᕝᕙᓘᓐᓃᑦ ᐳᓚᕋᑎᐅᑉ 
ᒥᒃᓵᓄᑦ. ᑕᕝᕘᓇ ᒥᕝᕕᓕᕆᔨᒃᑯᓐᓃᓐᖔᖅᑐᖅᑎᒍᑦ 
ᑭᓯᐊᓂ ᐱᕙᓪᓕᐊᔪᓕᕆᔨᒃᑯᑎᒍᑦ ᑖᓐᓇ 
ᐱᓕᕆᖃᑎᒌᓪᓗᑕ ᑕᐃᒪᓐᓇ ᓴᖅᑭᑦᑐᖃᕐᒥᔫᒐᓗᐊᖅ 
ᓄᓇᓕᖕᓂ. ᑭᓯᐊᓂ ᑖᓐᓇ ᒫᓐᓇ 
ᑕᐃᒪᓐᓇᐃᓕᖓᓪᓗᓂ ᐋᖅᑭᒃᓯᒪᔪᖅ 
ᒥᕝᕕᓕᕆᔨᒃᑯᓪᓕ 
ᑕᐃᒪᓐᓇᐃᑦᑐᓕᕆᓐᖏᓐᓂᖅᓴᐅᒻᒪᑕ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᑎᖁᑎᒃᑲ ᒪᓕᒃᖢᒋᑦ 
ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 
ᐊᐱᖅᑯᑎᒋᔪᒪᔭᕋ ᓇᐃᓴᐅᑎᖃᖅᑐᖅ 255 
ᐃᖅᑲᖅᓴᐅᑎᒋᔭᐅᓯᒪᔪᒥᒃ ᖃᓄᖅ ᐅᖃᖅᓯᒪᖕᒪᑦ 
ᑭᖑᕙᖅᓯᒪᔪᒻᒪᕆᐊᓘᖕᒪᒡᒎᖅ ᓄᓇᕗᑦᒥ ᑕᐃᒃᑯᐊ 
ᐊᖁᒍᑎᑖᕋᓱᒃᑐᑦ ᖁᕝᕙᓯᓐᓂᖃᖅᑐᖅ 5. 
ᐱᓕᕆᓚᐅᐱᓪᓚᖕᓂᐊᖅᑐᒡᒎᖅ ᐊᖁᒍᑎᑖᕋᓱᖕᓂᕐᒧᑦ 
ᐱᓕᕆᓕᖅᑎᑕᐅᓚᐅᕐᒪᑕ ᐅᖅᓱᖅᑑᒥ ᑲᖏᖅᓯᓂᕐᒥ 
ᐊᒻᒪ ᐃᖃᓗᖕᓂ.  
ᑕᐃᒪᓕ ᐅᑉᓗᒥ ᑖᒃᑯᐊ ᐱᓕᕆᑎᓪᓗᑎᑦ 
ᑭᖑᕙᖅᓯᒋᔭᖓ ᐊᖁᒍᑎᑖᕋᓱᖕᓂᕐᒧᑦ ᓇᒦᓕᖅᐹ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. 
ᖁᔭᓐᓇᒦᒃ, ᐃᔅᓯᕙᐅᑖᖅ. ᓄᕖᕝᕙ ᓄᓐᖑᐊᓂ 
ᑕᐃᓐᓇ ᐱᒋᐊᓚᐅᕐᒪᑦ. ᓲᕐᓗ ᑖᓐᓇ ᑐᓐᖓᕕᖓ 
ᑖᓐᓇ ᐱᔭᕇᖅᓯᒪᓕᖅᓱᓂ ᐊᑐᖅᑕᐅᓕᖅᓱᓂ. 
ᑕᒪᒃᑯᐊ ᓚᐃᓴᓐᓯᑖᕋᓱᒃᑐᐃᑦ ᓚᐃᓴᓐᓯᑖᕋᓱᒍᒪᔪᐃᑦ 
ᓄᓇᓕᓐᓂ ᑐᔅᓯᕋᕐᕕᐅᖃᑦᑕᖅᑐᑦ, ᑕᒪᒃᑯᐊ 
ᖃᕋᓴᐅᔭᖏᓪᓗ ᐊᔾᔨᓕᐅᕈᑎᖏᓪᓗ 
ᓄᑖᕈᕆᐊᖅᓯᒪᓪᓗᑎᒍᑦ ᑕᐃᑰᓇ. ᑖᓐᓇ 
ᓱᒃᑲᓂᖅᓴᐅᔪᒥᓇᕋᓗᐊᖅᓱᓂ ᐆᑦᑐᕋᖃᑦᑕᖅᓯᒪᒐᑦᑕ 
ᑖᓐᓇ ᐆᑦᑐᕋᓚᐅᖅᑕᑎᓐᓄᑦ ᓲᕐᓗ ᖃᕋᓴᐅᔭᕐᒥ 
ᖃᖓᑦᑕᖅᑎᔾᔪᑎᒃᑯᑦ ᓄᓇᓕᓐᓂ ᑖᒃᑯᓄᖓ 
ᐱᖓᓱᓄᑦ ᓄᓇᓖᑦ ᑐᑦᑕᕐᕕᒋᔭᑦᑎᓐᓄᑦ 
ᐅᖃᐅᓯᕆᕋᑖᖅᑕᑎᑦ ᑕᐃᒃᑯᐊ ᓄᓇᓖᑦ. 

ᑕᐃᑯᓐᖓᕋᓱᓐᓂᖏᓐᓂ ᑖᒃᑯᐊ ᐊᔪᕐᓇᖅᓯᒪᒻᒪᑕ. 
ᑕᐃᒪ ᒫᓐᓇᐅᔪᖅ ᑕᑕᑎᖅᑕᐅᓚᐅᖅᓱᑎᒃ 
ᐊᔾᔨᓕᐅᖅᑕᐅᓚᐅᖅᓱᑎᒃ ᓇᔅᓯᐅᔾᔭᐅᖃᑦᑕᖅᑐᐃᑦ 
ᓲᕐᓗ ᑲᖏᖅᖠᓂᕐᒧᑦ ᐃᖃᓗᖕᓄᑦ ᐅᕝᕙᓘᓐᓃᑦ 
ᐅᖅᓱᖅᑑᕐᒧᑦ ᐊᒻᒪᓗ ᑖᒃᑯᓄᖓ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᕋ. 
ᑕᒡᕙᓂ ᓱᓕ ᓇᑉᐱᖅᑐᒐᕐᒥ 255 ᖁᓛᖓᓂ. 
ᖃᐅᔨᒋᐊᖅᑎᑦᑎᓚᐅᕐᒪᑕᒎᖅ ᐋᖓᔮᖅᓱᑎᑦ 
ᐊᖁᖃᑦᑕᖅᑐᑦ ᐊᒻᒪ ᐃᓚᒋᔭᐅᓪᓗᓂ ᑕᒪᓐᓇ 
ᓱᕐᕈᓇᖅᑐᖅ ᐅᔭᕋᐅᓂᕋᖅᑕᕗᓪᓕ, ᐅᔭᕋᑦ.  
 
ᑖᓐᓇ ᐃᓱᒪᒐᒪ ᖃᐅᔨᑎᑦᑎᓂᖅ ᖃᐅᔨᒪᑎᑦᑎᓂᖅ 
ᓄᑖᓂᒃ ᐊᑐᐊᒐᓂᒃ ᒪᓕᒐᕐᓂ ᐊᖁᓐᓂᕐᒧᑦ 
ᐊᑕᐅᓰᖅᑕᐅᑐᐃᓐᓇᕆᐊᖃᓐᖏᑦᑐᖅ 
ᑲᔪᓰᓐᓇᕆᐊᖃᖅᑐᖅ. ᖃᓄᖅ ᖃᔅᓰᑕᖅᓱᑎᑦ 
ᑖᔅᓱᒥᖓ ᑐᓴᐅᒪᑎᑦᑎᖃᑦᑕᓂᐊᖅᐸᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐱᓕᕆᕕᕗᑦ ᑕᒪᒃᑯᓂᖓ 
ᑐᓴᐅᒪᑎᑦᑏᓐᓇᕋᓱᖃᑦᑕᓂᐊᖅᑐᐃᑦ ᑖᒃᑯᓂᖓ 
ᖃᓄᐃᓕᐅᖅᑕᐅᕙᓪᓕᐊᓂᖏᓐᓂ. 
ᐊᑕᐅᓯᐊᑐᐃᓐᓇᓐᖏᓪᓗᑎᑦ ᑭᓯᐊᓂ 
ᑐᓴᐅᒪᑎᑦᑎᑦᑎᐊᖃᑦᑕᕐᓗᑖᕆᐊᖃᕋᑦᑕ ᑖᒃᑯᓂᖓ 
ᐱᖁᔭᑦᑎᓐᓂ. ᑖᓐᓇ ᑲᔪᓯᓂᐊᖅᑐᖅ. ᑖᓐᓇ 
ᓄᑖᖑᓂᖓᓄᑦ ᑐᓴᕐᓇᓂᖅᓴᐅᑲᑕᓐᓂᐊᖅᑐ ᑖᒃᑯᐊ 
ᑐᓴᖅᑎᑦᑎᕙᓪᓕᐊᓂᑦᑎᓐᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒎᓕᖅᑐᖅ) K-
6. ᐃᖏᕐᕋᔪᓕᕆᔨᒃᑯᑦ. ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᒥᑦᑕᕐᕖᑦ  
ᐱᔾᔪᑎᒋᓪᓗᒋᑦ ᐊᐱᖅᑯᑎᖃᕈᒪᕗᖓ ᑕᒫᓂ 2018-
19-ᒥ ᐅᖃᖅᓯᒪᓚᐅᕐᒪᑦ. ᑖᒃᑯᐊ ᖃᓄᑭᐊᖅ, 
ᐃᓄᒃᑎᑐᑦ ᐅᖃᑦᑎᐊᕋᓱᒡᓗᒋᑦ, ᓇᓗᐸᓘᔭᕋᒃᑯ 
ᖃᓪᓗᓇᐅᔭᕐᔪᑐᐃᓐᓇᕐᓂᐊᕋᒃᑯ. (ᑐᓵᔨᑎᒎᓕᖅᑐᖅ) 
ᐋᖅᑭᑎᕆᓂᖅ ᑕᒪᒃᑯᓄᖓ ᒥᒋᐊᖅᑑᑎᓄᑦ 
ᒥᒋᐊᖅᑐᕋᓱᑦᑐᓄᑦ ᖃᐅᔨᒪᔾᔪᑏᑦ. 
(ᑐᓵᔨᑎᒎᕈᓐᓃᖅᑐᖅ) ᖃᐅᔨᒪᔾᔪᑏᑦ ᑖᒃᑯᓄᖓ 
ᓄᓇᓕᓐᓄᑦ ᖁᓕᓄᑦ.  
 
ᐊᒻᒪ ᑕᕝᕙᓂ 2018-19-ᒥ ᓇᓗᓇᐃᔭᖅᓯᒪᒐᔅᓯ 
ᑖᒃᑯᐊ, ᑖᒃᑯᐊᖑᕚᑦ ᖁᓖᑦ ᓄᓇᓖᑦ 
ᓇᓗᓇᐃᔭᖅᓯᒪᔪᑦ ᐅᕙᓂ 2019-2020-ᒥ 
ᓯᕗᓪᓕᐅᑎᑕᐅᒐᓱᓐᓂᐊᓚᐅᖅᑐᑦ 
ᐱᐊᓂᒃᑕᐅᓇᓱᓪᓗᑎᒡᒎᖅ, ᐃᒃᐱᐊᕐᔪᒃ, ᐊᐅᓱᐃᑦᑐᖅ, 
ᑭᒻᒥᕈᑦ, ᓴᓂᑭᓗᐊᖅ, ᐅᖅᓱᖅᑑᖅ, ᑕᓗᕐᔪᐊᖅ, 
ᐃᒡᓗᓕᒑᕐᔪᒃ, ᑲᖏᖅᖠᓂᖅ, ᓇᐅᔮᑦ, ᑰᒑᕐᔪᒃ, 
ᓴᓪᓖᑦ. ᑖᒃᑯᐊᖑᖅᑰᕐᒪᑕ ᖁᓕᐅᒻᒪᑕ. ᑖᒃᑯᐊᖑᕚᑦ? 
ᓯᕗᓪᓕᖅᐹᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᑭᓯᑦᑎᐊᕈᒪ ᑕᑉᐹᓃᑦᑐᖅ 
ᖁᓕᐅᓂᕋᖅᑕᐅᖅᑲᐅᔪᑦ ᐊᒻᒪᓗ ᑕᐅᓇᓃᑦᑐᑦ 
2019/2020-ᒥ ᖁᓪᓕᐅᒃᑲᓂᕐᒪᑕ. ᑖᒃᑯᐊ 
ᐊᔾᔨᒌᓐᖏᑦᑐᑦ ᐊᕐᕌᒍᑕᒫᐸᓗᒃ ᖁᓕᓪᓗᐊᐸᓗᓐᓂᒃ 
ᕿᒥᕐᕈᐊᖅᑕᐅᖃᑦᑕᕐᒪᑕ ᑕᒪᒃᑯᐊ ᓄᓇᓖᑦ 
ᖃᐅᔨᓴᖅᑕᐅᖃᑦᑕᕐᒪᑕᐃᓛᒃ ᐊᒻᒪᓗ ᖃᓄᖅ 
ᐋᖅᑭᒋᐊᕆᐊᖃᕐᓂᖏᓐᓂᒃ. ᑕᐃᒪᓐᓇ 
ᐱᓕᕆᖃᑦᑕᕐᒪᑕ ᑖᒃᑯᐊ ᒥᕝᕕᓕᕆᔨᒃᑯᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᐊᓴ.  

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᖁᓖᑦ 
ᓄᓇᓖᑦ ᓇᓗᓇᐃᔭᖅᓯᒪᖕᒪᑕ. ᐊᓯᖏᑦ ᑕᐃᒃᑯᐊ 
ᑕᕝᕙᓂ ᓇᓗᓇᐃᔭᖅᓯᒪᓐᖏᑦᑐᑦ 
ᖃᓄᐃᓐᖏᑎᐊᕐᒪᑕᓖ ᑕᕝᕙᓂ 
ᖃᐅᔨᓴᖅᑕᐅᒋᐊᖃᓐᖏᓚᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ 25-ᖑᒻᒪᑕ ᓄᓇᓖᑦ ᑕᒪᒃᑮ 
ᖃᐅᔨᓴᖅᑕᐅᑲᐅᑎᒋᔪᓐᓇᖃᑦᑕᓐᖏᒻᒪᑕ. ᑖᓐᓇ 
ᖃᐅᔨᓴᕐᓂᓪᓚᑦᑖᕋᓗᒃ ᖃᐅᔨᓴᕆᐊᒃᑲᓂᕐᓂᐅᒻᒪᑦ 
ᑖᒃᑯᐊ Quality Assurance Audit. 
ᑯᓕᓪᓗᐊᐸᓗᓐᓂᒃ ᐱᖃᑦᑕᖅᓱᑎ ᐊᕐᕌᒍᑕᒫᑦ. 
ᐊᕐᕌᒍᓄᑦ ᐱᖓᓱᓄᑦ ᐋᖅᑭᒃᓯᒪᔪᖅ. ᓲᕐᓗ ᑭᓯᐊᓂ 
ᓄᓇᓕᓕᒫᑦ ᕿᒥᕐᕈᐊᖅᑕᐅᖃᑦᑕᖅᑐᑦ ᐊᒻᒪᓗ 
ᖃᓄᐃᑉᐸᓪᓕᐊᔭᖏᓐᓂ ᑭᓯᐊᓂ ᐊᕕᑦᑐᖅᓯᒪᓪᓗᒋᑦ 
ᑭᓯᐊᓂ ᑕᒪᒃᑯᐊ ᕿᒥᕐᕈᐊᑕᐅᓪᓚᕆᑦᑎᓪᓗᒋᑦ 
Audit-ᑕᐅᑎᓪᓗᒋᑦ ᐊᕕᑦᑐᖅᓯᒪᓪᓗᑎᑦ 
ᑭᓯᐊᓂᐅᖃᑦᑕᕐᒪᑕ. ᑖᒃᑯᐊ ᐊᓯᓕᒫᖏᑦ 
ᖃᐅᔨᓴᖅᑕᐅᖏᓐᓇᖅᑐᐃᑦ ᐊᕐᕌᒍᑕᒫᖅ 
ᖃᐅᔨᓴᖅᑕᐅᓐᖏᓐᓇᐅᔭᖅᑑᒐᓗᐊᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.   
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᑦᑎᐊᕈᒪᓕᖅᐳᖓᓖᓛᒃ ᖃᓄᓪᓚᕆᒃ, ᐃᓛᒃ, 
ᖃᓄᐃᓕᐅᓪᓚᕆᒃᖢᑎᒃ ᖃᐅᔨᓴᕋᑦᑕ, 
ᓱᓇᓪᓚᕆᖕᓂᒃ?  
 
ᖃᐅᔨᒪᒐᒪ ᐃᒡᓗᓕᖕᒥ, ᐃᓛᒃ 
ᓱᓕᒐᓗᐊᕐᒪᖔᓪᓘᓐᓃᑦ, ᑭᓯᐊᓂ ᑎᒻᒥᓲᖅᑎᒥᒃ 
ᐊᖁᑎᒥᒃ ᐃᒡᓗᓕᖕᒨᖓᐅᓪᓗᑕ ᒥᓐᖏᑲᓴᓚᐅᖅᖢᑕ 
ᒥᑦᑐᓐᓇᕈᓘᔭᕋᑦᑕ ᒥᓚᐅᖅᖢᑕ. ᑎᖕᒥᓲᖅᑎᖓᓂᒃ 
ᐅᖃᐅᑎᔭᐅᓚᐅᖅᓯᒪᒐᒪ ᐃᒡᓗᓕᒡᓕᒎᕐᖑᓇ 
ᒥᑦᑕᕐᕕᖓ ᒥᑦᑕᖅᑐᓕᖅᖢᓂ ᐃᒪᓐᓇ ᖃᐅᔨᒪᔾᔪᑎᒥᒃ 
ᐱᑕᖃᓐᖏᑦᑐᑐᐊᖑᖕᒪᑦ. ᖃᓄᑭᐊᖅ 
ᓱᓕᒐᓗᐊᕐᒪᖔᓪᓘᓐᓃᑦ ᖃᓄᑭᐊᖅ 
ᐊᑎᓪᓚᕆᑯᓗᐊᓂᒃ ᖃᐅᔨᒪᓗᐊᓐᖏᓐᓇᒪ. 
ᐃᒡᓗᓕᒎᖅ ᓄᓇᓕᕐᔪᐊᖑᒐᓗᐊᖅᖢᓂ 
ᐱᑕᖃᓐᖏᖦᖤᐱᒃᑐᖅ. ᑕᒃᓯᖅᐸᑦ 

ᒥᑦᑐᓐᓇᕋᔭᓐᖏᒻᒪᑕ.  
 
ᒫᓂ ᐃᖃᓗᖕᓂᓕ ᓯᓚ ᖃᓄᐃᓕᖓᒐᓗᐊᖅᑎᓪᓗᒍ 
ᒥᓲᖑᖕᒪᑕ. ᐃᒡᓗᓕᖕᒥᓕ ᑕᐃᒪᓐᓇᐃᑦᑐᓐᓇᓐᖏᒻᒪᑦ 
2,000 ᐅᖓᑖᓃᑦᑐᒃᓴᐅᓕᕐᒥᔫᒐᓗᐊᑦ. ᐃᖃᓗᐃᓪᓗ 
ᓯᓚᑖᓂ ᐊᖏᓛᖑᓪᓗᓂ ᓄᓇᓕᖕᓂ ᑕᒫᓂ 
ᕿᑭᖅᑖᓗᖕᒥ. ᑕᐃᒪᓐᓇᐃᑦᑐᖃᓐᖏᒻᒪᒎᖅ. ᑖᓐᓇ 
ᑐᑭᓯᒃᑲᓐᓂᕈᒪᒐᓗᐊᖅᑐᖓ ᐃᒡᓗᓕᖕᒧᑦ 
ᐱᔾᔪᑎᒋᓗᐊᖅᖢᒍ ᐅᑯᐊ ᐅᓂᒃᑳᖅᑲᐅᒐᕕᓂᓛᒃ 
ᐊᕐᕌᒍᑕᒫᒡᒎᖅ ᖃᐅᔨᓴᖅᑕᐅᖃᑦᑕᖅᑐᐃᑦ ᖃᓄᖅ 
ᐋᖅᑭᒋᐊᖃᒃᑲᓂᕐᒪᖔᑕ ᑖᔅᓱᒥᖓ 
ᐊᐱᕆᔾᔪᑎᖃᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᑎᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᓄᓇᓖᑦ 
ᐊᔾᔨᒌᓐᖏᐊᕐᔪᐊᖃᑦᑕᐅᑎᖃᑦᑕᒥᒻᒪᑕ 
ᑭᓱᓕᖅᓱᑕᐅᓂᑯᕕᓂᖏᓐᓂ. ᐃᓚᖏᑦ 
ᓄᑕᐅᓐᖏᓕᕇᖃᑦᑕᖅᓱᑎᑦ ᑭᓯᐊᓂ ᑕᕝᕘᓇ 
ᕿᒥᕐᕈᐊᑦᑕᐅᑲᓐᓂᑎᑎᓪᓗᒋᑦ ᖃᐅᔨᓴᖅᑕᐅᓗᑎᑦ 
ᑕᒪᒃᑯᐊ ᐋᖅᑭᒋᐊᕆᐊᓕᓐᓂ 
ᐋᖅᑭᒋᐊᕆᐊᖃᖅᑐᖃᖅᐹᑦ 
ᑎᑎᖅᑲᐅᓯᐊᖃᑦᑕᖅᑐᒍᑦ ᒐᕙᒪᑐᖃᒃᑯᓐᓂ, ᐅᑯᐊ 
ᐋᖅᑭᒋᐊᕆᐊᖃᖅᑕᓯ ᐅᓇ ᐱᑕᖃᓐᖏᒻᒪᑦ 
ᓇᓂᓯᔭᕆᐊᖃᖅᑐᓯ ᐆᒥᖓ ᐋᖅᑭᓯᓗᓯ, 
ᑕᐃᒪᐃᓐᓇᐃᓕᖓᔪᓂᒃ ᐅᓂᒃᑳᕐᕕᐅᖃᑦᑕᕋᑦᑕ.  
 
ᑖᓐᓇ ᐃᒡᓗᓕᒃ ᒫᓐᓇ ᐃᓗᓕᑯᓗᖏᑦ 
ᑎᑎᕋᖅᓯᒪᔭᖏᑦ ᐱᓯᒪᓐᖏᓇᒃᑭᑦ. 
ᐅᖃᕈᓐᓇᓐᖏᑦᑐᖓ ᑭᓱᓪᓚᕆᒻᒥᒃᑭᐊᖅ ᑕᐃᓐᓇ 
ᖃᖓᑕᓲᖅᑎ ᐅᖃᐅᓯᖃᓚᐅᕐᒪᒃᑭᐊᖅ. ᑖᓐᓇ 
ᖃᐅᔨᒋᐊᕈᓐᓇᖅᓱᒍ. ᑲᖐᒋᔭᕋ GPS Guiding 
ᖃᓐᖏᑦᑐᖃᐃ? ᑕᐃᒪᓐᓇᐃᑉᐸᑦ ᑕᒪᒃᑯᐊ 
ᐋᖅᑭᒋᐊᖅᐸᓪᓕᐊᓇᓱᖃᑦᑕᖅᓱᑎᒍ. ᐊᒻᒪᓗ ᑖᓐᓇ 
ᒪᓕᒐᓕᐅᖅᑎᐅᑉ ᐱᖃᑖ ᐊᐱᕆᖅᑲᐅᔭᖓᑕ ᑕᐃᑰᓇ 
Airport Capital Assistance Program-ᑯᑎᒍᑦ 
ᓲᕐᓗ ᐱᕚᓪᓕᕈᓐᓇᖃᑦᑕᕋᑦᑕ ᑕᐃᑰᓇ 
ᓇᓕᐊᒃᑯᒃᑭᐊᖅ ᐱᓇᓱᒋᐊᖃᕋᔭᖅᓱᑎᒍ. ᑭᓯᐊᓂ 
ᑖᓐᓇ ᖃᐅᔨᒪᓪᓗᑎᒍ.  
 
ᐊᒻᒪᓗ ᑭᓱᖃᓐᖏᑦᑕᕋᐃᒻᒪᑕ 
ᓇᓗᓇᐃᔭᑦᑎᐊᖃᑦᑕᖅᑐᒍᑦ ᖃᖓᑕᓲᖅᑎᓄᑦ 
ᖃᖓᑕᓲᓄᑦ ᑭᓱᖃᓐᖏᓐᓂᖏᓐᓂᒃ ᐊᒻᒪᓗ ᑭᓱᐃᑦ 

ᓱᕋᔅᓯᒫᕐᔪᓂᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅᐹᕆᓕᖅᑕᕋ ᑖᓐᓇ ᐊᐱᕆᔾᔪᑎᒋᓂᐊᖅᑕᕋ. 
ᑕᕝᕙᓂ ᒥᑦᑕᕐᕕᑦᑎᓐᓂ ᐃᖃᓗᖕᓂ ᐅᕙᓂ. ᑕᐃᓐᓇ  
ᖁᖅᓱᖅᑐᐊᓗᒃ ᐊᑐᖃᑦᑕᕈᓐᓃᖅᑕᕗᑦ ᑕᐃᒪ 
ᑐᓴᐅᒪᒐᑦᑕ ᒐᕙᒪᒃᑯᑦ ᑖᔅᓱᒥᖓ 
ᖃᓄᖅᑑᓛᕐᓂᐊᕐᓂᖓᓂ ᑖᓐᓇ ᖁᖅᓱᖅᑐᖅ 
ᖃᖓᑕᓲᒃᑯᕕᒃ. ᖃᓄᐃᓕᖓᓕᕐᒪᖔᑦ 
ᖃᐅᔨᒋᐊᕈᒪᑐᐃᓐᓇᖅᐳᖓ? 
ᐊᑐᓐᖏᑎᐊᖅᑰᖃᑦᑕᕐᒪᑦ ᐃᓛᒃ, ᐅᓯᑲᑦᑕᖅᑏᑦ 
ᑕᐅᕙᓃᑲᑕᑉᐸᒃᖢᑎᓪᓗ ᐊᑐᓐᖏᑦᑐᓪᓗ ᑎᒻᒥᓲᑦ. 
ᓱᓇᓪᓚᕆᖕᒧᑦ ᑕᐃᒪ ᖃᓄᖅᑑᕋᓱᓕᖅᐱᓯᐅᑭᐊᖅ? 
ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᒃ 
ᑭᖑᓪᓕᖅᐹᕆᓕᕋᒃᑯ ᑖᓐᓇ.  
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᑖᓐᓇ ᐊᑭᑐᔫᑎᓃᓕᕈᑦᑕᖃᐃ 
ᐅᖃᐅᓯᕆᑦᑎᐊᑲᓐᓂᕈᓐᓇᓛᕋᓗᐊᖅᓱᒍ. ᑭᓯᐊᓂ 
ᒫᓐᓇ ᕿᒥᕐᕈᐊᖅᑕᕗᑦ ᖃᓄᖅ 
ᐋᖅᑭᒋᐊᒃᑲᓐᓂᕈᓐᓇᒪᒃᑭᐊᖅ.  
 
ᒫᓐᓇᐅᔪᖅ ᑖᓐᓇ ᐊᑐᕆᐊᖃᓪᓚᑦᑖᕋᑦᑎᒍ ᑕᐃᒃᑯᐊ 
NavCanada-ᓇᐅᓂᕋᖅᑕᐅᔪᑦ ᑕᐃᑲᓂ ᐱᓕᕆᔩᑦ 
ᐱᓕᕆᒻᒪᑕ ᐊᒻᒪᓗ ᑖᓐᓇ ᐊᑖᓃᑦᑐᖅ ᐅᕙᒍᑦ 
ᐱᖁᑎᒋᒐᑦᑎᒍ ᓱᓕ. ᐊᑐᒃᑲᓐᓂᕈᓐᓇᖅᑑᒐᓗᐊᖅ 
ᑭᓯᐊᓂ ᐋᖅᑭᓱᕆᐊᕆᐊᖃᖅᑐᖅ. 
ᐋᖅᑭᔅᓱᕆᐊᕆᐊᖃᕐᓂᖓᓂᒃ ᖃᐅᔨᒪᑦᑎᐊᖅᑐᒍᑦ 
ᐊᒻᒪ ᐊᑭᖃᕐᒪᑦ ᐊᒻᒪᓗ ᐊᑭᑐᐊᕐᔪᒻᒪᑦ ᐃᒡᓗᕐᔪᐊᒥᒃ 
ᑭᓯᐊᓂ ᑕᒫᓂ ᐊᑭᓕᖅᑕᐅᓚᐅᕐᒥᓗᑎᒃ 
ᐋᖅᑭᒋᐊᕈᑎᔅᓴᓂᒃ ᐱᓇᓱᒍᓐᓇᕐᓂᐊᕋᑦᑕ.  
 
ᑖᓐᓇ ᖃᓄᖅᑑᕋᓱᒃᑕᕗᑦ ᐊᒻᒪᓗ ᑕᐅᑐᒃᓱᑎᒍ 
ᓄᓇᓕᓕᒫᑦ ᓇᐅᒃ ᐱᔭᕆᐊᖃᕐᓂᖅᐹᖏᓐᓂᑦ. 
ᑕᐃᒪᓐᓇᐃᑎᓪᓗᒍ ᒫᓐᓇ ᑖᓐᓇ ᐊᑭᑐᔫᑎᓄᑦ 
ᐃᓱᒪᒃᓴᖅᓯᐅᑐᐃᓐᓇᖅᓯᒪᔭᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) K-6. 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ. 
ᑲᑎᓪᓗᒋᑦ ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ 
ᓂᕈᐊᕈᑕᐅᔪᒃᓴᐃᑦ. $45,044,000. ᐊᖏᖅᐱᓯᐅᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᓗᑕ  
ᒪᒃᐱᒐᖅ K-3. ᐱᓕᕆᕕᖕᒧᑦ ᓇᐃᓈᕈᑎᒃ. 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ. 
ᑲᑎᓪᓗᒋ ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ 
ᓂᕈᐊᕈᑕᐅᔪᒃᓴᐃᑦ. $87,099,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 
ᐱᔭᕇᕋᑦᑎᒍ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ? ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒪᑐᔾᔪᑎᒃᓴᖃᖅᐲᑦ, ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐅᕗᓐᖓᐅᔪᓐᓇᑦᑎᐊᖅᑐᖓ ᐊᒻᒪᓗ 
ᖁᔭᓐᓇᒦᕈᒪᑦᑎᐊᖅᑕᔅᓯ ᒪᓕᒐᓕᐅᖅᑎᐅᖃᑎᒃᑲ 
ᑖᔅᓱᒥᖓ ᐊᖏᖅᑐᐊᓐᓅᒐᔅᓯ. ᒫᓐᓇ ᑕᐃᒪ ᐄᐳᕈᒥ 
ᓂᕆᐅᓇᖅᓯᑦᑎᐊᕆᕗᖅ ᓄᓇᕗᒥᐅᑕᓕᒫᑯᓗᐃᑦ 
ᑐᔅᓯᕋᕈᒪᓗᑎᑦ ᑖᒃᑯᓂ ᓇᒻᒥᓂᖅᓱᓕᕐᓗᑎᒃ 
ᐃᖅᑲᓇᐃᔮᑦᑎᐊᕙᒻᒥᒃ ᕿᓂᕈᓐᓇᖅᓯᓗᑎᒃ 
ᐱᔪᓐᓇᖅᓯᑦᑎᐊᕐᓂᐊᕐᒥᒻᒪᑕ. ᐃᓕᔅᓯᓐᓄᑦ 
ᐊᖏᖅᑕᐅᔪᐊᓐᓅᒐᑦᑕ ᖁᔭᓐᓇᒦᖅᐸᔅᓯ. 
 
ᑖᒃᑯᐊ ᐃᖅᑲᓇᐃᔭᖅᑎᐊᓐᓄᒃᑲ ᑖᒃᑯᓂᖓ 
ᐸᕐᓇᖃᑕᐅᓚᐅᕐᒪᑕ ᐊᒃᓱᕈᑦᑎᐊᖅᖢᒋᑦ ᖁᔭᓕᔮᓗᒃᑲ 
ᐱᓕᕆᑦᑎᐊᖅᑐᒻᒪᕆᐊᓘᒻᒪᑕ ᑕᕝᕘᓇ. ᐃᒃᓯᕙᐅᑖᖅ, 
ᐃᒃᓯᕙᐅᑕᑦᑎᐊᕚᓘᒐᕕᑦ ᐊᒃᓱᐊᓗᒃ 
ᖁᔭᓐᓇᒦᕆᕙᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᖅᓱᖅᑏ, 

ᐃᖅᑲᓇᐃᔭᖅᑎᖏᑦ ᐊᓂᑎᑦᑑᓪᓗᐊᕈᕕᒋᑦ. 
(ᑐᓵᔨᑎᒍᑦ) ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒃᓯᕙᐅᑖᖅ, ᑏᑐᕆᐊᑦᑐᖃᑖᖅᑐᖓ ᑲᔪᓯᔪᒪᓪᓗᖓ, 
ᑭᓯᐊᓂ ᑏᖏᕈᑎᒐᑦᑕ. ᒫᓐᓇ ᓄᖅᑲᕈᒪᓕᖅᑐᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
>>ᐃᓪᓚᖅᑐᑦ 
 
ᐃᒃᓯᕙᐅᑖᖅ, ᐱᕈᔨᕗᖔᕈᒪᕗᖓ  
ᐅᓂᒃᑳᖁᓕᖅᑐᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
>>ᐃᓪᓚᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᖅᑐᖃᕐᒪᑦ 
ᐋᔨᕈᑕᐅᔪᓐᓇᕋᓂᓗ. ᓈᒻᒪᓴᖅᑐᓕᒫᑦ. 
ᓈᒻᒪᒃᓴᓐᖏᑦᑐᓪᓕᑭᐊᖅ.  
 
>>ᐃᓪᓚᖅᑦᑐᑦ 
 
ᐱᖁᔨᕗᖔᕈᑦ ᑲᔪᓯᕗᖅ. ᓇᖏᖅᓯᓂᐊᓕᖅᐳᖓ 
ᐅᓂᒃᑳᕐᓗᖓᓗ ᐅᖃᖅᑎᒧᑦ. 
 

ᐅᖃᖅᑎᐅᑉ ᐅᖃᐅᓯᒃᓴᖓ 
 
ᐅᖃᖅᑎ (ᑐᓵᔨᑎᒍᑦ): ᑲᔪᓯᓚᐅᓐᖏᓂᑦᑎᓐᓂ 
ᑲᑎᒪᑐᐃᓐᓇᖅᑐᑦ ᐅᓂᒃᑳᖏᓐᓄᑦ ᐱᕕᖃᕐᓂᓐᓂ 
ᑕᖅᑲᒃᑯᓄᖓ ᑐᓵᔭᐅᑎᓪᓗᖓ ᐊᒃᓱᐊᓗᒃ ᑕᐃᒃᑯᐊ 
ᐃᓱᒪᒋᕙᕗᑦ ᐃᓛᒃ ᐅᕙᒍᑦ ᒪᓕᒐᓕᐅᖅᑎᐅᔪᒍᑦ 
ᒪᓕᒐᓕᐅᕐᕕᓪᓗ. ᐊᒃᓱᐊᓗᒃ ᓇᓪᓕᒍᓱᑉᐳᖅ ᓵᓕ 
ᐸᓂᒍᓂᐊᖅ ᐃᓅᔪᓐᓃᓚᐅᖅᑎᓪᒍ ᑐᓴᓵᕋᑦᑕ 
ᐃᓅᔪᓐᓃᓵᓚᐅᕐᒪᑦ.  
 
ᐊᒻᒪᓗ ᒪᓕᒐᓕᐅᖅᑏᑦ ᖃᐅᔨᒪᓂᐊᖅᑯᑦ ᓵᓕ 
ᐸᓂᒍᓂᐊᖅ ᐅᔭᒥᑦᑕᐅᓚᐅᖅᓯᒪᔪᖅ ᓄᓇᕗᒻᒥ 
ᐱᓕᕆᑦᑎᐊᓂᑯᓄᑦ ᐃᓚᖅᓯᔾᔪᒻᒥᒃ 
ᖁᕕᐊᓲᑎᒋᔭᐅᓪᓗᓂ ᑕᕝᕙᓂ ᑲᑎᒪᔾᔪᐊᕐᕕᒻᒥ 
ᓯᑎᕝᕙ 20, 2004-ᒥ.  
 
ᓵᓕ ᐃᓕᓴᕆᔭᐅᓯᒪᕗᖅ ᐅᓄᖅᑐᐊᓗᓐᓂᒃ 
ᐃᓕᓴᕆᔾᔪᑎᓂᒃ ᑐᓂᔭᐅᖃᑦᑕᖅᓯᒪᓪᓗᓂ 
ᐃᖅᑲᓇᐃᔮᖓ ᐱᔾᔪᑎᒋᓪᓗᒍ ᐃᓚᓕᐅᓪᓗᒍ ᑯᐃᓐ 
ᐃᓕᓴᐱ 2, ᖁᖅᓱᖅᑕᖅ ᐊᒻᒪᓗ ᐊᓕᒎᔭᕐᒥᒃ 
ᐅᔭᒥᑦᑕᐅᓪᓗᓂ.  
 

ᓵᓕ, ᑖᓐᓇ ᓂᔾᔭᐅᓯᔭᖃᑦᑕᓚᐅᖅᑕᑎᑦ 
ᐆᒻᒪᑎᓐᓃᖏᓐᓇᐅᔭᕐᓂᐊᖅᐳᑦ. 
 
>>ᐸᑦᑕᑐᖅᑐᑦ  
 
ᖁᔭᓐᓇᒦᒃ. ᒫᓐᓇ ᑲᑎᒪᔾᔪᑎᔅᓴᑎᓐᓄᑦ ᐅᑎᓚᐅᖅᑕ. 
ᓇᓂᔪᓐᓇᕈᒃᑯ. ᑲᑎᒪᑐᐃᓐᓇᓚᐅᖅᑎᓪᓗᒋᑦ 
ᐅᓂᒃᑳᓕᐊᑦ. ᒥᔅᑕ ᒥᑭᓐᖑᐊᖅ.  
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 
ᑲᑎᒪᔨᑎᑦ ᐱᓕᕆᐊᔅᓴᖃᖅᑲᐅᒻᒪᑕ ᐱᖁᔭᒃᓴᖅ 15 
ᐊᒻᒪᓗ ᑮᓇᐅᔭᖅᑑᑎᔅᓴᖏᓐᓂᒃ 2019/2020 
ᕼᐊᖅᑭᑕᐅᓯᒪᔪᓂᒃ ᐅᓂᑉᑳᕈᒪᓕᖅᑐᑎᓪᓗ ᐊᒻᒪᓗ 
ᐅᖃᖅᑎᑦᑎᔩ, ᓅᑦᓯᒋᐊᖅᐳᖓ ᐱᖁᔨᕗᖔᕐᒥ 
ᑖᒃᑯᐊ ᑲᑎᒪᔨᑐᐃᓐᓇᐃᑦ ᑲᑎᒪᓚᐅᖅᑎᓪᓗᒋᑦ 
ᓈᒻᒪᒋᔭᐅᖁᓪᓗᒍ. ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᐱᖁᔨᕗᖔᕈᑎᑕᖃᕐᒪᑦ. ᐊᐃᑉᐱᖅᑕᐅᕙ??  
 
>>ᐃᓪᓚᖅᑐᑦ 
 
ᒥᔅᑕ ᐊᕿᐊᕈᖅ. ᐱᖁᔨᕗᖔᕈᑦ ᓈᒻᒪᒻᒪᑦ. 
ᐱᖁᔨᕗᖔᕈᒻᒥᒃ ᓈᒻᒪᒃᓴᖅᑐᑦ ᐃᓵᒡᓕᑦ? ᖁᔭᓐᓇᒦᒃ. 
ᓈᒻᒪᒃᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ.  
 
ᐱᖓᔪᖓᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 
ᑲᑎᒪᔾᔪᒃᓴᑦ. ᑎᑎᕋᖅᑎ.  
 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᑎᒪᔾᔪᑎᔅᓴᐃᑦ ᒫᑦᓯ 7-ᒥ.  
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒫᑦᓯ 7-ᒥᑦ ᑲᑎᒪᔾᔪᑎᔅᓴᐃᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 



ᐱᖓᑦᓯᖅ, ᒫᑦᓯ 6, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2864 
 

 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

• ᐱᒋᐊᖅᑎᑕᖅ 29 - 5(2) 

• ᐱᒋᐊᖅᑎᑕᖅ 30 – 5(2) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 13 

• ᒪᓕᒐᒃᓴᖅ 15 

• ᒪᓕᒐᒃᓴᖅ 16 

• ᒪᓕᒐᒃᓴᖅ 17 

• ᒪᓕᒐᒃᓴᖅ 18 

• ᒪᓕᒐᒃᓴᖅ 20 

• ᒪᓕᒐᒃᓴᖅ 21 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᐅᓇ ᑲᑎᒪᓂᕆᔭᕗᑦ 
ᓄᖅᑲᖓᑲᐃᓐᓇᕐᓂᐊᖅᑐᖅ ᐊᒻᒪᓗ 
ᐱᖁᔨᕗᖔᕈᑎᒧᑦ 17 - 5(2) 
ᐱᔪᓐᓇᖅᑎᑕᐅᓯᒪᓂᕋ ᒪᓕᒡᓗᒍ ᖃᐅᒃᐸᑦ 
ᕿᑎᖅᑰᒥ, ᒫᑦᓯ 7 ᑲᑎᒪᒋᐊᓛᕐᒥᔪᒍᑦ ᐅᓪᓛᒃᑯᑦ 
10-ᒧᐊᖅᐸᑦ.  
 
ᐃᖅᓱᖅᑏ.  
 
>>ᓄᖅᑲᖓᑲᐃᓐᓇᖅᑐᑦ 21:44ᒥ



 

 

 
 


